معزوفة خياليه                                     منتديات ليلاس الثقافية

شبكة ومنتديات ليلاس الثقافية

يا غلاتك بقلبي ويا نصيب الغير

الكاتبة ام الظفاير

ـــــــــــــــــــــــــــــــــــــــــــ

لا احلل ولا ابيح مسح اسمي من الملف والرواية

ـــــــــــــــــــــــــــــــــــــــــــ

( عندمــــا يعشق الرجــــــــل بخجل*** وتخجــــل الفتـــــاه من المجاهـــره بعشقهـــا*** 
يضيــــــع النصــــــيب*** ويبقـــــى الغـــــلا في القلب لا يضيــــــع )....




الكــاتبــــــه: 
....¸•°أم الـظـفـايــــــر¸•°....



ضعيفـــه في مجتمعها.. قويـــه مع أسرتها..
ضعيفـــه أمام أسرتها.. قويـــه أمام نفسها..

هكذا هي (الفتــــاه) في مجتمعنا..
مجتمع مغلف بالأســــرار!! كما يشاء إن يسميه البعض وأغلب الأســــرار أو بمعنى أصح (جميعها) تتعلق بحياة الفتيـــــــات..

وبما أنها (أســـرار) فلم يقرأ عنها آبدآ.. ولم يسمع عنها آبدآ.. ولم تشاء الفتاه أن تخبر عنها أحد.. 
لأنها بإختصـــار ( أفكـــار و أســـرار مكبوتــــه في داخلها)** ظاهــــره في تصرفاتها.. لكنها واضحــه عند بنات جيلها ومبهمــه عند أسرتها ومجتمعها ..



ومــــا أجملـهـــا لو كانت واضحه إلى الأبــد حتى تستمتع الفـتـــاه عندما تجد من يفهمهـــا..
وماأجملـهـــا لو كانت مبهمه إلى الأبـــد حتى لاتعاقـــب عندما تصل إلى أســــره و مجتمــــع لايفهــم!! 



ليس فقط الأسره والمجتمع لايفهم.. بــل وحتى القلــــوب آحيانآ .. (( لاتفهــــم )) ..

لاتفهـــــــم إن الشخص الذي تعلقت أمالــنــا وأحلامـنـــا به** لن يشعر بعذابنــــــــا..
لاتفهـــــــم إن الشخص الذي رسمنا حياتـنــــا ومستقــبـلــنــا معه** لن يكون من نصيبنــــــــا.. 
بل هو من نصيب ((الغيــــر)) ..!!!!

ولو أنفجرت تنهيــــدة الحب..
ولو إرتسمت أبتسامــــة الحب..
ولو طالت لحظــــات الحب..

سيجمعهم طريق واحد رئيسي ولكــــــــن!!! متفرع في نهايتــــه ** 
<هــــي> في يمينه و<هــــو> في شماله..



هــــي ..
و{بطبيعتها الأنثويــــه} ..متعلقه بتفاصيل حياتــه وتعشقها بجنون.. 
لكــــن!! عندما تتذكر النصيب تحاول جاهده تجاهله تمهيدآ لنسيانــه ..
والمحاوله فقط كفيله بترسيخ ذكــــراه وتثبيتها بمجرد المحاولــه..




هــــو ..
و{بطبيعته الرجوليــــه} ..
سعيد بإهتمامها وسؤالها عنــه لأن هذا يرضي (الأنــــا) لديــه.. 
لكــــن!! عندما يتذكر النصيب يحاول مــداراة عواطفها وأحاسيسها ومشاعرها تمهيدآ لفراقهــــا ..
والمداراة فقط كفيلــه بشعوره بالملل والضجـــــر .. 



ليس كل الرجــــال هكذا!!!! بل البعض منهم ..
والبعض الآخــــر يحزن عندما يتذكر النصيب ويحاول مداراة أهلهــــا وأهلــــه والمجتمـع بأكملــه حتى يظفر بها..

وليس كل النســــاء هكذا!!!! بل البعض منهن.. 
والبعض الآخــــر لايـهـمـهـا أدنــى تفاصيل حياتــه .. فقط تنتظر لتظفر بنصيبهــا ولايهمهــا إذا كانت (هــي من يتمنــــى) أو.... لأ.....؟؟؟




كما بدأت بالبساطــــــه في روايتي الأولــى سوف أواصــــل.. وبرزنامــــه جديده أيضآ .. وواقعيــــه أكثر.. وتفاصيل صغيره وعفويه ترسم الأبتسامه على الشفاه لبساطتها وجمالها.. 

لكن هذه الروايه ستكون عباره عن فضفضـــه مكتومـــه بقلب عاجز عن النبض بحريه تامــــه ..
عاجز عن التنهــد بإرتيـــاح..
عاجز عن الأبتســــام والضحـــك لإنه مقيد بـ(فـــراغ عاطفــــي) يلام عليه ** ولايستطيع أن يلوم نفســه..!!!!

قد يلوم نفســه ولكــــن** بعد أن يغـــادر هذا العشق والجنون (قـلـبـــه) مجبــــرآ ومكرهــــآ.. ويستقر بقلب آخــر بحكم وجبروت العائلـــه.. 
يستقر بـقـلـب ** لايعرف عن تفاصيل حياة ( الشريــك ) إلا أقل القليل.. 
بينما الكثير {عند الذي تمنــــــى أن يكون من نصيبـــه..!! } ......

روايــــــة...№[ياغــلاتـــك بقلـبـي يانصيب الغـيـــر]№


....¸•°أم الـظـفـايــر°¸•....
©الـــجــــــــــ الأول ـــــــــــــزء©





{ لست ملاكــآ.. ولست شيطانـــآ.. 

بل أنا وسط بين الأثنين..

لا اعيش في بيئه نظيـفــه جدآ.. ولا بيئه قـــذره جدآ.. 

بل أنا وسط بين الأثنين..

لا أحمل ترسبات الماضـــي في قلبي ولا أحمل هم الغد.. 

بل أحمل ثقه بأن الدنيــا لاتعطيني سوى الخــير.. ويقين بأن الله لنا فوق مانريـــــد..

إليكم.. يامن تعيشوا وسطـــآ بين أثنين وتحملون مثلما أحمل.. أوصل إليكم رسالــــة لا تطيق التأجيل.. رساله ليست كـالرسائل الأخرى.. مغلفه بــ(سكــوت وكتمــان) أحترامآ للقدر،، ولكــن بداخلها ألــم وجــرح ومعناه..

ألــم كدر (صفـــــاء) قلوبهم..

وجــرح بعثر (أحـــــلام) حياتهم..

ومعانـــــاة أصبحت كالظل للــ (عــمـــر) .. 
لم تدعهم يعيشوا بـــ (هـنــــاء) ويصافحون السعاده من جديد.. 

لم يقرأ الرساله غيري ولم يسمعها إلا من حولي..

تعبت من ثقلها على نفسي / أسمحولي أن أفضـفـــض لكم وأتمنى أن تقرأوني وتفهمونــي فربما تكونوا مثل أصحاب الرساله بــ<أســره ومجتمــع وقلــب> لا يفهــــم... }



** محبتكـــم/ وتــيــــن **



~~~~~~~~~~~~~~~~~~~~~




يــــوم الـسـبــت
9 شــــوال




: هـــآآآآآي شـبــاب..

"رفع رأسه سطام من شاشة الاب توب وعطى وتيـــن نظره و رجع كمل تركيزه بالشاشه وهو يقول": وعليكم السلام..

"وتين وهي منحرجه": أووه عفوآ أخوي أأأ.. ألسلام عليكم..

"صالح بحماس": ياللـه حيهاااااااااااااا .. أنتي بتداومين اليوم؟

"وتين بملل": إييييه قطيعه تقطع هالدراسه اللي تخلي الواحد يقوم من حلاة نومه..

"صالح وهو يضحك": ههههههههههههههه حتى إنتي مالك نفس للدوام اليوم؟

"وتين وهي واقفه": فيه أحد غيري مايبي؟

صالح: الأخ سعد من الصبح وهو وسطام هواش وشد وجذب.. كلما قلنا كبر صغر عقله_ صار بالمتوسطه وللحين مايطيق المدرسه..

"سطام وهو مركز على شاشة الاب توب": قوم شوف وينه أخاف لسه ماصحى..

"صالح وهو يصب لوتين شاي": من شوي شفته يبدل ملابسه.. تعالي وتين أفطري جبت فطور من الفوال على كيف كيفك ..

"وتين وهي ترمي شنطتها وعباتها عالأرض وتجلس": لأ ماأشتهي_ اليوم أول يوم أداوم فيه للكليه بعد الأجازه وأحس مالي نفس لشي..

"صالح وهو يحط كوب الشاي قدامها": أقل شي أشربي شاي..

"أبتسمت وتين وهي ترفع الكوب عشان تشرب": أبشر ياخوي أبشرب عشانــك..

"صالح بإهتمام": وتين أبسألك .. إنتي بأي سنه تدرسين ووش تخصصــك؟؟؟

"شرقت وتين وصارت تكح.. فز صالح من مكانه وصار يضرب على ظهرها ويسمي عليها"..

"سطام بصوت عالي وهو يأشر له": عطها كأس مااااي.. 

"عطاها صالح الماي وشربت وبعد ماهدأت أنفجرت بالضحك وهي تقول": الله يفشـــلك.. أختك ومعاك بنفس البيت.. ومقابلتك 24 ساعه ولاتدري بأي سنه أدرس؟ هههههههههههههههههههههههه..

"صالح وهو يرقع لنفسه": كلما تقولين لي أنسى والله مشاغل الدنيا تخلي الواحد ينسى..

وتين: هالمره أبطوفها لك.. أنا برابع سنه ألحين تخصص تاريخ..

صالح: يلعن أم التخصص** طيب بأي كليه..؟؟؟

"تفاجأت وتين وفتحت فمها بتجاوبه و رد سطام قبلها": لا عاد ذي قوييييـــه ياصالح!! يعني ماقد وديتها للكليه أمداك تنسى؟

صالح: أذكر مره وحده وديتها لما سجلت فيها بس وبعدها ماأذكر ..

وتين: أووب أووب يابعدها.. عالعموم الله يخلي لي باصات الشركـــآت الخاصه مو مقصره بشي_لو أتكل عليكم كان داومت يوم وغبت عشر..

صالح: والله لو إني فاضي كان وديتك بس تخبرين دوامي حاااااايس مره أداوم بالليل ومره بالنهار وأرجع تعبان وزهقان..

وتين: شبعت من هالأعذار.. الله يرحم حالي متعذبه مع الباصات كل ترم أغير الباص ثلاث وأربع مرات..

سطام: إنتي مايعجبك العجب تبين باص خمس نجوم ويآخذك ويرجعك بكيفك وتزعلين إذا تأخروا البنات بالخروج ومادري وش آخرتها معك..

وتين: خلاص.. نجيب (سايق) وتنحل أزمتي مع الباصات..

"تكلم صالح بإنفعال و عطى رأيه وقراره اللي ضايق وتين بس إنها متوقعه ردة فعله عشان كذا مازعلت ولاشالت بخاطرها عليه"..

صالح: معصي يدخل هالبيت سايق .. ليه البيت مافيه رجال محنا بعينك؟ مو ناقص إلا ندخل رجال غريب للبيت وش يقولون الناس عنا 'جايبين سايق عشان بنت'؟؟؟

"سطام بهدوء وهو يلتفت على صالح": أعتقد إن فيه أسلوب ثاني تعبر فيه عن رأيك بدون إنفعال.. وتين قالتهاعاديه ما فرضت عليك فرض وألزمتك تطيعها.. 

صالح: بس هذا الموضوع منتهين منه من زمان مافيه داعي تفتحه سيره..

سطام: خلاص (هــي آسفه) وماعاد تعيدها أرتحـــت..!!!!

"صدت وتين عنهم وهي تضحك على أسلوبهم معها.. مره دفـــاع ومره هجـــوم وبسرعه تلين قلوبهم وينسون اللي صار..

دخل سعد وهو عاقد حواجبه_ حذف شنطته بقووووووه عالأرض وجلس عالسفره ويناظر بالأكل": صبو لي حليييييب بسرعه..

وتين: شوي شوي كسرت الأرض بشنطتك..

سعد: إنتي إنطمي لأكسر راسك ألحين..

"أبتسمت وتين وهي تقول لصالح": أوب أوب قافله معه..

"ناظر فيه صالح ودنق وهو كاتم الضحكه": أمووووت بالعيون المسحوبه على ورا من النعااااس!! 

"ألتفت عليه سعد بعصبيه": ياخي وش تبي إنت من زين عيونك ..

"صالح ويبي يستفزه": أبي سلامتك أفطر وفارق للمدرسه يالله..

"سعد بعصبيه أكثر": مالك دخل أنا أفطر بكيفي ..

"مسكه صالح من ثوبه وقربه للسفره": تعرف تحترم أخوانك اللي أكبر منك وإلا أعلمك..

"سعد وشوي ويصيح": ياخي أبعد عني وش تبي..

"سطام بصوت حاد": صالح.. سعد.. خير إنشاءالله..


"قامت وتين وهي تشيل عباتها وشنطتها": بعد أذنكم أبنتظر الباص بالحوش..

"ألتفت عليها صالح": أسمعي ياوتين.. إذا ضايقك الباص وإلا طنشك بيوم ومامر يآخذك وإلا مشى بالطلعه وتركك بـــسسسسس علمينـــي والله والله لأأدبه وأخليه يكره اليوم اللي سآق فيه الباص..

وتين: إنت راكب مزاجك تتخانق مع أحد اليوم..؟؟

"سطام وهو يسكر الاب توب ويقوم": ماعليك منه أي شي يحصل لك بلغيني .. أنا ابى أبدل ملابسي وأطلع للدوام تبين أعطيك مصروف وإلا معك..؟

وتين: لأ.... مامعي..

سطام: أجل وشلون تروحين للكليه بدون مصروف يعني لو ماسألتك كان ماطلبتي..؟؟؟

"أرتبكت وتين": عآدي أصلآ بعض الأحيان ماأحتاج..

"صالح يبي يخلص وتين من سطام ودقته وحرصه.. فتح بوكه بسرعه": هاك خذي 25 والله هذا اللي معي ألحين..

سطام: أنتظري أجيب بوكي من غرفتي وأعطيك زياده عشان ماتحتاجين لأحد..

وتين: هذا يكفيني.. يالله أنا رايحه فمان الله ..


"أخذت وتين مصروفها وطلعت وجلست بالحوش دقايق تنتظر الباص وتفكر";-

×× أهلــــي هم نقطة ضعفــــي ..

أمــي .. أبــوي .. أخوانــي .. مغرقيني حنان وعطف ودلال .. ولو قسوا علي بلحظـــه ،، حنوا علي بباقي اللحظات؟؟؟ 

وكيف مايعطوني كل هالأهتمام وأنا بنتهم الوحيده من بعد وفاة (وجــــدان)؟؟ 
وجدان هي أول شمعه نورت هالبيت وأول شمعه أنطفت من ثمــــان سنين..
وأنشاءالله كل شموع البيت تظل منوره العمر كله لأني أحبهــــم وماأتصور هالبيت يخلى منهم ..<سطــام / صالــح / سعد / فــارس > هم شموع البيت ××..




################



دخلت وتيــن للكليه وهي تمشي بأتجاه القاعه وشايله بيدها الجوال تبي تتصل على صديقاتها تشوف وينهم وبيدها الثانيه شايله كتاب صغير.. ألتفتت على صوت عآلــــــي يناديها من بعيد..

"ألتفتت وتين": أهلين صفاء توني بأتصل عليك إنتي والبنات..

"صفــاء وهي تلتقط أنفاسها": تعالي معنا بسررررعه اللفـــت اللي بجنب الكافتيريا قفل على بنت وكل الطالبات والموظفات والمشرفات واقفين عند اللفت..

"وتين وهي حاطه إيدها على فمها ومتفاجأه": يالطيف لايكون قفل على وحده من بنات شلتنا..؟؟

صفاء: لأ الشله كلها واقفه عند اللفت ينتظرونا.. يالله تعالي معي بسرعه نشوف وش صار عالبنت..

"حطوا رجولهم وتين وصفاء وهم يركضون للفت ولما وصلوا تفاجأوا بأشكال الموظفات والمشرفات وهم لابسات عباياتهم ومغطيات وجوههم ويبعدون الطالبات من اللفت"..

"وتين وهي حاضنــه شنطتها وتقرب لصفاء من زحمة الطالبات": وش صاير ليش الموظفات لبسوا عبايات؟؟

"صفاء وهي ترفع جسمها وتحاول تشوف": ماأدري بس الظاهر إن.......

"سكتت وهي تسمع الموظفه تصرخ بصوت عالي": ياطالباااااااااااات أدخلوا للقاعات بسرعه.. بيدخلون رجال الأمــن ورجال الأسعـــاف يفتحون اللفت ..

"هديل وهي تصفق بحمـــاس وتجي بجنب وتين": ونااااااسه بيدخلون كليتنا رجال امـــن هههههههههههههههههههههههه..

"وتين وهي تضرب هديل على رأسها": يادبه إنتي وينــك جالسه أدورك من بين البنات.. خفت يكون اللفت قفل عليك!! 

"صاحت هديل": لييييييته قفل علي عشان يصير شوية أكشن بس قهر قاعتنا تحت مو فوق آآآآآآه..

"وتين وهي تحط جوالها بالشنطه وتحضن الكتاب الصغير": الحمدلله والشكر مجنونــه.. هذا بدل ماتقولين الله يساعد البنت اللي بداخله وتكون بخير..

"هديل بلا مبالاه": مو أول مره يقفل اللفت دايم يقفل ويفتحونه الموظفات وتطلع البنت منه بخير بس أنا مستغربه ليش مافتح معهم هالمره... 
"سكتت ثواني وناظرت بيد وتين وهي تسألها" وش هذا الكتاب اللي بيدك؟

"أبتسمت وتين": هذا كتاب يفسر الشخصيات صارلي يومين أقرأ فيه ومابعد أنتهيت منه مره مره حلو ..

"هديل وهي تضربها من كتفها بحماس": حركاااااات صايره مثقفه من متى؟

"وتين وهي تعلي صوتها عشان تسمع هديل بوسط أزعاج الطالبات": أي ثقافه أنتي تدرين إني ما أحب أقرأ كتب بس الفضول ذبحنــي..

هديل: لقيتي شخصيتــي؟

وتين: لأ مالقيت ألا شخصيات أخوانــي..

هديل: طاح حظك أنتي وأخوانك من حلاتهم عاد..


"صفاء وهي تلتفت عليهم": بس أنتي وياها هذا وقته خلونا نشوف وش آخرة الفوضــى اللي صايره بالكليه اليوم..


"دخل مدير حركة الباصــــات وهو لابس بشت ويمشي وراه أثنين من رجال الأمـــــن بلبسهم الأخضر وهم ماسكين آلالات بإيدينهم ووراهم يمشي موظف بالكليه وماسك بيده جهاز أسود يكلم فيه وكلهم رايحيين لجهة اللفت..

صرخوا الطالبات صرخه وحده والبعض يصفق والبعض يصفر بصوت عآلــــي والبعض يضرب الزجاج بقوه وكأنهم جماهير.. 
وأشكالهم فعلآ كأنهم جماهير لأنهم بالمربعات اللي داخل المباني ويفصلهم عن الرجال حاجز زجاجـــي.. وبعض الطالبات أنحبسوا داخل دورة المياه اللي قبال اللفت وعجزوا يطلعون من دخلوا الرجال "..


"صفاء بخوف": يمااااااه مومعقول اللي قاعد يصير أحس إني بحلم..

"هديل وهي مسنده جسمها عالزجاج": حسااااافه ولا واحد شكله حلو!!

"وتين وهي تضحك": هذي حركه مقصوده ههههههههههههههههههههههههههههههههه..

"هديل وهي تضرب يدها بيد وتين وتضحك": الظاهر كذا وإلا خلصوا رجال الأمن المزين نبي نكحل عيونا على هالصبح ههههههههههههههههههههههههههههههههه..

صفاء: سمعت بنات يقولون إن اللفت قفل عليها من الساعه 7الصبح وإلحين الساعه 8 يعني صارلها ساعه كامله بداخله..


"دخلوا رجال أمن أثنين_واحد فيهم حاطه إيدينه بأذانـــه من أصوات التصفير والصراخ والتصفيق.. والثاني منزل رأسه بالأرض ويناظر بجواله يتحاشى نظرات البنات"..

هديل: ياحليلهم مؤدبـييييييـن ما يناظرون بالبنات..

وتين: وإنتي الصادقه طالبات الكليه ضيعوا الحيا وصاروا الرجال يستحون أكثر منهم..

هديل: غصب عنهم يستحون وبعدين الطالبات يتصرفون كذا لأن المكان ضيق وزحمه.. والله لو توقف الطالبه قدام رجال الأمن بلحالها تنخرس ويطيح عليها الحيــــا..


"توزعوا المشرفات داخل المباني وهي يصرخون عالطالبات ويحاولون يفرقونهم ويبعدونهم عن اللفت"..

"وتين وهي تناظر الساعه": يالله بنات باقي عشر دقايق وتبدأ المحاضره خلونا نروح للقاعه..

صفاء: أنتظري شوي مافيها شي لو تأخرنا خمس دقايق..

هديل: مابي أدخل المحاضره أبشوف وش يصير مع البنت..


"صرخت الموظفه بوجه وتين وهديل وصفاء وهي تأشر": تحركي عالقاااااااااااااااااااااعــه يـــاطاااااااااااااااااااالبــــــه!!!!!


"مشوا بالممر وعيونهم معلقه بالزجاج ودهم يعرفون وش صار.. ألتفتت هديـل على وتين وهي تأخذ الكتاب وتقول": دام هذولا رجال الأمن الشيف اجل هونت ماأتمنى نفسي مكان البنت..

صفاء: ياقو قلبك ياهديل حتى بوقت المشاكل مايفوتك شي تركزين على كل صغيره وكبيره..

"هديل وهي تلتفت على وتين": فسري شخصيتي من هذا الكتاب ..

وتين: قلت لك مالقيت إلا أخواني..

"هديل وهي توقف وتحط أيدها على خصرها": ترا ذبحتينا بأخوانك ماصارت عاد.. يله أشوف قولي لنا وش قرأتي عنهم؟؟

"وقفت وتين وهي تسند جسمها عالجدار": امممممم سطــام [شخصيته شرقيــــه] والطبيعة الشرقيه فيها جديـــه ومسؤوليــه .. ودقيق مره يهتم بالتفاصيل .. 
روتينــي ومايحب التغيير.. ويحب المساواه بعلاقاته مع الناس وما يفضل شخص على الثاني ويـ......

"قاطعتها هديل": لحظه لحظه وش فيك أنطلقتي بالحكي** طيب فهمينا وش هذا شرقي؟؟ أنت من أهل الرياض وسط المملكه وش جابكم للشرقيه؟؟

"أنفجرت وتين بالضحك وهي تجلس عالأرض وتحط شنطتها بحضنها": ههههههههههههههههههههه لأ لأ لأ لأ انتي فاهمه غلــط!!!

"هديل وهي تجلس": فهميني ..

وتين: فكرة الكتاب مقسمه لأربع أتجاهات (شمال/شرق/جنوب/غرب) مــو على خريطة المملكه ولا على خريطة العالم.. هي على أفتراض وجود أربع تجمعات من الصفات الأنسانيه للبشر ومختلفه وراثيآ..

"هديل بإستهزاء": يعني بكذا فهمتيني صرتي تحوسين بزيــاده..

"صفاء جلست وهي منجذبه لحكي وتين": توته كملي تحمست أعرف أكثر..

وتين: المقصود أن فيه صفات معينه صارت مقبوله ومعروفه على أنها من ناس بمنطقه او حضاره معينه وهذا ماله علاقه بالمكـــان ابدآ..

هديل: ألحين بتقنعيني أن ملاييييييين الناس بأربع شخصيات أو أتجاهات مثل ما تقولين؟؟

وتين: مثل مافيه ألوان وصبغات محدده للشعر(أصفر وأحمر وأبيض وأسود)وألوان العيون (أسود وأخضر وبني وأزرق) ولون بشره ثآآآآبت مستحيل يتغير .. 
كذا الشخصيات تقسمت لأربع أنماط فيها صفات محدده إذا لقيتي كل هذي الصفات بشخص أو بعضها تقولين عنه ان شخصيته[شماليه] أو [جنوبيه] أو [غربيه].....

هديل: أبسوي نفسي فهمت عشان ماتتعبين وأنتي تشرحين لي..

"وتين وهي تفهمها":هدوله ترا سهله وما يبي لها فهم.. كل شخصيه لها وظيفــه تعبر عنها وأقصدالرجل اللي أشتغل بمجال عن قناعه وحب أو أن الظروف سيرته بس بالنهايه لقى نفسه راضي ومرتااااااااح..

"صفاء وهي مبسوطه": واااااااو وناسه يعني نقدر نفهم اللي حولنا بسرعه..

"هديل وهي تغمز لوتين بعينها": أكيد تبي تعرف شخصية اللي بالي بالك..

صفاء: ههههههههههههههههههه كاشفتي على طول..

هديل: طيب كملي ياوتين وش عرفتي عن أخوانك بعد؟؟

وتين: سطام شخصيته الشرقيه حيل تشبهه وخصوصآ أن عمره 31سنه ويشتغل مهندس معماري بشركة انشاءات معماريه .. 
أما صالح شخصيته غربيــــه بحته أجتماعـي بالدرجه الأولى وعفــوي وحيــوي ودمه خفيف يحب التغيير والتجديد ويكره القيود بس مشكلته انه مايعطي أهميه لمظهره وهندامه 
يعني الثوب والشماغ يلبسهم بالمناسبات بس وغيره مستحيل..

هديل: سبحان الله قمة التناقض بينهم .. طيب صالح وش يشتغل وكم عمره؟

وتين: عمره 24 سنه موظف بشركه بالمطار المدني وطبعآ وظيفته عاديه لأن ما عنده إلا شهادة الثانوي .. صالح فيه لقافه عجيبه غريبه يمووووت بالمشاكل وحقه وحق غيره مايضيع أندفاعـــي حيل ويحب المغامرات..

"هديل وهي تناظر الساعه": يعني مثل مغامرتنا ألحين طنشنا المحاضره وجلسنا نسولف والساعه صارت 8ونص!!!

"شهقوا صفاء ووتين وهم يناظرون ببعض فجأه ويوقفون"..

هديل: وين رايحين خلااااااص المحاضره وفاتتنا بسبة وتين واخوانها.. خلونا نروح للكافاتيريا نفطر أزين...

#############




كان جالس فـــارس مع جده فهد بإستراحة الرجال بمستشفى الــ##### الحكومي بالملــز قسم (الأنــــف والإذن والحنجـــره) ينتظر دوره عشان يدخل عند الأستشاري .. 
فارس يشتكي من ضعف شديد بالسمـــع من فتره طويله ويستخدم سماعات طبيه للسمع..

أبو سطام: صارلنا ساعه كامله وإحنا ننتظر ..

فارس: عادي جدي إحنا بكل موعد ننتظر ساعه وأكثر بعد.. 

أبو سطام: ياولدي أخاف إنك جيعان وإلا عطشان قم إنزل للبقاله تحت أشترلك فطور سنع يشبع بطنك..

"فارس ويحاول يبتسم": أنا شربت حليب قبل أجي للمستشفى..

أبوسطام: حليب مايسد الجوع.. طلعنا من البيت الساعه ثمان وماوصلنا المستشفى إلا تسع من زحمة السير وألحين الساعه عشر.. قم ياولدي ترا مو زين لصحتك..

فارس: أبشر ياجدي بس نطلع من عند الأستشاري أشتري فطور وأعتقد ماراح نطول عنده..


"نادت النيرس بإسم فارس ومشى مع جده وراها لعند الممر الخاص بقسم تخطيــــط السمـــع"..

"فارس بملل": وين ماخذيني مابغى أسوي تخطيط للسمــــع..!! 

"صــد وهو يتأفف وألتفت عليه جده ويحاول يقنعه": ماعليه هالتخطيط بينفعك بكره يتحسن سمعك وتصير تسمع عدل مثل أول وأحسن.. 

"تضايق فارس من تفكير جده المحدود": التخطيط يقيس درجة السمع مايحسنه..!!!

أبو سطام: مايخالف ياولدي هذا بيفيدك..

فارس: ماصارت بكل موعد تخطيط والله ملييييييييييييت..

"أقبل عليهم أخصائي السمع Audiologist وهو ماسك أوراق بيده ويأشر لفارس يدخل غرفة التخطيط.. 

دخل فارس وجلس عالكرسي ورمى السماعات اللي بأذانه وحطها بيده..
وقف الأخصائي وهي تثبت السماعات الكبيره على راسه ويعطيه الجهاز بإيده..
تكلم بصوت عالــــي مره عشان يسمع فارس": تسوي زي كل مره يافارس أول ماتسمع الصوووووت تضغط عالجهاز اللي بيدك على طول تمــــــــاااااااااااام إنت ساااااامعنــــيييييييي..؟؟

"هــز فارس رأسه و بخاطـــره": حفظت هالحركه ثلاث سنوات وأنا أضغط بالجهاز ولا طلعت بنتيجه..


( فارس كان يعاني من ضعـــف بسيط بإذنه اليســرى فقط من وهو صغير بسبب أصابته بحمى "الحصبه".. لكن أهله ماتداركوا المشكله إلا من ثلاث سنوات وبدأ علاج .. 
ومع الأيام تدهورت حالته وصار الضعف بأذانه كلها سواء..

وأول مابدأ علاج أعطوه المستشفى سماعات طبيه وكان مبسوط فيها وقتها بس مع الأيام صارت تزعجـــه كثير وتسبب له أحراجــــات مع الناس )..

"الأخصائـــي وهو يأشر لفارس بيده من ورا الزجاج بحركه يعني": أضغط عالجهاز..

"فارس كان مرتخي بجلسته وسرحــــان يناظر تحت ويضغط بأصبعه عالجهاز بعشوائيه حتى بدون مايسمع الصوت.. عدل جلسته وهو يتنهد ويتمتم": 
والله أذني أنفجرت من الأصوات اللي اسمعها ماعاد أقدر أركز صار يتخيلي صدى الصوت** وأنا أضغط عالجهاز ومو متأكد إذا فيه صوت وإلا لأ.... 
ألحين من أطلع من الغرفه توديني عند الأستشاري الغثيث اللي حافظ كلامه أكثر من دروسي ولاجديــــد كالعاده..


"أشر الأخصائي لفارس ينزل الجهاز من رأسه ويطلع من الغرفه.. حط سماعاتــه بأذانه وطلع يمشي ورا جده والأخصائي لغرفة الأستشاري"..


"الأستشاري أسماعيـــل وبعد ماأخذ الأوراق من الدكتوره وجلس بمكتبه": كيف حالك يافارس إنشاءالله تمام..

"مـــا رد عليه فارس وحط إيــده على خده يناظر الأرض.. يمكن ماينـــلام على تصرفاته لأنه وصل لدرجة المــلل واليأس ،، وأي شاب بعمره ماعنده (صـبـــر وطولة بــال) 
شي طبيعي يتصرف كذا مع اللي متأمل يساعدونه وينهون مشكلته بعد رب العالميــــن"..

"أبو سطام وهو مبتسم ويحاول يرقع لفارس": والله يادكتور الولد جاي مواصل من أمس مانــام وإنت تعرف هالطلاب من تجي الإجازه يتخربط وقت نومهم ولا جت المدارس عقب تعدل ورجع زي أول..

"ماأهتم الدكتور لكلام أبو سطام وقال وهو مندمج يناظر الأوراق": يافارس .. أنت تحس بدوخه أو تسمع طنين..؟

فارس: لأ..

د/أسماعيل: يطلع من أذانك إفرازات؟

فارس: لأ..

د/أسماعيل: تعطس دايم وتحك أنفك؟

فارس: أحيانآ..

"سكت ثواني د/أسماعيل ورفع راسه موجه كلامه لفارس": زي ماأنت عارف إن ضعف التوصيــل في السمع في أذانك هي المشكله اللي إنت تعاني منها ومن التخطيط اللي قدامي بين إن نسبة الضعف زادت شوي و مـا........

"قاطعه فارس بإنفعال": كل مره يضعف أكثر من المره اللي قبلها وش الحل..؟؟؟

"ماجاوبه الدكتور ولا أهتــم لإنفعالــه وكمل وهو يعدل نظارته": إحنا ناقشناك من قبل بخصوص إجراء عملية (قطع العظم الركابي) بس للأســـف،، حالتك كرمالها وتسوء والعمليه ماراح تنفع للي بعمرك..
أستمر على أستخدام السماعات حاليآ وأعتقد إنها حل مؤقت لك وووو... وإنشاءالله خير...

"صــد عنه فارس وأخذ نفس عميــــق وهو يضرب بيده على رجلــه بقوه.. 
ألتفت عليه جده وطبطب على كتفه ويحاول يهدي منه": ماعليه ياولدي أصبر لما يفرجها ربك قل الحمدلله على النعمه اللي إنت فيها ترا غيرك يتمنى ربع اللي إنت فيه..

د/أسماعيل: راح أعطيك موعد بعد شهرين وإنشاءالله تتحسن حالتك للأفضل..

"قام فارس وطلع من الغرفه حتى بدون مايستفسر عن الموعد أبدآ وبخاطــــره": ماتتحسن طول ماأنتم بالبرود واللامبالاه 3سنين وحالتي من سئ لأسوء ولانفعتوا بشي؟ 
والله لو إني واحد من قرايبكم كان حطيتوني فوق روسكم وحطيتوا أحتمالات كثيره لتحسن سمعي........

"ألتفت فارس على جده اللي مسك إيــده وتعابير وجهه تدل على الحزن والضيقه لحالة حفيـــده": تعالي ياولدي خلنا نآخذ ورقة الموعد الجاي..
"أخذ فارس نفس عميق وهو يناظر فوق": يــــارب ترحمنــــــــي .. 


..× فــارس 17 سنه .. يدرس ثاني ثانوي "أدبي"..
توفوا أمــه وأبــوه بحادث من كان عمره تسع سنوات وتكفل جده بتربيته وعاش في بيت جده اللي هو أبو سطام..

فراق وجــدان صدمهم وحطمهم ولما تجاوزوا الصدمه كان فارس كل همهم بالبيت لأن عمامه خارج الرياض وجده وجدته لأبوه متوفين.. 
و برغبه من أبو سطام وأختيار من فارس أنه يعيش عندهم صاروا يعاملونه كــ أخ مو ولد أخت ويلاقي نفس الحب والأهتمام والدعم وحتى القسوه والشده عشان ما يصير فيه غيره بينه وبين سعد وفارس متفهم لهالشــي ..

فارس ذكــي ولمــاح وقلبه طيب وحنوووون.. قلبه وعقله أكبر من عمره يمكن لأنه أكتسب صفات كثيره من سطام وصالح وتأثر فيهم لدرجه لاتوصـف وصارت شخصيته مزيج من الهدوء والعفويه والإندفاع ×.. 

((( فــي بـــاص البنــــات )))

يوجد ما لا يوجد في أي مكان آخــــر .. 

ويحمل ويتحمــل كل ماتعجز النـفـــوس حملـــه .. 

و يدخـل ويستقـــر بـــه ما لا يطــــاق ولا يجب ان يقال من (مشاعــر مكبوتـــه وأحاسيس مهملـــه وهموم محبوســـه وخجل مقنـــع) شاءت الظروف إن تستـــر عليها ولكنــهــا تمردت وأطلقت العنان لنفسها في بــــاص البنــــات..××



"جلست وتين عالكرسي بتعب وحطت شنطتها بالأرض .. تلفتت حولها تدور عالبنات وكالعاده مافيه إلا 3 طالبات من أصل 12 طالبه "..

"وتين وهي تتحلطم": حسبي الله عليهم.. جايه من البوابه أمشي بسرررعه عشان ما أتأخر عليهم وبالأخير ألاقيهم لسه ماطلعوا من الكليه أووووف .. 
واللي يقهر زياده إن المحاضرات تخلص الساعه 12 وربع والبوابه تفتح بوقتها يعني وش حجتهم؟؟


"قطع تفكيرها طالبتين كانوا يحكون عن اللفت اللي وقف وحال البنت بلحظتها ووتين قطت أذنها معهم لأن ودها تعرف وش صار بعد مادخلوا القاعه هي وصديقاتها.. 

وتيـــن تعودت تسمع سوالف البنات وفضفضتهم لبعض مــو من باب الفضــــول لكــن البنات أصواتهم (مسموعــــه) وماعندهم أي مانع لنشــر غسيل ظــروف بيتهم وبيوت قرايبهم وجيرانهم.. 
وماعندهم أي حواجز أو خطوط حمـــراء يوقفوا عندها وخصوصآ إن ســايــق الـبـاص مايقدر يمنع نفســه عن سماع كل اللي يوصلــه"..!!!!!!!


-: اللي وقف فيها اللفت معي بالقاعه وتقول إنها ماكانت خايفه بس لما سمعت صراخ البنات والتصفير جلست تصيييييح وتوقعت إن فيه مصيبه صايره تحت بالساحه..

-: وش سوت لما سمعت أصوات الرجال عند اللفت؟

-: تقول واحد من الرجال جلس يطمنها ويهدي منها وقالها إن الأمن موجودين وراح يساعدونها.. تصوري هي من سمعت أصواتهم بسرعه لبست عباتها وتحجبت عدل .. ماشاءالله عليها..

-: وش صار بعد مافتح اللفت؟ 

-: بكره أكملك ألحين طلعي جوالك بأخذ منك بلوتوثات..

"عصبت وتين وبخاطرها": كملي ألحين والله ميته أعرف وش صااااااار ؟؟؟؟


"ركبوا الباص ثلاث بنات وهم يضحكون ضحك هستيـــري.. جلسوا بآخر الباص ورموا طرحهم وعدلوا شعورهم والضحك متواصل وبصوت أعلى من العالي"...

-: شفتيه شلون يناظرنا بغى يآكلنا بعيونــــه ههههههههههههههههههههههههههههههه..
-: والمشكله شييييين ويحوم الكبد بغيت أرمي جزمتي وأصقعه على وجهـــه هههههههههههههههههههههههههههههههه..

"وتين وبخاطرها وهي تسمعهم": هو لو شـــاف وجهك بدون غطـــا كان رمى جزمته وصقعك فيها .. 


"تكلمت وحده فيهم بميااااااعه": إنتي ياللي هنا ماعليييييك أمرررر نادي السايق محرم من الشباااااااك أبغى أكلمــــ......ـــه.. 

"ألتفت وتين على ورى تبي تتأكد إذا البنت تكلمها أو تكلم غيرها لأن ماحد جالس قدام إلا وتين وباقي البنات ورا"..

"البنت وهي تأشر بأصبعها فوق تحت": إنتــي إنتــي نادي السايق بسرررررعــه..

"ماردت عليها وتين وصــدت وهي ترتخي بجلستها ومغطيه وجهها لأنها أساسآ ماترمي الغطاء بالباص"..

"البنت بمياااااعه أكثر": وش فيها ماتررررد آخاف بس مستحيــــه من سااااايق الباص.. أففففف ياشين البنت إذا صارت تمثل الأخلاااااااق ..

"أنقهرت وتين وبغت تصيح بس مسكت نفسها": يعني من طلعوا من بوابة الكليه لما وصلوا للباص وهم يسولفون و يضحكون بصوت عالي .. عجزانه تفتح الشباك وتنادي السايق بصوتها العالي ..


"بعد مرور نص ساعه أكتملوا الطالبات ومشى الباص الساعه وحده ونص وكانت ثاني طالبه يوصلها الباص لبيتها هي وتين واللي تنزل قبلها وحده من البنات هذولا".. 

-: محرررررر...اااااااا...ممم..

"السايق محرم عرف البنت من صوتها": عاوزه إيه يا نوف؟؟؟

نوف: أبغى أشتري من البقاله يامحرررراااااام!

محرم: مافيش بئاله بطريقنا يابنت..

نوف: تكفى محررررااااام..

"تضايق محرم": قولتك مافيش بئاله يابنت ..مابتفهميش الكلام..

"نوف بصوت واطي": عمى بعينك ياحماااار البقالات تارسه الشوارع بس إنت مو مشتهي توقف..

"أستانست وتين من موقف السايق وجذبهـــا سوالف بنات متزوجــــات جالسات وراها وشبكت معهم بسمعها بس بدون ما تحكي معهم"..

-: من تزوجته ماشفت الهنــا والراحــه.. كل الدلال والعز اللي كنت عايشته في بيت أهلــــي رااااااح وتبخر_ أبدآ ماكنت متصوره إني بشوف المهانه والذل معه.. 
حتى أبسط حقوقي حرمني منها .. ماحط لي بيت بلحالي أنا ألحين ساكنه مع أهلــه بغرفه واحده بس وتعامل أهله معي مره مزعج ومافيه إي إحترام لوجودي ..
دراستي منعني منها صارلي سنتين متخرجه من الثانويه ورفض أكمل دراستي الجامعيه.. وبالمووووت وافق اني أدرس بالكليه بعد ماضغطوا عليه أهلي ،، ولما وافق صار يمارس علي ضغوط عجيبــه غريبــه..

-: وش سوا يعني؟

-: خلاني أسجل هنا (أنتساب) مع أن نسبتي مره عاليه ورفض يآخذني للكليه كل يوم وأبوي الله يحفظه سجلني بهذا الباص وهو اللي يدفع حسابه كل شهر وحتى الكتب اللي أحتاجها أبوي أشتراها لي..
وهذا كله بصوب وشخصيته بصوب بصراحه أستحي أتكلم عن أخلاقه وتصرفاته بس اللي أقدر أقوله إنه (إنســــان غريـــــب)!!!

-: أسمحي لي أبسألك سؤال "أهلك ليش ماأشترطوا ببداية الزواج إن يكون لك بيت بلحالك وإنك تكملي دراستك"؟؟؟

-: أهلــــي رفضوا تعرفين ليــــه؟ لأن ولد عمي وكانوا واثقين إنه راح يسعدني بدون شروط..... وألحين.... أهلــــي ندموا أكثر مني لأنهم حسوا بغلطتهم بس بعد إييييش؟ 
بعد سنتين من التعاسه بس تعرفين وش أحلى شي بهالسنتين؟
إن ماعندي أطفــــال لأن زوجي عــ.....!!!!!!!!!

"تنهدت البنت بحرقـــه حرقت قلب وتيـــن وحزنتها حيل لظروفها"..

ــــــــــــــــــــ


×× بنـــت بهالعمر مليانــــه حــب للعلم والنجــــاح ،، ومليانــــه كــره للزواج وحياة التعاســــه فيه..

أهل كل همهم البنت تتــــزوج..
وزوج كل همه يفرض وجوده بحياتهــــا..
وزوجه كل همها ترتاح بـــ خروجها من حياتــــه..

تعيش تناقض فضيع بداخلهـــا والسبب (أهلهــا).. 
لأن أختيار الرجل المناسب كان بيدهــــم.. وأختيارهم كان (خطــــأ).. ورفضهم لأشتراط اللي يسعدها ويريحها كان (خطــــأ أكبــــر)..

واقع الزواج صار صعب في بعض المجتمعات وصار السكــــوت والأستســــلام هو سيد الموقف..!!!

سكوت عن عيــــوب الرجل وأستسلام للموافقــــه..والنتيجه (ظلم للبنــــت)_
وسكوت عن عيــــوب البنت
وأستسلام للموافقــــه..
والنتيجه (ظلم للرجــــل)_

لـــكـــــن..كل شي بالدنيـــا ((نصيــــــــب)) وهذا اللي مصبرنا على واقعنــــا.....××



@@@@@@@@@@@@@@@




© كنه يقول "العشـــــق" فيكم وفيني...؟!
مع أنه "الساكــــت".. وأنا ماتكلمت؟!

أنت تبي "الصمــــت" بينك وبيني؟!
طيب "أحـبــــك".. كيف تنقال بصمـــت..؟!.. ©


"خطف صالح الجريده من عـمـــر وحطها بجنبه وهو يقول": أنت أي شي تشوفه قدامك تقعد تكتب عليه؟؟

"عمر وهو يسكر القلم ويرتخي بجلسته": أبي أرتـــــاح..

صالح: وين التعب عشان تدور على الراحه؟

"أبتسم عمر وهو يصد عن صالح": تعب القلب ياصالح تعب..

صالح: ياخي لاتحكي بالألغاز تكلم عدل.. سبحان اللـه مع إنك صديق عمري بس ساعات أجهل حكيك وماأفهم وش تقصد..

عمر: أحسن لك تظل جاهل لأن مو من صالحي ولا من صالحك تفهــــم ..

"صالح بتعجب": خير إنشاءالله وش اللغز اللي مو من صالحي أفهمـــــه!!!

"عمر أنحرج وحس إنه مزودها حبتين وبسرعه غير الموضوع": يارجااااال أمــــزح 
معك _ أبسألك وش سوا فارس بموعده اليوم؟

صالح: ما واجهته من جاء من المستشفى حط راسه ونام ولسه ماصحى..

عمر: ماسألت عمي فهد.. على حد علمي إنه هو اللي دايم يروح معه للمستشفى..

صالح: حتى أبوي ماواجهته ..

"دخل أبو سطام الدوانيــــه وفــز عمــر بسرعه وهو يعدل ثوبه الأبيض اللي مرسم على جسمه ومبرز كتوفه العريضه": هــــلا عمــــي..

أبو سطام: هلا فيك ياولدي..

صالح: الطيب عند ذكره تونا بسيرتك..

"جلس عمر بعد ماجلس أبو سطام"..

أبو سطام: وش عندكم تحكون عني..

"أبتسم عمر وبانت خدوده بقوه لأن وجهه دائري وخدوده مليانه مع أن جسمه نحــيف وطويــل": كنت أسأله عن موعد فارس اليوم وش قال الأستشاري عن صحته بس صالح الله يهديه ماأهتم ولا سألك أو سأل فارس..

"صالح ومسوي نفسه مهتم": أكيد تحسن سمعه أنا واثق من الطب في السعوديه و.....

"قاطعه أبو سطام بضيق وهو يناظر بالارض": لا والله ماتحسن والدكتور يقول إن سمعه صاير ضعيف أكثر من أول.. والله مقطع قلبي هالولد نفسيته تعبت ويضيق صدره لادخلنا المستشفى ودمعته بعينه وكأنه يبي يصيح..

"عقد حواجبه صالح بعصبيه": وش يصييييح حلوه ذي صار رجــــال طولي وللحين تدمع عينه هذا متى يكبر ويصير مثل خواله.. 

"تضايق أبوسطام زياده بس عمــــر تدارك الموقف وتكلم بنبرة صوت هادئه عشان يهدي من أنفعال صالح": فارس ماينـــلام ياصالح يعني لو إنت بمكانه وبعمره صدقني ماراح تكون نفسيتك أحسن منه.. 
فارس حـســاس وبسرعه يتأثر لو يسمع بأي مشكله تحصل لغيره فما بالك لو كانت المشكله فيه هو أكيد راح يتضايق ويزعل.. وحتى لو كان رجال طولك** 
هــو فاقــد شي غالي بحياته ويتمنى بأي لحظه يرجع له بس مو عارف كيف ومتى؟؟؟

صالح: إنشاءالله يتحسن قريب بس هو لو إنه يترك التفكير الزايد بسمعه ويعيش حياته طبيعي كان ماصار حاله كذا..

عمر: تبي تمنعه مايفكر بنفســه؟ ياصالح إذا أنت متعافي وربي معطيك الصحه وماعندك عيوب،، حــــس باللي عندهم عاهات وأمراض لايصير أحساسك مــيــت..

"صالح سكت وهو يصد عن أبوه وعمر لأن كلمة (ميت) هزت شعوره وحسسته بإنه كان قاسي بدون ماينتبه لنفسه"..

"ألتفت أبو سطام لصالح وهو يوصيه": لاتزعل فارس ولاتهاوشه قدر الظروف اللي هو فيها وتراه صغيره بس إن جسمه كبير..

صالح: أبشر ماراح أزعله.. 

عمر: طيب ياعمي ليه ماتحول فارس لمستشفى ثاني يمكن المستشفى اللي يتعالج عنده إمكانياتهم محدوده؟

أبو سطام: وشوووو؟ شلون محدوده..؟؟؟ 

"ألتفت صالح على عمر وهو يضرب على ظهره بقوه": لاتتفلسف تكلم عدل عشان أبوي يفهم عليك ترا هذا أبوي مو واحد من زملائك بالعمل..

"عمر وهو يقاوم الضحكه ويناظر لأبو سطام": قصدي إن المستشفى اللي يتعالج فيه فارس ماراح يساعدونه بشي ولاتتحسن حالته أبدآ..
"ألتفت على صالح وهمس" كذا مفهوم..؟

أبو سطام: والله الدكتور دايم يقول لفارس: مالك عــــلاج عندنا مدري ليه؟؟ مع ان مافيه مرض ماله علاج إلا الامراض الكبيره اللي لاهي بسمع ولا بنظر..

"طير عيونه عمر وتفاجأه": هو قال كذا معقول؟ فيه دكتور يقول لمريض كذا؟؟؟؟؟؟؟

"صالح وهو يحذف المركا على عمر": أجل أبوي يكــذب.... لأ.. قلها بعد .... قــل يكذب..

"أبو سطام وهو عاقد حواجبه": صالح وش بلاك عالرجال كل شوي تضرب عيب عليك..

"عمر وهو يحط المركا بحضنه": عآدي يا عمي إحنا متعودين نمزح مع بعض..

أبو سطام: هذا مزح هذا.. كسرلك ظهـــرك..

"سكتوا عمر وصالح وهم يناظرون بعض ويضحكون"..

"أبو سطام وبعد لحظة صمت قال وهو يفكر بصوت مسموع": والله غامضنــي (قاهرني)هالدكتور أخلاقه شينه علينا من ندخل عنده وصابره ماااااايل (مايعطي وجه) 
ومحد عاجبه ودايم يقول لفارس إنت مالك علاج وأنت حالتك صعبه مدري وش قصده والله الظاهر طفش من هالمسيكين فارس ثلاث سنين ولا لقى له علاج..

"صالح وهو يوقف ضحك فجأه ويعصب من كلام الدكتور": مو مستشفى أبــوه عشان يطفش ...... شف الوقح واللــه لأربيــه هالواطي اللي ....... وين وين مكانه أبي أقابله وأتفااااااهم معه..

"أبو سطام بضيق": لاحول ولاقوة إلا بالله إنت همك صحة فارس وإلا الدكتور؟

صالح: فارس ماعليه خلاف بس هالدكتور هذا لي تفاهم معه ليش يقول كذا؟

"عمر وهو يهمس لصالح": خلاص قفل عالموضوع لاتزعل أبوك وتضايقه..

"أبو سطام وهو يقوم": والله أنت ياصالح ماتعقل ولاتتسنع طول عمرك بس تدور على المشاكل.. أنا رايح للمسجد ألحقني أنت وياه لصلاة العشاء ..

"وقفوا صالح وعمر وردو بصوت واحد": ألحين بنطلع وراك..


×× عــمــر 24سنه .. صديـــق صالح من الطفوله وجارهم بنفس الوقت.. يشتغل "فني أشعــه" بمستشفى حكومي .. 
شخصيه جنوبيــه غربيــه ولما أقول جنوبي يعني (الســــلام والهـــدوء).. 
عمر شخص حالم كريــم وشهــم وصبــور يقدس اصدقاءه، ويعتز فيهم، ولا يقبل أن يسيء أحد لهم، يتأثر برأيهم، ويغير حياته عشــــــانهم ._ 
إنسان أجتماعي ويحب يساعـد الناس _ وخجــول بشكل معقول يعني خجله بحالات معينه ..؟؟؟ ××....

يــــوم الأحــــد
10 شـــــــــــوال




وفــــي الكليــــه وتحديـــــدآ في قاعة التاريــــــــخ..


: صباح الخير يابنااااااااات..

"البنات بصوت واحد بردود متفرقه": صباح الورد _ صباح النور والسرور_ أهلين متعــــــــــــــب ..

متعــب: لسه صاحين مانمتوا؟

"ردت صفاء بنعومــه": أحد يشوف جو حلوووو وبنات حلوااااات ومخيم أحلى وأحلى وينــــام؟؟؟

"أبتسم متعب وهو يناظر صفاء من بين 15بنت جالسه قدامه": الظاهر صوفي تحب الهواء البارد وتحب الضحك والسوالف وتحب الكشتات مووووت..

"أستحت صفاء وهي تصـــد عنه لأنه أحرجها بنظراته وسط ضحك البنات.. وتكلمت أخت متعب واللي تصير بنت خال صفاء": أقول يامـتـعــب ترا مو بس صفاء تحب الجو والضحك والكشته حتى باقي البنات..

"متعب وهو يفتح سحاب الجاكيت وينحني للنار اللي صايره بالوسط والبنات متجمعات حولها": بس هي اللي ردت على سؤالي ودافعت عن نفسها..

"تكلمت بنت عمة متعب": طيب إنت قلنا ليش صاحي للحين الساعه صارت 3ونص؟

"ألتفت عليها متعب وهو يمزح": تسمحين لي أسهر؟

"ضحكت بنت عمته": لأ مو مسموح يالله على خيمة الشباب بسرعه ههههههههههه..

متعب: يالعوبــه هذا بدل ماتقولين حياك أسهر معنا .. "ألتفت على صفاء" صوفي دافعي عني وإلا بس شاطره تدافعين عن نفسك؟

"تكلمت بنت عمته وهي تقلده": صوفي صوفي .. وليش ماتدلعنا إحنا بعد ترا كلنا (خواتــــك)..

"صفاء بخاطرها": وجع ياعوبه حاسدتني وبعدين أنتم خواتــه بس أنــا... لأ... أنــا غــيـر..

"أبتسم متعب وهو يوقف": صفاء أسمها مايشبهها أبدآ وصوفــــي يليق لها أكثر وأحب أناديها بالأسم.. أما إنتم أسمائكم تشبهكم وماتحتاج تغيير.. 

"صفاء بخاطرها": أمووووت عالدبلوماسيه بالأجابات ويلومونــي فيك يا ميتــــووووووووووووووووووووووو.......... >>>>>>>>>>>>>>



"صرخت وتيـــن": صــــفــــــــااااااااااااااااااااااااء..

"فزت صفاء وهي منخرعه": ميتــــــــوووووووووووووووووووووووو.....


"أنفجرت وتين بالضحك وهي تضرب الطاوله بيدها": هههههههههههههههههههههههههههههههههههههههههههههههههه ههههه..

"صفاء وهي تمسح على عيونها وتحس بصداع": أنا ويني؟ وش جابني هنا؟

"وتين وهي مازالت تضحك": ميتــو جابـك هنــا وتـوه طلع من الباب ويوصينــــا عليك ههههههههههههههههههههههههههههههههههههههههه..

"صفاء بملل وهي تحط إيدها على راسها": متى أنتهت المحاضره..؟

وتين: من ربع ساعه ومابغيت أصحيك قلت أخليك تشبعين أحلام بميتو بس مو لدرجه إنك تهذرين بأسمه.. 

صفاء: ليه القاعه فاضيه وين البنات وين هديل؟

وتين: خلصت المحاضره وطلعوا.. وهديل راحت تدور على البندري وأماني عشان نجلس بالقاعه لما تبدأ المحاضره الثانيه.. المهم لاتضيعين السالفه وقولي وش جاب ميتو على بالك؟

"تنهدت صفاء وهي مبتسمه": آآآه تذكرت موقف صار العام لما كنا بالمخيم ولما نمت كملت الباقي بالحلم ..

وتين: أي موقف إنتي مواقفك معه ماتخلص...؟

صفاء: لما كان يدلعني قدام البنات ويقولي (صوفي) البنات ماأهتموا بالواقع يعني بالموقف الحقيقي بس حلمت أن بنت عمته تسأله ليه تدلعها وماتدلعنا كلنا؟ وميتو جاوبها وأحس الجواب هو اللي أبي أعرفه وعرفته من الحلـــم..

"وتين بحيره": والله مافهمت شي من اللي قلتيه.. 

"صفاء وهي تشرح لها": الموقف صار بالواقع وميتو لما قال لي: صوفي ليه ماتدافعين عني...؟ 
أستحيت ومارديت عليه وهو ضحك وقـــام وطلع من الخيمه لما سمع الشباب ينادونـــه برا.. بس لهنا الواقع وبالباقي كملته بالحلم ..

"وتين وبحيره أكثر": صفاء أنا مافهمت شي أنتي شبكتي بين موقف وحلم_ هذي ماتصير أبــــدآ..

صفاء: ماشبكت شي هي جات كذا_ أنا صارلي فتره طويله أفكر بميتو (ليه يدلعني) وأستحي أسأله أو أسأل خواته وبنفس الوقت أحســــه معجب فيني بس يكابر 
ولا يبين لي لأن معاملته لي تختلف عن باقي البنات سواء خواته أو بنات عمه وعمته أو بنات خاله..

وتين: بس أنتي قلتي من قبل أن صارله سنتيــن راجع من أميركــــا وأخذ طبع الأجانب وطريقة تعاملهم_ واللي كملها طبيعة مجتمعكم شوي متفتحين يعني عادي تكشفون وجيهكم قدام الشباب وتتعاملون مع بعض مثل الأخوان.. 

صفاء: Ok. أتفق معك بس هو يعاملني غير وهالشي واضح ..

وتين: طيب أبسألك هالشي واضح عند أختك هنــــاء اللي أصغر منك؟ ولاتقولين لي هناء ماتنتبــه لأن عمرها 18سنه وإذا هي أنتبهت معناته باقي البنات أنتبهوا بعد.. 

صفاء: هنــــاء ماتطيق متعب!!! ودايم تطلع من المكان اللي يدخل فيه عشان كذا مو منتبهــه..

"تفاجأت وتين": معقوله.. ليــــه؟

صفاء: تقول أحسه شايــــف نفسه وماخذ مقلب من جمالــه ومكانته بالمجتمع ومغـــرور واللي زاد غروره البنات المعجبات فيه (ماتدري إني وحـــده منهم) وتظن إنها بتصرفاتها وتطنيشها له راح تكسر خشمـــه..

"ضحكت وتين": هههههههههه مسكينه هنــاء ماتدري إنها آآآآخــــر همـــه هــــي..!! يعني متعب راح يعرف إنها ماتطيقه ولو عرف ماراح يهتـــم..

"صفاء وهي تحط راسها على الطاوله": 
((آآآه لو الظروف المقبلــه تكشف قدرهـــا 
لو يعرف الشخص منا وش مع الغيب بيجي لـــه))

من سمعتها بلسان حامد زيــد وهي تردد بأذنــــي.. ودي أعرف وش راح يجينــي؟ وش نهــــاية تفكيري فيه سنتيــــن؟

وتين: إنتي خايفه؟

صفاء: مو خوف لأني متفائله ومتوقعتها نهايه حلــــوه بس اللي ابيك تعرفينه وأنتي تجهلينه إن البنت لما تحـــب تصير عندها أنانيــــه وحب للتملك بدرجه لاتوصف.. 
أنا أعيش هذا الشعور وماودي أحد يشاركني بميتو ولاحتى يفكرون فيه لامن قريب ولابعيد..

"وتين بإقناع": بتمسكين قلوب البنات لايحبونه ولا يفكرون فيه؟ خليك واقعيه ياصفاء.. وبعدين فيه حكمه تقول (إذا أحببت شيئآ فدعه حــــرآ.. إن عاد فهو لك وإن لم يعد فتمنــــى لــه السعــــاده).. 

"صفاء وهي تبتسم": وتين بلا حكــــم أنا كذا مبسوطه خليني أشبع دلع وحب وأحلام.. 

وتين: مو توك خايفه من النهايــــه..؟

صفاء: قلت لك مو خايفه من النهايه وبعدين إذااااا شفتيني خفت شجعيني لا تحبطيني.. 

وتين: ياعساني ما أجرب هالشعور(خوف_أنانيه_حب تملك) الحمدلله شبعانه أمان وحنان من أهلي..

"قامت صفاء وهي تعدل بلوزتها": صدقيني لو جاك هالشعور بترمين كل العالم ورا ظهرك وما راح تذكرين إلا (غاليـــك) وخوفك وأنانيتك.. أنا رايحه لدورة المياه أبعدل شكلي وأرجع..

"وتين بتردد": والنهايــــــة؟؟؟؟؟

"أبتسمت صفاء وهي تشيل شنطتها": توقعيها حلوه ولا تخافين منها...



ـــــــــــــــــــــــــــــــــــ



×× النهايــــــــه ×× .. 

مجهــــوله أكيد بس ....!!
ليــه دايم نتوقعها حـلـــوه بدون مانخاف منها..؟؟؟؟

الخــوف مفيد بحالات ومضر بحالات أكثر..

الخــــوف مفيد..
لأنه يعطينا أسوأ الأحتمالات عشان لما يضيع النصيب نكون متوقعين ضياعــــه و نلقى كلمة (خــيــره) أول تعبير نقوله يهون علينا طول الأنتظار ويعطينا أمل جديد يغسل أثار الصدمــــه...


الخــــوف مضر.. 
لأنه هو اللي يصعبها زياده ويعقدها أكثر وأكثر_ لأننا نترقب وننتظر وقلوبنا مليانه تشاؤم..
تشــــاؤم من نفوس اللي حولنا.. بس مو بيدنا لأن كل شي ينقلب ويتغير.. 
اللي أمس مو نفسه اليوم وغير عن بكره واللي بعده وأقصــــد (نفوسهم **تفكيرهم ** تصرفاتهم ** إنفعالاتهم)..... 

ممكن بلحظــه ينشبك شي ويصلح .. وبعد لحظـــه ينفك ويتبعثر.....


فما بالك باللــــي ينتظر {نهــــايــــه}....؟؟؟؟

ـ: شخبار أم عبدالعزيز ماتدرين متى عرس ولدها عمـــر؟؟؟؟
"ضحكت أم سطام وهي تصب القهوه لجارتها أم الذيب": عرس ولدها عبدالعزيز أكبر عيالها مو عمر .. عمر بدري عليه ماتزوج ..
أم الذيب: ما أعرف غير ولدها عمر لأنه طـيــب الله يخليه لها دايم لا شافني أتمشى بالشارع أغير جو عن هالبيت يسلم علي ويسأل عن أحوالي_ بس عبدالعزيز مابعمري شفته أبد أسمع به سمع بس..

أم سطام: معك حق عبدالعزيز ماينشاف لأن دوامه بسكاكا مو بالرياض وما يزور أهله إلا خميس وجمعه..

أم الذيب: عرسه بالرياض وإلا عند عمامه بالشرقيه؟؟

أم سطام: عرسه بالرياض وعمامه وقرايبه اللي بالشرقيه يحضرونه هنا.. إن شاءاللـه أنتي ياأم الذيب تكونين أول الحاضرين..

أم الذيب: ماأظن أحضره إنتي تعرفيني ماأحب المكان الضيق تطلع روحي منه..

"أم سطام حست إنها أحرجت أم الذيب بسؤالها لأن أم الذيب معروف إنها (ساكنه بالحــــوش) وماتدخل أي مكان مغلق..
مع إن بيتها عباره عن قطعتين أرض وحده (فيـــلا) كبيره وواسعه والأرض الثانيه كلها حوش موجود فيه (بيت شعــــر) بـــس ماتدخل البيت أبدآ وإن دخلت تكون مضطره بس ثواني وتطلع لأنها تنكتم وتتوقف دقات قلبهـــا.. 
ولما تزور جيرانها تجلس بالحوش وماتدخل داخل وهم بالتالي يحترمون رغبتها ويقدرون ظروفها"...

×× أم الذيب حرمــه كبيره بالعمر وعايشه في بيتها اللي بجنب بيت أبو سطام بلحالها..
مايعرفون الناس شي عن حياتها ولا يعرفون حتى أسمها لدرجه إنهم ينادونها(أم الذيب).. عشانها متأثره بوفاة زوجها من 20 سنه 
تعتبره سندها بالدنيا ودايم لما تتكلم عنه تقول: <الذيــب> والناس إحترامآ لها يسمونها [أم]**** ولأن ماعندها إلا ولد واحد بالعقد الثاني وقاطع فيها ومايسأل عنها إلا بالمناسبات البعيده وهي ماتحب تذكره ولاتذكر أسمه!!! 
صاروا الناس ينادونها [أم الــــــذيب] .. وهي تحب هالأسم كثير وتعودت عليه وأشتهرت فيه ××..


أم الذيب: عبدالعزيز إذا تزوج يسكن بسكاكا وإلا بالرياض..

أم سطام: أكيد بسكاكا عشان دوامه..

أم الذيب: وإنتي ليش ماتزوجين ولدك سطام؟

"أم سطام بضيق": واللـه إني ماقصرت معه كلما شفته فتحت له سيرة الزواج بس هو رافض ومثل مانتي عارفه مطلــق مرتين والعيب منه ويقول مابي أظلم بنات الناس معي .. 

من طلق زوجته الثانيه العام اللي ماجلست معه إلا سنتين وأهلها طلبوا الطلاق لأنه مايضنــــي (عقيم)** والناس اللـه يهديهم مالهم سالفه إلا سطام وحريمه اللي طلقهن ..
الأولى راحت بنصيبها وربي رزقها بعيال والثانيه أنشاءالله يجيها ولد الحلال اللي يسعدها ويريحها..

أم الذيب: ماعاد بقى بالناس صبر ياأم سطام.. وين الرجال اللي يصبر على زوجته لو فيها عيوب .. وين الحرمه اللي تصبر على زوجها لو فيه عيوب وتحفظ أسرار بيتها..
الذيـــب اللـه يرحمه كان يوصيني وصـاه ويقول؛أحفظي أسرار بيتك عن الناس ترا الســر إذا ثقـــل بصدرك وعلمتي فيه راح يثقل على غيرك وينشرونه بينهم والكل بيعرفه.. 
"تنهدت وهي تترحم عليه" اللـه يرحمه ويسكنه بجناته.. 

أم سطام: صادقه ياأم الذيب مافيه صبر .. سطام موكل أمره للـه وراضي بقدره وأنشاءالله ربي يفرج همه ويفتحها بوجهه..

أم الذيب: عمامكم اللي بالقريـــات ليه مايجون للرياض؟

"أم سطام وهي تقرب لأم الذيب عشان تبعد عن جهة الشمــس اللي حرقت ظهرها": على أساس أن العم سعد بيجي من أمس ويجيب بنته لأنها بتدرس بالجامعه بس صارت له ظروف منعته وأحتمال بكره يجي..

أم الذيب: بنته بتدرس بجامعة بنتك؟؟

أم سطام: لأ تدرس بجامعة ثانيه..

أم الذيب: ليه مادرست هناك عند أهلها ..؟؟

أم سطام: عشان نسبتها كبيره تبي تدرس بقسم ينفعها لاتخرجت ..

أم الذيب: طيب وين بتسكن؟؟

أم سطام: عندنا بالبيت لأن مالها أحد بالرياض غيرنا..

أم الذيب: أبو سطام وش كثر أخوانه وخواته..؟

"أم سطام وهي تمسح بيدها العرق اللي على وجهها من حـــرارة الشمس": أخوانــه أثنين كلهم بالقريات وخواتــه أثنين وحده بالجوف ووحده بتبوك..

"دخل فارس الحوش وهو ماشي بأتجاه باب مدخل البيت ألتفت ولقى جدته جالسه مع جارتهم وطبعآ أم الذيب ماترمي البرقع عن وجهها أبدآ سواء قدام الحريم أو في بيتها عشان كذا فارس مارجع وأستحى منها 
لأنه متعود على زياراتها لهم بهالوقت وجلستها بالحوش"..

-: الســــلام عليكــــم.. شلون صحتك خاله إنشاءالله تمام؟

أم الذيب: هلا وليدي اللـه يسلمك ويحفظك ويعطيك الصحه والعافيه..

"أم سطام وهي مستغربه": وش مرجعك هالوقت الساعه عشره الحين..

فارس: أعذريني جده أنا مارحت للمدرسه وآسف لأني ماعطيتك خبر..

أم سطام: وليه مارحت إنت تعبان وإلا صايرلك شي؟؟

"فارس وهو يحط يده فوق عيونه يحتمي من الشمــس": مافيني إلا العافيه بس ضايق صدري وحبيت أغير جو. . تمشيت شوي بسيارة جدي وألحين رجعت..

أم سطام: جدك يدري إنك ماداومت؟

"فارس بملل": جده الله يخليك أحرقتنــي الشمس تعالي نكمل حكي داخــــل..

"دخل بدون مايشوف ردة فعل جدته اللي إنحرجت منه وكأنه يقول لأم الذيب:روحي بيتك..
بس أم الذيب ماأنتبهت ولافكرت بكذا و قامت وهي تعدل عباتها"..

أم سطام: بدري ياأم الذيب وين رايحه..

أم الذيب: نعست وأبي أنام لي ساعه لأني أصحى من صلاة الفجر ..

^^^^^^^^^^^^^^^^^^^^^^

بعد مارجع عمر من دوامه وقــف سيارتــه عند أقرب سوبر ماركت بالحي ونزل عشان يشتري أغراض لأهله..

أخذ عربه مشى لجهة الزيوت وطلع جواله وأتصل على أمه": يمه وش نوع الزيت اللي تبينه؟؟......... فيه أنواع كثيره بس قلت أسألك أول يمكن فيه نوع معين متعوده تستخدمينه بالطبخ؟؟
......... يعني أجيب أي شي؟؟.... طيب فمان اللــه....


أخذ ثلاث علب وحطها بالعربه و حس بأثنين واقفين وراه بمسافه "اكيد واقفين يشترون" كان هذا تفكير عمر وهو يمشي بدون ما يناظرهم .. 
راح لجهة ثانيه وأخذ كرتون معجون طماطم وكيس ملح وألتفت وهو يدف العربه لقى الشباب يناظرونه بتفحص.. مشى وتعداهم ووقف عند السكر وأخذ كيس وراح يحاسب"..


"وقف بجنبه الشاب وقال بإستهزاء": الجامعه نستك أيام الثانوي يابو عمير..!!!!!!!!!

"تكلم صديقه بإستهزاء أكثر": أجل الوظيفه بالمستشفى تخلي الواحد حلوووو ونظييييف لدرجة النسيان..

"ناظرهم عمر بنظرات متقطعه وصــد وهو معطيهم ظهره وقال بأستهزاء": لدرجه أنكم تعرفوني وانا ماقد مرت علي اشكال حلوه مثلكم؟

"عصب الشاب من اسلوب عمر حط ايده على كتف عمر بقوه ودار جسمه لجهتهم": آآآآآفـــــــــاااااااااا ناسي والا تتناســى!!

"بعد عمر يده من كتفه وتكلم بملل وهو من النوع اللي يحب الهــــدوء ويكره المشاكل والمشاحنات": احسبها مثل ما تبي واختصــر لأن ما عندي وقت أضيعه معكم..

"ألتفت الشاب لصديقه وهو يضحك":ههههههههههههههههههههههه للحين وقتك محسوب ياشاطر ذكرتنا بأيام المدرسه من جد وجد ومن زرع حصد..

"قرب صديقه لعمر ووقف قباله وهو يشيل الكاب من رأسه بحركه قززت عمر وقرفته من أشكالهم وقلة نظافتهم وأسلوبهم الهمجي معه": لا يضيع صوتك يالخكـ... وإلا بلاش اقول لأن ما نبي نزعلك شكلك حساس ورقيق.. 

"دفه عمر بقوه وهو يبعده عنه وقال بصوت عالي": ألزم حدودك لا تخليني أتصرف معك تصرف ثاني الظاهر أنك تكره الأحترام لأنك أساسآ مو محترم نفسك..

"تلفت الشاب يمين وشمال وشاف الأصوات هدأت والكل يناظرهم.. أنقهر من عمر وقرب وهو يقول بصوت واطي ومسموع": أنا أعلمك الأحترام بس خلني أشوفك أنت وصالح **
وصالح بالذاااااات ناوي عليه لأن مابعد أخذت حقي منه.. سلم عليه وقله الوعد قرييييييييييب...


راحوا الشباب وهم يتمايلون بمشيتهم وأستغرب عمر من تصرفهم معه لأنه مايعرفهم أبدآ ولايتذكرهم بس التحذير لصالح معناته هذولا الشباب من ضمن اللي لهم مشاكل قديمه مع صالح بس ليش يبون يرجعون لها؟؟ وش السبب..؟؟

########

وفي المســــاء...
دخل سطام الصاله وهو مستعجل ولقى فارس جالس يطالع الــtv وسأله عن أخوه سعـــد..

"فارس وهو يمسك الريموت ويخفض الصوت": أيـــــش؟؟؟؟

"سطام بصوت عالي": سعــــد .. سعــــد .. وينــــه؟

"دخل سعد الصاله وهو يشرب ديو": هذا أنا..

"ألتفت عليه سطام": يالله قدامي بسرعه عالحـــلاق..

"تفاجأ سعد": ليــــــــه؟

"سطام وهو يناظر بساعته": أنا عندي موعد ضروري بعد نص ساعه و(ليــــه) تأخرني عن الموعد لأن جوابها تراح تلقاه عند الحلاق مافيها شي لو صبرت دقايق..

"سعد مافهم شي من الكلام و أرتبك من وقفة سطام قباله لأنه يخاف منه أكثر من أبوه ويدري إنه هو المسؤول عن البيت كله": سطام أنا شعري مو طويل حتى شوف ..

"سطام وهو يقنعه": سعد أنا يهمني إنك تكون محافظ على قوانين المدرسه وماتتجاوزها وشعرك من ضمن القوانين وأنا منتبه لك من أمس الصباح بس ماحصلت وقت فاضي إلا ألحين .. 
أسبقني للسياره بدون أي تعليق لأنك ماراح تغير رأيي..


"طلع سعد من الصاله وهو مقهور.. مشى سطام لجهة الباب وفجأه وقـــف وألتفت على فارس لقاه جالس قريب من الــtv‏ ومقدم راسه شوي يحاول يسمع لأن لما دخل سطام خفض الصوت"..


"سطام وهو يقرب لفارس ويحاول يكون طبيعي قد مايقدر ويناقش فارس بهـــدوء عن سبب غيابه عن المدرسه اليوم لأن مايبي يقسى عليه": فارس ليش ماداومــــت اليوم..؟

"مــــا رد فارس وكان مندمج مع المسلسل وتوقع إن خالــه وقف عشان يناظر معــه"..

"سطام بصوت عالي": فــــااااااااارس .. فــــااااااااااارس..

"ألتفت فارس وبسرعــه أبتسم وهو يكتم الصـوت بالريموت": هلا خالي..

سطام: ليش ماداومت اليــــوم..؟

فارس: كنت تعبان رأسي مصدع حيل لأني أمس نمت كثير وحسيت بالكسل لما صحيت وووو..غبت..

سطام: وليش ماعطيتني خبر من قبل عشان أخذك للمستوصف ويعطونك عذر طبي بدل ماتنقص درجات بالمواظبــه..

"فارس وهو يناظر الأرض": نسيــــت..

"سكت سطام وهو يتأمل بتعابير وجهه فارس وحس إن تعبه نفســي مو جســدي"..

سطام: إنت متضايق من المدرسه اللي إنت فيها؟

"رفع راسه فارس وجاوب بتعجب": بالعكس مرتاح كثير.. ليه إنت شايف فيها شي مو زين؟

سطام: لأ بس أستغربت غيابك أمس واليوم وقلت أكيد إنك ماتأقلمت فيها للحين لأن نقلناك من الحكوميه للأهليـــه.. 

فارس: أمس عندي موعد واليوم تعبان وبكره إنشاءالله راح أداوم للمدرسه ومره ثانيه راح أعطيك خبر قبل أغيب ..

سطام: طيب أنا طالع توصي على شي أجيبه لك وأنا راجع؟ 

فارس: لأ سلامتــــك..



"طفش فارس من المسلسل وقام وهو يطفي الرسيفر والــtv. وراح لغرفة وتين وضرب عالباب بهــدوء لكن ماردت وتين_ فتح الباب ولقى الغرفه ظلام والمكيف تشتغل ..
قال بخاطـــره: نايمــــه!! متى تصحين ياوتين صاير نومك ثقيل ماتصحين إلا متأخر وتروحين للكليه مواصله ولا أشوفك أو أجلس معك..

راح فارس يتمشى بالبيت وكان فاضــــي مافيه غيره موجود.. دخل الدوانيه وكانت مره حايسه وفوضى لأن صالــح وعمــر من شوي طلعوا منها ..

جلس وهو يسحب جريدة الريـــاض من مجموعة الجرايد الموجوده "الحيــاة والجزيــره والشرق الأوســـط والرياضيـــه" .. 
عقد حواجبه بتعجب وهو يشوف خط عمر مكتوب بأول الصفحه وكان كاتب:

٪◊ حتــى الـجــفـــا منـــك ولعنــــي وحبيتــــــــه..!! ◊٪



"قلب الجريـــده وكانت الصفحه الأخيره كلها تهنئــه بس عمر ممليها قصايــــد":

٪◊ خليت قلبــــي معك.. والله يصبرنــــي
مبطي وأنا أقول/ قلبــــي وين خليتــــه..؟؟ ◊٪ 

٪◊ صحيح اني أجوعك .. بس طبعي أكره التبذير ..
تعـــــــــآآآل .. وهات لي كاسة حنين وكسرتين أنفــآس..◊٪


٪◊ لآ طروآ أسمــكـ .. تآكــد .. كل خير أتمنى ..
يكفــــي إني لاذكــرتك .. هزنــي مليـــون طـآري...◊٪


٪◊ أحـبــــــك ..

وأستحــي منـــك .. 

ولا أدري وش أســـوي بك..؟؟؟ ◊٪


"تعجب فارس من القصايد وتساءل بينه وبين نفسه": وش قصته عمــر دايم يكتب قصايد على أي شي يشوفه قدامه؟ 
عاد عمر حييييل خجووووول ولو أبي أشك إن فيه إنسانــــه بحياتـــه مافيه دليل لابتصرفاتــه ولابأخلاقــه ولا حتى تفكيره..؟ 
بس أكيد إنه يفتح قلبــه لصديقه صالح _ وحتى لو كان خالي صالح مايهتم بالسوالف هذي لكن هذا مايمنع إنه يكلمه عن الإنسانه اللي بحياتــه...!!!

"صالح بإنفعــــااااااااااااال": توك تتكلم ياعمــــررررر!!!! من شوي جالس بالدوانيه وتكتب قصااااايــــد وأشعــــااااار وأنا مثل الأهبل قدامك ومافكرت تقول لي .. ماهقيتها منك ياعمر والله ماهقيتها منك..

"عمر وهو يحاول يهدي من أنفعاله": ياخي لاتعطي الموضوع أكبر من حجمه ترا مايسوى إنك تتوتر وتنزعج..

صالح: وشلون ماأعصب وإنت ماقلت لي إلا متأخر ..

عمر: ترا السالفه صارت اليوم الظهر وين التأخير بالله عليك.. 

صالح: طيب أوصف لي أشكالهم كيف صايره.. ما عرفتهـــم هذي خلصنا منها مع إني شاك بثلاث شباب بس أوصفهم أبي أشوف هم اللي ببالي وإلا لأ.. وإذا هم ياويلهم ألحيييييين يبون يفتحون صفحات قديمه؟؟

"عمر وهو يحاول يوصفهم": واحد أطول مني وأسمر وشعره لتحت أذانه ولابس ثوب أبيض وكاب..

"صالح وهو يضرب يده براسه": ياثووووووور لاتوصف لبسه يعني بحياته مابدل ملابسه عشان أعرفه من ثوبه!!!

عمر: عاد أنت ركزت عالثوب وتركت شكله خلاااااص اشطب ثوبه..

"صالح بتوتر": شطبت .. كمــل..

"عمر يعرف أن صالح متهور وإندفاعي ومتمرد وإذا حط شخص برأسه مستحيل يشيله وخصوصآ إذا الشخص حاول يأذيه وموقف الشباب مع عمر بالبقاله أشاره تحذير لصالح.. 
رجع يوصف أشكالهم": الثاني قصير ونحيف وملامحه وجهه بارزه حيل يعني خشمه طويل وفمه كبير و أسنانه متقدمه شوي..... 

"صالح وهو سرحان": لحظه لحظه عمر عرفتهــــم!! الثاني أتذكره عدل كان معنا بثالث ثانوي والأول يصير ولد عمه بس مو معنا بالمدرسه..

عمر: طيب أنا ماأتذكره مع إنه معنا بنفس المدرسه..

صالح: إنت ماتتذكر إلا كتبك وفصلك وأساتذتك ومدير المدرسه اللي كلما شافك قال؛ يابني لاتحتك بصالح عشان مايفسد أخلاقك .. فسد عليه أبليس حياته هالخبيث ترك المدرسه كلها وتوحد فيني..

"أنفجر عمر وهو يضحك": ههههههههههههههههههههههههههه مايدري إننا متربين سوا ومانفترق عن بعض إلا بالمدرسه لأنك أدبي وأنا علمـــي ..

"صالح وهو يقوم": ولو يدري إنك دخلت الجامعه كان حطك على راسه تراه يقدس الدوافير حيل..

"عمر وهو رافع رأسه ويناظر صالح بتعجب": وين رايح بدري خلنا جالسين بالمقهى شوي..

صالح: أبروح للمخيم مع صديقي أبو عطا عشان أتطمن على السلــــق..!!

عمر: طيب ماقلت لي وش راح تسوي مع الشباب؟

صالح: أبشوف أبو عطـــا وأتفق معه وأرد لك خبر أنا عندي أحساس أني بلاقي هذا أبو ضروس بمكان بس وين ومتى.. ما أدري بس لقانا بيكون حااااااااار.. 

عمر: ههههههههههههههههههههه حلوه ذي أبو ضروس..

صالح: وش رأيك تروح معنا للمخيم؟

"عمر وهو يوقف ويحط جواله بجيب ثوبه":أبرجع للبيت لأن وراي دوام.. وصلني بطريقك وسلم لي على السلق (صــــدفــه و رداد) ..

صالح: يوصل..


"صالح بطبيعته يظهر إهتمامات لشي معين لفتره قصيره ويعطيها أغلب وقته_ و هواية صيد السلق هوايه غريبه شوي وصالح حبها كثير وصار عنده خبره بأنواعها وأشكالها وأماكن تواجدها 
ويطلق عليها أسماء من عقله وبعد فتره قصيره يلقاها تعودت عليه وتطيعه وتنفذ أوامره".. 




**********************



الســاعــه 12*30 بالليل..

صـحت وتين من النوم وطلعت من غرفتها وراحت للمطبخ تحط لنفسها أكل .. بس مالقت شي يسد جوعها.. طلعت من المطبخ ودخلت الصاله لقت أبوها جالس يكلم بالجوال جلست عنده وانتظرته لما خلص مكالمته"..

"أبو سطام وهو مبتسم": هلا بنتي هلا.. من شوي أسأل أمك عنك..

"وتين وتحاول تبتسم": هلا فيك يبه شلون صحتك إنشاءالله تمـــام..

أبو سطام: بخير الحمدلله.. أنتي توك صاحيه؟

وتين: إيوه لأن نومي مخربط من أرجع من الكليه أنام وما أصحى إلا متأخر..

أبو سطام: مايصير كذا يابنتي لازم تعدلين نومك ..

وتين: أكيد..

أبو سطام: جهزتي غرفتك لبنت عمك؟

وتين: بكره راح أعزل لها الكبت حقي أبآخذ جهه وبعطيها الجهه الثانيه..

أبو سطام: والسرير؟

وتين: تنام بالأرض..

أبو سطام: لا مايصير النوم بالأرض يتعبها.. بكره العصر إنشاءالله آخذ أمك لمحلات الغرف وتختار لها سرير حلو يريحها ويعجبها..

"توهقت وتين": بس غرفتي لونها وشكلها واحد آخاف ما تلقى سرير نفس الشكل..

أبو سطام: عادي هذي غرفة نوم مو غرفة أستقبال ومحد راح يدخلها إلا أنتي وبنت عمك..

"وتين كانت جوعانه ومالها نفس تتكلم عن بنت عمها والغرفه": يبه.. أنا جوعانه أبي أطلب من المطعم..

أبوسطام: ليه تطلبين من المطعم أكلهم ما ينذاق..شوفي الثلاجه مليانه خضره وفواكه روحي سوي لنفسك طبخه تشبعك بدل أكل المطاعم المعفن!!!!

"وتين عرفت أن ما فيه مجال للنقاش مع أبوها وخصوصآ إن مايحب إلا طبخ البيت وهي ماتعرف تطبخ أبدآ..
...... (أندومـــي.. مافيه غيره) قالتها بإستسلام وهي رايحه للمطبخ...

بأقل من عشر دقايق صارت الأكله اللي ماتعرف تسوي غيرها جاهزه.. سحبت الجريــده اللي عالطاوله وحطتها تحت الصحن وجلست بالأرض وهي تآكل بسرعه.. 
فجـــأه!! نزلت الملعقه على الصحن وهي مصـــــدومه من اللي تقرأه**
خــط يـده ومشاعــره تعرفها من زمان بس ماتعرف إن الجرايد صارت متنفس جديد لــه** من متــــــى؟؟؟؟؟؟؟؟.."..


©يامن ســكنت أجمل زوايــا كـيانـــــي..
ياما على نفســي (عشانــك) تحملـت..
عشان ماضيك الجميــل،، و(عشاااااااانـــي)..
حاول تشيل من الوفــا ربع ماشلــت..!!©

يــوم الأثنيــــن:
11 شــــوال...



×× أوفيــــاء** لكــن** بشكل آخــر..

نحمل الماضــي الجميل بقلوبنا** لكــن** بشكل آخـــر..

نتحمل موت الكلام بشفاهنا** لكــن** بشكل آخـــر..

((بشكل ممزوج بحيــره وخـــوف))..!! 

لايقبل القول والأعتــراف..!! 

متمسك بالصبر والأنتظــار ..!! 

إلــى أن يقول (القــــــــــدر) كلمته ومن ثم نقول كلمتنـــا.. 

حتى ولو لم نرضــى .. لأن هذا قدرنــا.. وهـــذا أنــا الآن.. وذاك هو (((غــــلاي))) ××



"ألتفتت لما سمعت تطبيل عالباب وصوت يناديها أبتسمت لاشعوريآ وهي تقول": ماتترك حركاتك يافــــارس..

"فتح الباب بقوه وكان لابس ثوب أبيض وحاط شماغه على كتفه وشايل كتبه بيده": صبــــــاح الخيييييييييييييير...

"ضحكت وتين وهي وتقرب له": صباح الورد..و الله أشتقتلك..

فارس: واضح هالشوق والدليل يومين راحت وماسألتي عني..

وتين: متأكد إني ماسألت عنك..؟

فارس: لأ الكذب خيبه إنتي سألتي عني بس ......

وتين: لا تبسبس وبعدين أنا خالتك وأكبر منك يعني أنت تسأل..

فارس: المهم مانبي نضيع وقتنا نتشره على بعض_ قولي شخبار الكليه؟

وتين: خلنا من الكليه وقولي شخبار سمعك....؟

"فارس وهو يصر على أسنانه": خلينا من سمعي لاتعكرين مزاجي على هالصباح الحلو..

"وتين بشك": فارس لايكون سويت مثل كل مره تمسك الجهاز وتتعمد ماتضغط لما تسمع الصوت؟ ترا أعرف عنادك وتطنيشك لأن أبوي يقول إن سمعك صاير ضعيـــف.. 

"فارس بلا مبالاه": سويتها وإلا لأ.. راح يعيد الدكتور نفس الكلام ولاتنسين إني بمره من المرات سويتها وقالي الدكتور بعد ماشاف ورقة التخطيط/ براااااااااافوا سمعك متحسن كثيييييير..

وتين: إنت تضحك علي وإلا على نفسك..

فارس: أضحك على الدكتور..

وتين: أووووف منك حاط حرتك بهالدكتور مدري وش تبي منه..

"صرخ فارس بإستهبال": أبي علااااااااااااج واللـه مابي غيره إنتي تحسبيني أكرهه؟ بالعكس أمووووووت فيه بس خلي يعطيني حل ووعد مني ماأوريه وجهي..

"وتين وهي تسد أذانها": فجرت أذاني بصوتك يادب يالله فارق وبس أرجع من الكليه لنا تفاهم ثاني..

"فارس وهو يضرب الباب بيده بقووووه ويسوي تحيه لوتين": فمان اللـه أشوفك بالليل وإن لقيتك نايمــــه أجــ...... وإلا لأ .. ماراح أقولك \وش أسوي بس حركه تكرهييييييينها..

"وتين بزعل": إن طفيت المكيف والمروحه وسكرت الباب بالظلمه أزعل عليك لأني أختنــــق وأمــــوت.. وإنت وضميرك عاد..

فارس: سلامة قلبك وروحك بس أصحي بدري عشان ماأتهور وأسويها..





##############





"طلعت وتين من البيت وركبت الباص وهي تحط الشنطه بحضنها .. تم واقف الباص ثواني لما تجلس وتين بمكانها 

وأغلب الباصات كذا ينتظرون الطالبه لما تجلس وترتاح وبعدها يحرك.. أما البعض الآخر حدث ولاحرج من تسكر الطالبه الباب دعس بنزين بقووووووه ومايسمع إلا صوت الضربه بأرضية الباص 
"لأن البنت تسدحت بين الكراسي وشنطتها فوق راسهــا".. 


إلتفتت على الشباك المغيم بأسود وفتحت الستاره وبلمت لما شافـتــــــــه!!!!!!


"كان واقف عند سيارتـــــه وإيده على يد الباب بيفتحه بـــس لما شاف الباص يتحرك من بيت جيرانه تجمـــــد بمكانـــه وتـــم معلق نظره بالباص بدون مايحس لأن النظارات الشمسيه سترت على عيونه 
وتغييم الباص عطاه شعور بالأمان** أنتبه لنفسه وفتح الباب ودخل السياره وتعابير وجهه مافسرت أي شئ لوتين".. 

ناظرته وتين بضيق وهي تتنهد،، مو تنهيدة (حــب) إلا تنهيدة (تعـــــب) تعبت من تأنيب ضميرها معه** 
خمس سنيـــــن محروق بنارها وصابر على جفاهــا**
وهو اللي أجتهد ودرس عشانها** 
وتوظف وأستقر عشانها**
وأنتظر منها (أهتمام وصدق وعطف وتفهم) لكــــن!!!!!! مالقى إلا كلمة (أخـــوي) تعبر عن بالغ شكرها وتقديرها له...

ماينلام عمر إذا قرر يواصل نجاح و انجاز في حياتــه** 
وماينلام إذا قرر يوقف حــب و غرام في قلبــه،،
لأنه مصدوم من نفسه قبل ما ينصدم منها وحس بشعور الفشل بأنه عجز يكسبهـــا ،، 
وهذا أصعب شعور ممكن يعيشه الرجل ،، لما (ينجح) ويكسب كل شــي.. ولما (يفشل) ويخسر شــي .. ويكون اللي (خسره) أغلـــى من كل اللي كسبه.....




&&&&&&&&&&&&&&&&&&&&&&&&




ـ: فتَو فتَو تعالي بسرعه شوفي وش كاتب عالورقه اللي عالمكتب؟؟؟؟؟

"قربت فاتن وهي حاطه إيدينها بجيب البالطو الابيض ومغطيه انفها وفمها بالماسك الأخضر وتقرأ بهمس": 



[(أنـــا .. خســـرت اللي غيابــه غييييييير عن كل الغــــيـــــــاب)]!!!




.....مين اللي كاتب هذا..؟؟

"درر بأرتباك وهي تناظر للباب وترجع تناظر بفاتن": أكيييييد هو هذا مكتبه وبعدين انا كم مره أدخل غرفة الأشعه وألاقيه يكتب على ورق..

"فاتن بحيره": وش قصده..؟ بصراحه كلام غريب..

"درر وهي تجلس عالكرسي وتفكر": تهقين شئ بالقلب.. يعني أعجاب بوحده مثلآ .. أوووو... يحب وحده وتزوجت غيره وكره حياته من بعدها.. 

"ضحكت فاتن وهي تسند جسمها عالطاوله": هههههههههههههههههههههه انتي تفسيراتك جاهـــزه .. عاد مالقيتي ألا عمر يهيم وألا يعشق مو باين عليه أبدآ ولو ابي أشك ماألاقي دليل أحسه يمشي جنب الحيط من الأدب والتأدب!!!..

درر: هذا اللي علقني فيه شخصيته جامــده وغامضــه مايآخذ ويعطي مع الدكتورات والمساعدات..أسلوبه كلمتين وبس إذا بغى شئ.. يناظر نص نظره حتى مايكملها ..
وأنا وأنتي مع اننا طالبات أمتياز وصارلنا شهرين يعاملنا مثلهم لو ابي أستفسر عن شئ أتعلم واستفيد من التدريب هنا ماااااافييييييه نسأل صديقه الدكتور رمـزي ولا نسأله ..

فاتن: أقول ياشاطره خلينا ندور على عمر نساله عن الكمبيوتر خذتنا السوالف والمريضه تنتظر..

"قامــت درر وهي تتنهد وترجع تقرأ الورقه": آآآآآه خطــه حلو يشبــهه.. يااااااااااجعــــلك تكسب اللي خسرتــه يااااااااارب ياكريم..



"فتح عمر الباب وهو مبتسم ويسمع د/رمزي وهو يحكي بحماس.. رفعت درر رأسها من الورقه وألتفتت للباب بأرتباك ** بعــدت هي وفاتن عن الطاوله وهم يناظرون بالأرض وأنتبه لهم عمر أستغرب من وجودهم بالغرفه"..

"أبتسم د/رمزي وهو يناظرهم": كيف حالكم يابنات انشاءاللـه كويسين..

"ردوا بصوت واحد درر وفاتن وهم يمشون لجهة الباب": الحمدللـه ..

"عمر وهو معطيهم ظهره ويقرب للمكتب": بغيتوا شي؟؟

فاتن: عمر كنا ندور عليك بنسألك عن الأشعه إذا كــ .....

"سكتت وهي تناظر بعمر اللي جلس على المكتب ومسك الماوس حق الكمبيوتر ولا كأن حد يكلمه .. أنقهرت من تصرفه بس د/رمزي تدارك الموقف": أش تبغي يافاتن أسأليني أنا بالخدمه .. 

"فاتن كانت تناظر عمر اللي حاط كوعه عالورقه وخده بوسط كفه .. ماأنتبهت لرمزي وهي تنبهه عمر يسمعها": لو سمحت عمر ممكن تسمعني..؟؟

"مارد عمر .. وتكلم رمزي": معليش عمر تعبان شوية وماهو مركز معاكي تبغي حاجه..؟؟

"فاتن وهي تحط أيديها بجيوب البالطو": بنسوي (أو.بي.جي) لمريضه عند الدكتور/تيم والاشعه مااشتغلت معنا..

"تكلم عمر بدون مايناظرهم": عطلان من أمس ولسه ماصلح..

"فاتن تبي تستفز عمر": طيب يعطيك العافيه د/ رمزي..


"مسكت فاتن يد درر وطلعوا من الغرفه وهم معصبين من عمر اللي بنظرهم (نرجســـي)!!!.. ألتفت د/رمزي على عمر": اشبك يارجال معصب كده ياساتــــر لأنو دخلو المكتب وأنتا برا مش موجود.. دولا كانو يستخدموا الــ.........

"قاطعه عمر ": قاعدين يتعبثون بأوراقي.. أنا طلعت مستعجل للدور الأرضي ونسيت كل شئ وراي على أساس أني ما راح أتأخر..

د/ رمزي: وتعبثــوا!! أنتا مالك خصوصيه أبدآ في هادا المكتب إلا الأوراق اللي تفضفض عليها مشاعرك يوم ورا التاني.. خواطر وأشعار ما حيفهموا منها حاجه..
أنت ماكتبت (احبـــــــك) يا (وتيـــــن) عشان تنزعج من عبثهم؟؟

"أبتســم عمر أبتسامه عريضه لما سمع أسم (وتين) أرتخى بالجلسه وهو يحط رجل على الثانيه"..

"د/رمزي وهو يغمز بعينه": أيووووه أيووووه بالك مشغول فيها وتنتظر حد يجيب سيرة حبيبة القلب.. وأنا أفكر ليه عمر مزعوج كده؟؟

"عمر وبعد لحظة صمت": شفتها الصباح وهي راكبه باصها .. تصدق يارمزي حسدت الشنطه اللي شايلتها بيدها لأنها تلمس أيدها ** حسدت الأرض اللي تمشي عليها من هيبتها ** حسدت الباص حسدت صديقاتها ..... 
كللللللللهم قريبين لها إلا أنـــــــا...!!!!!!

د/رمزي: هيا لسه تكابر فمشاعرها..؟؟ 

عمر: ما أفهمها يارمزي ولا أعرف وش تفكيرها بس أهم شي أن ما فيه أنسان بحياتها وهذا اللي مطمني..

د/رمزي: أصبر عليها وأنسى لأنو الحاجه إذا تبغاها تيجي لازم تنساها وهيا توصلك وأنتا ماتكون متوقع أبدآ وحتتأكد بنفسك أنو كلامي صح ..

عمر: أنا ناسي ومطنش مشاعري من فتره بس لما شفتها الصباح فـــز قلبي وما أدري وش صارلي..

د/رمزي: أنشاءاللـه الجايات أكثر المهم أنك تكون مبسوط بوجودها بحياتك.. الأنسان يكون قبــل الحب شـي **ووقــت الحب شـي **وبعــد الحب ولا شـي.. 
وأحلى حاجه فالدنيا هوا وقـــت الحـــب تخلي الأنسان العادي شاعر والشاعر يصير مجنوووووون.. 

"ضحك عمر": هههههههههههه ياحليلك يارمزي والله اني أرتاح لما أشوفك بس عشان أتكلم وأطلع اللي بخاطري عنها بدون قيود وحواجز و انا ممنون لك لأنك تسمعني وتفهمني ..

د/رمزي: لا تقول كده أحنا أصحاب وحبايب **طيب أبغى أسألك سؤال صغير/ إيش معناة أسمها هادا (وتين) مره غريب عليا؟؟

"عمر وهو يعدل جلسته ويأشر على قلبه": معناه موجود هنــا .. وتين (عــرق بالقلــب) إذا أنقطع يموت الأنسـان..

"ضحك د/رمزي": هههههههههههههههههههههههههههه ياساتر لا تنقطـــع عنك وتموت علينا...






©..طاحت النجمــه وأربكت ركب السحــاب
وساحت يوم طاحت من حرارة كلمتيــن..

قلتها يوم عينـــك صوبت قلبـــي وصــاب
قلتها يوم (فــز قلبـــي).. وياعسى ربــي يعين..

ياسهوم المــوت قلبي طالبك فك الرقــاب
أرحم اللي شاف موته من زود حبــك موتتيــن..

بسألك يانور عيني وطالبك رد الجــواب
ليـــه قلبك ياغناتــــي بإحساس قلبي مستهين..؟؟

إيه ((احبــك)) .. قلتها و يا عسـى خاطرك طــاب
بالحيل أحـبـك ياعذابي من سنين يا (وتيـــــن)..

لو تغيب العمر كله بتبعك لو إنك ســراب
ولا ادري في حياتي انتــي ويـن وأنــا ويـن..©


%%%%%%


وفي بيت أبو سطام ...


كانت وتين بغرفتها واقفه وتتأمل بضييييييق..










هي من النوع اللي تعشق غرفتها وتعتبرها مملكتها الخاصه.. وتهتم فيها أكثر من أي شي ثاني بحياتها .. 
مملكتها الخاصه اللي من اليوم بتصير عامه وراح تضطر تآخذ حذرها على أشياءها الخاصه وأسرارها وتحرص تخفيها عن بنت عمها لأن العلاقه بينهم رسميه ولازم ماتعطيها الثقه من البدايه 
لما تتعرف على شخصيتها عن قرب وتكشف الوجه الآخر لها بعيدآ عن الرسميات...

قربت لسريرها ترتبه ورفعت رأسها تناظر بالسرير اللي أشتراه أبوها لبنت عمهااليوم العصر مع أمها** كان ملاصق لسريرها ولونه أصفر وواطي مره يعني مو نفس حقها كبير وعالي،، 
والمفرش لونه بصلي ومفروش بشكل عشوائي مو مرتب لأن أمها حطتها مستعجل قبل ماتوصل بنت العم سعد..

"تنهدت وبخاطرهـــــا": صار شكل الغرفه يحوم الكبد .. ياااااااه واللـه ما أتحمل أناظر فيها .. بس على قولة بابا (غرفة نوم ومحد بيدخلها غيرنا) .. 
المشكله أنها بتجلس عندي أربع سنوات ملازمتني 24ساعه اللهم بالأجازات بتروح لأهلها.. أهلـهـــــاااااااااااا..... لااااااا..... أكيييييد من اليوم راح أصير كتاب مفتوح قدامهم وأنا قبل كنت أحاسب نفسي على كل كلمه وحركه تطلع مني لأنهم يخوفووووون!!!! 
هم من اللي يمسكون عالواحد مسكه ومايرحمونه كلهم كذا..آآآآآآآه الله يصبرني!!


"قطع تفكيرها فارس وهو يفتح باب الغرفه": ههههههههههههههههههههههههههههه..

"وتين أنقهرت منه وعرفت أنه يضحك على شكل الغرفه":فااااااارس لا تضحك ترا والله أزعـــل؟؟

"فارس وهو مازال يضحك": أما ذوق جدي شــــــــي!! السرير أصفر والمفرش بصــلي وغرفتك كله عودي صار كوكتيل.... ههههههههههههههههههههههههه..

"وتين وهي حاطه إيدينها على خصرها وتدافع عن نفسها": إيه هذا من القهر لأن ماعندك غرفه لحالك..

فارس: يعني إنتي اللي غرفتك لحالك.. ترا بنت عمك جالسه تنتظرك بالمجلس ومجهزه شناطها وكل وحده أكبر من الثانيه..

"وتين وهي تمسح راسها بتوتر": طيب جايه بس أبدل ملابسي وأطلع..

"فارس وهو يقرب لها": ليه تبدلين ملابسك إذا هي من اليوم ورايح بتشوفك بكل حالاتك سواء كاشخه وإلا لأ....

"وتين بضيق": وأنت الصادق.. بس لازم أكشخ وأستقبلها بحراره وحماس عشان ماتروح تقول لأهلها؛ أستقبلوني ببرود وكأنهم مايبوني!!

"فارس بتعجب": لهالدرجه هي زعول وتتنقد؟؟ إذا هي كذا أجل الله يكون بعونك... 

"وتين بحيره": أتوقع تسوي كذا** تبي الصراحه أنا ماأعرف طبعهم بالضبط ~أقصد بنات عمامي~ بس اللي أعرفه أن عندهم حواجز كثيره ومافيه حريه وثقه من أهلهم وحكرين شوي.. 
يعني ما عندهم مثل اللي عندي ~حريه وثقه ودلال~ عشان كذا أنا خايفـــه.. وبعدين أنا جربتهم لما أختلطت فيهم اللي (عادي) عندي هم يعتبرونه (عيب)..

فارس: سبحان الله.. فرق كبير بين جدي وبين أخوانه..

وتين: وبين أخواني وعيال عمي!!

"فارس بذهول": تصدقين ولد عمك مشعل جالس مع الرجال بالدوانيه ومايسولف إلا عن نفسه وبثقه بعد واحس نظراته قويه يعني إذا تكلم مع أحد يشككه بنفسه..

وتين: ههههههههههههههههههههههههههه أما عليك وصف يضحك!!...

فارس: وأحس له شخصيتين .. مع أهله شي ومع الناس شي ثاني..

"سمعت وتين صوت أمها تناديها.....": هذي أمي تنادي أكيد طولت على البنت وماطلعت أسلم عليها.. أخذتنا السوالف ومابدلت ملابسي لسه والله فشيلــــه ..

"فارس وهو يتلفت": أبي أودع غرفتك هذا آخر يوم أدخلهــــــــا.. يا القهر ماعاد أقدر أطبل عالباب كل صباح وأصحيك ولا أقدر أجلس فيها وقت ماأبي.....

"وتين وهي تفتح الكبت بسرعه": فارس لاتعور قلبي ..

"فارس بإستهبال": عطيني حاجه أتذكرك فيها..

"وتين وهي تطلع البدله من الكبت وتقاوم الضحكه": واللـه إنك رايق روح للدوانيه ولا تعطلني..



********************



وفي الدوانيـــــــه..







"صالح وهو واقف ويصب قهوه لعمه أبو مشعل": تصدق ياعمي بخاطري أسافر للشمــال يمدحون الــسلق هناك..

"ضحك عمه وهو يآخذ الفنجان": حيــاك بيعجبك الصيد بالجو الحلو البراد والعشب والخضار ..

أبو سطام: عندك أثنين ياصالح ليه تبي أكثر؟؟

"صالح وهو يمد فنجان القهوه لأبو عبدالعزيز": أبي أصيد وحده لعمر هديه مني لــه.. 

"ضحكوا كلهم ورد عمر وهو يناظر بصالح ويضحك": واصله هديتك بس لا تروح وتتعنى عشاني لأني ماأعرف أتفاهم معها ههههههههه..

أبو زايد: عاد أنت ياعمر بالذات ماتصلح لك السلق ماأنت من أهلها ..

عمر: صــادق ياعمي .. مع أني أحب السلق من حب صالح لهن بس إني أربي لي وحده لأ هذي صعبـــه..

أبو محمد: هاالأيام صايرين بعض الناس يهتمون بالأبل والماعز وطلعت مسابقات و قنوات خاصه تتكلم عنهن..

سطام: هي مجرد أهتمامات بسيطه بس الإعلام المرئي والمقروء ضخم الأهتمام بالإعلانات والجوائز الماليه..

"أبو مشعل وهو يمزح": مايحطون مسابقات للسلـــق عشان يشارك فيها صالح..

"ضحك صالح وهو يجلس بجنب عمر": والله ياليت ياعمي عشان أطلع بالتلفزيون وأوقف بجنب[صــدفه و رداد] والكاميرات حولنا تصورنا هههههههههههههههههههههههههههه..

سطام: لو صار هالشي كان خربت الدنيا يكفي أن حوادث نفوق الأبل كثرت والغالب فسرها بإنه عقاب من رب العالمين بسبب أهتمام الناس الزايد فيها لدرجه أنهم ضيعوا فلوسهم على مسابقات لا تقدم ولاتأخر بدل مايتصدقون فيها..

أبو زايد: صح لسانك ياسطام هذا الكلام اللي مفروض يعرفونه بعض الناس ويطبقونه يتصدقون بدل هالمسابقات..

أبو عبدالعزيز: مو بس نفوق الأبل فيه حوادث كثير محنا لاقين لها تفسير .. قبل كان الواحد لما يقرأ الجرايد تفتح نفسه للأخبار الطيبه اللي يقراها.. 
اما ألحين لاإله إلا اللـه كل خبر أردى من الثاني وكلها أخبار غريبه ودخيله على ديرتنا...

أبو محمد: الخراب كله يجي من برا الديره والأمن هم المسؤلين عن كل صغيره وكبيره تصير .. لاتنسى ان أمــراء المناطق وظفوا ناس كفوا تصون وتحمي البلد وعطوهم الثقه بس للأسف البعض مو قدها.. 
متوظفين بالواسطه ولاهم حابين وظيفتهم ولايحسون بالمسؤليه ..

"ألتفت مشعل على أبو محمد وعطاه نظرة وقال بتأكيــد": إحنا مانقصر ياعم وكلنا فدوه للوطن .. 

"أبو محمد بتعجب": أنت وش علاقتك باللي اقوله؟؟

أبو مشعل: مشعل ولدي من هالأمن اللي تتكلم عنهم .. هو ضابط جمركي (بمنفذ الحديثـــه) بالقريات.. 

"أبو محمد أبتسم وهو منحرج": سامحني ياولدي واللـه أني ما دريت .. أنا أقصد .......

"قاطعه أبو مشعل": لاتعتذر يابو محمد ..انت ماقلت إلا الصحيح .. 

مشعل: والله إحناالموظفين حريصين على امن البلد ونحافظ عليها لله بس وكل همنا اننا نبعد الشر عنها ونحافظ عليها ..

أبو محمد: عساك عالقوة واللـه يكثر من أمثالك..

أبو يزيد: الأمن من هنا يبدأ .. من الجمارك والمطارات والموانئ.. 

مشعل: اهل المطارات مرتاحين ومهمتهم شوي بسيطه لكن اللي يتعبون هم أهل الجمارك..
لأن عدد المناوبات عندنا ثلاث فترات بس ويوم الاستراحه واحد وفيه ضغط بالعمل وتمر علينا شهور نشتغل بأقوي درجات الحرارة وشهور بأقوي درجات البرودة .. وهالشغل يبي له مهارات وتضحيه وسهر وتركيز .. 

سطام: ضغط العمل عندكم بكل أيام الأسبوع وإلا بالأجازات ؟؟؟

مشعل: بكل الأيام وبالذات شغلي بالصيف الله لا يوريك أنواع الضغط وأسأل الوالد عني يعني تمر أيام ماأجي للبيت مع أن المسافه خمس دقايق.. هذا من غير فترة الحج نظطر نستعين بالطلبه يساعدونا .. 


"صالح وهو يهمس لعمر": ياشين سوالف الشغل أنواع النكد..

عمر: وأنت الصادق قم خلنا نجيب العشاء من المطعم أزين ..


"قاموا الأثنين وألتفت عليهم أبو سطام وعرف أنهم رايحين للمطعم": أسمع ياعمر إذا جبت العشاء مع صالح لاتنسى كرتون الماء والببسي أنا أبعتمد عليك لأني ادري أن صالح دايم ينسى وش أطلب منه .. 

عمر: أبشر ياعمــي.. تآمر على شي ثاني؟؟

أبو سطام: الله يحفظك ويوفقك ..

"طلعوا صالح وعمر وألتفت أبو مشعل على أبو سطام وهو مبتسم": ماشالله هذا عمر واحد من أهل البيت تطلبه قبل ماتطلب عيالك..

أبو سطام: عمر واحد من عيالي و جيرتنا مع أبوعبدالعزيز وعشرة العمر اللي بينا خلتنا ما نفرق بين عيالنا وعيالهم كلهم سوا..





^^^^^^^^^^^^^^^^^^^


ـ: أكيد أمك وأخوانك حــزنوا لما سافرتي وخصوصآ إنك ما راح تشوفينهم ألا بالأجازاه الجايه..

"أحلام وهي تنزل فنجان القهوه": اللـه يصبرني على فراقهم.. ما تصدقين ياوتين إذا قلت لك أني ثلاث أيام ماغمضت عيني لأني كثير أفكر بأهلي ومتضايقه لأني ببعد عنهم..

"وتين وهي مبتسمه": ماعليه هذا نصيبك ولازم تتحملين عشان تآخذين الشهاده وترفعين رأس أهلك.. بس صدقيني كلها كم يوم وتتأقلمين وتتعودين على الأجواء هنا الرياض لأنها تجنن وكلها حركه ووناسه ..

أحلام: أن شاءاللـه ماأكون ضيفه ثقيله عليكم..

وتين: لاتقولين كذا البيت بيتك وبعدين لو يسمعك بابا يزعل منك هو من أمس يوصينا عليك ..

"استانست أحلام":عمي فهد قلبه كبير اللـه يخليه ويطول بعمره..



" سرحت وتين وهي تتذكر لما زارهم عمها سعد وعائلته بالصيف كان أبوها مصر إنهم يجلسون ببيته طول فتره وجودهم بالرياض بس هم رفضوا وطلعوا بشقه بنفس الحي اللي هم فيه.. 
ومع إنهم ماجلسوا إلا شهر بس عاشوها وتين وأخوانها وكأنه سنــــه .. لأنهم قدموا تنــــازلات كثيره ومجاملات لانهايــــه لها.. 

وتين تعودت كل يومين وثلاث تطلع تتمشى مع أخوانها بالأسواق والمنتزهات والمطاعم وخصوصآ أنهم ماسافروا مثل ما تعودوا كل سنه** وأغلب الأحيان تخرب عليها طلعاتها بسبب زيارات عمها 
وعائلته بدون ما يعطونهم خبر من قبل بوقت..

حلوه صلــة الرحـــم وحلوه زياراتهم اللي تكون خفيفه وتشرح الصدر لأبوها وأمها**

بــــس اللي تعودوا على العلاقات الأجتماعيه البـــارده والذكــــاء الأجتماعي الضعيييييييف .. أكيد ماراح يتقبلون هالزيارات بسهوله.. لأنهم أختاروا علاقات محـــدوده (أهــل .. أصدقــاء .. جيــران)...

واللي تعودوا على العلاقات الأجتماعيه الحــــاره والذكــــاء الأجتماعي القوووووي.. ما راح يتقبلون هالجفاء بسهوله.. لأنهم أختاروا علاقات واسعـــه (مجتمع كامــل بدون تحديد) "...



ام سطام: وتيــــن.. خذي بنت عمك للغرفه عشان تبدل ملابسها وترتاح وأنا بروح للمطبخ أشتغل..

"أنتبهت وتين لنفسها": ليه يمه انتي اللي تشتغلي.. وين سيتي؟؟ 

أم سطام: تعبانه من المغرب وهي تشتكي وتصيح قلت لها تروح ترتاح بغرفتها..

"قامت وتين وهي تأشر لبنت عمها": تفضلي أحــــلام .. 

"أحلام وهي تشيل شنطتها الصغيره وعباتها": دام فضلك بعد إذنك عمه..

أم سطام: ساعدي بنت عمك ياوتين..

وتين: طيب..


"سحبت وتين الشنطه الكبيره وراحت للغرفه وأحلام تسحب الشنطه الوسط وتمشي وراها"..

أحلام: بأي غرفه أحط شناطي؟

"وتين وهي تفتح باب غرفتها وتحط الشنطه بجنب الكبت": بغرفتي .. هذي الجهه من الكبت لك وهذاك سريرك..

"ناظرت أحلام وهي متفاجأه وبخاطرها": وش ذا اللون أصفر..؟ غرفه طول وعرض تنطق فخامــه بذوقها الحلو جت على سريري تختاره بايخ ويحوم الكبد..؟

"وتين حست أنها ناقده عالسرير من نظراتها له.. قالت وهي تفتح الكبت": سريرك من أختيار أبوي أشتراه اليوم مخصوص لك مستانس بوجودك في بيتنا..

"ألتفتت أحلام على وتين وأرتبكت من كلامها وكأنها قرأت أفكارها": مره حلــو تسلم أيده عمي..

وتين: بس أنا ماعجبني تمنيت لك الأحلى من كذا..

"أحلام بمجامله": بالعكس عجبني وذوق عمي كثير حلو..

"وتين وهي تجلس على ركبها وتفتح سحاب الشنطه الكبيره": تسمحين لي أساعـدك؟

"أحلام بتردد": لأ مشكوره يابنت عمي أنا أرتب لحالي مابي أتعبك معي..

وتين: مافيه تعب هذا واجبي لأنك توك واصله من السفر ولازم أسوي اللي يريحك..

أحلام: ماتقصرين بس أسمحيلي تعودت أخدم نفسي..

"رفعت كتوفها وتين وقالت وهي توقف": بــــراحتك..



**************************************** 




"طلعت وتين من الغرفه وسكرت الباب وراها وراحت للمطبخ عشان تساعد أمها بتحضير العشاء"..

"أم سطام وهي تسكر الثلاجه": ليه تركتي بنت عمك لحالها؟

"وتين وهي توقف بجنب أمها": مارضــت .. خليتها على راحتها يمكن ماتبيني أشوف أغراضها..

أم سطام: بعدين تزعل إذا ماساعدتيها..

وتين: صارلنا ساعه نجامل بعض "أبي أساعدك** ومابي أتعبك ..." ومن هالسولف ترا أذا بظل كذا على طول الأيام أتعب يايمه لأني ما أحب أجامل كثير..

"أم سطام وهي تغسل يدينها": لاتجاملينها ولا تشين اخلاقك عليها خليك مثل مانتي دايم مع أخوانك وصديقاتك..


"دخل سعد المطبخ وهو يقول بصوت عــالي": العشــــاء وصــــل طريق طريق ياأهل الدااااااااااااااااااااااااااااااااااااااار..

"دخل فارس وراه وهو مستعجل": خالي صالح يقول خذ طريق لعمر لأنه بيشيل الصياني معه ويدخلها المطبخ..

"أرتبكت وتين": لحظــه لحظــه لحظــه أنا هــنـــــــااااااا أنتظروا أبدخل داخل..

"فارس وهو يأشر لها": بسرررررعه أدخلي لأنه بيجي من الباب الثاني اللي من جهة الحوش..

"ما أمداه يكمل كلامه إلا وسمع صوت صالح قريب للباب وهو يحكي مع عمر.. صــرخ بقوه": لااااااااا لاتدخل لحظه يا خااااااااااااالي..

"مشت وتين خطوه ورجعت خطوه وهي تتلفت بتوتر وتقول": وين أروووووووووووووح؟؟؟؟

"دزها فارس من جسمها وهو يصر على أسنانه": ورا ورا ورا الثلاجات ماراح يشوفك بسرررررررررررعه!!!!!! 


(المطبخ واســع وكبير وفيه بابين واحد من جهة الحوش والثاني جهة الممر اللي قبال المجلس.. وبآخر المطبخ فيه ثلاجتين بجنب بعض ومقابلها الفــرن والكبــت)..


"تخبت وتين وهي تلتقط أنفاسها من الخرعه وفارس واقف قدامها ويناظر بصالح وعمر وهم داخلين وشايلين بيدينهم الصينيه ويحطونها على الطاوله"..

أم سطام: يعطيكم العافيه..

"رد عمر وهو يقرب لأم سطام ويحب على راسها": الله يعافيك .. كيف حالك خالــــــه؟

أم سطام: بخير اللـه يسلمك.. وينك صاير ماتنشاف..

عمر: موجود ياخاله بس الدوام مآخذ وقتي..

"صالح بعفويه": ياكذاااااااب دوامك دلــع خمس ساعات وأقل بس قــل أنك ماتبي تشوف امي عادي ترا ماأزعل..

"عمر وهو يضرب صالح من كتفه": يالنذل تبي تخرب بيني وبين خالتي بس هين حسابك معي بعدين..

أم سطام: ماعليك منه إذا صرت موجود عندنا نادني عشان أشوفك وأسولف معاك.. عند أهلك ما أشوفك وهنا ما أشوفك بعد مايصير..

"عمر وهو يعدل شماغه": أبشري ياخــاله من عيونــي..

"صالح باستهبال": مادريتي يمه بيسوون مهرجان مزايين السلق وراح نشارك فيه.. انا بآخذ (صــدفه ورداد) معي وعمر بيشتري (نجمــه) من أبو عطـــا ههههههههههههههههههههههههههههههه..

"أنفجر عمر بالضحك وهو يصد .. كانوا شبعانين تعليقات وأستهبال على أنفسهم طول ماهم بالسياره على فكرة مزايين السلق وأشكالهم بالمهرجان"..

"عمر وهو مازال يضحك": خمس ألاف من يزود هههههههههههههههههههههههههههههههه..

"صالح وهو يميل عليه من كثر الضحك": وإذا تبونها ببلاش خذوها هههههههههههههههههههههههههههههههه ..




"ألتفت فارس على وتين وهو يضحك من ضحكهم** لقاها تناظر بالأرض ومبتسمه.. أشر لها بيده فوق تحت وهو يصفر بصوت واطي": ياهوووووه وين سرحتي؟؟

"رفعت راسها وهي عاقده جواجبها وتحاول تخفي الأبتسامه": وش تبـــي؟؟

فارس: أعجبتك الوقفه هنــا؟؟

"وتين وهي تكتف ايدينها وتسند رأسها عالثلاجه بخجل": .........

"سعد أنتبه لوتين وفارس وجاء طااااااااير ووقف قدام وتين وصار يضحك ويأشر عليها ويقول بصوت عالي": ياحرآآآآآآآآآآم أنحبست هنـــا هههههههههههههههههههههههههه..

"عصبت وتين وهي تأشر بيدها": هين ياسعد أوريك..



(طلعوا صالح وعمر عشان يجيبون الصينيه الثانيه)..

فارس: خلاص راحــوا أطلعي بسرعه قبل يرجعون..

"وتين كانت معصبه من سعد ولما عرفت أنهم طلعوا راحت مسكت سعد من ثوبه بقوووووه": أنت ماتترك ثقالة الدم هذي أفرض أن صالح أنتبه لك والله لا يمسح فيك البلاط..

"سعد وهو يبعدها عنه": تهبييييييين تبينه يهاوشني عشانك..!!

"فتحت فمها بتتكلم بس دزها فارس بقوه لورا الثلاجه وهو حاط إيده على فمها": اصصصصصصصص جاء عمر..

"صالح وهو يحط الصينيه عالطاوله": تعال يافارس...

فارس: هلا خالي..

صالح: روح خذ السفره للدوانيه ونادلي خالك سطام عشان يجي يودي الصياني مع عمر وأنت ياسعد خذ كرتون المـاء ووزعه على السفره.. 

"أم سطام وهي تشيل القصدير من الصينيه": ماعليه ياولدي ياعمر تعبناك معنا..

"عمر وهو مبتسم": لاتقولين كذا ياخاله هذا واجبي..

صالح: يمه وين سلة الفواكه؟؟

أم سطام: بالثلاجه الأخيره..

"راح صالح للثلاجه وعمر واقف يناظره وهو مكتف إيدينه.. فتح الثلاجه وأنصدم لما شاف وتين واقفه بجنبها.. بسرعه ألتفت على عمر ورجع ألتفت عليها وهو متفاجأ ومعصب بنفس الوقت 
يحسب وتين متعمده تتخبى وهو بطبعه مايحب الحركات هذي"..

"رفع حواجبه عمر بتعجــب وهو يقول": صالح... وش فيـك؟؟؟؟

"وتين خافت من نظرات صالح وحطت أيدينها على وجهها وشوي وتصيح"..

"عمر وهو يقرب خطوه": صالح.. وش شايف قدامك؟؟

"صالح وهو يطلع السله من الثلاجه ويأشر لعمر": خلك مكانك..

"سكر الثلاجه بقوه وهو يروح لعمر ويعطيه سلة الفواكه": ماعليك أمر خذها للرجال بالدوانيه..

"أخذها عمر وهو متفاجأ وطلع من الباب اللي من جهة الحوش.. سمع صالح يصرخ ويقول": روحـــــــــــــــــــــــــــي داااااااااااااااااااااااااااااااااااخـــــل!!!!!!!

###################


×× نهايـــــــــــة البارت الأولــ.. ×× 

©الـــجــــــــــ الثاني ـــــــــــــزء©




يــوم الثلاثــاء:
12 شــــوال...

الساعــــــــــه 6.30 الصباح.. 


صحى أبو مشعل من بدري عشان يآخذ بنته أحلام للجامعـــــه وهذا أول يوم تداوم فيه وجلس بالدوانيه ينتظرها..

طلعت وتين للحوش وحطت شنطتها عالدرج وعباتها فوقها وجلست وهي ماسكه كوب الشاي بيد وجوالها بيدها الثانيه.. 

"أبو مشعل وهو طالع من الدوانيه": صباح الخير..

"وقفت وتين وهي مبتسمه": صباح النور كيف حالك عمي..

أبو مشعل: بخير.. أحلام وينهـــــا تأخرت على الجامعه راح الوقت وحنا للحين ما طلعنا من البيت..

وتين: تبدل ملابسها ثواني وتجهز ياعمي..

"أبو مشعل عقد حواجبه وهو يناظر وتين بتفحص وناقد على شكلها.. 
كانت وتين مجعـــده شعرها اللي واصل لكتوفها ولونها أسود لايق مع بياض بشرتها.. وحاطه مكياج هآدي "ماسكرا وبلاشر و روج زهري" 
ولابسه تنوره سوداء ميدي وبلوزه لونها أبيض مقلم بزهري وأكمامها قصيره مره يعني تحت كتوفها بشوي"..

"وتين أنتبهت لنظراته وبسرعه دخلت تهرول لغرفتها.. فتحت الباب بقوه وهي متضايقه": عمي يبيك برااااااااااا..

"أحلام وهي تظفر شعرها": دقيقه بس أزين شعري..

"بلمــت وتين تناظر بشكـــــل أحلام.. كانت لابسه تنوره سوداء وبلوزه سوداء ومظفره شعرها ومو حاطه مكياج أبدآ.. 
يمكن لأنه أول يوم تداوم فيه للجامعه وماتعرف النظام عدل بس من نظرات الأنتقاد من عمها سعد أكدت لوتين إن هذا النظام عند العم نفسه سواء بجامعه أو غيره..
المكياج ممنوع واللباس ألوان وأشكال محدده و الشعر مايتغير لونه وطوله...!!!


وتين: أفطرتــي؟

"أحلام وهي تلبس عباتها وتلف الطرحه على رأسها": لأ ما أشتهي تو جابت لي الخدامه توست وحليب بس ماأكلت.. 

وتين: مايصير لازم تآكلين شي قبل ما تداومين لأن يومك الدراسي بيصير ثقيل وراح تتعبين..

أحلام: راح أفطر بالجامعه..

وتين: براحتـــك..

"سكرت وتين الباب وراحت للحوش لقت مشعل لابس ثوب أبيض وشماغ وواقف مع عمها.. 
شافت مقفاه ورجعت للغرفه وهي تتأفف لقت أحلام قبالها": أحلام جيبي لي شنطتي وعباتي برا لأن الباص ينتظرني وأخوك واقف بالحوش ..


"طلعت أحلام وهي تسلم عليهم..ألتفت مشعل وهو يقول": فيه باص ينتظر عند الباب هرنه مزعج..

أحلام: هذا باص وتين بتطلع ألحين..

"أنحنت وأخذت عباة وتين وشنطتها .. لبستها وتين داخل وغطت وجهها بالطرحه وطلعت من قدامهم.. طلعوا وراها عمها ومشعل وأحلام وركبوا السياره"..


"مشعل وهو يشغل السياره ويتكلم بإستهزاء": غريبه ما لبست عباتها اللي عالكــتف مو هي متعوده تطلع فيها..؟؟؟

أحلام:بالكليات ممنوع العباة اللي عالكتف..

مشعل: ممنــوع!!!! يعني مافيه شي أسمه حلال وحــرام.. أشوف طول ماإحنا عندهم بالأجازه رايحه جايه بالكتف لا حيا ولامستحا وأخوانها ولا واحد فتح فمه وردها ما عندهم غيره على محارمــهم؟؟..

"أحلام أنزعجت من كلامه اللي بدون مناسبه": ما أدري عنها..

"أبو مشعل وهو يفتح زجاج السياره": أترك البنت لا تتدخل بحياتها ماهي وحده من خواتك عشان تتكلم عنها.. 

"مشعل وهو يحرك السياره": مو هذي المشكله أن أختي بتجلس عندها بعدين تتأثر بحركاتها وتصير تقلدها..

أبو مشعل: أختك فهيمه وما تسوي سواتها.. هذي بنت مدللــه ببيت أهلها وماحد يمنعها من شــي لاأبوها ولا أخوانها .. وأختك ما تغربت عننا وجت للرياض إلا عشان تدرس وتجتهد وتآخذ الشهاده مو عشان تسوي مثل بنت عمها..

مشعل: ليتها جايبه نسبه واطيــه ودارسه هناك أزين لها بـلا هالنسبه العاليه اللي ذبحتنا فيها وخلتنا نشد رحال ونتعنى عشان حضرتها تحقق طموحها..

"أبو مشعل وهو عاقد حواجبه": وبعدين معك؟؟ من سجلت أختك بالجامعه وأنت تعيد وتزيد بالسالفه خلااااااص.. 

"مشعل وهو يضرب عالدركسون بخفه": متى نرجع للقريات ترا أجازتي ثلاث أيام بس ما أقدر أطول أكثر..

أبو مشعل: بس نتطمن على أختك نرجع إن شاءالله.. أبي اسجلها بباص الجامعه عشان تروح وترجع معه وأعرف كم تحتاج مصروف بالشهر و أشوف وضعها ببيت عمك مع أني عارف إنهم مايقصرون بس مايصير نخلي أختك لحالها..

مشعل: يومين تكفي والخميس نمشي بإذن الله..

"أبو مشعل وهو يمسح على لحيته":على خير.. 

"ألتفت على أحلام وهو يقول" ياحــــلااااااام.. جبتي ورقة المستشفى تعطينها مدرساتك عشان الأيام اللي ماداومتيها..؟؟

أحلام: أيوه يبه جبته معي..

"مشعل وهو يناظر أخته من المرايه لأنها جالسه وراه": يازييييييينـك لو ناسيته تكون جيتنا للرياض عالفاضـــي وأصلآ هالعذر ما طلعناه إلا بواسطــات 
يعني فتحي مخك عدل وأنتبهي لأغراضك عدل تراك جايه تدرسين مانتي جايه للوناسه وسعة الصدر..

"أحلام قفلت معها من كلامه وأنغثت من أسلوبه مع أنها متعوده عليه.. نطقت وهي تصر على أسنانها وتحاول تضبط اعصابها": إن شاءاللـه..

"أبو مشعل وهو يمد لها جواله": طيب يابنيتي خلي التلفون معك عشان أكلمك وأتطمن عليك_ وانشاالله راح أشتري لك جهاز ورقم اليوم..



× مشعل 26سنــه..أكبر عيال العم سعد ويصغره 4 اولاد و 3 بنات .. رجل شمالـــــي الشخصيه .. أنسان عملــي وكل شيء في حياته يسيره العقل ويسيطر عليه.. 
وهو عطــوف ورقيــق وحنون وحســاس..
رغم أن الجميع يعتقد أنه قاسي وجلمود و شديد باصدار الأوامر والتنفيذ .. 
نوعا ما يبين قدام الناس بأنه متحكم في حياة من يهمه (أهله وأقرباءه) 
وصورته صورة"المتحكم والمسيطر" بس هوما يحس بكذا ابد وظاهره عكس الباطن.. ×


######################



"وتين وهي تتمشى مع صفاء وهديل بالكليه"...


_: مــت خوف من نظراته حسسني إني وحده خفيفه مع إني وربي ماكنت قاصده اللي صار وأصلا هو بطبيعته مطنش وما يركز وقبل كذا مايفكر غلط لأني أخته ويعرفني بس مدري ليش تصرف كذا..

صفاء: اللي صار شي عادي بس هو حط أحتمالات وفروض كثيره لدرجه إنه عصب لما شافك وخلاه يفكر غلط..

"هديل بقهر": أبي أفهم ليييييييييه يعصب واللي بالمطبخ مو غريب واحد منكم وفيكم ** ولد جيرانكم من سنييييييين ومتعود عليكم ** إذا أنتي ما صرتي تتغطين عنه ألا بآخر سنه متوسطه وحافظ وجهك زين .. 
جت على وقفتك ورا الثلاجه ؟

"وتين وهي تتحلطم": ويصرخ علي بصوت عاااااااااالي وعمر مابعد طلع من الباب فشلــــــني أكيد عمر عرف أنه أنا الموجوده أجل يصرخ على أمي مثلآ؟؟؟؟ 
وإلا عمـــي ونظراته لي الصبح نااااااقد علي كل هذا لأني رايحه للكليه وأنا كاشخه أجل اروح ووجهي باهت وشعري مسرح كأني بمدرسه؟؟؟
وإلا ولد عمي المغروووووووور لما طلعت من قدامه يخزني بقوه مايشيل عيونه .. سبحان اللـه عكس أخواني الخجولين دايم يغضون البصر أما هو لأ.. عمى بعيييييينه ..


"صفاء وهي تحط يدها ورا ظهر وتين": ياعمري كسرتي خاطري مافيه احد يدافع عنك ** زمــاااااان كان عمر يهاوش صالح إذا رفع صوته عليك ويدافع عنك 
أما ألحين آآآآآآآه ياحسرته العين بصيره واليد قصيره أنتي قدامه ولا قادر يوصـــلك..

"عضت شفايفها وتين وتوردت خدودها وهي تلتفت على صفاء": صوفي لأأأأأ ترا ما أتحمل طاريه؟؟ 

"صرخت صفاء وهي تأشر عليها": تحبينتــه صح؟؟ تحبيــنـــه أعترفــــي .. أعترفــــي....

"خافت وتين من المواجهه ومن قول الحقيقه": والله أغليييييييييييه صدقيني.. انتي تقولين كذا وما كأنك تعرفيني؟

صفاء: اللي أعرفه أن إذا طرينــــآه خقيتي وحمر وجهك ومع ذلك تكابرين .. أبي أفهم ليـــــه؟؟؟

"هديل بأستهبال": يمكن خافت من ولد عمها هههههههههههههههههه..

"دزتها وتين وهي تتأفف": اوووووف ياشينك انتي وياها أقول غيروا الموضوع أصرف وإلا تراي بترككم..

"صفاء وهي تغمز لوتين": أمنيتك هو.. صح..؟؟

هديل: مسويه كاشفتها يعني ..

صفاء: كاشفتها بقوه هههههههههههههههههههههههه..

"تنهدت وتين تنهيده حــــــآره وهي تصد عنهم و تجلس على الكرسي وتفكــــر.........."..




ـــــــــــــــــــــــــــــــــــــــــــــ



××.. لو سألـنــا أي شخـــص ..

(وش تتمنــــى بحيــــاتــــك.....؟؟؟) ..

الأمانــــي تتفاوت مابين المستحيــــل و اللامستحيــــل .. 
ومابين توقعات يتحقــــق أو مايتحقــــق.. 
ومابين الماديــــات والمعنويــــات..

ولو سألـنـــاهـ .. 
وش تتمنــــى بعد فــــراق غالــــي غيبه المــــوت.....؟؟؟

يسكــــت..

وتتبــــــــدل ملامحه للحــــزن..
ويفــــكــــر... 

ويطول التفــــكير..

ثم ينطــــق بثقــــل ..

ويقــــول:-

.. لأ .. أنا أتمنى أمنيــــه وحده بــــس..

..[( أتمنــــى مــــا أفقــــد غالــــــــي بحياتــــي )]....××

ـ: لوووووو سمحتـــي......!!!!

"ألتفتت الطالبه على أحلام وهي تناظرها فوق تحت وترد بدون نفس": خيـــر..

"أحلام وهي تحط شنطتها على كتفها وتتكلم بإرتباك": قالوا لي البنات أنك أنتي دايم تكتبين المحاضرات مع الدكتــور 
ووووو أنا طالبه مستجده واليوم اول يوم أداوم فيه بالجامعه ووووأبي آخذ دفتر محاضراتك أنقل منه وأرجعه لك أوووووو ....
"سكتت أحلام وما كملت كلامها لما شافت البنت رافعه حاجبها بإستهــــزاء"..

ـ: وما قالوا لك البنات أني ما أكــد على عمياااااااااااان؟؟؟ أداوم وأكتب وبالأخيييييير تجين تتطلبينه بالراحه؟؟؟

"أحلام وهي تبلع ريقها": عفوآ بس أنا مو من أهل الرياض وأمس أأأأ.....

ـ: وخير ياطيــر أنشاءالله من المريخ هذا شي راجع لك.. روحي دوري على غيري أنا ماعندي شي...


"مشت الطالبه وهي رافعه راسها بغرور وأحلام تناظرها بشفقه": صادقــه ماعندك شيـــئ ** لامبــادئ ولاقيــم هذا وانتي من مجتمع أسلامي ما عندك طريقه تعاملين فيها مع غيــرك...



"مرت بنت من جنب أحلام وصدمتها بدون قصــد.. تمايلت أحلام وهي تلف على البنت وتعتذر لها": أنـــا آسفـه..

"ضحكت البنت وهي تمسك أحلام من يدينها وتعدلها وقفتها": ههههههههههه ياعمري أنا اللي أسفــه صدمت فيك بس شفت وساخه بالأرض وكنت ببعد عنها عشان ما تتوسخ جزمتي..

أحلام: حصل خير..

ـ: باين عليك طالبه مستجده .. أقصد طالبه جديده؟؟

أحلام: أيوه..

ـ: من لبسك النظامي والمرتب ميزتك ودايم الطالبات المستجدات تكون كذا هيأتهم بس بعد ماتمر شهور يتغير حالهم..

"أحلام ماكانت تبي تآخذ وتعطي مع البنت خافت تكون مثل اللي قبل شوي وتحصل تهزيئه جديده مع أن البنت هذي عفويه ومبتسمه لها": صح..

ـ: شي حلو وجميل ياليت كل البنات يصيرون زيك أقل شي يكون لبسهم ساتر مافيه فتحات وكسرات تظهر الخافي..

"أحلام ماعرفت وش ترد عليها لأنها بتنهي الكلام وتمشي تدور على الكافتيريا": الله يهديهم..

ـ: حتى موظفات الأمن من جنبهــــا عليهم تسيب واهمال مو طبيعي.. عفــوآ خذتنا السوالف ونسيت أعرفك بأسمي.. معك نهلـــه أدرس كلية التربيه قسم تربيه خاصــه مستوى خامس..

"أحلام بتردد": أنا .....أأأ أحلام أدرس أدارة أعمـــال..

نهله: أنتي مو من أهل الرياض صح؟

"أحلام بشــك": ليه مكتوب على جبهتــي أني مو من الرياض؟

"ضحكت نهله بعفويه": ههههههههه مجرد تخمين وأحســاس يمكن يصدق ويمكن لأ بس لا تزعلين مني صدقينــي ما أقصد أضايقك..

أحلام: بالعكس عادي .... أنا من القريــات..

نهله: ياهلا واللـه بأهل الشمال نورت الرياض..

"أحلام أعجبها أسلوب نهله وأستغربت التناقض بينها وبين اللي قبل شوي بس ظل فيها خوف وشك وتردد من ان تكون في بنات بالأحترام والــذوق اللي بنهله": منوره بأهلها..

نهله: لك معارف أوقرايب أو صديقات هنا بالجامعه؟

أحلام: ماعرفت غيرك لأن هذا أول يوم داوم لي..

"نهله بأهتمام": طيب تحبين أساعدك بشي يعني أجيب لك جدولك وأدورلك على قاعاتك وأشتري لك ملازم أو أسأل لك عن أسماء الكتب المطلوبه وأعلمك النظام كيف بالجامعه... 

"دار رأسها أحلام من كلام نهله وحست أنها ضايعه بجد وكل اللي قالته نهله صعب تسويه بدون مساعدة أحد بس خافت تثقل عليها او تعطلها عن محاظراتها .. 
جاوبت بحيره": مشكوره نهله جزاك اللـه خير مابي أتعبك معي..

"نهله وهي تحط يدها على كتف أحلام": لا تعب ولاشئ هذا واجبي وأقل أنتي محتاجه اوقف معك .. وصدقيني أنا مثل وضعك لما دخلت الجامعه كنت ضااااااايعه وما أعرف شي لما تعرفت على بنات وساعدوني وما أنسى معروفهم معي.. 

أحلام: بس وقتك .. ومحاضراتك...

نهله: محاضره وحده وأنتهت وأنا جالسه أتمشى أسلي نفسي لأني أطلع مع الباص الحكومي الساعه وحده يعني مطووووووووله..

وفـي باص البـنـــــات...


(تـــدري بحلاهـــا وتسألني/ أنــــا حلــــوه..؟؟؟
هــذا اللي ذابحنـــــي بها كثرة تــــواضعهــا **
احلــى من الألــحـــان** والشعـــر والغنـــوه**
الزيـــن أخـوهــــا ويمكنـه مراضعهــــا..

حتى الــقــمر يستحــــي لما يطالعهــــــا **
من غيــــرها العمـــر والعالم ولا يســـوى...........)


"كانوا الثلاث بنات اللي جالسين بالأخير يتمايلون منطربين على صوت عبدالمجيد عبداللـه والباقي يتأفف ويتذمر من صوت الأغانــي"...

رائده: أستحوا على دمكم وأحترموا الموجودين بالباص وقفلوا الأغاني...

"ضحكت تغريد بأستخفاف": هآآ هآآ مو عاجبك ** سدي أذانك..

رائده: مو عاجبني وراح تطفينه غصب عنك فاهمه..

تغريد: ياماما أهلي ماغصبوني على شي عشان تجين إنتي وتعطيني أوامر وغصب بعد؟ أقوووول تقلعي بس..سدي فمك واكرمينا بسكوتك خلينا نروق بدون نكد..

"نوف وهي تلتفت على صديقتها تغريد وتتكلم بدلع": تووووو تووووو.. ياقلبووووووو طنشيها هذي غيرانه مننا..

رائده: أغار من إيش؟ من قلة التربيه والأخلاق؟ لكن ما أقول إلا حسبي الله ونعم الوكيل فيكم يعني فوق مانتم متأخرين ومعطلينا عن بيوتنا بعد تزعجونا وتغثونا.. 

تغريد: مستعجله على بيتك روحي بسياره أهلك..

رائده: ماطلبت شورك وبعدين أنتي روحي مع أهلك بهالمنظر هذا أرمي عباتك وأرقصي على كيفك وخلي أبوك وأخوانك يصفقون لك ويشجعونك بعد..

تغريد: وش قصدك ياوقحه.............





((صـلـــــوحـــــــــي.. يتصل بك))




"وتين بخاطرها وهي تناظر بشاشة الجوال": يؤ يؤ شلون أرد عليه وأصوات البنات عاليه وهم يتهاوشون..؟ بس أكيد متصل يراضيني عن اللي سواه أمس أعرف طبعه مااااااله قلب.. لازم ارد عليه لأنه (أهلي) نقطة ضعفي..

"وتين بهمس": ألو..

"صالح بحماس": يالله حيهاااااااااا الشمالـيـــــــه!! >> (دايم يقولها هذي الكلمه إذا أتصل لزمة ترحيب خاصه فيها)..

"وتين وهي تحني جسمها لتحت عشان تسمع عدل": هلا صالح..

صالح: هلا بالشماليه شلونك شخبارك.. إنتي بالباص؟

وتين: إيوه بغيت شي؟

صالح: حسااااافه كنت أبي أجي آخذك من الكليه بسيارتي وأغديك بمطعم بس ماللطيب نصيب..

"أبتسمت وتين": تسلم بس أنا لازم أتغدى بالبيت مع احلام فشله أخليها..

"صالح بتذمر": أحلام هذي مدري من وين طلعت لنا حكرتنــا معاد نقدر ندخل غرفتك.. أمس بالليل دخلت الغرفه أدورك وأسأل عنك طلعت بوجهي ..

"شهقت وتين": يووووووه حرام عليك ليش تدخل؟؟

صالح: ماااااادرييييييييت لا تسوين مثل أمي أمــس حرقتني بالنصايح (لاتدخل الصاله ولاتدخل غرفة أختك ولا غرفتي ولا تقرب....) ياهووووووه شوي وتطردني من البيت..

وتين: هههههههههههههههههههههههههه أحسن هذا حوبتي لأنك زعلتني امس.. 



"تغريد وهي تصرخ": أقووووووووول أنكتمي ياقروووووويه وكلمه زايده أحذفك من الشباك..

رائده: طلعي جنوووونك وهبااااالك بعد لا تبخلين علينا بشئ ..

تغريد:الهبال عندك أنتي يا××××(تشفير)!!!!!

رائده: هذي ألفاظك أنتي وأهلك ببيتكم؟؟؟؟؟

"حمر وجهها تغريد وصرخت صرخه أقوى وألفاظ أقذر وأبشع ورائده تناظرها بأحتقار................"



صالح: وش هالأزعاج اللي عندك؟؟ 

وتين: البنات يسولفون ووووو....

"قاطعها صالح": هذي هوشـــه مو سوالف ..!!!

"وتين بأستسلام": عادي كل يوم كذا..

"صالح تفاجأ": أخــس.. حتى أنتم يالبنات تتهاوشون؟؟ طيب من بدأ بالهوشــه؟؟ ووش السبــب؟؟ ..

"وتين وهي ميته ضحك": هههههههههههه وش دخلك .. يعني لو قلت لك بتحل المشكله..؟؟

صالح: أوف كورس .. لأنك بترجعين للبيت وتقولين / مآآآبي الباص أبي أغيره.. وأروح أنا وأدورلك على غيره .. يعني بذمتك هذا مو حل للمشكله؟؟


وتين: هههههههههههههههههه لاتخــــــــاف ماراح أطلبك .. 

صالح: ألحمدلله تطمنت.. ياللـه أبسكر تآمرين على شي؟

وتين: لأ سلامتـــك..





&&&&&&&&&&&&&&&&&&&&&&&




ـ: عقب اللي صار لها اليوم مامن سلامه.....!!!!!!!

مشعل: كان المفروض أنها تدرس بالقريات عند عينك بدل ماتظل خايف عليها وتفكر وش راح يصير فيها.. 
هذا هي من اولها تشتكي من البنات "اللي تهاوشها واللي تأشر عليها وتضحك كأنها شايفه مهرج" .. وش اللي حادها على هذا.. الشهــاده؟؟ عمرها لا درست بس لا تحط نفسها بمواقف تحرجها..

أبو مشعل: انت اللي يتكلم معاك يتعب ماتفهم خلااااص أترك أختك لاتشيل همها..

"مشعل بملل": يكون أزين بعد..

(فارس كان جالس يزين سفرة الأكل عشان بيتغدون بالدوانيه مع العم سعد وولده مشعل وسمع كل الحكي اللي دار بينهم وســرح بتفكيره): يالمقروده ياأحـــــلام!!! 
أثاري مشعل رافض دراستك بالرياض ومو داخله مزاجه ويحاول يغير رأي ابوه بس مو قادر .. أبعلم وتين عن كل اللي صار أكيد راح ترحمها وتساعدها ..



ـ: فــــااااااااااااااااارس فـــاااااااااااااااااااارس ..

"هزه سطام بقوه من كتفه وهو يتكلم وفارس يناظره وهو عاقد حواجبه ومو سامع أي صـــــوت بس يشوف شفايف سطام تتحرك ويأشر له بيده"..

"فارس بتوتر": وش فيك وش صاير؟؟؟؟

سطام: ــ ــ ــ ــ ــ ــ 

"فارس وهو يوقف": مدري وش تقول ما أسمع..

سطام: ــ ــ ــ ــ ــ ــ

"طلع فارس بسرعه من الدوانيه وهو يهرول وتفاجأوا العم سعد ومشعل من تصرفه وسطام عرف وش فيه وعذره لأن مو أول مره يصير له هالشي".. 

"أبو مشعل بعصبيه": وش بــلاه مايرد عليك انتم ماعلمتوه يحترم اللي أكبر منه؟ أجل أنت خاله وبحسبة ابوه تكلمه وما يرد عليك؟؟ 

"سطام عصب من كلمة (أبوه) وقفت بحلقه وما قدر يبلعها.. كل هذا لأنه دخل بالثلاثينات وما عنده لازوجه ولاأولاد يصير بنظر مجتمعهم البدائي التفكير (شايب)؟ .. 

أخذ نفس طويل وهو يجلس ويتكلم بهدوء": فارس ما فيه احسن من أخلاقه ويحترم الصغير والكبير لا تنسى أنه ولدنا وتربيتنا بس المشكله أن بطارية سماعته أنتهت وبهالحاله هو مايسمع أي صوت وشي طبيعي يتصرف كذا..

أبو مشعل: أييييه أيييييه ذكرتني به هو للحين ماصار يسمع؟

سطام: للحين..

ابو مشعل: الله يساعده.. طيب لمتى يظل على هالحال ليه مهملينه وماتعالجونه بمستشفى ثاني بمدينه ثانيه غير الرياض؟؟

"سطام عصب زياده من كلمة (أهمال) ما فيه أحرص منهم على صحة فارس ومافيه احسن منهم بتوفير الأجواء المناسبه له وتشجيعه وتربته على الصبر والرضاء بالقضاء والقدر 
وخصوصآ أن ضعف السمع مشكله مثلها مثل ضعف النظر": الشفاء من رب العالمين والمستشفى اللي يعالج فيه أمكانياته جدآ عاليه ومايقل عن المستشفيات الثانيه بشيئ بس ربنا مو كاتب له الشفاء .. 
لحمدلله على كل حال وكل شي بالدنيا خيره..

"أبو مشعل بأنتقاد": خيره لأنه مايسمع؟ وش هالكلام الفاضي.. أقول بس كــز (أرسل) واحد من العيال يجيب لي لبن غنم ما أشوف قدامي إلا البن ذا ابو علبه اللي تجيبونه من البقاله ماله طعم..

"سطام وهو يقوم": أبشر .. ثواني ويكون عندك..



**************************




وبغرفة وتين .. كانت جالسه أحلام بالأرض تتصفح الملازم اللي أشترتها من مكتب التصوير مع نهله وتكتب على كل ملزمه رقم القاعه ووقت المحاضره..


"وتين وهي تتثاوب وتنسدح على السرير": ماتبين تنامين؟

"رفعت رأسها أحلام وهي متفاجأه": أنام ألحين.. لأ مستحيل ما تعودت..

"وتين بخاطرها": ياليل ما أطولك حتى نومك عكس الناس؟ مافيه ولاشي نتشابه فيه..

أحلام: إذا نمتي متى تصحين؟

وتين: 6 أو 7 المغرب ويمكن أكثر.. ماعليه أحلام أعذريني لأني متعوده أنام الظهر وما أقدر أقاوم..

"أبتسمت أحلام وهي ترجع تكتب": عادي خذي راحتك ..

"وتين بعد لحظة صـمـت فزت وهي تتربع و تسأل أحلام بفضــول وبنبرة صوت هادئه": أعجبتك الجامعه اليوم؟ يعني حسيتي نفسك راح تتأقلمين وإلا الأجواء مزعجه وماتريح؟؟؟؟؟؟؟؟

"أحلام وهي تتكلم بحماس": مره أحتست بالعافيــــه لقيت المبنى بعدين سألت عن القسم بعدين الجدول وتكسرت رجولي لين وصلت القاعه وبعد المحاضره أكلت تهزيئ من طالبه وأشوه نهله ماقصرت ساعدتني بالباقي..

"طيرت عيونها وتين من أسلوب أحلام (أي تهزيئ وأي نهله ووش الباقي؟؟)": أحلام أحكي بشويـــش وفهميني عدل..

"قصت أحلام اللي صارلها بالجامعه لوتين من الألف للياء لدرجه أن النوم طار من عيون وتين لأنها بغض النظر عن أسلوب أحلام كانت تصرفاتها ورود فعلها تكشف جانب ثاني من شخصيتها ووتين تحاول تكشفها 
وتتعرف عليها من جديد لأنهم بنات عم بالأسم لكن بالواقع هم غــــــــربــاء بكل ما تحمله الكلمه من معنى..




ـــــــــــــــــــــــــــــــــــــــ




×× خريطة المملكه العربيه السعوديه.. لاتحمل ذنـــب ذلك الشعور بــ((الغــربـــــــــه)) بين أفراد العائله الواحده لأن لديها دليل بل أدله عديده تثبت أنه ليس للبعد المكاني أي دور وسبب بالجفاء وتجاهل صلة الرحم 
بل حتى القرب المكاني يشهد ببراءة الخريطه من ذلك ..

...لــم ترغب بذكر واقع العائله ذات الأفراد القليلـــون بل أرادت كشف الستار عن تلك العوائل التي تسكن وسطها... كبيرها متعدد الزوجات** وأبناءه من ذكور وأناث** وأحفاده تجاوز عددهم الثمانين فرد**
وأحفاد أولاد كبيرهم مختلفي الأسماء والأعمار....

...ســؤالـــ...؟؟؟؟ 

ألا نعذر تلك العائلات وفي هذا الزمان الصعـــب أذا جهلوا أسماء وأعمار بعضهم البعض!! 

ألا نعذرهم ..
أذا كثرت خصوماتهم بسبب أختلاف أساليب التربيه وتصادم القيم والمبادئ مابين وجودها وعدمها!! 

ألا نعذرهم ..
أذا قلت صلة الرحم وأصبحت علاقاتهم الأجتماعيه مبنيه على الأختيار من حيث مبدأ (الأبعد هو الأنسب)!!

...سؤالـــ... 

أتمنى الحصول على أجابته** لأنه واقع قريب من الجميع حتى من الذين يقرأوني الآن.....!!!!!××


ــــــــــــــــــــــــــــــــــــ



ـ: عيني عليها باااااارده من أول يوم تعرفت على بنت أسمها نهلـه وصدفت ان صديقات نهله بنفس قسم أحلام وشبكت معهم وتقريبآ بتكون لها شله من أول يوم** 
حســره علي من دخلت الكليه ماتعرفت على حد حتى صفاء وهديل صديقاتي من ايام الثانويه يعني لا جديد...

"فارس وهو منسدح عالسرير ومتغطي بالبطانيه وسرحان": .............

وتين: تصدق أحلام حييييييل أجتماعيه يعني من أول جلسه مع البنت تضربها ميانه وتكسر كل الحواجز عكسي تمامآ أنا ذابحني الحيا حــ.......

"قاطعت نفسها وهي تناظر بفارس": فارس وش فيك أحكي ومانت معي..

"فارس وهو يغطي وجهه بالبطانيه وصوته يرتعد": مافيني شي بناااام..

"وتين وهي تشيل البطانيه من راسه": لأ فيك.. قم تعدل وقول لي ليش سرحان ومتضايق..

فارس: ...........

وتين: من سمعــــك؟؟؟؟

"فارس هو ينطق بثقل": وتين أنتي أكثر وحده تفهميني وتسمعيني وأنا ماأحب أتكلم بهالموضوع ألا معك لأنك تخليني أقول اللي بخاطري ولو ماعندك حل بس تهونين علي من ضيقتي....... 

"وتين بسرعه خنقتها العبره لأنها حست بضعفــه وهو رجـــــال ومايضعف بوجه أحد إلا اللي يحترمون سنه ومايستهزأون فيه": قول اللي بخاطرك يافارس أهم شي تكون مرتاح..

فارس: أنا أبي أفهم شي واحد فيه نهايــــه لمشكلتي؟ فيه خط أحمر أوقف عنده وأقول خــــلاص ياناس أنا تشافيت والحمدلله؟

وتين: هذا قــــدرك يافارس وبإذن الله راح تتشافى وتصير تسمع مثل أول وأحسن بعد إنت بس قــو قلبك وتفــــاءل بالخير وتلاقيه..

فارس: وتين أنا ماحد يحس فيني محد يفهمني إنتم تقولون كذا لأنكم ماجربتوا اللي جربتــــه.. تدرين إني لما أرمي السماعــات اللي بأذني ماأسمع (ولا صــــوت ولا حــــس ولا همــــس) لو تحترق الدنيا حولي مستحيل أحـس.. 
تدرين لما أنام أحس إني ((ميــــت))..!!! متمني لو مره أسمع صــوت أحد فيكم يقولي: فارس أصحـــى.. بدل ماتهزون جسمي بقووووه بقووووه عشان أصحى .. 
ولما أصحى أشوف شفاهكم تتحرك بس وتحركون إيدينكــم وتأشرون لي بالأشاره وكأني أصــم وأبكــم..!!!!

"أخذ نفس عميق وكمــل": هذا من غير وقت المناسبــات اللي أطلع لها.. أجلس مع الرجال وسوالف وضحك وفجــــأه!! ينقطع الصوت وإلا البطاريه منتهيــه** وروح يافارس بدلها ** 
أسحب نفسي وأتخبى بمكان بحيث محد يشوفني وأبدل البطاريه وأرجع أجلس .. حتى من شوي صارلي نفس الموقف قدام عمي سعد ومشعل وخالي سطام خلصت البطاريه وأنا جالس أزين السفره..
واحيانآ أكون ناسي البطاريــه وأنا طالع برا البيت وتطفي فجـــأه علي .. تطفي كل الأصـــــوات حولي......... 

آآآآآه وهذا من غير المدرسه كل بداية سنه أكون حريص أجلس قدام قبال الاستاذ عشان أسمع عدل وياليتني أسمع بعد نص الكلام يوصلني متأخر بعد الترجمه أسأل اللي على بجنبي "وش قال الأستــــــاذ؟؟؟" ماأستفدت شي من جلستي قدام..
ومن غير تعليقات بعض الطــلاب وثقالة دمهم لابغوا يحكون معي يجلسون يصارخووووووون حيل ويضحكوووووووون ويقولون: هــــاه يابو الشباب تسمعنا عدل..........

"سكت ثواني وهو يمسح على راسه بضيــق": لو أكمل علاج بمستشفى ثاني يتغير كلام الأطباء وتتحسن حالتي!!
أنا أحط أحتمالات عشان ماأحس إن مشكلتي مالها علاج أبدآ مثل ما فهموني الأطباء.. أقسم بالله حسيت أن الأمــــل راح من كثر ماهم يرددون دايم 
(حالتك صعبــــه ... أستمر على أستخدام السماعــــات ... مالك عــــلاج عندنا)..!!!! ووش حجتهم!! أن المشكله بـ(العصــــب) وما يقدرون يتصرفون...!!
طيب أنا ماكنت أشكي من شي.. و اللي فيني مو وراثه يعني أأأأأأ.........


"خنقتــه العبره وسكت وماقدر يكمل كلامه .. ووتيــــن من أول من بدأ بالكلام ودموعهــا تنزل عجزت تمنعها_ حست إن فعـــلآ الكلام اللي يحاولون يقنعونه فيه سهل بس واقعه صعــــب صعــــب 
فوق مايتصورون ولا هم حاسين فيه ولا عارفين كيف ينهون المشكلــــه"..


"في المقهـــــــى".....


صالح: تراك إنت مكبر الموضوع يعني وش نقدر نسوي هذا بيد رب العالمين.. لاتقول إننا مانحس فيه ومن ذا الحكي الفاضي..

عمر: بس ماتلاحظ إن فارس نفسيته أنعدمت من التفكير.. اليوم بعد ماتعشيت عندكم بالدوانيه طلعت للشارع لقيته جالس عالدرج يطقطق بالجوال .. سألته عن صحته وعن سمعه أحسه تضايق وقام يتصدد وما يبيني أجيب سيره..

"صالح بلا مبالاه وهو يطلع جواله من جيب البنطلون": ماعليك منه هو كلما طفش وتضايق حط حرته بسمعه وقام يتزعل ويشتكي بدون مناسبه..

"عمر وهو يتأمل بصالح ويفكر بصوت مسموع": سبحان الله وش هالتناقضات اللي جمعت قلوبنا وحـبـبـتنـا ببعض .. أحسك عديم أحساس وكل الأحاسيس فيني.. 
أنت مآخذ الحياة بسهوله وعايش يومك بالتنكيت والفوضى والحماس وأنا أعشق الراحه والترتيب و حذر شوي.. 
عندي حس رومانسي وإنساني عالي وأنت فيك هالشئ بس تتحاشى الملل يعني إنسانيتك بمواقف بعيده عن بعضها ورومانسيتك عفى عليها الزمااااااان ..

"صالح بمزح وعيونه بالجوال": أنت من زينك عاد؟؟؟ مقابلني وتمدح بنفسك ..

"عمر وهو يرتخي بجلسته": صحيح يابو صلوح ليش ما ترجع تحــــب عشان تصير تهتــــم بنفسك شوي يعني تكشخ وتتعطر ويضرب أخلاقك الحيـــاء والهــــدوء خبرك لزوم الترزز آآآآآآه يازينك بذيك الأيام ما أنساك (عربجي ودق قلبــــه)ههههههههههههههههههههههههههههه..

"رفع صالح رأسه وهو يقاوم الضحكه": اللي يسمعك يقول إني (وسخ) ما أعرف النظافه.. وبعدين تعوذ من الشيطان وأترك الحب لأهله..

عمر: يعني إنت مو من أهله ياسلاااااام على اللي عارف نفسه عدل..

صالح: أبو عمير ترا كلنا بالهوا سوا لا أنــــا أحب ولا أنــــت تحب يعني أقطع الهــرررررررررررج وأسكــت..


"تبدلــت ملامح عمر و صــد بتوتر لما سمع كلام صالح وبخاطره يهرب من الموقف ..
ياقـــــوة الصدمة علــى عمر لما يكون أعـز أصدقاءه وأقرب الناس له مايدري عن الخافي بقلبــــه.. ولا يحـــــس بنار الشوق وعذاب الجفا والصدود اللي يعيشها أغلى أنسان بحياته بسبـب <عــــــرق القـلـــــب>......"..




© يهـز الشــــــوق بـ أعماقي عناقيد الغــــــرام عــذوق
ويقطف بـ الغــــــلا فيني غرام خـنـــت وأخفيتــــــه..!! 

أحـبـــــگ .. كثر ما يشعل غرامــــــك في حشاي حــروق 
وشبه زود لو يحرق ضلوعي مــــــت مـا اطفيتــه ..

أحـبـــــگ .. دمعه طاحت على خــد الصباح شـروق 
يمــــــوت النور لو طاحت على كفي وضميتـــــه .. 

أحـبـــــگ .. إيــه .. أحـــب اسمــــــك وأمـــوت بجيدك المنتــوق
وتخيـــل .. كثر ما أكرهـ صــــــدودك>>> قمت ((حبيتــــــــــه))...!!! ©

روايــــــة...№[ياغــلاتـــك بقلـبـي يانصيب الغـيـــر]№



للكــاتبـــه: ....¸•°أم الـظـفـايــر°¸•....


يـــــوم الخميـــــس:
14 شــــوال....

"مشعل وهو شايل شنطته وواقف بالحـــوش": إذازعلانه لأننا بنسافر خلاص لمي أغراضك وأمشي معنا..

"أحلام وهي تشاهق من الصياح": أنا أبي أبوي يجلس عندي..

"أبو مشعل وهو يلمها بذراعه ويبوس رأسها بحنان": ياوليدي أنتي ما عليك خلاف جالسه ببيت عمك وعندك بنت عمك وتين تونسك والجامعه اللي تغربتي عن اهلك عشانها .. 

"مشعل وهو يلبس نظارته الشمسيه": أهم شي الجامعه تدرس وتجتهد بلا وناسه مع وتين بلا هم..

"أحلام وهي تعدل طرحتها": يبه طلبتك تجي الأسبوع الجاي وتجيب أمي معك..

أبو مشعل: أن شاءالله أحلام تآمر على أبوها ماتطلب..

مشعل: أقول بلا دلع ترا إحنا بالقريـات مو بالخــرج وإلا المجمعــه عشان نجيك متى ما بغيتي..

"نزلت رأسها أحلام بضيــق وهي تمسح دموعها وصوتها مبحوح": خلاص مابي شي..

"أبو مشعل وهو يمسح على رأسها": ماعليك من مشعل هو يمزح معك يبي يشوف الضحكه على هالوجه السموح.. 

"مشعل بملل": ياللـه يبه خلنا نستعجل ..

أبو مشعل: أسبقني للسياره أنا أبتوضى لصلاة الظهر قبل نمشي ..

"دخل أبو مشعل لدورة المياه اللي بجنب الدوانيه..
ألتفت مشعل على أحلام وناظرها بتفحص كانت مكتفه يدينها وتناظر الأرض.. وقف قبالهاوقال بصوت واطي": 
الجوال اللي أشتريته لك أمس عائلــــــي!!!! يعني لأهلك وبس ماتعطين أحد رقمك.. والغرفه اللي أنتي فيها لاتفارقينها يعني بلا ماتتنططين بالغرف الثانيه وكأنك ببيت اهلك.. 
ومن البيت للجامعه ومن الجامعه للبيت مافيه طلعات ثانيه لمطاعــم وأســواق.. والطرحــه مابيها تنزل عن رأسك.. ووجهك لا يبان قدام عيال عمك فاهمــــــه!!!!!!!.. 

"أحلام بصوت يرتعد من الخوف والصياح بنفس الوقت": أبشــر..


ـ: أأأأحمممممم أأأأحممممم...

"ألتفت مشعل على سطــام اللي باين طرف ثوبه وهو واقف عند باب المدخل يبي يطلع بس ينتظر احلام تبعد عن جهة الباب.. غطت وجهها أحلام ورجعت وراء لما لصق ظهرها بالجدار"..

مشعل: خذ راحتـــك ياولد العم..




%%%%%%%%%%%%%%%%%%%




سطام: ليه واقفيــــــن هـنـــا؟؟ 

"صالح وهو يحط الحصير بحوض الدتسن حق أبوه": ننتظر أبو عطا وأبو طلق وشابوره عشان نكشت للبر..

"سطام وهو ناقد عليه": ليه (شابوره) ماله أسم الرجال؟

"صالح بعفويه": عشانه طويـــــل حيييييييييل أسميه شابوره..

سطام: هو وش أسمــــــه؟

"عمر وكتوفه تهتز لأنه كاتم الضحكه": أسمه دلـــــي ..

سطام: طيب الجو حار مايصلح للكشتات ليه ما تنتظر لما يجي الشتاء..

صالح: بالعكس الشمس بارده ماتحرق الجلد وأهم شي بالليل والله ان البرد يكسر العظام..

"سطام وهو يناظر بصالح فوق تحت .. كان لابس ثوب نوم أسود ولاف الشماغ حول رأسه على الطريقه الإماراتيه": وش رأيك قبل ماتمشي تروح تبدل ثيابك وتلبس بدله سبورت مثل عمر.. يعني أغلــط لو مره وأهتم بنفسك شوي..

صالح: أهتم وأنا رايح للبر عند التراب والغبار والعجاج.. 

سطام: هي جت على البر وبس إنت طول عمرك مبهدل وحايس..

صالح: الحيــــــاة ماشيه كذا وإلا شرايك ياعمر..؟

"ضحك عمر على أسلوب صالح وقال لسطام": ههههههههههههههههههه لاتتعب عمرك ياسطام أخوك هذا مايتغير لو تحكي من هنا للعمر كله ماتغير فيه ساكن..

سطام: الله يهديه بس.. أنا ماشي تآمرون على شئ؟

"ردوا صالح وعمر بصوت واحد": سلامتــــــك..

"ألتفتت عمر على صالح وسأله بتعجب": وشفيهم عمك وولده من شوي طلعوا وهم مستعجلين لدرجه إنهم سلموا علينا من بعيد وركبوا سيارتهم..

صالح: مدري عنهم بس الظاهر أن مشعل بيلحق دوامه لأن أجازته أنتهت ..

عمر: ياساتر.. الثواني اللي بيوقفها معنا تأخره عن دوامه؟

صالح: يمكن هو حسبها كذا..

"عمر بحيره": سبحان الله هذا الإنسان من عرفته مايعطي وجه وأخلاقه شينه يعني مو مثلك إنت وسطام..

صالح: لايغرك سكوته تراه بس قدامنا لأنه مو متعود على أهل الرياض وإلا بالقريـــــات شي ثاني وكل عيال عمي كذا أجتماعيين لهم شعبيه بالقريات ومعروفين حيل عند الجماعه والقرايب وحتى الأجانب بعد.........

"قطع كلامه لما شاف سيارة الليمـــــوزين حقت أبو عطا ومعه أبو طلق ودلي .. صاح بصوت عالـــــــي وهو مبتسم": يالله حيـــــهم الشبـــــاب..

"أبو عطا وهو يطلع رأسه من الشبـــاك": أبعد سيارتك أبي ألبق ليموزيني لاتجيه سياره وتكفخه خبرك ماني راجعه له ليييين الفجر..



#####################




وبغرفـــة وتين كانت أحلام واقفه قدام المرايه تزين شعرها عشان تبي تطلع تسلم على بنات جيرانهم "داليــا وريناد" اللي ينتظرونها بالمجلس .. 

سرحــــت وهي تتأمل الصور اللي عالتسريحه..عاليمين صورة (عمها فهــد) وهو رافع السـيف بيده ويضحك والصوره الثانيه للشباب (سطام وصالح وسعد وفارس ومعهم شاب ماعرفته)!! 
كانوا واقفين بجنب بعض ويبتسمون للكاميرا.. وكل الصور بعرس سطام الثاني.. 

"أحلام وهي تتمتم": سبحان اللـه ياصالح حتى بالعرس مايتغير شكله ماكأنه أخو معرس ياشيييييييينه يذكرني بأشكال أخواني مهما كشخوا ورزوا أعمارهم ماينبلعون..
بإستثناء مشعــل وللأســف يعني الحسنه الوحيده اللي فيه أنه مثل سطام حلو وطويل ومتين والسكسوكه ماتفارق وجهه ..

"ضحكت أحلام وهي ترفع شعرها بالطوق": ههههههههههههه يابرد وجهي كأن أحد طلب رأيي.. بس بصراحه ودي أعرف من هذا المزيون اللي واقف بجنب صالــــح؟؟؟؟ 
ياااااااااملحه أبيــض وشنبه خفيف وخــدوده مليااااانه وأبتسامته تذبـــح..
الله يجزاها خير وتين على هالصـوره من جيت للرياض وأنا 24ساعه أناظرها** ينشرح صدري و أحس الدنيا بخييييييييير لأن فيها ناس حلوين .. 
آآآآآآآه من طلعت على هالدنيا ماأشوف غير أخواني وعيال عمي اللي بالقريات وألحين كملوها عيال عمي اللي بالرياض .. بس أحسن شي (البــاص وحــي العليــا) عالم ثاني شفت فيه اللي بحياتي ماشفته ولاعرفته..



رن جوالها"نوكيا الساهر 3100" بنغمة مسج فتحته وكان من أخوها عيد اللي يصغرها بسنتين..

(أبوي ومشعل متى يوصلون للقريات؟؟)

"أحلام بقهر": يووووه جحــا!!!! مايتصل على أبوي ومشعل ويسألهم..؟

كتبت مسج وأرسلته
(أتصل عليهم وأسألهم أنا كلمتهم الساعه 6 المغرب هم برفحــاء)



عيد(أدري لأن باقي لهم 3ساعات ويوصلون عرعر)

أحلام(أجل ليه تسألني؟؟)

عيد(كنت أبي أكشخ جوالك عشان يصير الصندوق الوارد مليان هههههههههههه)

"أحلام عصبت ورمت الجوال عالطاوله": سخيييييييييييف..


~~~~~~~~~~~~~~~~~~~~~




داليا: طلعت الفساتين من عند المصمم بصراحه روعـه التصميم أحلى من اللي تخيلته وحجزت عند الكوافيره اللي عطيتيني رقمها.. ووباقي شوية ترتيبات للصاله والكوشه والبوفيه..

"وتين وهي تصب القهوه": ياخاينات ليش ماقلتولي عن فساتينكم عشان أزوركم وأشوفهم..

داليا: أمس جبناها من عند المصمم وبعدين معقوله نلطعك ليوم زواج عبد العزيز عشان تشوفينهم؟

"أبتسمت وتين": أشوه على بالي تنسوني وأنا منكم وفيكم..

"ريناد وهي تناظر للباب وتهمس": شخبارك مع بنت عمك .. متأقلمه؟

"ردت وتين بهمس": مو زياده.. أحس مو مآخذه راحتي.. يعني إذا جتني مكالمه من صديقاتي أطلع برا أسولف وإذا بغيت أنام لازم أنتظرها تنعس معي غصب مقدر أطنشها وأنام .. 
هذا من غير وقت الأكل اهلي على سفره وحده وسوالف وضحك وأنا وهي لحالنا بالغرفه هذي.. وربي طفشت أحس نفسي أشتقت للبيت وأنا موجوده فيه بس كأني غايبه عنه..

"ريناد وهي تضحك": هذا كله بميزان حسناتك ترا الصبر مفتاح الفرج ههههههههههههههههه..

"وتين بقهر": آآآآآه منك نحيسه بس أن شاء الله أشوف فيك يوم..

ريناد: بسم الله علي لا تفاولين..


"دخلت أحلام المجلس وسلمت عالبنات وجلست وهي مبتسمه وتنتنقل بنظرها مابين داليا وريناد لأنها أول مره تشوفهم"..

"وتين وهي تقدمهم لأحلام": هذولا بنات جيرانا وخواتي واعز صديقاتي.. 
أبدأ بالكبيره داليـا 23سنه معيده بكلية التربيه يعني قريب بتصير دكتوره قد الدنيـــا.. وريناد عمرها 18سنه تدرس بثالث ثانوي علمـي وتراها تمووووووت بالأكل عشان كذا هي دبدوبه..

"ريناد وهي تخز وتين": وتيييييين يعني محد يحب الأكل غيري؟؟..

"ضحكت وتين": هههههههههههههه ابي أحمَس أحلام تصير زيك ما تشوفينها شلون عظم وجلد لأنها أمس تقولي؛ ودي أسمن وأمتن..

داليا: جسمك حلو ياأحلام مايحتاج..

"أحلام وهي تنزل رأسها للأرض": ..........

وتين: ترا بنت عمي خجوله وتستحي أعذروها ..

ريناد: أنتبهي تخربين أخلاقها وتخلينها رجه وتحب الضحك والأستهبال مثلك..

"وتين وتسوي نفسها معصبه": رينادووووه أنا أخَـــرب؟؟؟

"ريناد بتمثيل": لأ أستغفر الله مو انتي أقصد أخوك صالح هو اللي يخرب وإلا أنتي تعَدلييييييين..

وتين: على طاري صالح اليوم الظهر طلع للمخيم مع أصدقاءه راح يتطمن على السلـــق ياااااااحبه لهن هوايه جديده له مع صيد الطيـــور.. ..

"داليا بقرف": أيش سلـــق هذي أسمع عمر دايم يسولف عنها ..

وتين: أنا ماقد شفتها ولا أعرف عنها شي إلا أنها تشبه الكلــب وصالح مربي أثنين عنده مسميهن (صــدفه ورداد) ويفكر يشتري وحده ثالثه بعد .. 

"ريناد بيأس": حســره على أخوي عموووووري ماهو من أهل السلق والطيور بس صالح الله يهداه خربــه..!!

وتين: ياحبيبتي كذا الصداقه الصــح "تقبل من غير شـــروط" وصالح وعمر بسم الله عليهم من يومهم ما يتغيرون على بعض ومتقبلين بعض برغم العيوب..

"ريناد وهي تغمز بعينها لوتين": أحلــى ياللي متأثره بصداقتهــم..

"حمرت خدودها وتين وحاولت تخفي أبتسامتها لتلميحات ريناد الغير مباشره لأنها عارفه بشعور عمر تجاهها": مو تأثر بس أنا أدافع عن أخوي وأعطيك أدله تثبت براءته..


"دخلوا البنات بسوالف عن ذكرياتهم زمان وعن عمق العلاقه بينهم و أحلام كانت تسمع سوالفهم بدون ما تشاركهم.. وبخاطرهـــــا": 
ماهقيتك كذا ياوتين..؟؟؟؟؟ مـــرحه وصريحــه وواثقه من نفسك .. تهتمين بلبسك ومظهــرك.. 
أحس أني أكتشفت فيك أشياء حلوه ومره أعجبتني مع أن كلما نزور الرياض ونجلس معك أنا وباقي بنات عمي تكونين أغلب وقتك ساكته بس ألحين إنتي غير... 
ياليتني أعيش حيـــاة متحــرره بعيده عن التقليد وقريبه من التميــز.. يعني مثل حياتك ياوتيـــــــن..!!!!!




^

ـ: من زين حياتــك عاد** أقووووول صـب لي شاي وأنت ساكــت..

"محمد (أبو عطا) وهو ماسك أبريق الشاي ويصب لـ دَلي": لأ واللـه صدق ما امزح أنا أبي وحده قويـــه ماتهاب أحد مابي وحده ضعيفه ماتعرف تتصرف..

دلي: يابن الحلال أن أخذتها قويه أبتلشت فيها واللـه لاتوريك نجوم الظهر..

محمد(أبو طلق): وأنا مع دلي بصراحه ياشينها إذا كانت قويه ..

"أبو عطا وهو يلتفت على عمر اللي كان ماسك خشبه بأيده ويحرك الفحم اللي بالنار": وأنت يابو عمير وش رأيك؟؟

عمر: واللـه أنت مدري شلون تفكر يابو عطا إذا أنت قوي وجلف تبيها مثلك؟

"صاح دلي وهو يضحك و يضرب يده بيد عمر": هههههههههه تعجبني يابو عمير واللـه أنك رهيب ههههههههههه..

"صالح كان مندمج بالجوال يلعب(smiling Bubbles) ودخل بنص السالفه": ياشبااااااااب لازم تكون قويــه عشان إذا امسكت الفريسه تقطعها بأسنانها ياكذا السلـــق وإلا بلااااااااش..

"أبو عطا وهو فاتح عيونه عالآخـــــــر": أي فريسه!!!!! صالح وش فيييييييييك!!!

"أنفجروا دلي وعمر بالضحك": ههههههههههههههههههههههههههههههههههههههههههههههههه. .

"محمد (أبو طلق) وهو يآخذ الجوال من صالح": ياااااااعـــــرب حنا نتكلم عن بشــــر مو حيوانــــات...

صالح: وش السالفه؟؟

أبو عطا: أنا أقصد شريكة حياتي يالدلـــخ ماأقصد سلقــــه!!

صالح: ناوي تعرس يابو عطا؟

عمر: قاعد يتكلم عن مواصفات شريكة حياته لايفوتك..

أبو عطا: قايل نكته أنا؟؟ مجرد مواصفات يمكن ألاقيها ويمكن لأ..

أبو طلق: 90% لأ ماراح تلاقيها ..

أبو عطا: ماقلت شي عشان تحكم طيب خلني أكمل..

"صالح وهو يأشر لهم بيدينه يسكتون": خلاص كمل حنا نسمعك..

"أبو عطــا وهو يسترخي بجلسته": أبي وحده ماتسوي لي كارثه إذا تأخرت عالبيت وما تلاحقني بالأتصالات والأسئله^وين كنت ومنين جيت^... وما تكتأب إذا ماأتصلت فيها وتخليني على راحتي يعني تعطيني مساحتي الخاصــــــه..
وما أبيها من الحريم اللي يحبن الدردشه والسوالف وقيل وقال (ثرثـــاره) لأ... أبيها "تسمــع" أكثر من أنها "تتكلــم" 
وطبعآ هذا كله مايتوفر إلا بالحرمه القويه وإلا إذا كانت ضعيفه تترك الدنيا ووأصير أنا كل همها <أتصالات وتحقيقات وقائمة ممنوعات> ما أخلص منها..

صالح: مو 90% إلا 100% مارح تلاقيها..

عمر: ترى مواصفاته معقوله وممكن تنوجد بأي بنت بس لازم يكون فيه أختلاف بشخصياتهم عشان يتفقون وتمشي حياتهم عدل..

ابو طلق: أجل لو تسمعون مواصفات شريكتي وش تقولون؟

صالح: سمعنا..

"أبو طلق وهو يآخذ نفس طويل": أبيها أنثــــــى بمعنى الكلمه ..(أسلوب ودلع ونعومه وخجل).. أبيها لما تسولف كأنها تغرد صوتها همــس تكون فنانه بالأتيكيت والذوق.. 
حتى بتربية العيال تكون ذووووووووق.. لما تعصب على الطفل مـاتسحبــه من ثوبه بقــوه وتمسح فيه البــلاط وتكسر ظهره بالضـرب (طــااااااااخ طربــاااااااااخ طيييييييييـخ) ...لأ... أبيها 
(ياااااا حبيبي لييييه ياماما مايصير يارووووح ماما) كذا تمااااام أنا أكون أسعد زوج بالعالم ..

"صالح وهو كاتم الضحكه": خلصت وإلا باقي..

أبو طلق: ماخلصت.. أبي أسم أبوهــا يهز الأرض يكون معروووووف ومشهور والكل يحسب له ألف حساب يكون نسبهم يشرررررررف يعني لما أدخل مجلس رجال الكل يفــز لي لأني نسيب فلااااان..

صالح: وما تدري إذا هم يتشرفــون فيك أو لأ.......؟؟؟؟

"أنفجروا الشباب بالضحك وابو طلق يضحك معهم ويقول": يحمدون ربهم أني عبرتهم وخطبت منهم أصلآ أنا مخطط أن إذا بنتهم وافقت أنا أرفضها..

أبو عطا: لييييييييييييييييييييييه؟؟؟؟

أبو طلق: مــاأحـب ((البنت الخفيفه)) اللي من تنخطب توافق على طووووول.... لأ... أبيها ترفـــــض وأرجع أخطبها مره ثانيه... وترفـــض.. وأدوس على كرامتي وأخطبها مره ثالثــه!!!... 
وترفــــض... ومــا توافق إلا بطلعة الرووووووووووووح.. عـاد إذا وافقت أنا (أرفــض).....!!!!! كذا لعااااااانـــــه فيها..... ليييييييييش رفضتنـــــــي بالبدايه؟؟؟؟؟؟؟

الكل: ههههههههههههههههههههههههههههههههههههههههه..

"دلي بمزح": ياجماعه أرحمونا من هالمواصفات.. هذا يبيها قويه وهذاك يبيها أنثى ياهووووووووووه خليكم واقعيين شوي بالأخير كل واحد منكم يتزوج اللي يختارونها أهله..

عمر: لا عاد بهذي مامعك حق لأن أختيار الأهــل صار "دقه قديمه" ألحين أغلب الشباب هم اللي يختارون لأنفسهم..

"أبو عطا وهو رافعه حاجبه": أحلى يابو عمير والله أنك متفائل أننا نختار بدون أهلنا.. وإحنا وش عرفنا ببنات الناس؟؟

"عمر وهو يجاوبه بثقه": تعرف أبوهــا وتعرف أخوانهــا وتشوف أخلاقهم ومبادئهم وقيمهم وعلى هالأساس تختار لنفسك.. أن كان فيهم الخير توكل على اللـه أن كان غير كذا تدور على غيرهم .. 
أما تقولي (ضعيفه وقويه وأنثى بمعنى الكلمه) هذي إللي ما راح تعرفه إلا بعد 6شهور من زواجكم لما تنتهي المجاملات والأبتسامات وتبدأ العيوب تظهر وتبان ..

"صالح وهو يخز عمر ويقول بمزح": أخـــسسسسسسس يا ابو عميييييييييير واللـه مانت هيــن؟؟ أثاريك تفكر بالعرس من وراي ومختار البنت أأأأأأقصـد مختار أهلهــا وأنا ماعندي خبر؟؟ 

"عــض عمر على شفايفه بقــوه وهو يسحب نفس وكأنه يحاول يبلع الكــلام......: أنا قايل أن مو من صالحي ولا من صالحك [تفهـــــــم]... 
بس متى(وتين) تفهـــم؟؟ ماأبيها تبادلني الحــب.. لا والله هذي مو من أخلاقي وتربيتي أخونكـــم!!!! بس أبيها تقول (نعم) أبيها تعطيني (أشاره قبول) ووعـــــد مني أدخل من الباب وأطلبها للزواج.......




© ماقبل هذا محال،، ولا بعد هذا محـــال،،
القلوب تعيش لكن..؛ فاقده نبض القلــــوب..

الملامح قالت اللي كنت أخــاف أنه يقـــال
ألتزمت (الصمــت) لكن..؛ سولف الوجه الشحــوب..

لا أنشدوني عنك أقول:"أن مالك بقلبي مجــال"
والبـــلا.. لاصدقونــي قالت عيونـي: كـــذوب..

كل مامريت بالي قمت أردد هالســؤال:ـ
ليــه تهدي لي غيابـــك؟؟ 
هو رضـــا وإلا مغصـــوب..!

وما ألاقي لي إجابـه وأرجع أســأل؛ 
[كيف حـال قلبـــي اللي في يدينـك].. 
هو متى ناوي يتــوب..؟؟

لالمحــت الشمــس تشرق قلت; آخرهـــا زوال
أختنـق،، وأصــد،، وألمح قبرها عند الغـروب..

وكل ماضاقـت جنوب.. وسقت رجلي للشمــال..
أكتشفت أن الشمال الوجه الآخر للجنــوب..

كلها ضاقت بوجهـي... أترك البعـد وتــعــــــااااال
ماأبي منك ((الـغـــــلا)) بس دلني: وين الـــدروب؟؟

كم وقفت بوجه هالدنيــا مثل شمخ الجبال..
والمصيبـــه..قدام "عينــك" لانويـت أوقــف أذوووووب..

أعتـــــــــــرفــ لـــكــ: من فقدتك ماني بقد الليال
السهر هـد العيون وصرت بالحزن مغلـــوب..

آآآآآآهــ . . . عن غربة جروحي عاجز أشد الرحال..
رد لي ديـرة عيونــــــك دام هالعمر محســــوب..©



******************************


×× نهايــــــــــــــــــة البارت الثانـــــــــــــــــــي ×× 


©الـــجــــــــــ الثالث ـــــــــــــزء© 




يـــوم الأربعـــــاء:
20 شـــوال...




في الصبـــاح وبحــوش أم الذيــب..

أم الذيب: ياهلا وغلا بولد اختي الوحيده..

خلف: هلا فيك ياخاله.. فقدتك وقلت أجي أسأل عن أحوالك وقطعت مشوار من الدوادمي للرياض عشانك..

أم الذيب: تسلم يالغالي ياعساني ماانحرم من هالشوفه..

خلف: ماأشتقتي للديره ياخاله؟؟

أم الذيب: انا هنا ديرتي هنا حياتي وموتي وأن اللـه أخذ بعمري ياليت قبري بجنب أبو الذيب وهذي وصاتــي لك ياخلف..

خلف: لا تقولين كذا ياخاله الله يعطيك الصحه والعافيه ويطول بعمرك..

أم الذيب: مابقى من العمر كثر ماراح وأنا وش لي بالحياه عقب أبو الذيب..

خلف: لك ولدك صايـــل ياأم صايل..

"عصبت أم الذيب وقالت بتهديد": لاتجيب لي سيرته أنا ماعندي عيال اللي مايسأل عن أمه وما يطيعها هذا مايتسمى ولد..

خلف: أنتي طيبه ياخاله وتسامحين وتغفرين له الغلطه** أنا عارف أن كل الردى فيه وعاق وأناني مايفكر إلا بنفسه بس أحفادك ياخاله عشان خاطرهم..

أم الذيب: أي أحفاد اللي ما أعرف أشكالهم وأعمارهم؟؟ كلما زارني تكون نفسه شينــه وما يحكي إلا بالفلوس والاراضي ** وإذا سألته عن عياله قال قريب يزورونك.. بشرني بعياله الأربع وذبحت لهم ذبايح ولا بعد شفتهم..!!!! 

خلف: واللـه ياخاله أنه مخطي وغلطان ولك حق تزعلين عليه بس أنا كان ودي أنك تتركين الوحده بهالبيت وتعيشين معه ببيته وتتعرفين على مرت ولدك وأحفادك وصدقيني ان........

"قاطعته أم الذيب": هو مايبيني!!!!!! مايبي امه لأنه يبي فلوسها بس!!!! .. 
"تنهدت وهي تتكلم بحنـــان" ياولدي ياخلف أدري أنك خايف علي من البيت لحالي بس أنا تعودت على بيتي وتعودت أخدم نفسي بدون محد يساعدني وتعودت على الجيران .. 
عقب هالعمر تبيني أترك كل شي وراي وأروح عند صايل اللي بحياته ماقالي؛ يمه تعالي شوفي بيتي...؟؟

"خلف بحيره": ياخاله واللـه مايصير كذا بعض الأحيان أتصل عليك ولا تردين وأخاف يكون صار لك شي لا سمح اللـه..

"أبتسمت أم الذيب": ياولدي لاتخاف على خالتك ترى أنا عن عشر رجال .. وبعدين مره ثانيه دق على جوالي لا تدق على الثابت..

"تفاجأ خلف": أنتي معك جوال؟ من متى؟

أم الذيب: من شهر شرالي صالـح ولد أم سطام (رقم وجهاز) اللـه يحفضه ويرزقه كل خير..

خلف: فشيله ياخاله ليه ما طلبتي مني بدل هذا اللي أسمه صالح ألحين وش يقولون عنا الجيران؟؟

أم الذيب: الولد حلف علي وأنا مابغيت أرده .. ياغلاته عندي هالولد هرجـــه مايخلي هــم على القلب وعلومــه علوم رجــال.. 
دايم لا طلعت أتمشى العصــر بالشارع يتمشى معي هو وعمر ولد أم عبدالعزيز ماشاءلله عليهم تربيه واخلاقٍ زينه..

خلف: دام هالجيران الطيبين معك أجل أنتي بخير وعافيه.. طيب كم رقمك ياخاله؟

"أم الذيب وهي تعطيه الجوال": خذه من الجوال أنا ما أعرف أقرأ وأكتب ماغير أرد وبس......

* وفي المستشفـــــى * 


"د/رمزي وهو يفتح الباب": أهلآ شباب كيفكم أنشاءالله تمام؟

"ردوا الشباب اللي بالغرفه وكان عددهم أربعه والخامس عمر": هلا ومرحبا**** هلا فيك*** اللـه حيـَـه>>> آخر رد كان من عمر..

"أبتسم د/رمزي وهو يقرب لعمر": كم مره اقلك لا تحكي معاي بدوي أنتا ما تفهم؟؟

"ضحك عمر وهو يوقف ويضرب يده بيد رمزي": هههههههههههههههه قل اللـه يحيـَيك أنا معلمك عليها..

"د/ رمزي بمزح": أساس خرابك من صالح هادا الشرَير متى حـيفـُك عنك ويسيبك فحالك..

عمر: هههههههه شرَيـــر وشــرس كمان بس أحبَـه..!

د/ رمزي: اللـه يديم المحبه يآرب.. على فكره أنا جاي أقولَك أنو الأشعه طالبينك..

عمر: جاي مريض وإلا أيش؟

د/ رمزي: طالبات الأمتياز حيعملوا (OPG) لمريضه ** وصعبت عليهم أستخدام الأشعه وأنا كـُنت طالع من العياده وطلب د/تيم حضورك دحين..

عمر: ok. تعال معي..


ـــــــــــــــــــــــــــــــــــ


وقفوا عمر ود/رمزي عند باب غرفة الأشعه وكانت فيه حرمه بالثلاثينات واقفه مع درر وفاتن تنتظر داخل الغرفه..


"عمر وهو يحط إيدينه بجيوب السكـــرب": إنتم طالبيني؟

فاتن: ممكن تضبط لنا الأشعَه عشان بنسوي (OPG) للمريضه..

"أرتبكت الحرمـه وقالت بصوت عالــــي": ياوووووووووويلــــــي .. تخلون الرجــَــــــال هذا يسوي لي أشعــه لا .. معصي .. معصي أجلس أنا وهو بغرفه وحده لحالنـــا.....لا..لاااااااااا..

"تقاطعها فاتن وهي تحاول تهديها": ياخاله هدي أعصابك أنا اللي أعمل لك أشعَه مو هو..

"صــــد عمر وهو منحرج و يناظر برمزي اللي فاتح عيونه عالآخر وناقد على ردَة فعل المريضه": إيش فيها أتفجرت علينا؟ ياســـــاتر وإذا كُنت إنتا ياعمر؟ ما أشوف فيها عيب..

"المريضه بتوتر": أجل لييييييييه تبينه يدخل هــاه؟

فاتن: يصلـَح الأشعه ويطلع وأنا أعملها لك..

درر: طيب ياخاله تعالي معي نوقف بالممرَ لما يصلحه ويطلع..

"رجع عمر ورا وهو يعطيهم ظهره.. طلعو من غرفة الأشعه ودخل هو ود/رمزي"..

د/رمزي: معليش لا تنزعج منها.. دولا عندهم عادات متخلـَفه وغبيـَه..

"عمر وهو واقف ويناظر فيه بأبتســامه": ياطيـــب قلبك يارمزي هي غلطت وأنت تتعذَر عشان ما أتضـايق وأزعـل..

د/رمزي: وأنا فعلآ ما أبغاك تتضايق بصراحه أستفزَتني.. ذكرتني بالمرضى اللي دايم يجو للعياده أنا أحكي يمين وهما يفهموا شمال..

عمر: ههههههههههههههههههههههههههههه..



ـــــــــــــــــــــــــــــ


"درر وهي تهمس لفاتن": شفتي وش سوَت المريضه أحرجت عمـر بإنفعالهـا وصوتها العالي.. الله يسامحها..

فاتن: المسكينه ما تدري تحسبه هو اللي يسوَي الأشعه ورفضت مثل أي مريضه يعني عادي الوضع طبيعي..

درر: وش هالغبــاء؟ يعني تكشف وجهها قدام دكتور الأسنان وتستحي قدام فني الأشعه؟


"سكتت لما شافت د/ رمزي وعمر يمشون من قدامهم.. قال عمر وهو يوقف بعيد عنهم بمسافه": الأشعـَه عطلانه ويبيلها صيانه ..


"د/رمزي وهو يمشي بجنب عمر": عملت لنا المريضه (هلـَيله) وآخرتها عطلانه الأشعه..

عمر: أعذرها.. لأن أغلب النـَاس تفكيرهم كذا .. إذا شافوا البالطوا يطخـَوا وإذا غيره يسوَون هلـَيله على قولتك...

د/رمزي: أيش طخـَـوا هادي؟ ياولد أنت من وين تجيب الحكي هادا؟

عمر: ههههههههههههههههه يعني سكتــوا.. وبعدين من زين حكيك أنت بالعـافيه أفهم عليك..

د/رمزي: أنا من سكنت هنا في الرياض لظروف الدراسه وأنا أعاني من أهل نجد..

"عمر وهو مبتسم": ليـــــــــه يالغالي..؟

د/رمزي: مراتي تأقلمت مع أهل نجد تفهم عليهم ويفهموا عليها .. وكمان أبني ياعيني عليه يحكي نجدي بطلاقه .. أما أنا ياربي ترحمني مع هدولا المرضى اللي حـيطـَيروا عقلي..

عمر: ياحليله قُصــي بسرعه تأقلم أشطـر من أبوه..

د/رمزي: تصور .. أمس جاني يقولي؛ بابا (خويَي طقنــي).. قلت ياولد أيش طقـَني ؟ قال ؛ طقني طقني !!!!! قلت يابني أحكي كويـَس وفهمني...
ضرب رأسه بيده كده وهو زعـــلان أنا هنا فهمت أيش قصده يعني (ضربنــــي) .. عصبت منو صراحه وقلت له ألف مره أقلك لاتحكي نجدي...

عمر: ههههههههههههههههههههههههه اجل خله يعلمك على النجدي..

"وتين وهي تضرب باب غرفتها بأطـراف أظـافرها وتقول": أحلام أنتي جاهـزه؟
"أحلام وهي تفتح قفل الغرفه": إيه أدخلـي..
"دخلت وتين": صالح يقول خمس دقايق ونمشي لـــ..... 
"قطعت كلامها متفاجأه" ليــــــه ما بدَلتي ملابسـك؟
أحلام: بدَلت البيجامة ولبست هذي الدرَاعـه.. ليه مـو حلوه؟
وتين: إحنا بنروح للسـَوق ونتعشى بمطعم.. مـا يصلح تروحين بدرَاعه.. 
"أحلام بـ شـكَ": تبين ألبس بنطلون زيـَك أو عبـاة عالكتـف؟
وتين: أدري إنك ماقد لبستي بنطلون ولا تعودتي ،، لكن ألبسي بدله كيوت تنوره وتي شيرت تطلع أحلى عليك من الدراعه..
"صدت أحلام بحيره وبسرعه قالت وتين": أنا مو قاصده أضغط عليك بس أعرف الأجواء هنا بالرياض وخصوصآ الأسواق الكبيره والمعروفه مو من الـــــذوق أنك تروحي لها بدراعـــــه خصوصآ وأن عباتك مفتوحه من قدَام وراح يبان لبسك.. 
"أحلام بضيق": وش يدريني عن الأسواق هذي أصلآ بحياتي ماشفتها.. لما نجي للـرياض كل شي ممنوع حدَنا حديقة ....... وسوق .......!!!
وتين: أدري ومقدَره شعورك .. وأنا وعدتك كل أسبوعين وثلاث نطلع نتمشى ونغيـَر جـو وهذا أول مشـوار والجايات أكثر..
أحلام: أخاف أخوانك يتضـايقون مني كل مشوار رازَه وجهي معك..
"أبتسمت وتين": بالعكس عادي .. بعدين أنا أغلـب مشاويري مع صالـح وهو دايم نفسه حلـوه ورايق .. إذا طلعنا بعد شوي راح تشوفين كيف الطلعه معه تشـرح الصدر..
"أستانست أحلام وراحت لجهة الكبت حقها وفتحته تدور لها على بدله حلوه وكل تفكيرها بالمشـوار الدسم بالنسبه لها والمفاجآت اللي تنتظـرها.. 
رمـت قائمة ممنوعات مشعــــل وراء ظهرها وهي تتمتــــم": أبي أعيــــــــــــــــــــــــش....!!
×× لكي نعيــــش.. لابد أن نتحرَر.. 
ولكي نتحــــرَر.. نحتاج لـ...لحظــة جنــــون..
وهذا الجنون لا يتحقق إلا بالتجرَد من كل شوائب العقــل ومتطلباته..
(العقــــــــل) لا مكــــان له في نفوس المراهقــــات ..
لأن في نفـوس المراهقات شهيـَـه مفتوحـه للحيــــــــــــاة والإحساس بها..
ورفض كل ما يبعـث المــــلل والكــــآبه..
وأغــــلاق الأبواب أمام الأشخـاص كثيري الشكوى والتذمـَـر..
وفتحهــــا أمام أشخـاص لديهم قابليـة للفــــرح والتمرد..
ياللأســــــــــــف..!!!
من يفهم ويستوعب أن كــــــل هذا في (نفـوس المراهقــات) ؟
لا أحد تعلـَـم .. ولا أحد فهــم .. ولا أحد تربــَــى.. 
إلا على سياســة (الشـدَه والغلظــــه)..
وليـت هناك سبـب ومبـرَر..
غيــــر.. ((التربيــــه السليمــــه))..!!!
ياللأســــــــــــف...!!!
هي تربية عميــــــــاء لم ترى النور في هذا الزمن الذي يشع نــــورآ وأمــــلآ وتفــــاؤل بـرغـم ما يشوبـه من أحداث مؤلمــــه..
هي (تربيــــة عقيــمــــــه) لم تخلـَـف وراءها إلا الجهــل والضعــــف..
و يــالــه من ضعـــف .. عندما تتصيـَـد الفرص والأوقــــات لكي تثبـت وجـودك في هـذا المجتمع العقيـم..
مجتمع منتشــــر في جميع ارجــــاء المملكــــه.. ولا يقتصر على واحـده كما وصل إلى مفهومكــم الآن....... ××
@@@@@@@@@@@@@@@

وبعد ما ركبوا السيـاره............
-: ياللـــــه حيـَها الشماليـــــه..!!!
"طيـَرت عيونها أحلام وهي تسكـَر باب السيـاره وبخـاطـرها": وش يبي هذا يرحـَـب فيني..!
"ضحكت وتين وهي تجلس": هههههههههههه الله يحيـَيك ياخي أستااااااانس لما تقولـي يالشمـاليـه .. 
"أحلام بخاطرها": مااااالت علي ماحد كلـَمني.. يـا كبر شرهتي يرحـَب فيني..
وتين: صالح عـدَل المرتبه أحس كأني منسدحه ما كأني جالسه.. 
صالح: أضغطـي هـذا اللي على يمينـك..
وتين: آآآ أوكي..
"صالح وهو ينـاظر شكله بالمرايـه": وش رأيك بالتشخيـص والسكبـه!!! مايمديـــــك عليها صح؟
وتين: تهبــَــــــــل .. بس هالله هالله بالأسلـوب الحلو لا تقعد تهـايط بالسوق وتخرَب برستيجـــي.. 
صالح: وإذا هـايطت وخرَبـت برستيجك وش بتسـوين؟
"وتين وهي تمزح بدلع": No no بلييييز ترجـَعني للبيت..
"صالح بتحدَي وهو يناظرها بطرف عين": صــدق ..أرجعـك للبـيت؟
"توهقت وتين": لأ أبو صلوح أنت طيـَب وما تسويها .. والله أنك أحســن واحد بالدنيـا..
صالح: هذي مشكلتـي إني ما أحب أزعـَـل أحد ولا عمـري غلطت على أحد..
"بسرعه ردت وتين": لأ عاد هذي قويــَــــــــه!!! أنت تـاريخك ملطـَخ بالهوشااات والمشـاكل..
صالح: وجـــــع وتقولينها بوجهي بعد.. أنا أقصد اللي أحبهـم ويحبـوني..
"أبتسمت وتين": يااااااااكثرهم... أنت أصلآ قلبك (طيـَـب) والطيبه كلها أنـت عنوانــهـــا..
"صالح أعجبـه أسلوب وتين وهو مـن النوع اللي يخق عند المـدح وصار يحكي لها موقف حصل له مـن فتـره": مـره جـاء مسؤول بالـدوام عنـدي وجلس معي وأنا أتهرَج وأنكت عليه وهو مبسـوط ويضحك أستانس علي..
وتين: يحليله والله متـواضع مسؤول ويجلـس معك..؟
صالح: المديـر برآســـه يعرفني ودايم يتصل علـي إذا بغى حاجه أو أحتاج شي... 
الموووهــم.. سألني قال; صالح إنت كذا شخصيتـك دايم مع أهلك وجيرانك وقرايبك ودوامك..؟
أستغربت وقلت; إيه .. قال; ماشـــــاءالله عليك ..والله والنعم بتربيتك وأخلاقك اللي تجبـر الواحد يحطـَك فوق راسه لأنك تدخل القلب بسرعه...
وتين: يآآآآآي حلو كلامـه لك..
صالح: هو وغيره دايم هذا رايهم فيني.. لأني معروف بطبعي أفكـَر بـ غيري وأسـاعد وأعطي وأسولـف وأهتم فيهم وأسعد قلوبهم** وأنســــــــــى نفسي عشان الناس تحبنـــــي..!!! 
أرمي المشاكل والهموم وراي ولا أشتكي لحد لأن كل واحد مشغول بنفسه ومو مهتم بغيره.. 
وتين: صـــــادق .. ألحين نادر ما تلاقي أحد يعطي الناس أكثر من اللي يستحقونه.. كل واحد يبي غيره يخدمه ويحترمه وبالأخير هو نفسه مايحترم أحد ويبي الكل يتحمـَله وهو ما يتحمـَل أحد...
"صالح بـ نبرة صوت هادئه حكى لها موقف ثاني": مره كنت رايح البوفيـَه بعد صلاة الفجر كنت أبجيب فول.. طلعت من البوفيه لقيت هندي قاعد يمسـَح سيارتي والله رحمت ضعفـــــه.. 
عطيته ثلاثين ريال وشريت له فـول وعدس وبيبسي وجلس المسكين على الرصيف يآكل وباين عليه ميـَت جوع..
والله ان الخمسه ريال و العشره وحتى العشرين تعتبر حق له صـح؟؟؟ دام الله منعم علينا ليش نستكثر عليهم هالصدقـه وهم فقراء ومتغربين عن أهلهم.. 
وتين: حتى الهنود ترأف بحالهم.. آآآه منك ياصالح مالك قـلــــب.. بس بصراحه تصـرَف حلو منك وشعـور أحلى لما تحـس بـ ضعفهم وقلـَة حيلتهم...
"أحلام بخاطرها وهي تسمعهم": لا والله عنده قلب بس مـا عنده شكل .. ليت صالح يشبهك ياوتين وإلا يشبه فارس ولد وجدان لأنكم أحلى أثنين بالعائله.. كان تعلـَقت فيه لآخر نفـــس... 
مشكلتي أهتم بالشكل لأن تفكيري صغير على قدي وما بعد شفت من الدنيـا شي عشان تتبدَل قناعاتي...
"ألتفتت أحلام للشباك وهي تناظر وتسمع صالح يحكي موقف لوتين": مـرَه زعلت علي أمـــــي الظهــــر_ كنت توني راجع من الدوام زهقان وكآآآره عمري.. 
تناقشنا بموضوع ..كلمه مني وكلمه منها وعصبـَــــت أنا ورحت ركبت سيارتي أبطلع من هالبيت..
ركبت السياره ودخلت المفتاح وأحاول أشغـَلها عيـَت تشتغل.. من هنا من هنا ماااااا نفـــــع .. قلت يارجـَــــال والله أن الغاليه شايله بخاطرها عليك.. 
وأنا أنزل من السياره وأروح لأمــــي لقيتها جالسه بالصاله.. حبـَيت رأسها وأعتـــــذرت لها ورجعت ركبت السياره ودخلت المفتاح >>>>>> أقسم باللــه أنها أشتغـلــــــــــــــــــت......!!!!
"وتين وهي متفاجـــــأه وتضحك ينفس الوقت": أوب أوب معقولـــــه؟؟ هههههههههههههههههههههههههههههه..
صالح:أقولك أنا ما أرتـــاح وفيه أحد زعـــلان علي وأكون انا غلطان بحقـَه لأني عارف راح يصير لي شي مــــا يرضيني** وعقب الموقف هذا اللي يقدَرني وما أزعـَل أحد.. 
وتين: أحلى ياللي يخـاف من حوبتهم .. طيب والشباب اللي تتخانق معهم دايم ما تخاف من حوبتهم...؟؟
صالح: ووووووووه .. آخر هوشاتي كانت بأيام الثانوي و.....
"سكت فجأه لما تذكر الشباب اللي بالســوبر ماركـــــت مع عمر قبل فتره.. تبدلت ملامحــه وقال بتأكيــــــــد" وقريب برجع لها ........
"وتين أستغـــــربت": ترجع لمين؟؟؟؟
"دق جوال صالح بنغمة (مليـــــون خاطـــــر) وكان حاطها بس لـ عمـر ": يالله حي هالصوت قبل أسمعـه..
"عمر بضحكه قويـَه طالعه من السماعه": هههههههههههههه إيـــــه عـَدل أسلوبك أهل الشمال معك<<< يقصد بنت عمه!!!!
"صالح وهو يغيـَر مستوى صوت الجوال للأقل": يسلمون عليك الأهـل ويسألون عنك..
وتين: ........؟
عمر: هذي تصريفـــــه .. أقول بس كشخـت وإلا بـ ثـوب النــــــوم..
صالح: أفـــــآآآآ عليك مشخـَص لو تشوفني ما تعرفني .. أصلآ شايل هم لا دخلت السوق وشلون أبتحمـَل النظـرات من البنات الله يستر عليهن لا شافن واحد حلـــــو و ماشي ما يتركن عادتهن بس ينـاظرن به..
"عمر يسمعه وميت ضحـــــك يعرف طبع صالح بإنه يعشق التعليقـات على نفسه": ههههههههههههههههههههههههههههههههههههههههههههه لأ يا رجااااااااااال من هو الحلـو إنـــــت؟؟؟ أحد غلـط ومدحـك؟ ..
"صالح بمزح": ما غير وتيـــــن وقسم بالله جالسه تمـدح فيني من اليوم.. عـاد إنت لاتكثر أسألتك .. رجَال وأخته لا تتدخَل..
"عمر لما سمع أسمها بسـرعه وقف ضحك و غيـَر الموضوع": أنا أتصلت أبسألك عـن .......
صالح: عـن إيش؟
"عمر تخربط ونسـى": خلاص بس ترجـع أقول لك..
"صالح بتعجَب": أبو عمير قل لي وش عندك..؟
"عمر بأرتبـاك": بعدين .. ألحين معي خـط ثاني فمان الله..
"وتين حسـَت فيه!!! عرفت أن أسمها مـو سهل على سمعــــه وقلبــــه .. يحبـَـــــــــه .. ويعشـــق غيره لامن نطقـــــه .. "......
>>>>>>>>>>>>>>> أنطقـــــي .. قولـــــي.....!!!!
وتين: وش أقـــول؟
"عمـر بـ أبتسامـه واسعه برزت خـدوده": قولي وتيـــــن؟
"وتين بزعل": عشان تضحك علي.. أنت دايم تسألني عن أسمي عشان تضحك لأني ما أعرف أنطقه زين..
عمر: بالعكس والله يجنـَن من لسانــــك..
"تمللت وتين ونطقت بـ برود": أوووووف... وااااااااااااتييييييييين.. 
"أنفجر عمر ضحـك وهو يقلـَدها": وآآآآآآآآآآتيييييييييين ههههههههههههههههههههههههههههههه..





>>>>>>>>>>>>> 

"رجعت للواقع بعد ماكانت سارحه بموقف من تســــــــــع سنـــــوات"
: شغـَل المسجل نبي طرب..
صالح: وش تبين تسمعين أغنيه..
"وتين بحماس": أبي (وينهـــــا عيونـــــك) لعباس أبراهيم..
صالح: طيَـب أبشـــــري..
£££££££££££££££££££££
كانت صفاء جالسه لحالها بغرفة الأستراحه تكلم هديل بالجوال وتهمس عشان محد يسمعها...
-: ألحين بيدخل ميتـــــو..!!!!
هديل: من جدَك إنتي يدخل لقسم الحريم...؟
صفاء: هذي حفلة تخَرج أختـــه ويبي يحتفل معها هو وباقي أخوانه..
هديل: أوووووه نسيت إنكم فري وكل شي عادي عندكم..
"صفاء بتوتر": ليتك عندي عشان أسألك إذا شكلي ضابط أو لأ..
هديل: إنتي كلك حلا من غير ما أشوفك قمر يمشي على الأرض..
صفاء: أدعي لي هدَوله..
هديل: والله مدري وش أدعي بالضبط_أقول/الله يوفقك وينجحك وإلا أقول/الله يزوجك ......
"صفاء بزعل": هدوله بلا سخافه..
هديل: ههههههههه آسفه يابنت الحلال توكلي وإن شاءالله مـا يشيل عينه عنك ويطير عقله بجمالك وأناقتك..
"صفاء بحماس": يارب يارب..
"سكرت الجوال ووقفت قدام المراية تعدل فستانها الوردي الناعم وتزيـَن شعرها الأسود الكثيف .. دخلت هـنــاء وجلست على الكرسي وهي تتأفف "..
"صفاء بتعجب": وش فيك متضايقه؟
"هناء بدون نفس": دخلوا عيال خالي شايلين بوكيهات الورد والقاتوهات والهدايا المغلفه .. ياشينهــــــم يحبـَون الترزز..
صفاء: اللي يسمعك يقول إن أول مره تصير بعائلتنا مثل هذي الحفله ..
"هناء وهي ترتخي بجلستها": أبي أغفي شوي إذا راحوا ناديني..
"صفاء بعصبيه": هناء.. مو وقته تنامين .. قومي لا تفشلينا بمزاجيتك .. الناس مبسوطه وفرحانه بالحفله وإنتي قافله معك بسبـَتهم .. ترا ما ضرَوك بشي عشان تتحسسين من وجودهم..
"هناء بملل": مـــآ أحبهم.. أكـــرهـهم من يومي.. إنتي وش لك فيني .. روحي أنبسطي معهم .. أنا كذا مرتاحه ..
"صفاء بقهر": مـُعقــَــــــده..!!
"دخلت صاحبة الحفله روز 22سنه وهي مستعجله": صــــــفـــاء وييييييييييييينك؟ عجزت وأنا أدوَر عليك..
"أبتسمت صفاء غصب": آسفه روز تأخرت بس خذتني السوالف مع هناء..
"روز وهي تسحب يد صفاء وتمشي بدلع": لايفوتك أشكال أخواني وهم يرقصون مره يجننوووووو تعالي نفلـَها معهم أنا وإنتي ..
ـــــــــــــــــــــــــــــــــــــــــــــــــ


وفـي ركن آخـر بالريــــــاض .....



-: وش أحلى البلوزه الرمادية وإلا البنفسجيه؟

"أحلام بتردد": براحتك .. اللي تعجبك خذيها..

وتين: أحب الألوان هذي وأحسـَها بتطلع تجنن عليك..

"أحلام تفاجأت": أنــــــا؟ 

وتين: إيه أنـا جالسه أختار لك تيشيرتات للجامعـه ..

أحلام: لأ مشكوره ما أبغى..

"وتين بعفويه وتحاول تكسر حاجز الغربــــــه": مو بكيفك .. أنا من أمس لما أستلمت المكافأه ناويه أشتري لك ملابس للجامعه هديه مني ..

"أحلام بخجل": تسلمين بس والله مافيه داعي أنا جايبه معي ملابس للجامعه كثير..

"وتين وهي تستعجلها .. تبي تلحق تشتري لها تنوره ميدي و شنطه وجزمه سبور ماركه عشان تغير من شكلها 180درجه .. تقلبها فوق تحت ولسبب واحد بس.. 
وهو (تبان أنوثتهــــــا وجمالهــــــا) اللي أندفـن بوسط المجتمع البدائـي"
ـ: خلاص بآخذهم أثنينهم .. وبدخل المحل اللي بالدور اللي بجنبه الملابس فيه جنآآآآآن أبشتري لك منه..

أحلام: ....؟؟؟؟؟؟؟؟؟؟؟؟؟؟؟؟؟؟؟؟


"صالح وهو واقف عند المحاسب اللبناني": يا بنات أستعجلن راح الوقت..

"ألتفت على المحاسب واللي من دخل المحل وهو ضاربها ميانه معه سوالف وضحك كأنه يعرفه من زمــــــآن.. ": يارجاااال الدنيـا ماشيه هيك .. إذا تبي تعيش لازم تتنـازل..


"وتين وهي تقرَب لصالح تعطيه الأغراض..
قال صالح بصوت عالــــي": الحســــــاب يا طوني..


"طلعت وتين من المحل مع أحلام.. وطلع صالح وراهم وهو شايل الأكياس.. 
وقف عند واجهة المحل بجنبهم وطلـَع جواله وصوَر البدله المعروضه على واجهة المحل وكتوفه تهتز من الضحك"..


"وتين أنقهرت من حركته": الله يفشــــلك كأنك سائح قــــــروي ماشاف بحياته أسواق.. جالس تصوَر البدله وكأنها شي غريب عليك..

"صالح وهو يضحك": أبي أوريها عمـر عشان يشتري مثلها أخبره يحب اللبس (الكــــــول) على قولته.. وهذي البرموده تليق له هههههههههههههههههههههههههههههههههههههههههه.. 
أمحق لبس يجيب المرض مدري وين عقول الناس لمـا تشتري مثله..

"وتين أبتسمت لا شعوريــــا .. عارفه إن الدعوه أستهبال من صالح لا أكثر ولا أقل بس مـا توقعت بيطري أسمـــــه .. 

أثنينهم (يضيعون بالأســـــامي) وهذا أقل شعور ممكن يظهر لغيرهم بس الخافـــــي مـا يعرفه إلا (قلبـــــه وقلبهـــــا)... "

من *صوفـــــــــــي*:

*رقصــــت معاه ... آآآآآآآه دخلت جــو حسـَيت أننا بفيلم رومانتــك ... الكل واقف ويصفـَق لنا .. أنا أتمـايل بدلع وهو يرقص بأيدينه بثقل أمووووووووووووت فيه .. 
يالبــــــــــــى قلبه ليته يحس فيني ليييييييييييييته ؟؟؟؟؟؟


"أحلام وهي واقفه بجنب وتين قدام ركن المجلات بكارفـــــور وتسألها بتعجب": وش تقرأين؟؟

"ألتفتت عليها وتين وهي تحاول تكتم ضحكتها على مشاعر صفاء": مسج من صديقتي صفـــاء.. أنا بآخذ مجلة المختلف وأنتي خذي اللي يعجبك ..

احلام: أبي مجلة لها اللي غلافها (سلاف فواخرجي) بس بعيده مـا أطولها..

"وتين نادت صالح بهمس لأنه فيه شباب أثنين واقفين.. ألتفت صالح وهو يقول": سمـَي..

وتين: أبي مجلة [لهـا] اللي بأول الرف ما أطولها..

"قرَب صالح من جهة الشباب وهو يستأذنهم يبعدون شوي... بعدوا الشباب وهم يبتسمون له و ردَ لهم صالح الأبتسامه.. 
وأحلام أبتسمت معهم وهي تضرب وتين بكوعها وتهمس": ناظري فيهم يهبلوووووووووووووووون مره رزه وكشخه ......


"طيـَرت عيونها وتين وهي مصدومه من تصرفها.. مـا توقعت أحلام الساكته الهاديه تعجب وتخق عند الشباب!!!.. 

من زمان هي كذا؟؟؟ وإلا ألحين تغيـَرت؟؟؟ ما عاد تعرف ولا تمـيـَز ولا تدري شلون تتصرف بهذي اللحظه... تسايرهـــــا ؟؟ وإلا تسكـت؟؟ 
لازم تسايرها عشان تطلـَعها من الكبت اللي هي فيه.. ولازم ما تمنعها لأن الخافي أعظـــــم وأدهــى عند كل البنات والشباب .. وهذي قناعه وواقع الكل يتحاشى الأعتــــراف فيه..


"وتين وهي تنطق بثقل": معك حق .. رزه وكشخه.. 

"مشى صالح وهو يدف العربه ووتين وأحلام وراه.. ووقف عند ركن الأشرطه والـdvd": تعالي وتين دوري معاي أشرطة (عدنــــان ولينــا) ابي أتفرج عليهن..

وتين: ههههههههههههههه تبي تسترجع ذكريات الطفوله؟؟

"صالح بحماس وهو يدوَر بين الأشرطه": أطلـق (أفضل) أفلام كرتون شفتها بحياتي هي عدنان ولينا..

"همست أحلام لوتين": يصير ارجـَع المجله وأشتري (فواصل)..؟؟

"وتين حسـَت فيها وردت بعفويه": يصير ليش لأ .. بس تدلـَين طريقـك..؟

"أحلام بحماس": أيه أكيد..

وتين: خلاص تلاقينا واقفين هنا..


"راحت أحلام وهي تزين البرقع وتمشي بثقل.. لقت الشباب بنفس المكان وكل واحد ماسك مجله ويقرأ بأندماج"..

أحلام (حتى مقفــــاه يجنن): لو سمحت ممكن .....

"ألتفت الشاب وهو مبتسم": آمري أختي..

"تنهدت أحلام وهي تأشر له فوق.. ناظرها الشاب وهو يعقد حواجبه": وش بغيتي؟

احلام: فـ ... فااا .. فواصله..

ـ: قصدك فواصل؟؟؟

"هزَت أحلام رأسها بنعم وبطفوليه حسست الشاب أنها صغيره حتى عالعبايه والبرقع لأن جسمها نحيف ومتوسط الطول".. 

"الشاب وهو يعطيها المجله ويسأل بأهتمام": تآمرين على حاجه ثانيه..؟

"أحلام وهي متشققه من الوناسه": سلامتــــــك...



"حضنت المجله ومشت .. وكانت أحلى فاصلـــــــــــه بحياتها لأن اللي يتبعها جملة من المشاعر والأحاسيس الظاهره والطاهره.. ما يتبعها كبت وسكوت وخوف من الأهل" .. 



$$$$$$$$$$$$$$$$$

يـــوم السبـــــت..


23 شـــــــــــوال




"صحى فارس من بدري عشان يروح لموعده في المستشفى .. جلس بالمطبخ مع جدته أم سطام وهو متضايق وماله نفس يآكل": جدَي صحــى؟؟

أم سطام: ايه ياوليدي بس راح يجيب ليموزين عشان يوديك للمستشفى أنت تدري انه كبير ومافيه شدَه يسوق لمكان بعيد..

فارس: والله اني تعـَبت جدي معي كل مواعيدي ما يرتاح إلا ويآخذني بنفسه عشان يتطمن علي .. حتى مايرضى اروح مع خالي سطام أو خالي صالح..

أم سطام: لا تقول تعبته .. جدك متقاعد ومتفضي لك وأنت ولده وتهمه راحتك..

"تنهد فارس": آآآآه عاد ليت الأطباء نفوسهم زينه وإلا نتايج تخطيطاتهم تفرَح القلب..؟ إلا تجيب الهم والضيقه..

أم سطام: أن شاء اللـه الدكاتره بيساعدونك وما يقصرون معك..

"دخل أبو سطام وهو مستعجل وينادي": فارس .. يافارس..

"فــز فارس من مكانه وهو ماسك شماغه وعقاله بيده": هلا جدي..

أبو سطام: يالله عمر ينتظرنا عند الباب..

"طير عيونه فارس": عمر...؟؟؟ أجل مو ليموزين...؟؟

أبو سطام: رحت أجيب ليموزين ولقيت عمر يبي يروح لدوامه وحلف علي إلا يوصلنا بطريقه .. وانا يا أبوك مابغيت أردَه ..

أم سطام: اللـه يجزاه خير ويوفقه ..

"فارس وهو يلبس شماغه": جدَه خلي جوالك جنبك عشان أتصل وأطمنك علينا..

أم سطام: أن شاء اللـه .. اللـه يحفظك ياوليدي ويريح قلبك.. 



ـــــــــــــــــــــــــــــــــــــ



ـ: وآآآآآآآآآآآو إيش اللوك الحلو هذا؟؟؟

أحلام: أعجبكـــم؟؟؟؟

نهله: مره يجنن .. أحسك طالعه غيييييييييير.. لو ما سمعنا صوتك كان ما عرفناك..

"جلست أحلام معهم عالثيَـل وهي تحط شنطتها قدامها": يعني عشاني حاطه روج ومعطيه شعري حريته..

نهله: وكمان الميدي والجزمه السبور والشنطه الخوقآآآآق.. ألحين تقولين لي وش قصتك مع اللوك هذا..

أحلام: أسمحولي .. سر المهنه.. 

نهله: حلوووووومه عن الدلع يالله قولي يادوبـــه..؟؟

"بثينه وهي تضحك": وهي فعلآ صايره دوبه مع الميدي هههههههههه..

"نهله بأنبهار": تجنن ... أموووووووت أنا بالتغيير بالشكل واللبس يلفت نظري كثير.. 

بثينه: يمكن راحت (بصراحه أحلى مع جويل) وقلبت شكلها ..

أحلام: لأ ** رحت بالصراحه أحلى مع (وتين) .. لو رايحه لجويل كان طردتني وقالت (وش أعدَل ووش أخلي فيك)..

"أنفجروا البنات بالضحك وأحلام تضحك معهم.. سألتها نهله بتأكيد": وتين بنت عمك صح؟؟؟؟

أحلام: أيوه..

نهله: ياكذا العمومه وإلا بلااااااش...اللـه يدوم المحبه بينكم ..
أحلام: آميـــــن..


ـــــــــــــــــــــــــــــــــــــــ

* قول آميـــن عساك تحبني وتموت فيني ..
قول آميـــن عسى يدينك ما تفارق يديني .. 

مثل ما اشتاق انا لعينك ..
ابي تشتاق انا لعيني *..


"دزَتها هديل من كتفها بملل وهي تقول": أمين ** أمين ** بس أرحمينا من الصبح وأنتي تغنين خلصتي كل الأغاني..

"تنهدت صفاء وهي تسند جسمها عالجدار": مــا يفهم..

"وتين وهي ماسكه المرايه وتحط روج": غنَي أغنية مانت فاهم يا أغلى من مر العيون ... يمكن يسمعك؟؟؟

"صفاء وهي تلعب بخصلات شعرها وتدندن": مانت فاهم يــ......

"تقاطعها هديل بعصبيه": يرحم أمك لا تغنين أزعجتينا.. أتصلي عليه وقولي له عن مشاعرك وهو يفهم ..

"أبتسمت صفاء": آآآآآآه ياليت.. عقب الفيلم الرومانتك اللي صار الأربعاء حسيت مجتمعنا مقصـَـر معنا شوي..

وتين: كيف يعني مقصـَـر؟؟؟

صفاء: يعني أختلاط بين الشباب والبنات وما نتغطى عن بعض ودايم نتصل على بعض ونتراسل ونتعامل مثل الأخوان... 
جــت على المشاعر والأحاسيس ندفنها ونخاف أنها تبــان؟؟ طيب ليــــــش؟؟؟؟؟؟؟؟؟

هديل: عشان كذا عندك أن المجتمع هاضم حق من حقوقكم..؟؟

صفاء: أمممممممم.. تقريبآ...

"هديل بإستياء": تقريبآ أنتم مسختوهــاااااا.. وهي خاربــه وتبون تعمونها صح..؟

"أنفجرت وتين بالضحك": ههههههههههههههههههههههههههههه خفي عالبنت ياهدولــه ليه القسـوة؟؟؟

هديل: ما سمعتيها وش قالت..

وتين: كلامها واقعي .. 

"صفاء وهي تقنعها": تدرين .. أنا ماني خايفه من أني أبين له مشاعري .. لكن أخاف يآخذها ولا يعطيني شــي..!!!!!

هديل: ليه ماحد فكـَر فيه غيرك؟؟؟ إذا جت على العطا بـ يتعب وهو يعطيك ويعطي غيرك..

"صفاء وشوي وتصيح": هديل لا تقهريني .. ما أحب هالطاري واللـه من جد أغار عليه من الهواء الطاير تعرفين يعني أيش معنى الغيره.. ميتو لو عرف غيري بمووووووووت والله أموووووووت..

"وتين ضربت هديل بكوعها وهي ترقـَع لها": هي تقصد الشباب اللي غير ميتو .. وإلا ميتو ما فيه أحسن منه وأكيد أنه مـو من هالنوع..

"هديل خافت أن صفاء تزعل": أيوه أنا أقصد كذا بـس خانني التعبير ..

"أخذت صفاء نفس طويل وهي تقوم": أخلـَي قصتي معاه للأيــــام .. أنا رايحه لدورة المياه.. باي.. 

"هديل وهي تحك رأسها بحيره": مو كأنها قلبت المسأله جـد؟؟

وتين: ليه هي كانت مزح من الأساس؟؟ هديل اللـه يخليك لا تضغطين عليها بالكلام مره ثانيه..ترا مجتمعها غير عن مجتمعنا كـم مره أفهمك هالشي..

"هديل وهي متفاجأه": تتكلم عن الغيره هذا اللي طير عقلي ..

وتين: هذي مشاعرها من طلع ميتو بحياتها .. (غيره وأنانيه وحب تملـَك) ولما أناقشها تقول إذا جرَبتي اللي جربته بتعرفين إني على حـق.. 

"هديل وبعد لحظة صمت": ليـــه هذا حال البنات دايم؟؟

وتين: لأنهم (يكسرون الحــب) لما يجي قبل وقتـه .. ومنهم اللي (يكسرهم الحــب) لما يجي متأخــر .. للأسف .. هذا الحال بالمختصر الشديد.. 

هديل: يعني صفاء من النوع الأول..؟

وتين: أيوه ** و يـا خوفي أكون أنـــا من النوع الثانــي..؟؟؟؟





^^^^^^^^^^^^^^^^^


وفي المـســــاء ..

"كانت جالسه أم سطام مع صالح وعمر وفارس بالدوانيـــــه تسولف معهم"..

"عمر وهو يصب لنفسه قهوه": العين حق ويمكن اللي صاب فارس عين؟

صالح: ياشيخ خلـَك منه بـس وش عين؟ كل من مـرض نقول عـين..

أم سطام: لأ فارس وهو صغير صابته الحصبه (أرتفعت درجة حرارته) وأثـَرت على سمعه..

صالح: شفت أمي وش تقول! أجل قـل خيرآ أو أصمت..

عمر: مابي أصمت أبسولف مع خالتي ..
"ألتفت على أم سطام": طيب ياخاله وش تفسرين تدهور حالته الصحيه وعجز الأطباء عن علاجه..

"حذف صالح المركا على عمر وهو يمزح": لا تتفلسف على أمي ترا مـا تفهم كذا .. تكلـَم معها بدوي يعني ترجم اللي قلته..

"عمر وهو يرجع يحذف المركا عليه": مالك دخل هي تفهم علي .. أنا ما تكلـَمت إنجليزي..

أم سطام: يا ولدي يا صالح أترك عمر يسولف ** أول مره أجلس معه عشـان تقول مـا افهم عليه .. !

عمر: الله يسعدك ياخاله أجل قولي له يسكت..

أم سطام: إيه أسكت..

"ألتفت فارس على عمر بضيق": عمـر ..

عمر: هلا فـرَوس..

فارس: ما يصير أعالج بنفس المستشفى اللي إنت تشتغل فيه..

عمر: أكيد يصير بس لازم تجيب ورقة تحويل أو تقرير من شؤون المرضى ويكتب فيها الدكتور حالتك بالتفصيل عقب تعالج بالمستشفى عندي..

فارس: أقدر أطلبهم عـادي؟

عمر: إيوه عادي هذا حقك .. بعدين إنت قاعد تسوَي تخطيطات للسمع لا تقدَم ولا تأخر بحالتك .. لازم تتحرك وتسوي شي لصالحك دام المستشفى ما عندهم حل للضعف اللي فيك حوَل لـمستشفى ثاني..

فارس: أخاف جدي ما يرضى.. لأنه بكل موعد يمدح بالأستشاري وبـ شغله وبـ سمعة المستشفى!! 

عمر: الله وهالسمعـه عاد.. ماقد سمعت لهم عـن أي إنجاز طبـَـي .. 
طيب شرايك بالموعد الجاي تعطني خبر قبله بيومين عشان آخذ أجازه من الدوام وأروح معك وأقابل الأستشاري هذا اللي رافع ضغطك وأغسل شراعه وعقب نروح لشؤون المرضى نسوَي ورقة التقرير..


"أبتسم فارس وعقب ضحك من فرحته وهو يفز من مكانه لاشعوريآ ويبوس عمر على خدوده .. حس ان الدنيا بخير لأن فيه ناس تحب وتعطي وتهتم بدون مقابل .. أدمعت عيونها أم سطام لأنها رحمة ضعف فارس .. أما صالح يناظر بأمه وهو حاط إيده على خده .. يعرف موال حزنها دايم (وفاة وجدان الله يرحمها)".. 






× جميلــــــة هي الحيــــــــاة من حولــك 

"فـقـــط"

عندما يتواجد فيها أُناس
يرغمونــــك 
على تقبـَـل الحيـــــاة
يرغمونــــك 
على حب هذه الحيــــاة
يرغمونــــك 
على جرد كل (الاقنعـــــة المزيفـــــه) التــي البسكها الزمـــــــن قبل معرفتك بهم
يرغمونــــك 
على ( الإبتسامــــــــه ) فــي
زمـــــــن كدت ان تنساها فيه
يرغمونــــك 
على استبعـــــاد الكثير ممن كنت مخدوعـــــــــا" فيهم من (قلبـــــــك)
ليتربـَـعوا على عرشــــــــــــه
ليس لشــي....!!!!!
"وإنما لصفــــــــــــاء قلوبهـــــم قبل نياتهــــم" ×..


×× نهــــــــــــــايـــــــــة البارت الثــــــــــــــــالــــــــث ××


©الـــجـــــــ الرابع ـــــــــزء©





يــوم الأربـعـــــاء

24 ذو القعـــــده ..




"دخل فارس البيت وهو ينادي جدته بصوت عالي": جـــــــــــــــداااااااااااااه..

"طلعت أم سطام من المطبخ وهي منخرعه": خير وش عندك..

"فارس وهو يحذف كتبه بالأرض ويتحلطم": جوعآآآآآن ياجده حطوا لي غداااااااااااااء..

"أم سطام وهي تضربه على راسه بعصبيه": حسبي الله على أبليسك خرعتني كل هالصياح عشان غداء؟

"أبتسم فارس بتعب وهو يحضنها ويحب على رأسها.. وهذي حركه دايم يسويها لما يحس إنها زعلت عليه (متعلمها من خاله صالح)": ياجده إنتي مجهزه الخرعه بجيب ثوبك إي صوت عالي تسمعينه يطيح قلبك من الخوف..

"أم سطام وهي تبعده عنها بملل": ماتترك هالطبع بس مالومك هذي سواة صالح فيني..

"فارس سمع صوت سطام يناديه.. أنحنى وهو يآخذ كتبه من الأرض ويدخل الصاله": السلام عليكم..

"سطام وهو مرتخي بجلسته جالس": وعليكم السلام .. متى جيت من المدرسه؟

فارس: شوف عينك بثوب المدرسه مابعد بدلت..

"حذف فارس كتبه عالأرض بقوه وسحب شماغه ورماها بأهمال وأنسدح عالمجلس.. ناظره سطام وجاء بيتكلم بس فارس قاطعه": معليش خالي أنا ميت من التعب طوفهــــا لي هالمره..

"أبتسم سطام وصد وهو يقول": لاتعيد هالحركه لأنها ماتعجبني..

"ضحك فارس وهو يميل بجسمه على جهة سطام": ههههههههههه والله مشقي عمرك ياخالي.. إذا بتعدل علينا بكل تصرف ماتلحـــــق .. همجيتنا ماتخلـــــص .. مع إن تعودنا عليك بس وش حآل عيالك المساكين بالمستقبل؟


"قالها فارس بعفـــــوية وبدون تركيز.. ماأنتبـــــه لردة فعل سطام اللي أنخطف وجهه وبانت عليه الضيقه.. وهو يقول بخاطره": ليتهم يجـــــون.. 
والله لأعطيهم الدلع والأهتمام والحرية .. ماأحاسبهم على شي لأنهم عيالي محسوبين علي .. 

تعودت أهتم بأخواني وأداريهم وأخاف عليهم وكأنهم عيالي .. ريحت أبوي وشلت مسؤولية البيت كله عنه وكأنه بيتـــــي .. 
دللتهم وأولهم (وتيـــــن) عطيتها حريتها وكأنها بنتي مارفضت لها طلب ولاخليت بخاطرها شي وعودت البيت كله (يـــدللها) وأنا أعيش شعور لو أن الله رزقني ببنت ووحيده والباقي أولاد..

هذا أحساسي دايم وهذا شعوري الغريب .. بس ما أنــــلام .. لأن حياتي كتاب مفتــوح وواضـــح للجميع .. بدايته (سر مكشوف) .. ونهايته (مصير معروف) .. إلا برحمه من ربـــــــــــــــي..


-: سطاااااااااااام .. مد يدك الأكل قدامك..

"أنتبه لنفسه وهو يناظر بأمه اللي جالسه جنبه": أنتظروا وتين ..

"وتين وهي لابسه عبايتها وواقفه عند الباب": أنا هنا ..بتغدى مع أحلام بالغرفه الثانيه..

"سطام بحنان": واللـه أشتقنا للأكل معاك .. من جت أحلام أخذتك منا..

"وتين تعودت على حنيته بس ماتدري أن له مشاعر صعبه تجاههم مايعلم فيها إلا الله": وأنا أشتقت لكم بعد وميته عالمناقر مع سعد وقت الأكل وخباله اللي مايخلص ههههههههههههههههههههه..

"سعد وفمه مليان رز ويتكلم بعصبيه": شفت شفت ياسطام .. أنا ماكلمتها هي اللي بدت..

"سطام بأستياء": لاتتكلم والأكل بفمك ياغبي وش هذا..!!!

فارس: وتين تروحين للعرس اليوم؟

وتين: وش رأيك يعني؟ عرس جيرانا وما أروح له..؟

فارس: وأحلام ذي تروح معك بعد؟

وتين: أكييييد..

فارس: طيب أستأذنت من أهلها؟

سطام: أستجـــــواب..؟ أكل وخل وتين تروح تبدل ولاتكثر اسألتك..

"أشر فارس لوتين بيده يعني (بعدين نكمل)** وراحت وتين لغرفتها لقت أحلام قبالها"..



وتين: وش تسوين؟

"أحلام وهي ماسكه الفستان اللي بتلبسه بالعرس .. وهذا الفستان جابته معها من القريات أحتياط وبالسر بدون مايدري حد من أهلها.. لأنها بنظرهم رايحه تدرس مو رايحه تنبسط"... 
-: أحسه ناعم حيل ومايصلح ألبسه..

وتين: بالعكس مره حلو لأن الموضه هالأيام النـــــواعم.. وبعدين أنا عندي سياسه باللبس أن شي يغطي على شي..

أحلام: مافهمت؟

وتين: يعني إذا الفستان ناعم تكون كمالياته كبيره تغطي عليه مثل-الجزمه والأكسسوار والتسريحه والميك آب- بالأخير بتطلعين بستايل حلو..

أحلام: إنتي كذا دايم تسوين؟

وتين: إيوه .. فستاني اللي بلبسه اليوم أســـــود وباقي الكماليات كلها أحمر .. وش رأيك بالفكره؟




#################





وفــــي المســــاء 

وبقاعــــة (......) للأحتفالات ..



كان صالح واقف بجنب أعز أصدقاءه عـمــــر عند الأستقبال يرحب ويهلي بالضيوف اللي حضروا زواج عبدالعزيز.. 

صالح: ماشاء الله الحضور عال العال.. بس أغلبهم ما أعرفهم أول مره أشوفهم.. 

عمر: هذولا قرايبنا اللي بالشرقيه مانقابلهم إلا بالمناسبات..

صالح: أها.. أنا ماعرفت إلا عمامك وخوالك بس والظاهر إن الباقي عمام عمامك وخوال خوالك..

عمر: الله يقطع أبليسك وين حذفتنا .. هذولا أزواج عماتي وأزواج خالاتي وعيال عم أبوي وعيال خال أبوي وغيرهم وغيرهم..

صالح: طيب اللي بجنبك هذولا وش يقربون لك؟؟؟؟

"ألتفت عمر بجنبه ولقى أخوانه (عبدالمحسن 19 سنه يدرس أول سنه بكلية المعلمين .. وعبدالإله عمره 11 سنه بسادس أبتدائي) رجع ألتفت على صالح وهو يقاوم الأبتسامه": أبو صلوح إذا تبي تستهبل أطلع براااااااااا لو سمحت..

صالح: هههههههههههههههههههههههه .. 

عمر: أبو صلوح .. وين ابو عطا وأبو طلق وشابوره؟

صالح: من شوي كلمت أبو عطا وقال إنهم بطريقهم للقاعه..

عمر: على خير إن شاء الله..


"رن جوال عمر وكانت المتصله أخته داليا": ألو... كيف؟...... وينهم ألحين...... خلاص أنا جاي..

"قفل وألتفت على صالح": أبو صلوح أنا رايح ثواني وراجع لك ..


"دخل عمر لبوابة أستقبال النســــــاء ومعه أثنين عمال من الجنسيه الهنديه..

وبعدها بربع ساعه وقفت سيارة سطام عند البوابه ونزلوا وتين وأحلام اللي جو متأخر لأن المشغل كان زحمـــه دخلوا من بوابة الأستقبال"..


"وتين وهي ترفع الغطاء من وجهها": وش الزحمه هذي..

"أحلام بأرتباك وهي توقف وراء وتين ومابعد رفعت الغطآء": يووووووووووه رجــــــال......!!!


"بلمـــــت وتين لما شافته قدامها .. تسارعت دقـــــات قلبها وهي تتراجع لوراء وتناظره بشعور عجزت تفسره بذيك اللحظـــــه .. 

أنشغلت بالتفسير ونست الغطاء بيدها تشده بقوه من القهر.....
قهر من إيـــــش؟ ماعاد تعرف ..
ماعاد تعرف تفسر سبب دقات قلبها وقهرها من وجوده وسؤال يلح ببالها (وش السبب)؟

عــمــر كان رافع أيديه بحركه عفويه يتحاشى يصدم بأحد بدون قصد وداليا واقفه بجنبه تقول للحريم اللي واقفات قباله بالأستقبال": بعدوا عنهم الله يسعدكم الرجال بيطلعون .. 


"أحلام لاصقه بالجدار ومغطيه وجهها وماتميز شي قدامها.. ووتين واقفه بجنبها وودها تصرخ بصوت عـــــآلي": أبعـــــدوووو عنه أبعــــــــــدوووو عن عمـــــرررررررررري..!!! 
بس ماتــت الصرخـــــه وهو يفتح الباب ويطلع والعمال وراه بـــــس بدون مايشوفهـــــاااااااا..

ماشافها وهي واقفه قدامـــــه .. تصدد من الخجل اللي ذبح قلبـــــه بالسكوت وأعجزه عن البوح طوال الخمس سنوات ..
ولما جت اللحظه اللي كانت حبيتـــــه واقفه متلهفه لنظرة عيونـــــه .. ماحس فيها وأبعد عيونـــــه عنها..

وهو مايـــــدري...؟

وش شعوره لو يدري.. 

بيندم لأنه ماأستغل الزحمه وشافها..

وإلا بيكابر وما يعطي بال مثل ماكابرت بمشاعرها...

وإلا بيصحـــــى حبه النايم من جديد وتتفتح شبابيك الأمل ويرجع يحبها أكثر من أول بس بتنازل عن بعض حيــــاءه..!!!!



-: ياهـــــلا ومرحـــــبا نورتونا وشرفتوا أفراحنا..

"أبتسمت وتين وهي تسلــــم على أم عبدالعزيز وداليا وبعيونها الحيره": أهلين..

"داليا بمزح": يالله وتين ضبطي حالك وعلى طول للمنصه إنتي من أهلنا..

"وتين وبالها مع عمر وسبب دخوله لقسم النساء": أبشري .. وين ريناد؟

"ريناد وهي جايه مسرعه بحماس وتقول لوتين": يالله حيها البدويـــــه هههههههههههههههههه..

"حضنتها وتين بنعومه وهي تهمس": خليك مني ياحضريه وتعالي معي ..

"ريناد وهي تضحك": أوكي بس خليني أسلم على أحلام..

"وبغرفه خاصه فوق عدلت وتين شكلها قدام المرايه بشـــــرود.. وأحلام تسأل ولا تلاقي جواب"..

"ريناد بصوت عالي": وتين تجاوبين وإلا أجاوب..

وتين: مين؟

"ريناد وهي تقلدها": مين؟ ههههههههههههه..

أحلام: أنا أسألها عن المعرس يدخل بالزفه أو لأ؟ 

"وتين وبنفس الحيره والشرود": ليته يدخل عشان أشوفه..!!!!!

"أنفجرت ريناد بالضحك وهي تصفق بيدينها.. وأحلام تضحك على وتين على بالها أن وتين تمزح تبي تشوف المعرس"....

أحلام: وتين عيب ... هذا عرسه وشلون تشوفينه والله تذبحك زوجته هههههههههههههههه...

"ردت وتين بعفويه ومازال طيفه قبالها": لأ مابعد تزوج.. 

"ريناد وهي تهدي من نبرة صوتها الضاحك وتسألها بشك": مين اللي ما بعد تزوج؟؟؟؟؟

"عضت على شفايفها وتين بإحرآآآج وردت بهمس": ولا شي....

"ريناد بخاطرها": ما أخليك اليوم إلا وأعرف وش الجديــد بقصتك مع عـــمـــر؟؟؟؟؟؟؟





**



** ما في غيره سكن روحـــي 
حبيبـــي وانا أحبـــه 
لو قالو تمنـــى 
أتمنى عمـــــري قربــه

يعشقني.. يعشقني.. يعشقني..
من قلبــــه وقــــال 
انا ادري... يحبنـــي.. 
بس شوي أتغلــــى عليه...

وغلاتي.. وغلاتي.. وغلاتي..
يا عـــمــري تعال
لو يطلب عمري كله 
والله عمري بين ايديــه..

يفهمني.. من نظره.. من كلمه 
وانا بيدي دواه 
هذا اللي أحبــه 
احــبــه ومن قلبـــي يبي 

حبيبي.. حبيبي.. حبيبي.. 
وكل عمـــــري معاه 
لو كل العواذل 
تفرق ما تقــدر عليه ....** 



"كانت وتين تتمايل بنعومه بفستانها الأسود الناعم وتغني مع المطربه كلمات الأغنيــــه بأحساس والأبتسامه ماليه وجهها اللي ينطق بالحـــــب وباللحظه هذي ... 

خصوصآ بعد ماعرفت من أسألتها لريناد بشكل غير مباشر عن سبب دخول عمر هنــا.. وخبرتها ريناد أنه جاب العمال عشان يركبون سماعات المطربه..

وريناد بذكائها تبي تجس نبـــض وتين خبرتها بعفويــه وبلا مبالاه مصطنعـــه أن البنات يسألون عن عمر بإعجـــآآآآآآآب .. وهي تجاوبهم وتقول : (أمـــــانه بنات سمو بالله وقولوا ماشاء الله).. 
وهــنــــا شبت نيران الغيره بقلب وتين وحست بالخــــوف عليــــه"..



*يعشقني.. يعشقني.. يعشقني..
من قلبــــه وقــــال 
انا ادري.. يحبنـــي؟؟؟
بس شوي أتغلــــى عليه......*


" رددتها وهي تأشر على نفسها وتناظر للبنات اللي واقفين بأطراف المنصه يصفقون.. حست نفسها ودها تتخانق معهم بس ماتلحق عليهم .. كثااااااااار معجباته واللي عينهم عليه ..

تذكرت كلامها لصفاء لما نصحتها بميتو وقالت [بتمسكين قلوب البنات مايحبونــه؟؟؟؟] وهي جاها نفس الأحساس ودها تمسك قلوبهم لاااااااااااااااااا يحبونـــــه!!!!!!"...


أنتهت الأغنيه .. قربت أحلام من وتين وهي تمسك يدها تبي تنزل من المنصه..

وتين: أحلام اجلسي مع أمـي أنا بظل واقفه هنا..

"تفاجأت أحلام منها وقالت بهمس": خوات المعرس وبنات عمه وبنات خاله مو مقصريــن تعالي نجلس أحسن..

"بسرعه ردت وتين بدون أستيعاب": بس أنا غيــــــــــــــر!!!

"هزت كتوفها وبراسها علامات أستفهـام": براحتـــــك... "وبخاطرها" غير بإيــــش؟؟؟؟؟؟

وبقســــــــم الرجـــــــال ... 


كان عمر جالس مع صديقه رمــزي وبجنبه أبو طلق وابو عطا ودلــــــي وصالح..

"أبو عطا وهو يهمس لصالح": رمزي ذا يحكي عربي وإلا أنجليزي؟؟

صالح: علمي علمك... أنا ماأفهم على حكيه إلا بعد الترجمه من عمر..

أبو عطا: خخخخخخخخخخ والله أن عمر ضايع معنا ...

صالح: ليــــــــه؟؟

أبو عطا: خربطنا حياته وشتتنا شخصيته .. لما يجلس معنا يرمي الأسلوب الحلو وراء ظهره.. وإذا جلس مع أهله وقرايبه وزملاء العمل مافيه احلى منه شياكه وذوق وهدوء ....

صالح: تصدق يعجبني كذا وأحس بالفخر فيه .. بس مو معي انا لأني ما أتحمل ...

أبو عطا: هههههههههههههه قل كذا من الأول..

"جاء عبدالإلــــــه مسرع وهو لابس الدقله و يقول لعمر بصوت عالي": أبوي وعبدالعزيز يبغونك للزفــــــــــــه..

"قام عمر وهو يستأذنهم بصوت مسموع": بعد اذنكم شباب ثواني وراجع..

"أبو عطا وهو يغمز له": ثـــــــــــــواني؟؟؟ قل دقايـــــق .. قل ساعآآآآآآت ...

"طير عيونه عمر وهو مبتسم": إيــــــــــــش؟؟؟؟؟؟

"أبو طلق بدفاشه": خذ راحتك يارجال أنت رايح لقسم الحريم ترزز شوي أستعرض بوجهك السموح .. 

"ضحك عمر وهو يقول": هههههههههههههههه أستح على وجهك يارجال وش ذا الحكي؟

دلي: أقول أقطع الهرج ورح بس لاترقص إذا غنت المطربه ترا البنات مايحبن الرجال الخفيف هههههههههههه....

"أنفجروا الشباب بالضحـــــك وهم مستمرين بالتعليقات ** قام صالح وهو يحط يده على كتف عمر": يالله أبو عمير سرينا ..

أبو عطا: وين ياأبو الشباب عمر يبي يزف أخوه أنت ليه حاشر نفسك معه ؟؟

صالح: أبي أوصله للبوابه وأرجع..

"أبو طلق وهو يأشر له": أجلس يابن الحلال عمر يدل طريقه مايحتاج خدماتك.. والا قصدك تلمح له يدخلك معه؟؟

صالح: أقول ابلع العافيه وأسكت ...

"عمر وهو يحط أيده على رأسه": يلعن ابو الأستهبال اللي تعرفونه ... أنا رايح وثواااااني>> ( قالها بتأكيد) وأرجع..

* عليك مبارك يانور حياه...
عليك مبارك صيد البنيه...
ومكفين بها شر الندامه
يالله ياكريم..
محدن ضيعه..

ياعين اللي كما عين الغزاله..
وانتي شمس الضحى بأيام غيمه..
وانتي قمر تبلج من عشاها..
يالله ياكريم..
محدن ضيعه...*



"نزل عـمــــر من الدرج على أغنية الفنان راشد الفارس الطربيه .. يتقدم المعــرس وابـــوه بأبتسامه حلوه وعيونه بالأرض مارفعها وهو يسمع زغاريد أمه وخواته "... 

"شهقت أحلام وهي تتمتم": ياااااااااااااه ... وش هالصـــــدفه.....؟؟ هذا هو نفسه اللي بالصوره اللي على مرايــــة وتين...!!


"ألتفتت على وتين بحماس تبي تخبرها .. لقتها تناظره والدموع متحجره بعيونها.. دزتها من كتفها بخفه وهي مستغربه": وتين.. وش فيها عيونك تدمع..؟ من العدسات..؟

"ماردت عليها وتين وعيونها تتبع عمر وهو يصعد على المنصه ويحب على رأس أمه وعماته.. 
تنقل نظرها مابينه ومابين بنات قرايبه اللي واقفات عالمنصه وعيونهم عليه .. جـــــن جنونهـــــــا ودموعها تنزل بدون سبب وبدون تفسير.. 
أحلام ضاعت بجماله مع البنات اللي ضاعوا وظلت تناظره بإعجاب ونست وتين وعدساتها اللي تظنها سببت ضيق لعيونها"..


"ريناد وهي تمسك يد عمر": عمروري أرقص معاي ..

"عمر وهو منحرج مره": ماعليه رنوووده أبطلع ربعي ينتظروني..

ريناد: بدري.. ألحين المطربه بتغني بأسمك؟؟

"مارد عليها ونزل من الدرج وعيونه بالأرض مارفعها أبدآ بحركه لفتت نظر النســـاء بالقاعه وهمسات الأعجآآب تحاصره..


© آآهـ لو تدري بـ قلبي وشـ يقول .. ؟
يوم تقطع خطوتك " حبل آلوصـــــآل " 

تشهق آنفآســي ويملكني آلذهــــــول !!
وتنرسم في نظرتي كلمة " تعـــاآآآآآآآل ".... ©


(( وربــــي وحشتنــــي ياعمــــر )).....



تمتمت وتين بهالكلمه وتحس الرؤيا أختفت من حولها و عيونها ماعاد تشوف غيره وهي تتبع خطواتــه.. 
تحس أن دموعها * دموع حـــب * دموع غيـــره * دموع نـــدم *.. أمتزجت كل الدموع بلحظة الأعتـــراف المتأخــــر بالحــب؟؟؟

ألحيــــــــــــــن .. هي تعترف أنها ((تحبــــــه)) تعترف بأن مافيه مخلوق أسرها غيره ... رمت مشاعر الأخــوه والغــلا ورمت أهلها ومجتمعها كله ورى ظهرها ... وماعاد تبي من الدنيـــا غيره..؟؟؟


"بعد ماطلعوا المعاريس من القاعه ألتفتت أحلام على وتين وهي مبسوطه": ويـــه ياملحه أخو المعرس هذاك ابو خدود.. يجنن..

"وتين وهي تمسح بقايا الدموع من تحت عيونها و تتصنع الامبالاه": أي واحد تقصدين؟؟

"أحلام بحماس": أول واحد طلع من القاعه.. يخقق بثقله ماشاءالله عليه مارفع عينه .. أحسن من هذاك اللي أصغر منه تحسين رافع راسه وكأنه يقول (شوفوني ياحريم)...

"وتين وهي تقوم": أنا بروح أضبط شكلي وأرجع..
"وبخاطرها" والله لا أشيله من رأسك ياأحلام ** مو ناقصني إلا أنتي..؟؟؟



"دخلت دورة الميـــاة وكانت ملياااااانه بنات يضبطون اشكالهم بعد ماتحوسوا من العبايه والطرحه بزفة المعرس.. 
طلعت الروج الأحمر من الشنطــه وقربت للمرايه وهي تسمع الكلام اللي تمنت تنسد أذانها ولاتسمع"..

: صورتـــه ..!!

"صرخوا البنات": واااااااااااااااو قووووووولي والله ؟؟؟؟؟

: والله.. 

: كيف دخلتي الجوال؟؟

: أنا بنت عمه وولد امه اللي يمنعني..

: بس ليه ريناد باينه بالصوره..؟؟ 

:حاولت أخفيها ولاقدرت الخااااايسه واقفه تتدلع بجنبه..

: دمها ثقيل.. أهم شي هو يااااااالبــــى خدوده..؟؟

: بس قهر بسرعه طلع ما طول..؟


وتيـــــن ×× لا تعلــــــــــــيــق ×× 


"طلعت بسرعه قبل ماتسمع أكثر وهي متوتره ومرتبكه .. 
حست إن الحياء ضايــــع من هالبنات مثل ماضاع حبها لعمر وهي كل همها إنها تمسك قلبها لاينبض ويتجرأ بمشاعره بلا وعي .. 
كل همها إن صورتها تبقى نظيفه بعين نفسها وأهلها وأهل عمر و(عمر نفسه).. توقعت لو إنها همست له بــ (أحبـــك) تتغير نظرته لها ويعطيها مشاعره وبعدها يمل ويتركها .. مثل باقي الشباب اللي يعشق ويحب ويهيم للثماله وللمــلل"..



: وتيــــــن..

"ألتفتت وتين على ريناد": هلا...

"ريناد وهي تقرب وتسألها بشك": وش فيك ذبلانه اليوم وقلبك سرحآن؟

"أبتسمت وتين وهي تبعد شعرها لوراء": بالعكس قلبي مركـــــز ومبسوط "وبخاطرها" بس حظي اللي سرحان ..

ريناد: إيه باااااااين والدليل إن فيسك (وجهك) متغير ويعطي ألوان ..

وتين: ألوان الطيف مثلآ .. 

ريناد: هههههههههه لأ ألوان ثانيه إنتي تعرفيها ..
على فكره ترا داليا عالمنصه طلبت مني أناديك إنتي وبنت عمك...

وتين: طيب..

"ريناد وهي تهمس بإذن وتين": طالع شكلك جنــــــآن أحلى مني ومن داليا ومن بنت عمك أحلام بعد.. 

"ضحكت وتين": هههههههههه تسلمين عيونك الحلوه..




ــــــــــــ


الساعــــــه 1 .. رجعوا من الزواج مع سطام..
وأول مادخلت وتين غرفتها بسرعه راحت للتسريحه وشالت صورة أخوانها مع عمر وحطتها بظرف ورمتها بدرجها الخاص...

أحلام: ليــــــه؟

"وتين بنظرات حاده": وش اللي ليه؟

"أحلام خافت من نظراتها": لأ ولاشي....!!

"رمت وتين عباتها عالأرض بإهمال وطلعت من الغرفه.. أحلام خنقتها العبره وجلست عالسرير مصدومه من وتين لأن أول مره تقابلها بأخلاق شينه.. 
ناظرت التسريحه بقهر وبخاطرها": طوال الأيام اللي راحت ماتجرأت اسألها مين اللي بالصوره.. ولما سألتها قالت ;ما أدري..؟ ولما عرفته من نفسي شالت الصوره من قدامي.. وش أفسر تصرفها...؟




"دخلت وتين غرفة فارس ولقته منسدح عالسرير وبيده جواله": أموت بالأناقه ياأنيقــــــه..

"أغتصبت الأبتسامه وهي تجلس على سرير سعد": تسلم .. هاه شخبار الزواج..

"فارس وهو يتعدل": أنواع الفله .. سوالف وضحك مع الشباب..

وتين: حلو يعني إنبسطت كثير..

فارس: وإنتي..؟

وتين: أووووه مره أنبسطت حتى ماودي ارجع للبيت..

فارس: كان نمتي هناك هههههههههه..

وتين: مممممم طيب سولف لي وش صار بقسم الرجال ودي أعرف وش الأوضاع هناك..

"فارس وهو يحكي بحماس": شبعت ضحك لدرجة ان دموعي إنزلت من خالي صالح وأصدقاءه..

"وتين بفضول": ليه وش صار؟

فارس: جالسين بجنب بعض وأنا كنت عند خالي سطام ومدري وش لقفني وجلست معهم ياهوووووووووه مابقى أحد ماعلقوا عليه..

تصوري ولد عمره 10سنوات من قرايب المعرس اللي بالشرقيه أبوه دكتــور ماشاء الله .. الولد شكله مرتب وكشخه.. جاء يسلم على عمر ويبارك له وبعدين سلم عالشباب كلهم ويقول"كيف حالكم وإن شاء الله تمام".. 
الولد قال كذا وتعالي أسمعي التعليقات.. أبو طلق يقول(أحسه متربــي صح) وأبو عطا يرد عليه ويقول(ليه إحنا عيال شوارع)؟؟
وشابوره يقول(أحسن من عيالنا الطعـــوس)وخالي صالح يقول(حنا مجتمعنا فقر على قلة ثقافــه!!).. ولما قال ثقافه مسخروووووه الشباب (أحلى يابو السلق لاتحكي بالثقافه وتحرج نفسك) ..

" أنفجرت وتين بالضحك": ههههههههههههههههههههه الله يقطع أبليسهم مره رجه..

فارس: أقولك أقلبوا الزواج فوضى بالتعليقات بس الحمدلله أنهم جالسين بآخر القصر ما حد منتبه لهم..


وتين: ههههههههههههههه والله انهم فله .. 

"سعد وهو متغطي بالبطانيه ويصرخ": هيــــه أنتم أزعجتوووووونــــي! أطلعوا براااااااا أبي أنااااااااااام..

"ألتفتت عليه وتين": نام ماحد منعك..

"فارس وهو يقوم من السرير": خلينا نجلس بالصاله أحسن..

سعد: إيه قوموا أنقلعــوا للصاله..

وتين: عدل ألفاضك يابزر..

فارس: عناد فيك ماحنا متحركين من هنا ..

"دخل سطام الغرفه وهو لابس ثوب أبيض وشماغه على كتفه": السلام عليكم..

"ردو وتين وفارس": وعليكم السلام..

سطام: لسه صاحين مانمتوا..؟

"سعد بصوت عالي": ابي أنام وهذولا مثل الهنود يقرقرون فوق راسي أزعجووووني..

"سطام بإستياء": ياخي عليك أسلوب يعني حتى عيال الشوارع ماعندهم مثله..

"فارس وهو كاتم الضحكه": قـلـــة ثقافــــه ياخالي..

"ضحكت وتين وهي تضرب يدها بيد فارس": ههههههههههههههههه وطعــس بعد..!

"طير عيونه سطام": إيش؟

"فارس بهمس": ياويلك ياوتين..!!

سعد: قالت طعس ماسمعتها..

"سطام وهو يناظر وتين": وش طعس ذي؟

"وتين بإحراج": مدري سمعتها من الشباب..

سطام: أي شي تسمعينه تقولينه؟؟ إنتي أكبر من هالألفاظ ياوتين صح؟

وتين: صح..

سطام: وش عندك تركتي بنت عمك جالسه لحالها..؟

وتين: كنت ابي أجلس مع فارس نسولف شوي بس نكد علينا سعد..

سطام: كملو سوالف بكره ويالله كل واحد يروح لفراشه..

"دخلت وتين غرفتها لقت أحلام بسابع نومه.. بدلت ملابسها ورمت حالها عالسرير بتعب.. 
تحسه يوم ثقيل مامر عليها أبد.. لأن مشاعرها أندفعت بلحظه وحده وأحرجتهــــــا..!!!
ماكانت متوقعه بتدمع عيونها بسبب عمر ولا كانت متوقعه إنها تشيل الصوره فجأه من التسريحه وتتخلى عن أحترامهــا لأحلام"..


غمضت عيونها وهي تردد أذكار النــــــوم....

*بإسمك ربي وضعت جنبي وبك أرفعه.. فإن أمسكت نفسي فأرحمها.. وإن أرسلتها فأحفظها بما تحفظ به عبادك الصالحيــــــن*..





####################





يـــوم الخميــــــس..

26 ذو القعـــــــــده..







"دخل أبو سطام غرفة صالح وهو مستعجل": قــــــم .. قــــــم ياصالح إنت للحين نايــم..؟؟؟

صالح: ..................

"أبو سطام وبصوت عالي وهو يهز جسمه بقوه": صااااااالح قم الله لا يصلح أبليســك..>> (هذي دعاوي الشياب دايم)

"أنزعج صالح من الصوت وتمتم وهو غافي": لاااااا.. ابنام.. بدري.. ابنام..

"أبو سطام وهو يشيل البطانيه بقوه": أقولك قم عمك جآي من القريــات وقريب يوصل قم جيب له الذبايح..

"صالح وهو يدفن راسه تحت المخده بملل": بعديــــــن بعديــــــن..

أبو سطام: الساعه 12 الظهر لمتى نوم قم جيب الذبايح ما عندنا وقت ..

"صالح وهو يتحلطم": يايبه أمس مارجعت من الزواج إلا الفجر والله ماأرتخى عظامي ولا أرتحت بالنومه..

"أبو سطام بعصبيه": نامت عليك طوووووفه.. قم لاخلي العقال يرقص على عظامك.. مافيني حيل أروح للحراج وإنت تقوم ألحين ورأسك فوق رجولك..

"قام صالح من السرير وهو مقهور": لا خلاص.. السالفه فيها عقال أقوم أزين.. أصلآ النوم طار من عيوني..

أبوسطام: جعله مايعود.. أها بس بوجهك للمسجد وعقبها للحراج وإنت تعرف الذبايح الزينه..

"أحلام كانت صاحيه من بدري وأتصل عليها أبوها وعطاها خبر أنهم ماشيين من الصباح هو ومشعل وجايين للرياض عشان ترجع معهم للقريات.. 
وأحلام بسرعه أخذت الشناط من المخزن وراحت للغرفه عشان ترتب أغراضها فيها وهي مبسوطه لأن بترجع لمكان تمون عليه وترتاح فيه من شعور الغربه اللي عذبها من شهرين وتحس كأنها سنتين.. 

ماتنكر أنها أنبسطت وتغيرت نفسيتها وشخصيتها للأفضل لكـــن يظل شعور الشوق والحنين لأهلها ولديرتها .. وكل من جرب شعور الغربه بيتذكر أنه مهما راحت أيــام حلوة وهو بعيد عن أحبابه .. ينساها وما يفكر إلا باللحظة اللي يرجع لهم".. 



"فتحت وتين عيونها ببطء على ضوء الثريا .. ناظرت بالساعه لقتها وحده ونص.. رفعت رأسها بتعب لقت أحلام واقفه قبال الكبت وتطلع ملابسها": وين بتروحين؟؟

"أحلام بدون ماتناظرها": للقريات..

"فزت وتين وهي تعدل شعرها": أيش؟؟؟؟ للقريات؟؟؟

أحلام: أيوه أبوي ومشعل مشوا من الصباح وجو للرياض عشان ارجع معهم..

"وتين خنقتها العبره وحست بتأنيب الضمير وتوقعت أن أحلام زعلانه من موقف أمس عشان كذا بترجع لأهلها.. بلعت ريقها وسألت بتردد": ليــــــش؟؟

"أحلام وهي منحنيه للشنطه": لأن أخوي مشعل عنده دوام الأسبوع الجاي ومايلقى وقت يرجعني فيه إلا اليوم..!!

"أرتاحت وتين شوي بس ظل الخوف فيها من زعلها أمس": طيب ودراستك .. باقي لك أربع أيام؟؟

"أحلام وهي ترجع تطلع ملابس من الكبت بدون ماتلتفت لوتين": أسحب عليها مابيدي حيله .. أهم شي ما أتعب أهلي وأضغط عليهم..

وتين: ترجعون للقريات اليوم بالليل؟؟

أحلام: ماأدري .. أبوي طلبني أجهز شناطي وماقالي بأي وقت نرجع..

وتين: أكيد بكره لأن لازم اليوم يرتاحون..

أحلام: ما أدري .. أنا آسفه إذا ضايقتك بضوء الثريا بس كنت ابي أجهز شنطي..

"قامت وتين وهي تعدل بجامتها": لأ بالعكس عادي.. أنتظريني أخذ شور عالسريع وأجي أساعدك..

أحلام: شكرآ ** أنا أنتهيت..


"بلمت وتين تناظرها وهي مصدومه وأحلام مو منتبهه لها .. ثواني و طلعت من الغرفه وتحس الدنيا ضااااايقه فيها وكل تفكيرها أن كيف تراضيها"؟؟؟

"عمر بذهول": أووووب أووووب.. 12 الظهر مره وحده ..؟ والحراج والمطعم وألحين الأستقبال .. من جدك تتكلم..؟

"صالح وهو واقف قدام المراية يلبس شماغه": أجل أمزح؟ أقسم لك بالله لو أحسب الساعات اللي نمتها ماتجي 6ساعات هذي الست على يومين من قبل زواج عبدالعزيز..

"عمر وهو يعطي صالح العقال": طيب عمي ليه ما أجل العزيمه لبكره لما يرتاح أبو مشعل..

"صالح وهو يزين المرزام": يبي يرجع بكره بالليل عشان دوام مشعل..

عمر: ماعليه يابو صلوح تحمل ساعتين عقبها رح بسابع نومه..



"دق جوال صالح ورد بسرعه بدون مايشوف الرقم من الأرهاق": هــــــاه..

وتين: يؤيؤ عدل أسلوبك شوي بالرد..

صالح: إنتي من؟

وتين: بسم الله عليك ماعرفتني..؟

"صالح وهو مكشر": خلصيني عاد من إنتي؟

"وتين بإستهبال": من المقروده اللي بتدق على رقمك غيري أنا.. يعني متوقعني معجبــــــه؟

"سكر صالح الخط بوجهها وحط الجوال بجيبه .. وعمر يسأله ومستغرب": مين؟

صالح: ماقالت لي عشان أقولك..

"أخذ عمر الجوال من جيب صالح وطلع آخر المكالمات المستلمه": (الــــــدوام 1).. هذا من أرقامك إنت وماتعرفه.. مين الدوام؟؟؟

"صالح بتعب": أوووووووه هذي وتيـــــن .. والله ماميزت الصوت..

"عمر دق قلبه بسرعه وعطا صالح الجوال وقال لاشعوريآ": كلمها شوف وش تبي..

"صالح بملل": أقول بس تعال يالله خلنا نروح نجلس مع الرجال بالدوانيه ترا قاااااااافله معي ومو ناقص طلبات زياده..

"تنهد عمر وهو يعدل جاكيته ويمشي وراء صالح ويتمتم": ماتفهم .. ماتحس ..

ـ: أنا ما أفهـــــم ..؟؟؟

صفاء: أيوه وربي أنك ماتفهمين .. الحين قدام عينك ولا حرك فيك ساكن.. 

"وتين بتردد": بالعكس والله من أمس وأنا أفكر فيه .. يعني حسيت .. حسيت أن قلبي مسخــن ..

"أنفجرت صفاء بالضحك": ههههههههههههههههه أموووووت بالوصف.. يعني هذي بداية الحب..؟؟

"تنهدت وتين وهي تبتسم": آآآآآه واللـه أحس أني رميت العالم وراي وصرت متهوره .. تصوري أمس شلت الصوره من التسريحه وبغيت أتهاوش إلا شوي مع بنت عمي .. فشيله بتسافر بكره وهي زعلانه علي والسبب عمر..

صفاء: الصوره ذيك ماغيرها؟ وش دخل أحلام فيها؟

وتين: أيوه .. أنا قلت لك كم مره أن أحلام دايم تسألني عن اللي بالصوره مين وأطنشها .. وأمس بالزواج مخربتها وضاربتها ميانه وهي جالسه وتمدح فيه .. مت من القهر ..

صفاء: أحلى أحلى جاك ماجاني من ( الغيره ) بس أنا أهون منك يعني ما أبين لأحد شي.. 

"خافت وتين": ياويلي.. لايكون أحلام حست فيني..؟؟

"صفاء تبي تخوفها زياده .. قالت وهي كاتمه الضحكه": عز الله أنفضحتي بالقريات .. روحي أمسكي بنت عمك لاتسافر خليها عندك لما ترقعين السالفه..

"وتين وهي مستعجله": أكيد بروح أرقعها .. يالله بااااااي ..

صفاء: لحظه يابنت بعدين رو......طووووط طووووط طووووط..

"دخلت الغرفه .. مالقتها .. راحت تركض للصاله تدورها ودعمت بسطام بقوه.. مسكها سطام من ذراعها وهو يسمي عليها..

"وتين وهي منحرجه": اوووووه أسفه ماأنتبهت ..

سطام: وش فيك ..؟

وتين: مافيني شي بس كنت أدور على أحلام..

سطام: جالسه بالدوانيه مع عمي .. ترا عمي يسأل عنك ويبي تجين تسلمين عليه..

"عضت وتين شفايفها وبخاطرها": الله يستر ..

سطام: ماشفتي صالح وينه؟

وتين: أتصلت عليه قبل نص ساعه كانت امي تبي تكلمه وقفل بوجهي وما رجعت أتصلت .. ليه هو مو جالس مع الرجال؟

سطام: قام فجأه وطلع لحاله وماعاد رجع حتى جواله مقفل مدري وين راح..

وتين: خوفتني عليه.. وين راح يعني؟؟

"سطام وهو يطمنها": لا تخافين عليه بس أنا مستغرب منه لأن مو وقته يطلع ويقفل جواله حتى ماقال لـعمر وهو اللي صديقه ومايسوي شي إلا بشوره..

"دق جوال سطام": هلا عمر..

عمر: أتصلت على الشباب كلهم واللي مقفل جواله واللي مايرد ما أدري ليه ...

سطام: غريبه أجل مافيه إلا أنك تروح لبيوتهم .. انت تدلها..؟؟

عمر: اكيد هذولا اصدقائي.. طيب اسمعني اذا سأل عنه عمي قله أن واحد من الشباب صارله حادث وراح صالح يتطمن عليه .. 

سطام: ابشر أبكذب عشانك لأني داري أنك ماتعطي عليه ..

عمر: تسلم .. فمان الله ..



************************


مر الوقت بسرعــــــه .. وراحوا الضيوف من بدري .. وجلس العم سعد مع بنته أحلام يسولف معاها ويسألها عن أحوالها.. بعدها نام هو ومشعل عشان يسافرون للقريات الصباح ..

وعلى غير العاده .. الساعه 3ونــص الفجــــر .. كان الكل صاحـــي مانام .. الكل قاعد على أعصابه يترقب .. 

أبو سطام جالس بالصاله يتصل على كل المستشفيات وأقسام الشرطه والمرور يسأل عن صالح..
وسطام طالع مع عمر يسأل أصدقاءه عنه .. وأم سطام جالسه تصيح من الخوف عليه وعندها وتين وفارس وسعد..

أما العم سعد ومشعل ناموا بدري من تعب وأرهاق السفر ومقررين يرجعون للقريات من الصباح..


"أبو سطام وهو يسكر السماعه": مو عندهم .. كل المستشفيات أتصلت عليها ولا لقيته قلت يمكن أنصدم من حادث صديقه وطاح بغيبوبه لا سمح الله.. 
والمرور أتصلت قلت يمكن قاطع الإشاره أو مسوي له هوشه وماسكينه وبعد مالقيته .. لاحول ولاقوة إلا بالله ..

"ام سطام وهي تمسح دموعها وتعطي فارس الجوال": أتصل على سطام يمكن لقاه عند أصدقاءه ..

"أتصل فارس وبسرعه رد سطام": أنا قريب من البيت..

فارس: لقيت صالح؟

سطام: لأ .. 

"سكر فارس وهو يقول لجدته": مالقاه .. 

"صاحت أم سطام بقوه ووتين تحضنها وتصيح معها .. وسعد وفارس يناظرونهم والدموع متحجره بعيونهم.. 
أول مره يمرون بموقف مثل كذا أن أحد منهم يختفي فجأه بدون سابق أنذار .. وشي طبيعي أنهم من الخوف كل طاري شين يطري عليهم"..

×× نهايــــــــ ( البارت الرابـــــــــــــــــع ) ــــــــــــــــــة ××

©الـــجـــــــ الخامس ـــــــــزء©






بنفس يــــــوم الخميــــــس....



"وقف سطام سيارته ونزل وهو حاط شماغه على كتفه من التعب ..وعمر معه ماسك الشماغ والعقال بيده وسرحان يفكر بصالح"..

"سطام وهو يدخل البيت ويهمس لـ عمـر": تدري عاد أنا شايل هم عمي وولده مشعل أخاف يحسـَـون على تصرفات صالح..

"عمر وهو يوقف بالحوش ويمسح على راسه بـتوتـَر": كلهم بـ حريقـــــه .. أهم شي أن صالح يكون بخير ..


"مشى سطام خطوه وتفاجأ بصالح قدامه منسدح عالدرج ويتألم وشكله مو طبيعي .. 
راح بسرعه وشـاله مع عمر ودخـَلوه داخل البيت وهم يسألونه وين كان .. بس صالح مـايرد عليهم ويتمتم بكلمات ما فهموها ..

وقفـوه عند دورة الميـاه عشان يغسلون الدم اللي على راسه وشعره .. بس صالح رمى راسـه بـقوَه على المغسله وصار يستفـرغ.. 

جاء أبو سطام وتتبعه أم سطام وسعد وفارس وأنبسطوا لمـَا عرفوا أن صالح بخير ** بس أستغربوا الحاله اللي هـو فيها".. 



ابو سطام: وين لقيتـــوه ؟؟؟

"سطام بعصبيـَـه": دخلت البيت ولقيتـه جالس على الدرج والظاهر أنه مسـوَي مصيبـه كبيـره هذا مـا يجيب لنا إلا المصـايب..

"أبو سطام وهو يحط ايدينه على راسه من الصدمه": لا إله إلا الله .. أخـوك كان عند خويـَـه اللي سوَى حـادث وش مصيبتـه؟؟...

سطام: أي حادث يا يـبه.. هذي كذبـه مننا عشان ما تتفشـَـل قدام الجماعـه من صالح وخرابيطـه ..

أبو سطام: أجل وين كان من تعشـَـى طلع ولا رجـع إلا ألحين ..

سطام: الظاهر انه يبي يغيـَـر جـو عـن المشاكل والهوشـات مع الناس .. فشـَـلنا عند خلـق الله..

"انقهر عمـر وما تحمـَـل كلام سطـام بدون مـا يدافـع عن صالح": سطام ترى ما أسمـح لك تتكلـَـم عنه أنــا أكثر واحد أعرف صالـح.. و أذا كنت ما تعرفـه لا تظـلـمه..!!!

سطام: ماني ناطر أحـد يسمحلي.. هذا بس يصحـى لي تفاهـم ثــاني معـاه..

"طلع سطام لـغرفته وهو معصـَـب على الآخر وعمـر كتـَـف يدينـه ويناظره بـأستيـاء.. تكلمت أم سطام بضيـق وهي تقرَب لصالح": صالح ياولـدي قلـَي وين كنـت ومن اللي سوَى فيـك كذا؟؟

"رفع رأسه صالح من المغسلـه وطاح على الأرض .. فـزَ لـه عمر ورفعه واسنـده على جسمـه وهو يقول": خـذوا لي طريـق بآخذه لـغرفته..

أبو سطام: غرفته فـوق بعيـده عليه.. خذه لغرفـة فارس أقرب لـه..



"وتيـن كانت تسمعهم من وراء الباب وتصيــح على حالة صالـح.. ولمـَـا قالوا أنهم بيروحون لغرفة فارس هربت بسرعـه لغرفتها ..

أحلام كانت نايمـه وما حسـَـت بأي شي لأن غرفة وتيـن بجناح معزول بآخـر البيت .. حتى أبوها وأخوها مشعل ما حسـَـوا بشئ لأنهم نايمين بالمـلحق ..

"أنسـدح صالح على سرير فـارس بمساعدة عمـر وأبـوه .. غطـَـتـه أمه بالبطانيه وهي تسمـَـي عليـه"..

أبو سطام: خلـَـوه يشبع نـوم لين يصبح ونعرف وش بـلاه..

"أم سطام وهو تتأمل بصالح": أن شاء الله خيـر..

أبوسطام: مامـن خير عقب اللي صـارله..

عمر: أستهدي بالله ياعمـي ولا تضغـط عليه .. ترى صالح مظـلوم صدَقنـي..

"أخذ أبوسطام نفس طويل": ليتـه أخـذ شوي من عقلـك وأخلاقـك أنت أفهـم منه * أما هو ملقـوف الله يهديه.. 

"جلس عمر على السرير وأغتصب الأبتسامـه وهو يـدافع عنه": أنا آخـذ منه ما أعطيـه .. وتكفى عمي إذا لي خـاطر عندك أقفـل على الموضوع ولا تجيب سيره.. تكفى تكفى ياعمي.. 

"تنهد أبو سطام بتعب": أبشر ياولـدي لك مابغيت و عشانك غآلـي عندي ما راح أكلـَـمه بكره .. بس أوعدنـي إن هـو يجي بنفسه يقول لي وش صـار له وبدوووون كـذب..!!!

عمر: وعــد مني يا عمي أخلـَـيه يجيـك بنفسه..

"طلعوا أبو سطام وأم سطام .. ألتفت فـارس وقال بحمـاس": أخس يالخطـير قدرت على جـدَي وأحنـا ما نقدر عليه..

عمر: لـعيووون (غــالـي) ترخص مدينه..

"سعد وهو نعســآآآن": فـارس.. قـم نروح لـغرفة صالح ننام فيها ونخلـَـي عمـر ينـام على سريري ..

"عمر وهو يحـط شماغه على كتفه ويقـوم": لأ.. بروح لـبيتنا والصباح أن شاء الله أجي .. فمان اللــه.. 





×× روح أنتصفـت بـ جسديـــن .. شخصيتيـن أشتبكـت بـ روح واحــده..!! 

روح الحــــب والتفاهـــم والأحتــــرام والوفــــا اللآمحــدود .. 


ــ لا حــدود ( لأحتيـاجنا لهم) ..؟؟

لأنهم أغنيـاء بالمعـانـي الجميلــه .. 

ــ لا حــدود ( لــ نسيان أحزاننا معهـم) ..؟؟ 

لأنهم يدفنـون الألآم ويحيـون الأبتسامــه..


" مـفـارقه صعبـــه ".. 

تصعب على غيرنا .. ولكــن .. تسهل علينا ..


تسهل لأننا علـى يقين بـأن الحيـــاة ليسـت (عقيمــه) عـن أنجــاب أشخــاص لا يعرفـون الكـُره والحقـد و القسـوة واللاَمبــالاة!

ليست عقيمه عــن أنجاب أشخـاص لا يتخفـَـون خلـف أقنعه ولا يبخلون علينا في ذروة الحاجـه و يدعو لنا في ظهر الغيـب وبـ صدق.. 


نسير في الحياة بخـُـطى ثابتـه بحانبهم ونحمد الله كثيرآ بأن الواقــع لم يصفعنــا بكسر أحلامنــا .. 

لأن أحلامنا الوحيده والبسيطه هي أن يستمـرَ الحــــب والتفاهـــم والأحتــــرام والوفــــا بيننا ..

وسنظل نحلـم بهـذه الأحـــلام بلا حـــدود.. ××

يــوم الجمـعـــه

27 ذو القعـــــــده...




الساعـــــه 8 الصباح ..


"مشعـل وهو جالس على السفره يفطـر": أحلام صحت وإلا لسـَـه؟

أبو مشعل: أرسلت الخدَامـه تصحِيها..

مشعل: المفـروض تصحى مـن نفسها لأنها تعرف إن ما عندنا وقـت نضيعه بالجلسه هِنـا .. الساعه صارت 8 وحضرتها للحين نـايمه..

"أبو مشعل بحنان": مسكينه خلـَـها تشبـع نوم..

"قـام مشعل من السفره": المسكـين أنا اللـَـي لو تـأخرت على دوامي الله أعلـم وش يصيـر..

"دخل أبو سطـام الدوانيه وهو يسلـَـم ويرحـَب فيهم".. 

أبو مشعل: ليه صحيـت ماله داعـي.. حنَا من أهـل البيت محنا ضيـوف..

"أبو سطام وهو يجلس": قلـت أسلـَم عليك قبل تسـافر..

أبو مشعل: أقول وش صـار على خـوي صالح اللي بـحادث أمـس..

أبو سطام: رجع الفجـر تعبان ودايخ ولا علـَمنا وش صار لـه .. حـط راسه نام وما يشوف اللـي قدَامـه..

أبو مشعل: لاحول ولا قوة إلا بالله.. شباب طايـش ولاهمـَه عمـره .. هالحـوادث خطـْره وكلها بسبـَة السرعه ..

أبو سطام: الله يهديهم..

"دخلت أحلام وهي لابسه عبايتها وشنطتها الصغيره بـيدها وفرحانه لأنها بترجع للـقريات": صبـاح الخيـر..

"أبو مشعل وهو عآقد حواجبه": وعليك السلام.. وش بلاك انتي ما تعرفين تسلـَمين..؟

"أنخطـف وجه أحلام وبخاطرها": ياويلي .. هـذا أوَلها.. عـز الله ما تهنـَيت!!

"أبتسم أبو سطام": ونعم التربيـه يا أبو مشعل .. بنتـك ما شاء الله هاديـه ومطيعه وشاطـره بالدراسه.. هذاك اليوم تعلـَمني بدرجاتها بالأمتحانات ونسبتهـا.. الله يحفظها متفوقـه .. 

أبو مشعل: الحمدلله طمنتـنـي عليهـا ..

أبوسطام: أبسألـك.. وش أخبار خواتي رفعه وقمراء مالك علـْم بهـن..؟

أبو مشعل: علمي بهن بالصيـف لمـا جلسن بالقريـات أسبوعين وعقبها مـا غير تلفونات كل ما تباطيتهن أتصلت وهـن ما يقصـَرن بالأتصالات بعـد .

أبو سطام: ليه ما يزورنـَي بالريـاض يجلسن أسبـوع على الأقـل ..

أبو مشعل: الرياض بعيـده وخبرك عاد وحده ساكنه بالجـوف والثانيه بـ تبـوك و مـا بيدهن شي.. رجالهن مشغولين بالدوامات وإن جـت الأجـازه طلعوا للقريات أقـرب..

أبو سطام: أجل الأسبـوع الجـاي إن شآءالله بجي يمـَك عشـان أشوفهن وأتطمـَن عليهن .. 

أبو مشعل: حياك اللــه..

"وقف مشعل عند باب الدوانيه وهو يلبس نظارته الشمسيه": يالله مشيــنــا ..

أبو مشعل: حطيت شنـاط أختك بالسيـَاره ؟

مشعل: أيـوه.. فمـان الله ياعمي وسلـَم على الشباب وعلى عمتي أم سطـام..

أبوسطام: توصلـون بالسـلامه إن شاء الله..


ــــــــــــــــــــــــــــــــــــــــــــــــ 
الساعــــــه 12 وربع بعد صلاة الظهر..


طلع عمـر من المسجـد وراح لـ صالـح يتطمـَـن عليه..
لقـى أبو سطام جالـس بالدوانيه وأخذ لـه طريق لغرفـة فارس ..

"عمر وهو يضرب بـ خفـَه على يـد صالـح ويهمـس": صالـح.. أبو صلوح.. أصحــــى ..

"فتح عيونـه بصعوبـه وغمـَض لـثواني ورجع فتحها وآخذ نفـس طويــــــل"..

"أبتسم عمر": الحمدلله على السلامه ما تشـوف شـرَ..

"صالح بتمتمه": الله يسلمـك..

عمر: وش فيك يابـن الحلال خوفتنـا عليك .. كذا فجأه تطلـع ولا ترجع إلاَ الفجـر وحالتـك حـاله.. خير وش السـَالفـه؟؟

"صالح صـد وهو يغمـَض عيونه بقـوَه": الملعون أبو ضـروس مـدري من ويـن طلع لـي ..

"طيـَـر عيونه عمـر وصـاح بصوت عالـي": تهاوشــت معـه !!!!

"أستند صالـح على يدينه وأعتدل بجلسته بصعوبـه": آآآآآه مـا خلـَيت فيه عـرْق صاحي.. هبـَلت فيه هـو وأخويـاه..

"أنقهر عمـر هو يضرب صالح من كتفـه": يا نـذل ليه ما علـَمتني عشان أفـزع لك..

"تألـَم صالح": آآآآآآآآآه شوي شوي كسـَرت عظامي وهو خلقـه متكسـَر..

عمر: طيب أنت لـحالك وإلا معـك الشبـاب؟

صالح: معي أبو عطـا وأبو طلـق وشابـوره.. بس أنا أثنين علي وباقي الشباب على قدَهم واحد واحد..

عمر: الله لا يوفقه هالداشـر.. ألحين أكيد ارتـاح عقب ما سوَى إاللي بـراسـه..

صالح: والله مـا أنساهــا له والأيـام بينا .. آآآآآخ بس لـو تشوف وش سوَيت بضروسـه.. أثنين عدمتهن والثالث ما لحقت عليه..

"ضحك عمـر وهو يضرب يـده بـ يد صالـح": هههههههههههههههههههههه كبيــر يا أبو صلوح..

"صالح وهو يتألـَم بقـوه": آآآآآآآآآآآآآآه أقولك لا تضرب ترى ماني ناقـص.. 

"عمـر يبي يستفـزَه": يا حليل النونو ما تتحمـَل .. 

صالح: ضف وجهك ولا تعايـر ..

عمر: واللـه انـك قاهرني .. شلون تسوي شي بـدون ما تعلـَمني وأنا ما قد خطيت خطـوه إلا انت معاي وما انسى أقول لك عن كــل شي اسوَيـه.. 

-: واللـه أنها بالصدفه ما كنـت مخطـَط ومدبـَر ولا هـُم يحزنون.. لمـَا جبت العشـاء من المطعم لقيته هناك جاي يآخذ عشاء بعـد.. نظره مني ونظره منه نتعرَف على بعض... وووووو...

"أبو سطام وهو عاقد حواجبه": كمــَـل.....

صالح: وطلعت بـسيارتي وأشوفـه لحقني لين البقاله اللي هِنا عقـب راح.. بعد ما تعشـَيت أتصلت على الشبـاب وتواعدنـا عند المطعم ورحنـا وإلا هو مجمـَع أصدقـاءه وواقف بالبـِرحه .. ووووو لا تسألني بعدهـا وش صار....؟

أبو سطام: وليه ما أتصلت على الشرطه وهم اللي يتفاهمون معهم..؟

"صالح وهو يحك رأسه": جت بسرعه المضاربه وما حولنا أحد.. وتخبر يعني ماصار فيه وقت أتـَصـل على الشرطه..

أبو سطام: وإذا أنها جت بسرعه وينك باقي الوقت ما رجعت للبيت؟

"صالح بتردد": كنا ببيت أبو عطا نستريح ووو.. وأنا كنت متعشي وطلعت على الهواء البارد ومع المضاربه حامت كبدي و.. أستفرغت كم مـره التعب..


"أبو سطام ساكت و يناظر صالح بتأمـَل"..


صالح: والله هذا اللي صار ولا كذبت بـ شي..

"أنفجر أبو سطام وتكلم بعصبيه": 
أستـــــح على وجهك رجــَــــال طول وعرض وقاعد تسولف عن الهوشات والمضاربات؟ ما كبــــــرت؟ ما عقلــــــت؟
عيب عليك والله عييييييييب .. اللي بـ عمرك فاتحين بيوت وعيالهم حولهم وإنت لاهي مع فلان وعلاَن.. مأذي خلق الله وعايش بفوضى..؟
متى تتسنـَع .. متى تحس بالمسؤوليـــــه.. 
أنا عمري قصرت معك بشي؟؟ 
عمري منعتك من شي؟؟ 
أنت من يومك مدلـَع وكل شي براسك تسويه ومحد يرفض لك طلب .. حتى بدراستك ووظيفتك ما نتدخل .. نقول رجـَـــــال ورايه بيده .. بس أنك تضرَ سمعتي بخرابيطك؟؟؟ 
توطـَي راسي عند الناس بحركات ما يسوونها إلا عيال الشوارع اللي وجود اهلهم وعدمه واحــــد!!!!

لا تحسب إن الأخلاق والشرف بس للبنت .. لأ .. أنت والشباب اللي بعمرك هم اساس الأخلاق و الشرف إذا ضاعت منك ضــاع باقي عمرك.. 
يعني بعد الهوشه أمس من اللي يترضـَى فيك لا بغيت تتزوج؟؟ من اللي بيأمـَن على بنته ويخليها بذمـَة رجــَــــال ماله هم غير المشاكــل وعوار الرأس .. 
يا ولدي الناس ألحين ما عاد ترضى بالقليل كلن يبي يصير أحسن من غيره.. كلَن يبي يعز نفسه ويرفـع من قيمته عند غيـره..
إلا أنت .. بعيد عن هالناس ليــه..؟

"مارد صالح وكان منزل رأسه للأرض من الأحراج عجـز يرفعه":..........................

أبو سطام: أنطـق.. تكلـَم.. كان عندك إعتراض على شي مـن اللي قلته علـَمني!!

صالح: ..............

أبو سطام: طيب أوعدني أن اللي صــار ما يتكـرر..

"صالح مايبي يعطي أبوه وعــد لأنه ناوي يآخذ حقه من الشباب اللي أمس بالأيام الجايه.. وبخاطره": وينك ياعمر تتكلم عني والله ماني قادر أبـرر وأدافـع أكثر .....!!

"قام أبو سطام وهو يحذره": والله ثــم والله إن تهاوشت أو أذيت أحد أخـذك بنفسي لمركز الشرطه ولا أعتـرف فيك سمعـت..!


"طلع من الدوانيه وكان عمر تـوه داخل وبيده أكياس فطـور لـصالح .. صرَف نفسه عشان أبو سطام يآخذ راحته بالكـلام"..


أبو سطام: شـف يا عمر تراي ألومـك معاه .. لأنك خويـه وتعرفه أكثر مننا إحنا يا أهله.. وأكيد أن كل شـي يسويه أنـت عندك علـم به..

"عمر تفاجأه من عصبيته .. وبسرعه رد بإرتباك": أحلف لك بالله يا عمي أني مـا دريت وانـا ألومه لأنه ما علمني.. بس أبشـر باللي يرضيك وأن شاءالله ما يعودهـا مره ثانيه..

أبو سطام: عطه فطوره خلـَه يبلع .. وعطه من عقلـك يمكن يتسنـَع .. لاحول ولا قوة إلا بالله..


"دخل عمـر ونزَل الأكياس قـدام صالح اللي منسـدح ومغمض عيونـه"..

عمر: أوب أوب عمـَي قــافله معه..

"ألتفت عليه صالح": وين رحـت إنت .. وهقتني مع أبـوي..

عمر: تبيني أجلـس عشان أتهزأ معك.. توه عطاني كلمتين هزنـَي من طولـي!!

"تعدل صالح وهو يتألـَم": آآآه .. يمـون عليك والله ..

عمر: بزيـاده .. أتوقع لو إننا نتشابـه بالأشكال بعد كان سمـَاني صالـح وسمـَاك عمـر..

"أبتسم صالح وهو يآخذ البيبسي من الكيس": بسم الله علي .. ما أتخيل نفسي أشبهـك!!

"خًزه عمر وقال بإستهزاء": لــك الشـَرف_ بعدين أتوقع عقب الكدمات اللي بوجهك ويدينك مابقى فيك صالـح..

"ضحك صالح ": ههههههههه صـرت خربآن..

######

يــوم الجمـعـــه

27 ذو القعـــــــده...




الساعـــــه 8 الصباح ..


"مشعـل وهو جالس على السفره يفطـر": أحلام صحت وإلا لسـَـه؟

أبو مشعل: أرسلت الخدَامـه تصحِيها..

مشعل: المفـروض تصحى مـن نفسها لأنها تعرف إن ما عندنا وقـت نضيعه بالجلسه هِنـا .. الساعه صارت 8 وحضرتها للحين نـايمه..

"أبو مشعل بحنان": مسكينه خلـَـها تشبـع نوم..

"قـام مشعل من السفره": المسكـين أنا اللـَـي لو تـأخرت على دوامي الله أعلـم وش يصيـر..

"دخل أبو سطـام الدوانيه وهو يسلـَـم ويرحـَب فيهم".. 

أبو مشعل: ليه صحيـت ماله داعـي.. حنَا من أهـل البيت محنا ضيـوف..

"أبو سطام وهو يجلس": قلـت أسلـَم عليك قبل تسـافر..

أبو مشعل: أقول وش صـار على خـوي صالح اللي بـحادث أمـس..

أبو سطام: رجع الفجـر تعبان ودايخ ولا علـَمنا وش صار لـه .. حـط راسه نام وما يشوف اللـي قدَامـه..

أبو مشعل: لاحول ولا قوة إلا بالله.. شباب طايـش ولاهمـَه عمـره .. هالحـوادث خطـْره وكلها بسبـَة السرعه ..

أبو سطام: الله يهديهم..

"دخلت أحلام وهي لابسه عبايتها وشنطتها الصغيره بـيدها وفرحانه لأنها بترجع للـقريات": صبـاح الخيـر..

"أبو مشعل وهو عآقد حواجبه": وعليك السلام.. وش بلاك انتي ما تعرفين تسلـَمين..؟

"أنخطـف وجه أحلام وبخاطرها": ياويلي .. هـذا أوَلها.. عـز الله ما تهنـَيت!!

"أبتسم أبو سطام": ونعم التربيـه يا أبو مشعل .. بنتـك ما شاء الله هاديـه ومطيعه وشاطـره بالدراسه.. هذاك اليوم تعلـَمني بدرجاتها بالأمتحانات ونسبتهـا.. الله يحفظها متفوقـه .. 

أبو مشعل: الحمدلله طمنتـنـي عليهـا ..

أبوسطام: أبسألـك.. وش أخبار خواتي رفعه وقمراء مالك علـْم بهـن..؟

أبو مشعل: علمي بهن بالصيـف لمـا جلسن بالقريـات أسبوعين وعقبها مـا غير تلفونات كل ما تباطيتهن أتصلت وهـن ما يقصـَرن بالأتصالات بعـد .

أبو سطام: ليه ما يزورنـَي بالريـاض يجلسن أسبـوع على الأقـل ..

أبو مشعل: الرياض بعيـده وخبرك عاد وحده ساكنه بالجـوف والثانيه بـ تبـوك و مـا بيدهن شي.. رجالهن مشغولين بالدوامات وإن جـت الأجـازه طلعوا للقريات أقـرب..

أبو سطام: أجل الأسبـوع الجـاي إن شآءالله بجي يمـَك عشـان أشوفهن وأتطمـَن عليهن .. 

أبو مشعل: حياك اللــه..

"وقف مشعل عند باب الدوانيه وهو يلبس نظارته الشمسيه": يالله مشيــنــا ..

أبو مشعل: حطيت شنـاط أختك بالسيـَاره ؟

مشعل: أيـوه.. فمـان الله ياعمي وسلـَم على الشباب وعلى عمتي أم سطـام..

أبوسطام: توصلـون بالسـلامه إن شاء الله..


ــــــــــــــــــــــــــــــــــــــــــــــــ 
الساعــــــه 12 وربع بعد صلاة الظهر..


طلع عمـر من المسجـد وراح لـ صالـح يتطمـَـن عليه..
لقـى أبو سطام جالـس بالدوانيه وأخذ لـه طريق لغرفـة فارس ..

"عمر وهو يضرب بـ خفـَه على يـد صالـح ويهمـس": صالـح.. أبو صلوح.. أصحــــى ..

"فتح عيونـه بصعوبـه وغمـَض لـثواني ورجع فتحها وآخذ نفـس طويــــــل"..

"أبتسم عمر": الحمدلله على السلامه ما تشـوف شـرَ..

"صالح بتمتمه": الله يسلمـك..

عمر: وش فيك يابـن الحلال خوفتنـا عليك .. كذا فجأه تطلـع ولا ترجع إلاَ الفجـر وحالتـك حـاله.. خير وش السـَالفـه؟؟

"صالح صـد وهو يغمـَض عيونه بقـوَه": الملعون أبو ضـروس مـدري من ويـن طلع لـي ..

"طيـَـر عيونه عمـر وصـاح بصوت عالـي": تهاوشــت معـه !!!!

"أستند صالـح على يدينه وأعتدل بجلسته بصعوبـه": آآآآآه مـا خلـَيت فيه عـرْق صاحي.. هبـَلت فيه هـو وأخويـاه..

"أنقهر عمـر هو يضرب صالح من كتفـه": يا نـذل ليه ما علـَمتني عشان أفـزع لك..

"تألـَم صالح": آآآآآآآآآه شوي شوي كسـَرت عظامي وهو خلقـه متكسـَر..

عمر: طيب أنت لـحالك وإلا معـك الشبـاب؟

صالح: معي أبو عطـا وأبو طلـق وشابـوره.. بس أنا أثنين علي وباقي الشباب على قدَهم واحد واحد..

عمر: الله لا يوفقه هالداشـر.. ألحين أكيد ارتـاح عقب ما سوَى إاللي بـراسـه..

صالح: والله مـا أنساهــا له والأيـام بينا .. آآآآآخ بس لـو تشوف وش سوَيت بضروسـه.. أثنين عدمتهن والثالث ما لحقت عليه..

"ضحك عمـر وهو يضرب يـده بـ يد صالـح": هههههههههههههههههههههه كبيــر يا أبو صلوح..

"صالح وهو يتألـَم بقـوه": آآآآآآآآآآآآآآه أقولك لا تضرب ترى ماني ناقـص.. 

"عمـر يبي يستفـزَه": يا حليل النونو ما تتحمـَل .. 

صالح: ضف وجهك ولا تعايـر ..

عمر: واللـه انـك قاهرني .. شلون تسوي شي بـدون ما تعلـَمني وأنا ما قد خطيت خطـوه إلا انت معاي وما انسى أقول لك عن كــل شي اسوَيـه.. 



ــــــــــــــــــــــــــــــــــــــــــــــــ



-: واللـه أنها بالصدفه ما كنـت مخطـَط ومدبـَر ولا هـُم يحزنون.. لمـَا جبت العشـاء من المطعم لقيته هناك جاي يآخذ عشاء بعـد.. نظره مني ونظره منه نتعرَف على بعض... وووووو...

"أبو سطام وهو عاقد حواجبه": كمــَـل.....

صالح: وطلعت بـسيارتي وأشوفـه لحقني لين البقاله اللي هِنا عقـب راح.. بعد ما تعشـَيت أتصلت على الشبـاب وتواعدنـا عند المطعم ورحنـا وإلا هو مجمـَع أصدقـاءه وواقف بالبـِرحه .. ووووو لا تسألني بعدهـا وش صار....؟

أبو سطام: وليه ما أتصلت على الشرطه وهم اللي يتفاهمون معهم..؟

"صالح وهو يحك رأسه": جت بسرعه المضاربه وما حولنا أحد.. وتخبر يعني ماصار فيه وقت أتـَصـل على الشرطه..

أبو سطام: وإذا أنها جت بسرعه وينك باقي الوقت ما رجعت للبيت؟

"صالح بتردد": كنا ببيت أبو عطا نستريح ووو.. وأنا كنت متعشي وطلعت على الهواء البارد ومع المضاربه حامت كبدي و.. أستفرغت كم مـره التعب..


"أبو سطام ساكت و يناظر صالح بتأمـَل"..


صالح: والله هذا اللي صار ولا كذبت بـ شي..

"أنفجر أبو سطام وتكلم بعصبيه": 
أستـــــح على وجهك رجــَــــال طول وعرض وقاعد تسولف عن الهوشات والمضاربات؟ ما كبــــــرت؟ ما عقلــــــت؟
عيب عليك والله عييييييييب .. اللي بـ عمرك فاتحين بيوت وعيالهم حولهم وإنت لاهي مع فلان وعلاَن.. مأذي خلق الله وعايش بفوضى..؟
متى تتسنـَع .. متى تحس بالمسؤوليـــــه.. 
أنا عمري قصرت معك بشي؟؟ 
عمري منعتك من شي؟؟ 
أنت من يومك مدلـَع وكل شي براسك تسويه ومحد يرفض لك طلب .. حتى بدراستك ووظيفتك ما نتدخل .. نقول رجـَـــــال ورايه بيده .. بس أنك تضرَ سمعتي بخرابيطك؟؟؟ 
توطـَي راسي عند الناس بحركات ما يسوونها إلا عيال الشوارع اللي وجود اهلهم وعدمه واحــــد!!!!

لا تحسب إن الأخلاق والشرف بس للبنت .. لأ .. أنت والشباب اللي بعمرك هم اساس الأخلاق و الشرف إذا ضاعت منك ضــاع باقي عمرك.. 
يعني بعد الهوشه أمس من اللي يترضـَى فيك لا بغيت تتزوج؟؟ من اللي بيأمـَن على بنته ويخليها بذمـَة رجــَــــال ماله هم غير المشاكــل وعوار الرأس .. 
يا ولدي الناس ألحين ما عاد ترضى بالقليل كلن يبي يصير أحسن من غيره.. كلَن يبي يعز نفسه ويرفـع من قيمته عند غيـره..
إلا أنت .. بعيد عن هالناس ليــه..؟

"مارد صالح وكان منزل رأسه للأرض من الأحراج عجـز يرفعه":..........................

أبو سطام: أنطـق.. تكلـَم.. كان عندك إعتراض على شي مـن اللي قلته علـَمني!!

صالح: ..............

أبو سطام: طيب أوعدني أن اللي صــار ما يتكـرر..

"صالح مايبي يعطي أبوه وعــد لأنه ناوي يآخذ حقه من الشباب اللي أمس بالأيام الجايه.. وبخاطره": وينك ياعمر تتكلم عني والله ماني قادر أبـرر وأدافـع أكثر .....!!

"قام أبو سطام وهو يحذره": والله ثــم والله إن تهاوشت أو أذيت أحد أخـذك بنفسي لمركز الشرطه ولا أعتـرف فيك سمعـت..!


"طلع من الدوانيه وكان عمر تـوه داخل وبيده أكياس فطـور لـصالح .. صرَف نفسه عشان أبو سطام يآخذ راحته بالكـلام"..


أبو سطام: شـف يا عمر تراي ألومـك معاه .. لأنك خويـه وتعرفه أكثر مننا إحنا يا أهله.. وأكيد أن كل شـي يسويه أنـت عندك علـم به..

"عمر تفاجأه من عصبيته .. وبسرعه رد بإرتباك": أحلف لك بالله يا عمي أني مـا دريت وانـا ألومه لأنه ما علمني.. بس أبشـر باللي يرضيك وأن شاءالله ما يعودهـا مره ثانيه..

أبو سطام: عطه فطوره خلـَه يبلع .. وعطه من عقلـك يمكن يتسنـَع .. لاحول ولا قوة إلا بالله..


"دخل عمـر ونزَل الأكياس قـدام صالح اللي منسـدح ومغمض عيونـه"..

عمر: أوب أوب عمـَي قــافله معه..

"ألتفت عليه صالح": وين رحـت إنت .. وهقتني مع أبـوي..

عمر: تبيني أجلـس عشان أتهزأ معك.. توه عطاني كلمتين هزنـَي من طولـي!!

"تعدل صالح وهو يتألـَم": آآآه .. يمـون عليك والله ..

عمر: بزيـاده .. أتوقع لو إننا نتشابـه بالأشكال بعد كان سمـَاني صالـح وسمـَاك عمـر..

"أبتسم صالح وهو يآخذ البيبسي من الكيس": بسم الله علي .. ما أتخيل نفسي أشبهـك!!

"خًزه عمر وقال بإستهزاء": لــك الشـَرف_ بعدين أتوقع عقب الكدمات اللي بوجهك ويدينك مابقى فيك صالـح..

"ضحك صالح ": ههههههههه صـرت خربآن..





#####################

ـ: أيش الحركـــــآت هذي قاتوهات وحلويات .. وش المناسبـه؟؟

"وتين وهي تصب قهوه لأمها":هذي الحلويــات بمناسبـة سلامة صالـح..

"فارس وهو كاتم الضحكه": تراهـا هوشـــه مـو حــادث عشـان تحتفلين بسلامتـه ..

أم سطام: بسم الله عليه سلامته من الحـوداث.. 

"فارس وهو يجلس": أمــــزح يا جده .. هو كافي عليه تهزيئ جـدي له الظهـر ما يبي غيرهاااااااا ..

وتين: وش دراك أنـت تتسمـَع؟؟

فارس: وصل لأذني بالغلـط من حوار دار بين جدي وخالي سطـام..

وتين: ووش أثمـر عنه هالحوار يعني؟

"فارس وهو يعقد حواجبه بمزح": مالك دخل بكلام الرجال .. وصبي قهوه ياللآه ..

وتين: سخييييييف .. وطعـس بعد..

فارس: هييييه أعقلي وإلا ترى ما نآخذك معنا الأسبوع الجـاي للمخيم ..

وتين: احسـن ياليتني ما أروح معكم أجل أقابلك أنت وسعد طـول الأجـازه ..؟

فارس: كثر الله خيرنـــا .. لأنك وحده مغـروره ما يعجبها العجب..

وتين: أكيد مـا تعجبوني لأنكم نكـد وممليييييييين!!

أم سطام: بس انت وياها ترى راسي يعورني دوختونـي بسوالفكم..

" ألتفتت وتين على أمها": ليه ما نأجـَل الطلعه للبـر لما يرجعون أبوي وصالح من القريات لأنهم بيسافرون يوم الأربعاء الجـاي .. والله طفش المخيم بدونهم؟؟

ام سطام: أبوك يبي يرجع بعد العيـد بس صالح ما يطوَل يومين أو ثلاث ويرجع ..

فارس: أووووخص ياخالي صالـح ما عنده وقت يضيعه هناك.. يقلـَد مشعل ..

وتين : هههههههههههههههه أجل بس مشعـل اللي عنده شغل..

فارس: يلعن اوووم التناقض .. عمـر يبي يسافر للأسكندريـه ولشرم الشيـخ أسبوعين يغير جـو مع أصدقاءه.. وصالح للقريـات.. لأ ويبي يرجع بدري عشان يجيب السلـق للمخيم أأأأأخ يالقهـر ..

"تسدَحت وتين من الضحك على تعليقات فارس": ههههههههههههههههههههههههههه تخيـَل شكل صالح بالمطـار والأسكندريه .. لأ لأ مستحييييييل ..

فارس: يطلع كأنه منـــاحي ههههههههههههههههههههههه..

وتين: ههههههههههههههههههههههههههههههه..



-: أنــا مناحــــــــي؟؟؟؟؟؟


" ألتفتوا وتين وفارس للباب وصرخوا صـرخه وحده لما شافــوا صالـــح": لاااااااااااااااااااااا..





#####################



: ما قلنا شي رجـَال بس كن وراه علومٍ ماهيب طيبه..

"مشعل وهو يسـوق السياره": بصراحه أنا ما شفت على صالح شي .. يعني شخصيته حلـوه بس أن فاشـل بحياته العمليه .. فرق بين وظيفته ووظيفة سطـام .. سطام ماشاءالله عليه ناجح وواصـل..

أبو مشعل: وش دخـَل الوظيفـه أنا أقصد إن الولد ملقوف ويـراوغ .. أمس جالس يتعشـَى وعويناتـه تروح وتجي عقب قمـز من السفره وهفى ما عاد رجع ..

"أبتسم مشعل وهو يلتفت على أبوه": الظاهر إنك تآكل وعيونـك عليه..

أبو مشعل: إيه وسطـام يـروح ويـرجع للدوانيه هو وولـد جيرانهم هذا عبدالله......

"قاطعه مشعل": قصدك عُـمـر..

"أبو مشعل بإستياء": الله لا يعمـر لـه دار .. هالعجـِي مـروح وشكله ما يريـَح تقل إنه حضري ماهوب مننا .. 

"أحلام جالسه وتسمعهم بخاطرهـا": الحلـو والكشخـه صار مـروح عندنا؟ آه مننا ما نرتقـي!!

"مشعل بدون أهتمام": أحسهم عآدي بعدين أنا ما أنتبهت لهم ولا فكـَرت أشغل نفسي فيهم .. طول وقتي جالس مع محمد ولد جيرانهم .. ما شاء الله أنسان ناجح وخلوق ..

أبو مشعل: إيه حليل هالرجـَال .. هو دكتـور صح؟

مشعل: لأ هو وظيفته إداريه بمستشفى حكومي..

أبو مشعل: ورى ما يعالج فارس عنده..

مشعل: يبه إنت شكلك نعست وفيك نـوم .. صرت تتفـقـَد الشبـاب كلهم ومهتم فيهم.. ارتآح وخذ لـك غفـوه لما نوصل للقريـات..

"أبو مشعل وهو يرتخي بجلسته ويغمض عيونه": على خيـر .. أنتبه للطريـق..

"بعد دقايق صمت.. نادى مشعل أخته بصوت واطـي": أحلام نمتـي..؟

أحلام: لأ صاحيـه..

مشعل: ما سولفتي لي وش سوَيتي بالريـاض..

"أحلام خافت بسرعه.. عرفت إنها لحظات أستجواب وأسأله ما تنتهي وهي تكـْره أسلوب مشعل تحسـَه قآسي مع إن قسوته مغلفه بـ حنـان وحرص عليها لا أكثر ولا أقل"..

مشعل: أحـلام..

أحلام: هــاه..

مشعل: وش هاه! قولي نعـم بعدين وش فيك سرحتي ما تردين..

أحلام: أأأ.. حلـوه الرياض..

مشعل: أدري إنها حلوه بس وش طبيعة حياتك هناك بالجامعه والبيت حتى الأكل والشـرب ..

"أحلام بخاطرها": توَك تسأل .. من شهريـن وأتصالاتك قليله وبس ألو والسلام.. محد يسألني إلا أمـي وأبوي..

"تكلمت بصوت مسموع": أداوم مع الباص من الفجـر الساعه 5 وأرجع الساعه 12 ونص وأحيانـآ 3 على حسب المحاضـرات..

مشعل: وبالبيـت..

"أحلام بخاطرها": أن قلت له أنـام الظهر لين المغرب فـزَ أبوي من غفوتـه وهزأنـي..!!

"ألتفت مشعل عليها ينتظر جوابها .. أبتسمت غصب وهي تقـول": أجلس أذاكر لين المغـرب وبالليل أجلس عــلى التلفزيون وأنام من بـدري..

مشعل: حلـو.. طيب تآكلين كويس وإلا تستحين تطلبيـن شي؟

أحلام: بالعكس والله ما يقصرون معي .. زوجة عمي يوميـآ توصـَي الخدامه تجيب لي الفطـور والغـداء والعشـاء للغرفه حتى وتيـن تآكل معاي ما تخليني لحالي.. 

مشعل: تمام طيب وتيـن كيفها معـك؟

"أحلام تفاجأت من سؤاله وخافـت أكثر وأكثر.. 
تعرفه يكره وتيـن لأنها متفتحه وواثقه من نفسها وبنظره هي (جريئه)_ ما تستاهل الثقـه من أهلها..!

بس أحلام فهمت سؤال مشعـل.. قصده يستكشـف إذا هي مـُعجبه بـ شخصيتها و تأثـَرت فيها وإلا ما تحرَك ساكن .. وأرتاح بالـه من جوابها......"

: ما أحتـك فيها كثير.. أصلآ هي أغلـب وقتها نايمه أو جالسه مع أخوانها أو تكلـَم صديقاتها بالجوال .. وجودي ما غير مـن روتينها شي..


* عندما نختار السعـــاده .. 

فلابد أن تكون على الأقل في الأشياء البسيطه.. 

حتى الكــذب سعاده وأختيار بسيـط.. .
لأننا نجد السرور في إن ندافــع عن حياتنا من الأسلحه الهدَامــه..
أسلحة تحطيـم الأحــلام والأماني بشروط وطلبات لا أســاس لها..


وعندما نختار الرُقــي.. 

يتحتـَـم علينا أن نصنع لأنفسنـا شخصيـة فريده تؤثـَر في مـن نقابله..


لقد مللنا التأثــَـر .. 

نريـد التأثيــر .. 


ولكي يتحقـَـق لنا ذلك** يجب أن (نتصرَف بـ غبـاء ونعمل بـ ذكـاء) .. 

سياسة سمعنا بها ووجدنا أنفسنا نعمل بها بحذافيرها و بـ وعي تـآم..

إلى أن أصبحت ((قناعــه)) بأن الجميع يعمل بها حتى من كنا متأثـَـرين بهم *..




=


^

وبعد مرور أسبــــــــــــــــوع .. 







يـــوم الجمعـــــــه

5 ذو الحجــــه..


© مدَ السوالف مدَها خلـَك كذا شفــاف
ترى غيابــك في حيــاتي سـلَ فيني سيـوف

إلا على طــاري الغياب .. وشفيك ما تنشــاف؟
مدري تغلـَـي أو جفــأ ولا ذبحك الخـوف!

ترى التغلـَـي والجفا لا صابتك.. تنعــاف
حتى إتصالك لا حشــا ما يغني من الشـــوف...!©



"أرسلت صفاء هالمسج لولد خالها [متعــب] وهي مستانسه وعيونها معلًقه بشاشة الجوال تنتظـر ردَه..

رن الجوال بنغمة مسـج .. عضـَـت شفايفها بقوه تمنع صرختها من الفرحـــــه .. فتحته وهي تقرأ بحمــاس.."



©( متـــى بتطلعـون للبــــر....؟؟؟؟؟؟)©



"عصبـــت صفاء وهي تتحلطم بصوت عالي": الله يـاخذ عـدوَك ياهديل يا دوووبه هذا وقته تسأليـن .. 

"ضغطت أتصــــال وهي جالسه وتهز رجلها بتوتـَر": نعم نعم خيييييير ..

هديل: ونعـــآآآآمتن...!! ماني قايله .. وش فيييييك معصبـه شوي وتطيريني بالهـواء..

صفاء: هذا وقته.. أنتظر مسـج من ميتو خرَبتي جـوَي..

"هديل بأستهزاء": ما درينا ياالسندريلا.. كاااااشفتك يالهافي.. دايم أنتي اللي تتلقـَفيـن وترسلين لـه أول وإلا هو مطنـَش!!

"صفاء بأستياء": وش ذي الهافي؟؟

هديل: يالخفيفه.. أمسكي أرضك وأعقلي خليه هو يرسل مو أنتي تركضين وراه..

صفاء: أووووووف منك أنتي كذا أحباط بإحباط مستحيل توقفين معـاي .. الله يخلي لي وتيـن بس هي الوحيـده اللي تفهمني..

هديل: على طاري وتيـن .. متى بتطلع للبـر؟؟ و أنتي بعد متى تطلعيـن؟؟

صفاء: وتين طلعت اليـوم الصبـح وأنا بالليـل أن شاء الله .. 

هديل: طيب .. تقلـَـعي أنتظـري ميتو و قاااابليني إذا أرسـل ..


" قفلت صفاء ورمت الجـوال وهي تحس بـ ضيق.. هديل معاهـا حق .. ليش هي دايم تهتـم فيه وهو ما يهتـم .. 
مع أنها ما بيـَـنت له أي مشاعــر تجاهه.. مجرد مسجآت وأتصالات أعتياديه تعتبر عاديه بطبيعة مجتمعهم المتفتـَح .. 
محد يفهم الثاني غلط ولا يشـك بوجود أحاسيس غير الأخـوَه بس.......

قطـع تفكيرهـــا نغمة المسج.. ناظرت فيه بملل وسحبته بيدهــا بكسل وتقـرأ....


©It is a nice feeling when you know that :some one loves you
misses you
needs you
but it is better when you know that's some one never ever forgets you
That's me © ...


"صرخت صفــاء بقهر": لااااااا يوم الله قـدَر عليه وأرسل مسـج مدري وش مكتوب فيه**ياربـي و شلون أفهـم الإنجليزي...؟




^^^^^^^^^^^^^^^^^^^^^^


-: أنــا أفهـم.. وش تبي أترجم لـك؟

ماجد: لا عاد مـو لهالدرجـه ..

عمر: إنت تقـول ما أفهـم؟

ماجد: قصدي إنهم يحكـون بسرعه بسرعه ما يمديك تشبـَـك الحروف وتفهمـها..

عمر: بهذي صدقـت.. لهجـة أهل مصــر سريعـه!!

"ماجد وهو يضحـك": ههههههههههههههههه أجل لهجة أهـل السعودية وش تسمـَـيها..؟

عمر: كوكتيـل..

ماجد: هههههههههههههههه..

"فيصل وهو مرتخي بجلسته بـ ملل": والله إنكم رايقين تضحكون وإنتم ما بعد أفطرتـوا..

عمر: نسولف شوي لمـا تجيب أم حسنين الفطــور..

(أم حسنين سيده مصريـة كبيره بالعمر ساكنه لحالها بشقـه بجنب شقة الشباب وبنفس العماره.. أتفقـوا معاها إن كل يوم تطبخ لهم وجباتهم الأساسية مقابل راتب طول فترة وجودهم بالأسكندرية...)


ماجد: ليه أسم ولدها حسنـيـن؟ تهقى هو واحـد وإلا أثنيـن!

"أنفجر عمر بالضحك وهو يضـرب يـد ماجد اللي ميت ضحك على سؤاله الغبي": ههههههههههههه والله تـُحفه!! وش تحـس فيه أنت؟ صـار لك شي..

ماجد: ههههههههه تخيل أسمك عمـريـن..؟

"فيصل وهو يخز ماجد": قمت تستهبل يا شيطاني _ خلنا نـآكل ونشبع عقـب خل حسنين ثـلاث حسنات وعمرين أعمـار بس فكـَنا ألحين..

عمر: يادب إنت وكرشتـك ما تروَق إلا بعد الأكـل؟


"دخلت أم حسنين وهي شايله صينية الفطور وتعتذر منهم على التأخير.. فـزَ فيصل وساعدها وهو يعاتبها بالمصري": مايصحش كِدا يا مدام دا إحنا ميـَتين قُـوع (جوع)..

"ماجد وهو يتحلطم بمزح": لا يا فيصل ترى يكرهون لهجتهم أهل مصـر لو سمعـوك وش ذي (قـوع) الله يخليك أسكت بس..

"فيصل وهو يصب شاي": shut your mouth‏ بـس ..

"قام عمر وهو يستـأذن": بعد أذنكـم شباب أكلـَم وأجي..

أم حسنين: لا مش ح تكلِِِِِِِم أبل ما تكُولش وتشبـع أتفضَـل ع السفـره ..

عمر: دام فضلك .. بس ثوانـي ما أتأخـر..

أم حسنين: أزعل مِـنـَك يا عمـر دا إنتا ما تكُلشِ خاااااالص..

"فيصل وهو يشرب الشاي": لا تغرَك خـدوده اللي ماليه وجهه ترى أكلـه خفيف..


"أبتسم عمـر وطلع لـ غرفته وأتصـل على أمـه"..

أم عبدالعزيز: هلا بوليدي الغالي هـلا..

"ضحك عمر وهو ينسدح على السرير": وش درَاك إنه أنا المتصـل مو ما تعرفيـن تقرأين؟

أم عبدالعزيز: والله حسيت بك يا وليدي هذا قلـب الأم..

عمر: يسلم لي قلبك يا الغالية.. وش أخبـار أبوي وأخواني وخواتي..؟

أم عبدالعزيز: كلهم بخيـر ويسألون عنـك..

"عمر بتردد": وجيرانـا وش أخبارهم ..؟

أم عبدالعزيز: ما عليهم بخير وعافيــه..

"عمر سألها لا شعوريآ": أقصد أهل وتيـن وش أخبارهم ..

أم عبدالعزيز: امس كنت عندهم بالليل وقالـوا إنهم بيطلعون للمخيـَم اليوم الصبح مع سطـام..

"عمر بخاطره": يا بخت المكان اللي أنتـي فيه يا وتيـــن..

أم عبدالعزيز: إنت متى ترجع من السفر؟

عمر: آخر الأسبوع إن شاءالله..

أم عبدالعزيز: الظاهر إنك مانت مستانس يا ولدي باين من صوتك..

"أبتسم عمر": قلب الأم يحس بالصـَوت بعد؟ 

أم عبدالعزيز: أييييه ويحس بنظرات عيالها بعد..

عمر: ههههههههههه والله مبسوط .. بس ناقصني صالح مشتاقه له حيل ..

أم عبدالعزيز: كلها كـم يوم وتشوف صويلح.. أنتبه لنفسك يا ولدي.. فمان الله..


"قفل عمـر من أمه وفتح على المسجات يدور مسج حلو يرسله لـ صاـلح .. يعرف أنه ما يحب يقرأ!! بس شي بـخاطره ولازم يقولـه........"



~ { ياليــــــت
" كل القلوب مثل قلبك "
و
" كل روح مثل روحك "

كان عشنــــــا .. 

دنيا الخير كاسيها ،
من أولها لتاليها ،

و ( الطيبــــــه ) شموع تضويها ..
و ( الـح ـــــــب ) من الظلم حاميها ..

بس للأســــــف ، 
مثلك من البشر نـادر..
ومن باعك يآ "صــــــالــــــح "
ترى خاسـر ! } ~

×× نهايــــــــــــة البارت الـــخــــــــــامـــــــــــس ××


©الـــجـــــــ السادس ـــــــــزء©




في القريــــــــــــات ..


"أبو مشعل وهو يدخل المجلس": يالله تحيـَـيه ..

" أعتدل صالح بجلسته لأنه كـان منسدح وأستحـى من عمـــه": الله يحيـيـك عمي ..

أبو مشعل: هـا يا وليـدي .. عسـاك مرتاح ؟..

صالح: إيه يا عمي الحمدلله انتم خيـر وبركــه ومانتم مقصريـن .. 

أبو مشعل: بس كأنك مانت متونـَس جالس لحالك ولا تطلع مع عيـال عمك ..

"صالح بتردد": لا بالعكـــس عادي .. بس أنا ما أعرف أحـد هنا ..

أبو مشعل: ترى إن طلعت معهم يعرفونـك على القريـات وأهلها .. 

صالح: أكيـد ..

أبو مشعل: أليوم جارنا أبو عايــد عازمك انت وأبوك على الغدا .. وبالليل ولد عمي أبو خلفــان عازمكم على العشـاء وبكره أبو حــزام .. 
هذا أبو حزام صاحب قديم لي أنـا وأبـوك من عشرين سنه .. شارك بحرب بسوريـــا (حرب تشرين) يوم كان حافظ الأسد حاكـم سوريـا ..

"صالح طيـَر عيونه وبخاطـره": وش ذا الهيـاط ؟ الظاهر عمي مصرقع من ورانـا ..!!!

"أبو مشعل وهو يكمل بإنسجام": عاد يومنـَه رجع بالسلامــه الكل نـذر بذبايح كل ذبيحه أكبر من الثانيه.. رجع ومعاه وســام من حافظ الأســـد وسام كبـر هالبيـت .. 

"صالح وهو يرفع حاجب ويتمتم": قسـم كأنها حصـة تاريخ جايب لي سيـرة بطل؟ أحس نفسي خكـري عنده.. يـاولـد وش جـاك؟؟؟؟؟؟؟

أبو مشعل: يا صالح أنـت معي؟

صالح: معك عمي .. كنت تقول عن الوســام..

أبو مشعل: خلصت من الوسام كنت أقولك إن العزايـم هذي فرصه لك تتعـرف على أهل القريـات..

صالح: إن شــاء الله..

"أبو مشعل وهو يقوم": خـذ راحتك ونم لك ساعـه لما يأذن الظهر عقب نـروح لغداء جارنا أبو عايد..

**********************

بالليل الســـاعه 9 ونص وتحديدآ بمخيم أبو سطام.. 






كانوا فـارس و وتيـن جالسين داخل سيــــارة سطــام .. يسولفون ويسمعون أغنيـة (مايســــوى) اللي كلماتها ولحنها وصوت الجسمـــــي فيها يقلب حالك لـ حزن لـو ماودَك فيه .. 


"وتين وهي تتنهـَد": أحــس الريـــــاض فاضيــه ..

فارس: عشـان جـدَي وخالي صالـح مسافرين للقريـــات؟؟


"وتين تذكرت عمــر بعد اللي سافر لـ مصـر يوم الأربعاء بالليل .. خلاص ألحين صـار عندها حبيـب تفقده وتحـس بالضيق لـ غيـابه مو مثلها أول "..

فارس: كلها كم يـوم و يرجعون للريـاض..

وتين: طيب هـو متى يرجـع؟!

فارس: من هو .. صالـح؟

وتين: لأ مو صالـح أأ.......... 

"أنتبهت لنفسها وعدَلـت جلستها بـأرتبـاك وهي ترقــَع السالفـه لأنها تقصد عمــر" أكيد من غيـره يعني هذا سؤال تسألـه؟

فارس: تقولين مـو هـو طيب..

وتين: أمـزح معك..

"قرَب فارس للمسجل ورفع الصـوت وهو يغنـَي مع الجسمي"

*... روح أنا راضـــي بغيــــابك يا حياتــــــي.. 
هذي قسمــــه لي .. وهذا لي نصـيـــــب ...
كنت شمعـــه تضوي وتشرق حياتـــــي
أنطفيـــت .. ورحـــت .. في وقت المغيـــــب ...*


"وتين مــا تحمـَـلت تحـس دموعها بـتنزل من شوقهـا له .. وطـَت الصـوت شوي وهي تقول لـ فـارس": ما كلـَمت عمــر بعد ما سـافر أو أرسلت له مسـج..

فارس: لا والله أحس أني مقصـَر معه.. بس أخاف أتصـل بـ وقت مو مناسب يمكن نايـم يمكن يبي ينبسـط مع أصدقاءه مـا يبي أزعـاج مكالمات..

وتين: يمكـن.. طيب أنـا عندي فكره لا تزعجـه ولا شـي..

فارس: وش الفكــره حمستيني!

وتين: عمــر يحب القصايـد صح؟ وش رأيك ترسل قصيـده عن السفـر أو عن الغيـاب .. 

فارس: جبتيهــــــا!! فكره خطيره .. بس أنا مـا عندي قصايـد بجوالي..

"صاحت وتين بحماس": أنا أنا أنا عندي لحظـه أبطلـَـع المسـج..

"فارس مــا أستغرب ردَة فعلها يعرف أنها مرجوجـه بحالات قليله .. بـس أول مره تجي رجـَتها لـ عمـر"!!!

وتين: أفتـح بلوتوثك وأستقبـل..



© {{الريــــاض}}
تقول بغيابـــك تعـــال..
وانا اكثر بالولـــه منها أبيـــك..

ما يسر بغيبتــك لي أي حال
منشغل تعبـــآآآن بغيابــك و فيـك..

عطني عاد الحـــل يا ابن الحـــلال
يا تجــي .. يا بأخـــذ " الديـــرة " و أجيــك !! ©


"فارس وهو مركـَز عيونه على الجوال": تهقيـن يـرد علـي؟

وتين: يــاليت!! أقصـد إن شاء الله ما يطنـَشـك..

فارس: أما عـاد ذي يطنـش؟ مالقيتي إلا عمــر يطنش!!

"رن جوال فـارس بنغمة مسج فـزَ معها قلـب وتيـن.. 
مهما كان الكلام اللي فيها (تحـس إنه يقصدها) .. كذا شعـور الحـب .. نتلعق بـ كـل تفاصيله وكل شي يعنيه .. لو مالنا علاقـه فيه "..


© ما نسيتـــك يوم شدَيت الرحـــآل
السفــر زوَد لهيب آشتيــآقي
حـبــك بـقلبي مثل عآلــي الجبـــآل ‎
ما يغيـــر ما بقلبي لا فـــرآق ولا بعــــــآدي ©


فارس: ياهوووه يا عمــر.. والله إنك رهيــب وكلامـك عسل.. 

"وتين تحمـَست زيـاده": فـروووس تكفى أسألـه كيف حالـه وإذا مستانس وإلا فاقد خويـَِه مناحـي ههههههههه ..؟

فارس: هههههههه صـدْق ذكرتيني فيهـم من زمـان ما أفترقـوا وهم ما يستغنـون عـن بعض..

فارس: [كيف حالـك عمـر _مستانس بـ مصـر.. أكيد فاقـد خالي صالـح .. صح..؟]


عمر: © تعبـت من (كيـف حــالكـ) لا تنشــدني
بــس أنت وشلــون قلبكـ يا بـعد حــالي
قـل لي وش أخبــار حبـكـ لي .. و (تسعــدني)
من خلقـْت الحــب والغــالي من الغـــالي
بجيك كلـي مثل ما كنت عــــاهـدني
واقــول احبكـ معكـ .. واحبكـ لحــــالي ©

"أخذت وتيـن نفـس طويـل وتنهـدت تنهيده حـآآآآره.. ذكـي ** رومنسـي ** إحساسـه قـوي ما تدري بـأي كلمـة توصفـه!! .."

فارس: أي حـُب وأي قلـب وش فيه عمـر.. أخاف يبي يرسلـه لأحد غيري وجتني بالغلـط..

"وتيـن وهي تقاوم الضحكه": لأ أتوقـع مـو غلطان .. طيب أرسل لـه هذا المسـج..



© أبســــالك ؟

لو قلت لـك اشتاقــــلك !!

كثر الجفـا ... و كثر السهـر ... وأكثر من همـُـوم 
البشــر ...

أستاهــــــــلك ......؟ ©


عمر: [ أيـــــوه ]..


"أنفجـر فـارس بالضحـك": هههههههههههههه الظاهـر إن عمـر أخذ السالفـه أستهبااال .. أجل أبستهبل عليـه هههههههههههههههههه.. 


عمر: © صدَيت مثلـك وآلصرآحـه آشتقـت لكـ
آتـرك آلنـآس حولـي وآقعـد آشـره عليـك
كم ذبحنـي غيآبـك وآستحيـت أسـألـك
بس أبعـرف ** { خيآلـــــــي مآ يسيـَـر عليـك ..؟؟! } .. ©


"فـارس وهو مركـَـز على شاشة الجـوال": أبي أرد مثله وأكتـب : [أيـــــوه خيالك يسير علي وإلا كـان ما أرسلـت لك ألحين]..

"وتيـن بـ تردد": وووو... أرسل لـه هذا المسـج بعد؟

"فـارس كان مستانس على مسجات وتين لأنـه يعرف عمـر يحب القصـايد بس مـا يدري بتفكيرها": طيـب أرسليـه لي بلوتوث..



© ودي نتلاقـــى وألمحـك .. و قلبي من أشواقـــه يـذوب
وأدري بعد ودَك تجي .. لكـــــن .. عنيـده هالليـال

ليــــــه احرمتني دنيتي منـك .. وأنا { عـرق القـلــوب }
وليـــــه الخطــــاوي تبعدك .. وأتبع خطـــــاويك بـرمال

عـيَـا زمانـك نلتقي .. ودايم يورينـا غــــروب
وإلا قلبـــي .. رااااح صوتــــه من كثر كلمـة { تعــــآل }..©



عمر: [ أنت عـرق القلـــــــوب]..؟


"فارس بتعجـب": أنــا .. وش قصـده ..؟

"أنخطف وجهها وتيـن وحاولت قـد ما تقدر تكـون طبيعيه": يمكن جـاء المسج بالغلـط؟

"رمى فـارس الجوال على وتيـن فجـــــأه ونزل من السيـاره وهو يقـول لها بصوت عآآآآلـــــي": بطاريـة (سماعاتــي) طفـت .. أبروح أبدَلها..


"أخـذت وتيـن الجوال وهي تفتح المسـج اللي وصل جديـد": 

© عـــرق بـ قلـبـــي لا ذكرتــك تحـَــرك..

حسبي اللـــه عليك حتى بـ عروقــــي تحكـَمــت... ©

"وتيـن مشاعـرها جاهـزه بجوالها ما يحتاج تدوَر عليها أو تحتـار بالـرد عليه": 


©كيف أعـبــَـر عن شعـوري و أملكـك ؟!
خايفـــه أتكلَّـــم / يداهمـنــي .. السكـــوت !

لـو يقـولـون .. 
[ يا .. أمـــوت .. أو أتركـــك ] .؟!
والله إنـَي من ( غلاتـــك ).. راح أمـــــوت..!! ©


عمــر:

© أن شكيـتي ... صـرت انـا و الــمــــــوووت دونـك ...!
لـو فديـت العـمـر لـك ،
( تـسـتاهليـنـه )

هي حـلاة الحُـب كـلـَه فـي | جـنـونـك |
أو جـنـون الحـب ... انـتـي .. "تـمـلكـيـنـه" ؟؟

يشـهـد اللـه .. انـي ما احـيـا بـ دونـك ..
ذا شـعـوري لـك 
ليـتـك [ تـفـهـمـيـنـه ]...! ©


"وتيـن وهي تكتـب مسـج ودقــَات قلبهـا طبـول": [ أفهمـك والله وحاســَــه بـ مشاعـرك ]..


"فـزَ عمـر من مكـانه وكان بخاطـره يصــــرخ من فرحته لما قرأ ردَهـــا لأن حوله أصدقاءه جالسين معه أستحى منهم .. كـان حآآآس أنها هي وأحساسه ما كـذب .. ولقاها فرصه يعاتبها ويطلـع كل اللي بخاطـره .. 
سكـوت الخمـس سنوات نطق باللحظه هذي .. 
خجـل الخمـس سنوات أنهــاه بـ جُرأه حلوه ولذيـذه ما فيه رجـَال بالدنيـا يفكـــر يتجرأ بإحتـرام..؟؟؟"..

عمر: [أجل ليـش تتجـاهلينـي..؟]

وتين: [ ما تجاهلتـك.. بس أهلـي .. ومجتمعـي .. وقلبـي يا عمــر .. ما يفهمـــون!! ]

عمـر:[ كلـَـهم على عيني وراسي ومقـدَر لـك والله .. بس قلبـك ليش ما يفهم ..؟ ما يفهم أني حبـَيتـك؟ ]

"تحجـَـرت الدمـوع بعيونهـا وعجـزت ترد عليـه .. زلـَت يدها بالكتابـه وقالت الحقيقـه .. الحقيقه أن قلبهـا ما يحـس فيه ولا تحـرَك ودق إلا من غيرته عليه بيوم الزواج .. الغيره تزرع الحب وترويه هذي الحقيقه .. 
كانت (تحبـــه)بس من كثـر أهمـالها لمشاعرهـا وأنشغالها .. أنقلـب الحـُـب لــ (غـــــلا ) ورجع أرتـوى وصل لـ حـد (الجنــون) "..


وتيـن: [ لـو قلـت لك أنـه ما يفهم .. ولا يستاهـل منك اي ذرَة حـب وش بتـقـول..؟]

عمــر: [ بقـول أني أحــبــــــك ولآخـــر يـوم بـ عمــري .. ]

"نزلـت دموعهـا وتيـن وهي تتمتـم بـ قهـر": والله مـا أستـاهل منـك شـي!!

" أرسلت لـه مسـج": [و النهـــــايه..؟؟ ]

عمــر: [ أنك تكونـي أميــره متوَجه بـ مملكتـي الخاصـه اللي ما يستاهلها غيـرك .. بـس أبي موافقـتـك .. لأني خـايف أنك ترفضيـن!! ]


" وتين صارت ترجـف من الخـوف والراحـه بنفس الوقت .. هي خايفـه من رهبـة الموقف اللي أول مـره تمر فيه لكن مـو خايفه منه تـدري أنه مستحييييييل يضـرَها لأنها أخته قبل ما تكـون حبيبته.. 
وأرتاحت لأن النهايه بالنسبه لـه هي انه يرتبـط فيها وما يفكـَـر بأي وحده غيرهـــا .. 
تستاهله ويستاهلهـا .. عشـرة العمــر اللي بين أهلها واهله تخلـَـي دربهم كله تساهيل ولا يواجهون صعوبـــه أبدآ "..


-: وتيـــــن..

"ألتفت وتيـن على سطام وتحـاول تخفي أرتبـاكها": ســـــم..

سطام: وش عندك جـالسه هـنا؟

"وتيـن وهي تحـط جوال فـارس بـ جيب بلوزتهـا": كنت جالسـه مع فـارس نسولـف ونسمـع أغانـي..

سطام: وهو وينـه ألحيـن؟

وتين: بطـارية سماعته خلصت وراح يبدلهـا..

سطام: طيب أنا أبروح للمحطـه أجيب فحم وشويـَة أغـراض_ تبيـن شي؟

وتين: أمممم جيب لي شيبسـات وعصيرات وكاكـاو ووووبس..

"أبتسم سطـام": إنتي متى تكبريـن يـا حبك للحلويات..

"وتيـن وهي تحط إيدينها على خصرها": يا سلام_ شايفني صغيـره؟ 

"سطام وهو يركـب السياره": لا .. إنتي كبيـره وشيخـة البنات بعد.. 

وتين: تسلــم..

"حـرَك سطـــــام السياره .. وأخذت وتيـن نفـس عميـق وهي تجلس على الأرض بلا مبـالاة وتمسـح المسجــــات من جـوال فـارس بسرعــــــه بدون ما تـرد على سؤال عمـر لأنها تسمع صـــوت فـــارس يناديها مـن بعيد" ..

يـــوم السبـــــــت

6 ذي الحجـــــه..





: صباح الخيـر

"ألتفتت هنـاء على متعـب وعطتـه نظـره وصـدت": أهليـن..

متعب: الناس تقـول صباح النـــور .. صباح الــورد .. مو أهليــن..

"هناء وهي واقفـه عند الدباب": تعرف تشـغلـه..؟

"أبتسم متعب ": أشغلـه بس مـو قبل مـا تجاوبيني على سؤالـي..

"هنـاء وهي تجلس على الدبـاب وتعدَل خصلات شعرهـا": أسـأل..

متعب: أنتي ليـش تكـرهيني؟

"ضحكت هناء بـقوَه وهي تنزل رأسهـا وشعرها يغطي وجهها.. 
ومتعب يناظـرها مـا بين معجب وxxxxx.. معجب بأنوثتها وغـرورها بنفسها بالرغم من صغـر سنـَها .. وxxxxx بسبب ضحكها": ممكـن تجـاوبيـن..؟

"هنـاء وهي مبتسمه": لأن عقلـي يحكم قلبـي..

"متعب وهو عاقد حواجبه": يعني إيش؟

"هناء وهي تقوم من الدباب": يعني ما أكـرهك بس.. مـا تهمنــي!! وهذا أسلوبي مع الكـل ليش تتضـايق..؟

"متعب وهو يعـضَ شفايفه بقـوه و يرد بهمس": (Arrogant‏)‏ >مـغـروره!

"سمعته هناء و ردت وهي ماشيه ": يحـق لـي..


"صفـاء كانت طـالعة من خيمتهم وتكلـَم وتين بالجـوال .. 
شـافت متعـب واقف يناظر هناء وهي تمشي بـدلع .. أنــــصــــــــدمــــــت وأنحبســـــت أنفاسهـــــا.. نظراتــــه لها مو طبيعيـــه واضح أن صـار بينهم موقف بس مـا تدري وش تفسـَره!! 
يــارب يكون سؤال .. يــارب يكون نقاش . يــارب خلاف.. بس ما يكون شي (يكسر قلبي ويحطمني).. 


"صفاء وهي تهمس لـوتين وصوتها يرتعد": ميتو كـان واقف مع هناء..

وتين: أوب أوب_ كيف تلاقوا وهي مـا تطيق تشوف وجهه..

"صفاء وهي مـازالت تناظر هناء اللي قرَبـت توصل لها": يناظـرها يا وتين بنظرات غريبه! 

وتين: شلون يعني مـا فهمت!!

صفاء: شـوي و أكلمـك.. بـاي..


هناء: مرحبا .. مـن كنتي تكلميـن؟

صفاء: وتيــــــن.. وش عنـدك واقفـه مع ميتو؟

هناء: يعني عشانه يدلعك صوفـي تدلعينه ميتـو..

"صفاء بخاطرها": الحمد لله جـاء فهمك على كذا..
"ردت بلا مبالاه" أيوه كلـَه أسم عـاد لا تركزين ..
المهم إنتي وش عندك واقفـه معه؟

"كشـَرت هناء": يا شينه بس يتميلح.. يصبـَح بالخير ويسأل عن أحوالي بس..!

"صفاء بخاطرها تتحلطم": قهـر لو أنـا ما يهتـم..

هناء: تراى أتفقـت مع البنات نروح نتمشى عند الغديــــــر بعد شوي تروحين معنـا؟

صفاء: أيه أكيد.. بس ثواني أكلـَم وتين وأجي معكم..


"أتصلت صفاء على وتين وهي تبعد عن الخيمه": ألو وتييييين ألحقــي علي..!!!!!

وتين: خير وش صـــايـر..

"كان فـارس واقف مع سعـد ويناظرون السيـاره اللي تدخل من بوابة مخيمهم"..

فارس: مـن هذولا..؟

سعد: خالتي هنـوف جايه مع ولـدها .. يا حبها للكشتـات ما تطوفها..!

فارس: من البنت اللي نزلـت مع خالتك هنوف..؟

سعد: هذي أكيد ناديـــا أكبر بناتها طعسـه هالبنت تحـب البـرَ مثل أمها..

فارس: بدل مـا تعطيني سيـره ذاتيـه عنهم روح سلــَم على خالـتك و ولـدها يا الأهبل..

سعد: أيه صـح كأن أحد حالف علي ما أتحـرَك من هـنا..


"مع إن فـارس يعتبر واحد من عيـال أبو سطـام بس يظل عنده حيـاء وخجل من العمام والخوال والقرايب .. يحـس نفسه غريـب ما يمون على أحد إلاَ خواله وجيرانهم (أهل عمــر) بـس "...


: وش فيـك سرحـآن..

"ألتفت فـارس على وتيـن وهو يقول": أناظـر قدامي.. إلا إنتي ما شبعتي سوالف مع صوفـي..؟

وتين: إلا شبعـت.. أبسألك ميـن سيارته ذيـك؟

فارس: خالتك هنـوف وبنتها ناديـا..

"أستانست وتين": يــــــآي فـلـــه أخيرآ لقيـت أحد أستانس معـاه..

فارس: وأنا مـو مالي عينـك..

وتين: أنت عيوني كلها بـس جلسة البنات غيــــر وسوالفهـم غيـــــر وضحكهم غيــــر خصوصآ إن ندَوش بـعمري يعني أنواع الفلــَه ..

"فارس وهو يدفــَها من جسمها بـمزح": أقول لا يكثــــر بس روحـي سلمي عليها .. 

ناديـــا: ينعن شتلت (يلعن شكلك) وحشتيني يادبـآ.. قسم مالـك أوووم الداعي على هـالقطاعـه؟

"وتين وهي تجلس": والله أنشغلـت بالدراسـه وبعدين بنت عمي جـات من القريـات.....

"قاطعتها ناديا بصوت عآلي": بنت عمك ماسكه شوشتـك وحـالفه عليك مـآ تعطيني آلو؟

الخاله هنوف (أم ناديا) : ناديا وش فيك على البنت خلــَيها براحتها .. 

ناديا: بليييز مامي بقلبي شرهـه تقرقــــــع من شهـووور ولازم اطـلــَعها..

وتين: حقـك علي وأنا آسفــه..

ناديا: خلاص قبلـت أعتذارك .. شوفيني أحسـن منك جاية من الخـــــرج عشـان سـواد عنونك قلت أونــَس توتـه بالمخيـم أعرفـك مـا حولك بنات ..

وتين: حطــَي عينك بعيني إنتي أصـلآ جايه لخاطـر الدبـاب وسواقة السيـاره صح..

"ضحكت ناديا": أستـــري علي يا مـال العافيه هههههههههه..

وتين: طيب تمونيـن لخـاطر هالزيـاره المفاجـأه والحلـوه ما راح أكشفــــك زيـاده..

"أم سطام وهي تلتفت على أختها هنوف": ياختي بناتنــــا صايرات ما يعرفن يسولفـن سوالف حريم سنعات وعاقلات.. يجيبين كلمـات يالله المستعان..

الخاله هنـوف: انا إذا زاروني حريم يتقهوون عندي العصـر أحرَص على ناديا لا تشوفها عيني.. أخاف الحريـم يتنقـدن عليها وأقولها بوجهها "لا تطلعـيـن" ولا أستحـي منها.. 

وتين: الله عليك يا خاله بايعتهــــا ههههههههههههههه..

"ناديـا وهي تهمس لـ وتيـن": ما تعطيني فرصـه أتــــرزز قدامهـن..

الخاله هنوف: والله إني خايفـه على بناتنا مدري وش مخبيـة لهن هالدنيـا؟

ناديا: خايفـات إننا مـا نعرس؟ تطمنوا حظوظنـا بتمشي وراح نطسَ عنكم.. وأمــه داعيــــة له بـ ليلة القدر اللي بيتزوجنــــــا..!!!


"ضحكوا أم سطام وهنوف على جرأتها بالرد وكملوا سوالف ونقاش عن بنات هالأيام وبنات أول وأنواع المقارنات "..



¥¥¥¥¥¥¥¥¥¥¥¥¥¥¥¥¥¥¥¥¥¥¥¥¥¥¥





: صــادق يابو سطام.. والله البنات هـن زينـة الدنيا ويشفعـن لنا بـ يوم القيـامه..

"أبو سطام بـ ضيـق": ليت ربـي رزقني بنات كثـار .. ليت وجـــــدان الله يرحمها كانت عايشه كان عوضتنا بـ بنات خوات لـفارس.. اللهم لا أعتـراض على قدرك لكن يحـز بخاطري هاليتيم متعلـَق بـخالته وتين .. يبي لـه خوات..

أبو مشعل: إن شاء الله يعوضونك بـاقي عيـالك (سطام وصالح و وتين) وفـارس أنتظر عليه كم سنه وإلا هـو متزوج ومستقـر بحياته .. الله يطــــوَل بعمرك ويدوم طيبـك وخيرك لهم .. ويحفظهــــم لك إن شاء الله..

أبو سطام: آميـــــن..

أبو مشعل: دامنا بـ طـاري البنــــات يا أخـوي .. أبيك بـموضـوع من زمـان ودي اكلــَمك فيه بس مـا لقيت الوقـت الزين..

أبو سطام: آمـر ياخـوي..

أبو مشعل: مـا يآمر عليك عـدو.. خذ العلم وأنـا أخـوك..............................

"صالـح بحيـره": لا والله مـا صـار شي على أساس فهمتها كذا..؟

"أنفجر عمــر بالضحك": هههههههههههههههه طيب ليــــه أنخرعت هـدَي شـوي.. أنـا أقول يمكـن تبي تضبط أحــــلام وتخطبها أجل ليـه جالس بالقريـات للحين؟

"صالح بـتأكيد": أصلآ بكـــره الصبح ماشي للريـاض تحسبني مستانـس بالجلسه هنـا..

"عمــر بتنهيده": آآآه .. حتى أنا طفشــان و مـو مستانس زيـاده وشكلي أبلحقـك..

صالح: ليـه يالغالــــي والله إن هوى الأسكندريـه يردَ الـروح مع إني ما جربتـــه هههههههههههه..

"أغتصب عمــر الإبتسامـــه.. كل ضيقـته بسبب (وتيــــن) وتطنيشهـا لـسؤاله.. 
ياربي ليـــه العنـاد ليـــه المكابـره.. كل هذا عشان تعـرف غلاهــــا عندي؟ أشـق َ صـدري وأعطيها قـلـبـي عشان تصدقني؟ 

مـلَ من كثر ما يسـأل نفسه هالسـؤال.. ودَه يرجع للريـاض بس عشان يعـاتبها ويطلــَع كل اللي بـراسه ودَه (ينهـي صبـره ويرمي خجلـه وراء ظهـره).. 
هو بالنهايـة راح يخطبها إن شـاءالله.. وواثــق إن أهلها ما راح يرفضونـه..!!!
ليش يحـرق أعصابـــه ويضيــَع أيامـــه؟

عمر: الخميـس راح أرجع للريـاض..

"تفاجأه صالح": وش فيـك يابن الحلال تتكلــَم من جـد؟

عمر: أجل أمـزح؟ فيصل وماجد بيروحون الخميس لـ شرم الشيـخ وأنا بصراحه مـا ودي أروح.. أصلآ هم حسـَوا فيني إني متضـايق وزهقـان وأعذروني..

صالح: يـــآه .. كل هـذا لأني مـو معـك.. الظاهر أخـوتنـا وصـداقتـنا صارت ما تتحمل الفــراق..

"أبتسم عمــر": الله لا يحرمنـي منـك..

صالح: خـلاص لا تقلبهـا مشهد من فيلم رومانسي تـرى مـا يطلـع معي كلام حلـو.. ما أعـرف!!!

عمر: هههههههه مصيـرك تتعلــَم وعلى إيـدي بعـد..

وبالمخيـــــم ..
الساعـــــه 8 ونص بالليل..


"ناديـــا وهي تتمشـَى مع وتيـن": وهـذي كل أخبـاري .. يالله عطيني أخبـارك..!

وتيــن: لا جديـد.. أيـامي روتينيه دراسه.. أمتحانـات .. طلعات خفيفه لأسواق ومطاعـم ..

ناديـا: بـس..!! مالـت عليك .. هـذا وإنتي بالريـاض عند الفلــَه وسعة الصـدر أجل وش أقـول عن نفسي أنا منحذفـه بالخرج لا أروح ولا أجي متنفسي الوحيـد هو خوالي وخالاتي اللي بالريـاض..

وتين: طيب أنتفسي وأستانسي إنتي ألحيـن بالرياـض..

"ناديا وهي تتلفـت": أبي أسـوق سياره أو دبـَاب ألحيييييين_ أخوانـك وينهم؟

وتين: أبشـري .. أبتصـل على فـارس يطلب سيـارة سطـام يآخذنا فيها ونتمشى بعيـد..

"ناديا بـإصـرار": بـس شـرط! أنا أســـــوق السيـــــاره؟

فارس: أمحــــق شــــرط! والله لو يـدري خالي سطـام يعصـَب أنـا بالعافيه قـدرت آخذ السيـاره..

"وتين وهي تلتفـت على ناديا اللي واقفـه بعيد عنهم بمسافه وترجع تناظر فـارس": أقصـر صوتك لا تسمعـك.. حرآم هي تبي تنــــام عندي اليـوم عشان تنبسط معي وتغيـَر جـو من زمان ما طلعـت..

فارس: ما قلنـا شـي بس الدنيا ظـلام لو بالنهار عادي..


"قرَبت لهم ناديـا وهي تعدَل طرحتها بدون مـا تتغطــَى": كيف حالك فـارس..؟

"نزَل فـارس راسه بـحياء": هـلا ناديـا .. تمـام ..

ناديا: حلـت لكم السوالـف يالله خلونـا نطلـع من المخيم..

"وتين بترجـَي": فـرووووس تكفى أنـا أتكفل بكل شي يصيـر'..


"راحوا لـ سيارة سطـام وفتح فـارس الباب بيركب ووقفته ناديـا وهي تقول": أنـا اللي أسـوق أنت أركـب وراء..

"وتين وهي تقـاوم الضحكـه": يا دبـا عيب عليك رجـَال ويجلـس وراء؟

ناديا: عآتي عآتي (عـادي) بعدين مو مـحرم يجلس جنبي ههههههههههههههههه..

وتين: فاهمـه الحـرمه غلـط إنتي وشكلك ** أجل تكشفيـن عنه ومـا تجلسين جنبه كيـف تجتمع؟

ناديا: تعرفيـن سيـاستي بالغطـاء .. أصغـر مني بالعمـر مـا أتغطى عنه.. أكبـر مني أستحـي على وجهي وأتغطــَى.. 

"فـارس وهو يعقد حواجبه ويجلس وراء وبـخاطره": عشان خاطـرك يا وتيـن أبتحمــَل ثقـالة دمهـا!!

"ناديا وهي تشغـَل السيـاره": وش فيه أشرطـة أغاني عند سطـام؟

وتين: تبينها طــرب؟

ناديا: أكيييييد .. مـا فيه غيـر الجسمي .. تيب راح أشغل (عآلـــــي مستـــــواه)..

يــــــوم الأحــــــد

7 ذي الحجــــــه..


(أصبحنــــــا وأصبح الملـك للــــه)..

"تمتم سطـام بهالجمله وهو يطلـع من الخيمه اللي ينام فيها.. دخل المطبـخ لقى أمه صاحيه من بدري هي والخدامه"..

سطام: السـلام عليكـم..

أم سطام: وعليك السـلام هلابك يا ولـدي تعـال أفطـر..

"جلس سطـام على السفره وهو ينـزَل الكـاب من راسـه": متـى ناموا سعـد وفـارس؟

أم سطام: نمت الساعه 11 ونص وهم لسه مـا ناموا .. شابـَين لهم نار قريب من الماطـور وسهرانين مع وتيـن وناديـا..

"أبتسم سطام": سوَت خير ناديـا لما نامـت عندنا عشان تونـَس وتيـن.. والله كنت شايل هـمَ إنها مـا تستانس..

"أم سطام وهي تصب شاي لسطـام": إيه الحمدلله .. ما تسمع إلا الضحـك والسوالـف .. ومن شـوي كلمني صالـح يقول إنه مشى من القريـات راجع للريـاض ..

سطام: لحالـه وإلا معه أحـد؟

أم سطام: معه ولد جيـران عمامك بالقريات جاي للرياض يـزور قرايبه..

سطام: يوصلون بالسـلامه إن شاء الله.. راح أكلـَم صالح وأتطمـن عليه.. 
من قـدَك يـا أم سطام مـا يجي الليـل إلا وعيالك حولـك..

أم سطام: الله يحفظـكـم ..

سطام: آمين.. يمـه ترى أبفطر و أرجع للمدينـه أبي أزور أصدقائي وأرجـع بعد العصـر ..

كانت أم الذيب جالسه بـ بيت الشعر لحالها تشرب قهـوه.. وكالعاده لا ونيس لها ولا ولــد.. خصوصآ بإن جيرانها سافـروا يقضون الأجـازه خارج الرياض والبعض طالعين لـمخيماتهم ..

نزَلت فنجان القهوه على صوت ضربـات قويه من بـاب الشـارع..

فـزَت وهي تسمـَي بالله وتروح لـ جهة الباب..

أم الذيب: مــن..؟

"صايـل بصوت ثقيـل وخشن": أفتحـي يـا ام صايل أنـا ولـدك..

"أم الذيب بـقهر تمتمـت": الله لا يفتـح لك بـاب رزق ..!

صايـل: أفتحي بسـرعه تراك لطعـتيني عند الباب.. 

"أم الذيب وهي تفتح البـاب بـعصبيه": خير.. وش عنـدك!

"صايل بـ إستهزاء وهو يدخل": الخير بـوجهك.. بـس حبيت أتطمـَن عايشـه وإلا ميتـه..

"أم الذيب وهي تمشي وراه": لا تفرح ما بعد مـت .. تبطي مـا تسمع هالخبـر..

"صايل وهو يجلـس": أبطي لـمتى؟ سنـه .. سنتيـن .. ثـلاث .. مـو مشكله بالأخيـر نسمعـه..

"أم الذيـب رجـولها مـا عاد تشيلها من الخـوف.. 
تخاف من ولـدها لأنها يعرف نقطة ضعفهـا .. أو بالأصـح نقطـة نهايتهــا .. 

ما بـقلبه ذرَة رحمـه وإنسانيـه .. ولا يخاف ربـَه فيها.. هي أمـه بس بالأسـم ما يحـس بأي مشـاعر تجاهها لأنه يعـاني من ترسـَبات المـاضي .. صدمـات مرَت عليه عجـز ينسـاها .. آخرها وفـاة أبوه وهو غضبـان عليه لـدرجه إنه مـا كتب أي شي من الحلال بـأسمـه .. وهـذا اللي زاد حقـده على أمـه صاحبة الحـلال كله "..

صايل: مـا ودَك تقهوينـي؟

"أم صايـل وهي ما زالت واقفـه": ما عندي شي.. أطلع بـرا..

"صايل وهو يرفع حاجبه": مستقويـه علي؟ 
تعرفين إني أقـدر أنهيـك بلحظـه!! بس مـاني رايـق ألحين أخذ وأعطي معـك أعوَضها بـزياره ثانيـه..

"أم الذيـب وصوتها يرتعد": لا تشوفـك عيني مـره ثـانيه..

"قـام صايـل وهو يبتـسم بـإستخفـاف": إيييييييه إن شـاء الله بس بعد ما أطيـَح اللي براسـك علـي..


"طلـع صايـل وجلست أم الذيـب بمكانها ودقــَات قلبها طبـول من الخـوف.. 
هي ما همـَها الحلال اللي يبيه ولـدها .. بس المشكله إنها وصيـة المرحوم أبو الذيب إنها مـا تعطي صايل ولا شـي من الحلال لأنه عــآق "....

الساعــــه 12 الظهر ..

"صحـوا وتيـن وناديـا بعد ما سهـروا لين الفجـر وشبعوا سـوالف.. 
وتين حكـت لناديا كـل اللي صار بينهـا وبين عمــر من الألـف إلى اليـاء .. 
وناديا تعـرف بـ مشـاعـر عمـر تجاه وتيـن من قبل ** بس تفاجـأت بمشاعـرها اللي تغيــَرت 180 درجه بس أنصدمـت لأنها مـا ردَت عليه بـ (الموافـقـــه) .. 
أنقهـرت لـدرجة أنها عجـزت تنـام وكل تفكيرها بـ خطــَه ترد فيها وتيـن على سؤال عمــر"... 


"وتيـن وهي ترمي جلال الصـلاة": من جـدَك إنتي؟ نمنا وصحينا ولسـَه مـا نسيتي؟

"ناديـا وهي تآخذ منها الجـلال": كصــم قلبــي (كسر قلبي) والله حبـَوب وطيـَوب مـا يستاهل التطنيـش.. 
لـو إنه مـن أشبـــاه الرجـال اللي مـا فيهم أخـلاق نقـول بالطقــَاق بس والله حنـون وقلبه رهيـَف..

"ضربتها وتيـن من كتفهـا وتسوَي نفسها معصـبه": لا تمدحينه ترى أغــــار عليه .. عندك اللي يمـلا عينك أبعـدي عن عمـَـوري!!

"دفتهـا ناديـا وهي كاتمـه الضحكه": أقـول أبعدي عني بس قســم مـا تليـق عليك الغيـره.. لـو صدق تغـارين روحي أعتـذري منه قبل مـا يطفش و يـدوَر غيـرك..

"وتين بـتهديد": لا تحدَيني على الغلــط ..!!

ناديا: لا أغلطـــي لو مـرَه و سـوي شي لصـالح سعـادتك.. روحي لـ فـارس وخذي جوالــه وأنا أدبــَرها لـك ..

"أبتسمت وتيـن": على طاري صالـح اليوم بالليل يجي للمخيـم .. تهقيـن عمـر يرجع من مصـر عشـانه؟

ناديـا: (عشانــــه) مـو عشانـك.. و يمكن مـا يجي للمخيم نهـائي لأنـك موجـوده فيه..

وتيـن: ليـش الأحبــــاط ؟؟ تييييب أنـا رايحه أجيـب الجـوال ولـعيـووون غالــــي ترخـص مدينــــه!!

طلعت وتيـن من الخيمـه وراحت تـدوَر على فـارس .. لقـته راكب دبـَابه يستعـد يبي يحـرَك ..

وتين: فـروووس أبي جوالـك..

"فارس مـا سمعها عدل من صـوت الدبـَاب": هاااااه وش تقـوليـن...؟

"وتين بـصوت عـالي": جواااااااااالـك أبيــــــه!!!

فارس: مـافيه رصيـد .. 

وتين: مـو مشكله راح أكلـَم سطام يشتري لـي بطاقه.. 

فارس: ليه جوالـك صـار أستقبـال؟

"توهـقـت وتين بـ سؤالـه": لأ..

سطام: أجل كلمي وأرسلـي من جوالـك ..

"ناديـا وهي تأشـر لـوتين": قولي له البطاقه لـي أنا مـو لـ فـارس..

"هزَت رأسها وتين وهي تـرد على سطـام": بصراحه أنا أستحيـت أقولـك إن البطـاقه لـناديا من لـفارس!

سطام: ناديـا..؟ طيب أبشـري ألحين أشتري لهـا بطاقه وأرسل لـك رقمها.. ليش تستحين تقولين ترى عـادي ناديـا مثل أختي..

وتين: إيه صـح .. طيب مشكور وما تقصـَر..

سطام: العفـو.. فمـان الله..


"سكـَرت وتيـن الجـوال ورمته على الأرض وهي مبسوطــــــه وناديا تصفـق لها على الكذبه البيضـاء"..

وتين: خفـت من أسألتـه الدقيقـه..

ناديا: كـل الأخـوان كذا.. يالله بهالمنـاسبه هـذي قومي دبـَري لي دبـَاب أفحـَط فيه و أرجـع لـما توصلنا البطاقـه .. 

"قرأ عمـر المسـج اللي وصله من جـوال فـارس وأنبسـط لأنه توقعها وتيـن بس بـ نفـس الوقـت تظـل فيه ضيقـه مـا يـدري وش سببهـا.. !!
لـدرجه إن مـاله خاطـر يرد على المسـج ولا يهتـم خاف إنه يتحمـَس وينتظـر مسج منها و تختفي ولا تــرد "..

"ماجـد وهو يوقف بجنب عمـر": وش تتأمـَل بـجوالك؟

"عمر وهو يحـط الجوال بـجيب الجاكيت": مسـج وصلنـي..

ماجـد: طيب ليـه تبتسـم بعدين تكشـَر وش فيـك..؟ وش تفكـَر فيـه..

"عمـر وهو منزل رأسه": ولا شـي بس أشتقـت للريـاض..

ماجد: كل هذا مشتــاق للرياض؟ مـو أول مـرَه تسافر.. وبعدين غـيرك يتمنى يطلع من الريـاض يغيـَر جـو من الضغوط والمسؤوليات و أنـت تقول أشتـقـت؟

"أبتسـم عمـر وهو يقول": (في القلـب جمـر يالريـــــــــاض ذكرك يشبــَه
و محد عرف عشـق الريـــــــــاض إلا نشبـه) .. لا تلومنـي أعشقهـــــا!!!!!

"فيصـل وهو ينفـث دخـان الشيشه": تعشقهـا وإلا تعشق شـخـص سكن فيها؟

عمـر: الأثنيـن.. و بعدين خلــَص شيشتـك يالله بنروح للسينمـــــا..

: مـــــااااااااااااااااا رد ...!!!! صارت الساعه 7 وللحين مـا رد وأنا من الظهـر أنتظـر..

"ناديا وهي منسدحه على فراشهـا بالخيمه اللي تنـام فيها": الظـاهر زعلـه قوي ومـا ينفع معه أعتـذار..

وتين: طيب وش أسـوي؟ أرسل لـه مسج ثاني..؟

"ناديا وهي تتألـم": آآآه مـدري خليها بالليل .. أحس جسمي متكسـَر من كثر ما لعبت بالدباب..

وتين: حرآم مـن الظهـر وجوال فـارس معي .. بعد أنتظر ليـن الليل..

ناديا: الله وأ كبـر هالأتصـالات اللي أحـرقت جواله.. محد أتصل ولا درى عنـه..

" وتين خنقتها العبره": يـا عمري عليـه فـارس يتمنى لـو إنه يصير اجتماعي ويآخذ ويعطي مع الشباب .. بـس يستحي من (سمعـــــه) لأن دايم ينحرج لـو قالوا سالفه ومـا سمعها زين وإلا حد يناديه وما ينتبـه له.. يكره نفسه ويفضـَل العزلـه ولا إنه يختلط بأحـد..

ناديا: مالـه أصدقــاء أبد؟

وتين: يحـب عيال جـارنا أبو عبدالعزيز وخصوصآ عمــر بس .. و لـه زمـلاء بالدراسه..

ناديا: الله يشفيـــــه..

"نـزل من سيـارة أبـوه الددســــن وهو لابـس ثوب أسـود و مسـوَي شماغـه على الطريقه الأمـاراتيه ومستانـس لأنه بـ وقت قيـاسي قـدر يوصل للريـاض و يروح لـمخيم الشباب و يآخذ السلـــــق و يجيبهم لـمخيم أهــلــــه".. 


: صـــــاآآآآآلــــــــــح..

"ركضـوا فـارس وسعـد له بـحركه طفـوليه ضحـَـكت صالـح وهو يحضنهم ويسـأل عن أحوالهـم"..

فارس: أخـوووص يالخطيـر بسرعه رجعـت مـا عندك وقـت..

صالح: طفشـت من العزايم والأعراس وزحمـة الضيوف والله راسي صـــــدَع..

سعد: جبت السلـــــق؟

صالح: إيه شفهـن وراء بـالسيـاره..

سعد: تكفى نزَلهن وخـوَف أمـي جالسه بالمطبخ و وتيـن بعد جالسـه بـخيمتها..

صالح: أمـا عـاد ذي أخوفهـم! لأ أبي أسلــَم عليهم..

سعد: قلـت تكفـى..!

صالح: طيـب راح أنزلهـن بس مـا أخوَف أمي .. يمكـن وتين بـس..

فارس: لا مـا تخوَف وتيـن يا سلام عليك إنت ويـاه..

"مـا ردَوا عليه صالح وسعد و راحوا للسيـاره .. نزَل صالـح السلق وسعد فاتـح عيونه على الآخـر من الخـوف و مبعد عنهن بـمسافه"..

"صالح وهـو ماسك كل سلـقـه بـ حبل": وش فيـك خفـت..؟

"سعد وهو يأشـَر بـحماس وخوف بنفـس الوقـت": تكفى روح لـ خيمـة وتين تكفى تكفى..


"صالح لا شعوريـآ أتجه للـخيمه ورفـع الشراع حقها ودخـَل السلـق بعدين دخـل هو و مبتسـم ينتـظـر ردَة فعل وتيـن"..



ــ: لااااااااااااااااااااااااااااااااااااااااااااااااا ااا لااااااااااااااااااااااااااااااااااااااااااااااااا ااااااااا ..





"صرخــــــوا وتيـن و ناديـا صرخــــــه وحـده وفزَوا من فرشهـم و هـم ينطـَطون و يبكـون من الخــوف.. 
مـا تخيـَلوا أبـدآ بـ قمـَة الهدوء والروقـآن تدخل عليهم حيوانــــــآت كذا بـارده مبرَده.. 

صالح طيـَر عيونـه أنهبل من الموقف مـا كان يدري إن ناديـــا بنت خالته هـنا ولا توقــَع إن وتيـن بتخـاف كذا.. 

أستحى وطلع بسرعـه وهـو منحـرج و فـارس يقول لـه: ناديــــا هنا ليـش تدخل؟

"صالح وهو معصــَب": سلامـــــــــااااااااات توك تقولـي ..؟ كله من سعد هيـَن إذا ما خـليت السلق تنهش عظامه!

سعد: نسيـت إنها هنا والله نسيـت..

"صالح بـتهديد": أسلـَم على أمـي و أرجع لك..

"ناديـا مسحـت دموعها وأنفجـرت بالضحك على الموقـف": هههههههههههههههههههههههه راعــــــــي غنــــــــم اللي دخـل علينـــــــــا وإلا إيـش..!!!

"وتيـن وهي تحـط إيدها على قلبها وتلتقـط أنفاسها": أي راعـي إنتي هذا أخوي صالـح.. الله يهديه مـا يمديه رجـع من السفر على طـول سوى لـي مقـلب..

"ناديـا أستانست وتحمـَست تأكشــن وتغامــر وتضحــك على صالـح والسلق.. 
تحب العفويــــه والبساطـــه والتغييـر وتكره الروتيـن اللي بحياتها.. 
قامـت بسرعه وهي تلبس عباتها وطرحتها": بالله عليـك قومي خلينا نـروح لـه..

"وتيـن وهي زعلانـه": والله مـا أروح له خلـَيه يجي يعتذر بالأول ويسلـَم علي بس بـدون السلـق.. 

"ناديا وهي تحـط اللثـام على وجهها": ياخوآفــــــه قسم مالـك داعي.. إنتـي تحسبيني خفـت منهم لأ ولا طرآلـي أخـاف.. بس إنتي خرعتيني بـصراخك وصياحك..!!

"وتين وهي تخـزَها": مـدري ليه تلبسين عبـاية إذا إنتي مستقويــه ومسترجلــه إلاَ شـوي..

"ناديا وهي كاتمه الضحكه": عطيني شمــاغ وأبشـري بالعـز.. 

وتين: بـآآيخــه..

ناديا: أقول بس قـومي ترى كلـَها يوميـن وأرجع للـخرج لا تحرميني مـن الونـاسه..

"قـامت وتيـن وطلعت معها برا الخيمـه.. حسـَت إن الوقـت ضيـَق وحرآم تضيعه بـزعل من صالـح أو حتى عمـر اللي حـزَ بخـاطرها تطنيـشـه "..


-: ياللـــه حيـــهــا الشماليــــــه..!!


"رحـَب صالح بـ وتيـن وهو مبتسـم و يناظرهـا وهي مقبلـه عليه .. كـان واقف عند الددسـن ومعه أمـه و فـارس وسعـد.. 

وتين: أنا شرقيـــه ماني شماليــــه .. يالله روح زعلانـه عليك..

"قـرَب صالـح وحضنها و باسها على رأسها": والله ما قصـدت أخوفـك بس الشياطني سعـد وسوس لـي.. المهم إنتي شخبـارك وكيف الريـاض بـدوني..

وتين: فقـدنــاك حيل حتى الـمخيم ماله طعـم بدونـك.. 

صالح: ألحيـن يصير أحلى بـوجودي أنـا والسلـق..

"كانت ناديـــا مبعده عن وتيـن بـ مسافه وتتأمل بـ صالـح وهي مبتسمـه و بـخاطرهـا": الله يسامحــه من قـال عنـك (شيــن) يا صالـح.. و ربي إنـك مزيــــون ومملـوح بس مشكلتك مـا تهتم بنفسك.. 
يا بخـت اللي مـن نصيبـك أمها داعية لها بالرجال الشهـم و الصبـور و القوي اللي مـا يهاب شي و فـوق هذا كلـَه حنـون ..!!!

أم سطام: يا ولدي يا صالـح روح حـط راسك ونـام من جيت من السفـر ما أرتحـت..

صالح: شبعان نـوم يمه.. الرجـَال اللي معي سـاق عني وأخذتهـا نومه طـول الطريق..

أم سطام: تعشـَيت وإلا أروح أسـوي لك عشـاء؟

صالح: تدريـن إني على لحـم بطني مـن الصبـح ما أكلـت شـي.. 

أم سطام: بسم الله عليك إنت مـا تجوع.. أبروح أسـوي لك عشـاء يشبعك..

صالح: آيه والله تسـوين خير يمـه..

فارس: وتيـن تعالي شوفي خالي صالـح شلون يتعامـل معهن يفطــَس من الضحـك..

"صالح وهو يقـرَب للسلق": سلامتك من الفطـس.. أهـا بس تقلـَع خل وتيـن تسولـف معهن..

"وتيـن بصوتها الناعم تنـادي": صدفــــه .. إنزلــــي!!

صالح: قولي لها (حـًولـــي) هي مـا تفهم إلا كــذا ..


"ضحكت ناديـا بقـوَه على الكلمـه وهي تصـدَ.. ألتفـت صالـح على صـوت ضحكتها .. حسـَت بنظراته و وقــَفـت ضحك وكتوفها تهـز َ "..

وتين: بدويـه مـا تفهم حضري.. طيب قـول لها تنزل ..

فارس: لأ خالي خلــَها بالسياره نبي نروح نجربـع شرايك وتيـن؟

"ناديـا ضربت وتيـن بكوعها وتهمـس": قولي إيـه تكفـيـن تحمـَست ..

"وتيـن وحبـَت تحرجها و ردَت بصوت عالـي": خلاص نـدَوش لا تحنـَين فـوق راسي.. شباب نـدَوش تبي تجربع معكم وأنـا بعد..

"ناديـا وهي تصـر على أسنانها": هيييييين نتفـاهم بعديـن..


صالـح: بـس لازم واحـد منكم يركب بـ حوض الددسـن عشان إذا لقينـا جرابيع يفتـح الباب للسلـق تنزل..

"ناظـروا ببعض فـارس وسعـد بتردد و حـسَ صالح إنهم خايفين.. كتـَـف يدينـه وهو عاقد حواجبه .. حركته ضحـَكت وتين وناديـا و صـاروا يأشرون بـ يدينهم لـفارس وسعـد يقولـون إيـوه"..

صالح: عيـب عليكم أستحوا على دمكم .. رجـــــــال وتخافـون..؟

"ناديا وهي كاتمه الضحكه": صالـح أنا أجلس بـالحوض بدالهم..

"ألتفـت عليها صالح وناظرها وصـدَ بسرعه": لا مشكـوره ناديـا.. بس شكلي راح أحـط السلق بالمرتبه الثانيه وهالحميـر بالحـوض..!

"أنفجـرت ناديـا بـ ضحكه قويـَه طيـَحت صالـح من طولـه .. أنبسط منها حيـل..!!
مـا كانت جريئه بـس خفـَة دم صالـح تجبرها لـ شـي مـا تقدر تمنعه.. 

"وتين تضحـك معها وتعلـَق على السلـق": تخيلي أنـا وإنتـي جالسـات بجنبهم..

"صالح بـمزح": لا تضحكين.. ترى لـك الشـرف ..

"عصـَبت وتين": أقلـب وجهك.. والله قرَفتـني منهم...

صالح: خـلاص أركبوا مـا نبي أحـد بالحوض بس الشرهـه على الطعـوس هذولا.. والله مـا أنساهـا لكم..


"حـركوا السياره بعد مـا جلس فـارس قدام وناديـا وراء صالح و وتيـن وسعد جنبها.. بعد دقايق صـاروا بعيد عن المخيـم بأمتـــــــار"..


فارس: جربـوع جربـوع خالي هذاك على اليمين..

"هـدَأ صالـح من السرعه وهو يضرب على بـاب السياره بقـوووووه ويقول": صدفـــــــه .... حولـــــــي!!!

×× نهايــــــــــــــــة البارت الســـــــــــــــــــــادس ×× 

وبنفس اليوم الأحـــــد ..



وتحديدآ فــــــي القريــــــات ..


"دخل أبو سطـام المجلس بعـد ما أنتهى من العشــاء .. وجلس مع أبو مشعل وخواته (رفعـه وقمـراء) و مشعـل.." 


"أخذ مشعل القهـوه و وقف عند عمـَه أبو سطـام يقهويه": عسـاك مرتاح يا عمي..

"أبو سطـام وهو يآخذ الفنجـان": إيه الحمدلله دام هالوجيه الطيبـه قدامي والجلسه الحلـوه أنا مرتاح..

أبو مشعل: عسـاها دوم هالراحه ياخوي..

رفعه: ياليت جلستنا هذي كل يـوم أو على الأقل كل أسبوع مـو بالشهور..

قمراء: تعوَدنا مالنا حيله أنا بتبـوك وإنتي بالجـوف وفهد بالريـاض وسعد بالقريـات.. الله يستر مـا يصير بعيالنا كذا..

مشعل: ألحين صارت الوظـايف هي اللي تسيـَـرنا ما تخيـَـرنا .. هذا زمـان المـادَه يا عمتي ..

قمراء: الحمد لله إن أكبر عيالي يـدرس ثانويه يعني مـا بعد دخل جامعه ولا توظــَف أخـاف يتغـرَب عني..

"ضحك مشعل": هههههههههه طيب يا عمـَه مصيره يتخـرَج ويتوظف أجل بيقابلـك بدون وظيفه!!

قمراء: بـس يتوظف بتبوك ما يطلع عنها.. هذا إنـت عند أبوك وسطـام عند أبوه..

أبو سطام:لازم نتعود على هالغربه لأن الحيـاة يوم عن يوم تصعب وكل شي نبيه يمكن ما يصيـر لنا..

مشعـل: صـادق يا عمي.. وبعدين الحـرص والخوف مـا ينفع الولد إذا كبـر .. لازم نعوده يعتمـد على حاله وإلا كـان صار إتـَكالي وفـاشل ..

"رفعه بمـزح": فاشـل هاه .. أشوف عيـالك بكره شوف عيني تخـاف عليهم من الهـواء الطاير..

"أبتسـم مشعل": من الروضـه أدخلهم العسكريـه على طول مـا عندي وقـت ..

"ضحكت رفعه وهي تضربه على كتفه": ههههههه أعوذ بالله وش هالأبـو القاسي.. أجل هـوَنت ماني مزوجتك بنتي مهـــــا..!!!


"كشــَـر مشعل لا شعوريآ وصــــد.. أزعجتــــه بهالسيره .. 
كانت مزحـــــه منها وقلبتها لـجـــدَ.. 
مهـا أكبر بنات رفعه عمرها 16 سنه.. مـو داخله مزاجه البنت أبدآ لأنها بنظـره صغيره وقلبها طفل ..

أكثر ما يزعجه بوجود عمته رفعه في بيتهم هو تصرفـات بنتها المراهقه اللي تحاول تبين نفسها قـدام مشعل بأي طريقـه ومشعل منتبـه لها وكآره حركاتهـا لأنه مـا يحب البنت الجريئه اللي حياها ضايع.. لكن ما عليها لـوم دامها تلاقي تشجيع من أمهـــــا...!!!"

"دخلت أحـلام المجلس وهي شايله صينية الحــلا"..

أبو مشعل: عـاشت بنيتي السنعه الله يعافيك و يقويـك..

"جلست أحـلام وهي تحط صحن الحـلا قدام أبو سطـام": عمي ذوق الحـلا شغل إيـدي إن شاء الله يعجبك..

أبو سطام: أكيد يعجبني دامها هاليدين الحلـوه مسويته..

أحلام: تسلـم عمي..

رفعه: بنتي مهــا وينها؟

أحلام: جالسه بالغرفـه..

رفعه: خليها تجي تجلـس مع عمها فهـد..

"أحلام ناظـرت مشعل وهو يلتفت على عمته بإستيـاء.. مـا تحترم وجوده وهذا الشي يضـايقه"..

"أحلام بـجرأه": عمتي مشعـل موجود و مهــا تستحي منه..

رفعه: مشعـل مثل أخـوها..


"أحلام بخاطرها": قـامت تحوس بالحكي.. يا زين جلسة الرياض بس ولا مقـابل عمـَـاتي هنا .. فوق الحكـره والكبـْت بعد جـُرأه وثقــالة دم!!

أبو سطام: بنتك مهـا وش تـدرس..

رفعه: بـثالث متوسط..

أبو سطام: أجل ماهي بالثانوي..

رفعه: المفـروض بـس هي رسبـت العـام..

أبو سطام: وش بلاهـا ما تبي المدرسـه؟

أبو مشعل: البلا بـأختك يا فهد.. مدلعتها على قلــَة سنـع .. البنت مـن هالحين تطـري الجلسه بالبيت وتتـرك دراستها..

"تضـايقت رفعه وأحلام تناظرهـا وكاتمه الضحكه": شـوَهوا سمعتهـا عند مشعل خخخخخخخ..

رفعه: هي تمـزح والله ما أخليها تترك المـدرسه..

قمراء: أقول فهد شخبـار بنتك وتيـن .. أشوف مـا تتصل على عمــَاتها ولا تسأل عنهن..

رفعه: والله يا فهـد بنتك من عرفتها وهي لا حس ولا خبر .. قطـوع ولا تسـأل عن أحد ..

أبو سطام: والله أدري إنها مقصـَره بس تخبرين بنـات هالأيام و مشاغلهن (دراسـه ومذاكـره) .. أنـا ما أشوفها وأجلس معها إلا سـاعه بالكثير ..

رفعه: ألحين أجـازه وش مشغلهـا بعد؟

أبو سطام: حقكـن علي أمسحنـَها بوجهي وأنـا أكلمها ألحين و أقول لها تتصـل عليكن..

"أبو سطام وهو يعطي مشعـل جواله": هاك يا ولـدي أتصل على وتيـن أنا مـا أعرف أقرأ..

"أخـذ مشعـل الجوال و دوَر أسمها و مالقى إلا (دلوعـــة أبوهـــا) توقـع إنها هـي وضغط أتصـال وهو حـاط السماعه بـإذنه ينتظـرها تـرد"..


"وتيـن بحماس و دلـع": هلا والله بحبيبـــي ودنيتـــي هلا بالغالـــي اللي وحشنـــــا مـــــووووت.........


"أستحـى مشعـل و أرتبـك وهو يعطي عمـَه الجوال": خـذ عمي ردَت..

أبو سطام: هـلا بنيتي وشلونك عسـاك طيبه..

وتين: بخير بـس ناقصنـا إنت بابا والله أشتقنـالـك..

"قـام مشعل وهو يحـط مفـاتيحه بجيب ثوبه ويمسك جواله بـإيده": أنـا أستاذنكم عندي مشـوار ضروري..

أبو سطام: الله معــاك..

وتين: تبي تقـفـل؟

أبو سطام: لأ مـا أقصدك إنتي .. أسمعـي عمـَاتك عندي خـذي كلميهن...........

© لا تحسب قلبي إذا أقفيـت قاســــي..
حنان هذا الدنيــــا سكن في خفوقــي
ولا تحسبني لا تأخرت ناســــي..
أنت الوحيــــد اللي له يزيد شوقـي
طيبك جبرني أجعلك فوق رأســــي.. 
وأبقى على مثــــلك حريص وشفوقي .. ©




"قـرأت وتين المسج وهي مستغربــه": وش الطـــاري.. ما خلصت من عمـَاتي اللي أكلووووني بالتشـرَه طلعت لـي هذي جاها الشـوق بعـد ..

"ناديـا وهي تآخذ منها الجوال": ميـن اللي طريتي على بالهـا؟

وتين: أحلام بنت عمي .. الظاهـر قـايم حظـي عندهم اليوم..

"فـارس وهو ماسك خشبه ويحـرَك الجمـر اللي قدامه وجالس مع سعـد و وتيـن وناديـا": من سافـرت مـا سألـت عنك صح؟

ناديا: أنت سكرتيرها الخـاص وإلا إيش.. وش درَاك إن البنـت مـا تسأل؟

"فارس بمـزح": أسـرار عائليه مالـك دخل..

ناديا: ههههههههههه تنكـَت إنت وهالفيس.. الظـاهر سلـق صالـح أثــَرت فيكم..

"سعد بحمـاس": يالله خلـونا نعيد سالفتنـا لمـا جربعنا وضاعـوا سلـق صالح ورجعنا للمخيـم بدونهن..

"أنفجـروا وتيـن وناديـا ضحـك.. للحين مـا شبعـوا تعليقات و ضحـك على صالـح وحركـاته"..

فـارس: سعـد.. أنتظر ألحين يجي خالي سطـام من مخيـم جيرانا ونقـول له السالفـه من أولهـا نضحـكه شـوي علينا .. 


-: هـذا أنـا جيت ضحكوني..

" ألتفـتـوا على سطـام اللي كان لابـس ثوب بني ومتلثـم بشماغـه من البرد..
صـدَت ناديا وتغطــَت بسرعه .. وأستـأذنهم سطـام يجلس لأنه توقـع ناديا تستحـي منه و ناديـا تعتبره شي عـادي وبحسبة أخـوها"..

ناديا: حيـاك سطام خـذ راحتـك..

"جلس سطام بـدون ما ينـاظرها": الله يحيـيـك..

سعد: أقـول لـك وش سالفـة الجرابيع.. 
طلعنا بددسن أبـوي و لقينا جربوع ولحقنــــاه.. نادى صالح (صدفــــه) ونزلـت تركـض وراء الجربوع وفجــــأه أختفت صدفه هـي والجربوع .. 
مشينــا ولقينا جربـوع ثاني ونـزل (ردَاد) يركـض وراه وفجــــأه أختفى هـو والجربوع ..

عـاد صالح ترك الجرابيـع وصار يدوَر على السلـق لأنهم ضاعــــوا .. وحنـا ذبحنـا الضحك ونعلـَق عليه ونقـول / عــطـوا ســــدَاح فرصـــه هههههههههههههههههه.. 

"أبتسـم سطـام وهو يناظـر بالأرض وكتوفـه تهتز _ ضحكته هـادئه مثل شخصيتــــه.. ألتفـت على سعد وهو مـازال مبتسـم": عـاد رجعوا وإلا للحين ضـايعات..؟

سعد: تصـدَق رجعنا للمخيم لقيناهـم قدَامنـا موجودات.. عاد كنا نكذَب صالـح لما قـال إنهم يرجعـون من أنفسهم ..

سطام: صالـح وينـه؟

سعد: تعشـَى و نـام..

فارس: مـا شاء الله على خالي صالح حياته حلـوه ودسمـه ما يحسَ بالمـلل أبدآ ودَي إذا كبـرت أصيـر مثله ..

سطام: هذا بـدل ما تتمنـَى تكون أحسـن من كذا ..؟

فارس: يعني أصيـر مهنـدس مثلك!

"سطام بتواضـع": مـو مثلي.. أفضـل مني بعد .. 
وبعدين إنت بعد ما تتخرج إن شاء الله أختـار مجال طبـَي لأنه يناسـب شخصيتك أكثـر ..

"فـارس بإستياء": لأ مستحيل أكــره الطـب والمستشفيات والله طفشـت منها ..

سطام: صيدلاني أو فني تخدير أو أشعـه وفيه مجالات كثيره مـو شرط دكتور أو ممـرض ..

فارس: لأ أبي وظيفه أتعـب عليها وتضيـف لي شـي حلـو بشخصيتي وحياتي مـا أبي أتوظف لمجـرَد وظيفـه وبس..! 

"أُعجب سطام بتفكيـره": مثل ايـش؟

فارس: أبي وظيفه أكتسـب منها قـوَة بالشخصيه و هيبـه.. ومنها تكبر مكـانتي بالمجتمع يصير الكـل يحسب لـي حساب .. يعني لـو أخذت شخصيـة خالي صالـح وأخذت طموحـك وأبداعـك بشغلك أنجـح بحيـاتي .. شفت إن التنـاقض يـُنتـِج أبــــداع؟

"أبتسم لـه سطام": مـا شاء الله فـارس تفكيرك منطقي و رآقي ..أنـت إنسان طمـوح_

"وتيـن وهي متفاجأه": يالــدُب مـن وين لـك هالتفكير.. تخطــَط من ورآي.. بـس تعجبني والله إنـك ذكــي..

"أستحى فـارس": وش جآني؟ أول مره أتجـرأ كـذا..

سطام: الحمدلله طمنتـني عليك .. تربيتنـا فيك مـا ضاعت.. خلـَك على ما أنـت عليه وكل أحلامك بتحقـَق بإذن الله دام عندك أصـرار و عزيمـه..

"ناديا وهي تهمس لـوتين بمـلل": إنتم كـذا جلساتكم دايم كلها فلسفه؟ أحس نفسي بـ دوره لطـارق السويدان!

"أنفجـرت وتين بالضحك وهي تضرب يدهـا بيد ناديا اللي تضحك معها و نست اللي قدامهـا..
ناظرهم سطـام بطرف عين وقـام وهو يستأذنهم"..

"وتين بـإحراج": آسفه سطام بس نـدَوش قالت شغله تضحك..

"سطام وهو يناظـر ساعته": ولا يهمـَك .. الساعه 10ونص الحين .. بعد سـاعه راح أطفـي الـماطور .. تصبحون على خير..

"راح سطـام والتفت سعـد وهو يتحلطـم": يطفـيه بدري مثل أمـس عشان ننـام.. بس والله مـا أنام لييين الفجـر..

فـارس: أتحداك تقـول هالكلام قدامـه .. مستقوي مـن وراه بس ..؟

ناديا: عآتي نسهر على ضـوء النـار مثل أمس..

سعد: طيب يالله خلونـا نعيد سالفتنا لمـا جربعنا وضاعوا سلـق صالح ورجعنا للمخيـم بدونهن..

الكـل: هههههههههههههههههههههههههههههههههههه...



£££
يــــــوم الأثـنـيــــن

8 ذي الحجــــــه..



-: يالله حيـها..

"أبتسمت أم سطـام لـصالح اللي كان توَه صاحي من النـوم ودخل الخيمـه يفطر معها": هـلا بك يا ولدي ..

"صالح وهو يجلس بـ نشاط وحيويـه": شلـون صحتها الغاليه..

أم سطام: بخير الله يسلـمك..

"صالـح وهو يرمي الزيتونه بـفمه": متى صحيتي؟

أم سطام: صحيت بـدري.. أنت شبعت نـوم؟

صالح: إيه والله 12سـاعه من العشره للعشره نـوم..
يمه.. أبسألك .. ولـد جيرانا للحين يـأذن للصلاة..؟

أم سطام: قصدك محمد؟ أيه ما شاءالله عليه دايـم يأذن للصلاة هنا بالبـر ويصلـَون الشباب والشيـَاب جماعـه بين المخيمات..

صالح: الله يجزاه خير.. سمعتـه الفجر وصحيـت وصلـَيت بالخيمه نسيـت إنها جماعه ..

أم سطام: لا يـا ولدي لا تنسى تصلـَي جماعه ترى لك أجـر فيها..

صالح: إن شاء الله .. أصلآ مقصـَر بحق الجيران هـنا ولازم أزورهـم وأسأل عنهم هـذا واجب..

"قـام صالح وهو يستأذنها": طيب أنـا بآخذ السلق لـمخيم الشباب مـا أطوَل نص ساعه و أرجع.. تـآمرين على شي..

أم سطام: مـا أفطرت أجلس شوي..

صالح: مـا أشتهي.. فمان الله..

أم سطـام: الله يحفظـك..




======================







بعد ماصحوا وتين وناديا.. صلوا الظهر وراحوا بسرعه لفارس يطلبونه (جواله ودبابه)!!

فارس: دبـَابي إيـه .. بـس جوالي ليـه؟

"أحتـارت وتين وش ترد عليه": أأ.. أنا جوالي مـا يدق مدري وش فيه بـس يرسل!!

ناديا: فـرووس عاد لا تكثر أسألتـك..

"عطـى وتين الجوال و ناديا الدبـَاب وقال بـمزح": وإنتم لا تكثـر طلباتكم ترى للصبر حـدود..

"ضحكت ناديا": هههههههههه أوووخص يا أنـت والله إنك مـو سهل..

"وتين كانت ماسكه الجوال و تناظر بالأرض بـ حيره وتفكـَر بخاطرها": ليـه مصـرَه أعتذر منه وأنا مـا غلطت؟ لو أرسلـت راح يفهم إني أركـض وراه وهو أصلآ حـب فيني خجلـي ليه أضيعـه وأغيـَر قناعـاته فيني؟

"فارس وهو ماشي": أنتبهي للدبـَاب سوقي بركاده..

ناديا: أبشـر من عيـوني..

"صـاحت وتين": لحظــــه فـارس!!

"ألتفت عليها فـارس بتعجب": سمـَي..

"وتين وهي تعطيه الجـوال": خذه مـا عاد أبيه لأني ابي ألعب بالدباب..

"أخذه فارس ومشى لـجهة المخيم": براحتـك.. 


"ناديا بـقهر": ليــه رجعتيه؟ قسم غبيـَه..

وتين: لأ ندوش مستحيل أرسل لـه.. أخاف يفهمني غلـط و مابي أكسـر الصوره الحلـوه اللي مآخذهـا عني ..

"تنهدت ناديا وهي تجلس على الدباب": آآآه بس.. أنـا اللي كسرت صورتي أمـس بدون قصـد و ربـي مـا كنت حاسه بنفسي!

"تفـاجأت وتين": وش قصــدك؟

"ناديا بحيره": أمس لـما طلعنا مع صالـح ولقينا جربـوع من الحمـاس اللي فيني ومع الصـراخ والضحك بالسياره ضربـت كتـف صالـح بقوَه وأنا أطلبه يلحـق الجربوع من جهة اليسـار .. قسم طــاح وجهي لما ألتفـت ونـاظر بكتفه تشوفيني بعدها مـالي لا حس ولا وجود..

"أبتسمت وتين وقطعت الأبتسامه بضحكه عاليه": هههههههههههههههههههه هههههههههههههههههههه..

"ناديا وهي تعقد حواجبها": ليـه الضحـك؟ أنا متفشـله وإنتي تضحكيـن؟..

وتين: من اللي يتفشــَل ويخـاف ناديـا؟ لااااااا مـا أصـدَق..

ناديا: لأ صدقي.. لا تحسبيني قويـه.. ترى أنـا بس لســــان وإلا بمواقـف مثل كـذا أبلع العـافيه..

وتين: والله حسـَيت فيك أمـس بالسياره إنك هـديتي فجـأه ونسيت أسألـك..
بس تطمنـي صالح ما يركـَز!!

ناديا: شلـون يعني؟

وتين: يعني مـا راح يحكم على شخصيتك خطـأ ولا يفكـَر كثير بالعكس هو مطنـَش على طـول..

ناديا: بس هـو ألتفت و ناظـر بكتفـه؟

وتين: ردة فعل طبيعيه .. إنتي لـو تضربيني على كتفي راح ألتفـت و أناظـرك عآدي..

"ناديا بـإرتياح": طمنتيني .. خبـرك عاد أنا مـو ناقصه.. عندي غـوالي يغارون علي من الهواء الطـاير..

وتين: الله يدوم هالغيره بس مـا ندري وش نهايتها..

"أبتسمت ناديا بـفرح": يارب يارب خيــــر ..

~~~~~~~~~~~~~~~~~~~~~~



© مــا ضنـَها تدري عن اللي بـ /قلبـي
أنـا بـ قلبـي شي وبـ قلـبها شـي

رعشـة خفـوقي ترجمـت فيـض/ حبـي
قلبي يبيهـا ..البـلا قلـبها هـي...؟؟ ©




"سكـَر عمــر القلم و رماه على الطاولـه .. وأخذ الجريـده و رمـاها بعد وهـو يآخذ نفـس طويـــل": آآآه..

"ماجـد وهو منسدح يناظر الــTV‏"‏: سلامتـك مـن الآه..

عمر: أحـس إني مختنق ودَي أشـم هواء..

ماجد: رح أجلـس على البلكونه مع فيصـل خرَب عليه جـوَه..
تلآقيه حـاط الجوال بأذنه وهـآت يا هياط.. مـا سلموا بنات مصر من سوالفـه..

عمر: هذا من جـدَه مضيـَع فـاتورته على خرابيـط..

ماجد: ولـد شيـوخ وشبعآآآن .. إلا إنـت وش فيك طفشـان؟

عمر: أحس ملـَيت من مصــر .. يا ولد صغيره وضيقـه ومـا تشرح الصـدر..

ماجد: شكلي أنـا راح أتـوب أسافر معـك إنت و فيصل..

"أبتسـم عمر": ليـه يـالغـالي..

ماجد: أنت ثاني مره تجي لـ مصـر وزهقـان و ودَك تغيـَر عنها وفيصل عـآشر مره يجي ولا يزهـق من الهيـاط على البنات.. وأنـا أوَل مره و تووووبه اجيها والله كرهتها لأنها تذكـَرني فيكم..

"ضحـك عمـر وهو يقوم و يوقف قبال مـاجد": ههههههههه سلامتـك من الكـُره.. ولا يهمـَك نطلع نتمشى الحيـن المهم إنـك تستـانس..

"ماجد وهو يمثـَل عليه": لأ خلاص مـابي أطلع خلـَني جالس هـِنا منحكر ومنثبر لـما ربنا يفرجها و نسـافر..

"ضـربه عمـر على رأسه": أقـول بس قـم بدَل ملابسك خلنا نتمشى على البحـر..





^^



الساعـــــه 10 ونص بالليل..


كـانوا وتين وناديا يتمشـون حـول المخيـم..

ناديا: أوووب وش ذي السيـارات اللي عند خيمـة الرجـال..

وتين: هذولا أصدقـاء صالـح من خمس دقايق وصلـوا و ناويين على سهرة ليـن الفجر ..يااااابختهم .. ليت تصيـر فيه جمعة بنـات مثلهم بالـمخيم.. 

"ناديا وهي تضحك": شوفي سيـارة الليموزين ههههههههه.. مـا يجربع فينا حـول المخيم بخمسه ريال ..

وتين: ههههههههههه هذي أكيد سيـارة أبو عطـا..

ناديا: أخووووص يا إنتي تعرفينهـم؟

وتين: البركه بـصالـح سوالفه عنهم مـا تخلص..

"ناديا وهي تسحب يـد وتيـن": تكفين تعـالي معي نشوف أشكالهـم..

وتين: أخـاف يشوفونـا؟

ناديا: شـراع الخيمه مفتـوح وإحنا راح نوقـف بعيد بمسافه بالظـلام.. بس إذا أحـد صادنـا نقول إننا نتمشـى..

"وتين بضيق": لـو عمـَوري معهم كان رحـت طيرآن بدون وعي عشـان أشوفـه..

"ناديا وهي كاتمه الضحكه": مسكينه مطنـَشها وتفكـَر فيه بعد..

"دزَتها وتين بـقهر": لا تقوليـن كذا ترى أزعـل..

ناديا: أمــزح .. أمــزح ..


"مشـوا وتيـن و ناديـا و وقفـوا قبـال الخيمه بس بعيـد شوي و يناظـرون بالشبـاب"..

"ناديـا بـهمس": ينعـن أوم القـراوه يا نـاثوووو ..

وتين: يـآه مو لهالدرجه أهمـال المظهر أحسـَهم طعووووس..

ناديا: مـن جـد .. غريبيـن..

وتين: نفسي آخذهم (بصراحه أحلى مع جويل) تنفـض أشكالهم شـوي..

ناديا: إيه هيـَن عشان تهرب جويل و يتوقــَف البرنامج ويمكن تقفـل قناة الـــ mbc‏ بعد..




"قــَربت ناديا تبي تشـوف اللي جالس بالزاويـه.. 


فجــــــــأه تسمـع أصـوات السلـق وهي تنبـح بقـوووه..



صـرخوا هي و وتيـن صرخــــه وحــــده و هربوا لـ داخل المـخيم و صار يتهيأ لهـم إن السلـق تلحقهـم..

فـــز صالـح وطلع من الخيمه وهو يأشـر للشباب يجلسـون لأنهم يبـون يطلعون معـاه على بـالهم بـيفزعـون له وصالح متفشـَل لأن أصوات البنـات عااااااااليه...

فتـح حبل (صدفـــــــه) اللي كانت مربوطـه وأخذها معاه داخل المخيم ونــــاوي شــــر بالبنــــات!!!!



وصلـوا وتين وناديا لـوسط المخيم وهم يلتقطـون أنفـاسهم من الخوف والركـض بنفس الوقت.. طـاحوا على الأرض وكل وحده تحـاول تهدَي من الثانيه..

دخـل صالح وهو يتلفـَت يدوَرهم وشافهـم جالسات بالأرض.. نـادى بصوت عــــــــالي وبنبرة غضـب: وتييييييــــن وتييييييــــن...!!!!


"خـافت وتيـن": ياويلــــي يا ندَوش جـانا..

"عـدَلت ناديا الطرحه وغطـَت وجهها بسرعه و إيدينها ترجـف من الخوف": ولا يهمـَك خلـَيه علي..

"وقفـت وهي تمسـك يـد وتين توقـف معها"..

وتيـن: يوووووه جايب السلقـه معه الله يستـر..


"صالـح وهو يقرَب لهم ويتكلـَم بعصبيـه": ليييييه تصرخيـن من شوي هاااااه .. صـوتك عـالي فشلتيني عند الشبااااااب.. أسـاسآ وش جـايبك عند الخيمه مـا تتركين حركـات اللقافه..؟

"ناديا حبـَت تحرجه": تقصـدني أنـا؟

"صالح بدون نفس": ما كلمتك أنـا أكلـَم الزفت هذي..

ناديا: بـس أنـا اللي صرخت مـو وتين ولك حق تقـول عني زفـت وملقوفـه وقليلة أدب بس صدقنـي م........

"عصــَب صالح و قـاطعها": أكلـَم وتين ما أكلمك إنتــي..

ناديا: وش ذنـب وتيـن طيب أقولـك أنا اللي صرخت ويحق لك تهزأني بعد .. مـا ألومـك بصراحه لأني غلطـت ..

"صـد صالح وهو يآخذ نفـس و منحرج منها": لاحول ولا قـوة إلا بالله.. يا بنت الحلال إنتي برى السـالفه خليني أنـا و وتين نتفـاااااااهم..

"ناديا وهي توقـف قدَام وتين اللي مـاسكه نفسها لا تنفجـر بالضحك": لا تظلـم وتين وإن كان جبـت السلقـه معك تعاقبني! عآآآتي مـا عندي مانع بس لا تدخـَل وتين بـسالفه مالها شغل فيها حرآآآم..

"صــــد صالح وبخاطره يشوتهـــا بــرا الـمخيم ويطلـَع القهـر اللي فيه بـ وتين.. 
بـس ناديا كانت ذكيـه وقدرت تمتـص غضبه بـإسلوبها معه.. 

ظـل واقف ومحتـار وقطع حيرته صدفـه وهي تنبـح.. ألتفت عليها وضربها على رأسها": أنكتمـي إنتي ..

"ناديا بصوت شبه ضاحك": خلـَها تفضفـض أكيد معصـَبه مثل راعيها..

"صالح بـخاطره": يــاربي من ويـن طلعت لـي هالبنت ..!

"وتين كانت تراقـب ردَة فعله تنتظـره يهدأ عشـان تتكلـَم .. تعرف أن قلبـه أبيض ولـو قسى ماهـو لايـق عليه .. وبسرعه ينسى": آسـفــه صالـح.. 

"صالح وهو يخزَها": سلامـات تـوَك تنطـقين..!

"ناديا بـحماس": شفـت مع إنها ما سوَت شي بس تعتـذر منك..

صالح: طيب طيب أتمنى هالغلطـه مـا تتكرَر..

ناديا: لا ولا يهمـَك .. أصلآ أنـا بكره راجعه للخرج أريحكـم مني ومن أزعاجــــــي ..




"عطـاها ظهره ومشى لـجهة خيمة الشبـاب بدون ما يرد.. أنخطف وجهه وجاءه شعـور غريـب عجز يفسـره"..!!!


"ضـحكت وتيـن وهي تضرب يدها بـيد ناديا": يآ عمـري عليك والله رهيبه كـذبتي الكذبه وصدقتيهـا هههههههههههههههه..

ناديا: ألحـين بدل مـا يعاقبنا راح يعاقب السلـق ويحط الحـرَه فيهم ههههههههههههه..

وتين: أحس إنها هذي حـُوبة الشبـاب وربي عـاقبنا لأننا نستهزأ فيهم.. تـرى الرجال مخابر مـو مناظر والدليل صالـح وطيبة قلبه وحنـَيته والله أحرجني بـإخلاقـه..

ناديا: صـادقه.. وأنا ما قصـَرت أحرجته زيـاده بس ما بغيته ينكـَد عليك مزاجـك لأن بكره الصباح راح ارجع للخرج و ودَي أستانس معـك لآخـر لحظه ..

وتين: يا حيآتي والله أنبسطـت بـوجودك معاي بالبـر .. كان هـمَ و إنزاح لما أفكـَر أقضي وقتي لحـالي.. بـس جابك الله يآآآلبى هالجيـَه..

ناديا: و أنـا بعد أحس إني بطيـر من الونـاسه.. طيـَحت كل اللي براسي و روَقـت عالآخر..

وتين: بكره عاد نرجـع للبيت عشان نصوم عاشوراء .. وبعد بكـره العييييد..

ناديا: يـارب يكون آخـر عيـد تقضينه مع أهلـك والعيـد الجاي عند زوجـك..

"وتيـن وهي تضحك": ههههههههههههههههه آميـن..



========================


يـــوم الخمـيـــس..

11 ذي الحـجـــــه





© راجع بـ شـوقـي و لهفتــي .. من غربتـــي ..
راجع لـ ربعي وديرتــي .. و محبوبتــي ..

إيــه يالريــــاض أنا راجـــع ©...



"وقف عمـر بالمطـار وهو يسحب شنطته و يتلفـَت يدوَر على صالـح.. و شـافه مقبل عليه من بعيـد بـحماس.. أبتسـم عمـر أبتسـامه عريضه وهو يتـرك شنطتـه ويلمـَه بقـوه"..

"صالـح وهو يضرب على ظهره بـخفَه": نــوَرت الريــــاض يالغـالي..

عمـر: منوره فيك يـالذيـب..

"صالـح وهو يمسك عمـر من كتوفه": أحـس معك ريحـة مصـر..

"أنفجـر عمـر بالضحك وهو يضربه على راسه": هههههههه إنت مـا تترك هبالـك.. اللي يسمعك يقـول إنك مطيـَح بـمصر..

"سحـب صالح شنطة عمـر ومشى معه للبوابـه": أسـألـك بالله مـاني حليـان..؟

عمر: هههههههههه لأ.. بـس ..الله يعطيك من الحـلا ..

صالح: ضف وجهـك ..

"نـاظره عمـر بـشك": أبو صلـوح شكل وراك سـالفه يعني أنـت من متى يهمـَـك الحـلا..؟ 

صالح: شـايفني حرمه أهتـم! بس كـذا سألت من بـاب الإستهبال .. أشطـب..!!

عمر: أشطـب بس بعد مـا أعرف وش سوَيـت بـغيابي..

"أبتسـم صالح": كـل خير .. 

عمر: أبسألك .. عمي فهد مـا وصل من القريـات..

صالح: بعد المغـرب يوصل إن شاء الله.. 
والله أحترت أجي للمطـار آخذك وإلا آخذ أبـوي..
عقـب قرَرت أختارك وأخلي أبوي وأحلام على سطـام..

"عمـر غمـز له يبي يستفـزَه": أحــــلآم هـاه.. 
قـول الحقيقه كنت تبي تآخذ أحلآآآم وأبـوك وإلا توهـََـقـت فيني؟

"وقـف صالح وهو يدز عمـر لوراء بـعفويه والنـاس واقفيـن يناظـرون فيهم": روووح أرجع لـمصر خلآآآص فـااااارق الريـاض .. مـا نبيــك..!!!

"ضحـك عمـر وهو يركـض بـخفه يهرب منه": هههههههه أعتـرف أنـا وإلا أأأأ ههههههه..

صالح: مـالك دخـل .. 

وبعد ســـــاعـــــآت..

وبنفس المكـــــان....



"أبو سطـام وهو يمشي و معصـَب": أعـوذ بالله من هالطيـاره أدوخت راسي الله يدوخهـا..

"أحـلام وهي تمشي وراه و مبهـوره من فخـامة المطـار .. تتلفـَت وتناظـر بكل تفاصيله": بالعكـس حلـوه..

أبو سطام: منيـن لها الحلا.. يازين السيـاره بـس..


"وقف أبو سطـام وهو يتلفـَت يدوَر سطام .. لقى موظـف واقـف قدامه معطيه ظهره.. نـاداه بصوت عـالي": أنـت يا ولـد ..

"ألتفـت الـموظف على صـوته وهو سـاكت ويأشـَر على نفسه".. 

"شهقـت أحـلام لمـا شافته وهي تتـأمل فيه و بخـاطرها": يـاويلي يـازينه.. أحلـى أستقبـال مـر علي بحياتي.. يشبه الشـاعر (الشلـفـان) اللي بـمجلة فواصل؟

أبو سطام: إيـه أنت فيه غيـرك..

"أبتسـم الموظف": المطـار مليان حولـك يا عمـي ..

أبو سطام: مـا شفت غيرك .. المهم أبي أروح لـولدي سطـام منين أمشي يمين وإلا يسـار..

الموظف: هـو ينتظرك هنـا..؟

أبو سطام: الظـاهر أنه هنا .. أنا قبل مـا أمشي من القريـات كلـَمته وقلت له يجي..

الموظف: طيب تعـال معاي يمكـن تلاقيه ينتـظرك ..


"مشـوا أبو سطام و أحلام وراه و فعلآ لقـوا سطـام ينتظرهم .. سلـَموا على بعض و شكـروا الموظف ورجعـوا للبيت"..




ـــــــــــــــــــــــــــــــــــــــــــــــــ




"دخـل فـارس البيت مع وتيـن و هـُم شايلين أكياس من بـنـده.. 
أشترت وتيـن أكل وحلويات لـثلاَجة غرفتهـا لها ولأحلام وكانت من الصبـاح مرتـبه الغرفه و مبخرتها وعـازله أغراضها الخاصه و حاسبه حسـاب لـتصرفات احلام لأنها خايفه منها عقـب آخـر موقف بينهم"..

أم سطـام: الظـاهر ثلاجتك مـا تكفي كل هالأغـراض اللي جبتيها .. مـا خليتي شي بـ بنده ..

"وتيـن وهي ترمي الأكيـاس بالأرض وتعلـَق عباتها وطرحتها": عشـان أحلام إذا تبي شـيء تلاقيه بـدون مـا تطلب.. 

"فـارس وهو يعطيها الأكيـاس اللي معاه": مهتمه فيها بـزياده .. عاد أحسـَها مـا تستاهل لأنها من سـافرت ما سألت عنك ..

وتين: براحتها .. أنا كل اللي أسويـه عشان خـاطر أبوي لأنه وصـَاني عليها و بعدين كـافي القريـه اللي عايشه فيها أبيها تشـوف الدنيا هنا ..

فارس: يا طيـب قلبك يا وتين تذكـَرني بــــ....... وإلا بـلاش أقـول..

"طيـَرت عيونها وتيـن ومسكـت يـده وهي تسألـه": مــيــن؟

"أبتسـم فـارس": ليه تبيـن تعرفيـن..

"وتين صـارت تنطـَط وتـلح عليه بـقهر": مين مين والله مـا أتركك لمـا تقول لـي ميييييين..

"ألتفت فـارس على جدته": الحمدلله والشكر أنهبلـت يا جـدَه..

أم سطام: أقـول روحي جهزي صحون الحلا بـدل الهـذره الزايده ترى سطـام من شوي كلمني يقـول إنهم قريـب..

"طلعـت أم سطام وجـاء فارس بـيطلع و مسكته وتيـن": يـالـدب والله مـالك داعي .. أنـا وتين غـاليتك أسألك بالله تقولـي..

"ضحـك فارس": ههههههه بـقول بس أنتي أحرجتيني قـدام جدتي_ تبين أقول طيبتـك مثل طيبة عمـر؟

"شهقـت وتين وهي متشقـَقه من الوناسه": أنـا..؟ ليـه..؟

فـارس: عمـر قبل فتره وعدني إنه يروح معي للمستشفى و يسـوَي لي تقرير و تحويـل.. أنـا تفاجأت منه .. مـا توقعت إنه مهتم فيني قـد كذا .. والله أحرجني بـطيبه..

وتين: تـوَك تقولي؟

فارس: كنت أبيهـا مفاجـأه بس خربت..

"تحجـَرت الدمـوع بـعيون وتين .. مـو معقوله اللي يسويـه عمـر .. خافت إنه يكـون عشانها و تطلع مـا تستـاهل .. و خافت إنه عشـان أهلها و يعجزون يرجعـون لـه ربع معروفه.. بـس الأكيد عشان عـرق قلبـه"..

فارس: وش فيـك بـتصيحين؟

"وتيـن وهي تطلع من الغرفه وتمسح الدمـوع": لأ ولا شـي .. بس أبروح أنتظـر أبوي و أحلام..


"وصلـت أحلام وهي شايله شناطها و تمشي لـجهة الصالـه..
وقفـت وتين بـوسط الصاله وهي تعـدَل شعرها وتأشـر لـفارس يطلع عشان تـآخذ أحلام راحتها ..

رمـت أحلام برقعها بعد مـا طلع فارس و سلمت على وتين وأم سطـام"..


وتين: هـلا فيك منوره الريـاض والله..

أحلام: النـور نوركـم..

وتين: بعد أذنك احلام أبروح أسلـَم على أبـوي.. حياك تقهوي وتحلــَي ثواني وأرجعلـك ..

أم سطام: أجلـسي مع بنت عمك لاحقه على أبـوك..

وتين: لا بليز مشتـاقه لـك..

أم سطام: تفضلـي أحـلام..

أحلام: دام فضلـك .. بس أنا فعـلآ تعبانه و ودَي أنام من تعـب السفر..

أم سطام: براحتـك..


"دخلـت أحلام الغرفه و أول مـا طاحت عينها على التسريحـه تدوَر على (الصـوره) ولا حصـَلتها.. 
أنصدمـت وجلست على السرير تتـأمل بالأكيـاس المرميه بالأرض بـجنب الثلاجه وتفكـَر"...

: لـمتى راح أظل على هالحـال والله تعبت.. لا لبـس ولا شعـر ولا أدنى أهتمـام!! سافـرت و رجعت وأنـا مثل أول و أردى..

وتين كـاشخه بـتنوره قصيره مع تيشيرت و بـوت.. صابغه شعرهـا ثلجي مع بندقي والله صبغه غريبه بـس طالعه تجنـَن عليها .. والبشـره صافيه حتى حواجبها تـآخذ العقل من غير النفسيـه والشخصيـه عال العال .. يـاربي متى أوصـل لـمستواها....؟ 

: بكـره إن شـاء الله..

أبو سطام: والله يا ولـدي ماله داعي العشـاء.. 

سطام: عشانك وصلت بالسلامه ورآح أعـزم القرايب والجيران ..

أبو سطام: مـا تقصـَر يا ولدي الله يعطيـك العافيه..

وتين: يبـه راح تكشت للبـر الأسبوع الجـاي..؟

أبو سطام: لأ يـا بنتي مالي نفس للبـر تعبـآن .. إن شاء الله نعوضهـا بالأجـازه الجايه..

وتين: أحسـن أصلآ باقي أسبـوع على بداية الدراسه و ودَي أستـانس بالأجـازه طلعات و زيـارات..

أبو سطام: صالـح وينه من وصلت مـا شفته..

سعد: عند عمــر ولد جيـرانا..

"ألتفـت فارس على سعد": إذا قلت عمـر مـا يحتاج تقول ولـد جيرانا لأن صالـح ماله إلا عمـر واحد..

"قـام سعد وهو يمـد يده و يصافـح فارس بأستهبـال": شكرآ على التوضيـح.. لو مـا قلت لي مـا دريت..

وتين: هههههههههههههههه..


"دخل صالح وهو يهلــَي ويرحب بـأبوه بحماس وصوتـه عـالي.. حب على رأسـه وهو يسـأل عن صحته"..

أبو سطام: بخيـر الله يسلمك .. أجلـس علامك واقـف.. 

صالح: دقيقـه يبه بس أخـذ طريق لـ عمـر جاء يسلـَم عليك و يتحمـَد لك بالسـلامه..

أبو سطام: حيـَاه الله..

"ألتفت صالح على وتيـن وهو يأشـر لها بيده": قومـي يالله الرجـَال يبي يدخـل بسرعه بسرعه بسرعه ..

"أبتسمـت وتين و طلعـت من الدوانيه ودخلت من بـاب المطبخ الثـاني اللي يطـل على الحـوش .. 
وقفـــت وراء الباب وهي تنـاظره من بعيد .. 
فـــز قلبها لـما شافتـــه وحسـَت إنها مشتـــاقـه له مـــوووووت .. 

حسـدت فارس و سعـد لـما طلعوا يسلمـون عليه و حضنوه من شوقهـم له .. 
مـا صبروا ثواني لـما يجيهم .. لأ.. هـُم سبقـوه لبـاب الشارع ..لأنهم يحبونــــه ويعزونــــه ويحترمونــــه "..




© من قلبـــــــي أدعــــي لك ..

يخلي لك أحبابــــــــك..

ياللي حضنــت الكل/ (بعيونــــــــك وقلبــــــك)

ونسيت ذآك ..

اللي واقـــف على بابـــك!! © 

يـــــوم السبـــت

13 ذي الحجــــه


كان صباح معكـَر على صفـــــاء..

الكل حولها يهدَي من عصبيتـها ويقنعهـا بـ (العريس اللـُقـطــه) اللي جاهـا أمس وهي رآفضـــــه..!!!

: أرحموني يـا نـآس .. توني صاحيه من النـوم على طول فتحتوا سيـرة الخطبه؟ خلــَوني أروَق شوي..

أم صفاء: شيلي مسـألة الرفض من رأسـك وأستخيري ترى الرجـَال لقـطه وألـف بنت تتمنـَاه وإنتي تبين تضيعينه منـك..؟

صفاء: إذا راح يجي غيـره .. السعودية مليـانه شباب مقبليـن على الزواج..

"هنـاء وهي تقنعها بهدوء": هـذا (دكتـور) .. والله من حظـَـك الحلو إذا وافقـتي..

"ألتفتـت صفاء على هناء بـعصبيه": إنتي يـالبزر وش دخلـك جايه تقنعيني ترى مـاني ناقصتـــك..

"هناء وهي تقـوم": بزر بعينـك .. قولي الحمدلله إن جـاء واحد يخطبك .. بنات عمامي وخوالي كلهم مخطوبـــات ومتزوجـــات إلا إنتي .. لأ و مطيحــه حظـَي معـــــاك..

"طلعـت من الغرفه ودخلت جدَتها تمشي وعصاتهـا بيدها .. جلست على سريـر صفاء وهي مبتسمـه بـوسط تجاعيد وجهها": صفـوفه وشلونك يـا بنيتي؟

"توهقـت صفـاء لأنها عرفت وش قصد جدَتها من جلستها معها.. وسـرحت وهي تفكـَر بكلام هناء الجــريء..!!! لأنها صـادقه بكل حرف قالتـه و واقـع تتحاشى صفـاء الأعتـراف فيه بس عشـان خاطر (متعـــب)".. 


أم صفاء: عمتـي أنا أبخليها لـك تفـاهمي معها..
"ألتفتـت على صفاء" بـس والله إن رفضتي مـا تلومين إلا نفسـك فاهمـــه!! ..

"طلعـت أم صفـاء.. وتكلـَمت الجدَه بـحنان": يـا بنيتي .. الـزواج نص الدين وكـل بنت بهالـدنيا تتمنـى تكمـَل هالنص مع رجـَال صالح و مرضي ربـَه.. رجـَال يستر عليها و يعيـَشها معززه مكرَمـه.......

"تقاطعها صفـاء": ليه أنا منذلـَه بـ بيت أبوي؟ و بعدين أنـا مو فلتـانه عشان تقوليـن يستر علي..!!

الجـدَه: لا يا بنتي والله مـا قصدت .. تعوذي من الشيطـان وأسمعي اللي أقولـه لـك..

"صفاء وهي تتنوفـخ بزعل": أعـوذ بالله من الشيطـان الرجيـم..

الجـدَه: ترى الحـظ يجي مـره بالعمـر.. إن صدَيتي عنه رآح ومـا يرجع .. يا جعلك مـا تروحين مراحه .. 
كل واحد يآخذ نصيبــه !! وش مـا تمنـَيتي وحلمتي فيه مـا يكون لك إلا اللي ربنـا كاتبه لـك.. 

صفـاء: أها .. هذا إنتي قلتيها (نصيــــب) يعني سواء وافقـت وإلا رفضـت المسأله كلها نصيـب..

"الجده بإستسلام": أنا ابتركك تفكرين باللي قلته لك.. وأستخيري والله يكتب اللي فيه الخير..

"أنسدحت صفاء على السرير والدموع محجره بعيونها": آآآهـ .. متـــى يفهـــــم....؟

وفـي سـيـــــارة عـمــر..


"صالـح وهو مندمج بالسالفه": عـاد أنا حطـَيت راسي و نمت لا عادهـا الله من كشته مع عيـال عمي و عمـاتي وأصدقائهـم..

"ضحك عمـر": ههههههههه مانت صـاحي .. خفـْت من الجنـَي اللي ورا الجبـل..؟

صالح: كذابيـــــن .. بذمتـك هذي سـالفـه؟ 

عمر: إيـه ممكن تصيـر لأن الصحراء مليـآنه مفاجـآت..

صالح: المشكله لـما يسولفـون عليك يجبرونـك تصدَقهم بحمـاسهم..

عمر: شكلـك معصـَب من نفسك إنك صدَقت بسرعه.. يـا رجـَال المهم إنك تونـَست بالقريـات وغيـَرت جو عن الريـاض ..

صالح: صـادق.. بس الكشته هـِنا أحسن بـمليون مـره من هناك .. اليـوم موعدنا بالليل بـمخيم الشبـاب لا تنسـى..

عمر: ok. بس ترى راح أجي متـأخر لأن خواتـي عندهم حفلـه ويبون أجيب لهم شويـة أغـراض ..

صالح: تبي أروح معـاك؟

عمر: لأ مشـوار العليا سـاعه أو ساعتيـن تتعب معي خـآبرك تكـره الأحيـاء الراقيه..

صالح: بالعكـس تغيـَرت ألحين صرت أحب الرُقـي والكشخـه مـو مثلي أول.. 

"عمر نـاظره بطرف عيـن": مـن ورآي؟

صالح: لأ مـن قدامك ههههههه..

عمر: لا تصـرَف قل لي وش سـالفتك اصـلآ أنا من رجعـت من مصـر ملاحـظ عليك إنك متغيـَر بس مـا تعلمني وش فيـك؟

"صالح وهو يقـاوم الضحكه": مـا فيني إلا العافيه بس حسـَيت إني ملـَيت من نفسي..

عمر: بعد صـاير تحس زي النـاس..

"ضربه صالـح على راسه": ليه شـايفني حمـار؟

"عمر وهو يعـدَل شعره و يستفـزه": الظـاهر أهل القريـات حرَكوا أحـاسيسك..

"صـرخ صالح": الله يرجـَك يا أبو خـدود أنا أقـول لك (رُقـي) تقـول (القريـات)..!

عمر: أجـل مين أعتـرف..

"صالح بـعناد": عـاد والله مـآني قايل..

"ضحـك عمر": ههههههه وش فيـك اليوم كل سوالفـك عاد وعاد وعاد.. مرتبـك مو عـادتك والله ..

صالح: يـا شينك مسوَي فيها كـاشفني..

عمر: إنتظـر علي شوي بـس والله لأكشفـك صـدق..

صالح: عـاد أنا خفـْت منك..

"عمـر وهو يوقــَف سيارته عند بيت صالـح": عــاد تقلـَع ألحين ونلتقي بالـمخيم..

تجهـَزت وتين عشـان تروح لـ عزيمة بنـات جيرانهم .. وطلعت من الغرفـه وراحت تجلس مع فـارس تسولف معاه لـما تتجهـز أحلام لأنها مـا بعد بدَلـت ملابسها..


فارس: أوووخص يالأنيـقه وش هالحركــات..

"وتين وهي توقـف و تحط إيدها على خصرها بـدلع": مـره ستايل صـح؟

فارس: ستـايـل ونص بعـد .. 

وتين: ليه مـا طلعت مع سعـد و عيـال جيرانا عبدالمحسـن وعبدالألـه لأحتفالات قصـر الحكم؟

فـارس: مـالي خلق .. 

"تفـاجأت وتين": وش فيك إنت صـاير مـا تحب تطلـع لـمكان؟

فـارس: مـا أستـانس وأطفـش بسرعه يعني ماله داعي أتعنـَى وأضرب مشوار على الفـاضي ..

"وتين بـقهر": ودي أذبحـك لأنك ترفـع ضغطي بحركاتـك..

"أبتسـم فارس": فـدوه لك أنـا كلـَي..


"سمعت وتين صـوت أحلام تناديها راحت وهي تقول لـه": لنا تفـاهم ثاني بس أرجع من الحفلـه..


"دخلـت الغرفه وتفـاجأت لـما لقت أحلام ما بعد بدَلت ملابسها": للحين بـ بجـامتك؟

"أحلام بـإحباط": أحترت وش ألبـس أحس كل ملابسي مـو حلوه ومـا تصلح لـعزيمه..

"وتين وتحـاول مـا ترفع صوتها وتزعـَلها": تـوك تتكلمين؟ طيب وش الحـل؟

"أحلام بـتردد": عندك ملابس مـاحد شافها عليك من البنـات..؟

"أتجهت وتين للكبـت بـدون مـا تتكلم وطلعت بدلـه جديده أشترتها من زارا ومـا لبستها أبدآ": خذي هـذي أتوقع بتطلع حلـوه عليك.. جربيها و ثواني و أرجع لـك..

"أستانست أحلام": أكيـد تطلع حلوه دامها منـك..

أبتسمـت لها وتين وطلعـت..

بعد ربـع ساعه طلعـوا من البيت و رآحوا لـجيرانهم.. وكانت رينـاد واقفه عند المـدخل تنتظـرهم.. 

دخل عمــر وهو شايل أكيـاس بـإيدينه الثنتين .. دخـلوا وراه بنفس اللحظـه وتين وأحلام .. 

ريناد طـارت من الفرحه لأن وتـين وعمـر ألتقـوا .. كانت فـرصه تجمـع بينهم لـو بكلمــــه صغيــــره..

"صآحت بحمـــــاس وهي تـأشـر لـ عمــر يوقـــف بمكـانه": يـا هـلا والله زارتنـا البركـه..

"ألتفـت عمــر لا شعوريـا لـمح أحلام تنـاظره من ورآء البرقـــع ** أرتبـك وأنتقـل بـنظره لـ وتيــن اللي كانت مغطيـه وجهها بالطرحـه وتصـافح رينـاد..

صـــــد وتـــم وآقف بـمكانه مـا تحرك .. كأنه يتحـدَى نفسـه ويراهن قلبـــه إذا هـو قـدَ الجـرآه وإلا لأ؟ خلآص مـــلَ من الخجـل يبي يكسر مبـــدأ بحياته "..

"أحلام بـخاطرها": وآآآو وأخيـرآ ألتفت وشـآفني .. مـو مصدقــه عيوني عمـر بنفسه واقـف قدامــي..!!

ريناد: حياكم تفضلـوا.. أأأأ عمـوووري .. سلــَم على وتيـن و عـآيدها شـدعوه تراها أختنــا مننا وفينا..

"أبتسـم عمــر لا شعوريآ وألتفـت على وتيـن وهو ينـاظرها بنظرات متقـطعه": كيف حـــالك وتيـن .. عيـدك مبـارك وكل سنـــه وإنتي طيبـــه..

"وتيـن وهي ذآيبـــه من الخجـل و تحس وجهها حـــآر وخدودهــــا بتفجـر": هـلا عمـر .. وأنت بخيـر .. الحمدلله على السلامــــه ..

عمر: الله يسلمـك..
"وبخـــــاطره" ليـه تتحمـَدلي بالسـلامه ** أكيد صـارت تحس بـغيآبي أكيييييد ..

"تمنـَت وتين تـآخذها سوالف معـاه عجبتها كلمة (أخـــــوه) بنظـر غيرهم وحبـَت تستغلها بـس خـآفت من أحـلام"..

"ريناد وهي تآخذ الأكياس من عمـر": آسفه عمـوري تعبتـك معـآي..

عمر: تعبك رآحـــه.. تبين شي قبـل مـا أطلع؟

ريناد: سـلامتـك..


"طلع عمـر و دخلـوا البنات عشان يعدلـون أشكالهم قبل يجلسون بغرفة الأستقبال".. 

ريناد: ثوانـي و أرجع خـذوا راحتكـم تيب..

"رمـت وتين عباتها و علـَقتها والأبتسامـــــه مـاليه وجهها .. نـاظرتها أحلام بـطرف عين وهي تـرمي عباتها وتسأل وتين بشــك": إنتي عـادي تسولفيـن مع عمـر؟

"وتين بخاطرهــــا": توقعتها تسألنــي .. مـا تطـوَف شي شكـَاكه!!
"ردت بـصوت مسموع" عآتـي ولـد جيرانا ومتربيـن سواء من و إحنا صغـار.. أخوآن يـا أحـلام أخوآآآآن و أكثر مـا شاء الله علينـا..

"أحلام بإرتيـــاح": إيوه صـح أنا لاحظـت إن علاقتكم بجيرانكم مـره قويه.. الله يدومهـا إن شاءالله..

وتين: آميـــــن..

كآنت عزيمه صغيــره والحضور قليل وهم/ أثنين من أعز صديقات رينـــاد في المدرسه وصديقة داليــــا في الكليه ..

و الأجـواء عفويــــه مـا فيها أي تحفـَظـات أو حدود لأن وتيـن تعرف صديقـات داليا و ريناد من قبل و تحب تمـزح وتضحك معهم لأنهـم طيبـات مره ..

والجلسه حلوه على الكل مـاعدا (أحلام) اللي مــــا أرتاحت أبـد..!!!


"ريناد وهي تجلس بـجنب وتين وتهمس": وش فيها أحلام زعلانــــه .. آخـاف تضايقت من قعـدة البنـات .. ترى هذي طبيعتهم ومتعـودات إن......

"تقـاطعها وتين": لأ وش دخـَل القعدة والسوالف هذي شخصياتهم وطبيعتهم مـالنا علاقه .. بس عشانها أول مـره تحضر مناسبـات زي كذا..

ريناد: أهـا .. اجل تتعود مع الوقت.. تيب أنـا أبي أوريك شغلـه حلوه بـس إذا جبتهـا سوَي نفسـك إن الوضع طبيعي وتفاعلي معاي أتفـقـنـــا..

"وتيـن بأقتنـاع": ok..


"راحـت ريناد بسرعه وجـابت (جريـــدة) مشخبـط فيها عمـــــر.. ودخلـت وهي تقـول بـحماس": وتين جبـت لـك صـورة جهاز نوكيا الجديد اللي ودَك فيه..

"صـاحت وتين وهي توقـف وتآخذ الجريـده من ريناد": وآو أخيرآ حصـَلت صورته عشـان أشتريه..


"جلسـوا بجنب بعض وهم يغطــَون وجيههم بـالجريـده ويضحكـون.. وقــَفت وتين ضحـك وهي تقـرأ ":



© هذي السنه برد {الريـــاض} متغيّـر!
مـا هـو سـواة العام _ واللي ورا العـام

لـو ان خلـَي لا زهمتـه (يسيّـر)
ما همّني هالبـرد ..لـو ترجـف عظــام.! ©


"ألتفتـت على رينـاد بـخجل و عجزت تعبـَر.. فتحـت رينـاد الصفحه اللي بعدهـا وهي تقـول": شوفـي هذا الجهاز من سامسونغ يجنـَن..



© أنــــا أحــبــك جيت شفق و وارد..
أنــــا أحــبــك جيت شوقي دعانــــي..
جيتك وأنــــا أحـلـــم للهــوى بيت وأولاد..
جيتك بشرع اللــــه أدوَر مكانــــي..
كان الخطــــا في الحـــب.. أخطيت وش عاد..
أنــــا أحــبــك حــــب زلزل كيانــــي.. ©


"تنهـدت وتين بـحرآره وهي تهـز راسها بــ -نعـــم- ... صـرخت ريناد وهي تنطــَط ": وآآآآو ونـــــآآآآســــه يــا بختــــه لاصار لك ويــا بختـــــك فيه..!!

"داليـا وهي متفـاجأه": رينـاد وش فيـك؟ ..

"قـامت ريناد وهي تسـحب يـد وتين وتآخـذ الجريده.. طلعـوا للغرفه الثـانيه وهم يضحكـون لـ سبـب مجهول للي موجوديـن قدامهم"..


: أكتبــــــــي!!

وتين: وش أكتـب..؟

ريناد: شعـورك و بكل صـراحه..

"وتين بـتردد": بــس....!!

ريناد: بـس كآفــــي سكوت .. حرآم أجبـري خاطـره لـو بـ كلـمه..

وتين: .........

ريناد: ترى إحساسه بالعشـق مفضـوح وإنتي بعد واضحـه مع شويـة غمـوض ..
شوفي .. إذا تبيـن كتابتك (سـر) بينك وبينه لـك مـا بغيتي .. و ربي راح أدبـَسها و أسلـَمها بـإيده وهو اللي يفتحهـا..


"عجـزت وتين تبـرَر أو ترفـض.. صح اللي راح تكتبه على جريـده بـس يعني لـه شي كثيــر"..



© تغيَّـر وجْهَــي !!
مِنْ أوَّل غيابــــكْ و / إبْتِدَى التأثير
حبيبــــي . . 
مِنْ التَّعَبْ كافي !
خذيتْ اللِّي " يكفينــــي "

يا أغلـــى مِنْ رَحَل عنِّي 
* / يا كِلْ الحُبْ والتقديـر
تعَــــالْ : إنْ كان لِي عِندِكْ مَعَزَّه
~ وكان تغلينـي !

تعَــــــالْ : إنْ كِنتْ تعشقـنـــي
~ وإذا فِعلاً تبي لي خيـر !
تعَــــــالْ : ومِدْ لِي كَفْ الوَصِلْ 
~ وآمِدْ كَفينـي !

إذا كانْ الجِفـــا واجِبْ 
. . ( بدى ) مِنْ قلبي التقصيـر *
أبيكْ الحِينْ / تِرجَعْ لِي 
ولا تِرجَعْ . . . تخلينـــي !

أنا ما أقولْ اللِّي صَار فِيني
. . * مــا هقيتـــه يصير 
لأنِّي كِنتْ * ( مِتأكِــــدْ ) : بأنْ البُعـــد ينهينــــي..! © 


~~~~~~~~~~~~~~~~~~~~~

الساعــــــه 12 ونص..


رجعـوا وتين وأحـلام من العـزيمه .. دخلوا الغرفه و بسرعه بدَلـت أحلام ملابسها وحطـَت رأسها و نـامت بدون أي تعليق و مـا نطقـــت بحرف واحــــد..

توقـعت وتين إنها تتكلـَم عن شعـورها بـ جمعة البنـات مع السوالـف والضحك والرقـص ..
بــس هذا كـلـه ما بيـَن بعين أحلام و واضـح من تصرفهـا إن عندها أعتــــراض لـ شي بخـاطرها.. إيش هـــو..؟ مــا تـــدري !!




٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ 






×× نهايــــــــــــــــــــة البارت الســـــــــــــــــــــابع ××


©الـــجـــــــ الثامن ـــــــــزء©


بنفس يـــوم السبت الساعه 3 ونص الفجر..
رجع عمــر من البـر و دخل غرفتـه وهو تعبـآن من مشـوار الطريـق .. أنسدح على السرير وغمـَض عيـونه يبي يرتـاح ثواني قبل ما يآخذ لـه شـور سريع و ينـام..

"رينـاد وهي تمشي لـجهة سريره و مخبيـه الجريده وراء ظهرهـا": عمـَوري إنت نـايم..

"رد عمـر بدون مـا يناظرها": لأ صـآحي .. وش عندك مـا نمتي للحين؟

ريناد: عندي شـي حلو طيـَر النـوم مني ..

عمر: بسـم الله عليك .. وش جـاك؟

ريناد: وتيــــــن ..

"فتـح عيونه عمـر وفـــزَ بسرعه وسـألها بـإهتمام": وش فيهــا؟

"ضحكـت ريناد وهي تجلس على طـرف السرير و تعطيـه الجريـده": على طـول صحصحت هههههههه ..

"تسـارعت دقــَات قلبـــه وهو يـآخذ الجريده": مـا جاوبتي على سـؤالي..

ريناد: هنـا الجـواب تلاقيه بـوسطها ..

"أبتسـم عمــر وهو يفتح الصفحـات بأرتبـاك .. وصل للوسـط ولقى وتيـن كاتبـــه":




© سوُالـــف الْبـرد فــ/عروقـيّ ّتـدوُر دفـــاك..
يآ الليّ غيابـــك شتاه أقوى منْ أيّة شتــآ 

حـنـييييـتْ لك آآآهـ منْ شوقيّ لضحكـــة شفـــاك..
والشـــوُق .. مآ ينســأل منْ وُيــش واِلا متــى..! © 
"أتـَسعت أبتســــامة عمـر وهو يغطـَي وجهه بـالجريـده و بخـاطره": يـالبـَى قـلبـك يالغاليــه ..

"طيـَرت عيونها رينـاد بتعجـَب وأستغربت من سكـوته": وش فيـك.. هـالـمفـاجأه مـا حركـَت فيك سـاكـن..؟؟؟؟؟؟

"حـط عمـر الجريده على السرير و تـم سرحـآن ومبتسـم يناظـر بخطــَها و كأنه يشوفهـا.. ودَه يعـبـَر عن شعـوره بس أستحـى من أخته لأنـه متعـوَد يفضفـض لـصديقه رمـــزي دايـم و غيره مستحيـل"..

"سـألته ريناد بتـردد": عمـر.. أنـت تحبهـا صـح؟

"رفـع عمـر راسه والأبتسـامه مـا تفارق شفـاه": وش رأيـك يعني..؟ 

"ريناد وهي تحـكَ راسها بـإحراج": طيـب ليـه مـا تخطبها؟

عمر: أنتظـرها لـما تتخرَج من الكليه إن شـاءالله و أخلـَي أمـي تروح تخطبهـا لـي.. أخـاف يرفضون أهلها بحجـَة الـدراسه..

ريناد: يعني مـا خفـْت إنها تـرفضـك؟

عمر: كنـت خايف .. بـس ألحين تـأكدت أن قلبهـا لـي مـو لـغيري ..

"ريناد وهي تقوم": الله يتمم على خير ويصبـَر قلبـك إلـى يوم تخرَجها..

عمر: أصبر العمـر كلــَه لـو تبـي بس أهـم شي تكـون مـن نصيبـي ..!

ريناد: الله يصـون قلوبكـم و يحفظها.. المهم لا تنسـى تكافـأني على المـفاجـأه الحلـوه..


"أخـذ عمـر الجريده وهو كـاتم الضحكه": أقـول بس ضفـَي وجهـك..

"عصـَبت ريناد و تحـاول تآخذ الجريده": يـا شرَير مـا ينفع معـك الطيـب.. عطني الـ ....... 

"قـاطعها عمـر وهو يضحك": ههههههههه أمـزح معك آمـري وش تبيـن أجيب لـك هديه..؟



ـــــــــــــــــــــــــــــــــــــــــــــ ـــ



يـــــوم السبـــــت

20 ذو الحجـــــه


في الكليـــــة ...


وتين: والله مـــا أدري..

"هديل بتعجـب": كيف يعني مـا تدريـن.. صارلها أسبـوع كامل مـا تتكلـَم معك و مـادَه البوز شبرين بـدون سبـب؟

"وتين بضيق": والله أحترت معها لأني مـا أذيتها أبدآ .. والمشكلـه أننا بغرفه واحـده ولا نتـلاقى .. و فـوق هذا مـا أقدر أطلـع لسوق أو مطعـم إلا آخـذها معاي وبما إنها زعلانه يعني أنسـى أطلـع عشان مـا أتركها لحالها وأسبوع كـامل وأنا جالسه لا ونـاسه ولا هـُم يحزنـون ..

صفاء: أوب أوب حـاكرتك على الفـاضي.. شكلها داهيـه هـالبنت وصعبـه بـالتعـامل..

هديل: أحس إن أحلام مزاجيـــــه؟

"وتين بتـأكيد": مزاجيــــه وأحيآنا تصير شرســـه وأحيانآ هاديـــه أنـا بصراحه أخـاف منها .. 

"صفـاء بإستهبال وهي تحكي سوري": شـو بنا وتيـن عيـب ع النسـوان يخـآفوا..!

هديل: أنـا مـا أعرف شخصيتها بالضبـط ولا أفهمهـا .. بس أتوقــع أنها مـاتحـسَ بالأستقـرار و الأمــــان تظـل متوتره و خايفــه .. و تحتـاج لـشيء وتبي توصلــه بـس مـو عـارفه طريقه ويـن..؟

"رفعـت وتيـن حاجبها وسألت بشـك": تفسيـرك غـريب .. توصـل لـمين و بـأي طريق؟

هديل: تبي تصير (مـثـلـك) وإنتي طريقهـا .. لأن اللي يبي يـوصل لآزم يقسـى و يدوس على غيـره عشان يمهـَد لـنفسه طريـق نظيـف و هـآدئ يقـدر يمشي عليه.. 

"وتين بتعجب": معقـولــــــه هي تفكـَر كذا..؟؟؟؟؟

"هديل وهي تحكي بـهدوء": أحـلام شافـــت الهوايـل من بنات الجامعـه ومـا فيه بنت بـالدنيا مـا تغـآر و تتمنـَى تصيـر أحسن من غيرهـا .. وهي تعيش صــــرآع بـداخلها و ظهـر هالشي بمزاجيتـهــا..
يعني بـإختصار هي عنـدها (إعـتـــراض على حيـاتـها) ..


"صفـاء وهي كاتمه الضحكه": عفـــــوآ دكتـوره هـديل مـا تلاحظيـن إنك كاشفـــه احلام حيل و تعرفينها أكثـر من وتيـن..؟

"ضحكت وتين بقوه": هههههههههههههههههههههه إي صـح وأنا مندمجه أسمـع وأناقـــش بعد..

صفاء: هههههههههههه الظـاهر قرأت كتاب أخوانك حق تفسيـر الشخصيات ولـطـشـت منه..

"هديل بـإستيـاء": سخيفــــآت .. أصلآ كتاب أخوانها مـا فيه ولا شي من اللي قلتـه .. 
ونمـاذج كثير مثل شخصية أحـلام و واضحين و مكشوفيـن حولنـا بس إحنا مـا نقرَب لهم ولا نعرفهم ..

"وتين وهي تتنهــــد": صادقـه يا هديل .. كثيـر بنات يتصـرَفون غلـط وهالشـي يبيـَن لنـا إنه (إعتــراض) على شـيء بـحياتها وإلا مـا كـان فكـَرت تضـرَ نفسها و تضـرَ غيرها ..

هديل: حلـو إنك أقتنعتـــي عشـان تصبريــن عليها و تلبـَين لها طلبـاتها تراك مـأجوره لأنها تظل ضعيفـه ومسكينـه ..

"صفـاء وبعد لحظـــات تفكير ردَت بخوف": يعني تصرَفـي لـما رفضت الرجـَال اللي تقـدم لي هو إعتــــــراض على حيـاتي؟


"تفاجـــأوا وتين وهديل وصاحـــوآ بصوت واحد": رفضتـيــــــــــــــــــــه.....؟

أم صفـاء: إيه رفضتـــه .. أنهبـْـلـت بنتـي مـاهي صاحيه..!

"متعب وهو جـالس قبال عمته و يسمعها بـأبتسـامه": خـِـيره يـا عمـَه ربـي يبي لـعباده الخير.. يمكن الرجـَال مـو كويس عشان كذا مـا صـار لها نصيب فيه..

أم صفاء: لا والله مـا عليه والكـل يمـدح فيه .. بـس هي بـها بـلاء وبراسها شـي حسبي الله عليها فشـَلتني قـدام الناس..

"متعب أتـَسعت أبتسامته .. حـس إن صفاء رفضـت بـسببه بس مـا تأكـد من هالأحسـاس إلا بكلام عمته (براسها شي) وأكيد هـو اللي تفكـَر فيه": لا تدعيـن عليها و بعدين لا هـي أوَل بنت ولا آخر بنت ترفـض لها خواطيـب .. تذكرين أختي رنـا وش كثر رفضت و بدون سبب!! وألحين متزوجه ومـا فيه أسعـد منها..

"أم صفاء وبعد لحظـة صمت": صـارلي أسبوع مـا أتكلـَم معها و زعلانه عليها .. ترفـض بدون سبب؟ لا أنـا ولا جدَتها ولا أبـوها قـدرنا عليها.. حتى أخوانها بـأمريكا أتصلـوا و أقنعوها بس مـافيه فايده معها عنيـده..

متعب: نصيبـها يـا عمـَه .. خلـَوها على راحتها وربـَي يرزقهـا باللي أحسن منه بـس إنتظــري لـما تتخـرَج و تهدأ أعصـابها من ضغـط الدراسه و صدقيني مـاراح تلاقين منها إلا اللي يريحـك..

أم صفاء: مـابي منها إلا إنها تحـطَ عقـلها براسها وتتـرك العنـاد.. أبي لها الستـر و الراحه هـي وأختها .. 

متعب: إن شاء الله يرتـآحون و ترتاحين إنتـي بعـد..

أم صفاء: الله يسمـع منـك..

"قـام متعب وهو يعدَل شماغه": جلستك مـا تنمـلَ يـا عمـَه بس أسمحي لـي عندي شويـة شغـل .. بصراحه أحلى قهوة ضحى مـرت علي والأحلى إنها معـك..

أم صفاء:يعـافيك ربـَي .. وحيـَاك الله بأي وقـت ..

متعب: الله يسـلمك .. فمان الله..

وفي جـامعة الـملـك سعــود..كـانت جالسه أحـلام مع صديقاتها و سارحه تفكـَر و نهـله تتكلـَم بحمـاس عن مواقفـها بالأجـازه اللي قضتها بالشرقيـــــه..

نهله: و لـما كنا واقفيـن قريب من البحر أنـا وبنات خالتي كان فيه شبـاب يلعبـون بـالـ(جيتيسكي) و جـو عندنا و صـاروا يفحطـون و إحنا نصرررررخ لأننا تعبـَينا مـويه هههههههههه أشكالنا كانت تووووحفــــه ..

"ضحكـوا البنـات و أحلآم أنتبـهت لـكلامها و فتحـت عيونها عـالآخر": الشبـاب يقربـــون لـك؟

نهله: لا وييين مـا أعرفهم أصلآ.. بـس عادي هـُم كذا يمزحــــون معنـا ..

أحلآم: أخوانـك يـدرون إنهم يمـزحون كذا؟

"تفـاجأت نهله": وش جـاب سيرة أخواني و بعدين إحنـا بالشاليه بنـات مع أمهاتنا بـس مـا عندنا شبـاب..

أحلام: عـادي عندكـم؟

نهله: إيـوه عـادي لأن مـا عندنا شباب بالعائله .. أنـا أخواني و عيال خالاتي كلهم مبزره مـا تعدَوا الأبتدائي..

أحلام: طيـَب أبـوك و....

"تقـاطعها نهله": أستجــــواب؟ أحلام وش فيـك أنا حاسـَه إنك مـو على بعضك كأنك متضايقه و xxxxxه تفكـَرين بـشيء؟

أحلام: ولا شـي..


"قـامت أحلام وهي متضـايقه و تمشي بسرعه و لحقتها نهلـــه وهي تعتـذر منها"..

"أحلام وصوتها يرتعد": أنـا مو زعلانه منك .. أنا متضآيقه من نفسي .. 


" أحلام دمعـت عيونها وجلسـت على الارض وهي تصيـح ونهله تهدَي منها وتسـألها وش مضـايقها..
حكـت أحلام لـنهله كل اللي بخـآطرها و أرتـاحت لـما لقـت اللي يسمعها و ينصحـها بدون مـا تحط حواجـز و حدود بينها و بينـه"..




* أنـــا موجــــوده

لإبدي أعتراضي وأمتعاضي 
على نفســــي
على أسرتــــي
على مجتمعــــي ...


أنــــا موجــــوده

لأعبر عن رغبتي وأمنيتي في تغييــر
نفســــي
و أسرتــــي
و مجتمعــــي ...


أنــــا موجــــوده

لأقــدم أعتــذاري وأسفــــي لما بـدر مني من.... 
و قاحــــه
و قـلــَـة أدب
و عدم أحتــرام 
لمـبــادئ غيـري وقيمهــم

لأني وبكل صراحــــه!! 
لا أملك الشـيء لأعطيه حقـه
وكما يقولون: فـاقـد الشـيء لا يعطيـــه


ليتهم يتلمسـون لـي العــــذر الذيـن أسـأت التصـرَف معهم..

فـ كل همـَي هـو أن :
(أثـبـــت وجــــودي) لا غيـر

لأن أسرتـي و مجتمعـي دائمـآ مـا تلغينــــي


لكــــن أنـا آلآن .. أرغـب بـ كسـْر القيـود من حولــــــي .. 
و أطلـق العنان لـ تفكيـري وعقلــــي ..
و أعبـَر عن رأيي بحريـَه تآمـــه دون محاسبــه..

أرغـب بالتعـرف على أشخـاص خـارج نطـاق مجتمعــــي_ 

و أكسـب ثقافـــات متعـدَده و متنوعـه من أشخـاص يقطنون خارج "القريــــات" و يتوزعـــون بـأرجـاء مملكتـي .. *

طلعـت وتيـن من الكليـه متـأخر لأن كـان عندها محاضـره شبكـة .. راحت لـمواقف السيـارات و دوَرت بـاصها مـا لقتــــه..!!!
أتصلـت على السايق و ردَ وهـو معصب: في إيــــه؟

وتيـن: محـرًم .. أنـت موجـود بالكليـه؟

محرًم: جيت و رجعـت و خلاص.. بتتـأخري ليـه؟

وتيـن: عنـدي محـاضره..

محًرم: مـا فيش محـاضرات للوقـت ده .. كـُل البنات طلعوا مـن بدري وقـالوا إن مـا فيش تأخير أبـدآ في المحاضرات..

وتين: ويـن راح أكون يعني و بعديـن البنات يكذبون فيه تـأخير عندي السبـت و هـُم يعـرفون..

محًرم: طـب إيه المطلـوب دلـوأتي؟

وتين: أرجـع خذني وإلا تـرى مـا يصير لك طيـب..

محًرم: مـش عـاوز ..

"قفـل الخـط بوجهها و أنقهرت وجلسـت على الرصيـف وهي تتصـل على صـالـح"..


"رد صالـح بـحماس": يالله حيـَها الشمـاليـه..

"وتيـن و صوتهـا كلـَه صياح": أنـت وينـك تعـال خذنـي من الكلــَيه..

"تفـاجـأ صالح": وش فيـك تصيـحيـن؟

وتين: سايـق بـاصي راح و تركني و الكليه فـااااااضيه..

"عصـَب صالـح": ليــه يخليـك هـذا حيـوآن مـا يفهـم!!

وتين: تعـال خذني ألحيـن و تفاهـم معه بعديـن..

صالح: خـلاص ألحين أجـي بـس ويـن موقـع الكليه بالضبـط؟

"أنقهـرت وتيـن وهي تقـفـل بوجهه و تصيــح بقـوه"..

أنتظـرته و أتصـالاتها مستمـره مع أمهـا و أبـوها و كلهم يهـدَون منها و يطمنونها بـإن صالـح جـايها بالطـريق..

و بعـدها بنص سـاعه جـاء صالح بسيارته مسـرع و نزل وهو يتلفـت يـدوَرها .. 

قـامت وتيـن و راحت لـه وهي تمشي ببـطء وتسحـب شنطتها سحـب من الطفـش و الـدموع مـاليه عيونهـا ومـا تشوف اللي قدامهـا..

قـرَب لها صالـح و مسك يـدها و أخذ شنطتها وهـو يهدَي منها..

فتـح لها الباب الخلفـي وجلست و ودَها تنسـدح من التعـب و الخـوف و البـرد اللي جمــَد عضـامها..

"جلـس صالح وسكـَر البـاب": الله لا يوفقـه ولا يعطيـه عـافيه هالمصـري .. عطيني رقمـه خليني أربيـه و أأدبـه لك ..

"وتيـن وهي ترتخي بـجلستها": خلـَك منه وقول لـي ليه مـا تـدل الكليه؟ أنـا نسيت البـاص و شايله همـَك شلـون توصلني .. والله مسخره أخـو ومـا يعرف ويـن كلية أختـه! أخـاف بس مضيـَع و جبت فـارس يعلمـك..؟
أنـا أدري إنكم مـا راح تتوبون عقـب هالـموقف.. بكـره تسجلوني ببـاص جديد و تصيـر لي نفـس المشـاكل و عـآدي عندكم بس أهـم شي مـا تتعبون .. إنتـم تبون الـراحه لكم أمـا أنـا لأ _ مـا تهتمـون فيني ..

"خنقتهـا العبره و صـارت تصيـح بصوت عـالي .. 
و صالـح يسكـَت فيها بـ مـلل": يـاااحول.. يـا بنت الحـلال أنتي معصـَبه على سـايق باصك و حطـَيتي الحرَه فيني والله مـا بيدي شـي.. 
و بعدين متعـوده على البـاصات من دخلتي الكلـَيه وإنتي بالسنه مع باصيـن..

وتين: مـابي هالعـاده .. خلاص أبي إنتم تـآخذوني كل يـوم..

صالح: وقـت دوامنا غير عـن دوامـك وش نسـوي..؟

وتين: مـابي .. دوَر لـي حل ..

"صالح بـإستهبال": طيـَب عندك خيـارين.. حذف اجابه أو الاتصال بـصديق هههههههههههههههه..

"وتين بـ زعـل": لا تنكـَت ترى مـو رآيقـة لك..


"رن جـوال صالح و كانت المتصله أمـه": هـلا يمـَه..

أم سطام: لقيـت أختك؟

صالح: إيه هي معـي ألحين..

أم سطام: خلـَها تلبس جاكيتها تتدفى الجـو بـارد عليها..

"صالح بـمزح": أبشـري وش رأيك أشـبَ لها نـار بالسياره عشـان تتدفى ههههههههههه..

أم سطام: المهـم أنتبه لأختـك طيب..

صالح: تـرى كلها دقـايق و نوصل للبيـت ليه توصيني عليهـا؟


"قـرَبت وتين لـفارس وهي تتحلطـم": فـروووس شفـت وش صـار لي؟ بذمتك مو شـي يقهـر؟ أحس إني مظلـومه..

-: ..........

وتين: يالـدب وش فيك مـا ترد علي؟

-: ........

"قفـل صالح من أمه و ألتفت عليها و قـال بلا مبـالاه": هـذا عمــر مو فارس .. جبته معي يدلني على الكليه لأنه يعـرف الريـاض شبر شبر..


"تفشـلت وتين و سكتـت وهي ترجع وراء و تنزَل راسها عجـزت ترفعه مـن الأحراج.. حتى دمـوعها تجمـَدت بمكانها من الصدمـه!! 
كـان عمـر صـاد يناظر بالشباك ومـا يبان لها إلا جنبه و طرف شمـآغه عشان كذا مـا أنتبهت له عـدل .. ومـا توقــَعت أبـد إنه يجي مـع صالح عشـانها"..


صالح: يـوووه زحمـه شوارع الريـاض.. والله مـا ألـومك يابو عمير لأنـك سحبت على دوامـك .. اول يوم بعـد الأجـازه مـا ودَك تطلـع من البيت..

"عمـر بـ تمتمه": إيـه صـادق ..

صالح: لـو يغيـرون وقـت خروج الموظفين عـن وقت خروج الطلاب والطالبات نرتاح مـن الزحمه هذي..



"عمـر و بعد لحظـة صمت تكلـَم بصوت واطـي": وقف عنـد أقرب قهـوه ..

صالح: أبشـر.. بس خلني أكلـَم المصري هـذا أتفـاهم معه .. أنا اسـوق و أفكـَر فيه قـآهرني على الحركـه اللي سوَاهـا..

عمر: تعـوذ من الشيطـان ولا تسوي مشـاكل..

صالح: هالنتفـه هذا يستقـوي علينا .. يمشي و يتركها و تقول لـي لا تسوي مشـاكل؟

عمر: أتـرك الموضـوع على سطـام .. إنت مـا تتفاهم إلا بـ عصى و عجـرات..

"صالح بصوت عالي": يستـاهل اللي يكسـَر راسه صـح يا وتيـن..؟

وتين: ..............

صالح: وتيـن .. لا يكون البنـات اللي يتهاوشون ذاك اليـوم لـما أتصـلت عليك هـُم اللي سـووا فيك هالـمقلـب؟ 

وتين: ..........

صالح: الظـاهر إنهم سبب هالمـشكله مع المصري الدلـخ .. والله لو إنهم رجـال كان وريتهم نجوم الظهـر بس آخ يالقهر حريــــم!!!

وتين: ...........

صالح: عطيني رقمـه أبي أكلمـه ألحين..

وتين: ...........


"صـرخ صالح": وتيــــــــــــن .. ردَي علي ليـه سـاكته؟

"أنقهـــر منه عمــر وناظره بـ طـرف عين": ياخـــي وش تبـي فيهـا خلـَها على راحتهـــــا..

صالح: ابي رقـم الزفـت المصري!

عمر: خلـَه عنك تـرى والله لـو تدخـَلت بـ زعـل تسمعني..!!

صالح: أهـا.. مسكتني من يـدي اللي تعـورني.. خلآص كلـَه ولا زعلك و لـ خدودك ترخص مدينـه..

"نـاظـره عمـر وأبتسـم بعدين صـد للشباك و كتوفه تهـز لأنه كاتم الضحكه": بـس خدودي يا بخيل .. ليــه مـو لي كلـَي ..


"أستـانست وتيـن لـما سمعت كلام عمـر.. ودَها تصررررخ من فرحتها بـ عفويتـــه .. بهاللـحظه رفعت راسها و ناظرته كلـَه .. 
تحس نفسها مشتـــــاقه لـه ذاك الشـوق اللي يخليك تبتسـم لـحبيبك إذا مـرَت طيوفه .. أجل كيف لـو كان قدَامـك ((تشتـاق لـه أكثر و أكثر))"..

عمر: وقف عند د/ كيــــــف اللي على يمينك..

"وقـف صالح وفتح عمر الباب وهو يسأله": وش تحب تشرب؟

صالح: أبي قهـوه تدفيني ببرودة الجـو .. و جيب لأختـي بعـد ..

"أبتسـم عمـر": مـا يحتاج توصيني .. مـا نسيتهــــا ..!!

صالح: تسلـم..



© أجيــك كلــَي و ادوخ بـ ضحكتـك لـي...
و أمـووووت في لهفـتـك و اتلحـَف جـنـونك

لا غــاب طيـفـك انا يـا مـُنـيتي مـن لـي؟؟
يجـرحنـي ((الــبــرد)) و تدفيـنـي عيــونـك ©





»»»»»»»»»»»»»»»»»»»»»»





دخـلت وتيـن البيت وهي شايله كـوب القهـوه ومستـانسه .. تعتبـره أحلى يـوم بحيـاتها .. و مثل مـا يقولون ((رُبَ ضــارة نـافعــه))..
بـالضرر اللي صـارلها تـأكدت من حـُـب عمــر لها و أهتمـامه و حرصه عليها .. وهـو تأكـَد بعد مـا قرأ القصـايد اللي كتبتها بـالجريده .. كان أعتـذار ممـزوج بكل أنـواع الحــُب .. كان عـاذرها بس يتغلـَى عليها .. 
بعد اليوم مـا عاد فيه زعـل و إعتذار و تغلـَي .. صـارت مشاعرهم واضحه بـس ناقصها الـزواج ....




أم سطام: الحمدلله على السلامه..

"وتين وهي مبتسمـه": الله يسلمـك..

أبو سطام: هـلا بنيتي .. مـا بك خلاف وصلتي بخير..

صالح: بـس تراها مـا رضت تعطيني رقـم السايق أبي أهـزأه ..

أبو سطـام: أتـركه عنك.. سطام قـال بيروح للشـركه اليوم و يدفع اللي علينا و نسجلها بباص ثـاني أحسـن منه.. 

"وتين بإحبـــاط": بعـد بـاص جديـد؟

أبو سطام: وش نسـوي بعد لأن محد فـاضي يـآخذك كل يوم وأنـا تعبان ومـا فيني قوة أسوق بعيد..

"وتين وهي تحـك رأسها بأستسلام": عـادي يبه تعـودت على الباصـات مـا يحتاج تتعذر..




"راحت لـغرفتها وهي تمشي بهـدوء و تقـرَب كوب القهـوه لـخشمها و تـآخذ أنفـــــــآس .. تحـس ريحة قهـوه مـع ريحـة عطـر (عمـر) مع طيوفــه ... 
فتحت البـاب لقـت أحلام منسدحه على السرير و سرحانه..

نزَلـت الكوب على التسريحه وهي مبتسمـه و بدون مـا تناظر لأحلام .. رن جوالها و كانت المتـَصلـه مفاجــــــــــأه لها..



"فتـحت الخــط وتيـن وهي مستـانسه": هـلا و غـلا بهالصوت الحلـو قبل اسمعـه ..

ناديا: ينعـن شتلت يـا الدوبا قسـم أشتقـتــــلك..

"وتيـن بحماس وهي تطلـع من الغرفه": آآه يـا ندوش ألحقـي علي قلبــــي مسـخـَـن ..

ناديا: يـا ساتر أرتفعـت حـرارتـــــه ..؟ تيب كلـي مضـاد حيوي هههههههههه.. 

وتين: آآآه أكلت ومـا شبعـت .. يمـــآآآه يـا قلبي مـا تصدقين إذا قلـت لك إني أنـا وعمـــــوري كنـَا بسياره واحـده..!!!

"صـرخت نـاديا": لآآآآآآ ينعن شتل شتل شتلت ألحيـن تقوليـن السالفـه كلها ..

وتين: تيب .. أسمعـي..



ــــــــــــــــــــــــــــــــــــــــــــــــــ ــــ



: مـآبي أسمع منـك شي و أطلـع من بيتـي..

"صايل بـقهر": تسمعيـن و غصب عنـك .. هالحـلال كله لـي فاهمـه!! و من بكره تكتبيـن كل شـي بـإسمي عشـان إذا توفيتي أورثـك أنا ..

أم الذيب: تبطي مـا خذيت مني شـي والله لـو أوزعه على الفقـراء و المسـاكين ولا أعطيك شي .. أنـت أصلآ مـا تستاهل ريال واحد..

"مسكهـا صايل من يـدها بقوه": لا تجيبيـن لي الجنـون من عنـادك كافي علي أبوي تجيـن إنتي تكملينها..

"أم الذيب وهي تبعـده عنها": الله لا يوفقـك ولا يفتح لك بـاب رزق ياالفاسـق .. إنت متخلـَف و مريض..


"دزها صايل بـعصبيه و طلع وهو معصــَب و يتحلطم..
ركب سيارتـه و سحب فرامل بقوه و مشى مسـرع مـا يشوف اللي قدَامه من القهر"



"صالـح وهو يناظـــره من بعيد": وش فيه هـذا مسرع خير إن شاءالله..

"عمـر وهو جالس على سيارتــه و صالـح واقف قبالـــه": هـذا صايل ولد أم الذيـب .. 
غريبه جـاي يزور أمـه مـو عوايده..؟

"صالح بشــك": أخـاف إنه يأذيها بشيء تراه عصبـي حيل و أخلاقـه شينه..

عمـر: مـا أظن .. مو لهالدرجه عـاد يأذيها الدنيا مـو فوضى .. لو ضـرَها بشي أكيد هي مـا راح تسكت له راح تخبـَرنا ..

صالـح: والله لـو ضرها أنهي حياتـه و أمحيه مـن هالوجود ..

عمر: ياليـل مـا أطولك أنـت ما بقى أحد مـا تحلـَفت فيه وهددته.. 
المهم يالغالــي وين مشوارنا اليـوم؟

"بسـرعه جاوبه صالـح": الســـــوق..

"عمـر بتعجب": نعـم؟ وش عندك بالســوق؟

صالح: أبي أشتـري لي مـلابس جديده و نعال كشخـه و ثيـاب و شمـاغ و عطـور و........

"سكـت لـما شاف عمر منفجـر ضحك عليه و بأعلى صوته": هههههههههههههههههههههههههههههههههههههههههههههههههه ههههه..

"صالح وهو مستغـرب": وش فيك تضحـك..

"أنسدح عمـر على السياره وما زال يضحـك بشكل مـو طبيعي": ههههههههههههههههههههههههههههههههههههههههههههههههه. .

صالح: شوي شوي لا يغمـى عليك.. قلـت نكته وأنـا مـا أدري..!

"تعدَل عمـر وهو يمسح دمـــوعه من الضحك": مـا تبي جلَ لـشعرك بعد؟

صالح: أمممم أوكي أبي شعـري يصير مثل شعـرك .. ياخي أحسـَك مـا شاءالله حلـو و كشخه وواجهه لي قدام الناس والله أفتخـر فيك أنـك صديقي..

"عمـر بمزح": عـاد أنا ما أحـس بأي شعور تجـاهك على أي أسـاس تفتخر فينـي..؟ 

صالح: آفـــــآ..!!

"ضـربه عمر على يده بـجديه": أقـول بس أترك عنك هالسوالـف و لا تقـول كذا والله إني مـا أزود عنك بشي .. 

صالح: يـا عيني على التواضع قسـم مـا يمديني..

"تنرفـز عمر": ياليل مـا أطولك وش جـايك علي اليوم..؟

"صالح بإستهبال": ياخي أحبـــــك..

"عمر وهو يخـزَه": أبو صلوح لا تلف و تدور.. قـول لي وش طرى عليك السـوق خـآبرك مـا تروح إلا بـالمناسبات الكبيره..!

صالح: وجع حسستـني إني واحد وسخ ومـا يهتم .. على العمـوم أنا مـن اليوم خلاص أبي أصـــادق السـوق و أصير زمالــه مع النظـافه و الترتيب..

"نـزل عمر من السيـاره وهو ينفـض بنطلونه": والله إنك مخبـَي عني سـر و تراني سـاكت من فتـره عنك قلـت أخليك براحتـك لـما تتكلـَم من نفسك .. بس ألحين لا مـا راح أسكـت و طلع كل اللي عندك بسرعـــــه.. 

"رفع صالح يدينه بأستهبال": مـا عندي شي صدقني يـا حضرة الضـابط..

"مسكه عمـر من كتفه ودخلـه السياره": نتفـاهم بطريقنا للسـوق..



€


" صحـت وتين من النـوم الساعه 8 ونص .. آخـذت أنفاس طويله وهي مـا زالت بفراشها و مبتسمه .. 
أنفـاس قهـوه و عطـر وسوالـف وضحكـآت ..
تمتمت بهمس ": يـــــارب تدوم بحيآتي يـا عمـر ولا أنحرم منك يـــــارب ..


أعتدلت بجلستها وهي تشغـَل ضـوء الأبجوره و تسمع صـوت شهقـآت صياح..
فـزَت بسرعه و شغـَلت الضـوء و جلست بجنب أحلام و رفعت اللحـاف عنها بتعجب": أحـلام.. وش فيـك؟

أحلام: ..........

وتين: ليـه تصيحيـن؟

"أنفجـــرت أحلام بالكــــلام بشكل متواصل و كأنها تنتظر هاللحظــه من وتيـن": ملـَيت يـا وتين ملـَيت.. أحس إني جـايه غلـط على هالحياة .. أحـس حياتي بـارده مالها معنى ولا هـدف.. 
وجودي هنا غلـط بـ غلـط لأني جـايه عشان أدرس بـس .. وممنوع أسوي أي شي غير الـدراسه..
الله يسامحهم أهلي حتى وأنا بعيـده عنهم حاكريني.. مـا يثقون فيني .. ولا أحد منهـم يتصل عشـان يتطمن علي إذا مرتـاحه أو مبسوطه .. 
بس يسألوني/ وين رحتي و متى رجعتي .. أصحي بـدري ولا تنـامين الظهر ولا تطلعين بالشـارع!!!! بذمتك هـذي وصاة؟ والله اللي يسمعهم يقول ناقصـة عقـل وتربية!
مـا يعطوني فرصه أفقـدهم و أحـنَ لهم .. مـا فيه سجين يشتاق لـزنزانته .. ومـا فيه بنت مـا تتمنـَى الحريه ولـو بأبسط الأشياء..
مـا أحس إني بنت حالي حال هالبنات .. كأني بنت بشخصية عجـوز..!!
مـا أعـرف ألبس مثل غيري ولا أحـط مكياج مـا غير روج و بس حتى الكحـل مـا أعرف أستخدمـه .. 
البنات بالجـامعه يسوون تسريحات بشعورهم وأنا يوم الله قدرني وكشخت مثلهن أستشورته وتركته مفتوح على طوله.. ولونه أسود يجيب الهم..
وإلا جوالي (الساهر) أبو كمرتين على غفله .. من بقى يستخدم هالأجهزه القديمه غيري؟ 
آآآه متى يفهمون أهلي .. راح ينهون حياتي بأسلوبهم هذا؟


"تفاجـــأت وتين بكلامها و أحتـارت إذا توقـف بصفها وإلا بصف أهلهـا.. 
هي تعـاطفت معها حيـل و ودَها تسـاعدها بس خـآيفه من عمـامها.. 
ردَت بهـدوء و هي تمسـح على يـد أحلام": لا تقـولين عن نفسـك كذا .. إنتي شخصيتـك حلـوه و ربـي عطـاك من الصحه والجمال اللي يكفيك و يميزك عن غيـرك قولـي الحمـدلله..
وترى أهتمـام الأهـل نعمه أشكري ربك عليها .. فيه بنات يتمنـَون ربـع اللي إنتي تشتكَين منه ولا هـو عاجبك.. والله بعضهم يصيحون يقولـون/ تعبنا من أهمـال أهلنـا فينا .. 
ملـَينا و زهقنـا من اللـبس و الكشخه و الحرية الـزايده نحتاج حرص و خوف و أهتمـام يغنينا عـن هذا كلـه..!!
ترى إحنا مشكلتنا إن محد راضـي عن نفسه و نتمنى اللي عنـد غيرنا و نصد عـن اللي عندنا.. و نعلـَق سعادتنـا و راحتنا بـأشياء ثانويـه و نهمل الأسـاسيه..
أنتي تعوذي من الشيطـان تراه يوسـوس لك عشان تعترضين على نعـم ربـي عليك .. قولي الحمـدلله و راح تتحقـق لك باقـي طلباتك ترى أشياء بسيطه..

"أرتاحت أحلام من كـلام وتين و ردَت وهي تمسح دموعها": معك حـق الحمدلله على كـل حال..

وتين: طيب قولي لـي وش اللي ودَك فيه؟

"تعدلـت أحلام بجلستها وهي محتـاره": بس .. بس أنـا مـا عندي إلا مصـروف الجـامعه و آخاف أكلـَف عليك ..

"أبتسمـت وتين": لأ عآدي أنـا عندي بالصرافـه مكـآفأتين لسه مـا صرفتهم ولا أحتـاجهم .. أبشـري فيهم والله وكل اللي ودَك فيه أشتريه..

"أستـانست أحلام": يعني أشتري مـلابس حلـوه و نظـاره كشخه مثل نظـارة نهله و جوال أبو كامرتين و بلوتـوث .. 

وتين: أبشــري.. بكـرا إن شاءالله نروح للسـوق مع صـالح ..




يـــــوم الأثنيـــــن

23 ذو الحجـــــه



في مستشفى الـــ...... الحكومي بالملـــــز.. 

دخـل عمـر قسم (الأنف والأذن والحنجره) وهـو لابس السكرب و البالطـو _ يتبعه فـارس اللي يمشـي براحه و ثقـه لأنه مقـرر يكون آخـر موعد لـه بالمستشفـى هـذا و مبسـوط من واسطته عمـر اللي متحمـَس يسـاعده بخبرته بالتعـامل مع الأطبـــــاء..

كل شي صعـب يتسهـَل مع (الواسطـــــه) و هـذي تجربه أولـى لـ فـارس يروح لـموعد بدون جـدَه و بدون مـا يخاف و يتوتـَر من الصـدمات اللي يسمعها من الأستشـاري و الأخصـائي..
"عمـر وهو يعطي المـوظف ورقـة الموعـد و يسـأل فـارس": وش أسمـه الأستشاري اللي يعـالجك؟

فارس: د/ أسماعيـــــل..

"ألتفـت عمر للموظـف": عفـوآ أخوي أبسألـك عن الدكتـور أسماعيل مـوجود؟

-: موجـود بس مـوعد المريـض (تخطيـط للسمـع) مالـه موعـد مع د/أسماعيل..

"همـس فـارس": عمر مـابي أسوي تخطيـط..

عمر: مـا تبي؟ طيـب براحتـك..

"ألتفـت للموظـف" لـو سمحت أبي أقـابل الأستشـاري..

: مـايصير بـدون موعـد..

"عمـر بلا مبـالاه": طيب يعطيـك العـافيه..

"مسـك عمـر يد فـارس وراح لـجهة غرفـة الأستشـاري.. طلب من النيرس تفتـح له البـاب لأنه مـا يفتح إلا بـ(رمـز سـرَي) و خبرها إنه موظـف هنا.. و صـار له مـا بغـى .. 

مشـى بالسيـب الطويـل وهـو يقرأ اللـوحات اللي على أبـواب الغرف.. لـما وصل لـغرفة الأستشـاري"..

فـارس: هـذي غرفتـه..

"ضرب عمـر الباب ضربـات خفيفه و فتحه": السـلام عليكـم....

د/أسماعيل: و عليكـم السلام.. 

"عمـر وهو يعـرَف بنفسه": معـاك عمـر الـ .... من قسـم الأشعـــــه .. 

د/أسماعيل: أهلين أخ عمـر تفضـَل ..

"جلـس عمـر": بغيت أتكلـَم بخصوص حـالة المريـض فـارس اللي يعاني من ضعـف السمـع بالإذن الداخليه..

"د/ اسماعيل و يحاول يتذكـره": فارس .. فارس ..

"قـام عمر و نادى فـارس اللي كان واقف بـرا.. دخـل فارس وهو يعدَل شمـاغه و يجلـس قبال الأستشـاري"..

د/ أسماعيل: أيـوه عرفتك يـا فـارس .. كيف صحتك إن شاء الله تمـام .. هاه طمنـَي عنك ..

"فـارس بخاطره": يـا نصااااااب .. من متى تسـأل عني إنت و نظـارتك..
"رد بصوت مسمـوع" تمـام..

"أبتسـم د/ اسماعيل": إنت عنـدك موعـد للتخطيـط صح .. لأن أسمـك مـو موجـود عندي من ضمـن الـمرضى اليـوم..

فارس: أيـوه بس مـابي تخطيـط أبي منك تقـريـر عـن حالتي..

د/ أسماعيل: بـس أنا مـا أعطـي تقـارير..

"تقـدَم عمـر و ناظر الأستشاري بـ حدَه": عفـوآ بس فـارس ما يدري إنك مـا تعطي تقـارير .. جاوبه على طلبه و فهمه من ويـن يآخـذ التقرير..

د/أسماعيل: روح لشـوؤن المرضى و جيب لي ورقـة تقرير من هنـاك و أنا راح أكتب عن حالتك مثـل مـا هو موجـود بملفـك..

عمر: كـم تحتاج لـ وقـت..؟

د/أسماعيل: والله مـا عندي خلفيـه عن هالشـي ..

"قـام عمـر": على خير.. أستـأذنك الحين ..

د/أسماعيل: تـآمرني بشيء .. أي خـدمه أنا جـاهز..

"عمـر وهو يصـافحه": مـا تقصـَر يعطيك العـافيه.. شـاكر لك مجهـودك و تعبك لـراحة المرضى..

د/أسماعيل: هـذا واجبنا ..

عمر: فمان الله..


"طلعـوا من الغرفه و راحوا للـمبنى اللي فيه مكتـب شؤون المرضى "..

فـارس: شفـت أسلوب الدكتـور معي؟ تـراه مو كـذا والله دايم أجـي مع جـدَي نفسـه بطرف خشـمه ..

عمر: أعـرف حركـآت الأطبـاء مـا يحتاج تعلـَمني..

فارس: تمنيت لـو تهزأ فيه شـوي تبرَد قلبي بـس أنت مـو راعي مشاكل ..

"ضحـك عمر و هو يعـدَل شعره اللي تطـاير من الهواء لأنه يمشي بالشـارع": هههههههه مـا يطلع معاي يـا فروووس.. بس لـو أحد ضـرَك قدامي صدقني مـا راح أسكـت......

"مـا كمـَل كلامه إلا و مروا ثلاث ممرضات سعوديات من جنبهم و صدم فـارس وحده فيهم بـدون قصد لأن الرصيـف ضيـَق"..


"عصـَـبـت البنت": عمـــى بعينك مـا تشووووف..؟

"أرتبـــك فـارس و ألتفـت عليها وهو يعتـذر": آســــف والله آســــف..

-: أفـرض إني طحـــت وش يفيدني أسفـك..؟

"عمـر بإستهـــزاء": مـا يحتاج تحطيـن فـــروض .. هذا إنتي لا طحتي ولا تكسـرتي..

"البنت بقهـــر": أنت محد كلـَمك .. أنا كلامي للغبـي هذا اللي جنبـك..

عمر: غبــي بعينــك .. عـدلي أسلوبـك بالكلام و تأدبــي معنا.. 

"ضربتها صديقتها بكوعها وهي ترقــَع لها": مـاعليه أخوي هي مـا تقصـدك انت..

"رفـع عمر حاجبه": لا تقصدني ولا تقصـد اللي معاي .. و ترى هذا مـو أسلـوب ..!!

"حطـَت البنت إيدها على خصرهـا وهي منقهره منه": علمني الأساليـب إذا مـاعندك مانع ..

"ناظرهـــا عمـر من فـوق لـ تحت وصــــد وهو يسمـع فارس يعتذر منها": آسفه يا أختي والله مـــا قصـدت..

"توترت صديقتهـا وهي تسحبها بقـوه و تصر على أسنانهـا": خلآص خلينا نرجع للعيـاده عندنا مـريض..

"مسـك عمـر يـــد فـارس و مشى قبلهم بـدون مـا يهتم": خلـَها تولي فروووس .. هـذي حركـات بنات يبون يلفتـون النظـر.. 
لـو تستحي على دمها مـا قامت تتكلـَم بالطريقه هـذي و تخلـَي نفسها فــُرجه للنـاس..

"فـارس وهو يلتفت ينـاظرها": راحت وهي معصبـه .. أهب أكلتني بقشـوري .. والله عجبتني وإنت تكسر كلامها أنقهرت منك.. 

عمر: اللي مثل شخصيتها المفروض مـا تطلع من بيت أهلهـا تجلس ولا تحـرج نفسها مع الناس دام مـا عندها طريقـه بالتعـامل..

فارس: أنت شكلـك متعوَد على الموظفـات اللي عندك بالمستشـفـى..

عمر: أيـوه .. بس ترى بعضهم محترمـات مـا شاءالله و تفرض أحترامها على غيرهـا..

فارس: يعني مثل الطعسـه اللي صدمتها من شـوي مـا مـروا عليك..؟

عمر: خلهم عنك و تعال ندخل المبنى نطـلب تقـرير من شؤون المرضى ..

"كانت تمشي بالجـامعه بـإرتباك تحس نفسهـا تبي تدعم البنات من النظـاره اللي على عيونهـــا .. 
توهقت فيها بس تطنـَش أهـم شي إنها تكشخ مثل البنـات"..

-: أحــــــــلآم .. أحــــــــلآم .. وقفــي يا أحــــــــلآم..


"نهله راح صوتها وهي تنـادي أحلام و تركض تبي تلحـق عليها وأحلام مـا تشوفها ولا تسمعها لأنها حـاطه سماعـات جوالها n95 بـإذنها"..


"نهله وهي تمسك أحلام بقوه من جاكيتها": وقفـي يـا بنت تعبت و أنا أنـاديك..

"شهقـت أحلام من الخـوف وهي تلتفت .. لكن هـدأت بسرعه لـما شافت نهله": الله يقطـع إبليسك خوفتيـني..

نهله: وش هالحركات مـا يمدينــــا عليها..

"أستانست أحلام": صـدق؟ طيب شلـون عرفتـيـني؟

"ضحكـت نهله": ههههههههه إنتي شلـون عرفتيني الظـاهر نظارتك معدمــه الرؤيــا من حولـك.. بعدين وش تغيـَر فيك عشـان مـا أعرفك..

"رفعت أحلام الجـوال وحطته بـ وجـه نهله": شـوفي وش شريـت أمس..

"نهله وهي تـآخذه منها": يـا سلآم على الأنـاقه و الـذوق يا بنت .. مبروك عليك تكسـرينه بالعـافيه..

"أنخرعـت أحلام": لأ حـرآم ليش أكسـره؟

نهله: هههههه يا بنت هذي دعـوه تنقـال للي يشتري شـي جديد.. غريبه إنتوا مـا تقولونها؟

أحلام: هذي مـو دعوه .. لا عـاد أسمعها منك لأنها تخـوَف ..

نهله: المهم .. البنات ينتظـرونك بالكافاتيريا ..

"أحلام وهي تمشي": طيب .. بـس تكفين علميني كيف أستخدم الكاميرا إذا بغيت أصـور..

: بــــــاص منتصــــــر..

"ألتفت الهندي عليها": إيوه منتصر ..

وتين: أنـا الطـالبه الجديده اللي أمس سجـَلت عندكم بشركة الــ.....

السايق: إنتي بيت وراء السـوق ..؟

وتين: أيـوه.. 

السايق: كلاس أركـب..

"ركـبت وتيـن و كان البـاص مليان لأن البنـات موجودات من بـدري و هالشي لفـت نظرها و عجبها فيهم.. 
تكلـَمت وحده منهم و كانت جالسه قـدام": منتصــــر..

السايق: نعم أم راشـــــــد..

أم راشد: كم عـدد البنات اليوم؟

السايق: ثمانيـــه..

أم راشد: خلاص حـرَك..

"جلست وتيـن بجنب ام راشـد وهي حاضنه شنطتها و خايفـه منها .. 
حسـَت إنها مـا تفرق عن بنـات باصها الأول من النـوع اللي يـآمر و يتحكـَم بالسايق و تمشيه على كيفهـا"..

إيمان: أم راشد أبي منتصر يوصلني أول وحـده .. أحس إني نعسانه و ودَي أنـام بدري لأن وراي مشـوار مهم العصر..

أم راشد: لأ مـافيه .. كل وحده بـدورها..

إيمان: أم راشد تكفيـن أنا صديقتـك..

أم راشد: لأ..
"ألتفتت على وتين" إنتي جديـده معنا؟

وتين: إيـــوه..

أم راشد: وش أسمـك و بأي قسـم تدرسين وأي فرقـه..؟

"وتيـن بخاطرها": بدأ الأستجواب الله يصبـَرني!
"ردت بصوت مسمـوع" أسمي وتيـن قسمي تاريخ / الفرقـه الرابعه..

أم راشد: مـا شاء الله السنه هـذي تتخرجين..!! أنا قسـم جغرافيـا الفرقه الثالثه.. المفـروض إني أتخرَج معـاك بس رسبت بـأولى ..

"وتين وهي تناظـرها فوق تحت بأرتباك لأن أم راشد طويله وسمينه مره": الله يكون بعونـــك .. مـا تنلامين مسؤولية الـزوج والعيـال و البيت هي تشغـل البنت عن دراستها..

"أنفجرت أم راشد بالضحك": ههههههههههههههههه أي زوج وأي عيـــــال..

"تفشـلت وتين و تفكـَر بخاطـرها": بسم الله وش فيها تضحـك؟ 

أم راشد: أنا مـو متزوجه..

وتين: أجل ليه يقـولـون لك أم راشـد؟؟

أم راشد: كـذا مزاج.. أنا أحـب هاللـقـب على أسـم أمي الله يحفظها..

وتين: أجل وش أسمـك إنتي؟

أم راشد: أسمي جواهر..

وتين: عـاشت الأسامي..

أم راشد: عاش غـاليك.. 

"تكلـَمت وحده من البنات اللي جالسـات وراء": أم راشـد خلي منتصر يوقـف عند البقـاله..

"ألتفت عليها أم راشد": خليها يوم ثـاني مـا نبي نتأخر عـن بيوتنا..

-: دقـايق بس لأني ميته جوع ..

جواهر: ولا ثواني .. أقطعي الهرج و إنتظري لـما توصلين بيتك..


"توقعت وتين إن البنت تصر على طلبها و تعاند لكن تفاجـأت بسكوتها.. معناها أم راشـد فارضه أحترامها عليهم بـطيبة قلبهـا وحنانها .. 

قطـع تفكيرها نغمـة جوالها و كان المتصل صـالح..
ردَت وهي تقصـر مستوى الصوت لأنها عـارفه راح يجيب العيـد بسوالفـه": هـلا..

صالح: يالله حيها الشماليــه .. هـاه ركبتي بـاصك الجديـد..؟

وتين: إيـوه أنـا فيه ألحين..

صالح: مرتـاحه و مبسـوطه..

وتين: امممم مـاعليه ..

صالح: عـاد بكره قولـي أبي أغيـَر باصـي .. والله لأعـاقبك و آخـذك للكليه بدتسـن أبوي عشـان تتفشليـــن عند صديقـاتك.. وإلا أقـول .. ليموزين أبو عطـــــا بعشريـن ريال روحه و رجعه كل يوم..

"ضحكت وتيـن": هههههههههه والله لـو مـا أدرس مستحيل أروح بدتسن أو ليمـوزين ..

صالح: إنتي لحالك بالبـاص؟ ليه البنات ساكتـات ليه مـا يتهـاوشون؟

وتين: هـواش مره وحده! قـول سوالف_ قول حـش..

صالح: لأ هوشـات أحلى يصير فيه شوية أكشـن..

وتين: الله يرزقـــك بوحده تصبحك وتمسيك بهوشه لأنك واحد تحب الشقـــا..

صالح: وجـع بعين العدو.. وش فيـك تفاولين علي ..! 
أمـس أنا كاشـخ قدامك بالبدله الجديـده و العطر و الجـل اللي ميبس شوشتي فيـه.. وش زيني .. تدعيـن لي أتزوج شريـره؟

وتين: أنت تطري الشر؟

صالح: لأ زوجتي أسميها (الراقِيـه) والرقُـــي مـا يعرف شـًــر يالفهيمــــه..!

"ضحكت وتين وهي تضرب على شنطتها بقوه": هههههههههههههههه أجل إنت الراقـــي؟ الله يرحم حالك بس إسكـت لا يسمعك أحـد و يمسكها عليـك ههههههههههههه..

"سكـت صالح ثواني ولـما إنتهت ضحك سألها بـجديه": مـا عندك مشـاوير يوم الأربعاء و الخميـس؟

"تفـاجأت وتين": لأ مـا عندي .. ليه تبي تعزمني لـمكـان..؟

صالح: أمـس مآخذك للسـوق أنتي وأحلام خلاص حلت لـك الطلعـآت؟

وتين: أجل ليه تســــأل؟

صالح: كنت أبي أعرف إذا ناديـا تسيـَر عليها أو هـي تروح لها عشـان آخذها لبيتها بـالخـرج..

"عمـر وهو حـاط المركا بحضنه ومتفـاجأ من صـالح": إنت من جـدَك تتكلـَم؟

صالح: أجل امـزح..

عمر: طيب جـاوبـْت وتيـن على سؤالها بصـراحه؟

صالح: لأ طبعـآ قمت أصـرَف و ألـفَ و أدور مـا حسـَت بشي..

عمر: ليـه مـا تبيها تعـرف؟

صالح: أستحـي أقول لـها .. بعدين آخاف إني مـا أعجب نـاديا .. مع إنها بالبـر تسولـف و تمـزح معي عـادي بس يمكن تعتبـرني مثل أخـوها و غير كـذا لأ..

"عمر وهو يفكـَر بصوت مسموع": إنت مـن علمتني بسـالفتك هذي وأنـا للحين مـو مصـدَق و مـو مستوعب أنـك تـُعجب بـأحد و تحـبَ لأنك تعودت على الفـوضى بحيـاتك و أتوقـع حتى بالـمسأله هـذي تظـل فـوضـوي يعني مـا تفكـَر بـ جـدَيه.. 

صالح: مـن زينك عـاد يالـمرتــَـب .. بعـدين أنـا عندي قلـب حالي حالك وش نـاقصني بالله عليـك؟ 
يعني أنـت مـا قد حبـَيت بعمرك كلـَه أو حطـَيت عينك على بنـت؟

"أنصـــــدم عمـر و تغيـَرت ملامح وجهه و حـاول يرد و يرقــَع بـــس إنعقـد لسـانه": ........

صالح: ولـو صار و لقيـت بنت الحلال شـي أكيد أنـك راح تفكـَر تخطبها و تتزوجها .. أنـت صديقي و أعـرفك و واثـق إنك مـو راعي مغـازل و لعب لأنـك إنسـان عـاقل..
و أنا مـا أفرق عنك بشي.. مـا راح ألعب عليها و أنسـاها بالعكس راح أتقـدَم لها ..
إذا مـا صـار نصيب فيها الله يوفقـها و يسعدها و ربي يرزقنـي باللي أحسـن منها..
إنت تشـوفني فـوضوي ألحيـن بس أكيد بعد الـزواج راح أتغيـَر مع الـمسؤوليه ** مـا فيه شـيء يظـل على حـاله ..

"سكـت ثواني وقـال بـزعل" غريبــــه منك يا عمـر.. أنا أعـرفـك ولا تعرفنـي..؟
على كـل هالسنيـن اللي بيننا و عشـرة العمــر باقـي تجهلني؟


"تضـــــايق عمـر و لـعن نفسـه ميـَة مـره على أسلوبـه الغريب مع صـالح.. مـا يدري وش جـــاه و ليه أحرجه بالكـلام و كأن اللي قدامـه واحد من زمـلاءه مـو صديق عمـــره و أخـــوه و أغلـــى أنســان بحياته..
صـــد بـإحراج وهو يحـرَك شعـره بأطـراف أصابعه و باين عليه التوتـَر": أنـا آســــف صالح صدقني مـا أقصد ** بس هذا مـن حرصي و خوفـــي عليـك أبي مصلحتك يـالغالـــي مـا أبيك تتسـرَع..

صالح: وش فيك تعتـذر داري يـاخـوي إنك تخـاف علي والله مـا ألـومك .. لأن المقــروده اللي راح أتـزوجها بـتخترع من الكـدمات و آثـار الخيـاط اللي بجبهتي مـن بقـايا هوشـاتي قبل .. 
و بالتـالي تهرب لأهلها وتطلـب الطـلاق..!!!
بـس والله لـو تمووووت مـا أطلقهـــا .. العصمــه بيدي تضـف وجهها هـي .. أصلآ عجرتـي بيدي لـو أسمـع كلمه وحده أضربهــــا على راسها أسـوَي من دمها (فيمتو) ..

"أنســـدح عمـر بالأرض وهو يضـحـك و يصرخ بنفس الوقـت": ههههههههههههههه يـا ويلي عليك يـابو صلـووووح .. تكفـى لاااااااااا تفكـَر بالحـُب ولاااااااااا الــزواج لااااااااااا هههههههههههههههههههههههههههههه..

"صالح وهو كاـتم الضحكه و يأشــر على قـلـبــه": طيـَب هـذا دقَ وش أسـوي فيـه؟

"عمر وهو يمسـح دموع الضحك": حطـَه عالصـامـت وإلا على الهــزَاز المهم سكـَته لا يفضحـك..

"هــــز صالح جسمه بقـوه وهو يطيح على الأرض بأستهبـــال": حطيتـه هـــزااااااااااااااززززززز..



٪ ٪


يــــــوم الأربعـــــاء



25 ذو الحجــــــه..




الساعه 8 ونص الصبـــــآح..جهـَز سطـام شنـاطه عشان يسـافر لـ دبـي يحضـر (دوره بـإدارة المشروعات الهندسيـــه) .. 
مـا كان موجود بالبيت إلا أمـه وجلس معاها يسولف لـما يوصـل صديقه و يروح معه للمطـار..



أم سطام: وش كثر تجلـس هناك..؟


سطام: أسبوعين بالكثير .. مـا راح أطـوَل..


أم سطام: عـاد أرتـاح هناك و أنبسط لا تشيل هـمَ شي .. تـرى من زمـان مـا طلعت ولا غيـَرت جـو عن البيت و الشغل اللي مـاكل وقتك..


سطام: أبشـري.. 



"دخـل سعد الصاله وهو يغنـَي و مبسوط لأنه غـايب عن المدرسه .. يبي يجرَب الحريه بعيد عـن ضغـوط سطام اليوميه .. لكــــــن تـفـاجأ لـما لقـاه جالس و باقي مـا سافـــر..


حــط رجلـــه و هـرب بس سطـام أنتبه له و لحقـه وهو ينـاديه بصوت عالــــي"..


"وقـف سعد وهو يسـوَي نفسه طبيعي": نعـم ..


"عصـَب سطام": ليه مـا داومت اليـوم؟


"نـزل راسه سعد للأرض": .........


سطام: جـاوبني!!


"سعـد بتردد": أأأ .. ضـرسي يعـورني..


سطام: هـذا إنت تتكلـَم مـا فيك شي؟ لييييييه ما داومت قول الصـدق ولا تكذب..!!


"سعد بملل": ياخي مالي نفـس أداوم اليـوم أربعاء و ابي أستـانس..


سطـام: تستانس بإيش؟ هـذا أهمـال و.......


"تقـاطعه أمه وهي تقـرب لهم": يـا ولدي يـا سطام أتركه عنك .. أنت تعصـَب على أي حاجه والله إنك مشقي عمـرك مع أخوك .. أتركه عمـره لا درس ولا نجـح ..


سطام: إنتي و أبوي دايم ترحمونـــه .. تبون تعاملونــه مثل صـالح قبل .. 
سكتتـوا عنه لـما كبـر و صار فاشـــل بدراستــه و بحياتــه .. الثانوية بالعآفيــه تخرَج منها و الوظيفـه عليها الســــلام..


"أم سطام بحنان": والله صالح مـا بــه بــلاء حبيـَب و خدوم و مـاسك وظيفته .. أمـس يطري العرس يبي أخطـب لـه ..


"طيـَر عيونه سطام": صالح يبي يتـزوج؟ لا إله إلا الله وش جاه هـذا أكيد أنهبـــل .. هـذا مـا يتحمـَل المسؤوليه كيف يفكـَر بالزواج؟


"رد سعد لاشـعـوريآ": خلـَه يتزوج نبي بــزران بالبيـت نحبـَهم و نلعـب معهم و نصطـَرهــم .. ملـَيت و أنـا ألحق عيـال جيرانا الصغار غصب أبوسهم و ألعـب معهم..


"ألتفت سطـام على سعد وهو مــصــدوم من كـلامه .. وتــم سرحآن ينـاظره و يحاول يتكلـَم بس عجـز ولا عـرف يبـرر .. 
أنقـــذه صوت جواله بإتصـال من صديقه ..
فتـح الخط بدون مـا يتكلـَم و سمع صديقـه يقول إنه ينتظـره عند بـاب البيت"..


أم سطام: تبي تمشـي ألحين؟


"تمتم سطـام وهو يروح يـآخذ شنطتـه": أيـوه..


أم سطام: توصل بالسلامه .. ولا تنسـى تكلـَمني و تطمنـَي عنك..


"طلـع سطام من الباب وهـو يآخذ أنـفــــاس": ...........

نـزلت صفـاء الـدرج و جلست بالزوايه اللي دايـم تجلس فيها مع صديقـاتها .. تلفـتـت تدوَر على وتيـن و هديـل ومـا لقتـهم..


أتصلـت على هديـل وهي معصـَبه ": وينكــم؟


هديل: إحنا بالكافتيريا ثواني و نرجع..


صفاء: لا تتأخـرون لأني جالسه لحـالي..


هديل: خلاص تقلـَعي وش راح يصير لـك؟



"قفـلـت الجوال صفاء و أرتخـت بجلستها وهي تقـرأ المسجات.. 


جـو بنتين و جلسوا بجنبها وهـُم منهـــــآرات من كثر الصيـــــاح .. وحده على يمينـها و وحده على يسـارها .. وهي بالوسـط تتلـفـت عليهم و منخرعـه من حالهــــم ..


أنكســـر قلبها من صــوت الشهقـات و بخاطرهـــــا تسكـَت فيهم و تهدَي من أنفعـالهم بس أحتـارت بالطريقـه .. 



رجعـت أتصلت على هديل وهي خايفـه": ويـنـكــــــم؟ 


هديل: قلت لـك بالكافاتيريا مـا تفهميـن..!


صفاء: خـلاص أنا جـايه لكـم.. 



"قـامت صفاء وهي تناظرهم بضيـــق و تعطيهم مناديـــل .. 
هذا اللي قـدرت تسويــه بهالمـوقف الصعــــب ".. 




..* صـــــــدمــــه *..


لـما يمـــوت الكلام بشفـــاك و تعجـز حتى عن التفكيـر بصوت مسمــــوع ..


تفكـَر بغيــــرك.. و تتألم لضيقـتـــه .. و بخاطــــرك تكفكـف دموعـــه و ترســم على شفـاهه أبتسامـــه..


لكأـن التعبيـر يخونـــــك.. 


و تشـك إن قلـبـــك مـيـَــت مـا ينبض بحيـــاة و حـُــب و عطـــاء و أنت تبتعـد عن الموقــــف ولا تحـط إيــدك فيه ..


تبتعـــــد .. و تتخيـــل نفسك بمكانـــه .. 
لـو يجي يــوم و تزعـــــل و تصيـــح و تنهــــار و مـافيه أحد حولـك يطبطب عليك ..


تتوقـع لو حد مـــدَ لك منديـــــل و مشى و تركــك بنفس هالـموقف .. راح تشكـره بخاطـــرك و تقـدَر له التصـرَف البسيــط..؟ 
وإلا راح تكرهــه و تحتقــره ومـا تذكر المعروف الصغير..؟ 



ـــــــــــــــــــــــــ
هديل: أكثر من كذا وش تسويـن؟ أساسآ إنتي مـا تعرفينهم عشـان تآخذين و تعطيـن معهم.. 


"صفـاء بضيق": ليتني عـرفت وش مشكلتهم بالضبـط بس القهـر إن مـا عندي أسلـوب بالكلام مع غيري و مـو اجتماعيه بزيـاده عشان أسحـَبهم بالسوالف..


هديل: يمكن أحد متوفـي و يصيحـون عليه..؟


صفاء: لـو أحد متوفي كان مـا داوموا من الأسـاس.. بعدين ترى البنـات قلوبهم مثل (قلب الطفل) حسـَاسه و رهيفه و تتـأثر بأي شي .. أكبـر دليل أنـا بغيت أصيـح معهم و مدري وش السبـب ..


هديل: أمممم تدرين أنـا ملاحظه إن أغلـب البنات بالكليه دايم ضايقــــه فيهم الدنيـا و تشوفين هالشـي بتعـاملـك معهم .. 
على أي كلمـه و أدنـى سبـب تتوفـخ و تزعل عليك و تكرهـك ومـا تتكلـَم معك وإذا رجعتي للسبب الرئيسـي تكتشفيـن إن ظـروف أهلهـا صعبه و عندها مشـاكل وإحنا اللي نـآكلها ..


"صفاء بإستياء": إيوه صادقــــه عشـان كذا أنـا علاقتي بالبنات رسميه ومـا أحـب أصـادقهم .. 


هديل: تـذكرين أماني وش سوَت فينا قبـل الأجـازه! لما علـَقتي على سـاعتها ..؟


صفاء: أسكتي لا تذكـَريني فيها كرهت أجلـس مع بنات غيرك إنتي و وتين بسببها..
فـاهمه الصداقـــه غلـط مالت عليها..


هديل: على طـاري وتين راحت تشتري popcorn ولسه مـا رجعت..؟ 

وفــــي المســــاء ..


"رجـع صالح من الحلاق وكان مسوي شعـره (سبايكـــي) و مضبـَط السكسـوكه و مبسـوط من نفسه .. دخـل الـدوانيه وهـو يمسـح على شعره بخفـَه عشـان مـا يخرب"..


"فـارس وهو يرمي الريموت و يعتدل بجلسته": أووووخـص مـا يمدينا على اللـوك الجـديد أبدآ مـا يمـدي .. بس ليه لابـس ثوب نـوم يعني مستحيـل زينك يكمـل..؟


صالح: ألحين أبي أروح أكشـخ و أطلـع للتحليـــه مع عمــر..


"فـارس وهو كـاتم ضحكته": التحليـه اللي وراء بيتنـــا..


صالح: لا اللـي وراك .. أقـول بس لا يكثـــــر..



"سمـع صالح صـوت ضربـات على باب الشـارع و طلع يفتحـه"..


صالح: جـاااااك جـااااااك ..



"فتـح البـاب و لقى حرمـــه واقفـه.. 
صـــد بسرعه و سحب البـاب كله عشـان تدخـل و تم واقـف ينتظـرها تعـدَي يبي يطلـع برا"..


"البنت بصوتها الناعـــم": كيف حالـك صالح..


"عقـد حواجبه صالح وهو يلتفـت عليها": الحمـدلله .. ميـــن؟ 


-: أنـا ناديــــا بنت خالتك ..


"أرتبـك صالح و نـزَل راســـه نـاظر بثوبه النـوم و مستحي منها": هـلا ناديـا .. حيـَاك تفـضـلي..


"نـاديا ودَهـا تسولـف معه بس صـارت تستحي منـه عقب مـواقفها المحرجـه معاه بالبر": ويـن وتيـن؟


صالح: تـلاقينها داخـل حياك ..


ناديا: أوكي .. مشكـور ..



"ضـرب صالح يـده على جبته بقـوه من الـقـهـر .. و دخـل من بـاب المطبخ و راح لـغرفتـه بسرعه عشـان يبـدل ملابســــه و يكشـخ للتحليــه"..

: نـــوَر البيـت بزيـارتك..


"ناديـا وهي ترمي طرحتها": منـور بـأهله .. خذيني لـغرفتك بسـرعه تـرى مشتـاقه للهذره و السوالـف معك..


وتين: بنت عمي نايمـه تعالي نجلـس بغرفة الأستقبـال..


ناديا: لأ يا بنت مـابي رسميات_ أنـا متعوده على غرفتـك نآخذ راحتنـا و عشان أفتـَش بـإغراضك بعد..


وتين: وأنـا ودَي بعد بـس بنت عمي هنا .. ترى قلـت لك تجين بدري عشـان نآخذ راحتنا بالسوالف لأن الساعه 8 ونص تصحـى و توهقنـا..


ناديا: حركـآت 8 ونص مـره وحده؟


وتين: شفتي الـدلـع .. لـو أنها بالقريات تنـام بدري و تصحى بدري..


ناديا: المهم لا تجلـس معنا ترى ودَي أسولف بدون مـآ آخـذ بريك ..


"وتين وهي تدخـل معها لـغرفة الأستقبـال": جيتي مع ميـن؟


ناديا: مع نـاصر .. وصلني و راح لأصدقائـه بالريـاض..


وتين: ليه مـا جلـس عند أخواني..؟


ناديـا: أستحى لأنه مـا عطـاهم خبر قبل يجي ..
"سكتـت ثواني وهي تبتسـم و تجلس" شفـت صـالح عند البـاب ..


وتين: سلمتـي عليـه؟


"ناديـا وهي تقـاوم الضحكه": أيوه .. بس تفـاجأت من شكله أحسـَه حليان مـع شعـره السبايكي ..


"أنفجـرت وتين بالضحـك وهي تعلق عليه": هههههههههههههههههه سبايكي!!! بسم الله عليه أخـوي وش فيه متغيـَر ..


ناديا: و السكسوكه بعد تخقـق أثقـل بنت ** والله لـو مـا شفته بثوب النوم كـان مـا عرفته..


"وتيـن وهي تضـرب يدهـا بيد ناديـا ومـا زالت تضحك": ههههههههههه عـاد شرى مـلابس جديده غريبـه مـالبسهـا؟


"تفـاجأت ناديا": بعـد؟ عز الله لقى الخيـر ..


وتين: لا و أمـس يطري لأمـي العـرس يبيها تخطـب لـه .. الرجـَال يخطـط لـحياته الجـايه ..


"صـاحت ناديا وهي تصفـَق بحمـاس": وآآآآو ينعن شتله مـره يونـَس .. أحـب المفـاجآت اللي كـذا.. 
مـاااااالت على اللـي عندي مـدري متى يتحـرَك و يسـوي لنفسه شي حلـو .. تصوري لا وظيفـه ولا أهتمـام بشخصيتـه بس أحبـــَـــه .. 


"سكتت ثـواني وقـالت بهـدوء و تردد" بيني وبينك أحـس إني بديـت أ............... 



"فضفضـت ناديـا لـ وتين بكل صراحه و تحـس نفسها مخنوقــــه و تنفســــت "..

وفي (لافـيـدا) بالتحليـــه..

كـان جالس صـالح مع عمـر وزمـلاءه أيام الدراسه "فيصـل و ماجـد و عمـاد" وهو سـاكت من أوَل الجلسـه لأنه مـا يحب يخلـتـط فيهم ’’ يحـس سوالفـه و هرجه مـا يتمـاشى مع طبقتهم الأجتماعيه .. 


-: أنـت وش رأيـك يا صالـح؟


"أنتبـه صالح لنفسه و ألتفـت على ماجد": سـم ياخـوي وش كنت تقـول ..

ماجد: سـم الله عـدوَك .. كنت أسـألك عن جو مصـر إذا يعجبـك و إلا لأ؟

"صالح بإستيـاء": مقـطــْعتني السفرات لـمصر.. بسلامتها هـي و جوَها مـا أعرفهـا..!!!

"ضحكـوا الشباب على أسلوبه .. قـرَب له عمـر و هو يهمـس": أعصـابك يابو صلوح.. عبر عن رأيـك بأسلوب هاديء..

صالح: يعني أكــْذب وأقول جوَها حلو و أنـا مـا طبـَـيت أرضهـا.. 

عمر: مـا عليك لـوم .. لأن عقلـك في بيتكم مـو معاك ألحين..

"أبتسـم صالح وهو يمسح على شعره بخفـَه بدون مـا يجـاوبه"..

عمر: دق قلبـك لمـا شفتها وإلا كـان على الهزاز..؟

صالح: لأ كنت حاطه (في الخارج) مـو عندي ههههه ..



"عمـاد وهو يتكلـَم بصوت مسمـوع": شبـااااب عشـاكم على حسابي آمروا و أطـلبوا اللي ودَكم فيه..

فيصل: أنـا عن نفسي مستحيل آكل من مطـاعم من بعد اللي صار لـي قبل فتره..

"تفـاجأ عمـر": ليه يـا فيصل..

فيصل: ياخي من رجعـْت من شـرم الشيخ طحت أسبوع كـامل بالمستشفـى ..

عمر: سلامتـك مـن إيش ؟

فيصل: تغيـَـر علي النظـام الغـذائي ..

"صـالح كان يشـرب عصير ** و لـما سمع فيصل شـرق و صار يكـحَ بقوه و عيـونه أدمعت"..

"عمـر وهو يضرب على ظهـر صالح ويعطيه كوب مويه": صحه صحه .. أشـرب بسرعه ..

"شـرب صالح مويه و بعد مـا هـدأ صار يضحـك و ينزَل رأسـه تحت الطـاوله لأن الشباب يناظرونه بتعجـَب"..

صالح: ههههههههههههههههه..

"عمر عـرف أن صالح نـاقـد على فيصل .. ضـرب رجله من تحـت الطـاوله و حـاول يصرَف الموضـوع بطريقتـه": شكله تذكـًر موقـف صار لنـا من يومين .. الله يهديه مـا ينسى المواقـف ابدآ..

"رفـع راسه صالح و هـو يرقــَع لنفسه": يـآآآه موقـف غريب بصراحه.. أأأ أعـذروني شبـاب إذا ضايقتكـم..

ماجد: مـا صار شي لا تعتـذر..

عمر: على العمـوم الحمدلله على سلامتـك يـا فيصل ..

عماد: أجل نخلـَي هالسهره أحتفـالآ بسلامته ههههههه..

"قـرَب صالح لـعمر وهو يهمـس له": والله مـن قـلَ المناسبات يحتفـلون فيه ** أسمـع أبي منك رسالة حـُب و غـرام..

"عمـر وهو مقـرَب له و يضحـك": ههههههه حـُب و غـرام؟ الله يرحم حالـك بس لمين ترسلـه!

"غمـز له صالح": لـوتين عشـان تشوفـه نـاديـوه..

عمر: وش نـاديـوه؟

صالح: أدلـَعها .. يمـديك عـالـدلع؟

عمر: ليه متهـاوش معها..؟

"تفـاجأ صالح": لأ أبي أدلــ.....

"قـاطعه عمر بمـزح": شرايك تدلــَعها أبـو النــُود؟

"أستـانس صالح": أي و الله أنـك جبتهـا!!

عمـر: أمزح معك يارجـَال خير إن شاء الله واحـد من الشباب؟ دلعها نـدَوش ..

صالح: ندوششششش لأ أبو النود أحلى هههههه..

عمر: أقـول بس ضف وجهـك..

صالح: أمزح أمزح خلاص نـدَوش بس أرسل لي تكفى..

عمر: طيـَب أستقبل..

"وتين وهي تقـرأه بصوت عـالي قدَام ناديا و أحلام و مستغـربه": وش صـاير بالدنيا؟ صالح يرسل مسـج.. وش هالـذوق عاد تصدقين توقعته يرسـل قصيده عن السلـق هههههه..

ناديا: حرآم عليك أتوقــَع أن صالح عقـب السبايكي الكشخه مـا عـاد فيه مجال للسلـق بحياتـه..

"وتين و هي كـاتمه الضحكه": ودي أحرجه و أسـأله/ حركآت من متى ترسـل مسجـات؟

"كتبـت المسج و أرسلته .. بعـدها بثواني رد عليها صالـح بـ مسـج"

صالح (مـن بكره.. عجبـك أو لا بلا كثرة حكي؟)

وتين (مـآره حلو .. شكلك دايم تفكـَر فيني هههههه)

صالح (لا تفرحين هـذا مـو لك .. للـَي بـ جنبـك..)


"طيـَرت عيونها و تمت تتـأمل بالمسـج.. 

ألتفتـت على ناديا لـقتها سرحـآنه تلعب بأظـافرها و ألتفتت على أحـلام لـقتها مندمجـه تقرأ بجوالها.. 
أحتـارت أي وحده يقصـدها و بخـاطرها تدعي (يارب مـا يقصـد الأولى)!!! .. كتبت لـه بتردد"..

وتين (قصـدك أحــــلام؟)

صالح (الله يقطع ابليسك وش أبي بـ أحـلام؟ أنـا قصدي الراقيــه ناديـــــــــا)


"شهقـت وتين وهي تسكـَر الجوال و تصرخ بصدمـه": لااااااااااااااااااااااا مستحيـل ..

"أنخرعت أحــلام .. و فـزَت ناديا بسرعه و طـاحت بحضن وتين و هي تـآخذ الجوال": بسـم الله عليك وش فيـك تصرخين..

"خطفـت وتين الجوال و قـامت هربت لـغرفتها و لحقتها ناديا وهي تنـاديها و تهدَدها": وتينوووه مسويـه خصوصيات إنتي و أخـوك صويلح والله إذا مـا قلتي لـي لأصطـَرك و ألعن شتلت تيب ..

"وتين وهي مـازالت مصدومـه و تقـاوم الضحكه": والله سـر يخصـَه ماقـدر و بعدين مالك دخـل إنتي خلاص روحي لأهلـك..

"ناديا وهي تمسك وتين من كتفـها بقوه": لا يا حبيبتي من قال لـك إني بروح لبيتنا بـدري_ اليوم راح أسهـر عندكم مـا جيت للريـاض عشان أرجع كذا بارده مبرَده لازم أحلـَل زيـارتي..

"أنفجـرت وتين بالضحك و طـاحت بالأرض": ههههههههههههههه عـــز الله كملت .. 

"ناديا وهي تجلس معها بـ حمـاس": امـانه عليك تعلمينـي!!

وتين: مــــا أقـدر..

"خـزَتها ناديا و قـالت بشـكَ": أجل أكيد عمـر قال لصـالح شي عنك و مـو راضيه تقـولين..

وتين: و غلااااااتك مـو عن .......

"سكتـت فجـأه وهي تعـضَ على شفايفها و تناظـر الباب المفتوح و تهمس" أحلام وينهــا؟ لا يكون سمعتـك؟

"قـامت ناديا و سكـَرت الباب و رجعت جلست على الأرض و تتكلـَم بصوت واطــي": أمـا بنت عمـَك ذي تـُحفه!! بس سـاكته ومـا تنطق حـرف ومـا غير عينها بالجوال كأنها مـو مصدقه.. و لا تشبهلك أبـدآ لا بالشكـل ولا باللـَبس حتى نظـراتها أحسها غريبه ومـا تريـَح..

"وتين وهي تـأشـَر على حلقها": واقفـة لي هـِنا ولا قـادره أتأقلم أحس إني مخنـوقه و مالي متنفس غير الكـُليه أفتـك منها شوي..

ناديا: يـا سلام أجل شلـون راح ننبسـط بالسهره و هي عندنا .. تكفيـن صرفيـها..!

"وتين بحيره": أمممم مـا أدري..

ناديا: عطيـها بالوجـه و قولي لها/ إحنا بنـات عنـدنا سوالف خـاصه و إنتي أجلسي مع جوالـك و تهنـَي معاه..

"ضحكـت وتين و قطـع ضحكتها مسـج من صـالح"..


صالح (هـاه.. وش ردَت عليـك؟؟)


"تغيـَرت ملامـح وتين و أحتـارت شلـون تتصرَف معاه .. توقـعت إنه آخـر أنسـان بالدنيا يفكـَر بالطريقه هـذي هـو صالح .. و أقـل شي يكون خجول مـو جرئ و مندفع بمشـاعره ..

تذكـَرت كلامها لـ نـاديا بالبر لـما تطمـَنها و تقول/ صالح مـا يركـَـز!!! لكن ألحين تأكـدت أن مـا فيه رجـَال ما يركـَز بتصرفات النسـاء من حوله"..


ناديا: ياليل مـا أطولك .. مـا صارت خصوصيات ..

"وتين وهي تقفـل جوالها": لا بس كنت أفكـَر كيف نسهر بـدون أحـلام ..

ناديا: أقوووول ترى مـو لازم نجـامل و المفروض هي تقـدَر و تحس إنها ............


"فـتحت أحلام الباب وهي تمشي لجهة سريرهـا و تـآخذ سمـاعات الجوال من تحت المخـدَه و تعتذر منهم": آسفـه بنات إذا قـاطعتكم ..


"عصـَبت ناديا و سألتها": بتجلسين هـِنا؟

أحلام: لأ أخليكـم على راحتكم أنـا بجلس بغرفة.......

"تقـاطعها ناديا وهي تمسـك يــد وتين و تقـوم": لأ خليك هنا إحنا بنروح للغرفـة الثانيه ..

دخـل فـارس الصاله و لقى جدَته أم سطام جالسه تناظـر التلفزيون.. أنسدح بجنبها و حـطَ راسه على رجولها بـملل...

فارس: مـا راحت ناديا؟

أم سطام: لأ .. وش عنـدك تسـأل..

فارس: طفشـت أبي أجلس مع وتيـن مـا خلصنا من أحلام تجي نـاديا..؟

أم سطام: أترك البنات يستانسن هـن ما يشوفـن بعض إلا من فتره لفتره ..

فـارس: والله انا اللي صـاير مـا أشوف وتين أبـد..

"أم سطـام وهي تعطي فارس الجوال": هاك أتصـل على صالح أبي أشـوف وينه لا يتأخر و يعصـَب عليه أبوه..

فارس: جـدَي جالس بالديوانيه مندمج مع الأخبـار السياسيه..

أم سطام: ألحين تخلـص الأخبار و يجلس يتفقـَد العيـال كلهم..

فارس: من كثرهم _ سطـام مسافر و سعد مستحيل يتعـدَى عتبـة الباب و أنا بعد تعرفوني مـا أطلع .. يعني مافيه إلا صالح و يمكن وتين أخـاف أنها تطـلع للشارع هههههههههههههه ..

أم سطام: أتصـل ابي أكلمه..

"أتصل فارس و بسرعه رد صـالح لأن يعرف أمـه تخاف عليه إذا مـا رد عليها"..

صالح: يالله حيها الغـاليه..

أم سطام: أنـت وينك؟

صالح: بالطريق راجع للبيت مـع عمـر..

أم سطام: لا تتـأخر..

صالح: أبشري .. يمه نـاديا عندنا و إلا راحـت..؟

أم سطام: ناديا؟ لأ ماراحت..


"فــزَ فـارس و ألتفت على جدته و هو مستغـرب سـؤال صالح عنها .. حـس إن فيه شـيء لأن صالح مـو عـادته يسأل عن ضيوف أهله تعـوَد ما يهتم لأحد"..

أم سطام: فمـان الله..

"رجـع أنسدح فارس وهو يسحـَب جدته بالسوالف بدون مـا يحسـَسها بشيء": أقول جـدَه.. مو خالي صالح يبي يتـزوج؟ طيب منو تخطبيـن لـه من بنات عمه و عمـَاته وإلا خـواله و خالاته؟

أم سطام: والله مدري بكيفه هـو و أبوه ..

فارس: يـا سلام .. ليه إنتي مـا تختـارين لـه؟ الرجـَال يثق بـذوق أمه أكثر و يرضى بأختيـارها.. أفـرضي إن جدَي أختار لـه بنت وما أعجبته؟

أم سطام: والله عاد أبوه مـو غاصبه على هالبنت .. يختـار غيـرها و نروح نخطبها لـه أهم شي يرتـاح بحياته معها ..

"فـارس وهو سرحآن ويسألها بعفويــه": ليه الرجـَال يــحق لـه يختـار و يرفض أو يوافـق .. و البنت مستحيــل تختار شريـك حياتها...؟

"عقـدت أم سطام حواجبها": وش تختـار البنت؟ هـذا عيب و قلـَة حياء والله إن البنت اللي بهالأخلاق محد يرضى فيها..!!

"توهـَق فارس و حـاول يرقــَع لنفسه": لأ قصـدي إذا أحد خطبـْها ترفـض كذا مـزآج مهي مجبوره توافـق عليه مثل الرجـَال اللي يرفض بمزاجه ..

أم سطام: مـا ترفض إذا إن الرجـَال أخلاق و ديـن .. 

فارس: طيـَب وأذا مـا كان أخلاق؟ ترى كثرت العنوسـه بالمجتمع بسبـَة إن الرجـَال ماهم كفو للـزواج .. و البنات مـا يرفضن من الطاقه للطاقه إلا و هـم يدورون على الستر والراحه .. وإذا وافقـوا مجبورات راح يرجعون بعد فتره قصيـره مطلقـات!!


"أم سطام بعصبيه": أعـوذ بالله أنت مـن وين تجيب هالسـوالف؟ 

"فـارس متعوَد يسولف مع وتين و يناقشها براحته بـدون حدود .. بس هالمـرَه من الطفـش جلس مع جدَته و توهـَق بتفكيرها المحدود": هـذا الكلام دايم أقرأه بالجرايد و أشوفه بالتلفزيون عـادي مافيه شي غلـط..

أم سطام: أترك عنك هـالخرابيط ولا عـاد تسولف فيها ..

"قـام فارس وهو متضايق": أروح أنـام أصرف الظـاهر ناديا مطوله السهره عند وتين...

بعد نص ساعه وتحديدآ الساعــــــه 1 وربع ..


جـاء أخو ناديا لبيت أبو سطـام عشان يآخذ ناديا .. و صادف صالح و عمـر عند بـاب الشارع كانوا تـوَهم راجعين من التحليه..
أخذوها سوالف و ضحك لأنهم من فتره مـا شافوا بعض..

وقفـت ناديا بالحوش تسلـَم على وتين قبل تطلع .. 
طلـَت براسها للشـارع تدوَر أخوها و شـافت الشباب متجمعين عند السياره ** رجعت لوتين وهي تنطـط بحمـاس و تهمس .. 



ناديا: عمـر و صـالح واقفين مع ناصر يآآآآي وناســـه ..

"أستانسـت وتين": يعني مـافيه بيني و بين عـُمـري إلا هالباب؟ يـاليته ينكسر ..

"ناديا وهي تسحب يـد وتين": تعالي شوفـي مقفـَاه تكفيـن هو و صالح مـا يشوفونك .. آآآخ (عـُمـرك) عليه جسـم رياضي يخقــَق .. تعالي بسرعه ناصر مـو لابس نظارته و بالعـافيه يشوف اللي قدامه..


"عطتها ناديا الأمـان و فتحت بـاب الشارع بهدوء وهي تنـاظرهم .. 
كان صالـــــح يسولف بحماس وعمـــر مكتـَف إيدينه يناظرهم و مبتسـم .. فجــــــــــــأه ألتفت على البـاب نـاظره لا شعـوريآ وصـــدَ بسرعه ..

شهقــت وتين و سكـَرت الباب بقوووووه وهي تبعـد عنه و منخرعه من نظـرته": ألتفـت و شافنـــي!!

"طيـَرت عيونها ناديا": بـذمتــــــك!!

وتين: و ربــَي أنه ألتفـت فجـأه مع إني مـا طلـَعت صـوت أبدآ..

ناديا: أهــًب هبــاب تف تف ماشاء الله عليه إحساســــه قوي مــو طبيعــي .. هذا إحسـاس الحـــب يااااالبى القلـوب اللي تحـب و تحس الله لا يحرمـك منه ..

"وتين وهي تطيح عليها و ذايبه من الخجـل": آآآآآمييييييييييييين ..


"رن جوال ناديا بنغمة اخـوها و سلـَمت على وتين وهي تقول": أفتحي جوالـك من جيت و إنتي قـافلته .. أبي أراسلك ضروري تيب..

: مـآبي أفتحـــه ..

"صالح وهو منسـدح على سريره ومـا بعد بدَل ملابسه": اقرأي وش كتبت لـك بالأخير..

وتين: قرأته .. بالعقـل يعني أكلمها عن الخطبه و هي جـايتنا زياره؟ صالح وش فيـك فيه أسلوب أرقـى من كذا!!

صالح: طيـَب إنتي ليه معصـَبه أنـا وش عرَفني بالأسـاليب .. ناديا أوَل بنت أشوفها بحياتي وأحسـَها تنـاسبني .. يمكن مـاني عارف أوصـَل لك شعـوري بس والله إني جـاد ولا ألعـب عليها ..

"وتين وهي جـالسه قباله و محتـاره وش ترد .. حسـَت إنه يستـاهلها لأنه رجـًال طيـَوب مـا ينقصه شي ** حتى اللي كان نـاقص أكتمل بـ فضـل نـاديا ..

وبنفس الـوقت متعـاطفه معاه لأن ناديا معجـبـه بغـيره و غيـره ودَه فيها .. ومـا تبي تكسب ذنب فراقهم !!

مع إن نـــاديا فضفضت لها و قـالت لها كلام صريح فاجـأها وصدمها/ إن مشاعرهـــا مـا تتعـدَى الإعجاب و لـو جاها نصيبها راح تنســــــاه ومـا يهمـَها إلا راحتها وسعادتها .. 
بـس وتين لســـه مـو مستوعبه كلام ناديا و تحسـَه لحظه مـلل منها و تزول و ترجـع مثل أول"..


صالح: وتيـن ..

وتين: سـم ..

"صالح بترجـَي": تكفيـن كلميها .. وإذا رفضـت عـادي و الله نصيب مـا راح أعترض بـس بصراحه أتمنـاها لـي!!

"وتين بعد لحظـة صمـت ردت بأستسـلام": آبشـر .. بس لـما يجي سطـام من دبي..

"فـز صالح من فراشه بحمـاس": أكيييد أصلآ مـاراح أسـوي شي إلا بـ شـور سطـام ..

وتين: أتفـقنا بعد أسبوعين لكل حـادث حديث.. تصبـح على خير..




>>>>>

^
^
^
^

و بعـد مـرور أسبوعيــــن



يوم الـثـــلاثاء

8 محــــرم



© تعرف ايش احلى شي تسويه الصـــبـاح ..؟؟

انك تختار انسان تحبـَــه وتصـــبح عليه ..

.• "صــبـاح الــورد" •. ©


"أبتسـم عمر و قطـع الأبتسامه بضحكه وهو يقـول": والله و صرت تعرف الـورد يابـو صلوح هههههههههههه..

د/رمزي: إشبك تضحك؟ هـوا أوَل مـره بيرسلك مسجـات؟

"عمر وهو مركـَز عيونه بالجوال": لأ بـس أول مره يرسل مسجات شعـر مو سوالـف مثل كل مره..

د/رمزي: أنت طيـَب و تستاهل أشعار بعد..

"رفـع راسه عمر": بـس هو مـا يقصدني!! يقصـد بنت خالته..

د/ رمزي: أهاا اللي حكـَيت لي عنها قبل فتره؟

عمر: إيـوه..

د/ رمزي: إنت و صالح صـار حالكم واحد .. كلكم قلوبكم تنبـض بـ حـُب و بوسط مجتمع مـا يقـدَر لكم هالشي..

عمر: بـس حنا عندنا قـِيم و مبادئ و تحكمنا قنـاعات .. و المجتمع يقـدَر لنا لما نتصـرف بجدَية و عقـل بدون لعب ..

د/ رمزي: مـا فهمـت؟

عمر: صالح من دق قلبه فكـَر بجديه و يبي يخطـب بنت خالته بس ينتظـر أخوه سطام يرجع من السفر و يبـدأ ترتيبات الزواج.. و أنا أنتظـر وتين تتخرج و أن شاءالله راح أخطبهـا .. 

"سكت ثواني وهو يتنهد" الحـُب أخــلاق يـا رمزي قبل ما يكون مشـاعــــر .. و لما إنسـان يعطيك (قـلبــه) يعني يحملـك أمـانه إنك مـا تألمه ولا تجرحه..!! 

"أبتسـم د/رمزي": حلوه قناعـاتك .. و حلو التغيـَر اللي حصل بحيـاة صالح .. أساسآ هـُوا لازم يجبر بخـاطر أهله و يشوفـوا أولاده لأنهم محتاجين لأحفـاد قبل يكبروا و يعدَي فيهم العمر ..

عمر: معك حق هـم عشان كذا تحمـَسوا لفكرة زواجـــه .. بس بصرآحه عيني عليها بـارده اللي يحبها صـالح .. قـدرت تغيـَر بحياته_ أنـا أخوه و صديق عمره عجزت أغيـَر فيه شـيء ..

د/رمزي: لا تنسى إن وتين غيـَرت بحيـاتك كمان و صرت ناجح و تعـدَيت الشباب اللي معـك بأشياء كثيره بأخلاقك و أدبـك .. صـدق اللي قال (وراء كـُل رجل عظيم إمـرأه).. 

عمر: أن شاء الله أكـون بنيت لنفسـي مستقبل يريحني و يرضيها..

د/ رمزي: لا تقلـَل من قيمة نفسـك و خليك دايمآ واثـق من اللي عندك .. لا تشـوف غيرك و تنسى نفسـك..

"قـام عمر و هو يعـدل السكرب": أكيد يـابو قصي مـا يحتاج توصيني .. طيـَب أنا طـالع لغرفة الأشعه تـآمر على شي؟

د/ رمزي: سلامتك .. سلـَم على صالح و قوله "مبروك الخطوبـه مقـدَمآ"..

"أبتسـم عمر و هو يطلع": يوصـل ..

"وتين وهي تركـب الباص و تسكـَر الباب": آسفـه بنات تأخرت بس كـان عندي تصوير مـلازم و المكتبه زحمـه..

جواهر (أم راشد): لأ عـادي .. المهـم خلصتي كل شي لأن الأمتحانات النهائية قـرَبت..

وتين: أيوه الحمـدلله.. خلاص بكره آخر يـوم أداومه و بعده إجـازه أسبوع و بعـده و الأمتحـانات..

"جواهر وهي ترتخي بجلستها و تغطـَي وجهها": أنـا بنام إذا وصل الباص لبيتي صحوني..

"ألتفتت وتين للشباك وهي سرحـانه لأنها مـا تحب تسولف كثير مع البنـات بأستثناء جواهـــر اللي تحـب شخصيتها و سوالفها "..


وقـف البـاص عند إشـاره و وقف بجنبهم شـاب بسيارته الفخمه و كان شكله لا يقـلَ عن جمـال السياره..
و كان حاط لـوحة بحضنه مكتوب عليها رقمـه بخط كبير..! و البنـات يضحكون و يتهامسـون عنه .. 

عصـَبت وتين من حركته و خـافت لما شافته يكلـَم بجواله و يمشي بسيـارته بجنب باصهم...
ألتفتت لوراء تنـاظر بالبنات /البعض منهم يسولفـون والبعض نـايمآت ماعدا وحده جالسه بالزاوية و تكلـَم بالجوال و بـاين عليها التوتر و الخـوف .. 

"وتين بخـاطرها": لا يكون جالسه تكلـَمه؟


لحقهم الشـاب إلـى الحي اللي تسكنه أوَل بنت يوصـلها الباص لبيتها و كان هـو باقي يمشي وراهـم .. خافت وتين إنه يـدلَ بيتهم بعـد و حفظـت شكل سيارته و لوحتها عشان تعلـَم أهلها عنه..

"وتين وهي تتصل على أمها": يمـه أخواني عندك؟

أم سطام: إيه ينتظرونك على الغـداء لا تتـأخرين..

وتين: خلـَي صالح يوقـف عند الباب ..

أم سطام: ليـه؟

"وتين وهي ترقــَع": معاي أغـراض أبيه يشيلهـم عني..

أم سطام: خـلاص..

"دخـل البـاص لشارع أهلها بـس بدون مـا يلحقهم سايق السيـاره..
أرتاحت وتين و بعـد ثواني نزلـت من الباص لقـت فـارس ينتظرها عند الباب بـملل"..

"فارس وهو يشيل شنطتها و جاكيتها": بـس هذي أغراضـك اللي لاطعتـني عشـانهم..

"وتين وهي تدخل و ترمي عباتها بقهـر": فارس أسكـت ترى قـافله معي..

"مشـى فارس وراهـا و هو مستغـرب من شكلها لأنها صـدق مقهـوره": وش فيـك؟

"وصلـت للصاله و لقـت صالح منسدح يلعب بجـواله و سعد نايم و أمها و أبوها جـالسين ينتظرونها"..

"وتين وهي حاطـه إيدها على خصرها": صالح ليـش ما وقفـت عند الباب؟

أبو سطام: وش بلاك يا بنت سلـمي بالأول ؟

صالح: بودي قارد علشان أجلـس أنتظرك! ليه مـا عندي شغـل..

"وتين بصوت عالي": كنت أبيـك تـأدَب الرجـَال اللي يلحق بـاصي من طلعنا من الكـليه لين شـارع بيتنا!!

"تعـدَل صالح بجلسته و رمى جوالـه وهو يسـأل بشكَ": أي رجــَـال..؟

أبو سطام: أبو ملعـون وش جايبه وراكـن؟

وتين: مدري عنه الله يآخذه .. أنا مالي حــظَ بالبـاصات .. كل مـا سجـَلت بواحد صـارت لي مشـاكل آخرتها هذا قليل الأدب يبي يوسـَخ سـُمعة بنات الناس ..

صالح: وش نـوع سيارته و لـوحتها..؟

وتين: سيارته حمراء لوحتـها (د ق و)..

أبو سطام: دقــَوه شياطينه هالملعـون والله لا أشتكي عليه وأخلـَي الشرطه يسجنـونه ..

"صالح بتهديد": لأ .. خلــَوا حسابه عندي مـا نبي الشرطه تتدخـَل و تكبر السالفـه..

"أبو سطام بإستياء": يعني أنـت إذا تدخلت بتحل الموضـوع .. شـوف عيني تمسـك عجراتك و تكسـَر راسه و تجيب خبره .. 

"قـام صالح وهو يحـط جواله بجيب ثوبه": هـذي سـُمعه و شـرف والله لا أدوسه و أنهيه و مـاني خايف من أحد .. عشـان يتعلـَم شلون يحترم بنـات الناس زي مـا يحترم خواته..

"وتين وهي تمـد له كفـَها": كفـو يـا أبو صلوح تعجبني ..



"ضـرب صالح كفها و هـو يغتـصب الأبتسـامه و طلع من الصالـه"..

وفي المســــاء


صحى سطـام من النوم بعد مـا نام ساعه يرتـاح فيها من تعب السفـر .. و جلس بالصاله يتقهوى مـع أمه وأبوه ..

أبو سطام: تونسـت هناك يـا ولدي؟

سطام: إيوه الحمـدلله..

"أم سطام بتردد": دامكـم أجتمعتـوا ألحين أبي آخـذ شوركم ..

سطام: خير يمـه ..

أبو سطام: وش عنـدك يامره..

أم سطام: أبي أخطـب لصالح ..

"تفـاجأ أبو سطام من كلامها .. أمـا سطام توقع هالشي لأن أمـه جسـَت نبضه قبل يسـافر و كان حـاس إن الموضوع راح يصير بعد مـا يرجع و صـار"...

"أم سطام بصوت يغلـب عليه الحزن": الولـد كبر و صار رجـَال مـا ينقصـه شي و الزواج نص الـدين.. اللي بعمره فـاتحين بيوت و عيـالهم حولهم و غيره مـو أحسن منه.. و أنـا والله مـا قلت لكـم إلا لما شفته يطـري العرس و طلب مني أختـار له بنت الحلال اللي تنـاسبه .. نبي نفـرح فيه و نشوف أحفادنا ترى مـا بقى من العمر كثر اللي راح ..

سطام: لا تقولين كـذا يمه الله يطول بعمرك إن شاء الله..

أم سطام: أنت وش رايـك ياولدي ..

"سطـام عقب كلامها هذا حـس إنه مستحيل يرفـض لأن الوضع حسـَاس مـا يتحمـَل خصوصآ و إنه عقـيـم و مسألة (الأحفــاد) ذنبه هو و مـايبي يحمـَل أهله ذنبه": أكيد موافـق يالغاليه..

أم سطام: اللـه يسعدك و يوفقـك دنيا وآخره..

"ألتفتت على أبو سطام تنتظـر ردَة فعله.. و كان سرحآن و يمسح على لحيته"..

أبو سطام: نخطـب له أحـــــلام..!!


"وتين كـانت تسمعهم من وراء البـاب و شهقــت لما قـال أبوها/أحــلام .. ودَها تدخل و تقـول لهم عن نـاديا بس هي مقرره إذا وافقـوا أبوها و سطام تكلـَم ناديا و تقنعها"..

"سطام وهو يشرب الشـاي": بعد إذنك يبه .. أترك صـالح هو يختار أحسـن..

أبو سطام: مـا يعرف بنات الناس عشـان يختار!!

سطام: أجل أمـي تختار له .. أنا تـزوجت مرتين على ذوق أمي وهي كلها خير و بركـه..

"أبو سطام بإقتناع": موافـق بس مـا يطلع برا عمـامه و خـواله ..

: يالبـــَـــى خـوالي أنا .. أغـدي كشـنـه من حـبـَي لهم ..

"وتيـن وهي تكلمه بالجوال و تضحـك": ههههههههه ياخي عليـك ألفـاظ غريبه مثلك .. إنتبه تسولـف مع ناديا كـذا بعد الخطبه ترى تطفـش منك..

صالح: إذا وافقـت علي راح تحـب حتى سوالفـي ..

"عمر وهو مرتخي بجلستـه": واثــق بزيـاده ..

صالح: لحظه خليني أشـوف الأخ اللي عندي وش يبي!

"ألتفت على عمـر و الجوال بيده" كل هـذا غِـيره لأني أبعرس يـابو خدود وانت باقي عآنـــس ..

عمر: وش عـآنس قول (عزوبــي) .. وبعديـن لا تخـاف ماراح أحسـدك ..

صالح: ترى إن رفضتني ناديا براسـك .. أصلآ أنهي صداقتـك و مالـك بقلبي أي قيمـه..

"عمر وهو يقاوم الضحـــكه": عمى بعينـك يالطعـس هذا وهي لسه خطبـه أجل شلون لـو تزوجـت وش تسوي..؟؟ 

"صالح بعفـويه": اصير أحبـك أكثر من أوَل .. عمـر والله ان اللي يحـاول يفـرَق بيننا لا أفرق بينه و بين أرضه اللي يمشي عليها .. حتى لـو إنها ناديا قسم علي الطـــلاااااق مـا تحرك فيني شعره .. 

"أنفجـر عمر بالضحك وهو يضـرب الطاوله": ههههههههههههههه الله يرجــك يابو صلوح..

صالح: أكثر من هالرجـَه ما أظـن فيه .. شـف أبطلقها عشـانك عاد أذكرهـا لي..

"وتين كانت تسمعهـم و تضحـك بس بالأخير صرخت و أنتبه صالح للصـوت و حـط الجوال بإذنه": هـاه نسيتك والله أخذتنا السوالـف..

وتين: أي سوالف (خطبـْت و طلـَقت و فـارقت) بدقايق .. والله مـانت كفو اللي يسـاعدك...

صالح: أمزح أمزح يعني أستغني عـن ناديا أنـا؟

وتين: مـدري عنك..

صالح: طيـَب كلميها عني ألحين و أرجعي بشـريني..

وتين: لأ ماراح أتصـل عشان (تذبحها و تدفنها و تعـزَي أهلها) .. 

"أبتسـم صالح": بسم الله عليها بعدوينهـا إن شآء الله..

وتين: لـو مانت أخـوي و أعرفك كان قلت عنـدك أنفصام بالشخصيه.. فمان الله..


"قفـل صالح وهو مبتسـم و يناظـر عمر": أحس إني كبـرت خمس سنوات مع أجواء الخطبـه .. من ألحين أحـس بالمسؤوليه..

عمر: الله يتمم على خير .. مـا تصدَق إذا قلت لـك إني مبسـوط لك و متحمـَس لكل تفـاصيل زواجـك.. 

صالح: يا عسـاني ما أنحـرم من هالحماس يـآرب .. بس تأكد إن فرحتي مـا تكمل إلا بزواجـك إنت وربي يشهد إن أفكـَر فيك أكثر مـن نفسي..

"عـضَ عمر على شفايفه بإحراج و غمـض عيونه لا تفضحه و قال بهمس": إن شـاء الله قريــب ..

يـــوم الأربعـــاء

9 محــــــرم 



في الكليـــــه ..


كـانت صفاء جالسه مع هديل على الثيـَل و تسمـع موقفهـا أمس لمـا تأخرت بالكليه لحـد الساعه 2 و ربـع..!!

صفاء: عـاد أخوانك كثر التــراااااب ماجـاك لـو واحد فيهم من بـدري..

هديل: أذكـري الله لا يصير لهم شي..

صفاء: مـاشاء الله .. بـس قسـم يقهـرون مـا يحسـَون بالمسؤوليه المفـروض من 12 ونص هم عند بوابة الكلـَيه مو متـأخر ..

هديل: خليني أقولـك السـالفه ..

صفاء: قـولي ..

هديل: أمـس الكلية صارت فـاضيه مافيها غيـري .. و سكـَروا البوابه و خلوني أجلـس برا على الكراسي لحـالي أنتظـر أخوي..
أنـا وفيه أثنين مع مسؤولين الأمـن .. و فيه سيـارة جالس داخلها سايق فلبيني ينتظـر .. ما أدري ميـن؟
المهم .. جـاء شاب مسرع بسيارته و نزل وهو معصــَــب و جلس يهـزأ بالسايق شـوي ويضربه..

"صفـاء وهي مندمجه": أوب أوب ..

هديل: عقـب رآح لمسؤول الأمن و تخـانق معاه و صوتـه عـاااااااالي وهو يقوله/ (إنتـم مـا تستحون على وجيهكم شلـون تخلـَون البنات يطلعون من الكليـه)!!!

عـاد صرخ عليه المسؤول و قال لـه/ (أختك اللي مـا تستحي.. أختك اللي طـالعه مع شاب .. أدبها و ربـَها بعدين تعـال تكلـَم)..! 
تصوري يا صفـاء كان قـاسي معاه كـأنه يحمله ذنب أخته..

"أرتعـش جسمها صفـاء من الصدمه": يا ويلي عليه و ربـَي كبيره بحقـه..؟

هديل: الرجـَال سكت ولا رد تفشـل من نفسه و تلثـم بشماغه و رجع لسيـارته من الأحراج و هو يسحب رجـوله تسحيب من القهر...
بعـدين وقف و التفت ينـاظرني و متـأمل إني أكـون أنا أخته .. عـاد نادى بأسم أخته بصـووووت عـآاااااااالي و أنا أناظـره و أصيييييح من الموقـف كسـر قلبي..
تم ينـادي ينتظرني أرد .. وقال لـي المسـؤول/ (قولي لـه مو أنتي أختـه)!!
أنـا عجزت أتكلـَم .. أشـرت له بيدي بــ (لأ) و أنـا أصييييح ..
هـو صدَ و ضـرب سيارته برجله بقوه و رجـع هزأ السايق مـو عارف كيف يتصرف..
بهاللحظه هـذي جاء أخوي و رحـت ركبت السياره .. ولمـا شافني رحت!! ركـب سيارته و سحب فرامل بقـوة و طلع من الكليه..

"صفاء بعطـف": مسكيييييين ** و ربـَي رحمته ..

هديل: أنـا رجعت للبيت و ظليت أصيييييـح ومـا قدرت أمسـك نفسي إلا أعلـَم أهلي بالسـالفه .. أمي جلست تصيـح معاي عـاد هي مالها قلب!! حرآآآم الله يكون بعـون أهلها .. تهقين رجعت لهـم..؟؟

"صفاء بقهر": الله يسامحها و يهديها .. كـذا تحطه بموقـف يصعب على الكـافر أجل كيف هو؟ لا إلـه إلا الله..

هديل: أمـس كل وقتي أحلـَل و أفسر بالسـالفه .. قلـت يمكن البنت مظلـومه وأن أحد تبلآ عليها.. يمكـن غشيمـه ما تعرف بحقـارة الشباب .. يمكن مخطـوفه!!! يمكن ظروفها بالبيت مشـاكل و مصايب ومـا فيه رقـابه ..

صفاء: أي ظـروف اللي تخلـَيها توطـَي راس أهلها!!! أصلآ هي مـا طلعت إلا وهي بكامل قـواها العقليه .. و تعرف وش راح يصير لهـا معاه بس غريبـه ما تخـآف من ربها و تخاف من أهلها..؟؟ مـا رحمـت أخوها بالـذات لا ينحط بهالموقف الله لا يبـلاناااا ..

هديل: صـادقه الله لا يبلانا .. بس اللي أعـرفه أن أحتياج البنت للأهتمام والعطف والكلام الحلو هو اللي يجبرهــا تعمل هالأشيـاء .. يعني بأختصااااار هي (فـاقده حنـااااان).. 

صفاء: مـو شرط .. ممكن يكون متوفـر لها كل الراحه و الأمان ومع ذلك تحـس نفسها فـاقده شي..

"هديل بأستياء": يآآآكرهي لحركات الـدلع عاد .. مـا تحمد ربها و تشكره .. إلا أذا كنتي تقصديـن نفسك فـــ أنا أعتذر و بشـدَه ..

"قالتها وهي تصد و كاتمه الضحكـــه .. و صفـاء تناظرها وهي معصبه": وش قصـدك..؟

هديل: شخبـار قلبك مع ميتو..؟ للحين يركـض وراه ولا قدر يوصل لـه؟؟

"صفاء وهي ترفع يدينها و تدعي": يـآآآرب أشوف فيك يوم يـا هديل .. و تجلسين قدامي و مـالك سيره إلا هـذا اللي تحبينه ..

"هديل وهي تضحك": ههههههههههههه وجع شكيـَت بنفسي أني أحـب .. عالعمـوم الله يسمع منك و يكـون زووووووجي اللي أفكر فيه ..

"صفاء وهي تتلفت": وتين وينهـااااا أنـا مـا أتحملـك أبد..

"هديل وهي ميتـه ضحك": ولا أنـا أتحملك ههههههههههههههه .. يـاختي أستانـس لما تعصبيـن ..

صفاء: وأنا أستانس لما تفـارقين عن وجهي ألحيـن .. 

: معقولــــه؟

"وتين وهي جالسه بجنب جواهر بالباص و تحكي بهمـس": و ربـَي إني صـادقه يا جوجو .. إنتي كنتي نايمه مـو حاسه بشيء بـس هو لحقنـا لين الحي و انـا شاكه بذيك اللي تجلس بالـزوايه..

"جواهر بتأكيـد": إيه هـذي عليها طلعـآت من زمـان ملاحظه عليها .. اليوم راح أراقبها و إن كانت هـي السبب راح أشوتهـا من الباص.. مـا يصير نسكـت عنها..


"بعـد نص سـاعه أكتملوا البنات و مشى البـاص .. و بعد مـا طلع من بوابـة الكلية كـان الشاب ينتظرهم من زمـان و لمـا شاف الباص بسرعه مشى وراه"..

"شهقـت وتين وهي تضرب جـواهر بكوعها بخفـه و تأشر على سيـارة الشاب"..

جواهر: هـذا هـو؟

"ألتفتت على وراء و لقـت البنت جالسه بالزاويـة و تكلـَم بالجوال .. مـا تصرفت بسرعه لكن أنتظـرت لما تتـأكد إذا هـو يلحقهم للحي أو لأ ..

بعـد ربع ساعه دخلوا الحي ومـا زال يمشي وراهـم .. هنا عصـَبت جواهر و التفتـت على البنات و هي تهزأهـم بصوت عـآلي"...

جواهر: مـن هي الحقيـره اللي جالسه تكلـَم هالحيـوآن اللي يمشي ورانـا بسيارته .. أقسـم بالله إنها مـا تستحي على وجهها ولا تحترم نفسها ولا تحترمنـا..!!!!

"سكتـوا البنات و هـم منصدمات و يتلفـتون يناظرون لسيـارة الشـاب"

جواهر: أنـا أعرفها بـس مابي أقـول أخليها تتعوَذ من الشيطـان و تترك هالحركـات وإلا تترك البـاص لا تجيب المشـاكل لنفسها و لنـا ..

"بهذي الأثنـاء أتصلت وتين على صالح تطلبـه ينتظـر خصوصآ إنها راح تنـزل أول وحده لأن البنت اللي يوصلها قبلها غـايبه".. 

"أخـذ صالح العجراء و وقـف عند بـاب الشارع وهو يعطـي تعليمات لـ فـارس وسعد": إنت يـا فارس أركب سيـارتي و أوَل مـا تشوفـه أدعمه عشـان يوقف ولا يتحـرك** و أنت يا سعـد خـذ هالعجراء و اجلـس في البـرحه اللي هناك بالـزاويه أوكي..

"فـارس و سعـد بخوف و تردد ردَوا بصوت واحد": أوكي..



"لمـا قـرَب الباص لـ بيت وتين راح الشـاب و مشى بطريق ثـاني بدون مـا يلحقهم"..

جواهر: خـلاص راح مـاهو ورانا ..

"وتين بإرتيـاح": الحمـدلله أفتكـيـت منه..

"جواهر وهي تلتفـت و تنـاظر البنت و بخاطـرها": هـذا آخر يوم لك هـِنا و تشوفين وش راح أسـوي فيك يـا قليلة الأدب..


"وقـف الباص عند بيت أبو سطـام و أنفجــروا البنـات ضحـك على أشكـال أخوان وتين بالـذات سعد اللي جالس في البرحه و العجـراء بـيده و نعسـآآآآن .. و صـالح واقف يتلفت يـدور الشاب و أستغـرب لأنه مـو وراهـم"!

"إيمـان وهي تضحك": هههههههههه حركـآت أخوانك مرررره فـزعه يعجبوني..

جواهر: ربـَي هداه الشـاب ولا كمـَل طريقه ورانا وإلا كـان ذبحوه أخوانك هههههههههه..

"وتين وهي تفتـح باب الباص و ميته ضحـك": يمديكم عـاد عندنا معتز و أبو شهـاب بحارتنا..

جواهر: الله يخليهـم و يحفظهـم لك..

وتين: آميـن .. فمان الله بنات أشوفكـم بعد الإجـازه إن شاء الله..


"نزلـت وتين و قـرَب لها صالح و يسـوي نفسه بيضربهـا بـالعجراء": وين الـدلـخ اللي يلحقكـم؟

"وتين وهي تـدخل البيت": هـرب الظاهر حـس إنكم راح تنهـون حياتـه..

"فـارس وهو ينادي صـالح من داخل السياره": خـالي خلاص أطفـَي السياره..

"صالح وهو يـأشر له": إيه طفـَها وروح جيب سعد لاينـام بالبرحه من النعــاس هـو و وجهه...

"أحـلام وهي منسدحه على سريرها و تتحلطـم بينها وبين نفسها": يـآربي متى يتـَصلون أهلي؟ نعسـت و أبي انـام ..

"وتين وهي ترمي عبـاتها و تنزَل شنطتها": لسه مـا نمتـي..؟

أحلام: لأ أنتظـر أبوي يتصـل ..

وتين: غريبه وش عنـده عمي يتصل هالـوقت؟؟

أحلام: أستجــــواب .. لأني أمـس الظهر ما ردَيت عليه و شـكَ أني نـايمه واليوم يبي يتصل يتـأكد ..

"وتين وهي تتمتم و تطلـع من الغرفـه": ياليل مـا أطولـك .. الله يهديهم بـس.. 


"رن جوال أحـلام و فزَت هي تـرد بسرعه": هــلا يبه ..

أبو مشعل: سلام عليك ..

أحلام: و عليك السلام.. 

أبو مشعل: أثـاريك صاحيه مانتي نـايمه ..

"أحلام بخآطرها": قصـدك صاحيه ما أنهبلـت و أنجنيت منكـم ..

أبو مشعل: شلـون دراستـك ..

أحلام: يبه أنـت كلمتني اليوم الصبح و قلـت لـك أني مجتهـده و شآطـره لا تخـآف علي ..

أبو مشعل: مصروفـك يكفيك كل يوم ..

أحلام: ايه مـا تقصـر .. 

أبو مشعل: كـودي (جمعي) فلـوسك اللي مـن المكافاه لا تضيعينهن على خرابيـط ..

"أحلام وهي تبعـد السماعه و تتثـاوب و ترجع تـرد": أبشــــر .. 

أبو مشعل: و جـوالـك؟؟

"أحلام لما سمعـت الجوال طـاح قلبها و خـآفت منه لأن محـد من أهلها يـدري أنها غيـَرت جهـازها القديم..!!!! ردَت وهي تبلع ريقهـا": وش فيه جـوالـي؟؟ 

أبو مشعل: بـه رصيـد؟

أحلام: ايـه ..

ابو مشعل: يالله أبي أروح معـزوم عند جـارنا على الغداء.. مع السلامــــه ..

"أحلام وهي ترمي الجـوال بقهر و تحـط راسها على المخـــده": سلمـت من حكرتكم لـي .. 




^^^^^^^^^^^^^^^^^^^^^^^^^^^^^^^^^^^^^^^^



وفي المســــاء ..

تجهـزت وتين عشـان تروح مع أمها لـ بيت خـالتها هنوف بالخـرج .. و صالح متجهز قبلهم بسـاعه و جـالس بالصاله ينتظــر و ينـاظر الساعه بتوتـر..


صالح: يـا جماعه يالله ترى أخرتونـا ..

أم سطام: أصبر يـا ولـدي أترك أختك تجهز على راحتها .. 

صالح: مـا صآرت ألحين يبي لنا سـاعه مشوار الطريق للخرج .. ومـا بقى شي على أذان المغـرب ..

أم سطام: إذا أنـت مستعجل روح و نخلـَي سطـام يآخذنا لبيت خالتك..

"بسـرعه رد صالح": لأ وش سطـام .. أنا أخذكم بنفسي أحسـن **

أم سطام: أجل أصبـر ولا تعجلنا ..


"صالح وبعد لحظـة صمـت سأل بتردد": يمـه .. اذا جلستي مع خالتي وش تقـولين لها؟

أم سطام: هذي سوالـف حريم لا تسـأل عنها ..

"توهـق صالح": طيب شلـون تخطبيـن لي ناديا..؟؟

أم سطام: و من قـال أني أبخطبها لـك؟

"فـزَ صالح من مكانه و هو يصـرخ": هــاااااه أجل ليه تبيـن تروحين لخالتي؟ مـو عشان تخطبين لـي؟ وأنا على نياتي ابي آخذكـم أثاري الدعـوه مسيار و بـس ..

أم سطام: أعـوذ بالله وش بلاك تصرخ تعـوذ من الشيطان .. أنا أبي أشوف البنت و أسال خالتـك عنها يمكن محجـوزه لواحد من عيـال عمها..!! تبني أخطـب و ينقـصَ وجهي قـدام خالتك ..

"صالح بـإنفعـال": عمـت عينهم عمـامها .. وش هـالتخلـَف يحجزون مـن ألحين خيييييير أن شاء الله هي مكتـب طيرآن؟؟ ترى كرامتـي فوق كل شي و أن طلعـت مخطوبه من ألحين أقولـك ما فيه روحآت لبيت خالتي ..

"رمى صـالح شماغه بالأرض و فـك أزارير ثوبـــه وهو معصـَب": ماني مآخذكــم .. و أرمي عباتـك يالله .. " ألتفتـت للباب يبي ينـادي وتين لقـاها واقفه و ميته ضحـك على شكله" أنتي روحي أرتـاحي مـافيه طلعـات ..

"وتين أنفجرت ضحـك بصوت عالي": هههههههههههههههههههههه يـا قلبي عليك كذا يسوي فيك الحـُب .. قسم حسستني أنـك طفل مـو عارف الحيـاة عـدل ..

أم سطام: وش فيك أنـت هـذي الأصول والعوايد .. سطـام لما خطبت لـه مرتين سـألت أهل البنات عقـب خطبت رسمـي .. و بعدين البنات واجـد ما وقفـت الدنيا على ناديا.. 

"انحنى صـالح و أخذ شماغه من الأرض و طلع وهـو يقـول": خلوا سطـام يآخذكــم لبيت خالتي .. 


"وتين وهي مازالت تضحك": يمـَه ولـدك أنهبل خلاااااااااص مـا يبي غير ناديا لـو تخطبين لـه أحسن البنات مـا يبي غيرها هههههههههههههههههههههههه.. 

"أم سطام بشـكَ": لا يروح يسوي بنفسـه شي هالولـد تراه لا عصـَب مـا يشوف اللي قـدامه .. 

"وتين وهي تطلع جوالها من الشنطه": لا تخـافين عليه أكيد أنه راح لـعمر .. أبي أتصل على سطام يـآخذنا .. يمكن يرتـاح صالح إذا سمع خبر يفـرحه ...

صحـت صفاء من نومها على وقـت أذان المغـرب ..

و سحبت جـوالها من تحت المخـده عشان تشـوف الوقت ..

لقـت (الرســائل الوارده: 1) مـن ميتـو و مكتـوب فيها.....

[ الرســاله وصلــت ] 

صفاء: أي رسـاله يقصـد؟

فتحت على السجـل تتـأكد هي وش أرسلت لـه بالضبط شكـَت بنفسها مع أنهـا ما أرسلـت له من فتره طـويله..

أنصدمــــــت لـما لقـت مكـالمات صادره منها لـرقم متعب..!!!!!

فــــزَت من فـراشها وهي تشوف مـدة المكالمـة و تشـهــق......

صفاء: 5 دقـــايـق ..!! طيـَب مـا أذكر إني أتصلـت عليه الساعه 4 ونص العصـر .. أنـا كنت نااااااااايمه شلون صـارت مكالمـات صادره!!
يمكن أحد متعبـَث بجوالي بــس..... بــس لأ مستحيييييل.. جـوالي له رمز حماية مـايعرفه غيـري..!!!


صـرخـــــت صفـاء وهي تقـوم من فراشها و تنطــَط بتوتـر .. أنهبـلـت لما شكـَت بنفسهـا لو صـارت تآخذ و تعطـي معه بالكلام وهي نـايمـه..!! 
مستحيل تكـون (خمـس دقايـق) و هي ساكتـــه لأن أكيـد متعب راح يفهـم إنه إتصال بالغلـط و يقفـل بسرعه ..

ضغطــت أتصـال لرقـم متعب تبي تسأله بطريقـه غير مبـاشره عن المكالمـه ..

صفاء: ألـو .. مرحبا متعب ..

متعب: هـلا و مرحبتين بصوفـي كيف حالـك..

"صفاء بتردد": تمـام .. كنت أبسألك إنت أتصلـت علي لأن شفـت مكالمه من رقمـك؟ 

متعب: إنتي أتصلتي مـو أنا تـأكدي من المكالمه عـدل..

"عضـَت صفاء شفايفها بخـوف .. حـسـَت من أسلوبه إن فيه شـي مضـايقه من المكالمه": طيـَب أنا سولـفـت معاك..؟

"ضحـك متعب": ههههههههههه أسألي نفسـك..

"أنقهـرت صفاء و حـاولت تسحبـه بالحكي": أنت أرسلـت مسج تقولي الرسـاله وصلت وش تقصـد مـا فهمت؟

متعب: أقصـد الكلام اللي سمعتـه منك..

صفاء: طيب أنـا وش قلـت علمنـي؟

متعب: ألحين أنـا بالورشـه مشغول بـسيارتي .. إذا صـار عندي وقت فـاضي كلـَمتك..

"صفـاء بقهر": لأ ألحين تقولي مـا أصبر لـبعدين .. أمـانه عليك تعلمنـي أنـا وش حكيت لـك..؟

متعب: وش فيـك معصبـه لا تخـافين إنتي مـا قلتي إلا كل خير ..

صفاء: ميتو تـرى والله بـزعل لـو........

"قـاطعها متعب وهو يضحـك": ههههههههههههه (ميـتـو) كان من ضمن الحكي .. بـس حلو الدلـع منك و لايق لـي ..

"سكتـت صفاء وهي تنـاظر بالأرض و مصـدومه عجزت تـرد عليه": ............

متعب: أكلمـك وقت ثاني .. فمان الله..


"قفلـت صفاء الجوال و رمــتـه بالأرض بقهـر و أنكســر و تنـاثرت قطعه بـالغرفه .. أنقهرت مـن غباءها و ســوء تصـرفها .. 
مع إن هالشي خـارج إرادتها بس تفكيرهـا و هذيـانها فيه 24 ساعه هـو اللي وصلها لهالحالـه ..

"هـذا عقـاب رب العـالمين فيني"...........

تمتمـت صفاء بهالكلمه وهي تـروح لـدورة الميـاة و تترك جوالها متنـاثر وراهـا .. 
بـس مـا تنسآهــا له و راح تسعــى وراه لـما تعرف منه الحقيقـه هي وش قـالت...؟ بعدها تفكـَر كيف تتصـرف معاه..

-: هههههههههههههههههههههههههههههههههههههههه ..


وتين: حلال فيك التسطير يـا شيخه .. مـن جيت و إنتي تضحكيـن على سالفة البـاص خذي بريك شـوي..

"ناديا وهي مـا زالت تضحك": و ربـَي إن صـالح رهيـب رهـآبه فللللله و يوسـَع الصـدر ههههههههههههههههههههههه..

وتين: إيه بـس صـدره ضـايق ألحين و زعــلان ..

"ناديا وهي تمسـح دموع الضحـك": لبى عنونه مين زعـلـه! والله لا أحـوس خشـته حوس و ألخبـط كيانه و أقلـب جبهته لـركبته و ركبته لـرقبته..

"طيـَرت عيونها وتين": كـل هذا تسوينه عشـان صـالح ..

ناديا: طبعـآ بمسـاعدته هو مـا أقـدر لحآلي ههههههههههه..

"وتين وهي تقـاوم الضحكه": يعني تغـدين كـِشنه لـخـاطره..

"أنفجـرت ناديا بالضحك وهي تطيـح على وتين": قسـم قسمـات إنك تـُحفـه من وين تجيبين هـالسوالـف ههههههههههههههههه..

"وتين بـقهر وهي تبعدهـا عنها": من صـاااااااالح .. 
أوووف منـَك إنتي وش جـايك على الضحـك اليوم أبي أتكلـَم معاك بـجدَية شوي ..

"ناديا وهي تتعـدَل و تهوَي بيدها على وجهها": يــارب إنك ترحمني لا أمـوت من صويلـح و حركـآته..


"وتين أحتـارت كيف تفـاتحها بالموضوع .. مهـدَت بطرق كثيره بـس ناديا تضحـك وما تركـزَ معها أبـدآ"..

ناديا: شخبـار عمـوري؟

وتين: لا جديـد ..

"ناديا بحيره": وش فيـك طفيتي فجـأه أحسـَك متضـايقه من شي..

وتين: متضـايقه عشان صـالح..

ناديا: بسـم الله عليه وش صـاير لـه..؟

وتين: يبي يتـزوج ومـا لقينا لـه بنت الحـلال وهو زعـلان عشان كذا ..

"ناديا وهي تخـز وتين": يا جعلـك المـاغص قـولي آميـن ..

"خـافت وتين": ليييييييييه؟

"ناديا بـصرآخ": مـا تشوفيني قـدامك وش زيني و حـلاتي مـا قلتي أخطبـك لأخـوي..؟

"تفـاجأت وتين": صـدْق؟ توافقيـن عليـه؟

ناديا: ليه وش قـالوا لـك/ مجنونـه عشان أرفضـه..؟ ألف بنت تتمنـَاه و أنـا أولهم بـس إنتي نذلـه شكلك تكرهيني و مـااااا تحبيني..

"وتين مـا صدقتها لأن بـالها مع اللي تبيه و يبيهـا.. سـألتها بتوتر": إنتي صـادقه وإلا تمـزحين؟

"ناديا بـجديه": أيوه مـا أمـزح .. يعني إنتي و خالتي جيتوا عشـان هالموضـوع و مستحيه تعلـميـن..؟

وتين: امممم بـصــــرآحـه .... جينا عشـانـك ..

"أبتسمـت ناديا وهي تلعـب بخصـلات شعرها و تمثـَل الدلــع": فديـت هالجيـَـآت .. بس عطيني فـووورصه أفكـَرررررر..

وتين: من حقـَك بس أبي أسـألـك سؤال تجاوبيني بصراحه/ إنتي بعقلـك و قلبك و تفكيرك مـوافـقـه على صـالح و مقتنعه فيه؟

ناديا: أستهبل عليك يـا بنت مـابي لا فــُرصه ولا شـي .. و بعدين أنـا مقتنعه بـأي شخص يتقـدَم لي رسمـي و يكون رجـَـآل ومـا يعيبه شي فمـا بالك لـو كـان (صـالح ولد خالتي) اللي أخـلاقه و تربيته غنـيه عن التعريـف .. و ربـَي يشهد إن مـا أسمع عنـه إلا كل خيـر منكم ومـن أهلي..

وتين: طيـَب و ولـد عمتك اللي تحبينه و يحبـك؟

ناديا: لا تقـولين حـُب يا وتين اللي بيننـا حـرآم نسمـَيه حـُب لأنه إعجــاب و طيش تفكيـر لا أكثر ولا أقـل ..

وتين: بـس إنتم صـارلكم 3 سنوات بـــ.........

"تقـاطعها ناديا": قصـدك ثلاث سنوات جـالسه بالبيت مـن تخرجت من الثانوي و مـن الفضـاوة و الطفـش أسلـَي وقتي بالتفكير فيـه .. 
وهـو مـن ترك وظيفتـه الأولى من سنـه ونص جـالس بالبيت حـاله من حـالي تسـاوينا بالفشـل بس الفـرق إنه رجـَال (بالأسم) لأن الرجـوله شخصية و قـوة و إثبـات وجود بالمجتمع .. 
و أنـا بنت أكره الـدراسه و أحلم بالأستقـرار بحياة مـع زوج و عيال..ومـا تحقـَـق لي هـالحلم !!!

"تمـَت وتين سـاكته ثواني بدون مـا ترد .. تبي تستوعـب إن اللي قدامها ألحين هـي نفسهـا ناديا اللي قبل شوي ولاَ لأ "..

ناديا: تحسبيـن لي شـروط و أحلام معينه لـشريك حياتي؟ لا أبـدآ أنا عندي قنـاعه بإن اللي يجي مـن ربي خير .. إذا مكتـوب لي أتـزوج صالح خلاص نصيبي و قـدري مـا أعترض ولا أرفـض .. 

"وتين بتردد": طيـَب أنتي وش رأيـك بصالح كــ زوج..؟؟

"أبتسمــت ناديـا و هي ترتخــي بجلستهــا و تناظــر فــوق بخجـل": أمممممم تعجبنـي شخصيتــه حتى لـو أنه عـربـجـي بـس أحـس هـالـشي حلـو فيه لأن واضـح ** مع هـذا أن عنـده إحسـاس بالمسؤوليــه و يفكـَر بالأستقـرار و مـاسك و ظيفتـه و مقنـع فيه .. يعني قـنـوووع و مـو من هالشبـاب اللي مـا يعجبه شي و يطمـح لوظيفه فـوق مستــواه .. 
و بعدين شكـله حلو مـو شين يعني مـأمنه على عيـالي أنهم يطلعون حلـوين على أبوهـم " قـالتها وهي تضحــك" ..
هو حلو من قبل بس مع أهتمـامه بنفســـه الفـتـره هـذي زاد حـلاوه .. 

"وتين تسمعها وهي مبتسمـه وبخـآطرهــا": بلاك مـا تدرين أنه تغيــًر بسببك وعشآن خـآطرك .. 


"تكلمت وتين بصوت مسمـوع": ألحيـن أمـي جالســه تسـأل خالتـي عنـك وأكـيــد إذا أنتـي مـو محجــوزه أو مخطوبــه لأحـد راح يجـون أهـلـي و يطـلبـونـك لصالــح رسميـــآ .. 
أبـي أعــرف ألحين رأيـك النهائـي ..... أنتـــي موافقـــــــــه..؟؟؟

×× نهـــــايــــــــة البارت التاســــــــــــــع ××

©الـــجـــــــ العاشـــــر ـــــــــزء©

يوم الأثنيـــن 

14 محـــــــرم





-: كلها كلمه تقولها و تخلص ما صارت ...!!

"أم سطام وهي تصب لصالح شاي لأنها جالسه تفطر معاه بالصاله": لا حول ولا قوة إلا بالله .. أنت وش بلاك مستعجل ما صارلنا 3 أيام من خطبناها لك ** أركد خلهم يتشاورون و يردون لنا خبر ** ما راح يطولون أن شاء الله ..

صالح: طيب محنا غريبين أحنا خوالها ..

أم سطام: أصلآ عيب أهل البنت يردون الموافقه بدري كأنهم مو مصدقين خبر .. هذي الأصول انهم يطولون بالرد..

"طًير عيونه صالح": صز ..؟ عيب ..؟

أم سطام: ايه .. اصبر لأخر الأسبوع وأن شاء الله تجيك الموافقه .. والله أختي هنوف تمدحك حيل وتقول ما نلقى أحسن منه لبنتنا ..

"صالح بأرتياح": أجل تطمنت .. يآرب متى ينتهي الأسبوع ..


"وتين وهي تدخل الصاله": صباح الخير ..

"ام سطام وصالح بصوت واحد": صباح النور ..

"جلست وتين وهي تسأل صالح": غريبـــه صاحي بدري .. مـا عندك دوام؟؟

صالح: لو عندي دوام ما قـابلتك .. وبعدين أنتي وش عندك مـأجزه اليوم..؟

وتين: أذاكــــر .. 

صالح: قـدييييـمـه الدراســـه .. مدري شلون لك مزاج تذاكرين .. 

وتين: أنت ليه تكره الدراسه .. مآخذ موقف منها؟

صالح: موقف؟؟؟ إلا قولي مواقف .. هذا وأنا ماكملت الجامعه أجل لو كملت.. كان ألحين تقولين / صالح رحمة الله عليه ..

"صرخت أمــه": بسم عليك الله .. أنت مهبووووول..؟؟ ليه تفاول عن نفسك .. قـم أذلف لا عادها الله من جلسه معاك أنك تغثني وتزعلني ..


"فز صالح من مكانه وهو يحب على راسها وكاتم الضحكه": أمزح أمزح يالغاليــــه هذي وتين تسولف مو أنا..


وتين: أنا وش دخلني ..

ام سطام: أنتي أفطري وروحي ذاكري بلا كثرة كلام..

"ناظرت وتين بصالح وهي معصبه و تأشر له بيدها": هيــن أوريك ..



"رن جرس الشارع و قـام صالح يفتح الباب لقى ام الذيب .. رحب فيها ودخلت وباين عليها الضعف.. جاب الحصير وحط المركآ وهو يستأذنها" 

صالح: بعد اذنك خاله أنادي أمي..


"ثواني وجت أم سطام ومعها وتين وأنصدموا من شكل أم الذيب وهي جالسه على الحصير وحاطه أيدينها على رأسها"..

وتين: كيف حالك خاله ..؟

"أم الذيب بحسره": أقول بخير وأنا مـا شفت الخير!!

"أم سطام وهي تجلس جنبها": عسى ماشر يا أم الذيب؟

أم الذيب: صايل يهددني .. و صاير يمد يده علي و يضربني ..

"شهقت وتين بصوت عالي": أووووف ليه يضربك حرام عليه هذا عقوق ياخاله..

"ألتفتت أم سطام على وتين": روحي قولي للخدامه تجيب الشاي و القهوه و أجلسي ذاكري ..

"وتين عرفت أن امها تصرَفها ما تبيها تعرف شي عن حياة أم الذيب لأن هالشي يضايق أم الذيب نفسها!! ما تحب أحد يشوف ضعفها وهي اللي دايم تبين قدام الناس قويــــه بس أخلاق ولدها صايل كسرتها!!"..


أم سطام: وش فيه صايل ما كان كذا ..

أم الذيب: ذبحني ياوخيتي ** ما عنده سيره إلا الفلوس علَ قلبي عليها .. 

ام سطام: عطيه و فكـَي عمرك ..

أم الذيب: لا ما أقدر هذي وصية أبو الذيب !!

ام سطام: هو يهدَدك؟

ام الذيب: أيه يهددني يقول أن مـا كتبتي حلالك بأسمي راح أذبحك!!

" أم سطام بأستياء": أعوذ بالله ليه يذبحك؟؟ أجل اشتري حياتك تراه مجنون ويسويها .. هو ذبح أبوه قبلك من كثر ما أذ َاه وطلـَع الشيب براسه لين موَته!! وأنتي حرمه ما لك لا حول ولا قوه .. أشتري حياتك و عطيه لو نص الحلال المهم يكف شرَه عنك ..

"أم الذيب بعناد": أنا ما أرجـع عن كلمتي .. و أن ما عقل أبلغ عنه الشرطـــــــه !!!

أم سطام: بس ما فيه دليل يثبت عليه التهمــه ..

أم الذيب: وإلا راح أعلـَم عليه صالح وعمر أخليهم يربونه عدل..

أم سطام: لا يا أم الذيب لا تدخلين عيالنا بمشاكلك مع ولدك ترى والله توصل بينهم للسجون وأنتي ما ترضينها لنا ..

"سكتت أم الذيب و نزَلت رأسها و عيونها تدمع": أجل ما لي إلا شي واحد..

أم سطام: وش هو ..؟

أم الذيب: أني أنام الليل عندكم و أن جاء الصبح أرجع لبيتي آخاف يجيني و أنا نايمه و يذبحني و أمسي ولا أصبح على هالدنيـــا ..

أم سطام : الله يعطيك طولة العمر .. وأن كان هالشي يريحك أبشري من بكره أجهز لك فراشك بالحوش تنامين .. وإذا ودك تجلسين عندنا العمر كله لك عين فراش و عين لحآف ..

أم الذيب: ما تقصرين يا وخيتي الله يعافيك و يبقيك .. بس والله ما ودي إلا بهالنومـــه و بالنهار مـا علي خلاف .. بس أبي تشاورين رجلك وعيالك أخاف أنهم يتضايقون من قعدتي عندكم..

أم سطام: لا بالعكس من غير ما أشاورهم هذا بيتك *** وأحنا جيرآن و عشرة عمر ما بيننا هالسوالف ..

أم الذيب: الله يسلمك ويعافيك ..




**************************



كانت جالسه بغرفتها و تقـلـَب بجهازها الجديد اللي لقته على طاولة غرفتها من أبوها لأنها كسرت جهازها بلحظة غضب و لسبب مجهول محد يعرفه إلا هي وبس .. و رفضت تشتري غيره لكن أبوها ما طاوعه قلبه يتركها بدون جهاز.. 

هناء: عجبك الجهاز الجديد؟

"صفاء بدون نفس": عادي.. 

هناء: حرآم عليك أبوي شايل همك و يشتري و يدلعك و أنتي تردَين بدون نفس .. هذا بدل ما تروحين تشكرينه!!

صفاء: بروح له ألحين .. توني صاحيه من النوم أبي أروَق شوي ..

"هناء وهي تخزَها": طيب إذا روقتي قولي له بعد ليه كسرتي الأول .. ترى مسويه لغز من يوم الأربعاء نفسيتك عليها السلام ولا لك خلق لأحد .. وما علمتينا وش السبب ..

"صفاء بعصبيه": تعرفين تطلعين برااااااااا..؟

هناء: أكيد أطلع أجل أقابلك وش أسوي .. 

"طلعت هناء .. وفتحت صفاء درجها و أخذت الشريحه و حطتها بالجهاز .. جلست تضبط الوقت و اللغه و ثواني و رنَ الجوال بنغمة مسج.. فتحته لقته من رقـــم غريب لأنها ما بعد نسخت الأرقآم"..




© مـن {عشقتــگ}.. قمـت أردد هالحروف 
" مـاني {مرتآآح} بغيابــگ "
وش تبي أگـــثر .. 
وأنا{ منـــگ} أهـاب..!
ياهـ يا كــبري بعيني .. وأنا في{قلبــــگ} أهيـم
يـا دفاك .. 
إن قلت وينـــگ ..لا تخليني أمـوووت..©


"جلست تتأمل المسج و تعضَ شفـايفها بتوتر ..لأنها من يوم الأربعاء و هي مـا تدري عنه ولا تجرأت تتصل عليه و تسأله .. و ألحين أرسل لها مسج و يلمـَح لها بالعشق و بالغياب .. أول مره!!..

رن جوالها بنغمة مسج ثاني .. تسـارعت دقـآت قلبها وهي تفتحــه"...


© تصــور..
لــو ترك قلبك حبيب كان به هآيــم

تخيــل..
لــو قســى قلبك!!
من إللي عـاد بي يرحــم؟؟

أنا ماعــاد لي عالــم.. ولا بـــه شي يهنينــي
بعد ((زعــــلك)) مـا ظني أعيش بيوم بــه أنعـــم!©


"شهقـت و الدموع متحجره بعيونها و تتمتم ": و صار يهتم لرضـآي .. مـا أصدق مستحييييييل .. طيب انا وش قلت له؟؟؟

"كانت راح تتهور و تتصل عليه بس تعوذت من الشيطان و أتصلت على وتين تخبرها باللي صار"..

وتين: الحمدلله على السلامــه ** و أخيرآ شريتي جهاز ملـَيت من مكالمات الثابت..

"صفاء وصوتها مخنوق": من أبوي اشتراه لي .. لقيت ميتو مرسل لي مسجآت الظاهر أني فضحت نفسي عنده!!

وتين: ليه وش أرسل؟

"صفاء بحيره": عن العشق والغياب والأعتذار .. أووووف ما كان ودي يعرف بمشآعري تجاهه و ربـَي توهقت ألحين .. 

وتين: ما صار إلاَ اللي ودك فيــه .. مو كان همـَك أنه يحس فيك؟

صفاء: بس مو بهالطريقه .. انا صغـرت بعينه ألحين أحســه صـار يحتقرني!! والله ما راح يحترمني لأن مـا فيه رجـَال بالدنيا يتعلق ببنت راميه نفسها عليه ..

وتين: وش هالكلام أنتي بنت عمته و من لحمه و دمـَه ما راح ينظر لك بهالحقآره هذي ..

"صفاء بقهر": هو ما علـَمني وش قلت له شلون يحترمني؟ 
أكيد أني خبـَصت و جبـْت له العيد بدري..
أنتي تحسبين كل الرجال يحبون بصدق و أخلاص مثل عـُمرك؟ تحسبينهم لا دقــَت قلوبهم يفكرون بالزواج مثل صالح؟ 
لأ يا وتين .. باقي فيه نـاس متخلفين و مريضين و أستغلاليين و يلعبون بعقول البنات ..

"وتين وهي تحاول تهدَي من أنفعالها": أهدي يا صفاء أنت تتكلـَمين عنه و كأنه عدوَك مـو ميتو اللي تحبـَين الأرض اللي يمشي عليها .. صدقيني ما رآح يضرَك بشيء بالعكـس يخـآف عليك أكثر من أي شي بحيـآته .. أنتي عطيتيه أغلى مـا عندك وهو راح يرد لـك العطيـَه صدقينـــي!! 

صفاء: كنت أتمنى يحبني لـشخصيتي و لأخلاقي مـو يتعاطف معاي و يسايرني .. أحسـَـه رآح يتعاطف أكثر من أنه يحبَ بـ صـدْق!! 

وتين: طيب طيب .. حاولي تكلمينه وتعرفين منه اللي صار..

صفاء: لأ ما راح أتصل .. أبي أشـوف وش يطلع معـآه..



#######



: ولا شــــــــي!!

"فـارس وهو جالس قبال عمر يناظره بضيق": معقولــــه؟ يعني مـا أستفدت شي من التقرير بس مشـاوير على الفاضي..

عمر: بالعكس إنت تخلصت من عـُقـدة المستشفى اللي كنت فيه..

"مـا ردَ عليه فارس و تم سرحآن و عـآجز ينطق بحرف وآحد..
أبتسـم عمر و قـام يحضنه و يمسح على ظهره بحنآن" : أمـزح معآك يالـدب .. و الله عندي لك بشــاره تفرح قلبك..

"تفـاجأ فارس و هو يبعد عن عمـر": بذمتك .. وش البشـآره؟

"صالح وهو ينـاظرهم و مبتسـم": لا لا تقـول بسرعه نبي شويـة تشويـق و آكشن..

عمر: لا حرآم عليك مـا أصبر لازم أقول لـه..

"فـارس بتوتر": خالي ترى مـآني ناقـص ..

عمر: خلاص راح أقـول لـك .. الأستشــ..........

"قـاطعه صالح بإستهبال": لا تقـول أنتظـر لما يردَون أهـل ناديا بالموافقـه و تصير الفـرحه فرحتين..

"ألتفت عليه عمـر و قـال بجدَيه": ترى أذيتنا بـناديا!!! خلـني أقول لـه أبي أطمنه على حآلته ترى الولـد تضـايق منك ..

صالح: براحتك ..

"ألتفـت عمر لـفارس": اليوم قـابلت الاستشـاري و طمنـَي عليك يقول ان حـالتك مـو ذيك الخطوره و وضعـك جدآ طبيعي و لو بغيـت تسوي العمليــه بتكون نسبة نجاحها 96 %!!! و طبعآ مـا راح يتـم شي إلا بعد ما تقـابل الأستشاري و الأخصائي و الدكتــور و أنا سويت لـك موعد قريب أن شاء الله ..

"أنصــــدم فارس .. وتم يناظر بعمــر وهو مو مصــدَق .. حـس عمر بنظراتــه أنه مـو مستوعب": أنـت بخيــر يا فـارس و كل الفحوصــات اللي سـووها لك المستشفــى ذاك أنســاها .. الأستشـاري تفاجأ لما شاف التقرير يقول / أكيــد المستشــفى مو حاسين بالمسؤوليــه ولا يشتغلون بضميــر لأن العمليه سهله مو ذيك الخطوره!!..

" أنصــدم فارس أكثر وما حس إلا والدموع تتجمع بعيونــه .. فز من مكانه بسرعــــه وراح داخل يبشـَر جدته و وتيـــن وهو يصيــح نســى أنه رجـَال ودموعــه محسوبـه عليه"..

"صالح بذهـول": لا يكون يصيـح..؟

عمر: حتى لو صـآح لا تلومـــه .. شفـت الفرق بين المستشفييـن؟ و ربـَي لعبـوا بحسبته الله لا يـوفقـهم ..


ـــــــــــــــــــــــــــــــ


"دخل فارس المطبخ لقى جدته تجهز العشــاء مع وتين و الخدامه .. راح حضنها بقوه و هو يصيح .. أنخرعت أم سطام وهي تهزه بقوة": وش فيك وش صاير؟؟

"فارس و هو يغطي وجهه بيدينــه": لقيت عــلاج يا جده خلااااص راح أسوي العمليه .. 

"صرخت وتين وهي تنطط": وآآآآآآآآآآآآو أخيرآ و أخيرآ فروووس بـس من قـال لـك..؟ 

"فـارس وهو يمسح دموعه": عمر توه قـال لـي ..

"مسكـت أم سطام طرف طرحتها وهي تمسح دموعها من الفرحــه": يا رب لك الحمـد ربي استجآب الدعوات ..

فارس: ماني مصدق و الله أني بحلم .. قـالوا لي مستحيييييييييييل و المستحيل صـاااااار شلوووون..؟

أم سطام: ربـَك ما ينسى عبيده .. ومـا فيه شي بعيد عن اللي مـا تنام عينـــه ..

"وتين خنقتها العبره من منظـر امها و فارس .. أخذت نفس طويل وهي تقاوم الدموع": خلاااص خلـَونا نفرح بهالبشاره الحلـوه بدون دمـوع .. 

فارس: الحمدلله الحمدلله.. جدي وينه أبي أبشره؟

وتين: عند جارنا أبو محمد أنتظر لما يجي ..

فارس: أبروح أصلي ركعتين شكر لله عن أذنكم .. 

"طلع فارس من المطبخ و ظلت أم سطام تصيح لأنها تذكرت بنتها وجدآن و الحرمآن اللي يعيشه فـآرس .. مع إنهم ما قصروا معآه بس يظل فيه غالي غآيب عن حيآته وهو وجود أمه و أبوه حولـه"..

"وتين وهي تمسك يـد أمها وتمسح عليها": خلآص يمه تعوذي من الشيطآن و روحي أجلسي مع أم الذيب تركتيها لحالها إنتي ناسيه إنها بتنام عندنا اليوم ..

أم سطام: لا مـا نسيت.. خلاص أنا رايحه جيبي لنا العشاء بالحوش ..

وتين: أبشري ثواني بس أجهزه لكم
يــــوم السبــــت

19 محـــــرم






الســاعه 4 ونص الفجــر .. 

دخل سطام لغرفة سعد و فارس عشان يصحيهم يراجعون اللي ذاكروه امس لأن اليوم هو أول يـوم أمتحانات لطلاب المدارس .. 

"سعد بتذمـَر وهو يغطي رأسه بالبطانيه عـن ضوء اللمبــه": يوووه ابناااام ..

"سطام وهو يهز جسمه بخفه": قـوم أبي أراجع معاك الرياضيات ..

"تأفف سعد": اوووف حافظه و فاهمه ياخي خلني أنااااام..

"سحب سطام البطانيه بقوه و صــرخ بوجـهه .. يعرف أن سعد ما يجي معاه الطيب والهدوء": قووووم غسـَل و ألحقني للصالــه بسرررررعه .. عندك دقيقتين لو تأخرت شوف وش رآح أسوي فيك ..

"فـارس صحى على أصواتهم .. و قام من فراشه بكسل و رآح لـدورة المياه .. يعرف حرص سطام على دراستهم لدرجه أنه ينظـَم وقته مع وقت مذاكرتهم .. لأنه يهتم بمستقبلهم حيل . و أخذوها عـاده منه كل فترة امتحانات..

بعد ما أنتهى أخذ كتابه و جلس بالصاله قبـال وتين اللي حاطـه الملزمــه بحضنها و سرحـآنه"..

فآرس: ياهوووووه .. وين وصلتي؟؟

وتين: أحس مالي نفس أدرس .. 

فارس: لا يشوفك خالي سطام يعطيك محآضره خارج المنهج اللي تذاكرينه و مفروضــه عليك ..

"أبتسمت وتين": هالمحاضرات عليك أنت و سعد مـو علي .. 

فارس: أنتي رآيقـه اليوم بزياده حتى مـو نعسآنه ولا دايخه ..

"وتين وهي ترتخي بجلستها": مبسوطـــه لأن خطبة ناديـا و صـالح تمـَت على خير بعد موافقـة ندوَش و أهلهـا ..

فآرس: متى يسـوَون الفحـص؟

وتين: اليـوم أن شاء الله ..


"دخل سعد وهو يتحلـطم بصوت مسموع": أووووف متى يتزوج و يفكـَنا من حكرته .. ليت أمي أمـس أخطبت أخـت ناديا لسطـَام بعد.. بالطقــَاق لو أنها بـزر أهم شي يروح عننا .. 

وتين: أقـول ذاكر لا يسمعـك سطام ..

سعد: أقول لـه حـآفـظ و فـاهم ما يرد علي غصـب أطيعه..

"على دخول سطـام الصاله سمع كلامــه ومـا علـَق عليه.. جلس و فتح الكتـاب و كتب له سؤال عشان يحلـَه": 


س/ العدد النسبي 2.54 مقرباً إلى أقرب جزء من مائة هو:

أ)2.54 
ب)2.55 
ج) 2.5 
د)2.53 


"قـرَب له سعد وهو فـاتح فمه و تـم يتـأمـَل بالسؤال ولا هـو عارف يجاوب .. رد بأرتبـاك": أأأ ما أعـرف أجابته .. طيب عطني سـؤال غيره .. 


"أخـذ سطـام نفـس طويل و كتب له سؤال ثاني":


أ) أكمل ما يلي :

1- كل زاويتين متقابلتين بالرأس ...........................

2- المعكوس الجمعي للعدد -2 هو ...........




"تنـَح سعد و توهـق .. ما عرف الأجابــه .. رد على سطـام بخوف": هذا الـدرس معنا؟؟

"عقـد حواجبه سطـام وهو متفـاجأ منه": أيه أجل جايبه من راسـي..

سعد: أخـاف أنك مخربط بين كتابي و كتاب فارس .. ترى أنـا دروسي مو كـذا!!

"ضحـك فارس وهو يرفع كتابه": هههههههههههههه هـذا هو معي .. 

سطام: لا ياشييييييخ .. مخرَف أنا مـا أعرف كتابك؟؟ اقول جـاوب على الأسئـله و بدون أستهبـال ..

سعد: انت تعطيني أسئله صعبـه أول مـرَه أسمع فيها ..

"انفجر سطـام فيه بالتهزيئ لـدرجة أن وتين خطفـت كتابها و لصقـته بوجهها و جلست تحفـظ بتركيــز .. و فارس صـدَ و جلس يحفـظ بصوت عااااالي"..

سطام: أنت مـو طبيعي مو صـااااااحي .. 
يعني فوق ما أنـا متابعك و مهتم بدراستك أول بأول و جآيب لـك مدرس خصوصـي و للحين مـانت عارف وين ربـَي حاطـك بهالمـاده؟؟؟؟ كذا تحسـَسني أنك بعمرك مـا درست ماده أسمها رياضيـآت ** 
بعمرك ما عرفت وش الـزوايا و الأعداد النسبيــــه .. 
عيب عليك عيييييييب أستح على وجهك لا تفشـَل نفسك و تفشلنا عند النـاس .. صحصح معاااااااي و ركــَـز .. تعوذ من الشيطـاااان و اترك هالحركآت البايخه عنك ..

"خنقته العبره سعد و ودَه يصيح من كثر التهزيئ.. حـس أنه فعلآ يعاني من النسيـآن بس ماحد حآس فيه .. كل سنه يدرسها مـا يتخرج منها إلا بالعافيــه ولا يسلم من تعليقات أهله و أساتذته عليــه".. 

"سطام بعد مـا هدأ": سعـد .. أنت نمت أمـس كويـس؟؟

"هـز راسه سعد بنعم وهو مـاد البوز و زعـلان"..

سطام: فيه شي منت فاهمــه بالمـاده؟؟

"رد سعد بصوت مبحوح": أنا على الورقه أحلَ بس مـا أعرف أحل قدامك .. 

سطام: يعني أترك الأسئله و أروح و أرجع بعد مـا تحلـَها؟؟

"وتين بتأكيد": أيوه سطام ترى أنا تصير معاي هالحـاله لما يكون أحد واقـف فوق رأسي ما أركـَز ..

"ناظـرها سطام بطرف عين": ركـزي بمذاكرتك مو محتـاج منك حلول ..

"ابتسمت وتين بأحرآج و رجعت تذاكر .. قـام سطام وهو يكلـَـم سعد": أنا راح أجلس على الكمبيوتر بالغرفه الثانيــه .. أخليك تذاكر بنفسك بس مـابي أسمع صوتك تتكلم مع وتين و فارس طيب ..

سعد: خلاص اللي تآمر فيه ..





******************************





و في المستشـفـى .. 



كانوا جالسن عمـر و صالح ينتظرون ناصــر و أخته ناديــا عشـان يسوون الفحص الطبي .. 
لأن اهل ناديــا ردَوا لهم الموافقـه و راحوا أبو سطام و أم سطام لبيتهم و أخطبوهــا رسمـــيآ.. 

"صالح وهو يتلفت بتوتر": وش فيهم تأخروا؟

"عمر وهو يعـدَل شماغه": وش فيك مستعجل ألحين يجون ..

صالح: أخـاف غيروا رأيهم.؟؟

عمر: يبي لك تصطيـر أنت و وجهك خير أن شاء الله ليه يغيرون رأيهم هي فوضــى؟

صالح: طيب شكلي ضـابط!! أهم شي السكسوكه دقــَق فيها أخآف مـايله..

" أبتسـم عمر و برزت خدوده": و ربـَي كأنك معرس بس نـاقصك البشـت ..

صالح: صز!! أهـم شي أني أعجبها لأن هي أول مره تشوفني بعد الخطبــه ..

"عمـر وهو كاتم الضحكــه": قصـدك أول مره تشوفـك كاشخ من غير ثـوب نوم..

"دزَه صالح بمـزح": ضـف وجهك يالهيس أحسن منك أنت اللي شـوي و تنام بكشختك مـا تمل من نفسك دآيم أنيق ..

"ضحـك عمر": ههههههههههههههه مـا عندك مخرج وما أنت قـادر تمسك علي شي شيــن ..

"صالح وهو يحرَك حواجبه": إلا .. أنـا راح أتزوج و أنت للحين عـآنس موووووت قهـر ..

عمر: لا تقول عـانس كذا تحسـَسني أني بنـت .. مية مره أقـول لـك عـزوووووبي .. وبعدين أنا بعد اربع شهـور أن شاء الله رآح أعرس يعني أخـاويك و نسوَي عرسنا بيوم واحد .. 

صالح: 4 شهور؟؟ وش هالدقــَه ذكـرتني بسطـام كل حساباته بالساعات و الدقـايق.. 

"ضـربه عمر بكوعه بخفـَه وهو يهمس له": جـت خطيبتـك مع أخوها ..

"التفت صالح و شـافهم .. فـزَ بسرعه وهو يعـدَل ثوبه و شماغه بتوتر"...

"قـرَب له ناصر و صافحه و ناديــا واقفـه بعيد عنهم بمسافه": ياهلا بالنسيب .. عسى ما تأخرنا عليكم ..

صالح: بالعكس ما تأخرتوا ولا شي .. 

ناصر: كيف حالـك عمر أن شاء الله تمام ..


"ناديا عينها على عمر تناظــره بتأمل و ودَها تتصل على وتين تعلـَمها أنها واقفه ألحين تشـوفه .. بس أكتفـت بمسج": (أنا ألحين بالمستشفى و عـُمرك واقـف قدامي .. ياليتك معاي تشوفينه و تكحلين عيونك) 

وتين: (و ربـَي أنك رايقه .. نـاظري بزوجك و أبعـدي عن عمري)

ناديا: (يالبـَيه يا زوجي مـابي أناظره أخـاف أطيح من طولي .. يماه يـا ملحه و يازينه وهو كـاشخ)


"قرب ناصر لناديــا ": تعالي معاي أوديك تسوين الفحص..

"حطـَت ناديا جوالها بالشنطه و مشت وراه و دخلت لغرفـة الفحص"..


وبعد ربع ســاعه ...

طلع صـالح من الغرفه وهو حـاط أيده على مكان الأبره و عمر يناظره ومبتســم ..

عمر: توجعـــك يدك؟؟ ..

صالح: عـادي .. بس أنا شايل هـمَ ناديا والله خايف تعـوَرها الأبره .. عاد هي رقيقه مـا تتحمـَل..

عمر: لا تخـآف عليها كلها كم دمعه تنزل و ترتاح نفسيتها ..

صالح: طيب أسمع اليوم أن شاء الله أبيك تطلع نتيجة الفحص عشان نملـَك ..

"طيـَر عيونه عمر": بيب بيب تبيه بهالسرعــه!!!.. مـا يصير أنت مآخذ كل شي ببساطــه .. زين إذا قدرت أطلعه لك بأسبوع واحد هذا شغلته طويله و تحتاج وقت ..

صالح: ما تحتاج لشي عند الواســطه .. انت تقدر تطلـَعه لي بأقرب وقت تقدر عليه ..

عمر: أحاول خلال هالأسبوع .. وبعدين لا تستعجل فيه لأن الملكــه مـارح تتم إلا بعد الأمتحانات .. يعني بعد أسبوعين .. 




^^^^^^^^^^^^^^^^^^^^^^^^^^^^





: بعد أسبوعيـــن؟؟؟




"وتين وهي حاضنه كتابها و تلعب بخصلآت شعرهـآ": أيوه .. مآني مصدقـــه و أخيرآ نفرح بصالح وناديا .. 

"أحلام بغـِيـره": من اللي أختـار له ناديا؟ إنتي و إلاَ عمي وإلاَ هـو من نفسه..

"وتين تدري إن ما همـَها صالح بس تبي تجس النبض و تشوف إذا إنهم فكـَروا يخطبونها أو لأ .. ردَت ببرود مع كذبـه بيضاء": نصيب .. و بعدين أمي زمـان قبل أكثر من عشر سنوات كانت تبيها لـصالح و أتفـقـت هي وخالتي بس نسوا السـالفه و ألحين سبحآن الله صاروا من نصيب بعض..

"أحلام بعفويه": أمممم .. طيب أبسألك ولـد جيرانكم هذا اللي سولفتي معاه بالعيـد خآطـــب؟

"طيـَرت عيونها وتين و أنقهرت منها لأنها تسـأل عنه و واضح إنها تفكر فيه": أي واحد مـا أذكـر إني سولفت مع أحد..؟

أحلام: هـذاك أبو خدود و جسمه عضلات اللي كان جايب لأخته قـاتوهآت و عطـاها بالحوش..

"أنقهرت وتين زيـاده لأنها توصفه و حافظه شكله عـدل و تذكر كل تفاصيله.. ردَت و تسوي نفسها طبيعيـه": قصـدك عبدالكريم؟ لأ مـو خاطب ..

أحلام: لأ .. قصدي عـمـــر..!!!

"عضـَت شفايفها وتين و هي تحك رأسها تفكر كيف تتصرف معاها .. ودَها تكفخها بالكتاب و ودَها تمسـك علبة الحمضيات اللي قدامها و تصبـَها فوق راسها"..

أحلام: عرفتيه.. هو صديـق صـالح ..

وتين: أهاااا عرفته .. هذاك خاطـب بنت عمه من زمآن و عرسـه بالصيف..

"تغيـَرت ملامح أحلام": صدْق..؟

وتين: صـدقيييييييـن بعد .. إن شـاءالله تحضرين عرسه ..

أحلام: عـاد حلـوه خطيبته ..؟

"أبتسمـت وتين وهي كاتمه الضحكـه": يقولون إنها أخــــت الـقــمــــر ..

"أحلام بـضيق": الله يهنيهم..

"قـامت وتين وهي تآخذ كتابها": آمـيــــن .. أنا بروح أذاكر بغرفه ثانيه إن قـابلتك أخذتنا السوالف..





****
و في الدوانيــه ..
كان جالس أبو سطـَام يكلـَم اخوه أبو مشعـل يبشره بخطبة صـالح..
أبو سطام: الله يبارك فيك و عقبال ما نفرح بعيالك ..
أبو مشعل: ان شاء الله و نفرح بسطام قريب .. 
أبو سطام: ان شاءالله .. انا والله ما كنت أبي صالح يطلع عن بنات عمه وعماته بس هو اللي أختار و خبرك عـاد صالح ولدي المدلـَل من يومـه ما أرفـض له طلب .. 
أبو مشعل: أيه يا خوي داري أنه المدلل .. هذا كله بسبـَة الحـادث اللي صار له يومن عمره سـت سنين و كان بين الحياه و الـموت ** 
ربـَي رحمه برحمته و أنت من يومها و تعامله و كأنه ولدك الوحيد و ما عندك غيره ..
أبو سطام: لا ترجـَعني لـذيك الأيام يا سعـد .. واللـه لـيومي هذا و كل ما أناظـر فيه ما أصدق أنه هو نفس الولـد اللي كان بالعنايــه بين الحياه والموت ..
أبو مشعل: ألحين الولد كبر و قريب تشوف عياله و الله يعطيهم الصحه والعافيه .. 
أبو سطام: آمين يا خـوي .. يالله مابي أطـوَل عليك أبي أكلـَم خواتي رفعه وقمــراء أتطمـَن عليهن و أبشرهن بخطبة صالح .. فمان الله ..
ابو مشعل: فمان الله..
###############################
يــوم الأربعـــاء
29 محـــرم
كان آخر يوم لأمتحانات نصف السنه الدراسيـــه و نهاية ترم كـامل .. 
كانت نهايتــه سعيده على الكل ** بالـذات صالح لأن الـيـوم حفـلة ملكته و راح يشوف ناديـا لأوَل مـره على الطبيعــه من بعد مواقـف كثيره كـان يشوفها بس من وراء الغطــاء ومـا يسمع إلا همساتها و ضحكها .. 
و اليوم يشوفهـا كلها و يتأملها براحتــه .. 
نـاوي على أشيــاء كثيــره يسويها لـما يواجهها .. مـا علـَم أحد فيها لأن مـن طلعت ورقـة الفحـص الطبـَي و هو مـا ذاق الراحــه من كثر التفكيــر .. 
يحـس نفسه قطع خطـوات كثيره بخطـوه وحده .. و على قولته / كبر خمس سنوات .. شعوره صعب عاجز يوصفــه .. حتى تصرفـاته توحي بأنه حـآير ومـا يعرف يتصرف ..
"عمر وهو يسـوق السياره و متفـاجأ من اللي يسمعه": أيــش؟؟ أستعجلـت !!!
"صالح بحيـره": يآخي مدري أخاف أندم .. يعني أخاف أني مـو قـدَ المسؤوليـــه و مابي أظلـمها معاي..
عمر: هـذا حكي مسلسلات .. صالح وش فيـك أنهبلـت؟؟ ترى اليـوم ملكتك يعني خلااااص أنـت ودَعت العزوبيــه .. للحين جالس على أطـلال صالح القديم..؟؟ 
بس مـا ألـومك هذا من الربكه و الخوف لكن ما عليــه كل هالمشـاعر تزول و تهون لما تشـوف زوجتك ..
"ابتسـم صالح بسرعــه و روَق من كلام عمر و هو يتذكـر": ياحليلناااااا .. تذكر لما كنـَا بالبر مع الشباب و كان كل واحد يتكلـَم عن مواصفات شريكـة حياته!!
أبو عطـا و أبو طلـق يبونها أُنثى و رقيقـه و نـاعمه و من هالأحـلام اللي ما تخلـص .. و أنا جـالس و أضحك عليهم و أكسـَر من مجاديفهم .. و سبحآن الله دارت الأيـآم و طلعت بحيآتي أبـو النـَود .. 
يآآآآه مـاااااا كانت حلمي بس تحققت لي ههههههههههههه..
"ضحـك عمر": هههههههههههه أمـوووت بالقـنـُوع ..
"صالح وهو يناظر نفسه بالمرايه اللي قدامه و يعدَل شمـآغه": شكلي تمـام .. ترى ما بقى إلا دقـايق و نوصل للخـرج ..
عمر: تمام.. طيب أنا إذا وصلتك ويـن أنتظـرك؟ الحفـله ببيتهم و كلـَها حريم ومـا حولي رجــآل.. 
صالح: أجلس بالسيـاره لـما أخلـص ..
عمر: سـوَاق أبوك أنا؟
صالح: محشـوم يالغــالـي .. بس والله مـا أعرف وش الوضع هنـاك ..
عمر: نوصل ونشوف.. 
×××××××××××××××××××××××××××
وفي بيت أهـل ناديا .. 
كان التنظيم والترتيب والتنسيق الحلـو هو عنوان المكـان .. 
أم ناديا أشرفت على كل تفاصيل الحفله و باين المجهود و التعب فيها ..
"وتين وهي جالســه بجنب ناديا على الكوشــه": مـا شاء الله .. خـالتي مو مقصره ربـَي يعطيها العافيــه .. حيل متكلـفه على التجهيزات .. حاجزه البوفيه و المصوره و الكوشـه و الدي جي .. 
اعجبني شكل الطاولات مع الكراسي و لونها مميز و حلو من لـون الكوشـه..
"ناديا بأرتباك": يا عمري عليها مامي .. تحـس بالمسؤوليـه قـدام الناس لأني أول وحده من البنات أتـزوج .. حتى ما عندي خوات أكبر مني يساعدونها بالتجهيز للحفـله..
وتين: شكلـك تعبـْتي معـاها أنتي بعد ..
ناديا: أووووه أجهـَز لنفسي من جهه و لحفلتـي من جهه ..
"وتين وهي تنـاظرها بتأمل": ينعن شتلت طـالعه قمـر اليوم ما شـاءالله .. الله يعين قـلـب أخوي لا ينجلـط و يصير له شي ..
"ناديا بخجل": بسـم الله عليه .. 
وتين: ترى حتى أنا أخـاف على أخوي من عيـون الحسـَاد و خصوصآ اللي قدامي ودَي أشوتها من القهر اللي فيني ..
"رفعت عيونها نـاديا و ناظرت بأحلام اللي كانت جالسه قبالها": وش فيها كذا قـااااافله معها من جات هـِنا .. 
وتين: مدري عنها .. عـاد أمس متحمسه تقول/ صالح بحسبة أخوي و أتمنى لـه كل خير و راح أفـرح له من قلبي .. سبحان الله ما شفـت منها شي .. 
"ناديا بضيق": مثل بنات عمتي .. قبل كـانوا يقولون لي/ إذا ملـَـكتي راح نوقـف معاك و إحنا بحسبة خواتـك الكبار .. و ربـَي ما أتصلوا علي ولا قـالوا/ مبروووك .. مـا شفتهم إلا من شوي سلـَموا و جلسوا بالزاويه ما كأنهم يعرفوني ..
وتين: يمكن زعلانين عشانك مو من نصيب أخوهـم ..
ناديا: من زين هالأخو عـاد .. يوم عرف بخطبتي زعل و راح سـافر له أكثر من اسبوعين .. 
لا و عمتي كلـَمت بابا تبي تخطبني له عشان تطيـَب خآطر ولدها؟؟
وتين: من جـدَك؟؟ طيب وش رد عليها أبوك؟
"ناديا وهي كاتمه الضحكـه": قالها أبوي/ أولآ البنت مخطوبه .. و ثانيآ لـو ما يبقى رجـال ما عطيتـك بنتي لـولدك..!!!
"وتين وهي تضحك": ههههههههه أحسن .. 
"صعدوا الكوشــه داليا و ريناد اللي حضروا الحفله مع أمهم عشان جيرانهم .. سلـَموا على ناديا و جلسوا جنبها"..
"ريناد بـجرأه": ترى أحنا بنات جيران صـالح و خواته بعد .. أنتبهي على أخونـا وحطيه بعيـوووووونك ..
"أبتسمـت ناديا": أعرفك يا بنت و أتذكرك .. و بعدين انتم وصـَوه علي هو الرجـَال مو أنـا ..
"ريناد بمـزح": يعني إذا دخل عـادي أوقف جنبه و أسولف معاه و أقول لـه..........
"تقاطعها ناديا و تسوي نفسها معصبه": لا والله أن قرَبتي له لأحـش رجولـك هذا زوجي و أغـار عليه ..
"ضحكـوا البنات و وقفـوا وهم يستـأذنون منها عشان بيرقصـون "..
داليا: نخليك على راحتك .. ألف مبروك الله يسعدكم و يوفقكم ..
ناديا: الله يسلمك حبيبتي ..
"نزلوا داليا وريناد و قرَبت وتين لناديا وهي تهمس": الله يجزاهم خير بنـات جيرانا داليا و ريناد مهتمـات حيل بالحفله و حضـروا عشاني أنا و أهلي ..
ناديا: أيوه مرررره عسل .. أرتحـت لهم والله ..
وتين: أبي أتصل على صلـَوحي أشوف وين وصل ..
"اتصلت وتين وبسرعه رد صالح": انا عند الباب خـذي لي طريق ..
وتين: طيـَب أنا جايــه لك ..
"قفـلت وتين و قـامت وهي تعدل فستانها": صالح راح يدخل ألحين ..
"ناديا وهي تصر على أسنانها بخوف": يمااااه .. توته خليك جنبي لا تتركيني ..
وتين: طيب ثواني بس ابي أعطي أمي و أمك خبر و الصـق فيك ما أتركـك.. 
"تغطـَوا الحريم الموجـودات .. و دخل صالح وهو منزل راسه مستحي من نظـرات الحريم له و أمه و وتين وأم عبد العزيز يزغردون حولـه ..
وقـف بجنب ناديا بـدون ما ينـاظرها بس لمح لـون فستـانها الذهبي .. 
رقصـت وتين وهي تتمـايل قدَامهم بدلع والكل واقف يصفـق لها لحالها حتى ما فيه أحد يرقص معها .. 
نـاظرت بصالح وهي تأشر له يجي يرقـص معاها و تضحك .. أبتسـم صالح وهو يصفق لها و ينحرف بنظره لناديا يحاول يشـوف وجهها مو قـادر من شعرها اللي مغطيه .. 
توهـَق وقرب لأمه و يهمس لها : يالله هاتي الشبكــــه .. 
أخذت ام سطام الشبكــه من الطاولــه و عطـت صالح الخاتم يلبـَسها .. مسـك يدها و حط الخاتم وهو ينـاظرها و يتنهد ** أعجبتـــه حييييييل .. 
صعـدت وتين و أخذت السلسال و عطته وهي كـاتمه الضحكــه لأنه واضـح شكله وهو يتنهد .. وقفـت بجنب ناديــا عشان تسـاعده .. 
حمـَرت خدود نـاديا لما قـرَب لها صالح و لبـَسها السلسال و يحاول يسكـَر ه كان شوي و يحضنها ..
و صالح مبسـوط لأنه شاف وجهها و أعجبته بالروج الأحمر و ريحة عطـرها اللي يتنفسها و مبتسـم .. 
ألتفت على أمه يسألها : بقى شـي؟
أم سطام:هـاك الاسواره ..
صالح: هـذي احطـَها برقبتها ..!!
"ضحكـت ناديا بصوت مسمـوع وهي تصد على وتين .. ألتفت عليها صالح و بخآطره": فديييييت هالضحكــه ..
أم سطام: لا يـا ولدي هذي حطـَها بيدها .. 
"مسك صالح يـدها وهو يلبسها .. قرَبت له وتين و قـالت بمزح": شوي شوي على يـدها لا تجرحها .. 
"همـس صالح وهو مبتسـم": أجرح نفسي ولا أجرحها .. 
"عضـَت ناديا على شفايفها بخجل .. تم صالح مـاسك يدها و ألتفت على أمه": خلاص يمـَه نـروح ..؟
وتين: أنت روح أترك ناديا هـِنا ..
"تـرك صالح يدها ": والله ودَي آخـذها معاي ..
وتين: أنتظـر شوي عند الباب لمـا تدخل ناديا لغرفة الأستقبـال و تجلس معها .. 
صالح: طيـَب بسرعـــه ..
"نزل من المنصـــه و مشى لين البـاب و أمه تمشي معاه .. طـلع و لقى عمـر واقـف يسولف مع ناصــر .. كان ودَه يصــــــــــرخ و يسولـف لـعمـر بحمــــــــاس وش صـار له من الفـرحــه ** بس أستحى من ناصـر ..
ناصر: ألـف مبروووك يا صالح .. بالتوفيق لك أن شاء الله و أنتبه لأختي تراهـا من اليوم صارت مرتك و بذمتك ..
صالح: الله يبــارك فيك .. ناديا بعيوني ..
عمر: مبـررررروك أبو صلـوووووح..
صالح: الله يبارك فيك .. خلاص عـاد أنت كـم مره تبـارك لي ..
"ضحـك عمر وهو يضرب يده بيد صـالح": ههههههههه الله يقطع أبليسك .. رآح أظـل أبارك لـك لمـَا أشوف بزرانـك عناد فيك .. 
ناصر: أشوفـك رجعت بسرعــه ليه مـا جلست معها .. ترى هذا من حقـك ..
صالح: مــدري .. يقـولون لي أرجع بعد شوي .. كأني مقـدَم على معـامله ..
ناصر: ههههههههه طيب أنتظـر أنادي أمي و أقـول لها تـآخذ لك طريق ..
ــــــــــــــــــــــــــــــــــــــــــــــــــ 

"صفاء وهي تتمتم بقهر": هـذا اللي طلع معك مسجآت و بس ..

"مـا كمـَلت كلامها إلا و أتصل متعب .. نـاظرت الشاشه و *******ه ترد أو لأ .. 
تحس نفسها مشتـآقه لصوته .. و برغم اللي صـار إلا إنها ما قـدرت تقـاوم ذاك الشوق و فتحت خـط وهي سآكته"..

متعب: يا مسـآء الورد .. كيف حالك صوفي .. 
أنا أدري إنك زعلانه مني لأن مـا علـَمتك بتفاصيل مكالـمتك.. بس و ربـَي إنك صدمتيني بمشـآعرك..!! ما كنت أدري بمكـانتي بقلبك وش كثر أنا غـآلي عليك .. ومـا كنت متخيل إن فيه إنسانه تحبني و تعزني لهالدرجه ذي ..
شرهـت عليك لأنك ما بيـَنتي لـو جزء من هالمشـآعر ** و شرهت على نفسـي لأني كنت مقصـَر معك و مـو حـآس فيك ..
بس وعد مني أعوضـك كل لحظه فـاتت وما كنت حـآس فيك.. 
بصراحه إنتي الوحيده اللي دخلتي قـلبي وحسيت إنها تستاهل كل حـُب و إحترام و يــا رب إنك تتقبـَليـن هالشي ومـا أكون ضايقتك و كدَرت خاطرك ..

"صفـاء كانت تسمعه بـدون ما تقـاطعه و مبسوووطه لأنه فضفـض بمشـآعره بجرأه و بدون خجـل .. 
و بنفس الوقت xxxxxه كيف قـدرت تختصر حـُب السنتين بالمكـالمه اللي راحت بخمـس دقايق!! و قالت له كل اللي بخـاطرها و فهمها و حسَ فيها بدون ما يعلـَق على أي كلمه معينه" ..

متعب: صوفـي إنتي معاي..

"نطقت صفاء بصعوبه": معـك..

متعب: خلـَينا ننسى كل اللي رآح و نفتـح صفحه جديده .. و أوعـدك إن اللي بيننا محد يعرف فيه و إني راح أحفظـك و أصونك لأنك أغــلى شي بحيآتي..
وأن الله طـوَل بعمر هالحب مـاراح ينتهي إلا بـ( زواج ).. إحنا نستـاهل بعض يا صفاء من جدَ نستآهل ..

"حطــَت آيدها على فمها تكتم صرخته من الفرحه .. وتحمد الله إنه طلع متفهم وعقلآني وناضج .. كبر بعينها و تعلـَقت فيه زيـآده مع إنها مرَت لحظـآت حست بالكـُره له بس باللحظه هذي رجعت تحبـَه أكثر وأكثر "..


-: صـار لنا سـاعه نناديك ما تسمعين؟

"قفلت صفاء الجوال و التفتـت على هنـاء بإرتباك": نعم ..

"هناء وهي واقفه عند باب الغرفه": من كنتي تكلـمين؟

صفاء: مـا تكلـَمت .. ليه إنتي سمعتي صوتي؟

هناء: حـاطه الجوال بإذنـك ..

صفاء: كنت أسمع أغنيه .. و بعدين أنتي صـايره أسـألتك كثيره و بـايخه ..

"مـا ردَت هناء و طلعت وهي تسكر الباب بقوه .. أبتسمـت صفاء وهي تفتح على المسجـات تدور مسج حلـو ترسله لـمتعب "..

"دخل صالح غرفــة الأستقبال يمشي وراء ناصــر .. جلس بجنب ناديا وهو مبتسـم "

صالح: مسـاء الخيــر ..

"نـاديا بهمس": مسـاء النور ..

ناصــر: أنـا أستأذن و أخليكم على راحتكم .. 

"صالح بجـرأه": قـول لـعمـر لا ينتـظرني لأني راح أتأخـــر ..

"ضحـك ناصــر": ههههههههههه آخ منك جاحــد و مـالك صاحب .. وش ذنبه هالمسكين تبي تصرَفــه .. كل هذا عشان ناديــا؟؟

صالح: ناديا مـا أشوفها غير هـاليـوم أما هـو لاحق عليـــــــه .. بـس أرجع للريـاض راح أقـابلــه لين الصبـآح ..

ناصــر: الله يخليكم و يبقيكــم لبعض طول العمــر .. ولا تفـرَق بينكم هالدوبــا هذي نـدَوش من ألحين تبي تأكل عليكم وقتكم .. 

صالح:يفـدآهــا وقتي كلـــــه ..

ناصر: بدأ الغـزل .. أبي أهرب أنا .. فمـان الله ..

"طلـع ناصــر و سكر الباب .. ألتفت صالح على ناديــا و هو يتـأملها": قـالوا لي أنك حلوه بس مـا تصورتك بهالجمـــال هذا .. 

"استحت ناديــا وهي تصد عنه بخجل": ............

"نـاظــر صالح بيدهــا وشاف جرح صغير بأصبعها .. عقـد حواجبه وهو يسألها": من جرحــك هـِنا..؟؟

"ناديــا كتمت الضحكــه لـدرجه أنه وجهها صار أحمــر من أسلوبــه و عجزت ترد عليــه": ......... 

"مسـك يدها صالح و هو يتفحصها و يتلمس نعومتها": مـا شفته من شوي و أنـا ألبسك الدبله .. الظـاهر من الربكــه ما أنتبهت له ..

"ناديا بهمس": جرحني الباب .. بس ماعليــه يومين و يطيـب ..

"قـرب يدها و باسها وهو يتنفـَس عطــرها .. تجمـَدت ناديا من الصدمــه و عجزت تسحب يـدها خافت تحرجــه و تضـايقه .. 
ترك يدها وهو يرد عليها ": أنتهبي لنفســك مره ثانيــه ترى أخـاف عليك ..





~~~~~~~~~~~~~~~~~~~~~~~~~~





الســـــــاعـــــــــه 12 ونص .. رجعوا من الحفلــــــه ..




"أم سطام وهي واقفه بالحوش وتتلفـَت": وين أم الذيــب ما جت ..؟

فارس : مـاجت يا جـدَه .. من رحتوا للحفله وأنا جالس بالديوانيـــــه مع جدي و أنتظرتها تجي و مـاجت .. حتى جدَي يسأل عنها ..

أم سطام: مارحت لبيتها تسأل عنها؟؟

فارس: لأ .. بس يمكن أستحت تنام و أنتي مـو موجوده..

أم سطام: والله مـو بيدي أتركها بس حفلة خالـك ولازم أحضرها ..

فارس: أستـانستوا بالحفلـه؟؟

أم سطام: أيه الحمدلله ..

فارس: وتين وينها .. ابي آخـذ أخبارها عقب الحفله هي وخالي صالح ..

أم سطام: راحت لغرفتها مع بنت عمها و صالح وصلنا و راح يسهر عند عمـر .. وين سطـام وسعد..؟؟

فارس: جالسين بالديوانيــــــه ** حياااااك أجلسي معنا ..






ــــــــــــــــــــــــــــــــــــــــــــــــــ ــ




"بـدَلت وتين ملابسها و أخذت جوالها تراسل صديقـاتها و تعطيهم تفاصيل الحفلـــه .. 

كانت أحلام جالســــه على سريرهـــا تعـدَل شعرها .. ألتفتـت على صوت جوالها يرن وكان المتصـــل / مـشـعـل .. 

ردَت وهي تبلع ريقها من الخــوف لأنه أوَل مره يتصل هالوقـت ..

مشعل: شلونك أحلام ..

أحلام: بـ... بخييييير ..

مشعل: ليه قـافله جوالـك .. من الساعه 8 وأنا أتصـل ألقاه مقفـل ..

"احلام وعجزت تخفي أرتباكها ": أنـــا؟؟؟

مشعل: أحلام وش فيك جالس أكلمـك أنتي ترى مـا عندي أحد .. ليـه مقـفـله جوالك؟؟

أحلام: مـو مقفلتــه .. بس كنت حاطتـه (غير متصل بالشبكــــــه) !!!!!

مشعل: ايييييييييييش؟؟؟؟؟؟ جهازك مـا فيه هالخدمـــه هذي .. وش فيك مضيعـــه؟؟


"تسـارعت دقـات أحلام و صارت تحـوس بالحكــي لـدرجه أن وتين تركت جوالها و صارت تسمعها وهي متفـاجــــــأه"..


أحلام: مـو جهازي .. كان معي جهاز وتين و ألحين رجعته لهـا ..

"مشعل ذكــي و يحس فيها و يفهمها من صوتها و أسلوبها أنها تكـذب عليه": جهاااااازك وإلا جهاز وتين ..؟؟ أختاري كذبه وحده مـا يصير أثنين ..

"ردت أحلام و صوتها مخنـوق و كشفـت له كل الخـآفـي": مو أنا والله هـذا هديـَه من وتين .. هي عطتني الجهاز هذا و أنـا .........

"قـاطعها مشعل وهو يصرخ بصوت عــالـي طـالع من السماعه": أنتي عنـدك جهاز ثاني ياحيوووووووانه؟؟؟؟؟؟ من ورانا يا أحـلاااااااااام هذي آخر الثـقه و التربيه فيك ..

"أنفجـرت أحلام بالصيـاح وهي تتعـذر له": والله هديــَــه مو أنـا .. وتين عطتني وانا مـا أبيـه والله والله .........

"عصـَبت وتين وهي تصرخ عليها": أنتي هييييييييييه لا تكذبيـن على لساني ** أنتي اللي طلبتيه أنـا ما جبتـه لـك من مزاجــــي ..

"مشعل وهو متنرفـز": هـذي وتين صح؟؟ عطيني أبـي أكلـَمها .. 

"أحلام وهي منهـاره من الصيـاح": لأ مشعل الله يخليك مـابي مشاكل .. تكفى هي مالها علاقـه أنا اللي طلبتها ..

مشعل: ياخي أنتي حيواااااانه وكذااااااابـــه .. تشترين جوال من ورانـا و تكذبين علي و تقولين من وتيـن و ألحين تنكرين و تقولين مـو وتين .. تستهبليـن علي..؟؟؟
عطيني أبي أكلــَمها و أعرف وش السـالفه ..

"رمـت أحلام الجوال على وتين و طـاحت بالأرض وهي تصييييييييح .. أخـذت وتين الجوال و ردَت عليه بـجـرأه "

وتين: نعـم مشعل ..

مشعل: عطيني مـن الأخــــر .. الجهـاز منك وإلا أحلام أشترته ؟؟

وتين: أنت تهمـَك الفلـوس اللي ضيعتها على الجهاز و إلا خايف على أختـك مـا تنحرف؟؟؟

مشعل: الثانيــــه .. و مابيها تصير مثل غيـرها عـايشين الدنيـــا طول وعـرض ..

وتين: غيرها اللي تقصـدهـم عايشين بخير و نعمه و دلال ومـا توصل فيهم المواصيل يكـذبون على أهاليهم و يتصرَفون من وراهـم ..

مشعل: مـو أنـتـي اللي قلبتي عقـلها وإلا هي مـا كانت كـذ!!

"أنقـهـرت منه وتين و حـاولت تكون طبيعيه مـاتبيـَن له ضعفـها": اللي متعـوَد على الكـذب و اللـَف و الدوران تكبـر معاه هالعـاده بدون مـا يتـأثر بغيره .. و إذا أنت خـايف على أختك تعـال خذها من ألحين لا تنحـرف زياده على قـولتك..

مشعل: أنتي وحـده وقحـه .. و جريئــه .. و مـو متربيـــــه......!!!!!!


"نزلـت دمـوع وتين عند كلامه .. سكـَرت الجوال بقهر و ألتفتـت على أحلام و حذفتـه بوجهها بقوه وهي تـدعي": الله لا يوفـقـك ولا يعطيك عافيــه أنتي و أخـوك و عمامي كلـَهم .. مـا شفـْت منك إلا الهمَ حسبي الله ونعم الوكيل فيييييييييييييك!!!



"طلـعـت من الغرفــــه وهي تصيـح .. و راحـت بسرعه لـغرفة فـارس و سعد و رمـت نفسها على السرير وهي تشـاهق و تصـارخ بقهر و بصوت عـالي .. دخـل فارس و سطام و سعد و أمهم و هـم متفـاجأين"



أم سطام: وش فيـك تصيحيـن؟؟؟

"فـارس بخوف": وتين وش فييييييك من زعلـك؟؟

"جلـس سطام بجنبها و حضنها بحنان و هو يحـاول يهدَيها": أهـدي يا وتين و علميني وش فيـك تصيحين؟؟

"مسكـت وتين ثوبه بقـوه وهي تدفن رأسها بصـدره و تشـاااااهق عـاجزه تنطق بحرف واحد"

أم سطام: يـا ويلي .. لا يكون صابتها عين .. طـول الحفله وهي ترقص و عيـون الحريم عليها ... ياويلي على بنتي مـا هي بخير ..

سطام: يمه تعـوذي من الشيطـان مافيه إلا الخير بـس هي زعلانـه من شي و مـو راضيــه تقـول..

سعد: يمكن زعـلانه لأن صالح تزوج .. هي ترى تغليــه حيل ..

"ألتفت عليه فارس": أقـول أسكـت أنت ما عندك سـالفه ..

أم سطام: وتيـن يمه وش فيك؟؟؟

"سطام وهو مـا زال حاضنها": وتين قـولي لا إله إلا الله و حـاولي تآخذين نفـس طويل عشان ترتـاحين .. 

أم سطام: أنا أبي أروح اسـأل أحلام وش فيها هي عنـدها بالغرفــــــه .. 

"صرخـت وتين": لاااااااااا خلـَيها تولـَي هالحقيـره هذي أكرههـاااااااااااااااااااااااااااا ..

"أنصدمـوا من ردَة فعلها و عرفـوا أن مشكلتها مـن أحلام" ..

أم سطام: وش صـاير بينك و بينها أنتن متهاوشـــــات؟؟؟

"وتين وهي تضرب رجولها بالأرض بقهر": الله لا يوفـقـها حقيررررررررره واااااااااطيـه ..

سطام: لا يـا وتين عيــب تقوليـن هالألفـاظ .. 

أم سطام: يا بنيتي هذي بنت عمـَك و ضيفه عنـدك مـا يصير تقوليـن عنها كذا ..

"صرخـت وتين وهي تضـرب يدها بـ رجول سطــام بقووووه بـدون ما تحـس بنفسها": لا تـدافعووووون عنهاااااااااا هـذي وحده كذابـــــــه.. 

سطام: طيب علمينـي وش صـاير بينكم؟؟

وتين: ولااااااااااااشي .. سـالفـه بيني و بينها لا تتدخـَلووووووووون ..

أم سطام: خلـَينا نحل المشكله قبل يعرف أبـوك والله لا يقـوَم الدنيا و يعدَلها علينا ..

سطام: وش سبب المشكله؟

"وتين وهي تمسح دموعها": سـالفـة بنـات مـا تنقـاااااال .. لا تسـألوني عنها و أنا أحل المشكله بيننا بـدون ما تتدخـَلون و بدون ما يعرف أبـوي أرتاحووووووووا ..

"سطام بتفهـَم": خلاص نخليك على راحتــك .. انتي كبيـره و فاهمه و عاقلـــه و عـارفه مصلحتك زين .. أن شـاء الله تحلـَين المشكله بينكم بطريقــه ودَيــه بدون مـا تضـايقين أحد ولا تكبـَرين السـالفه طيب ..

وتين: أبشــر .. ألحين أطلعـوا بـرا أبي أنـام و أرتـاااااح .. نكـَدت علي فرحتي بحفلـة صالح الله ينكد عليها عيشتها ..

أم سطام: تنـامين هـِنا؟؟

وتين: أجل أنـام عندها؟ أن شفـت وجهها ذبحتها .. و من بكره تحطـَونها بغرفه لحالها مـا أبيها معي ..

"فتحـت فمها أمها تبي تـرد و قـام سطام و هو يمسك يـد أمه عشـان يطلعون من الغرفه": مـا يصير إلا اللي ودَك فيــه .. أطلعـوا خلـَوها ترتـاح .. 



"أنسدحـت وتين على سرير فـارس و غطـَت وجهها بالبطانيــــه و أنفجـرت صيـآح من جديــد .. هالمــره تذكــرت (عـــمـــر) و حزنـت لأنه بعيد عنها .. 

أشتـاقـت لفزعـته من رجولتـــه بهالـموقف الصعـــب .. حسـَت أن الرجولــه كلمه غاليــه مـو أي أحد يستـاهلها بالـذات مشعـل اللي منقهر مـو قـادر يتحكـَم بأخته و بتصرفـاتها و حط الحــًره فيها .. 

تذكــَرت كلام فـارس لما قال لها / أن أحـلام ما تستـاهل!! وهي كـانت عارفه أنها مـا تستاهل و متوقعـه منها أي صدمـــه من بدآت أسألتها تكثر عـن عمــر في زواج أخـوه عبد العزيز .. لين اليـوم اللي كذبت على أخوها و تبلـَت عليها .. 

أنظـلـمــــــت حيل و كـانت صآبره و متحمـلـــه عشـان خـآطر أبوهـــا .. بس بعد الـموقـف هذا قـرَرت تحاسبها حسـآب عسييييير و تأخذ حقـَها بدون مـا أحد يحس فيها .. لأن اللي يتنـازل عن حقــه مررره راح يتنازل للعـمـــر كـلـه "..


~~~~~~~~~~~~~~~~~~~~

يـــوم الخمـــيــس
1 صفـــر


الســـــاعه 6 ونص الصباح

رجع صالح للبيت وهو تعبآن ومرهق لأن سهرآن عند عمر و مواصل من أمس مـا نآم..

دخل غرفته و رمى شماغه و ثوبه على الأرض بـإهمال..

قـرَب لـ سريره و تفـاجأ لما لقى فـارس نايم فيه .. ألتفت يمين لقى سعد نايم على الأرض..

"صالح و هو يتمتم بقهر": ضـــاق فيهم البيت مـا لقـوا إلا غرفتي؟ المشكله إني ما بعد تزوَجت و تركت هالغرفه عشان يستحلونها!!
قسم إنهم دلـوخ .. بس هييييين حسابكم معي بعدين..


طلع من الغرفـه و نزل الدرج و هو رايح لـ غرفتهم عشان ينـام فيها ..

أنصــــــــــدم لـما لقى وتين نايمه لحالها..


صالح: هذي وش جابها هـِنا؟ لا يكون صاير شي و أنا مـا عندي خبر؟

"فكـَر يصحيها و يسألها بس خـاف إنه يزعجها .. أخذ المخـدَة و البطانيه من سرير سعـد و راح ينام بالدوانيه و بـاله مشغول فيها".. 


ــــــــــــــــــــــــــــــــــــــــــــــــــ ـــــــــــــــــ


بـعـد ســاعــات ..

صحت أحـلام و تمت بفراشها تفتح عيونها و تسكـَرها من قـوة الألـم .. تعبت من كثر الصيـآح لـدرجه إن الدموع بلـَلـت المخـدَه .. 
و شبعت تهزيئ من مشعل و تمنـَـت تختفي من الـدنيا و ترتـآح منه ..

مـا أعتـقـها من التهديدات بإنه (يحرمها من دراستها بالرياض) إلاَ بعد مـا أخـذ منها وعد ترجـَع الجوال لـوتين ومـا تقبل منها أي هديـَه .. 
وهي نفـَذت وعده و طلبته يتم هذا المـوضوع بينهم ولا يعرف فيه أهلها .. و صار لها اللي تبيه ..
بـس ظلـَت خايفه من توتـَر علاقتها مع وتين .. و تشوفها صعبه لمـا تكون معها بـ غرفه وحده و بينهم زعـل و جفـا مـا تدري متى نهـايته..!!!

هي غلطت بـ حق وتين و محتـآره كيف تراضيها و تعتـذر منها..؟


قـامت من سريرها بـ كسل بعد لحظات التفكير و أخذت لها شـور سريع .. 
و توضأت و صلـَت ركعتين و تمـَت جالسه على السجـاده تصيـــح و تدعي ربـَها إنه يفـرج همـَها و يريحها من الضغـوط و المشاكل اللي تصير لها ..


رن جوالها و قامت وهي تشـاهق و تمسح دمـوعها اللي تنزل بلـَلت وجهها ..

(( نـهـلــــه 
يتصــــل بك ..))


"ردَت أحلام وهي مـا زالت تصيح": نهله وينــــك؟

"تفـاجأت نهله": خير عسى ماشـر ليه تصيحين؟

أحلام: تكفيـن سـاعديني .. ترى مـالي غيرك ..

نهله: طيب تعوَذي من الشيطـان و أنا معاك لا تخـافين ماراح أتركك.. بس علميني وش فيك؟

أحلام: تعبـْت منهم تعبـت!!!!

نهله: ميـن هـُـم؟

: مشعـل و أحـلام .....!!!

هديل: أوب أوب مشعل مـرَه وحده؟ وش يبي فيك هـذا..؟

وتين: مـا أدري.. حـاقد علي يبي أصيـر مثل أخته أمشي بـ جنب الحيـط .. و الله يحمـد ربـَه ومـا يطـلع من جزاي طـول عمره لأني مـا علـَمت أهلي عن الكلام اللي قـاله لي!

هديل: يا ويلي شكله مهزأ فيك ليــن بكره .. طيب ليه مـا قلتي لأهلـك؟

"وتين بـ ضيق": لـو قلـت لأهلي بيآخذون موقـف منه و أكيد تخرب العلاقات بينا بـ سببي و أنا مابي تصير مشاكل .. 
إذا صالح عـرف بـ يمسح فيه الأرض و العجـْره أقرب أسلـوب لـه بالتفـاهم .. و سطـام مـُسـالم ومـا راح يبرَد قلبي بـ تفاهمه معـاه .. 
يعني أحسن لـي آخذ حقــَي بـ نـفسي ..

هديل: وش راح تسـوَين يعني؟ 

وتين: أخلـَي علاقتي مع أحلام رسميه وسطحيـَـه يعني مالي دخـل فيها تعيش مثل مـاتبي ولا أسمـح لها تشـاركني بـ حياتي و حتى بـ مشـاويري و طـلعآتي ما آخذهـا معي أبدآ !!!!

هديل: عـز الله راحت فيها البنت .. طـلع الوجه الآخر لـك يـا وتين ..

وتين: أنا أعـطي الشخص أكثـر من قيمته و أقـدَره و أحترمه بس لـما يـدوس لي على طرف أدوسـه كلـَه ..

هديل: أممم بقولـك شي بس لا تزعلين!!

وتين: سـمـَي..

هديل: أحس إنك قـاسيه معها بـ زيـاده وهي شخصيتها ضعيفه و مهـزوزه و الدليل إنها تحـاول تفرض وجـودها زيك و عـاجزه .. 
ومـا أظـن أنها لهالدرجه شرَانيه و ممكن تـأذيك لأن اللي صـار أمس بسبب مشعل مـو بـ سببها و أكيـد إنها مـو راضيه عن اللي سوَاه .. 
إنتي تفضـَلـتي عليها بـ أشيـاء كثيره و مستحيل تنساهـا لـك و تجازيك بالشـرَ مستحيل ..
يعني أعتبـري المشكله بينك و بين مشعـل وهي برا الـموضـوع .. مشعل متحـامل عليك من زمـان و أنتي ملاحظـه هالشي و هـذا كله من غـِـيـرته منـك ..
بـس مـا تدرين يمكن هـ الحقـد و الكـُره اللي فيه مـُجرَد إعجـاب مـُلبـَس بـ قسـوة!!! ترى الرجـال يحبـَون الحرمه اللي شخصيتها قـوية و يكرهون الضـُعف و قـلة الحـِـيله..
والله لـو إن أحلام شخصيتها قـوية كان حطـَها مشعل على راسه بـس مـا تدرين وش طبيعـة حياتهم بالقريات و ليه هـو يعاملها كذا .. وأحلام مـا تسولف لك شي أبـد صح؟
عشان كـذا أقولـك أعذري لها سـُوء تصرَفها .. 
و أبعدوا عن بعض كم يـوم لما تتصـافى قلوبكم و ترتـاح نفسياتكم و ترجعون مثل أوَل و أحسن أن شـاء الله ..........
آلــــو .. وتيــن .. إنتي معــــآي؟؟

"وتين وهي تنـطـق بـ ثقـل": معـاك .. بـس إنتي ليه تحسـَسيني إني قـاسيه والله إني إنظـلمت!!

هديل: أنـا أكلمك بالعقـل خلـَي عواطفـك على جنب..

وتين: أحلام مـو سهله مثل مـا إنتي متصـوره و ينخـاف منها .. تراها تتصرف بـ حريـَة مـو ناقصها ضعف شخصية .. 
هـي بس عندنا بالبيت كذا و إلا تعالي شوفيها بالجامعه شلـون فالـَتها ع الآخر.. و هذا كله بـ جهه و أسألتها عن عـُمـر بـ جهه ثانيه كـم مـره تسألني عنه و تلمـَح عليه.. طفـَشـتـني!!
والله مـا راح أسامحها ولا أتكلـَم معها إلا لما أطيـَح كل اللي بـ راسي .. 
أبي أقهـرها مثل ما قهرتني و خرَبت علي فرحتي بـ ملكة صالح و نـاديا ..
و بعدين تعالي.. أي إعجاب اللي يطـلع من مشعل بصراحه تفسيـرك غريب ..
إنتي تعرفين إن بيني و بينه حرب و ضـرب و مواقـف قديمـه كرهت أسـافر للـقريآت منه ..
و أذا إنه صـدْق مـُعجب بالقويـه الله يبلاااااه بـ زوجه تلغي شخصيته مـن أساسها!!

هديل: براحتك.. أنا قلت اللي عندي بس لا تزعلـين مني لأني أبي مصلحتك والله..

وتين: ولا يهمـَك هدَوله إحنا صديقات وما بيننا أعذار ..
بس أبي منك خـدمه صغيره!!

هديل: آآآمـري..

وتين: كلمي صفـاء و أتفـقوا على مكان نطلع نغيـَر جو فيه و أعزموني أنـا و بنت جيرانا رينـاد اليوم..

"ضحكت هديل": هههههه أوخص يالمسكينه (أعـزموني) هذا إنتي عزمتي نفسك مع رينـاد..

وتين: عشان أقـول لأهلي صديقاتي عازميني لحالي بـدون أحلام..

هديل: أهـب منك مانتي هينه .. خلاص أكلـَم صوفي و أرد لـك خبر فمان الله..


"سكرت وتين و حطـَت الجوال على سرير فـارس و راحت للمطبخ تدور لها شي تـآكله لأنها من صحت كلمت هديل ولا قـابلت أحد من أهلها"


: مســـــاء الخير .. 

"ألتفتت وتين على فارس": أهلين فروسي..

فارس: مـا صارت كل هذا نـوم الساعه 2 ونص ألحين..

"وتين وهي تمسح على راسها بـ تعب": والله مـا شبعت نوم .. مـا يجتمع القهـر مع الرآحـه..

"فارس بـ ترجـَي": بالله وتين علميني وش صـاير بينكم إنتي و الطعسـه أحلام والله مـا أقول لأحـد..

"وتين بإستياء": فكـَني من طاريها أبي أنسى لا تذكـَرني..

"فارس بـ إصـرار": قلـت تكفـى!!

وتين: فروسي هـذي سالفـة خاصه مـا تصلح أقولها أحترم الخصوصيه ..

فارس: وتين ترى هـذا الكلام لـ جدَتي و سطـام مـو أنا .. والله عندي أحساس أن المشكله مـا طلعت عن أهل أحلام بـسبب خالي صالح .. زعلانين لأنه مـا تزوج من بناتهم و إلا وش معنى هالمشكله مـاجت إلا بـ يوم ملكته؟

"وتين و تحاول تصرَف الموضـوع عشان مـا يرجع يسألها مره ثانيه": إيوه صـادق لأن من رجعنا مـن الحفله و أحلام قـافله معها ومـا حسـَيت إلا وهي منفجره فيني صياح و هواش.. 

فارس: مـا تستاهل طيبـتك معها..

وتين: المثل يقـول أعمل خير و أرميه بالبحر يعني أنسـاااااه..
على العموم الله يسـامحها و يهدي أهلها..

فارس: تعلـَمي يابنت و أستفيدي مـن أخطائـك وإلا راح تصير حياتك بـارده و مالها طعـم ..

"أبتسمت وتين وهي تمسك خدوده بـ مزح": يـا حلوك لما تتـفـلسف أغـدي كشنه على قـولة صالح ..

فارس: ذكرتيني بخـالي صالح المسكين نـام بالدوانيه.. ألحين يحسبنا أنـا وسعد متعمـدين لـه هالحركه..

وتين: لا صلوحي حبـَوب لو زعـل مـو من قلبه..

فارس: مـا سولفتي لي وش سوَى لـما شـاف ناديا؟

وتين: مـوَتني ضحك و ربـَي أنه فلـَه.. تصـوَر أول نظره صار يتنهد و يآخذ أنفـاس واضح شعـوره ههههههههههه..

فارس: وش سـولف لما جلـس معها؟ شـوف عيني بـ طـاري السلق و البـر..

وتين: لا يـا عمري هـذا قدَامنا بس و إلا معها تطـلع السوالـف الحلوه ..

فارس: يمكن بعد التغيـَر اللي صـار بـ شكـْله هالشي أثـر على سوالفـه .. الله يصبـَر ناديا عليه لا يقـلب و يرجع مثل أوَل..

وتين: حتى لـو رجع عادي عند ناديا لأنها متـقـبـْلته بكل عيـوبه..

فارس: مـا شاءالله عليها أحسـَها مـو من هالبنات المغرورات اللي مـا يرضون بأي أحـد بالعكس متواضعه .. كنت شـايل هـمَ خالي صالح و هي فـرَجت هالهم..!!

وتين: لـيــه؟

فارس: قلت مستحيل بنت بالدنيا توافـق تتزوجه يـاختي عـربجي..!!

وتين: بسـم الله عليه ربـَي رزقه بـأحسن بنت لأنـه طيـَب و يستاهل..

فارس: الله يرزق خالي سطام و عمـر بعد .. و بالذات عمـر يـآآآآآآه متحمـس لـ زواجه مرَه..

"أبتسمـت وتين و هي تعـضَ على شفـايفها بـ خجل": آميـن..

"فـارس وهو يستـأذنها و يطلع من المطبـخ": تغدي و تعالي نكمل سوالف بـ غـرفتي ..




>>>>>>>>>>>>>>>>>>>>>>>>>>>




وفي القريــــــات..


"دخل مشعل الصاـله و هو بـ لبـس الـدوام .. حب على راس أمـه و أبـوه و جلس هو يتنهد من التعـب"..

أبو مشعل: الله يعطيك العـافيه يـا ولدي..

مشعل: و يعـافيك يبه .. تعب هـالدوام والله تعب ..

أبو مشعل: مأجور ياولدي أنت جالس تحمي الدوله و تحفظها من الفساد .. و بعدين إنت شغلك على كرسي و مرتااااح مـا غير تختـَم بهالجوازات ما وراك تعب مثل المفتـَش .. 
تذكـر اخوياك اللي يفتشون سيارة واحد معه مخدرات و يومنهم كشفوه طعنهم هالمروح بـ سكـَين اللي يطعن بسيرته..!! وأسعفوا هالمفتشين و ربـَي رحمهم برحمته ..

أم مشعل: احمد ربك أنت حالـك أحسن من الموظفـين اللي معاك .. أقـلـَها بيتنا قريب من الجمـارك مـا تتعب بـ مشوار الطريق و تجي ترتاح هـِنا و ترجع لـدوامك بأي وقت ..

مشعل: الأجازه بدت يمه و بدأ معها ضغـط الشغل و الـزحمه ..

أبو مشعل: ماهو جديد عليك .. المهم تقهوى و أرجع لدوامك لا يخصمون من راتبك وإلا يعـاقبونك ..

أم مشعل: مـا تقـدر تآخذ إجـازه تروح تجيب أختك أحلام من الريـاض..

"مشعل وهو يقرَب للسفـره و يصب لـ نفسه قهوه": من شـوي و أنا أقـول ضغط شغل يعني مـا أقدر آخذ إجازه .. و بعدين أحلام مـا قدَامها إلا أسبوع و بعـدها يبدأ الترم الثاني يعني ما يسوى تجي للقريـات عشان أسبوع ..

أم مشعل: والله لـو تلقى اللي يجيبـها كان تركت الجـامعه أسبوع ثاني مـن غير الإجازه بعد أهـم شي تستانس بـ شوفـة أبوها و أخوانها..

مشعل: يا سلام .. سوَيتوا قضية عشـان تكمـَل دراستها بالرياض و الحين تقـولين تترك الجـامعه أسبوع؟ مـا يصير هالكلام ..

أم مشعل: أنـا أقول (لو) و هـ الأسبوع مـو مـأثر عليها..

"أبو مشعل وهو يمسح على لحيته بـ تفكير": كود أني أسـافر بكره مع ولد أبو حزام .. عنده شغل بالرياض و أبي أخـاويه..

"عصـَبت أم مشعل و ردَت وهي عـاقده حواجبها": و كود أني أخـاويك أنا بعد و رجلي على رجلك.. أجل أحلام بنتك أنت بس! حتى أنـا أمها و أبي أشوفها و أتطمـَن عليها..

أبو مشعل: إنتي أجلسي عند عيالك وش يوديك للريـاض..

أم مشعل: حتى هـُم عيالـك .. 

"أبو مشعل بـ تذمـَر": ياحوووول يا مـًره عويذ الله من شـرَك أتركيني أروح أشوف هالمسيكينه اللي محذوفه بالرياض .. مدري متى ربـَي يفرجها و تعرس و نتطمن عليها..

"أنصـدم مشعل من كلام أبوه و سـأله بـ تعجـٌب": ليه أنت نـاوي تزوَجها أحـد من الرياض؟ وإلا تقـصد إنها تتزوج و تترك الـدراسه و ترجع للقريات..

"أرتبك أبو مشعل و ردَ بسرعه": أنا أقـول أن جاها نصيبها نخليها تترك دراستها و ترجع لأن البنت مالها إلا بيتها .. و أن ربي رزقها من عيال الرياض نزوَجها إذا كان الرجـَال زين ومتربي و نسبه يشرَف..

مشعل: الظـاهر أنها تلعب هناك وما تدرس .. شلـون تترك الدراسه بـ برود كـِذا..؟
هي مـا أبعـدت كل هالشهور إلا عشان تجيب الشهاده و ترفع رأسك مـو هذا اللي تبيه؟

أبو مشعل: يا ولدي تعوذ من الشيطان وراك معصـَب .. أنا أبيها تكمـَل بس أن جاها نصيبها ما نقدر نرفـض ..

"نزل مشعل فنجان القهوه وهو متنزفز و قـام من السفره": الشرهه علي أنا اللي أهتـم بـ سـالفه من أساسها غلـط بـ غلـط .. 
مـانتم قـادرين تحكـَمون حياة أحلام بـشي صح .. احلام راح تضيع و السبب قراراتكم اللي مـا أدري كيف صايره .. 
تربية عمامي غير عـن تربيتنا و هالشي أثـَر سلبي عليها لازم تفهمون ..!!

"سكـت ثواني وهو يمسح على راسه بـ توتر و كمل بشـكَ " 
إسمـع يبه .. إذا أنت ناوي على شي بخصوص أحلام عطنـي خبر من ألحين و ريـَحني مـا يصير تشتـَتني كـِذا تراها أختي و أخاف عليها .. و أنت فـاهم قصدي..
أذا أنها مخطوبه من دون علمي سواء لـواحد بالقريات أو الرياض "شدد على هالكلمه بقوه" لااااازم يكون عندي خبر من الحين وإلا أعتبركم ملغين وجودي..

أم مشعل: ماحد ملغيك ياولدي علامـك تحوس بالحكي.. وش زينها عاد بنتي تنخطب و حنـا ما ندري عنها!!

"زل لسانه أبو مشعل و توهـَق .. كان موضوع خطبة (سطام وأحلام) سـر مؤجل بينه و بين أخوه فهد لـما تجي العطـله الكبيره و يتم الموضوع رسمي .. بـس الظاهر أنه بهالزلـَه رمى أول خيـوط السر و أشغلهم فيه"..

أبو مشعل: أقطعوا الهرج و أتركوا أحلام علي لا تتدخلون..

"طلع مشعل وهو يلبس طـاقيته على راسه بـ قهر و باقي فيه الضيقه مـن وضع أحلام و اللي زاد عليه كلام أبوه الغريب و عجز يفسـره"...

: سلاااامتـك من الضيقه يـا جعلها بـ عدوينك أن شـاء الله..

"وتين بحسره": آميـــــن ..

صفاء: هذا أحنا أخترنا أحلى مـلاهي نلعب و نسولف و نضحـك نستـرجع أيام الطفـوله كـذا بـ مـزاااااااجـنا ..

هديل: وتين جبتي معك المسجل؟

وتين: أيوه مع خدامتنا سيتي..

هديل: يا حركآت مـا يمدينا على البرستيج جـايبه خدَامتكم..

"وتين بأستهبال": أعتبرها البودي قـارد الخآصه لي آآآحم آآآحم ..

"ألتفتت ريناد على وتين و تسوَي نفسها معصبه": وتينووووه لا يكون عـازمتني عشان يكمل برستيجك و أصير أنـا البودي قآرد 2..!

"صـرخت وتين وهي تقرب لها و تحضنها بـ خفـه": لاااااااااا يـا عمري إلا إنتي عـاد ما أستغني عنك لا تقولين كـذا ترى أزعل!

"ريناد وهي حاضنتها و تضحك": هههههه أمـزح معك يالدوبا..

هديل: أجل من جلس عند أحـلام بالبيت..؟

وتين: أمي مـوجـوده .. 

صفاء: مـا سألوك أهلـك ليه مـا أخذتيها معك؟

وتين: كل البيت سألني ما عدا صالح و أبوي لأنهم مـا يدرون أني طـالعه للملاهي..
آخر شي سطـام سألني بالسياره لما أخذني !! أنـا خلااااااص بغيت أصيـح من القهر وهو حس إني تضـايقت و سكت مـا ناقشني أبدآ..

"هديل وهي تلعب بخصلات شعرها و تمثل عليهم": يالبييييه يـا أخوك ذا أطـْخـم و يخقـَق مـا تخطبيني لـه؟ مابي شي إلا أن تتحقـق أمنيتي و أتزوج واحد رآقـي مثله..

"ضحكـوا البنات من كلامها و ردَت عليها وتين وهي مـا زالت تضحك": هههههههه إنتي مـا بقى أحد إلا و خطبتيه..

"هديل وهي تحـرَك حواجبها": بـاقي عيال جيرانك و تحديدآ عـُمـرررررر..!!

"طيـَرت عيونها وتين وهي تقرب منها": يالنذلـه مـا لقيتي إلا عمـَوري ..

"هربـت هديل وهي تضحك و لحقتها وتين .. 
مشـوا صفاء و ريناد وراهم وهم يضحكون على أشكالهم لأنهم يتهاوشون بمزح"..

و بـ مطـعـم النافـــــــوره ..


كـانوا مجتمعين الشبـاب/ صالح و أبو عطـا و أبو طـلق و دلـي لأن عمـر عازمهم على العشـاء بـمناسبة ملكة صـالح..

عمر: أعـذروني شباب كان ودَي أعزمكم بالـمطـاعم الـراقيه بس إنتـم أصرَيتوا على إنه يكون هـِنا..

"صالح وهو كـاتم الضحكه": أنـا أول مره أشوف ناس معزومين يتحكـَمون بـ مكان العزيمه..

أبو عطا: نمـووون على أبو عمير .. بعدين أهـم شي يكون أكـل المطعم حلو مـو مهم مكـانه..

عمر: على قولتك حلو .. المهم وش تحبون أطـلب لكـم..؟

أبو طلق: لحظه خلني أشـوف الـدفتر وش فيه أكلات عشـان أختار..

صالح: أسمه (منيـو) مـو دفتـر..

أبو طلق: أسمعـوا من يعدَل علي؟ يعني عشـانك أخذت بنت كشـخه صرت تتفـلـفـس ..

"أبتسـم صالح": ايه أبي أشـوف نفسي عليكم .. أنـا تزوَجـت و أنتم لسـَه عـوانـس ..

دلي: إلا مـا قلت لنا وش أسـم مرتـك..

"صالح وهو يقلـَده بإستيـاء": مرتـك !! يـاااا ثقـل دم هالكلمه مـا أحبـَها .. قـل زوجتك و مالـك دخل بـأسمها .. 

أبو طلق: أنت مستلمنـا تعـديلات اليوم .. 

"عمر بـ تهديد": لو سمحتوا لا تضـايقون صديقي و إلا ترى أكنسل العشـاء..

أبو عطا: خلاص لا حـد يسأله خلـَوه براحته أهـم شي أننا نـآكل..

صالح: لااااا لحظه قبل العشـاء خلـَونا نتفـاهم على سواتكم فيني أمـس..!! و ربـَي إنكم قليليـن خاتـمه..

"ردَوا الشباب بصوت واحد ": وش سوينااااااااا..

"صالح بـعفويه": سـواة العدو .. من جلست مع نـاديا أستلمتوني إتصـالات و رسايل يلعن أبـو الإزعـاج اللي تعرفونه! متـَفـقين تنكـدون علي الجلسه..

"أنفجــروا الشباب بالضحـك على صالح لأن زلَ لسـانه و نطـق أسم ناديا .. و عمر يضحـك معهم ولا هـو قـادر ينبهه"..

أبو عطـا: أسمها ناااااااديا..! عاشـت الأسامي ..

أبو طلق: أجل مرتك ناديا هي شريكـة حيـاتك..؟

"عمر وهو مـا زال يضحك و ينـاظر بصالح": هههههههههه ياخي عليك طبـَـآت رهـيييييييـبه..

"صالح وهو يحـك رأسه بإحراج": المهم تراهـا أمور أسرية مـاله داعي تحكـون فيها..

أبو عطا: أقـووول عمر أستعجل بالعشـاء قبل لا تكثر طبـآت صالح ..

"رن جوال صالح و كـانت المتصله وتين.. قـام وهو يستـأذهم": أبي أكلـَم و أرجع لكم .. والله لا أفرشكم هـِنا و أقضي عليكم ..

أبو عطا: أقـوووول روح كلـَم ناديآ لا تتـأخر عليها..

صالح: مـو ناديا يالدلـخ اصلآ هذي مـا بعد أخذت رقمها ..

"ضحـك عمر بقوه وهو يضرب الطـاوله": ههههههههه فضحـت نفسك يا أبو صلوح خـلاص أسكـت..

أبو عطا: مشكلتك إنك مـا تعرف تسوي خصوصيات.. روح كلـَم أمـك و أخلص علينا..

"صالح وهو كاتم الضحكه": مهي أمـي بعد .. و مـووووت قهر مـاني قايل لـك ..


"رجـع أتصل على وتين وهو يوقـف بعيد عنهم بـ مسـافه"..

وتين: مرحبا..

صالح: هـلا وتين .. وش عندك متصـله..

وتين: أممم أسمـع أنا ألحين بالـملاهي و أبيك تجي تـآخذني بعد ساعه..

"صالح بـ تعجـَب": مـلاهـي! خير بزر إنتي؟

"أنقهرت وتين": يـووووه لا تتطنـَز علي يعني أوَل مـره أروح؟

صالح: مـا تكبرين عـن هالحركـات..

وتين: أنت شفت نفسك تزوجك يعني خلاص كل الناس صاروا كبار بعينك؟

صالح: المهم اللي أخـذك يرجعك أنـا مشغوووول مـآني فاضي ..

وتين: اللي أخذني سطـام و من شوي أتصل يعتـذر لأن من الصباح راح يسـافر للشرقية عنده شغل ضـروري و لازم ينام بـدري .. 
و ترى معي رينـاد بنت جيرانا و راح ترجع معي بعد_ يعني لازم تجي أنـت تآخذنا قبل السـاعه 12 لأن بوابة الملاهي تقفل ..

صالح: يالييييل يـاسطام سفراته كثيره .. و إنتي وقتـه تروحين ملاهي..؟
وتين: بكيفي رايحـه أنبسـط و إذا مـا تبي تآخذني خلاص أرجع مـع سايق صديقتي صفـاء ترى جداً عـآتي..
صالح: بلا سايق بلا خرابيط خلاص أنا أجي آخـذك بعد ما أنتهي من العشـآء..
وتين: أوكِ .. الساعه 12 لا تنسى .. بـآي ..
***
~~~~~~~~~~~~~~~~~~~~~~~~~~~~~~~~~


كان جالس سطـام مع أمــه بالصالــه و فارس معهم و مستمـع بـ إهتمام لنقـاشــهم ..


أم سطام: مـارح اخليها تنام برى غرفتها والله إن حـس أبوك بـ شيء راح يزعـل عليها لأنه دايم يوصـَيها على بنت عمها ..

سطام: خليها على راحتها يا يمـَه ولا تضغطين عليها .. ترى مصيرهم يتراضون بس أصبري عليهم شـوي ..

أم سطام: لمتى أصبر .. كـافي أنها اليوم طـلعت و تركتها لحالها جالســه بالغرفــه .. المسكينه من أمـس دميعاتها على خدها تصيــح و أكيد أنها تبي أهلها ..

سطام: لا حول ولا قوة إلا باللـه .. طيـَب أجلسي معها و طيـبي خآطـرها..

أم سطام: كلـَمتها و تعذرت منها بس مـا ترد علي ولا تنطـق بـ حرف ولا تبي تلعمني وش سبب المشكلــه!! حتى الأكل نوديه لها و ترجعه بـدون ما تآكل على لحم بطنها من الصبـح ..

سطام: مـا يصلح كذا .. هـذي بذمتنا وما يصير نقصـَر معها ..

أم سطام: الله يهدي أختك بس..

"فـارس ما تحمـَل يسكت لازم يدافـع عن وتين": وش دخـَل وتين طيب البنت هي الغلطـانه .. لا تلومـون وتين!!

"سطام بـ تعجب": أنـت تعرف وش سبب المشكلــه؟

"فـارس يجاوبه بـ ثقـه مصطنعه": لأ .. بس وتيـن طيبه معها و مـن جت أحلام للرياض مـا شافت منها إلا كل خير و عطتها اللي اهلها مـا عطـوها..
يعني نص أحلامها حقـقـتها لها .. بـإختصــار (كانت أحلام و صارت واقع) "قـالها بمزح"..

سطام: أنت محـامي دفـاع عن وتين .. المهـم .. أبي أعطيك سيارتي و أبيك تروح للمطعم اللي بآخر الشـارع العام .. أبيك تجيب لأحلام عشــاء ..

"ألتفت على أمـه يسألها": يمه تعشـَيتي؟

أم سطام: إيه يا ولـدي أكلت أنا .. بس جيب للمسيكينه أحلام..

"فـارس وهو يآخذ مفاتيح السياره": الله و أكبـر مسيكينه؟ تراها مشكلـه صغيره تصير بـأحسن العائلات مـو غريبه يعني ..

سطام: خلاص فارس .. روح ولا تتأخـر وإذا رجعت جيب المفتاح لـ غرفتي لأني بطـلع أنـام ..

فارس: أبشـر بس لا تحكون بـوتين طيب ..



******************************




الساعـــــه 12 .. وقـف صالح بـ سيـارته عند مواقـف المـلاهي و عمـر معـاه لأنهم رجعوا سـوا من المـطعـم..

صالح: أحيـانآ أشـكَ إني سـاكن بالرياض .. أغلـب هالأمـاكن مـا أعرفها!!

"عمر حـاط كـُوعه على طرف الشباك و أصبعه بـ فمـه و سرحـآآن ينـاظر بالناس مـو منتبه لـ صـالح"..

"ريناد وهي مـاشيه مع وتين و الخدَامه لـ جهة السيـاره ومستانسه": وناااااسه الثنائي الـمرح أجتمعـوا و ربـَي أحلى مشـوار راح نقضيه اليـوم..

وتين: عشـان تشبعين ضحـك على سوالفهم وحركاتهم ..

ريناد: من جـد أحبـَهم لـما يجتمعون مـررره عفويـيـن ومـا يخلـَون هـًم ع القـلـب..


"ركبـوا السياره و جلسـت ريناد ورا عمـر و وتين بالنص و الخدامه ورا صـالح"..

"صالح وهو يحـرَك السياره": حتى سيتي رايحه تلعـب بالـملاهي يـا وتين؟

"كتمـت ريناد ضحكتها وهي تضـرب وتين بـ خـفـَه ..
و وتين أبتسمـت وهي ترفع طـرف الغطـاء اللي على رأسها و تآخذ أنفـاس من عـطـر عـُمـر .. مـالت على ريناد و هي تمسـك يدها بـ قـوَة و بـخاطرها تصـرخ من شوقها لـه"..

"رن جوال عمر بـ نغـمة مسج ..طـلـَعه من جيبه و هو يقـرأه .. ألتفت عليه صالح و سـأله": مـن مين..؟

عمر: لازم تسأل يعني مستحيل مـا تتدخـَل بخصوصيآتي؟

صالح: أقـوووووول بس استريح .. أنـت قائمة الأسمـاء عندك حـافظها شبر شبر جـآي تقول خصوصيآت ..

عمر: هـذا من زميلي بالدوام يذكـَرني بـ موعـد فارس يوم السبت عشان مـا أنسـاه..

صالح: وش دخـَله بـ فـارس؟

عمر: أخصائي سـوداني بـ عيادة الأنف و الأذن و الحنجره و مسـؤول عن حـالة فارس..

صالح: أهاااا .. شكله شـاطر و يحب شغله.. أجل فـاضي يرسل بـ يـوم خميس مـا وراه مشاوير و طـلعات!

عمر: والله أنـت يابو صلوح مـو طبيعي اليـوم الظـاهر تغيـَر عليك (النظـام الغذائي) عقب حفـلتك أمس..

"صالح وهو يقـاوم الضحكه": تذكـر صديقك أبو نـِظـام .. ياخي نصـَاااااااب و مهايطي يعني طـُول عمره مـاشي على طريقه معينه بالأكل مـا خربت معدته إلا بـ مصـر؟

عمر: تصدَق! سـافر لأغلب دول العـالم .. و نسيت أسأله عقب كل سفره يخرب نظـامه؟

"صالح بـ مـزح": لازم تتـأكـَد منه أخاف إذا سـافرنا أنـا و أبو النـود لـ شهر العسل يخرب نظـامنا ..

عمر: أنت ألحين دلـَعها زي النـاس بعدين فكـَر بشهر العسل .. حرآم عليك أخـاف تكتـئب البنت و تكره أسمهـا ..

صالح: أمـس أدلـَعها كـِذا و تضحك مبسـوطه مـا زعلت..

"ضحكـوا وتين و ريناد بصـوت وااااطي بـس سمعـوهم صـالح و عمـر"..

صالح: لا تضحكون على زوجتي لا أوقـف ألحين و أشوتكم مـن السيـاره ومـا أتـرك غير سيتي! ..


"مـا تحمـَلوا خفـَة دمـَه و صـاروا يضحكون بصوت مسمـوع وعمر مبتسـم و ينـاظر بالشبـَاك"..


صالح: سيتي كويـس مـلاهي!

سيتي: كويس سـالـه(صالح)..

صالح: يا عسـاك كويسه دوم ..

"ريناد وهي تهمس لـ وتين": قـولي لـصالح يشغـَل المسجـل ..

وتين: أستحـي..

ريناد: مستحيه مـن أخـوي هاه!! عـن الدلـع كلـَها كلمتيـن..

"وتين بـإرتبـاك": طيب ثواني بـس أقـوَي قلبي..

ريناد: لـمتى يعني لمـا نوصل للبيـت؟

"تسـارعت دقــَات قلبها وهي تنطـق بـ ثقل": صالح شغـَل المسجل..

"صالح سمـع أسمه بس مـا عرف وش قـالت": وش تبيـن يـا وتين؟

وتين: ..............

"أبتسـم عمر وهو يقـرَب للمسجـَل و يختـار شريـط"..

"صالح بـ صـوت عـآلي": وش تبـييييييييـن..!!

"عمـر وهو يـأشـَر له يهدأ و يهمـس": خلاص تبي المسجـل و شغـَلتها ..

صالح: أهآآ .. طيـب حـط أغنية (قـوم درجني) للمهنـدس ..

عمر: أنـا أبي شي رايـق مابي إزعـاج..

صالح: أخوص يالرومـانسـي ..

عمر: تعلـَم .. عشان إذا طـلعت بـ مشـوار مع زوجتك تسمـع أغاني هاديه و رمـانسيه .. مـو سريعه كأنكم بـ حفـله..

"ضحـك صالح": هههههههههه تخيـَل عاد نفلـَها أنا و أبو النود سـامري و حبـَتيييـن..

"عمر وهو يرفـع صوت المسجل على أغنية (ويـنـها عيـونـك) و يرجع يسترخي بـ جلسته": مـا أستبـْعد منـك ..


"أنصـدمـت وتين أنها نفـس الأغنيه اللي تحب تسمعهـا دايم .. مـا يـدري أنها تحبـَها بس كيف يحـس هالإنـســـآن؟ مـو معقولــه كذا شعـور الحـُب عنـده؟
يشبههااااا بـ كل شيء و أوَلـه الإحســــآس .. "



© ويـنـها عيـونـك ..
تعـبـْت مـن الـولــه ..
يـا حكـايات الليـالـي .. في غـلاااك
كل شـي اشتــاق لـك .. و أشـتـقـت لـه
وينـك .. اشتـقـت لـعيـونـك .. يـا هـوااااي


ليـه نـتـعب فـي لقـانـا الأسئـلـه ..
ويـن رحـت .. و كيـف .. مــا دامـك (مـعـاي)
جـبـت لـك كـل السنيـن الأوَلـه
اللي تـسـأل عن لـقـاك .. و قـلـت جــاي !


إنـت يــا احلى هـ الـغـــرام .. و أجـمـلـه
وش هـو أجـمـل مـن ( لـقـاك انـت .. و لـقـاي )..
بـ ابـتـدي حـُبــَـك .. عـشــان تـكـمّــلـه

ـــــــــــــــــــــــــــــــــــــــــــــــــ دخلت وتين غرفتها و هي مبتسمــه و تدندن بالأغنيــــه .. مبسـوووووطـه ع الآخـر و هي ترمـي شنطتها على الطـاوله و تنـاظـر لـ شكلها بالمــرايــه ..
تحـب تشـوف الفرحــه بـ عيـونها .. يكفي أن عـيـونها هـو (عـمـــر) و تشـوف الدنيـــا حلـوه فيــه ...
لمحـت أحلام منسدحــه على سريرهـــا و ســرحآنـه تفكــَـر .. مـا أهتمـت لها و تمـت تدندن لمـا قطـع عليها صوت الجوال و كانت المتصلـــه نـاديآ ..

"ردت وهي ترمـي الجاكيت و تحطـه بالكبت": يا هـلا و غـلا بـ زوجة أخـوي الغاليـه ..

ناديا: واضح هـالغـلا .. أشوفـك سآآحبه علي من أمـس وينك مـا أتصلتي ؟؟

وتين: و ربـَي أنشغلت و اليـوم رحت لـ مشـوار مرررره مهـم .. صديقـاتي عازميني بالمـلاهي و رحنا أنا و رينـاد و من شـوي رجعنا مع صـالح و عمـر ..
"قـالت كذا عشآن تقهـر أحلام زيـآده .. مـا شفى غيضها مـن اللي سـوَته معها أمـس هي و مشعل"..

ناديا: يـا حياتي زوجي اللي جـابك مع عـُمرك؟

"ضحكـت وتين": ههههههههههههه حتى أنتي (زوجي زوجي) .. يكفي هـو أزعجنا طـول الطريق ماله سيره إلا أنتي .. و عمر مـاسكه تعليقات ..

"ناديا و تسوَي نفسها معصبـه": وش يبي عمـر هـذا .. قـولي له لا يضـايق زوجي ..

"وتين وهي تطـلع من الغرفــه و تسكر الباب": حرآآآم عليك هـذا جزاه لأنه عـازم الشباب اليوم على العشـاء بمناسبة ملكتـك انتي و صالح ..

ناديا: يـا حليله و ربـَي طيب .. لااااا أنـا بديت أغـار على صلوحي شكله عمر يبي يـآخذه مني ..

وتين: تعالي انتي ليش مـا تكلمينه أو ترسلين لـه مسجات ..

ناديا: هـو يرسل أوَل .. أجل تبيني أنـا أقـط وجهي عليه ؟

وتين: مسويه مستحيه يعني.. خلاص أنـا راح أعطيه رقمـك بكرا و أخلـَيه يرسل لـك و يتصـل عليك عشان تتعـرفون على بعض أكثر ..

ناديا: أوكيشن .. أنتظـره بكره لا يتـأخر ..

وتين: هههههههههههه يمآآآه منك مـا تعرفين تمثلين الخجـل أبدآ ..

"ناديا وهي تضحك على نفسها": هههههههههههه والله مـا أقـدر .. شايلـه هـم صلوحي ينتـقـدني ..

وتين: بالعكس ينبسـط كثيييييير ..

ناديا: إي يـا عمري عليه خلاص صـرت زوجته ليه الخجل .. الـموووهم سولفي لي وش سوَيتي بـ مشـوآر اليوم ..؟؟

يـــوم السبــــت

3 صفــــر


كان موعـد فارس بالمستشفى اللي يشتغل فيه عمـر و راح لـه من بدري مع جـدَه بـ سيـارة ليمـوزين ..


عمر: ليه يـا عمي مو إحنا أتفـقـنا امس آخذكم معي..

أبو سطام: يا ولدي مـا بغيت أتعبك كآفي إنك سوَيـت أوراق فارس و نقلته لمستشفى ثاني..

عمر: مـا سويت إلا الواجب و هـذا قليل بـ حق فـارس والله أنه يستـاهل أكثر..

"فـارس كان جالـس و سرحآن و باين بـ ملامحه الخـُوف .. خـآيف من نتيجة الفحوصـات .. و خـآيف إن الأطبـاء يصدمونه بـ أسلوبهم معـاه..
هو حســَاس ومـا عاد يتحمـَل أي تصـرَف منهم مع أن الكـل يطمنه بـ أن حـالته أحسن مـن غيره"..

أبو سطام: هـو مطـوَل الدكتور؟

عمر: دقايق و يجي أن شـاءالله..

أبو سطام: على خير..

"وقـف عمر": وش تحب تشـرب يا عمي قهوه و إلا شـاي ..

أبو سطام: تسلم يـا ولدي أنا مـابي.. بس جيب لـ فارس فطـور تراه مـا ذاق شي من صحى من النوم ..

فارس: لا مـا أشتهي راح آكل بعد مـا أطلع من المستشفى ..

أبو سطام: هذا أنت بكل مـوعد توتـَر و تخاف حتى الأكل ماتآكله..

"عمر و يحـاول يقنعه": فارس ترى راح يعمل لـك الأخصائي تخطيـط سمع و لازم تكون شبعـآن عشان تركـَز..

فارس: عـادي تعوَدت مـا أفطر إن شاء الله مـا راح يأثر علي..

عمر: براحتــــك ..

"أم سطـام وهي تدخل الدوانيه و عباتها بـ يـدها": قـم معآي..

"سعد وهو منسـدح يناظر التلفزيون": وين رايحـه؟

أم سطام: أبي أسيـَر على أم الذيـب يمكن رجعت من الدوادمي هي مـا تطـوَل يومين بالكثير و ترجع ..

سعد: غريبه أول مره تسـافر ..

أم سطام: أنا مستغربه بعد .. بس هي حيل تغلـي خلف ولـد أختها و أكيد سـافرت عشانه..

سعد: لـو أنها رجعت كان جت أمـس تنام عندنا ..

أم سطام: طيب قـم خلنا نروح نشـوف وش سالفتها ..


"راحوا لـ بيتها و ظـلَوا ربع ساعه واقـفين يضربون الباب لكنها مـا فتحت"..

"أم سطام مـا طاوعها قلبها تروح بدون مـا تتطمـَن عليها": سعد .. روح أصعـد على الطوفه و أدخل بيتها يمكن نـايمه بالحوش ومـا تسمع ..

"طيـَر سعد عيونه ": كل هـ التكسير ومـا تسمع؟ والله لـو أنه فـارس كان سمع هالصوت بـدون سمـَاعاته .. و بعدين أخـاف أدخل و يمسكوني الشـرطه و يسجنوني؟

أم سطام: مـا حولنا شرطه و محد شايفـك ..

سعد: مـآبي ..

أم سطام: خلاص خلنا نرجع والله مـا منك فـايده..

و فـي المسـتـشـفــــى **

كان جـالس فارس على الكرسي بالعيـاده بعد مـا رجع من غرفـة تخطيط السمـع .. و حوله جـدَه و عمـر و الإستشـاري و الدكتـور و الأخصـائي ..
أرتبـك من وجـودهم و هـُم يتنـاقشون بـ حـالته و جـدَه مندمج يسمعهم ولا هـو فاهم شي .. و عمـر واقـف و حـاط إيدينه بـ جيوب السكرب ..

"ألتفـت الأستشاري/ منصور على فـارس": أسمع يـا فارس .. أنت عندك الضعف بالأذن اليمنى أكثر من اليسرى طيب .. اليمنى ضعيفه جدآ و السمـاعات ماهي قـادرة تغطي الضعف
يعني تحتـاج لـ(عملية) .. وهـ العملية نسبـة نجاحها 96% و هي سهله و بسيطه و راح تسـاعدك تسمع كويس بالسمـاعات اللي ألحين وجـودها بـ أذنك مثل عـدمه..

عمر: فعلآ د/ منصور هـو يسمع باليسرى أكثر حتى السمـَاعه اللي بأذنه اليمنى دايم نـروح للشـركه و نرفع مستوى صوتها لكن مـا يستفيد شي و يشتكي منها ..

د/منصور: أيوه عشـان كذا نبي نسوي لـه العمليه بحيث أنـه يصير يستفيد من السمـاعه..

عمر: و أذنـه اليسرى يا دكتور إيش الحـل فيها..؟

د/منصور: اليسرى مـا نقـرَب لها أبدآ ولا نسـوي له عمليه لأن لها مضاعفـات خطيره..

عمر: كيف يعني؟

د/ منصور: لـو سوينا له العمليه ممكن تنجح و راح يصير يسمـع فيها ممتآز لـ مـدة سنه أو سنتين بالكثير .. بعدها يفـقـد سمعه نهائيآ مـا عاد تنفع معه حتى السمـاعات..

"أبو سطام بـ تذمـَر": أعـوذ بالله!! أنت وش تقول يـا دكتور .. لأ خلاص مـا عاد نبي هـالعمليات ..

عمر: لحظـه يـا عمي هـدَي أعصابك هو يقصـد أذن وحـده مو كلـَهم ..

د/ منصور: لا تخـاف يا عمي العمليه سهله و بنفس الوقـت مهمـَه و هو محتـاجها..

الأخصائي باشا: الأذن اليمنى فيها زيـاده في السوائل.. بالعمليه نـُخرِج هـذي السوائل و يصير يسمـع كويس لأن الأصـوات مـا توصل بـ شكل طبيعي ..

"كل هـ الآراء و النقـاشات و فـارس باقي جالس على الكرسي يسمعهم و خانقـتـه العبره و ودَه ينفجر بـالصيــآح بس المكــان مـا يسمـح !!
كان متوقــَع أن المستشفى هـذا راح ينهي مشكلـته و يصير يستغني عـن السمـَاعات طول العمـر .. بس أنصـدم أن الموعـد هذا بداية مرحله جديده مـا يدري وش مخبـَى فيها من مفـاجآت طبـَيه"..

د/ منصور: راح يعطيه باشا موعـد تخطيط سمـع هـذا الأسبوع إن شـاء الله عشان نطـابق التخطيطين مع بعـض..
وإذا طلعت النتيجه تمـام راح نعطيه مـوعـد لــ (أشعـه مقـطـعيه) نتـأكد من سـلامة العظـام بالـرأس ..

عمر: يعطـيك ألـف عـافيه دكتور..

"د/ منصـور وهو يوقـف": الله يعـافيك .. ومـا تشوف يـا فـارس..

أبو سطام: يالله يا ولـدي مشينا ..

عمر: أستريح يـا عمي أنت و فـارس بالأنتظـار لما أجيب لـه ورقـة الـموعـد ..

"فـارس وهو متضـايق": أنا رايح تلقـاني عند البوابـه ..

"طـلع بدون مـا يسمع ردَهم و تفـاجأ عمر منه و عرف أنه زعلان من كلام الأطبـاء"..

أبو سطام: وش بـلاه؟

عمر: مـا عليه يـا عمي الظـاهر نفسيته تعبانه ولا تنسى أنه مـا أفطـر ولا جلـس أرتاح عقب التخطيط ..
على العمـوم أنت روح ومـا يصير بـ خاطرك إلا طيب.. أنـا راح أخلص أوراق الموعـد و أجيبها لكم للبيت..

أبو سطام: جزاك الله خير .. فمـان الله ..

© فـي ذمـّتـك : مـا شـعـر بـالـضـيـق ’ جـوالك *
مـا قـال يـابـن الأوادم : حـس و أشـعـر بـه .. ! ©


"أرسـل صالح المسـج هذا لـ نـاديا بعد مـا أخذ رقمها مـن وتين .. و كـان منسـدح بالصـاله و عينه على الجـوال و مبتسـم ينتظـر ردَهـا ..
ثواني و رن الجوال بـ نغمـة مسج من نـاديا"..


© تـمسي عـلـى { أحـبـك ..
و تـصبح عـلـيـها ... ! ©


"صالح بـ خـاطره": بس هـذا اللي طـلع معها..؟ يـا عمري عليها حتى بـ المسجـات تستحي ..

"دوَر على مسـج حلو يرسله لها و طبعـآ كلها سارقها مـن جوال عـمـر ^_^ "



© مـن يـشـوفـك
| يـنـبـسـط | لـو هـو حـزيـن
ومـن يـحـبّـك كـيـف يـتـهـنّـا بـ نـوم
ومـن يعـرْف إللـي عـرفـتـه مـنـك زيـن
أعـتـقــد مـا عـاد يـلحـقـنـي { بـ / لـوم
لا حـكـيـت .!
الـحـرف للـسـانـك يـلـيـن
ولا لـفـيـت الـكـل فـي ~ قـدرك ~ يـقـوم
لـو غـيـابـك | يـوم | وحـضـورك سـنـيـن
مـا رسـخ فـي ذكـريـاتـي > غـيـر يـوم ...! ©


" ثـوانــي .. و ردَت ناديا بـ مسـج "


© تـدري إني ~ يـا غــــلاي ~
صـرت أشـوف الدنيـا فيـك

من كثـر | طيبـك | معـــاي
خايـف أحسـدْنـــي عليـك .. ©


"رن جوال بـ إتصـال من عمـر .. فــًز و هـو يرد عليه": يالله حيـَه الغـالـي..

عمر: أنـت وينـك!

صالح: أنـا بالبيت و تحديدآ بالصـالـه أتراسل أنا و أبو النـود ..

"عمر و هو مستعجل": خـل عنك أبو النود و تعـال شوف وش قصـة الرجـَال اللي كسر باب أم الـذيب تكسيـر..

"صـالح بـ شـكَ": ميـن ؟ لا يكـون ولـدها ؟

عمر: لأ مـو ولـدها .. تعال نعرف وش قصتـه..

"سكـَر صالح الجوال و حطـَه بـ جيب ثوبه و راح يركض للشـارع .. لـقى عمر واقـف مع الرجـَال عند باب بيت أم الـذيب"

صالح: السلام عليكم..

"عمر و خلف": و عليكم السلام..

عمر: صالح .. هـذا خلف ولـد أخت أم الذيب ..

صالح: هلا فيك أخـوي آمـر وش بغيت من البيـت؟

خلف: أبي خـالتي "مشعـــا" مـن زمان أنقـطــْعت أخبارها و أبي أتطمـَن عليها..

صالح: بـس هذا مو بيت مشعـــا هذا..........

"قـاطعه خلف": مشعـــا نفسها أم صـايل و (أم الذيب) مثل مـا تسمـَي نفسها بالحاره و هي خالتي الوحيده و مـا عندي غيرها...

صالح: أوَل مره أسمع أسمها .. بعدين أحنا من يـوم الخميس مـا ندري وينها بس الظـاهر أنها مسـافره للـدوادمي..

"تفـاجأ خلف": أنـا جاي من الدوادمي عشانها .. مـاهي عندنا هناك ولا ندري عنها !!!!

"ألتفـتـوا على بعض صالح و عمر و هـُم مصدومـييييييين من كلامـه لأنهم توقـَعوا أنها مسـافره و مستحيل تكون بالريـاض ولا يـدرون عنها"

صالح: أنت متـأكد أنها مـا سافرت؟ طيب وين راحـت..؟

عمر: معقوله تكون عند ولـدها صايل ؟

"خلف بـ خـوف": مـو عند صايل! أنا من شوي كلمته و قـال أنه مـا شافها من فتره طويله بس أكيد في بيتها أو عند الجيرآن.. و أنتم تقولون مسـافره و هي مـا طـلعت من الرياض .. يـا جماعه وش السالفه أنا مـو مستوعب شي..

"مـرت لحظـة صمـْت و هـُم ينـاظرون بـ بعض و يفكـَرون بـتوتـَر لأن جاء ببالهم أحتمال واحد مـا فيه غيره .. أن ربـَي أخذها بـ رحمته!!!"

"تغرقـت الدمـوع بـ عيون خلـف و صدَ و هو يقـرَب من باب بيتها و يضربه بـ قـوووه و ينـادي بصوت مخنـوق": خـااااااااااااالـتي ..

عمـر: خلونا نتصـل على الشرطه تجي تتصـرَف بهالـموضوع ..

خلف: أتصلـوا بسـرررررررعه..!

"أبعـد عمـر عن البيت وهو يكلـَم الشرطه .. و قـرَب صالح من خلف وهو يهدَيه و يطمنه "..

بعد نص ســـآعه وصلت سيارت الشرطــه و الإسعاف و معهم رجـال المباحث الجنائيــه .. حقـقـوا بالموضـوع بـ وجود أغلـب الجيرآن و كانت أكثر الأسئلــه موجهه لـ خلف بـحكم أنه ولد أختها و يعرفها أكثر ..

كسـروا باب البيت و دخلوا بـ هدوء و هـُم يتلفتـَون و منعـوا أي أحد أنه يدخل و كان البيت محـآط من كل مكـان ..

"الرائـد حسن و هـو يسأل خلف": هـذا الفراش اللي بـالأرض لميـن؟؟

خلف: لها .. هي تنـام بالحـوش دايم ..

الرائد حسن: لـيـه؟

خلف: لأنها مـا تدخل بيتها نهائيآ و إذا دخلـت يصير عندها ضيـق بالتنـفــَس ..

الرائد حسن: مـن متى عندها المشكله هـذي؟

خلف: مـن زمان والكل يعرف عنها هـالشي ..

"ألتفـت الرائد حسن على الرجـال اللي معاه و أشـَر لهم يفتحون باب المدخـل حق البيت .. و مشى لـ جهة الباب و يتبعه خلف ..
و بعد مـا كســـروه بالقـوَه طلعت ريحة عـًفـن قـويـــه من البيت .. صـدَ خلف وهو متضـايق من الريحه و يسد خشمــه .. و دخلـوا الرجال و هـُم يلبسون المـاسكات و يفتحون الضوء ..
و بـ أوَل غرفـة وهي الدوانيــه لقـوا (أطـراف أصابــع) طـالعه من تحـت الـبـاب ..!!!! أنصـدم خلف و صـررررررررخ بصوت عـااااااااااااااااااالي لما شـاف اليد .. مسكه الرائد حسن و أبعـده عن المكان و هو يحـاول يهدَي منه..

صـالح لـما سمـع الصرخــــــه راح يركـض لـ داخل البيت بـ تهـوَر .. حـاولوا يمنعونه الشرطه بس هـو دفـَهم بـأقوى مـا عنده و كان يتصرف بشكل مجنـون و مـو حـاس بنفســــه ...
وقـف بجنب الرائد و أنصـدم لما شـاف أطراف أصابعها من تحت الباب .. غـطـَى وجهه بوسـط يدينه و نزلت دموعـــه بـحراره بدون مـا يشعر و عجــز يتكلـَم ..
مسكه الضـابط و طـلـَعه برا .. و جاء ضـابط ثاني و أخذ خلف و كان منهاااار و يصيح بشكل مـو طبيعي "..

كسـروا باب الدوانيــه .. لـقـوا أم الذيب منسدحــه عند الباب و يـدها تحته و كأنها تحـاول تفتحه .. و كانت واضحــه من طريقـة وفـاتها أن فيه شبهه جنائيــه بـالحادثــه
لأن على حسب كلام خلف بأنها مـا تدخل البيت نهائيآ و كيف لقـوها موجوده داخل الدوانيه و المفتـاح مرمي جنب جثــَتها المتعفـنـه "..

الرائد حسن: أنقـلـوها لـ مجمـَع الريـاض الطبـَي بالشميسي عشـان نعرضها على الطبيب الشرعي و نحدَد السبب الحقيقي للوفـــاة ..


"عـم الحزن على الجـــيرآن لما عرفـوا بـوفـاتها .. و الكل واقف قبال بيتها و يدعي لها بالرحمه و المغـفـره ..

صـالح و عمـر جالسين على الرصيـف و عيونهم مغرقه بالـدموع .. بهالموقـف هذا محد يقـدر يمنع مشـآعره أنها تبآن حتى لـو بـ أسم الرجـوله!!
ينـآظرون بالناس اللي واقفه و xxxxxين بسبب وفاتها .. أو بمعنى أصـحَ ! مو مصـدقين !!
أبو سطام و أبو عبدالعزيز و أبو محمد و باقي الشباب واقفين بجنبهم و كانوا أكثر صبـر منهم .. يمكن لأنهم مـا عرفوها زين ولا أحتكـَوا فيها زي عمـر و صالـح اللي تعوَدوا يتمشـَون معها على الشـارع العصــر ..
تعوَدوا يلبـَون لها طـلباتها و يشترون لها كل شي تحتـاجه .. تعوَدوا على سوالفهـا و على دعواتها لهم بالخيــر .. كانت مواعـده صالح بأنه تحضر عرســه لما عرفـت بـخطبته على ناديا ..
و كانت تحسـدها عليه و تقـول/ يا بختها بالقـلب الصافـــي .. و يابخـت اللي تآخذ القـلب الوفـــي (تقصد عـمـر)
تجمـَعت كل الذكــريآت بالشـارع هذا ..
و تجمـَعت كل الهمـوم لما شـافوا جثتها تدخل سيـارة الإسعـاف ..
و كان هـ الدخول نهايـــه لـفصول المعانـــــــآه اللي مرت فيـــها ( أم الذيـــب ) "..

: إنـا لله و إنـا إليــه راجعــون .. لا حول لا قـوة إلا بالله .. لله مـا أخذ وله ما عطى ..

"أم سطام وهي تمسح دموعها": الله يرحمها ويغفر لها ...

أبو سطام: آميـــن .. كلنا ماشيين على هـالطريق يا أم سطـام ومـا يبقى غير وجهه سبحآنه و تعالى.. ومـا ينفـع صياحك عليها أدعي لها تراهـا محتاجه لـدعواتك ..
الله يبدَلها بـ دار خير و بركــه و يدخلها الجنـــه و يجيرهــا من عذاب القبـر و نار جهنم ..
يآرب اسألـك بأنك تجزيها عن الأحسان أحسانآ و عن الأساءه عفـوا و غفرآن ..
و تحاسبها برحمتك و تنظـر لها نظرة رضـــا و اللي تنظــر له ما تعذبـــه ..
و ترزقها شوفـة وجهك الكــريم و تسكنها بمسكن الشهــداء ..
و تتقبل الدعـوات و ترحمها برحمتك يـا أرحم الراحميــــن ..
يــآرب أرحم أمواتنا و أرحمنا لا سـرنا على هالطريق ..

" كـان أبو سطام يدعي و أم سطام تصيـح و وتين دافنـه راسها بوسط رجولها و تشـاهق من الصيآح .. و أحلام جالســه بـجنبها و تمسح على رأسها و تحـاول تهدَي منها "..

أبو سطام: أحلام خذي بنت عمك لـ غرفتها عشـان ترتاح ..

أحلام: ابشر يـا عمي .. قومي وتين معاي مـا ينفع اللي تسوينه بنفسك ..

"قـامت أحلام و مسكـت وتين من ذراعها و تحاول توقــَفها .. وقـفت وتين بصعــوبه وهي تمسـح دموعها و ترجع شعــرها على وراء و وجهها أحمر من كثر الصيـاح ..
دخلت الغـرفــه و رمـت نفسهـا على السرير و كمـَـلـت صياح عجـزت توقـف .. بهاللحظـــــه تذكـَرت أختها ( وجـدان ) الله يرحمها و وفـآة أم الذيــب رجـَعها لـ وراء .. أيام وفـاتهـا هي و زوجها بالحـادث..


"" يـا الـغـاليه والله فـاقـدتـك ** مـا أخـبــّي
إلاَ فـراق (الــمـوت) مـا فـيه حـِـيـلـه ..!

يـا عـيـن صـبـَي صـافـي الـدمـْع صـبـّي
عـسـاه يــبـرَد كـبـْدي الـلـي عـلـيـلـه ..

مـا مـن جـزع فـيـمـا قـضـى فـيـه ربــّـي
.. لـكـن حـزيـن و كـن صـدْري فـتـيـلـه ..!! ""



عـدَلـت لها أحلام البطـانيــه و عطتـها كأس مـاء عشـان تشــرب ..
حسـَت بالمسؤووليـــه تجاهها و تخيـَلت لـو أن وتيـن بهالموقــف وهي مـو معها "..

*

*


× مشـكلـــه لما تكـونين وحيدهـ و مـالـك خوات ..
و ربـَي مـافيه شي بالدنيــا يعوض عـن وجود أنســان غـالي بـ غلاتــها ..

تحكيـن معها ..
تشكيـن لها ..
تسمعــك و تفهمـك ..
توقـف معاك بـ ضيقـتـك و تتحمـَلـك ..
لأن مشـاكل الحيــاه و همـومها كـثيــره تهدَ و تكســر الحيــل .. ومـا تتمنـَين من الدنيــا شيء قـد مـا تكون أمنيتـك ((أخــــــت ))!!

تخيـَلي لـو أنخطبـْتي ..
ملـَكتي ..
تزوَجتــي ..
جـاك مولـود ..
كل هـ الأحــدآث السعيـــده و أنتـي وحيــده مالـك أخـت تشـاركـك الفـرحــه ..

تخيـَلي لـو أنعزمـْتي ..
طـلعتي تتمشـَين لـ مكـــان ..
حضـرتي زواج ..
و شفـتي جًمـعــة الخـوات .. و مـزحهم و ضحـْكهم و سوالـفـهم و حـُبـَهم لـ بعض ..
بـاللحظــــه ؟؟
تذكــرين ربـَك و تصـدَين و تقـاومين الدمــوع و لسـآن حالـك يقول/ مــا شـاء الله .. الله يخلـَيهم لـبعض بـ خيـر طـووول العمــر ..

الأخــــــت (نعمـــــة) مـا يحـسَ فيها إلا اللي فـقـدهــــــا..!!!!"

يـــوم الثـلاثـــاء

6 صـفــــر


بعد مرور ثلاث أيام على وفاة أم الذيــــــب..

الكل يترحم عليها و يدعي لها بالمغفـره و يحاول يتأقلم مع حيــاته بدون وجودهـا ..!!

"سطام وهو يجلس مع أبوه و صالح بالـدوانيه": من شوي قـابلت خلف و قال أن وفـاة أم الذيب طبيعيه لأنها بسبـَـة سكته قلبيه ومـا فيه أي أثـر ضرب ولا جروح بـجسمها ..
معناته هي داخله البيت بنفسها محد .......

"قـاطعه صالح بـ قهر": ولـدها اللي أخـذها داخل هي مستحيل تدخل بـنـفسها ..

أبو سطام: أستغـفـر الله مـا نبي نظـلم ولدها لأنه أصلآ مـا يدري عنها ولا قـد زارها و سأل عنهـا ..

صالح: بـس تراه كان يجي و يهـددها أنه يذبحهـا بسبب فـلوسها و حلالها و أكبر دليل إنها تنـام عندنا بالأيـام الأخيره و أنت أدرى و تعرف قصـَـتها ..

سطام: طيب وش الـدليل اللي عندك بـ أن ولـدها يهدَدها ؟ الشرطـه و المباحث مـا يتعاملون إلا بـ أدلـَه و براهين على ورق يعني الحكي مـا يقنعهم .. على العموم هـُم أكيد بـ يحقـَـقون مع ولدهـا و قرايبهـا ..

أبو سطام: أخـوك صادق .. و بعدين لا تتـدخـَل عشان مـا يسحبونك للسجن و يتهمونك بـ وفـاتها ..

صالح: هي مـا توفـَت إلا بالـفتره اللي كانت تهرب من بيتها و تنـام عندنا ..

أبو سطام: أستغفر ربــَك .. الموت مـا يعرف لاسـاعه ولا فتره .. أنت وش بلاك تحوس بالحكي خلاص الحرمه مـاتت و سرَها معها محد يعرفـه..

"أنـقهر صالح ودَه يـآخذ لها حقـَها بس مـو عارف كيف .. رد بـ تـأكيد": أن أخذ ولـدها كل حلالها معناته هـو السبب!

"قـام صالح و طـلع من الدوانيه وهو معصـَب .. ألتفت أبو سطام على سطـام": يـا ولدي رح أجلـس تفاهم معه خلـَه يتعوذ من الشيطان و ينسى أم الـذيب و ولـدها مـا نبي مشاكل..
أنت أخوه الكبير و يسمـع منك و أنا يـابوك مابي أكلـمه أخاف يزعل ..

سطام: أبشـر يبه .. بـس ترى مسألة وقـت و ينسى لأنه متعـوَد عليها و على وجودها و صعب يتقبـَل وفاتها بـ هالسهـوله..

أبو سطام: ليته ينسى .. والله مـدري متى يتسنـَع هـالولد كل طـاري يطري عليه ومـا يترك أحد بـحاله..

سطام: يتغير مـا عليك منه .. ومـا راح يسوَي شي من اللي بـ بالك لأنه صار يحكـَم تصرفـاته بعقله..
تـذكر يوم هوشته مع الشباب اللي بالأجازه؟ مـن يومها سمع نصايحك ومـا عاد يسوي مشاكل مع غيره..

أبو سطام: ياليته بس يهتم بعرسه ولا يشـْـقى بـأحد ..

"سطام وهو يوقف": أنـا طالع أرتاح بـغرفتي .. أحس من رجعت أمـس من السفر مـا ذقت الراحه ..

: و هـذا اللي صار بـموعد اليـوم..

وتين: يعني التخطيطات اللي سويتها كلها تمـام و تطـابقت مع بعضها ..

فارس: إيوه بـس باقي أسوي (الأشعه المقطعيه) الأسبـوع الجاي و بعـدها عاد يقـرر الأستشـاري إذا العملية نـاجحه أو لأ..

وتين: طيب أنت ليش زعـلان أحس مـو عاجبك وضعك ..

"تنهـَد فـارس": آآآه والله لمـا أفكـَر بـ عقـلي أقول/ الحمـدلله وصلت لـشيء كان من المستحيلات عندي و هـو (العمـليه)..
لكن لمـا أجي لـ الواقـع حولي و الله أشوفها صعبه أني أظـل بـسماعاتي الطبـَية طـول العمر .. لا أنا متـقبـلها ولا المجتمـع حولي يفهـم أنها طبيعيـه مثل النظارات ..

وتين: لا تخلـَي الشيطان يوسوس لـك .. ترى هـذا كلـَه عشـان يبعد بينك و بين ربـَك و عشان تسخـط من خلقته و تنكر نـِعمـه عليك ..
تعـوَذ من الشيطان و قـول الحمدلله ترى كلـَه خـِـيره من رب العـالمين ..
الصحابه بـ عهد الرسول صلى الله عليه وسلم كانوا إذا مـا مرضوا و تعبوا / يصيحون و يقـولـون: ( ربي غاضب علينا لأنه مـا أبتلانا بـ مـرض)..
الله إذا أحبَ عبـْد أبتلاه!! إذا أحـبَ يـا فارس!! يعني ربـَي يحبك ..
الحمدلله أنـت مسلم و تصلـَي و تصوم ** و محترم نفسـك و غيرك مـا قد ضرَيت أحـد بـحياتك و الكل يحبـَك و يذكرك بالخير .. يعني مـو عقـاب عشان تتذمـَر و تتضـايق ..
لا تضيـَع الأجر منك ولا تترك فـرصه للشيطـان يوسوس لك..
و بعدين أنـا ما أشوف لها أي تأثير سلبي بحيـاتك .. يعني مـانت فاشل بدراستك ولا أنت غبيَ بـ تفكيرك و عقلـك أكبر من عمرك .. أنت ناجح بحياتك و متحدَي كل المعوقات عشان توصل لأهـدافـك..
تخيـَل لو أنك وقــَفـت سعادتك كلها على هالمسـأله كيف راح تعيش؟ تصير حياتك جحيم و كدر و هـمّ و أنت لسه صغير..

"سكتت وتين وهي تناظره و تشوف تأثير هالكلام عليه.. دايم تحب ترفـع من معنوياته و هالشي تعلـَمته من الأخصائية الأجتماعيه اللي في الكليه..
كانت وتين تجلس معها دايم و تشـرح لها وضع فارس و تآخذ حلول تشجعه فيها بس بـدون مـا تبيـَن له هالشي و على هالأسـاس فارس مرتاح بـ أرآئها بس تمر عليه لحظـات ضعفْ يتجـاوزها بعد سـاعآت"..

"فـارس وهو منزل رأسه بـ إحراج": قسـم بالله مـا عندي كلام أقـوله بعد اللي سمعته منك .. اللهم لا إعتراض على قـدرك ..

وتين: مـا عليه أنا أدري أنها ضـِـيقه و تعدَي أنت نـام لك ساعتين أرتاح من مشـوار المستشفى اليوم و تـأكد أن ربي مـا راح يعطيك إلا كل خيـر..

"أبتسـم فارس": يـاااخي أحبـَـك والله أنك عسـل و تهبـَلين و تجنـَنـين ووووكل الحته ..

"ضحكـت وتين بـ دلـع": هههههه ياعمري حتى أنا أحبـك ..

"رن جوالها و كان المتصل سطـام يطلبها تجيه لـ غرفته فوق.. قـفلت و أستأذنت من فـارس و صعدت فـوق لغرفة سطام "..

"وتين وهي تجلس قبال سطـام": هلا أخـوي ..

سطام: أبسألك إنتي فـاضيه وإلا مشغوله اليوم؟

وتين: فـاضيه أكيد ما عندي شي..

سطام: طيب أبيك تروحين لـ بيت خالتي هنوف إنتي و صـالح ..

"أستغـربت وتين": ليه نـروح؟

سطام: خلـَي صالح يجلـس مع ناديا يسولفـون و يتعرَفون على بعض أكثـر .. أبيه يطـلع من جـوّ الحزن أحسـه معصـّب و مقهور من وفـاة أم الذيب و بخاطري ينسـآها ..

وتين: مـا شاءالله عليك تفكيرك و تخطيطـك حلو.. فعلآ صلوحي ينبسـط لو شـاف ناديا و أنا بعد ودّي اشـوفها و اجلس معها ..

سطام: خلاص كلمي ناديا و عطيها خبـر و أقنعي صالح ولا تجيبيـن سيره لـه بالسالفه ..

وتين: أبشـر ولا يهمـّـك ..

سطام: إلا مـا قلتي وش صار بينك و بين أحلام تراضيتوا؟

وتين: أمممم تقريبآ صـار إعتـذار غير مبـاشر .. أننا نتكلـّم مع بعض عـادي ..
بصراحه هي مـا قصـّرت بـ يوم وفـاة أم الذيب وقفت معي وقفـة أخت مـا أنساها لها .. بـس ........

"سكتت و كان قصـدها أنها راح تعاملها بـ حدود و سطحيه عكس أوّل .. مهما كان يظـل بداخلها خـُوف من تصرفـاتها"..

سطام: بـس أيش؟

وتين: ولا شي ولا شي..

"سطام بإقـنـاع": وتين .. تـرى إنتي إنسانه واثـقه من نفسك و شخصيتـك حلوه و عنـدك قـِـيـَم و مبـادئ .. لا تخلـّين أي شخص يأثر بـ قراراتك و تصرّفـي بـ قنـاعه بدون مـا تشاورين غيرك..

وتين: وش قصـدك..؟

سطام: قصدي أن مـو من أخلاقك الكـُره و الحقـْد .. خلي قـلبك نظيـف و صفـّي النيه .. اللي يقولـك (لا تسامحين) قـولي (لأ .. المسـامح كريم)..
لا تضيعين حياتك بالتفكير بـ مواقف تافهه ممكن تحبطـك و تحـطّ حواجز بينك و بين النـاس اللي يحبونك و يحترمونك..

وتين: إذا قصـدك أحلام أنـا سامحتها و مو شـايله بـ قـلبي عليها..

سطام: أحلام و غيـرها .. تذكـّري كلامي دايم و أنـا والله تهمني مصلحتك و مـابيك تكونين صغيره بـ عين نفسـك و بعيون غيـرك..

"كـان كلام سطام نابع من أبـوّه مدفونه بداخله مهما حـاول يخفيها و يداريها لابد أنها تبان بمواقـف بسيطه ..
و وتين أقتنعـت بسرعه و أخذت برأيه .. فكـّرت بواقعيه بأن لـو ظـلت تفكر بالأشيـاء اللي تزعـّلها ما راح تتقـدّم حياتها"..

وتين: أخليك ترتـاح و أنا أبروح أكلـّم ناديا و صالح أتفـق معهم ..

سطام: لا يكـون زعلتي من كلامي؟

وتين: لا شدعوه أنـت مـا قلت إلا الحق و أنا بصراحه كنت محتـاجه أسمع رأيـك ..

"سطام وهو ينسدح على السرير": تمـام .. أجل طفـّي الضوء أبنام .. و خبريني وش يصير معـك ..

وتين: أن شاءالله .. تمسي على خير ..

"نزلـت ناديا من الدرَج وهي تعـدّل شعرها و مبسوطه أنها راح تشـوف صالح ..
تحـبّ سوالفـه و عفـويته و خفـّة دمـّه ** و تحب طيـبة قلبـه و حنــّيته ..
تحسـّه إنسـان يجمع كل الأشيـاء الحلوه بـ نـظرها بدون مـا تلتفت لـ سلبياته لأن أهـم شي عندها (قـلبه الصافـي) و الباقي مـا يهمّ "..

"نـاصر و هو معصـّب": وين وين وين على خير..

"وقـفـت ناديا بـ نص الدرج وهي منخـرعه من ردّة فعـله": وش فيك معصـّب علي..

"ناصر و هو يأشـر عليها من فـوق لـ تحت": تطـلعين له باللبـس هـذا!!!

"نـاظرت ناديا بـ لبسها": مـا فيها شي عـادي..

ناصر: بنطـلووووون؟ أستحي على وجهك الرجـّال أول مره يشوفـك بعد الملكه ألبسي شي سـاتر..

ناديا: هذا ساتر وش شـايفني يعني لهالدرجه مـا أعرف ألبس..؟

ناصر: أقـول لا تستهبلين روحي ألبسي لـك تنوره طويله و بلوزه واسـعه ..

"أنقهـرت ناديا": مـا أحب ألبـس تنوره أحس أني غبيـّه فيها..

ناصر: يـا ساتر أجل ذكيـّه بهالبنطـلون ..
أقـول روحي غيري اللي عليك صـالح ينتظرك بالمجلس و أخته عند أمي بالصـاله تسأل عنك عجـّلي ..

"رجعـت ناديا وهي مقهوره منه و تتوعـد فيه بأنها تلبس أشـين لبس عشان يتوب ولا عـاد يتحكـّم بـ لبسها"..

وتين: ههههههههههههه أمشي عـدل يا بنت ليه كـذا تتمـايلين؟

ناديا: التنـوره ضيقه علي مـن زمان مـا لبستها ..

"أم ناصر وهي مطيره عيونها": ناديا وش هالبـدله البايخه اللي عليك؟

"نـاديا بلا مبـالاه": مو قـال تنوره؟ هذي هي و أكمـام طويله بعد ..

"وتين وهي مـا زالت تضحك": وأسود بـأسود بعد هههههههه أرحمي أخـوي يا بنت تبين تذكـّرينه بالعـزاء ..

ناديا: وتينووووه لا تضحكين ترى ألـمّ شعـري بشباصه و أمسـح الميك آب..

"صـرخت وتين": لآآآآآآآآآ خلاص أنا آسفه..

"ناديا بـ قهر": عكـّر مزاجي يا جعل يتعكر مـزاج أبليسه..

وتين: آمين هههههههههههه..

أم ناصر: أرفعي البلوزه لـ فوق ترى صـدرك باين..

"ناديا وهي تشـدّ البلوزه بقـوة لـ رقبتها": وش فيكم علي اليـوم إنتي و ناصر؟ ..

"نـادها ناصر من وراء الباب .. طلعت و هي معصـّبه و متنرفزه"..

ناصر: ايه هـذا اللـّبس السنـع ..

"دخـل المجلس و ناديا تمشي وراه و منزلـه راسها بالأرض ..
قـام صالح و هو يعـدّل شمـاغه و يصافحها بـ حياء ..

جلسـت ناديا جنبه بدون مـا تناظره معصـّبه على ناصر و كمـّلها لما جلـس معهم هي و صـالح .. لأنها مـا راح تآخذ راحتها بالسـوالف"..

ناصر: يـالله حيـّه النسيـب ..

"صالح و هو مبتسـم": الله يحيـّـيك ..

ناصر: شخبارك و شخبار أبو عميـر؟

"صالح بـ مـزح": كم مـره تسألني؟ قلت لك تمـام ..

"ضحـك ناصر": ههههههههههه الظـاهر مزاجك مـو رايق مثل اللي بـ جنبك (يقصد ناديا)..

"ألتفـت صالح على ناديا .. لقـاها مكتـفه يدينها و تعضّ شفـايفها بـ توتـّر و سرحانه .. أعجبته حيل بـ منظرها و تـمّ يتـأملها لا شعـوريآ وهو ساكت و مبتسـم ..

رفعـت ناديا عيونها و أنتبهت لـ نظراته .. صـدّت وهي تلعب بـ شعـرها و تغطـي فيه وجهها"..

ناصر: يـا شين زعلها بـس الله يعينك عليها ..

"صالح و هو يلتفت على ناصر و يسـأله بـ إهتمـام": مين زعـّـلها؟

ناصر: أأأحم أأأحم .. أخاف أعترف عقـب تستقـوي فيك و تطـلب فزعتـك ..

صالح: آهـا .. معناته أنـت؟

ناصر: مشكله أخويـه بس هي حسـّاسه و بسرعه تشيل بخـاطرها..

"صالح لا شعـوريا": تفـداها الأحاسيس و الخواطـر كلـّها بس أهـم شي لا تزعلونها ترى مـا أرضى عليها ..

ناصر: الله و أكبر .. هـذا وهي مـا بعد نطقـت بحرف أجل و شلون لو قـالت اللي بخاطرها وش بـ تسوّي..؟

صالح: ناديا مـا تتكلـّم .. ناديا بس تأشـّر بعيونها و أنـا ألبـّي لها طـلباتها..

ناصر: من قـدّك يـا ناديا .. بعد اليـوم ما أظـن أتجرأ اغلـط عليك لأن بـ يلحقني عـِقـاب قـوي من زوجك ..

"أبتسمـت ناديا و تحـس نفسها ودّها تطير من الونـاسه .. ردت بـ همـْس": أحسـن عشان تتـأدب معي ..

ناصر: هـاه وش قلتي؟

صالح: تقولك تـأدب معها مره ثانيه .. خلني أسمـع أنك مزعـّلها مره ثانيه والله لا أوريـك نجوم الظهر ..

ناصر: أوب أوب .. يـابن الحلال خلني أهرب قبل مـا تقضـي علي .. أنا أستـأذنكم فمان الله..

"طـلع ناصر .. و ألتفت صالح على ناديا بكل جسمه و هو يسـألها": هـا أرتحتي حبيبتي ..

"أبتسمـت ناديا وهي تنـاظر الأرض": حبيبتي؟ أجل وين (أبو النـود)؟

"صالح بإحراج": يسلـّم عليك .. أأأمزح معك ندّوش أنتي حبيبتي و دنيتي و أحلى شي بـحياتي ..

"ناديا نطـّت خدودها و أستحت من كلامه .. مـو مصدقه أنـه بكل هالرومـانسيه .. بس تمـّت متضايقه من لبسها تحس نفسها مـو كاشخه عدل و هو أوّل مـره يشوفها بعد المـلكه و لازم تكون أحلى من كذا"..

صالح: باين عليك مـو رايقه .. أخاف إنك متضايقه مـن زيارتي لك..؟ بس بصراحه هـذي وتين لـزّمت علي أجي و أنا بيني و بينك مشتـاق لك و لقيتها فـرصه أجلس معاك بس مـا حبـّيت أبيـّن لأحد ..

"ناديا بـ صوت نـاعم": لأ صلوحي لا تقـول كذا بالعكس مبسـوطه بشوفتك بـس ناصر الـدوب زعـّلني .. و بعدين أنا لـو أجلس معك العـمــر كله مستحيل أمـلّ منك ..

"تنهـد صالح و هو ينـاظر فوق و يرجع ينـاظرها": والله أحسـد نفسي عليك .. يـا بختي لما تكون لي مملكـة خاصه إنتي تملكينها ..
مـا كنت متصـوّر ألاقي أنسانه تناسبني غيرك إنتي .. دخلتي قـلـبـي من أول ضحكه بالبر كنت أ..........

"قـاطعته ناديا وهي تضحك بـقوّه .. تذكـّرت حركات صالح بالبر و خفـّة دمـه ** و كيف كانت تضحك عليها لا شعـوريآ مـا تقدر تقـاومها": ههههههههه يعني حـُب من أول ضحكه ..

صالح: و حـُب من أول خـرعه! تذكريـن لما دخـّـلت السلـق للخيمه و صرتي تنطـطـين و تصـارخين و انتي لابسه البنطلـون الفوشي .. آآه يـا زينك و أنتي خـايفه ..

ناديا: يمـآآآه منك متـذكـّر لون بنطلوني بعد..؟

صالح: وأنا أنـسى زولـك بـ ذاك اليوم! أوّل بنت أشوفها بحياتي على الطبيعه غير أمي و وتيـن .. بـس عليك ألوان باللبس غـريبه فوشي .. أصفر .. سماوي .. برتقالي ..

ناديا: أمممم أحـب هالألوان و تعوّدت عليها و مع الأيام أنـت راح تتعود تشـوفها علي ..

صالح: لأ .. الله يسعـدك بعد العرس لما تكونين في بيتـك مـابي أشوفها عليك عشـان مـا يصير عندي عمـَى ألـوان ..

"أنحرجـت ناديا منه .. و حاولت تصرّف الموضـوع بأي طريقه": بسم الله عليك .. طيـّب كلمني عن طبيعـة حياتك و يوميـاتك دايـم روتين و إلا تحـب تغيـّر ..

"تملـّل صالح من جلسته الرسميـه .. و سـألها": إنتي صرتي زوجتـي صح ..؟

"تفـاجأت ناديا من سؤاله و ردّت بـ إستغراب": إيـوه ليه؟

"صـالح وهو يفـك أزارير ثوبه اللي مـاسكه على رقبته و يرفـع رجوله على الكنب و يتربـّع": عشان آخـذ راحتي بالسوالف ..

"أبتسمـت ناديا من حركته و قـالت بدلع": أن شـاء الله دوووووم مرتـاااااح ..

"صالح وهو ذايب من حركاتها": مـا أتحمل الدلع يـا ندوش أرحميني شوي ..

"ناديا وهي تلعب بخصل شعرهـا": وإذا مـا تدلعت عند زووووجي و حبيبي من أتدلـع عليه..؟

"صـرخ صالح وهو يقـاوم الخجل": خلاااااااااص يا أبو النود .. خلينا بـ روتيني أحسـن و أتركي الدلـع للعرس ..

ناديا: هههههههههههههههه تيب كمل ذكرياتنا بالبر وش حبـّيت فيني غير الخـرعه والضحكه؟

صالح: حبيتك من أوّل فـزْعـــه .. تذكرين لـما جيت أهـاوش وتين و فـزعتي لها أنتي .. والله تعرفين الفـزعات طـالعه على زوجــــك ..

"ردت ناديا لا شعوريآ": لبـّى قلـب زوجي فديتــــــه ..

"صالح وهو يصد بحيآء": يـآحوووووول .. هـذي اللي تبني أأأأأأ ..... وإلا مـاني قـايل ..

"أنخـرعت ناديا و هي كـاتمه الضحكـــه": خلاص أبو صلوح كمـّل والله مـا راح أتكلـّم إلا بعد العرس .. أتفـقـنا..؟

"تنهـّد صالح": آآآه أتفقنا و الله يصبــّـرني لهاليوم ..

© الفجر همس و عصافير وطمأنينــه
ذكرني ~بصوتك العذب~ و سواليفــك
يـا فجر عمري صباح الحب وسنينــه
ياااارب دايم صباحاتك على كيفك؟ ©

"أبتسمـت صفــــآء وهي ماسكه جوالها و تناظر المسج اللي مـن متعب .. قـرّبت لها هديل و هي تنـاظر معها وتسألها": مـن مين..؟

صفآء: من ميتــــــو .. فديـت صبآحي كلــّه برسـالته ..

هديل: ألحين تكرهين صبآحك كلــه بعد مـا تستلمين نتيجتـك .. لأن فيه كم دكتـوره مستقعدة لـك و متحلـّفه ترسبك ..

"صفاء بـ إستيـآء": وععععع لا تذكـّريني بالنتيجه ..

هديل: مـا تحتاج ذكرى بعد شـوي يفتح مكتب القسـم و يسلمونا النتايج ..

صفاء: من زمـان بخاطري أعطيك لـقـب و أحسـّه يليق لـك ..

هديل: صـز ؟ وشـو؟

صفاء: (نـكــــد) .. لأني كلما أروّق تنكـدين علي ..

"هديل و تسوّي نفسها زعـلانه": أنا أدري ليه تسمـّيني نكد لأني صريحـــه و أقـول الحـق..

"صفاء حسـّت بالذنـب من كلامها": لأ هـدوله ما أقصـد و ربـّي .. أمزح معك يالدوبـــــــا ..

هديل: دآريه أنك تمزحين معآي والله لو أنك تقصـدين كان طردتـك من الشلـــّــه ..

صفآء: ههههههههه من كبرها الشله ** مـا غير أنا و أنتي و وتيـن ..

"هديل وهي تأشـر": لا تفوتـك وتين كلما تمشي شبر تلاقي بنات و تسلم عليهم .. تقطـّعت خدودها المسكينه ..

صفاء: هي أجتماعيه بالكليه و تحب تسلـّم عى البنات اللي تعرفهم و تسـأل عن أحوالهم .. بس مستحيل تجلـس معهم وقـت البريك .. أحس مـا ترتاح لأحد بدون وجودنــا .. و أحنا مثلها بعد ..

هديل: مـو بس وتين الكلّ كـيذا.. أحس بنات الكليه فيهـم أنطوائيــه ومـا يحبـّون يكونون صداقـات *** لأنهم مـا يثقـون بأحد و هذا اللي أكتشفـته فيهم .. يعني الزمـاله هـِنا مصلحه و بـس ولا يمكن تكون صداقـه ..
الصداقه أساسـها الصبر التحمـّل و العطـاء بدون حدود .. و هـِنـــا محد يفكــّر يعـطي .. تغلب على تصرفـاتهم الأنانيــــه أنهم يآخذون وما يردون لك إلا القـليل ..

صفاء: صـــآدقه .. الحمدلله أننا نعرف بعض من أيـام الثانوي وإلا كان مـا استمرت علاقتنــا لين التخـرّج ..

"هديل بمزح": لسه باقي 4 شهور على التخرج .. يمكن نتهـاوش و نفتــرق....؟؟

"دزتها صفاء بعصبيه": بسـم الله علينااااااااا لا تفـاولين ..

هديل: هههههههههههههههههههه..

"وتين وهي توقف قـدامهم": صباحو ..

صفاء: صباح الـورد حيـّاك يالغـاليه..

"جلست وتين قبالهم وهي تحط شنطتها قـدامها": الله يحييك .. مـا جـاكم الفـرَج؟

صفاء: لسه ننتظـر ..

وتين: أحس تبلـّد شعوري مـا عاد أهتم ولا أخاف ولا يهمني إذا أرسـب أو لأ ..

"هديل وهي تغمز لها": أتحـداااااك .. بعد أربع شهـور يتحقـق حلم أنتظرتيه أكثر من أربع سنين و تقولين مـا يهـمّ !

"صرخـت صفاء وهي تصفـق بـ ردّة فعل مفـاجأه": وااااااو بعد أربع شهور الخطبه و الـزواج راح نفـرح فيك يا وتين ..

هديل: تجبـر بـخاطر هالطيـّب اللي تعـبْ و تملـّل من كثر مـا يحاول يداري شعـوره و يخفيه و يصبـّر قلبه لا يتجرأ و يحرجه قـدام الناس بأسم (الحــُـب) ..

"حمـّرت خدود وتين وهي تنـاظرهم و تحاول تستوعب الموقـف .. كلامهم حسـّسها بالمسؤوليه و أن جـاء الوقت اللي تعوّض عـُمــر كل السنوات اللي رآحت أقـلـّها بـ أهتمامها بدراستها لأن هالشي يهمـّه"..

صفاء: أنحرجت البنت لا تعليق هههههههههههههه..

"هديل بـ حمـاس": شـرايك نسوي لها زفــّه مقـدمآ قبل مـا تآخذ النتيجه..

"صفـاء وهي تزغرد و تغنـّي و تصفـق": مبروك عـروستنا يـا ربْ يبارك عرسهااااا ....... لولولولوووووووووووووش ..

"وتين وهي تقـاوم الضحكه و تضربها عشان تسكـت": أوووص فضحتيني يالعصـلاااااا..

صفاء: هههههههههه خلينا نحسّ بالحيـاة و أننا باقي فينا حظـوظ مـا عنـّسنا!!

"هـديل وهي تتحلطـم": لا تذكروني بالعنوسه ترى مـاحد طايح حظـّه غيري .. أنتي راح تتزوجيـن ميتو .. و وتـين تتزوج عموري .. أمـا أنا مسكينه ..
حتى صـالح اللي كنت حاطه عيني عليه خـآنني و أخذ ناديا .. العوض بـ سطـام .. أو عبدالمحســن أخو عـُمـر .. أو أو أو مشعـل ولد العـمّ ..

وتين: شوفي الجنـّيه مشطـبه على كل شبابنا .. أمـا مشعلوه ذا يااا شـِـينه و يـا ردى حـظ اللي تكون مـن نصيبه..!

هديل: أنتي بس مـو مالي عينك والله لـو تعرفين بواقعه تلاقين المعجبات (نمـل) حوله يعني كثـاااااار ..
يا حبيبتي النـاس ألحين تشتري الرجـّال بفـلوس و يهمـّهم منصبه و شكـله بغضّ النظـر عن أخلاقه اللي يبان لهم الحلو منها ومـا يدرون عن الخافـي..

وتين: قصدك بسبب عنوسـة بناتهم و إلا لأن صعب يلاقـون الرجـّال اللي يثقـون فيه و يأمنونه على حيـاة بنتهم؟

هديل: الأثنيـن..

وتين: الحمدلله أنـا ماني من ذولا البنات .. و أهلـي يحبـّون عـمــر و يعتبرونه بـ حسبـة (الولـد و الأخ و الصـديق) و أنـا أعتبره دنيتي و عـُمري اللي مستحيل أتخلـّى عنه ..

صفاء: و الحمدلله حبـّينـــا و أنحبـّينــا .. الـدور باقي على اللي مـا لقـوا .. "قـالتها وهي تناظر هديل و تحرّك حواجبها"..

"عصـّبت هديل و رفعت يدينها تدعي": يآرب أن كل الدكتورات اللي أستقعـدوا لك يرسبونك و تصيرين بآقيه للإعـاده..

"رفعت أكمامها صفاء وهي تتهدد تبي تضربها": محد مستقعد لـي غيرك غير يالبطه حلال فيك التسطير والله تستاهلينه..

"قـامت صفاء و سحبتها وتين وهي تجلـّسها": إنتم 24 ساعه تتناقـرون..؟ خلونا نآخذ النتيجه و نتطمن عقـب خذوا هالمربع سـاحة معركه ..

هديل: هههههههه أسمع من مهتم بالنتيجه .. وإلا عشان عـُـمرك؟

وتين: أيه عشآنــــــه ومـا عندي أغلى منه ..

-: مــيـــن هــــــو.....؟؟؟؟؟

"التفتوا البنات مع بعض و هـُم يناظـرون باللي واقفه و تسـألهم"..

وتين: أهلـيييييين جواهــــر ..

"مـدّت يدها جواهر وهي تصافح هديل و صفـاء": هلا فيك .. أمزح معك يـا بنت بس شفتك متحمسه و تسولفين بصوت عـالي ..

وتين: أممممم لا عآتي أنا كنت أتكلـّم عن أخوي .. هاه بشري نجحتي؟

جواهر: أيه ياربي لك الحمد .. و أنتي؟؟

وتين: لسه مـا فتحوا مكتب القسـم ..

جواهر: فتحوه من زمـااااااااان و البنات أستلمـوا النتايج .. الظـاهر بس باقي أنتي ..

"قـامـوا هديل و صفاء بسرعــــه وهم يشيلون شنـاطهم .. قـامت وتين وهي تشكر جواهر": مشكوره جوجو لأنك علمتيني .. و ربـّي جالسات نسولـف ومـا درينااااا ...

جواهر: بشريني بالنتيجه طيب .. فمان الله ..



**********************************


: الله يبشــــــــرك بالخيــــــــر ..

"رينـاد وهي تكلـّم عمر بالجوال": أرتحت ألحين .. هـذا أنا غايبه عشـان أبشـــرك بـ نجـاحها .. تمـوووووون يـا أخوي ..

"عمـر و هو جـالس بغرفة الأشعـــه و معاه د/ رمـــزي": تستـاهلين أحلى هديــه على البشـاره الحلــوه ..

ريناد: بس ترى وتين عندها خبـر بـ أنك تسـأل عنها و مهتم لها .. يعني جـِيب لي هديتين ..

"أتسعـت أبتســامة عمــر": ولا يهمـّك .. يالله أنـا أبي أقفـل ألحين عندي الدكتور رمــزي أكلمـك وقت ثاني ..

"قفـل عمــر الجوال و هو يرتخي بـ جلستــه و يغطـّي وجهه بوسط كفـوفـه من الفرحـه": الحمدللــــــه ..

د/ رمــزي: أشبك يا رجـّال كلو عشـآنها نجحـت؟

عمر: حلم الأربع سنين راح يتحقـّق بعد أربع شهـور كيف مـا تبغآني أفـرح ..؟

د/ رمزي: اللـه يتمم على خيــر .. أنت تعبت من الخجل و السكوت و الكتمان أكثر مـن تعب أنتظـــارها .. لـو كنت متواصل معها بأي شكل من الأشكال كان خفـّف عن قلبك شوي ..

عمر: مـو من أخلاقي يارمــزي أني أستغل حـُب أهلها لي و ثقـتهم فيني بـ شيء يسيء لها و لـي و لأهلنا بعد .. وتين لــي العمــر كله و لآحق على التواصل بكل طـُرقــه ..

"رن جوال عمــر بنغمة مسج .. أخـذ الجوال من الطاولــه وهو يقـرأ":

© كـل شـي مـكـتـوب ..
بـس آهـ ***
يـا بـخـت اللـي مـكـتـوب لـه ..
إنـتـ
......إنـتـ
............إنـتـ ... ! ©

"عـضّ عمر على شفـايفه بقهـــر و بعيونه الحيـره": مـدري وش آخرة هـالأزعــآج ..

د/ رمــزي: مين اللي يرسلـك؟

عمــر: مـا أدري من 3 أيام و جوالي مـا يسكت من المسجـات و كلها من رقـم غريب ..

د/ رمزي: يمكن مـقـْـلـب..؟

عمــر: مـو مقلب .. هـذا احد قـاصدني و خاصني بالكلام .. و واضح أنه بنت مـو رجـّال .. و بعدين أنا كلـّمت صديقي بالأتصـالات و قالي أن الرقـم بدون أســم وهذا اللي مجنـّني!!

د/ رمزي: بنت؟؟ و بدون أسـم؟؟ مين حيكون يعني .. أنت شـاكك بـأحد؟

عمر: لأ والله مــا أعرف بنـات ولا لي علاقـه فيهم ..

"سمعـوا صوت ضربآت خفيفه على بـاب الغرفــــه .. أنفتـح الباب و دخل العامل الهندي و هو شـآيل (بوكيـــه ورد) كبير بوسطـه كـرتْ "..

عمر: لـمين هـذا...؟

العامل: أوومر أبد الأزيز (عـُمـر عبدالعزيز) ..

"تفـاجأ عمـر": مـن مين .. و من وين جبتـه ..؟

العامل: مـن رسبشـن .. هـذا رجال فلبيني سـوق سياره .. حطي هنـاك و قولي لموظف وصـل لأوومر ..



"أخـذ عمــر الـورد .. و حطـّه قدامه و هو يسحـب الكرت و يأشـر للعامل يطـلع .. قـرأ الكلام اللي على الكرت بصوت عـالي":


© كل سنـه و أنت بخير و | عيد ميلادك سعيد ؛
كل سنه و أنت يا غـالي ’*أجمل’* أيام العمـــر
كل سنه و | حـبـّـك ؛ في قـلبي يا بعد عـُمــري يزيد
و مو معقــوله أنا أنسى يوم ميلاد | القمـــر ؛
حافـظ ’* التـاريخ ’* والله مهما كنت عنك بعيد
| مستحيل أنسـاه ؛ لـو ينسى النحل ريح الزهر ©



"رفـع رأسه وهو ينـاظر برمزي و يفكــّـر": حتى ميـلادي يعرفونـه؟؟ وش السـالفه.. إذا انـا نـاااااااسي متى تاريخ ميلادي كيف تذكـّـروا؟

"د/ رمزي بـ تـأكيد": واضح أنو دولا يعرفوك كويس و همـّا حولـك حوالينك .. و يهتموا بتفـاصيل حياتك حتى الأشياء الصغيره اللي مـا تهمـّك هما يحسبوا حسابها ..

"عمــر تخيـّل أن هالـورد من وتين أبتســـم بعدين ذبلت الأبتســآمه لـما تذكــر أخلاقها و تربيتها و خجلها و أنها مستحيل تتصرف كذا": قصـدك موجودين بالريــاض؟

د/ رمزي: أيـــــوه و إحتمال 40% يكونو بـرا الرياض ..

"طيـّر عمــر عيونه ": مـن جدّك يـا رمزي؟ كيف يوصلني الـورد من برا الرياض .. والله حيـّرتني بـ تفسيرك !!!

د/ رمزي: توقــّع كل حآجه يـا عمــر .. أحنا بعصر التكنولوجيا .. عصر السرعــه و السهوله .. مـا فيه شي يصعب على حد ..

"عمـر وهو يمسـح على رأسه بـ توتـّر": راح أكلـّم صديقي اللي بالأتصالات و أخلـّيه يطلع لي وين مكـان الرقم يعني بـأي منطقه بالسعوديــــه!!

"رن البيجر اللي بـ جيب رمـزي .. و قـام وهو ينصح عمــر": خلي هالمـوضوع ســر ولا تخبـّر فيه حــد .. أن شـاء الله فتره و تعدّي و راح يفكـوا عنك بالمسجات ..
ولا تشغـل بالك زيـآده .. أتوقع أنهم بنآت يعبـّروا عن شعـورهم تجاهك .. حتى لو أن طريقتهم غـلط بس قـدّر لهم ظروفهم حتى لو كنت مـا تعرفهم ..
لا ترد عليهم ولا تهددهم عشان مـا يمسكوا عليك حـاجه .. خليك سآكـــــت و صدقني رآح يطفشـوا من تجاهلـك و تكـآبرك ..

عمــر: على قولتك يطفشـوا و يفكـوا عني .. بس صدقني يـا رمزي والله ما أعرف بنات ولا بحياتي كلـــ........

"قـاطعه رمزي": مـا يحتاج تقولي أخلاقك يـا عمـر أنا عآرفك و فـاهم شعورك .. سوي اللي قــُلت لك عليه والله ينهي الحكـايه على خير ..

عمر: أن شاء الله .. أشكــرك على الزيـآره الحلوه و الخفيفه ..

د/ رمزي: ولـو أنا تعودت أزورك كل يوم .. أستـأذنك ...

"كـانت أحلام جالسه بالغرفه تكلـّم أمها بالجوال و خاطرها تشـوفها باللحظه و تشبع من سوالـفها"..

أحلام: أخواني نجحـوا؟

أم مشعل: أيه أخوك عيد جايب منتــــاز .. و فهد بعد نجح بـس بطـلوع الروح ياربي من هالعجي مـا يواطن المدرسه..

أحلام: مـا عليه مصيره يحبها بالأخير لأن مستقبله بشهاده ..

أم مشعل: أبوك كلما هـاوشهم على الدراسه قالهم/ صيروا مثل أحلام شـاطره و ماسكه شهادتها ..

أحلام: بس بالأخير تغرّبت عن القريات .. يـا خوفي يصير لهم مثل مـا صار فيني ..

أم مشعل: أطـلبي نقل يا بنتي كود أنك تكملين بالقـريات!

أحلام: تخصصي مـو موجود بـجامعة الحدود الشماليه ..

أم مشعل: أنتي ألحين وين جالسه؟

أحلام: بالغرفه لحـالي..

أم مشعل: بنت عمـك وينها ليه مـا تونسـك بدل مانتي لحـالك ..

"أخـذت أحلام نفـس طويـــــل و ردّت بضيق": أخوانها مسوين لها حفلة خاصه بـمناسبة نجاحها جايبين لها حلويـات و قـاتوهات و عصاير و ضحـك و ونـاسه ..
مـو أنا حسره علي نجحت أو رسبـت محد داري عني..

"أم مشعل بـإنتقـاد": الحمدلله على العافيه صـدق نـاس فسقانه و ليه كل هالحوسه هي صايره دكتوره على غفـله؟

"أحلام بـ إحبـاط": دكتـوره؟ هذولا ناس عايشين يومهم مـا يحرمون نفسهم من السعـاده لو بـأبسط الأشيـاء.. يخلـقون أحداث كبيره عشان يغيرون روتين حياتهم ..

أم مشعل: الظـاهر عجبك اللي يسوونه! أسمعي لا تحتكين بهم ولا تجلسين معهم عشان مـا يخربونـك ..

"أحلام بأستهـزاء": أكيد ولا يهمـّك يـا يمه اساسآ هـُم خراب بخراب و إحنا السنعين المعـدّلين و حياتنا مـافيه أحسن منها..!!

أم مشعل: يالله أنا أبروح أغـرف العشــــاء لأخوانك .. أنتبهي لـنفسك زين ..

أحلام: طيب .. مع الســـلامـــه ..

"سكرت أحلام جوال الســآهر القديم و رمته على السرير بـ إهمـــال .. تمنـّت لـو عندنا جهازها n95 تتسلـّى فيه شوي و تقـرأ لها قـصه أو شعر أو تسمـع أغاني تغير جـوّ شوي من الطفـش ..
دخلـت وتين وهي شآيلــه صينيه كبيــره مليـآنه قـاتوهات أشكال و أنواع و عصيــر و كانت مبتسمــه و بـآين عليها راح تطيـر من الفرحـــه .. نـاظرت فيها أحلام و غبطتها على كل شي فيها ..
مـن لبسها لأنها كانت كآشخـه على الأخــر و على روحها و شخصيتها الحلـوه و أبتسامتها وهي تعيش لحظـآت فرح بين أهلها و على أهتمامها فيها حتى بعد المشكلـــه اللي صارت بينهم في خطبـة صالح "..

"وتين وهي تحـط الصينيه بالأرض": حلوووووومه جبت لك حلويات على كيف كيفك .. أنا معدتي تعبت فـوووولت حيل .. بـآقي أنتي ..

"قـامت أحلام وهي تغتـصب الأبتســآمــه": يعطيك العافيــه ومـا قصرتي ..

وتين: لا تقولين كذا بالعكس والله أني مقصـره *** تمنـّيت لو أنك تجلسين معنا و تنبسطين بـس أنتي تستحين بالمررره .. تصـوري أبوي من اليوم يسـأل عنك ويقول/ نادوهااااااا .. و أنا أقـول لـه أنك رآفضــه!!

أحلام: يـا عمري عليه عمـّي .. والله أنه حنون و طيـب ..

"وتين وهي تجلس على الأرض و تتربـّع": سولفي لـي وش سويتي بالجامعـــــــه اليوم ..؟؟


^^^^^^^^^^^^^^^^^^^^^^



© دام الهـوى مـن بيننـا شـي × مقسـومـ ×
برسـم : حيـاتي : في انتظـارك أمـاني

دامـه عفيـف و بالغـزل حيـل / محشـومـ /
بكتـم = غـرامك = بالصـدر وان كـواني

حبـك يـا (عُمـر) أصبـح بـ قلبـي ~ ملـزومـ ~
كنـّي غريـب وفـي عيونـــك || مكانـي ||... ©

" تـأفـف عمــر و هو يحط الجوال بـ جيب البنطـلون و يمشي مع صـالح للبقاله القريبه مـن بيتهم": أووووووف يــا شين ثقـالة الدمّ ..

صالح: ليــــــه؟؟

"عمر وهو يغيـّر الموضـوع": تصـدق أن اليوم عيـــد ميــــلادي ولا دريت ..

"أبتســم صـالح": صـدق ..!! يحفـظـك ربـّي طول الأعـوام لـي و للي يحبونـك .. قل آميـن ..

"نـاظره عمر و هو متفـاجأ و مبتسـم من كلامه": صـاير اللسـان يقـطر عسل .. مـن متى؟؟

صالح: أول شي قل آميـــن .. و بعدين مـو أنت اللي تسألني لأني تعلـّمت هالأســلوب منك ..

"عمــر وهو يمسح على ظهــره": أميييييييين يالغالــــــي و يحفظ صداقتنـا و أخوتنا للعمــر كله ..

"دخلوا البقالـــه و جلس صالح يستهبل و يمزح مع الهندي .. تعـود كلما راح يشتري لازم يسولـف معه بهالطريقه ..
رآح عمــر للثلاجــه عشـان يآخذ بيبســي و كانت فيه حرمــه واقـفه تاخذ زبادي و بيدها كيس فيه خبز ..
وقـف بعيد عنها ينتظــرها تخلـّص .. أخذت الزبادي و راحت تحاســـب "..

"طـلبت الحرمه من الهندي و هي تحـط الأكياس على الطـاوله و تتكلـّم بـ نبرة صوت يغلب عليها الضـُعـف": هـاك سجـّل عندك الحساب بأسم ولـدي عايد..

"اخـذ الهندي الأكياس و حطهم على جنب بـ عصبيـّه": مـافيه تسجيل .. يالله رووووهـ أنت مـافيه جيب فلوس من أثنين شهــر .. و كفيل قول ما فيه سجـّل مره ثانيه ..
يالله روووووهـ برااااااا مافيه يشتري ..

أم عايد: ياخيـّي سجل بس هالمـره .. أبي أعشـّي عيـالي جوعانين .. المره الجايه أجيب لك فلوس ..

الهندي: مـاااااافيه كلااااااس ..

"وقـف عمــر بجنب صالح و هـُم ينـاظرون بالحرمــه و الهندي و مستغربين من الموقـف الغريب"..

"صالح بـ تردّد": عفـوآ خـاله .. انتي من الحـاره هذي ...؟

"عمر و هـو يضربه بـ كوعه و يصرّ على أسنـانه": أجل من حـارة أبو النـار!! أسـألها عدل ..

صالح: آآآآآآ قصـدي وين ساكنه بالضبـط و وين بيتـك ..؟

أم عايد: أنـا بيتي اللي وراء البقاله بآخر الشارع ..

صالح: يعني قريب لنا .. طيب محتاجه شي أقـدر أخدمك إذا ودّك يعني ..

أم عايد: لأ بـس أبيك تقنع هالهندي يسجل حساب بس هالمـــره ..

"طـلع صالح بوكــه و عطى الهندي فـلوس .. و أخذ الأكيـاس وهو يعطـيها": تفضلي يـا خالـــه .. و سـامحينا على القصــور ..

أم عايد: مـا منك قصـور .. الله يعافيك و يرزقك بكل خير ...........

"طـلعت الحرمـــه من البقاله و هي مـا زالت تدعي له .. ألتفت صالح على الهندي وهو يسـأله": مين هذي؟؟

الهندي: هادا هرمـــه كل يوم يجي هنا سجل حساب ومـا يرجع فلوس ..

صالح: أنا ارجع لك فـلوسك يـا بخيل أكلتنـاااااا بهالسالفه ... أنـا أسألك وش قصتها مـا عندها زوج و عيال كبـار ؟

الهندي: هادا مـا فيه زوج .. فيه بيبي أثنين كلو صغير ..

عمر: أوب أوب معقـوله؟؟ هـذي ويننا عنها..؟

صالح: من زمـان تجي تآخذ أكل من بقـاله .. و إلا من شهرين؟؟

الهندي: لأ هـذا قديم كثير سنه .. بـس أول مره مـافيه رجع فلوس ..

عمـر: شكل حالتها صعبــــه .. لازم نسـاعـدها ..

"صالح وهو يفكــّر": وش نسـوي بالضبـط ؟

عمر: خلنا نفتح لها حساب شهري 500 ريــــال .. و نخلـّي الهندي كل يوم يآخذ لـ بيتها خبز و حلويـات للعيـال الصغار ...

"صالح بحســره": الله يسـامحنا ولا يواخذنا على التقصير بحق الجـــار .. والله شي يحز بالخـاطر .. جارتنا من سنوات ولا نعـرف عنها شي ..

عمر: يـا رجـّال مشاغل الحياه كثــــيره و الكل مقصـرين مـو بس حنـا .. و ألحين محد فـاضي للثـاني .. إذا أن القرايب و الجماعه بالعافيــه يشوفـون بعض جـَت على جاره ساكنه بآخر الشـارع حتى مهي جنبنا عشان نفقـدها ..

صالح: المهم .. خلنا نتـفـق مع الهندي بالحساب الجديد اللي بنفتحه لها ..



########################



يـــوم الأحــــد

11 صـفــــر



صحى فـارس من بدري و تم بـ فراشه و يحـاول يركـّب سمـاعته الطبيه اليسرى و اللي أنكسر بـاب مخرج الصوت بـمجرد مـا أنه كان ينظـفـها عشان يحطها بـ أذنـه..
دايم ينظفها بس هـالمره أنكسرت و توهـّق فيها و فشلت محاولاته .. و هـو بدونها مـا يسمع شي حتى سمـاعته اليمنى مـا تفيده بشيء..!!

دخل جـدّه أبو سطام عشان يصحيه لقـاه جالس بفراشه و باين عليه التوتـر ..

أبو سطام: وش بلاك جالس ليه مـا تقوم وراك مدرسه..

"مـارد عليه فـارس لأنه أساسآ مـو سامع جده وش يقول"..

أبو سطام: ليه مـا ترد؟

فارس: ............

"هـزّه أبوسطام من كتفه و يناظر باللي بيده": وش اللي بيدك ..

"فـارس بصوت عـالي والدموع محجره بعيونه": مـاااااااا أسمعك ياجدي .. سمـّاعتي خربت و مـا عرفت أصلحها ..

"عقـد أبو سطام حواجبه ": أعـوذ بالله وش خـرّبها!!

فارس: ...........

أبو سطام: يمكن البطـاريه خلصت؟

فارس: ..............

"أخذ السمـاعه من يـد فارس وهو يقلـّب فيها يدوّر الخراب": مـا بها بلاء هـاك حطها بـإذنك يمكنها مهي خربانه ..

"رمـى فارس علبة السمـاعات بالجدار وهو معصـّب و يصرخ بـإنفعــال": يـووووووووه متى أخلـص من هالسالفه والله ملــّيت ملييييييييت ..

"أبو سطام وهو يمسكه و يهـدّي من أنفعاله": تعـوذ من الشيطان .. ألحين أنادي خالـك سطام يوديك للشركه تصلحها ..

فارس: مـاااااااا أسمعك يـا جدي ولا أدري وش تقووووووووووول ..

"دخلوا الغرفه سطـام وأمه على صوت صياح فـارس"..

"سطام وهو يقرب لـ فارس و متفـاجأ من حالته": خير عسى مـا شر ..

أبو سطام: خربت سماعته ومـا عرف شلون يصلحها ..

أم سطام: لا يكون هو متعبـّث فيها؟

"سطام وهو يسـأل فارس بهدوء": أنت وش سويـت فيها..؟

"فـارس و الدموع مـاليه عيونه و يرد بقهر": مـااااااااا أسمع والله العظيـم مـا أسمعكم..!!!!

"أخذ سطام ورقـه و قلم و صـار يكتب و يعطي فارس يقـرأ .. و فارس يجاوبه بصوت عـااااااااااااالي لأنه مـا يسمع نفسه ..

قـرروا يغيبونه عن المدرسه و يآخذونه لشركة (widex) للسمعيـات عشان يصلحها أو يشتري غيرها..
قـام فارس و بدّل ملابســه وراح مع خاله سطـام للشركـــــه"..

٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪ ٪


-: متى رآح..؟

وتين: من سـاعتين مع سطام .. يمديهم ألحين رجعـــوا للبيـت ..

صفآء: طيب وش سواء بالشركــه؟

وتين: فصل سمـاعه جديده بــ8500 ريــــــال!!

"طيـّرت صفـاء عيونها ": كـــــــم ؟؟ من جـدّك أنتي ؟؟

وتين: اي والله .. أحسن نوعيــــه بالسعـر هـذا .. و اللي نوعيتها عاديه ورخيصــه بـــ 3000 ريال .. و سطام مـا يبي يشتري له العاديه عشـان مـا تخرب عليه مره ثانيــه ..

صفاء: مـررررره غالــــــي .. هذا راتب موظـــف شهرين ..

وتين: مـو خسـاره فيه .. والله أنه مسكين و يعـاني من هالسمـاعات .. بـس سطام راح يآخـذ له إجـازه من المدرسه يوميـن لما تخلـّص السمـاعه اللي فصـّلها جديده ..

صفاء: مـو على أساس أنه راح يسـوي عمليـــه؟

وتين: العمليه بـأذنه اليمنى .. اليسرى مـايقدرون يسوون فيها شي ..

صفاء: الله يكون بعونــــــه .. من جـد حالته صعبــه و أحسـّها غريبه شلـون كل أذن مشكلتها غير عـن الثانيــــه ..

وتين: هـو مشكلته من الحصبــه لما كـان صغير .. و الدكتـور يقول أن المعروف عن الحصبـــه يكون تـأثيرها على أذن وحده أشـدّ من الأذن الثانيــه .. عشان كذا الضعف يختـلف بأذانه كلها ..

"صفاء وهي تقـوم": ربي يشفيه و يعافيــــه .. خلينا نروح للكافتيريـــــا نشتري فطـور قبل تبدآ المحاضـــره الثانيــــه ..

وتين: أحس أني فـاقده هديل اليوم .. النحيســــه مـا أحبها تغيب أشتـاق لها ..

"صفـاء بـ مـزح": عكسي تمـامآ أنبسط لما تغيب أرتآح من النكــــد ..

"أبتسمــت وتين": ياحيآتي عليها حتى نكدها يجنن ..

"رن جوال صفآء و طـلعته من الشنطــه وهي تناظر بالشاشـــه ومبسـوووطـــه": هـذا اللي يجنن .. وهــ بس عليه .. دقيقه أبي أدردش معه عقـب نروح للكافتيريــا ..

"قـامت وتين وهي تشيل شنطتها": والله مـابي أجوّع نفسي عشـانك أنتي و ميتو .. إذا خلصتي تلاقيني هناك طيـّب ..

صفاء: أوكيشــــن ..




**********************************



© ~ عـشـقـتـك كـثـر ايـامـي
( نـسـيـت الـكـل )
واغـلـيـتـــــــك ***
ورحـت اسـتـلهـم طـيـوفـك
عـسـاك بـ / يـوم تـذكـرنـي

تـحـديـت الـزمـن والـنـاس
ومـع هـذا تـمـنـيـتـك
تـجـيـني حـامـل بـ / قـلـبـك
مـشـاعـر [ حـب ] تـأســرنـي ...! ©


"قـرأ عمــر المســج و ضغــط على أتصـال لــ صديقه الـموظــف بالأتصالات .. مـا تحمـّل الأزعـاج .. تجيه مسجات بكل الأوقــات .. من الصباح يصبـّح عليه بـ مسج .. لـيـن يمسي و ينـام على مسج ..
صـار يتذكــره و يفـقـده أكثر حتى من أهله ..

و بعد السلام و السؤال عن الأحـــوال ذكــّره عمــر بـ طـلبـه عن الرقم اللي يزعجــه و بأي منطقه بالسعوديــه؟؟؟"..

"عـمــر و هو مصــدوم": أنت متـأكد أنه من هـذي المنطـقــه؟؟؟ ...... لأ بالعكـس مالي مشـاكل مع أحد و علاقتي ممتازه مع الكــل ولله الحمد .. بس الظـاهر أنه واحد غلطـان برقم ومـا يدري للحين ....... لأ مـا يتصل بس مسجات ......
ههههههههههه الظاهـر أنها بـنـت على العموم راح أرسلهـا مسج و أنبهها أنها غلطـانه يمكنها مـا تدري ............. يعطيك العافيـه وما قـصّـرت .......... يـا هلا فيك ......... فمان الله ..

"قفـل الجوال و هو معصــّـب و متنرفـز .. حـَط إحتمـالات كثييييره مـن ممكن تكــون هالبـــنت ..
فكــّـر بـ جدّيه أنها يرسـل لها مسج و يهزأ فيها بـس تذكــّر نصيحــة د/ رمــزي أنه يسكـت و يطنـّش عشـان مـا يمسكونها عليه ..
واضح أن البنت تخـاف ومـا عندها الجرأه ترسل لـه من رقمها الخـاص عشان مـا يعرفها ..
خايفه من أشياء كثيـره و وضـّحت هالشــي بمسج منها قطـع تفكيــر عمــر"....


© مـا يهـمـ إنـّك | بعيـد |
و مـا يهـمـ لـو كانـت : الحيـرهـ : تزيـد
لـو كنـت مـا تـدري بظروفـي
و لا عرفـت مـن ايـش × خوفـي ×
مجـرد إحساسـي بوجـودك
يخلـّي الدنيـا ~ أمــــان ~ ©

×× نهايـــــة البـــــــــــــارت الثـــــاني عشــــــــر ××





الاقيكم بعد أربــــع شهور ^ــ^ ~~> أمــــزح !!


ألاقيكم بعد 4 أســــــابيـــع أن شاء الله ** الفتره الجايـــــه عندي أمتحانات عمليــــه ونهائيــــــه ...

والله كنت ناويــه أنزل بارت الأسبووووع الجاي بس وقتــــي ضيق .. أنصدمت من جدولي الغريب اللي مافيه حتى أيام أرتآح فيــــها وأذاكر بروقآن .. من جد مضغوطـــــه ..


دعاوتكم لي .. ولكم مني بارتات أحلى ببداية الأجــــازه ..


أعتبروا هذا البارت هو ((( بدايــة النهايـــــــــه ))) ..!!!!!!

وتعرفون بعدهــــــا من يقول/ يا غلاتك بقلبي يآنصيب الغيــــــــــــر ..




تحيآآتي لكم /

أم الظفايـــــــر





**************************











روايــــــة...№[ياغــلاتـــك بقلـبـي يانصيب الغـيـــر]№


....¸•°أم الـظـفـايــر°¸•....



©الـــجــــــــــ الثالث عشر ـــــــــــــزء©

وبعد مـــــــــرور أربــــــــــع شهــــــــــــــــور ........


كانت وتين جالسه بمكتب سطام تذاكر لآخر أمتحاناتها و اللي راح يكون بكره الأربعاء..
أقترحوا عليها أهلها أنها تبعد عن جـوّ البيت و أحداثه من البداية و تنعزل بالمكتـب عشان تذاكر بـ تركيز ..

سرحـت وتين وهي تحط راسها على الطـاوله وتتصفح ( الرزنـامه ) الموجوده قدامها و توقف عند أيــام وتواريـخ عشوائية مـرّت بالأربع شهـور اللي فاتت ..........





يـــوم الســبــــت :

( 17 صفـــــــر )


"دخل فـارس الصاله وهو مـاسك بيده أوراق مواعيد المستشفى و كان مبسـوط": السلام عليكم ..

أم سطام: و عليك السلام_ هلا وليدي أنت جيت؟

"فـارس وهو يجلس": شوف عينك يا جـدّه ومعاي أوراق العمليه .. حـدّدوها بشهر رمضان ..

أم سطام: برمضان! ليه مو بالعطـله أحسن لك عشـان ترتاح..

فارس: لـو بكيفي كان خليتها بكره .. بس غرفة الجراحه كلها زحمة مواعيد ولا تفـضى إلا برمضان ..

أم سطام: أخاف مـا تقدر تصوم من التعب..

فارس: التعب بالأسبوعين الأولى بس و ما يصير أتحرك من فراشي أبدآ..

أم سطام: ليه ما يصير؟

فارس: لأن العمليه بالأذن الـداخليه وهي مركـز توازن الجسم لـو وقفت راح أدوخ و أطيـح ..

"أم سطام ضـاق صدرها عليه": لأ بسم الله عليك يـا ولدي قدامك العافيه أن شاءالله..

"أبتسـم فارس": لا تخـافين علي يا جـده أنا رجـّـال ماني حرمه أضعـف عند التعب..

أم سطام: يا بعد عمري يـا ولـدي الله يشفيك و يخليك و يبقيك لعين ترجيك ..

فارس: آمين .. جده أبي غداء جوعآن..

أم سطـام: يخسى الجـوع ألحين أقوم أحط لـك غداء..



**********************************


يـــــوم الأربعـــــاء

( 1 ربيــــع الأول )


: جهزت شناطــــك؟

"عـمـر وهو يسكـر الشنطه و يلتفـت على أبوه": أيوه و طيـارتي الساعه 7 المغرب أن شـاءالله..

أبو عبدالعزيز: قلت لـعمامك و عيالهم أنك بتسـافر للشرقيه..؟

عمر: اليوم الصباح كلــّمت فهد ولد عمي و طـلبته ينتظرني بالمطـار..

أبو عبدالعزيز: ترى عمـامك زعلانين عليك لأنك من فتره طويله مـا زرتهم ..حاول كثر مـا تقدر أنك ترضيهم و تتواصل معهم .. وأنا أقول يـا ولدي لو تجلس أسبوع يكون أفضل لأن يومين مـا تكفي!

"تفـاجأ عمـر": أسبــوع!! ما أقـدر لأني ما أخذت أجازه من الدوام .. و بعدين أنا مـا أنبسط هناك أبدآ .. صحيح فيه جمعـة شباب و سهرات حلوه بس مـا أرتاح إلا هـِنا بالريــاض..

"أبتسـم أبو عبدالعزيز": أنت مـا تبي غير الرياض عشان صـالـح_ لا الشرقيه ولا مصر ولا أي مكـان يعجبك .. والله مقـروده اللي من نصيبـك لأن صالح يصير مثل ضـرّتها..

"ضحـك عمر": ههههههههههه ألحين أنا صرت ضـرّه لـ نـاديا_ كل يوم و الثاني ضـاربتها زعل بسببي و تغـار مني..

أبو عبدالعزيز: عـز الله ما تهنــّت .. الظـاهر أنت إذا أعرست زوجتك تغـار من صالح بعد ..

"عمـر لا شعـوريآ": خلني أعرس بالأول و بعدها تغـآر زوجتي على كيفها ..

"أبو عبدالعزيز بـأهتمام": من تـزوج صالح وأنا أقنعـك بـ بنات عمــّـك أبي أخطـب لك وحده منهن و أنت رافض البنات و رافض الزواج من أسـاسه!! ليه التـأجيل وأنت مـو ناقصك شي الحمـدلله ..

عمر: بالأجازه الصيفيه أن شـاءالله أختار بنت الحلال و أنت والوالده الله يطـوّل بأعماركم تخطبونها لـي ..

أبو عبدالعزيز: على خير نشوف آخـرتها مع تأجيلك للزواج.. فمـان الله..

"طـلع أبو عبدالعزيز و قرب عمر لـشنطته و أخذها وحطها عند الباب .. أنتبه لنغمة مسـج من جواله ..
صـار يكره هالنغمه من كثر مـا تزعجه البنت المجهوله .. شهر كامل ولا سمـع صوتها ولا
عـرف عنها أي شي غير أنها ساكنه بـــ(الشرقيـــــه) ..!!!


فتـح المسج وهو يجلـس على السرير"..


*[ كل ركـن بالشرقيــــه ينـوّر بــــك اليوم

يآ بختنــا بوجــــودك يــا عــُـمـــر ]*..



"عمـر وهو مصـــدوم": هذي كيف عرفـت أني راح أسـافر اليوم؟ لأن محد يـدري إلا فهد ولـد عمي!!
معقولة تكون بنت عـــ......

"سكـت وهو يمسح على راسه بتوتـر" أستغفر الله العظيم مـا بي أحـط بذمتي أستغفر الله..
على العمـوم الله يسامحها و يهديها..

"قــام وهو يرمي جواله على السرير بـ ملل .. وصل لحد الباب عقـب رجع أخذ جـواله و أتصل على صـالح يأكد عليه موعـد الطيـاره لأنه راح يـآخذه للمطـار"



ــــــــــــــــــــــــــــــــــــــــــــــــــ ــــــــــ




يــــــوم الأثنيــــــن

( 3 ربيــــع الآخر )


: هـلا والله بهالصـوووووووت قبل أسمعـه..

"صالح بـ خجل": يآخي لا تدلعيني ترى أغـدي كشنه مـا أتحمل..!

"ضحكت نـاديا بـ نعـومه": ههههههههه وش أسوي يـا صلوحي من أشوف أسمـك على الشاشه يـدق قـلبـي..

صالح: فـديتك .. على طـاري أسمي وش مسجلـتني بجوالـك؟

ناديا: أمممم (نبــــض قلبـــي) .. و أنت وش مسجل أسمـي؟

صالح: أنــا ... (ابــــو يوســـــف)...!!

"شـهقــت ناديا": مين أبـو يوسـف؟

صالح: أنتـــي ..

"صـرخـت ناديا": لأاااااااا حـرام عليك كل هالأنـوثه و الدلـع آخرتها أبو يوسف ! أقـل شي حطني (أبو النـود) أرحم شـوي..

صالح: عشان أذا أصدقائي تعبـّــثوا بـجوالي مـا يعرفون رقمـك و بعدين هم يـدرون أنك أبو النـود..

"نـاديا بـ زعـل": يا سلام عليك_ خلاص أمسـح أسمي كله ولا أني أصير أبو يوسف ..

صالح: وش فيـك زعلتي!

"ناديا وهي تتحلطـم": وش رأيك يعني هـالشي مـا يضـايقني! طيب قـول لـي وش مسجـّل أسـم عـُمـر بجوالـك..؟

صالح: أنتي تروحين و ترجعين على عمر حـآشرته بكل سـالفه..

ناديا: لا تغيـّر الموضـوع و جاوبني..

صالح: أبو عميـــــر ..

"ناديا وهي كاتمـه الضحكـه": زين مـا سجلته (أبو يوسف2) أنت الناس اللي تحبـّهم تتلخبط تعـابيرك عنهم..

صالح: عن التعليقات و سولـفي لي وش جهـّزتي لـ زواجنا؟..

ناديا: بدري باقي أربـع شهور يمديني أخلـص تجهيز ..

صالح: أقـل من أربع لا تزودين من عنـدك..

ناديا: هذي بحسبتك إنت لأنـك تنقص على كيفك ..

صالح: المهم تجهزي من ألحين لأن أحتمال أكنسل العـرس و نسـافر شهر عسل بس..

ناديا: لا يا حبيبي أشوفـك كنسلت و سافرت وأنا مـا عندي خبر..؟؟

صالح: هـذا أنا قلت لـك ..

ناديا: بدري كان خلــّيتها لي مفـاجأه قبل العرس بيوم..
أنـا أدري هذي أفكار عمـر و أنت بسرعه تقـتنع بدون مـا تشاورني..

صالح: رجعتي لـ عمـر! أتركي الرجـّال بحـاله ..


: صالــــح .. صالــــح ..

"رفـع راسه صالح لقى سعـد ماسك كتابه التفسير و واقـف ينتظـر": خير وش تبي؟

"سعد بملل": أبيك تــذاكر لي تفسير عندي أمتحــان بكره..

صالح: شـايفني فـاضي لك و بعدين مـن متى أنا أذاكر لـك؟

سعد: سطام قـال لـي أروح لك لأنه بينام وعنده شغل ضروري بكره ..

"ناديا وهي تتسمـع لهم": صلوحي بليز ذاكر له عشـان خاطري..

صالح: وإنتي وش دخلـك هذي أمـور عائليه لا تتدخـّـلين ..

ناديا: صلوووح أنـا ندوش حبيبــتك ؟ بعدين لا تستقـوي علي قـدّام سعد تـرى والله أزعل ولا أكلمك لـ يــوم العرس..

صالح: يـآحوووول إنتي شكلك مـانتي رآيقه .. مجهزه الـزعله بـ جيب ثوبك ..

ناديا: أنـا زوجتك و مجبـور أنك تتحمــّلني بكل حالاتي حتى و أنا طفشــآآآنه!

صالح: طيب أنا مستعـد أتحمل كل طفشاتـك بـس فكــّـيني ألحين أبي أذاكر للنصـاب سعد .. يقـال أنه بـ ينجح على إيدي ..

سعد: وش دخلني أنا هـذا سطـام ........

"قـاطعه صالح": أقـول قابلني وأنت سـاكت ..

"صـد وهو يهمس لـ ناديا بس صوته مسـموع" خلاص أكلمـك وقت ثاني ..

ناديا: أوك حبيبي .. فمـآن الله ..



"سكر صـالح الجوال و أخذ كتاب سعـــد لمـادة التفسيـــــر.. وهو يسأله بحيـــره": طيب وش أسـوي أنا ألحين كيـف أدرسـك.؟

"سعد وهو يجلس قباله": اسألنــي الأسئله اللي بـآخر الدروس و أنا أجـاوب ..

"صالح وهو يرتخي بجلسته و يحـط الكتاب بحضنه": اكيد تجـاوب أجل تسكــت ..

سعــد: .............

"فتـح صالح على الـدرس الأول": (صـف موقف الكفــــار حين يرون العـــذاب يوم القيــامــــه؟؟)

"سبــّــل سعد بعيونه وهو يفكــّر بالأجــابه ثواني .. مـا عرف و قـال لصالح بتـردد": أأأأ أسـألني سؤال غيره أتـرك هذا آخـر شي ..

"فـتـح صالح على الـدرس اللي وراه": ترى برجـع له لا تحسبني بـأنسـاه .. المهم أعـطـيك فرصه ثانيه .. يالله جـاوب على السؤال هـذا ..
(عـدّد الفـوائد التي يجنيها الداعيـه إلى الله؟؟؟)

"بـلـع سعد ريقه و صــار يتلفت بتوتر لآنـه مـا عرف يجـاوب .. خـزّه صالح و يسـوّي نفسه معصــّــب": نخليه آخــر شي بـعـد؟؟

"هـز راسـه و خـانقـته العبره .. يعرف نفسه وقـت التسميـع تضيـع علومـــه": أيه ..

"صالح وهو يفتح على درس ثـاني": أنـت تدري كم السـاعه ألحين..؟ 4 الفجــر و باقي سـاعتين ونص على بداية الأمتحـان و أنت تبي كل الأسئـله الصعبه آخـر شي؟؟
ليـه مـا ذاكرت عـدل؟؟؟

سعد: والله أني مـذاكر بس فيه أسـئله أنسـى اجاباتها ..

صالح: أعطيـك آآخر سـؤال وأن مـا جاوبت عليه أعتبر نفسـك راسب بالـمـاده ..
(علل/ سمــّيت القيامــه بالحاقــــه؟؟)

"تحجــّرت الدموع بعيونه و صـار يناظر لصالح بخـوف لأنه مـا عرف الأجـابه بعد"..

"صالح وهو يهزأه": وش فيـك بتصيـح..؟ هذي آخـرة الأهمـال جالس قدامي وانت خـايف من أمتحان و ودّك تصيـح؟
ليه مـا درست عدل هـاه..؟ تبي أصحي سطـام ألحين أخليه يوريـك المذاكـره على أصولها..؟
أنت تـدري أن مـا عندك وقت يكفيك تـذاكر الماده عدل!! تـدري وإلا لأ؟؟؟؟

"نـزل سعد راسه وهو يمسـح دمـوعه": خلاص مـابي أروح للأمتحـان .. أبي أرسـب خلاااااااااااااص ..

صالح: أستريييييييـح بس.. هـذا أمتحان مو لعبــــه ترسب على كيفـك .. تبي تصير فـاشل بحياتك..؟؟

سعد: طيب كيف أروح و أنـا مـو حافـظ نص الأجابات؟

صالح: مشكلتك عـاد وأنت دبـّرها .. إلا بســـــألك .. أنت ألحين تـدرس الفصل الدراســـــي الأول وإلا الثانـــــي؟؟

"رفـع رأســه سعد وهو متفـاجأ": الفصل الدراسي الثانـــي .. ليه تسـأل؟

"صالح وهو يضـرب ايده بجبهته و يستوعـب الموقـف": يآآآآآه ياالدلــــــــخ جالس أسـألك من أسئلـة الفصل الأول ولا أنتبهت !!
صـدق أنك غبــي.. وليه مـا علمتني أن الأسئله ذي مـو معكم وان المنهـج حق الفصل الثاني يختلـف عن الأول..

"سعد و بـدأ يعصــّب على صالح من القهــر": و أنت تهاوشني و تقـولي فـاشل بعد .. ليه تـوّك تنتبه وإلا أنت قـاصدها تبي تسوي فيني مقـلب عشان أخـاف ..

"صالح وهو يضحك على نفسه": ههههههههههههههه والله مـا قصدت .. أنا أعرفـك خواف و أحب أستغـل هالنقطه السـوداء فيك بـس مو وقـت أمتحانات لأني أرحم دلاخـتـك و غبائك هههههههههههههههههههه..

"أخذ سعد كتابه و قـام": أروح لـ فارس يسمع لي أزيـن .. والله لأعلــّم أبوي و سطـام عليك..

"صالح ومـازال يضحك": المهم تلاحق على عمرك ولا تغيب عن الأمتحان ههههههههههههههههههههههه



+++++++++++++++++++++++++++++++

يـــوم الأربعـــــاء

( 4 جمادى الآخر )





(جـــــواب الســــــؤال الأول)

نزلـت هـديـل القلم و ألتفتـت على مكان صفــاء بـ قـاعة الأمتحان_
مكـانها خآلي بالرغم من مرور نصـف ساعه على وقت بداية الأمتحان..
ألتفتت على وتين لـقتها تعض أظافيرها بتوتر و تنـاظر بمكان صفـاء..

المـــــــاده سهله ما أخذت منهم أدنى جهد بالمـذاكره_ عشان كذا هي آخـر يوم للأمتحآنات وهو ( يـوم التخـرج ) _ وش اللي أجبر صفـاء تغيب بهذا اليـوم و ترسب بالمـاده و تخرب على نفسها فــرحـة التـخـرج!!



>>>>>>>>>>>>>>>>>>>>>>>>>>


وفي ركن ثانــــي في الكليه .. و تحديدآ في مكـان جلسة الشـلــّـه دايم ..

كانت صفـاء جالسه و تصيييييييـح و تضـرب أيدها بـرجولها بـ قــهـــر ..

منظـرها يقطــّع القلب و يحز بالخـاطر لأن مـا فيه أحد حولها من صديقـاتها ولا أي وحده من بنات فرقتها .. الكل بالقـاعات مـا عدا طالبـات الفرقه الأولى لأن أمتحانهم يبدأ الساعه 10 ونص..

المكان حولها خالــــــي إلا من طـالبتين يناظرونها بتعاطف ولا بيـدهم حيله غير المنـديل لأنها تمسح دمـوعها بكفوفها ..

قـاموا الطالبتين و قـرّبوا من صفـــاء وهم يعطونها مناديل و يتركونها جالسه لحالها ..

تذكـّرت صفاء موقفها مع البنات اللي كـانوا يصيحون وقت البريك و تصرفت معهم بنفس الطريقه!
مـا توقــّعت أن الأيام رآح تـدور و يجي يوم تحتـآج أحد يسمعها و يهـوّن عليها ومـا تلاقي إلا منديل يكف دمعتها..



*{ الله يـا هـي غريبـهـ / ليلـة البـارح /
ســ؟ـــؤال واحـد يـدور بـ خــاطـري .. و أسـأل .. !

معقـول مـا حـسّ بـإن البـُـعـد ذا [ جــــارح ]..؟
صحيـح يعنـي بــ بســاطــه ،
صـادق + بـ يــــرحـــل + .. ؟؟ }*

مـرت ثوانـــــي ........

و دقايـــق ..........

و صفـــــآء مـا زالت دافنه راسها بوسـط رجولها و تصيـــــح ......

مـا حســّـت إلا بصوت وتـيـن و هـديل و هـم يهزّون جسمها بقـوة و ينادونها و متفـاجآت من منظـرها .. !!!

هديل: ليه مـا دخلتي الأمتحــاااااااااان؟

وتين: صوفي وش فـييييييييييـك ليه تصيحيـن؟

"رمــت حالها صفـاء بحضن وتين وهي تصرخ و تشـــاهـق بصوت عـــــــــااااالي..
وتين خنقـتهـا العبره و عجزت تنطـق بحرف واحد .. حســّـت إن الحزن بـسبـب {وفــــــــــآة} مـا فيه أكبـر من هالصدمه اللي تخلينا نعجـز عن التعبيـر .. بـس .... كيـف تحضر للكــّـليه وهي بهالحـاله؟؟؟"..

"هديل و صوتها يرتعـد من الخــوف": صفـاء قولي لنا وش فيك تـرى وقــّـفـتي قـلوبنا!!

"صفـاء و صوتها مو واضح من الصيـاح": مـا يفهم .. مـا يحس .. مـا يقـدّر ..

"عرفـت وتين من كلامها أن مـو حالة وفــاة .. تطـمـّنت و سألتها بسرعه": مين هـو؟

صفاء: النــذل متعـب..

"شهقـت هديل": متـعـب !!!!!!! وش سـوّا فيك؟ لا يكون ضـرّك أو فضـح اللي بينكم لـلـناس؟

"هـزت راسها صفاء بــ لأ و تحـاول تنطـق بس عـاجزه من الصدمــه"..

هديل: أجل وش فـييييييييييـه؟

"صفــاء بهمـس": خطـب أأأ...........

هديل: خطـب مـييييييييـن؟

صفاء: أختي هـــــنــاء ..

"صـــــــــرخـــــــــوا وتيـن و هـديــل صرخه وحده من الصـدمـــــه": لاااااااااااااااااااااااااااااااااااااااااا ..

-
-
-
-
-

"سكتــوا ثواني و هــُم ينـاظرون بعض يحـاولون يستوعبـون الكـلام..

رفعـت راسها صفـاء وهي تناظـر فوق و تتكلــّم بقهر و الدمـوع ماليه عيونها": مـا توقــّـعـته بالحقـــــاره هذي ..
كذا بـدون مقـدّمات تركني و أخــذها !! مـا كان بينا أي خلاف و أتفقـنا ننقطـع عن بعض بـ دعوآت منه لـي بالتوفيق وقـت الأمتحانات لأنه مـا يبي يشغلني..
على أمـل أننا نرجع بعـدها..
وش قـلـب الموضـوع كذا مــــــــا أدري..؟؟

"وتين وؤهي تمسـك يدها و تطمــّـنها": يمكن أخــو متعب مـو هو؟ مستحيل يـا صفاء متعب يحبـّـك ..

صفاء: ...............

"هـديل بحيره": هـو خطـب بنفسه وإلا أهلـه؟

صفاء: أهلـــه...

هديل: يعني هو مـاله ذنب أكيد أهله ظـلموه و أجبروه على هنـاء..

"صـرخت صفاء": هــو كل الذنـب .. هو اللي ظـلمني .. هو اللي بيده يوافـق و يرفـض!
لكن جـآزت له هناء و أقتنع فيها لأنها حلــوه و جـذآبه أكثر مني..
ومــا همــّـه صفاء و قـلبها و مشـاعرها بـ حـررررررررريـقـه .. شبع دلال و حــُب و أهتمـام مني و أرضيت غـروره للثمــآله ..
جاء الوقـت اللي يفكر بـ جـديـّة و يبني حيآة أسريـة و لقى إني مــا أشرفـه! ولا أصلح أكون زوجه و أُم !!! لأني بـأختصآر (حبـّيـتـه)...

"أخـذت أنفــــاس وهي تمسح دموعها": زوجـة خالي صـار لها أسبوع كـامل وهي ترتب و تنسـق للخطبه مع أمي بـدون مـا أدري .. و أمس أخذتني أمي لـغرفتها و تشـاورني بالموضـوع ..
تصـوّروا يا بنات سـألتها أكثر من خمس مرات و مثل المجنونه[image: image7](متعب يخطبني أنــا وإلا هنـاء))؟
قـالت/ إنتي من رفضتي الدكتور و الجماعه يتكلمون عنك يقـولون أكيد فيها بلآء.. ليتـك سمعتي النصيحه ولا عـاندتيني لأني كنت عارفه أنك بتوصلين لهالحـال!!!!

"هديل وهي متفـاجأه من كلام أُم صفـاء": أي حـال؟ كل شي بالدنيا نصيب و مقـدّر و مكتوب المفروض أمـك تؤمن بهالشي..

"صفـاء وهي تنزل راسها و تنطـق بـ ثـقـل": قـلت لها كذا و قـالت/ متعب ألحين من نصيب أخـتـك هناء مع أني تمنيته لـك..

"تكلــّمت وتين بهـدوء والدمـوع متحجره بعيونها": مـا كلـّمـتيه و سـألتيه؟

صفاء: وش تنفعني تبريراته دام كل شي أنــتــهــى بينـا و السبب هــــو و أهلـه!
"تنهـدت وهي تكمــّل بحسره" على كثـر السنيـن اللي حبــّيـته فيها .. كرهتـه بـ لـحـظـه! لأنه داس على كرامتي ومـا يستـاهل إني أنــاظر فيه بعد اليـوم ولا أسمـع منه أي شيء..

وتين: جـربي يا صفـاء .. يمكن لسـّه سوالـف حريم ومـا وصلهم رأيـه..

"طـلعت صفـاء جوالها و عطته وتيـن": خـذي أتصلي .. أنا مـن صدمتي فيه عـاجزه حتى أنـاظر بأسمه أو رقمـه..

"أتصلت وتين وهي تقـرب الجوال لأذنها تسمع .. رن رنتين و بعدها قفـل لأنه عطـاها مشغول .. نزلت الجوال بحضنها و دموعها تنزل بدون مـا تحس من تـأثرها بالموقـف..
صـدّت صفـاء وهي تــبـكــي بـحرقـه و تدعـي على متعب لأنها تـأكدت بأنه رآفـضـها"..

"هـديل وهي تحاول تهدّي من أنفعـالها": قـولي الحمدلله يـا صفـاء ربـّي مـا كتـبْ لك نصيب فيه لأنه مــا يستـاهلك ..
متعب لازم يمـوت بقلبك مثل مـا أختار (المـــــــوت فيك) .. و كرامتك أهــمّ من قـلبك .. وش فـايدة إنك تبكين عليه و هـو مـا درى عنك؟؟
راح تـآخذين لك وقـت و تنسين و ربــّي يعوضـك باللي أحسن منه .. هـذا مـو رجــّال!! ولا يستحق يكـون زوج لـك و أبو لعيالـك _ و إذا إنه مـا يتشـرّف فيك إنتي بعد مـا يشرفـك تآخذينه لأنه (ولـد أمه) و مـاله شخصيه...

صفاء: شلـون أنسى وهو بيصير (زوج أختي) يعني طـاريه بـيلاحقني العمــر كلــّه..
والله إني أفكر / كيف أواجه أهلي بعد هالسالفه؟ مو متحمله أناظر فيهم ولا أقدر أبتسم وأفرح لها لو مجامله!! عجزت أستوعب الوضع وأنا من أمس حابسه دموعي ولا أنفجرت إلا ألحين..

"وتين بـضيق": والله شي يحـزّ بالخـاطـر! يعني أختك مــا تحـسّ ولا تفهـم بأنه مـو من حقـها تآخـذه..

"صفاء بأستهزاء": أختي مبسـوطـه فيه .. و كل مشـاعرها تجـاهه (حــُب و إعجـاب) مغلــّف بتصرفات (كـٌره و حقــْد) عشـان محـد يكشفـها ..

"رن جوال وتين و كانت المتصـله جواهر اللي معها في البـاص": هذي جوجو أكيد السايق وصل .. صفـاء إنتي بتطلعين ألحين وإلا السـاعه 12 ونص؟

صفاء: أطلع لـلـهـمّ ! خليني هـِنا أصيح براحتي و أطـلـَع كل اللي براسي لأن دمـوعي محسوبه علي في البيـت ..

وتين: خلاص أجل راح نجلـس معـك أنا و هديل لنهاية الـدوام ..

"أرتخـت صفاء بجلستها و نـزلت دموعها و ذكريـاتها معه مـا تفارقها .. ومـا على لسانها غير كلمـة/ لـــيــــه ؟؟؟؟ " ..


*{ ... من زمــــــان
أتخيــّـل إحساســــــي و أنا أودّعـك راحــــــل

لـلـحنيــــن ..

لآخـــــر حـدود المدينـة و السواحـل

لـلـسنـيــــن ..

اللي مثل جسمي و أنا نـاحــــــل

حبيبـــــي
يا حبيبــــي !
يا حبيبــــي !
يا أعــــــز انســــان ( يطـعـنـّي ) وأنـــــا راضي عليه
يا أحــــن أحضـــــان ( ضـمـّتـنـي ) و أنـا غــارق بــ/ عيـبــي !

قــــول لـــيـــــه .. ؟


لــيــه أحـس إنك تحـاول من زمـــــــان
و آخر أيــامـــــك .. قــدرت . .
لين بــــــان !
نظـرة الواقــــــــــــع بعيـنـك
صـورتي و آنـــــا أدوّر عنك ويـنـــك !

قــل لـــــي بـــس ........
وش صـــــار فيـنـا
ويــــن كل وعـودنا !
ويــــن حلـفــك لي
إذا طـــــاري على % الهـجـران % على طــاري
مــــآ تصـــد !

تحكي أعـــــذارك ..
وانـــا والله مســامـــح !


مــا علينــــا ..

يمكـن العشـق الـقـديــــــم يظـل فيـنـا
أو يمـــــــوت إليا بـكـينـا !

الـمــُـهـــــم ..
إنـــــا إنـتـهينـــــا !
و الـزمــن يضـحــــك
على باقـــــــي حكينـا !
و الــــــوداع ... اللي دريت إنه ( نـصيـبــــــي )
يــا حبيبـــــي

مــــو بـيـدينـــــــــــــا ! ......}*




===============================



وفــــي الــمـــســــاء

كان جالـس عـمر بالمقهـــــــى مع صـالـح اللي مشغـول بجوالـه يراسل خطـيبته نـاديا..

"عمر بـ مـلـل": مـا شبعـت سوالـف مع نـاديا! ياخي من جلسـنا و إنت عيونـك بالجـوال ولا كأني مـوجـود ..

صالح: والله تعبـت و أنا أكتب بس سوالـفها حلـوه مـا تنمـلّ ..

"عمـر يبي يستفـزه .. قـال وهو كاتم الضحكـه": مـن ألحين تتحكــّم فيك و ملغيه شخصيتـك؟
ليه مـا تفهـّمها أن لـك وقتك الخـاص مع أصدقائـك و المفـروض مـا تكلــّمك ولا ترسل لـك فيه..

"عقــد صـالح حواجبه بتفكير و بسرعه أقتنع و حـسّ أنه مقـصـّر معه": خلاص بقـولها ضفــّـي وجهك نكمل بالليـل..

"صـرخ عمـر وهو يضحك": هههههههههههه لاااااا مـو بالأسلوب ذا حرام عليك .. تبي تطـفــّش البنت منـك ..

صالح: إنت تقـول كـِذا..

عمر: أنا قلـت كذا يا نصـّـاب! تبـي ناديا تكرهني زيـاده ..؟

صالح: تراهـا ناشبـه ألحين لأنهـا عرفت أني جالـس معك ..

عمر: يا سلام عليك أنت ويـاها.. أقـول أقـفـل جوالك أبي أتكلم معك في مـوضـوع ..

"صالح وهو يحط جواله بجيب ثوبه": ســَـم يـابو عميـر ..

"سكـت عمر وهو يفكــّر كيف يجـسّ نبـضه بموضـوع خطبتـه لــوتيــن .. أستحى يتكلم بجديه و أحتـآر كيف يجي بطريقه غير مبـاشره"..

صالح: وش فيك سـاكت ..؟

"عمـر بتردد": أأأ ... بـصرآحه .. أأأ أنا نــاوي أتــــزوج ..

"أبتســم صالح": صـــز؟ يـا حركآت يا أبو عمير تبي تخـاويني بالعـرس ..

عمر: من فتره و أنا مـأجل هالمـوضوع و ألحين صـار الوقـت المناسب..

صالح: أهـم شي أنك تختـار بنت الحلال لا تطيع أهلـك و تتوهــّق ..
شفني أنـا يوم قرّرت أتزوج ورطـوني أهلي بأحلام و غصب فكيت عمري منهم ..

عمر: لا مستحيل آخـذ من بنات عمـامي و عمـّـاتي ..

صالح: أجل تطـمــّنت عليك..

"سكت عمـر و يحـاول يتجرأ و عجـز .. !!
و رجـع صـالح يرآسل ناديـــا و يفكــّر بمـوضـوع زواج عمـــر و بخـاطره تكون (أخته وتـيـن) من نصيب أعــــز أخـوانه و أصــدقـاءه ..!!
مـا أستغرب صالح من تفكيـره ولا أنتـقـد نفسه لأن أي شخـص بمكـانه ممكن يتمـنـّى هالأمنيـه بأنه يشتري شـخـص يثق فيه و يقـدّره و يحترمه و عـارف أنه مـا راح يخون الـثـقه خصوصآ ولـد و أخـو و صديق العائلـه...!"

"عمـر و بعد لحظـات صمـْت تكلـّم وهو يمسـح على راسه بتوتر و يغتـصـب الأبتسـامه": حــــآس أن الأيـام الجايه بتكون حلـوه علي .. لـ درجة اني خـايف أحسد نفسي على اللحظـات اللي بعيشهـا و بـ تحقـق حلم أنتـظرته سنوآآآت ..

صالح: وش حلمـك؟ شـف عاد مع إنك صديقـي إلا أني مـا أعرف أحلامـك..

عمر: بسيطه على قـدّي .. مجرد زواج و أستـقرآر مع إنسآنه تحبـّني و تفهمـني ..

صالح: الله يرزقـك و يعطيـك على قـد نيـّتـك .. يـــآ ربْ متى يجي ذا اليـوم اللي أوقـف معك بخطبتـك و ملكتـك و أردّ لـك وقـفـاتك معي .. سقى الله ذيك الأيــاااااام ..

"ضحـك عمر": ههههههههههه سقى الله هيـاطك أيـام الخطبه مع ناديا اللي مـا تسميها إلا (الراقيــــه) آخرتها (أبو النود و أبو يوسف) ..

"صـالح بإحراج": تراها مـا زالت راقيــــه بس الله يلعـن الجوال مبهدلنا مع النـاس..

عمر: تـرقــّع هآآه .. أنا أعلمـك الـرُقـي على أصوله بـس أنتظـر أخطب و أملـك أن شاءالله..

صالح: لا تهدّد!! تراني أغـار بعدين مـا فيه مجال أتغـيـر لأن تمر علي لحظـات رومانسيه مـرور الكرآم و تهررررب بسرعه مـا يمديني أحس فيها حتى زوجتي مثلي..

عمر: أدري أنكم تغارون مني و إذا تزوجت (البرنسيســـــه) تـزيد الغـِـيره بعد ..

صالح: وش برنيستــه؟ شـوووف عيني راح تلحقني و تسميها (أبــو .....؟؟؟؟؟) .. إلا هــي وش أسـمـهـــا؟؟

صحـت وتين بعد نومـة تعب طوييييله .. تعبـت من كثر الصيـاح على صدمـة صفاء من متعب .. و على وداعهـا للكليه لآخر يوم دراسي بـحيـاتها ..

تجمــّعت كل الهمـوم عليها بهذا النهار ومـا تتمنى إلا أن تعـدّي هاليوم لـو بـ نسيــآن مؤقـت ..

لكن مشاعـر صفاء مـا عطتها فرصه و كانت تفـرّغ عن أنفعـالها بمسجات حـزن و عتاب و وداع لـوتيـن ..


!{ صوت الاماكــــن وحزن /الليل والساري ،
تجمعوا والالـم مـن حولهـم غنــا..!

لميــــن ابعثر وابـ أنبش/ جملة اسراري ،
معقـول اصـادف أحــــد مناك او مـنا..!

يا أنت لمواصـــــلك يا/ طووووول مشواري ،
يالييييت مـا كنت أعــرفك .. ليــت مـا كــنــا..! }!


قفـلت وتين الجوال و حطـته على الطـاوله وهي تتنهد بـضيق ..
قـامت و شغـّلت ضوء الغرفـه .. و تفـاجأت بـ(بوكيه ورد) على التسريحه و علـبه كبيره مغلــّفه ..

شهـقـت من المفـاجـأه و من جمـال البوكيه بنفس الوقت .. قربت وهي تـآخذه و تقـرأ الكرت المعلــّق بوسطه و اللي مكتوب بـخط يـد تعرف و تعشـقـه للـثمــاله ...



( كــــل مــا أنتــي كبرتــي ..!
قـدْرك .. بــ عـُمــري كـبـــر ~

ألـف مبــروك التخـــرج .. و يـا عسى السعــاده مـا تفـارقـك )
~رنو _ دآلي~


" حضنـت وتين الـورد وهي تـآخذ أنفـاس .. حســّت أنه مـن عــمــر و إحسـاسها مـا يكـذب .. تدري إن هـذا اليـوم أغلى يوم بـحياتـه لأن أنتظـاره طــال ..
و تـدري أن أقـل تصرف و تعبـير ممكن يسـويه و يموهـه بـأسـم خوآته و بـ علـم و تشجيع منهـم طبعـآ "..


"أحلام وهي تدخل الغرفه و تنـاظر وتين بـ غـِـيره": شفـتي الهديه اللي جابوها بنات جيرانك؟

"وتين ومـا زالت تنـاظر بالورد": امممم تجنن .. أحلى هـديه بعمري..

"أحلام بـفضول": أفتحي العلبه أبي أشـوفها وش داخلها..

"نزلـت وتين الورد و فتحت الكرتـون .. لقت قـاتوه مكتوب عليه/ (مبــــروك التخرج يــا وتيـــــن)"

"وتين وهي تنـطــّط بعفـويه": وآو أسمي يجنننننننن عـلى القـاتوه..
راح أبـدل ملابسي و أكشـخ و أحتفل مع أخواني ..


"طـلعت بسرعه لـدورة الميـاه بدون مـا تناظر ردّة فعل أحلام و اللي تضـايقت و حزنت وتعبت من كثر مـا تقارن بينها و بين وتين..
و لسـان حالها يقول/ متى أوصل لمـستواهــا ؟؟؟؟؟.."

: يـالله حيــّــه سطام عـاش من شافـك ..

"سطـام وهو يعدل شمـاغه و يدخل المجلـس": عاش غـاليك .. و الحمدلله على السلامه..

أبو فهـّاد: الله يسلمـك ..

"جلـس سطام وهو يسـأله": شخبار الأهل و كيف الأجواء بـ أميركـا ..

"تنـهد أبو فهاد و هو يجلس بـجنبه": آآآه بس يــازين الريـــــاض .. لـولا ظروف دراستي كان مـا جلست فيها ولا دقيـقه ..

سطام: أفــآ .. ليـه؟

أبو فهاد: عـيالي مـا خلـّوني أرتــاح هبلوا بي الله يقطـع أبليسهم ..

"أبتسـم سطام": الله يحفـظهم و يخليهم .. وينهم مـا أشوفهم عنـدك ..

أبو فهاد: حبستهـم داخل لأني عـارف راح يزعجونـي ........

"مـا كمــّـل كلمته إلا و دخلـوا عيـاله الثلاث للمجلـس و هــُم يركضـون و يضحكون بصوت عــااااالي..
توهـق أبو فهاد و صـار يأشـر لهم عشان يهدون و يعقـلون بس مـا ردّوا عليه"..

سطام: تعـالوا حبايبي سلمـوا علي ..

"جـاه فهــّاد و اللي عمره 7 سنوات و رمـى نفسه بقوه بـحضن سطـام ..
سحبـه أبوه بـ إحراج وهـو يضربه على راسه": كسـّرت عظـام الرجـّـال الله لا يبـارك بعدوك أجلـس فشـلتنا ..

فهاد: ليه تضربنـي؟

"أبو فهاد بصوت عـالي": لأنك ملقـوف ومـا تحترم أحد .. خـذ أخوانك و روح لأمـك ..

"فهاد بـعناد": مـا نييييييب رايـح .. أبجلس ألعـب هـِنا..

"قـام أبو فهاد و سحبه مره ثانيه بـس فهاد هـرب و صار يتنطــّط على الكنـب مع أخوانه زياد 5 سنوات و أحمـد 4 سنوات ..

سطام كان ينـاظرهم و منبسـط من حركاتهم .. ومـا أنتقـدهم أبدآ بالرغـم من أنه مـا يحب هـالتصرفـات من الأطفـال لكن!!! حرمـانه من شعور الأبـوّه غيـّر من قنـاعاته و خلاّه يحـب واقع غيره لأنـه كـاره واقعـه" ..

أبو فهاد: والله أن مـا طلعتوا من المجلس لا أحبسكـم أسبوع كامل.. بــراااااااا..

فهاد: أتحـداك تحبسنا .. عشان أعلــّم عليك أمريكـــــا ..

"عصــّب أبو فهاد و قـدر يمسكهم ثلاثتهمـ و طـلعهم برا المجلس و سكـر الباب": أعـوذ بالله يأذوّن قبيـله ولا يتعبـون و يتـأدبون..

"سطام وهم مبتسـم": خلهم يـابن الحلال اللي يشوفـك يقول أني أول مـره أزورك .. ماهي بيننا يـا أبو فهاد..
إلا وش دخـّل أمريكا بالموضـوع؟

أبو فهاد: مـره كنا نمشـي بالحديقه أنـا و زوجتي والعيـال .. و خبرك عـاد فهاد و لقـافته مـا يخلـّي شي بحاله .. كان يركـض و يخرّب بالـورد و يتنـطـط على الكراسي و يسـوي حركات بهلوانيه ..
المهم أنا عصـّبت و مسكته ووضربته كـــف على وجهه .. تعاااااال شوف وش صار بعـدها !! الكل وقف ينــاظرني و أستحقروا تصـرفي لأنهم متعـودين على أسلوب النصـح و الرفـق بالطفل و عيـالي مـا ينفع معهم هالأسلـوب..
و عقبها تـوّبت أضربهم بمكان عـام و هـُم أنبسطـوا من كذا .. صرنا نأجل تفـاهمنا لما نرجع للشقه..

"ضحــك سطام": هههههههههههه و ولـدك يتذكـّر هالموقف و مـو نـاسيه ..

أبو فهاد: لا عادها الله من ذاكره ذلــّنا فيها .. أنت لـو تعرف وش سوّوا بأختهم الصغيره فـجـر ذاك اليوم كان مـا تلومني فيهم..

"تفـاجأ سطام": بنتك فجر اللي عمرها 6شهور؟ وش سـووا؟

أبو فهاد: مـدخلينها الفـــــــرن و مسكــّرين عليها و يبـون يشغلون النـار لو مـا ربــّـك ستر و لحـّـقـت عليهم أمهم ..

"طـيــّر عيونه سطـام": من جـدك؟

أبو فهاد: أي والله أني صـادق .. تعبت تعبت معهم .. و جرّبـت كل اساليب التربيـه مـآآآ نفـع معهم ..

"سطام بمـزح": الظـاهر و أنت صغير كنت ملقـوووف و لما كبرت ربـّي عـاقبك فيهم ..

"أبو فهاد وهو يضحك": هههههههههههه كنـّـك تدري .. أمي كل يوم تقولي هالكـلام .. لأني و أنـا صغير مجنــّن أهلي و الحـاره و كل مكان أجيه أترك بصمة لقـافه لـي ..

سطام: ههههههههههههههههههههه ..

أبو فهاد: الله لا يبـلاك أنـت بـمثل عيالي .. بـس باين عليك العقـل و انـت صغير يعني مـا وراك عقـاب لآصار عنـدك بـزران ..

"تنهــّــد سطام و هـو مـا زال مبتسـم و ينـاظر الأرض بدون مـا يرد عليه" ..

"أبو فهاد وهو يصـب لسطام قهـوهـ": مـالك نيه تعرس يا أبو فهـد..؟

"سطام وهو يـآخذ الفنجان": لآ يالغالــي .. يكفي التجربتين اللي مريت فيهم ومـا أبي اظـلم بنات الناس معاي ..

أبو فهاد: هذا رزقـك و قـدَرك يا أبو فهد لا تقـول ظــُـلـم..!! إذا الله كـاتب لك يجيـك عيال صدقـني مـاحد يقـدر يرده .. و الطــــب الحين تطـوّر و تغيـّر وكل يوم نسمـع عن نجـاح علاج حالات العقـم ..
ومن غير الطـب ربــّك مـا يرد الدعوات .. أنت تعرف وش فوائـد الدعـاء و الأستغـفـار و الصبــــر .. جـرب كل شي و أسلـك كل الطـرق والله يعوضك خير ..

سطام: بـس مـا صار الشي اللي يخليني أفكــّر بالزواج .. تعرف ألحين مشغـولين بالتجهيزات لعرس صـالح و......

"قـاطعه أبو فهاد": أترك عرس صالح على المعـرس نفسه و أبـوك .. و تفـرغ أنت لـ نفسـك .. لمتى تظـل شايل مسؤولية اهلـك و ناسي نفسـك ..

سطام: تعـوّدت على كذا .. و بعدين من يرضى يـزوّجني بنته ألحين بعد تجربتين زواج فـاشلــــه؟؟؟

أبو فهاد: أنت تعـوّدت لأنك فـاضي ومـا عندك شي يشغلـك عنهم لا بيت ولا زوجـه ولا عيـال .. راح تتغير حيـاتك بعد مـا تتزوج أكيد ..
و بعدين لا تقـول مـاحد يرضى فيـك!!
مـافيه شي يعيبـك و ألف عـائله تتمنى تنـاسبك بـس أنت مـا جرّبت تخطب عشـان تقول يرفضــــون ...
والله لـو عندي خوات بـ سـن زواج كان عطيتـك وحده فيهم لأني و ربــّي يشهد أني مـا ألـقى أحسن منك رجــّال شهـم وسنـافي ...

"أنـحـرج سطام من كلامـــه و أقتـنـع بـ رأيــه": مـا تقصـر يا أبـو فهـاد .. و أشكـرك على الكلام اللي قتلته وهذا من طيب أصلـك .. الله يكتب اللي فيه الخيــر و صدقني راح أفكــّر بـ كلامــك و أحاول أغيـّر من حياتي شوي ..

"أبو فهاد بـأهتمام": أعتبـره وعــــــد؟؟

سطام: وعـــد مني وأن شاء الله مـا تسمع عني إلا اللي يســـرّك ..

أبو فهاد: بس بعد مـا تتزوج مـا أعرفـك ولا تعرفني ..!!

سطام: لييييييييييييه..؟؟

أبو فهاد: عشـان عيالي مـا يخربون عيــالـك ..

سطام: هههههههههههههههههههههههههه..

"دخل عمــر غرفة أمـــه وهو مستعجل": يالله يا يمــّه أستعجلي ..

"أم عبدالعزيز وهي تمسك العطــر": أنتظـر أبي أتعطـــر ..

"اخـذه عمــر منها و صـار يحط بأيـدها وعلى طرحتها وعبـايتها وهو مبســـوط : هـذا أنا عطرتـك ما بقى إلا تطـلعين من هـِنا و تروحين لهـم ..

"ابتسمـت أم عبدالعزيز": يـا جعلني أتعطـر بعرسـك قل آميـن ..

"عمر بحمــاس": أمييييييييييييين .. أخطبيـها لي ألحيـن عشـان يقـرّب العرس يالغاليــــه ..

أم عبد العزيز: أختك داليا وينها تجهـّزت ..

"دخلـت داليا وهي تلبس عبـايتها": أبثـرني ولـدك و صـار له ساعه يحـنّ فـوق راسي .. أكيد أني أبخلـص بسرعه ..

عمر: هالله هالله بالكلام الحلو و الأسلـوب اللي يفتح النفس .. أبي مراسـم خطبتي different مثلـــهــا ..

داليا: أقـول بس خلنا نروح .. أذن العصــر و أنت بـاقي تتحلــّم و تتشـرط علينا من امـس لليوم و الحـاله حاله ..

"عمر وهو يـدفــّها بمـزح": أقول روحي وقـولي لي وش يصير معـك بـمسج ترى مـا أتحمـّل أنتظـر أكثر ..

"رن جوال عمر بنغمـة مسج .. و ضحكت داليا و هي تطـلع وراء أمـها": هـذا أنا أرسلت لـك و علمتك وش صـار معنا ههههههههههههههههه ..

"طـلع عمر جواله وهو مبتسـم و يمشي لجهة غرفتــه".....

....{ كن الوطــن مـا هو وطـن في غيــابـك
لا الصبـح صبح ولا المبـاني مبـاني !

الكل واقـــف ينطـرك .. عند بابـك
يـا أُمـنـيه .. مـا هي بـ مثـل / [ الأمانــي ]

مـن يوم مــاخـذك السفـــر لــ اغتـرابــك
و انــا أحس أن كل حاجـه ، تعـانـي }........

"عمــر و هو يتمتـم بقهــر": والله أنـا اللي أتمـنـى تفكــّين عـن وجهي شوي ..

"ضغـط أتصـــال على رقمهـا لا شعـــوريآ من القهــر اللي بقـلبــه .. و أنتظرهــا تـرد بس مـا ردّت .. رجع أتصـل مره ثانيــه ولآ ردّت .. جلس على سريــره و هو متـمـلل .. كان مبسـوط و كـدّرت خـاطره البنت ..

رن جوالـه بنغمة مسـج و فتحه "

{عمــر ليش تتصـل علي وقـف قـلبي و فـاجأتني ...}

"خـرّبهاااااا عمــر و كتـب لها مسج و أرسـله حتى بدون وعـي"..

{ ليتـــه وقـف قلبك و فكــّيتيني من شــرّك ..
أنتـي مـا فيـك ذرّة أخـــــلاق وتربيــه .. مسـويــة لي قلـق من شهـــور ..
سـلامـــــات؟؟؟
وإلا شفتـيني سـاكت تمـاديتي ..؟؟
انا مـا أبي أأذيـك و أسبـّب لك مشـاكل بحياتـك لأني أعرف مـن أنتي!!!
و أنـا أحذرك تتـأدبين و تبعدين عني و أي مسـج ثـاني منك راح أتفـاهم معك بشكل مـا يعجبك ..
فـاهمــــه يــ ... }

"تـأخرت مـا ردّت عليه .. و عـرف عمــر أنه جـرحها بكلامــه و هذا اللي بغـاه .. حـط جواله بجيب بنطـلونه وراح للبقـاله عشـان يدفع حسـاب الأرملــــه (أم عـــايد) "..

و فـي بيت أبو سطــــــام ..

كانت أحلآم جالـســـه مع أم عبد العزيـــز و دالـيا و أم سطـام و تتسمــّع لسـوالفهم بـدون ما تسولف معهم .. ولا تشـك بـأي شي غريب بخصـوص زيـارتهم باليـوم و الوقت هـذا بالذات
لأنها تعـوّدت على زيـارات جيرانهم بأي وقـت .. عــكس وتين اللي من عرفـت أنهم راح يجـون اليوم حبسـت نفسها بالغرفــه ولا طـلعت لهم من الخجــل ..

"داليـا بخـاطرها وهي تنـاظر أحلام": يآآآربي متى تروح هالبنت .. صار لنا سآعــه ولا قدرنا ننطق حرف واحد بخصوص وتين ..

أم عبد العزيز: إلا وتـيـن وينها مـا أشوفها ..

أم سطام: الظـاهر أنها بغرفتها تبدّل ملابسها أكيد الحين تجي و تسلـم عليكم ..

أم عبد العزيز: لا خلـيها تآخذ راحتها أحنا جايـين عشـانك أنتي نبيك بموضـوع خـاص ..

أم سطام: خيـر أن شـاء الله ..

"سكتـت أم عبدالعزيز وهي تنـاظر أحلام لا شعـوريآ .. أحلام ارتبكـت و صـارت تتلفت عليهم كلهم و تنـاظرهم و وجهها أحمر من الأحـراج ..
قـامت بسرعــه و طـلعت بدون مـا تستـأذنهم .. و راحت لغرفـــة وتيـن وهي مستانســه و جـاها شعور أن الموضـوع الخـاص هو ( خطــْبـه )..
حسـّت أنها هي المعنيه بالكلام و اللي ناويين يخطبونها لـه هو (عمـــر)
فكــّرت هالتفكير بثواني بـدون مـا تركــّز بالعلاقـه بينها و بين جيرانهم .. و حطــّت أحتمال واحـد بأن وتين تعتبر بـ حسبـــة بنتهـم ومـا يفكرون فيها كــ زوجــه لـعـمــر "..

"أحلام وهي تفتـح باب الغرفــه و تضحـك مبسوطــــه": وتين وينــــــــــــك؟؟

"وتين بـلا مبـالاه وهي منسدحه على سريرهــا و تحط منـاكير على أظـافرها ": هـذا أنا .. وش عنـدك ..؟

"كـانت أحلآم تبي تتكلم و تقـول لـوتين عن أهـل عمــر بأنهم جايين يخطبونها .. بـس سكتت .. في شي بـداخلها منعها"..

"وتين و تحـاول قـد ما تقـدر أنها تكون طبيعيه ولا تحسـّس أحلام أنها تعرف شي عـن زيـارتهم": وش فيك يا بنت .. مبسـوطه و تسـألين عني ؟ وش صـاير ..

" أحلام وهي مبتسمـه": ولا شـي ..

وتين: يعني أكمــّل شغلي بـأظـافري؟

"احلام وهي تآخـذ جوالها عشان ترسل لصديقتها نهله و تبشــّرها": اي خذي راحتـك ..


"رن جوال وتين و كانت المتصلـه صفـــاء .. أخـذت الجوال و طـلعت برا الغرفــه عشـان تكلمها على راحتها"

وتين: هلا صوفـــــــــي ..

صفاء: لاااااا تقوليـن لي صوفـي كرهت هالأسـم ..

وتين: ولا يهمــّك .. روقي يابت وش فيـك معصـّبه ..

"صفـاء و خانقـتها العبره": وشلـون أروّق و بــكرا هنـاء و متعب راح يسـوون الفحص الطبي عشـان الـملكــــه ..!!!!

وتين: لاحول ولا قـوة إلا بالـلــه .. طيب أهـدي لا تصيحين والله مـا يستاهل دموعــــك ..

"صفاء و هي تـدعي عليه بحرقه": الله لااااااااا يوفـقـه دنيا و آآآخره .. الله ينـتـقـم لي منه هالحقـيـر .. يـــا جعله يتنكــّد بحيـاته ولا يلـقى الراحــه .. يــا جعلـه الخـاتم اللي بيحطه بيـده يضيـّق عليه أنفـاســه ..

"وتين بـضيق": لآ تـدعين عليـــه كذا .. حـرام تراه بـيتزوج أختـك .. أقـل شي تمني السعـاده لأخـتــــك ..

"صفاء وهي تصــــــرخ": حتى انتي معهــم يــا وتـيييييييييييييييـن؟؟؟؟؟

وتين: لااااااااا يــا صفــاء أنا معـك واللــــــــه معك .. بس لا تدعيـن ترى هالشي مـا يجوز ..

صفاء: مــا يجوز هـــاه؟؟
تخيــّـلي لو أن مشـعـل ولـدك عمـّك جاء و خطبـك و أخـذك بالقـووووووه من عمـــر و فـرّق بينكم .. وش يكـون موقـفــــــك بالله عليك..؟
معقـوله راح تسكتـييييييييـن ولا تدعـيـن عليه؟؟
معقوله راح ترضخيـن للأمر الـواقـع و تنسين عمـــــر بسهولــــــه؟؟
معقولــه مــا يحترق قـلبـك على الأيام اللي كـانت بينك و بين عمـــر ومــا ترحمين صبـْره و أنتظـاره لك و بالآخير تصيرين من نصيـب واحد ثــاني..؟؟

" وتين دمعت عيونها و صــارت تصييييييح": بــس يـا صفااااااااااااااااااااء كافـي الله يخليك أسكتي أسكتـييييييييييييييييييي مـا بي أسمع شي ولا أبـي أتخيــّل هالموقـف حرام علييييييييييك..

"صفـاء وهي تنطـق بـ ثـقـل": طيــّب أنـا بالموقـف ألحين؟؟ انا ضـاع نصيبي وش أسـوّي قولي لـي...؟ شلــووووون أنســـــــــــآه ..

"وتين وهي تشـاهق من الصيـاح": خلآآآآص صفـاء .. أدعي براحتك والله يستجيـب الدعـوات دام نيـّـتك (حق لـك ) و ضـــآآآآآع ..

"صفاء بحســره": آآآآآآه يالقـهـرررررررر .. ليتني بـقيت أحبــّـه من بعـيييييييييـد .. ليته مــا عرف بمشـاعري ولا بـادلني هالحــُب .. ليته ظـل جـآآآفـي و مغررررور ولانـي بعينه ..
والله أنه أهـون علي من المسجـات والـمكالـمات اللي ضيــّعت وقتي فيها معـاه ولا شفعـت لي عندهـ ..
المشكلـــه انه كلام نقـوله و ننســاه .. كلام نقـرآه و ننسـاه .. هـو كذا بالضبــط معاي .. كل شي كنت أقـول لـه كان ينسـاه .. و الدليل أني بـأسبوعين تركته ومـا رجعت له أبدآ .. لأنـه نسـاني كلـّي مو بـس نسى كلامي و رسايلي لـه..

وتين: حسبـي الله و نعـم الوكيـل فيــه ..

صفاء: تـدرين أني من يـوم الأربعاء و أنـا حابسه نفسي بالغرفــه ولا أطـلع لأحد .. و الكل يدري أني زعلآنــــه و يحسبوني متضـايقــه لأن هنـــــاء راح تتزوج قبـلي.. ومــا يدرون أن هنـــاء راح تتزوج أغـلى أنسـان عندي بالدنيــا ..
ولا هـي نفسها تدري .. وكل مـا دخل علي أحد يطمـني ويقول/ راح يجيك نصيـبـك و تفرحين!!!
أموووووووت عند هالكلمـــــه مليوووون مــرّه يـا وتين .. مـا يدرون أن نصيبي هـُـم أخذوه مني .. مــا يدروووووون ..

"أنفجــرت صفاء بالصيـاح و وتـين تصيح معها لأنها رحمتها و تخيــّلت نفسها لـو أنها بمكانها .. مع أن حلمها راح يتحقـق من اليـوم بس مشـاعر صفـاء قـلبت جوّهـا لـ حـزن و نست موضـوع الخطبــه كله" ..




:/ بدآخلنــــا أمآنــي تقودنــــا إلى الشعــور بالحب تجآه الطرف الآخـــر ..
لأن بأمكآنه تحقيقها لنــــا ..

ولكن .......
ربـــــــــــما..!! يأتي عائق له لا يستطيع تحقيقها .. بل يتم كبحها في داخلنا و بقائها إلى أن (يزولها الزمن) ..

ولآ تزول على أي حال لأن القـــــدر قال كلمتـــه و حكم علينــــــا بفرآق أبدي لآ يمكن أن نغيــــره أو نتحكم به ..


و لــ طالما رأينا الحيــــــاه بتشاؤم في دنيا الحب بعد حكم القــدر ..
وأصبح في النهايه ( أحــلام و أماني ضائعــه )
و إعصار ذكـــريآتنا يجرح الشعور و إلأحاسيس ..

و لــ لطالما جرحنا الحب وترك فيني جرحآ غائرآ لايمكن إزالته
و علآجـــه ومداوآتـــه ..


سأكتب هنــــــا ما تعلمتــــه من حكم القـــــدر ..

هي مقولـــه بسيطـــــه ولكن معناها كبير في قلبـــــي


:/ ألا ما أررررخــــــص الـحــب إذا كــان كــلامـــــآ
ومــا أغـــــــــــــلآه .. إذا كــان قــدوة و ذمــامــــآ :/ ...

: عمـــر خطب وتــــيـــن...؟؟؟؟؟؟؟؟

أم سطام: أيه .. اليوم جتنا أم عبد العزيز العصــــر و تتمناها لعمـــر ولآ تبي غيرهـــا .. وأنا بصراحه ما ودّي أتـأخر عليها بالرد يعني فشيلــــه لأنهم جيرانا و عشرة عمــر معهم و بيننا سنين طويله ..
ومـا يحتاج نسأل عن الولـد .. هو متربي معكم و تعرفون اخلاقـــه و أطبـاعه مـاشاءالله مـا فيه شي ينرفض ..

سطام: و النعــــم فيه والله مـا أذكره لك إلا بكل خير .. ومـا نلقى أحسن منه لأختي وتين ..

"صـالح ومـا زال متفـاجأ و مبسوط بنفس الوقت": يعني وتين راح تتزوج صـديقي أبو عمير..؟؟ يــآآآه على الدنيـــــا كيـف تجي ..

سطام: قـول ان شاء الله .. بـس بعد موافـقـة الوالـد طبعــــــــآ ..

صالح: أبوي عني أنـا أقولها لك / راح يواااااافـق و بشدهـ .. أبوي يغلي عمــر اكثر مني و منـك .. والله ينبسط لـو عرف بهالموضـوع .. أصلآ هـو دايم إذا هـاوشني قـال لـي / ليه مـا تصير زي عمــر؟؟

أم سطام: بـس ترى وتين مـا تدري للحين..

"أستغرب سطـام": ليـه ؟؟؟

"أم سطام بحيـره": رحت لها بغرفتها لـقيتها تصيح مدري وش فيها ولا رضـت تعلمني .. و بعدين استحيت أقـولها قدام أحلام ..

"صالح وهو عـاقد حواجبه": اطــردي أحلام براااااا و كلميها على راحتك .. مسـوين قيمــه لهالأحلام و مستحين منها على أيش مـدري ..

"خزه سطام": وين تطـردها...؟ أنت مـا عندك أسلوب أحسن من كذا..؟

"قـام صالح وهو يعـدل ثوبــه": أقـوووول خلني أصـرّف نفسي قبل مـا تكثر النصايح .. المهم أنا رايح للمقهــــى مع زوج أختـي فمان الله ..(قـالها وهو كاتم الضحكـــه على نفسه) ..



"ألتفت سطام على أمــــه و تكلم بهدوء": تبيني أنـا أكلمها بكره ...؟ لأني أعـرف طبع وتين حسـّاسه و بسرعــه تتـأثر وما يقدر عليها غيري ..

أم سطام: ياليت والله .. أنـا لـو أكلمها مـا أظن أقـدر أمسك دموعــي.. مـا اتخيل البيت بدونها و تعـوّدت عليها ولو بكيفي تظـل عندي العمـــر كله ولا تتزوج ..
مـا أتحمل افارقها كافي أن وجـدان راحت عني و......... (خنقتها العبره و نزلت دموعها و صارت تمسحها بطرف طرحتها و تنـاظر بالأرض)..

"سطام وهو يقرب لها و يحـاول يهـدّيها": تعوذي من الشيطـان يمــه وش هالحكــي؟؟ اللي يسمعـك يقول أن وتين بتفـارق الدنيــــا .. هي راح تتزوج و بتصيـر قريبه منك أن شاءالله و راح تتعودين على فـراقها عن البيت..
و وجدان الله يرحمها ويغفر لها ..

أم سطام: ............

سطام: الله يهديك يمــه .. مـن شوي أقول وتين حساسه ** طـلعتي أنتي الحســّاسه ..

أم سطام: أنا مـا ودي أنها تتزوج ألحين يعني توهـا صغيره على الزواج .. و مـا ودي ان أم عبد العزيز تزعل مني لو أجلنا الزواج أو رفضنـــا..

"تنهد سطـام وهو يمسح على يـدها بحنان": أنا فـاهم عليك .. بـس صعبـــه نرفـض .. من حقهم يفرحون وتين و عمــــر .. ومن حقكـم أنتي وأبوي و جيرانا بعد تشـوفون أحفـادكــــم ..

"ام سطام وهي تهز راسهـا بأقتنـاع": أيه يـا ولدي صـادق ..

سطام: خليك قويـــه و انسي سالفـة الفـراق ترى هذا حال الدنيـــــا و هذا قـدرها و نصيبها .. يعني أنتي لـما تزوجتي مـا فارقتي أهلـك ..؟؟؟؟

"ضحكت أم سطام على عفويتـــــه .. و أبتسـم سطام .. قالها كذا عشان يضحـّكها و يغيــّر من طـاري الحـــــزن" ..




^^^^^^^^^^^^^^^^^^^^^^^^^^^^^^^^


و بعد مــرور يوميـــــــــن ..

الكل عرف بـ خطبــــة عمــــــر & وتيــــــن .. والكل يأيـــّــد و يبــارك لهم بالزواج مقـدمـــــــــــآ ..


مــا عدا أثنيـــــــن في العائلـــــه كان طــاري الخطبـــه مثل الصدمــــــه لهــم...........؟؟؟؟










×× نهايـــــــــــــة البــــــــارت الثــــــالث عشـــــــــــــر ××

يــــوم الأحــــد

8 جمــــادى الآخـــر




"كانت أحلام تكلم نهله بالغرفه و تصييييح من الصـدمــه": مـا توقعت أن عمر راح يخطبها أبدآ ولا حطــّيت إحتمـال 1% لأنها دايم تسولف لـي عنه و تقول/ أعتبره مثــل أخـوي..

"أستغـربـت نهله": دام أنه مثـل أخوهـا ليه وافـقت عليه؟

"أحلام بحسـره": مـا أدري .. بس اللي أعرفه أن هالوتين هـذي حظــّها يكسـّر صخر.. هالبنت عـايشه حياتها عرض و طول وكل شي تبيه يجيـها..
آآخـر شي عمـر!! يا بختها فيه يا نهله مزيوووون و خـلوووق ومـا تطيحين منه شيء..
تخيلي أجـل لـو تتزوجه؟

"نهله أنتـقـدت تفكير أحلام و حسـّت أنها حسـوده": الله يهنيها فيه و كلن يآخـذ نصيبه .. أنتي الله يعطيـك على قـد نيتك و يرزقك بالمزيـون و الخلوق اللي يرضيك و يعجبـك.. و يعوضـك بأحلى من عمــر..

أحلام: مـن وين يا حسرة .. بالقريـات منحبـْسه ولا أحد يعرفني و هـِنا مسجـونه في الغرفه ولا أطـلع إلا للجامعـه .. محد يعرفني عشـان يخطبني وإلا يصـير حظـّي مثل حـظ وتيـن؟ هي تطـلع للناس دايـم و يشوفونها و يمدحونها أمــا أنـا لأ..

نهله: إذا لـك نصيب بالدنيا تآخذينه بـدون مـا تعرضين نفسـك قدام أحـد ..

"أحلام بـقهر": أصـلآ هي جريئه و دايـم تترزز و تتميلـح عند عـمـر.. مـره يوم رحنا لهم بالعيـد سلــّمت عليه و سولفـت معه عند الباب .. و مرتيـن جابها من الكلـيه و من الملاهـي مع صالح ..
و أكيـد شبعانه من شوفته و هـو مـُعجب فيها لأنها حلـوه و ناعمـه ..

"نهله بـأستياء": لا تحطــّين بذمتـك يا أحلام أستغفري ربـّك .. صـح لبسها و حجابها مـا يعجبك أنتي و دايم تنتقـدينه!! بـس هذا مـا يعني أنك تتكلمين بأخلاقهـا..
وتين ياما وقفـت معك ومـا قصـّرت أبدآ المفـروض تذكرين لها هالمعروف و تتغـاضين عن كل سلبياتها و تدعين لها بالتوفيـق و السعاده مع عمــر ..

"أنعقـد لسـان أحلام و عجزت ترد.. مـا توقعت أن نهله راح تواجهها بتفكيرها السطحي و السلبي و توقـف مع الحق!! و الحق هو أن وتيـن تستاهل كل الخيـر .. بس الحـسـد أعمى قلبها ولا خلاهـا تنتبه لنفسها"..

"نهله و تحاول تغيـّر الموضـوع": متى راح تسـافرين للـقريات..

"أحلام بهدوء": مـا راح أسافر لأن أهلي بيجون للريـاض بكره..

نهله: غريبـه!! مـو على أساس إنتي راح تسـافرين؟

أحلام: فجـأه غيـّروا رأيهم مـا أدري ليه.. بس أحسـن خليني أنبسـط بالرياض شوي..

نهله: على خير .. المهم أنـا مشغوله ألحين و مضطـره أقفل .. طمنيني عنك دايم أوكي.. فمان الله..



ــــــــــــــــــــــــــــــــــــ


"دخلت وتين الغرفه وهي مبسوطـه و رايقه .. فتحت الكبت و سـألت أحلام": تروحين معي للسـوق؟

أحلام: لأ ..

"وتين وهي تطـلع بنطلون وتي شيرت": تعـالي معاي غيري جـوّ .. بنروح أنــا و ناديـــا لحالنا و صدقيني راح تنبسطيـن ..

أحلام: لأ ..

وتين: براحتك ..

"رن جوالها و كانت المتصلـه ناديا.. ردت بسرعه": عطيـت فـارس خبر و راح أجي معـاه.. نتلاقى بـ غرناطـه أن شاءالله .. باي..


"أنسدحت أحلام و غطـت راسها بالبطانيه بـ ملـل و رجعت تفكر بخطبة عمر لـوتين"..



******************************


وفي المجلـس كانت جالسه أم سطام مع أبو سطـام و داخلين بنقـاش عن مستقبل وتيـن..


"أم سطام وهي متفـاجأه": ليه يا أبو سطـام!!

"أبو سطام وهو يصـد عنها يتحاشى ينـاظر فيها": قلت لـك هالموضـوع مـو ضابط و خلاص..

"أم سطام و تحاول تبحث بـأسباب رفـضه": يعني شلون مـو ضابط؟
أنت كنت ترفـض اللي خطبوها قبل بحجة دراستها.. و ألحين البنت تخرجـت الحمدلله و أول واحد خطبها عـمـر ولد جيرانا .. والله بـخاطري أقول أنـه ولـدك لأنك تعرف أخلاقه و تربيته ومـا أظنـّـك ترفضـه..

"أبو سطام بـ توتـّر لأنه أنحـرج من كلامها الواقعـي": يـا مره قلت لـك لأ .. لا تحنــّيـن فـوق راسي ..

"أم سطـام و تحاول تقـنعه": تبيني أقـول لأم عبدالعزيز ( لأ ) بهالسهولـه و بدون سبب؟
هـذولا جيران لأكثر مـن 20سنه و نعتبرهم أهـل و قرايب لنا .. و مـا شفنا منهم إلا كل خير والله يشهد بمعزتهم و غـلاتهم عندي و أني مـأمنه على وتين عندهم ولا أخـاف عليها ..

"أبو سطام بنفـاذ صبر وبصوت عـالي": مهو مـن قبيلتنــــاااااااااااااا.. أفهمــــي يـا مـَره!! هـم من قبيله ثانيه مهو مـن الجماعه شلون أعطيهـم بنتي؟


"سكتت أم سطـام ثواني تفكــّر بكلمته.. كان رأيـه قوي و جرئ و حســّاس مـا جاء على بالها أبدآ و لا هي مقتـنعه فيه..
رجعت تحـاول تقنعه لكــــن بالأخير عجزت و أستسلمت و أقتنعت بمسـألة أنه (رب الأسره و الرأي بيده) بس ظـلت متضـايقه من عنـاده و إصراره ،، و منحرجه من جارتها أم عبدالعزيز كيف راح تواجهها بالرفــــض..!!"..




=============================



"ناديـا وهي تمشي بالسوق و تهمس لـوتين": يـا حليله فارس يمشي ورانا وهـو راااايق و هـادي بدون مـا يتضايق .. لـو ناصر معنا كان حرق أعصابي من كثر مـا يحـنّ فوق راسي(بسرعه / أستعجلي........)

"وتين بمزح": قولـي مـا شاءالله لا تصيبه عين منك ..

ناديا: تبيني ألتفت عليه و أتـفـل بوجهه عشان أبري ذمتي ..

وتين: هههههههه الله يرجك مـا عندك غير هالأسلوب .. متى تعقـلين!

ناديا: مـا أظن أعقل .. أوّل كنت أقـول إذا تزوجت راح أتغيـّر بس شفـت نفسي تزوجت أنسان فـلــّه و دمـه خفيف و رجـّه مثلي كنسلت التغيير..

"رن جوالها و كان المتصل صالـح_ ردت بهمس": هـلا حبيبي..

صالح: هـلا فيك .. وش ذا الأزعـاج اللي عندك؟

ناديا: أممم أنـا بالسـوق مع وتين .. قـلت لك أني بـطلع معها ..

صالح: طيب قفـلي ولا تكلمين بالجوال و أنتي تمشين بالسـوق عشان مـحد يسمع صوتـك ..

"نـاديا لا شعـوريآ": يالبـّى قلب اللي يغـار علي و.........

"قـاطعها صالح بحده": قفـلــــي..!! و بس ترجعين كلميني ..

"قـفـلت ناديا الجوال و هي كاتمه الضحكـه و تهمس لـوتين": هو معصـّب لأني أكلمـه بالسـوق و أنـا راااايقـه..

وتين: ترى صالـح مـا يحب الحركه هـذي.. يغـار بقـووووه ..

ناديا: مـا دريت .. أنا كل يـوم أكتشف شـي من أطبـاعه ومـا بعد فهمتـه ..

"وتين وهي تـأشر": شرايـك ندخل المحـل هذا ..

ناديا: مـابي أحس نفسي جوعـانه ودّي أكل عشـان أعرف أتسوق عـدل..

وتين: براحتك يـا بطه ..



~~~~~~~~~~~~~~~~~~~~~~~~~~



" دخل صالـح الدوانيه و جلـس جنب سطـام لأن أبوه طلبهم عشـان يقول لهم رأيـه بموضـوع وتين و عمـر " ..

صالح: سـم يالغـالي ..

أبو سطـام: سم الله عـدوك .. أنا كنت أبي أكلمكم بخصوص (عمـر) ولـد جارنا أبو عبدالعزيز و .........

"سكـت أبو سطـام بحيره ومـا عرف شلون يبـدأ بالموضـوع"..

"سطام ويحاول يشجعه بالحكي": قصدك بخصوص خطبته لوتين..

"أرتـخى صالح بجلسته وهـو مبتسـم": أيه يبه مـا علمتني وش رايـك؟ من قـدّك وتين دلـوعتك و غـاليتك مـا راح تبعد عنك .. تسكن جنبنا أن شاء الله..

أبو سطام: لأ لأ ..

"صالح بتعجب": وش اللي لأ؟

ابو سطام: أنـا ماني موافـق على هالخطبه .. و كلمت أمك تقولهم أن وتين مـاهي مـن نصيب عمر و الله يـرزقه بـبنت الحلال غير وتين ..

" تـسـارعت دقــّات قلـب صالح من الصدمـه .. و ظل مرتخي بجلسته و يتـأمل أبـوه .. عجز يتحرك أو يـرد على الكلام اللي قـاله ..
سطــام تفـاجأ و صار يسأل أبوه عن الأسباب اللي أجبرته يتخذ هالقـرار " ..

سطام: ليــــه رافــض عمــر!!!؟؟.. كنت متوقـع أنك توافق لأن الرجــّال مـا يعيبه شي و أنت تعرفه أكثر مننا.. و غريـب رفضـك لــه يـا يبـه ..

"أبو سطـام وهو عاقـد حواجبه": عمر من قبيلــه غير عـن قبيلتنــا...!!! و أنا مابي بنتي وتيـن تطلع من بـرا الجمـاعه ..
جيــران على عيني وراسي بــس أننا نتناسـب لأ .. هالشي مهو مـن عـاداتنا و تقـاليدنا ..

"رد سطـام بسرعه و يحاول يقنعـه": بـس يـا يبه هذي عوايد قـديمه و ألحين الزمـان تغيـّر .. صاروا الناس يهتمون بأخـلاق الرجال و سمعته هـو و أهله أكثر مـن قبيلته ..
والرسول صلى الله عليه وسلم قال/ ( إذا جائكم مـن ترضون دينه و خـُلقه فـزوجـوه)..

أبو سطام: كلامك هـذا مـا راح يغير من رايي .. أنـا أبوها و أعرف مصلحتها أكثر منكم..

"سطام بـأحبـاط": يبه الله يطـول بعمرك فكـّر بجيرتنا و عشـرة العمـر بيننا أحنا و أبو عبدالعزيز و أهلـه .. والله مـا يصير نرفض عشان سبب صغيـر مثل هـذا!!
جيرانا ثقـه و أن شاء الله انهم بيحترمونها و يقدرونها .. و فرق القبايل مـا راح يأثـر بعوايدنا و تقـاليدنا لأن ........

"قـاطعه أبو سطام بعصبيـه": بـس أسكت أنت صرت مثل أمـك .. خلاص أنا قلت رايي ولا احـد يغيـره ..

"كـل هالنقـاش و صـالح مـا زال ينـاظرهم و مصــــدوم ومـا فيه بين عيونه إلا (أخــوه و صـديـق عمـره) وش حـاله لـو عرف بالرفـض..؟؟
تـم ساكت و مـاسك نفسه لأنه متـأمل بالنهايه أن أبـوه راح يغير رأيه.. و يصير نقـاش عـادي يحصل بأي خطبـه و بعـده يتم الـموضوع على خيـر"..

"سطام بهدوء": أخاف يزعـلون جيرانا من بعدها و يفهمون الرفـض بسبب عيب بـ عـمـر..

أبو سطام: عمـر مـابه بلاء رجــّال شهم و أخلاقه عـاليه بـس كلن يآخذ نصيبه بهالدنيا،،
ومـا يزود عن مشـعـل ولـد أخوي بـشي والله يكتب اللي فيه الخـيـر..

"رفـع سطـام حاجبه بـ تعجـّب": وش دخــّل مشعل بالـموضـوع؟؟

أبو سطام: مشعـل بكره يجي للريـاض مع أهله و يخطــب وتيـن .. أنا كـذا أتفـقـت مع عمــّك .. مـابي بنتي تطلع برا الجمـاعـه ..

"صــرخ صالح بصوت عـااااااااالـي و هـو يفـز من مكانـه": لااااااااااااااااااااااااااااااااااااااااااا .. لااااا مستحيييييييييييييل خـربتـوهـا بـزيـااااده أنت و عمـي ..

أبو سطام: يـا ولد وش بلاك أنـت؟

"قـام صالح و ضرب المركا اللي بجنبه برجله بقهـرررر و صرخ بصوت أعلـى": الله يبلاني و أفتـك من هالتخلــّـف اللي عـايشين فيه!!
ترفض عمـر عشان الـزفـت مشعل !! و عشان وتين مـا تطـلع برا الجمـاعه من زين هالجماعه عشان تحـذف بنتك عليهم..

"أبو سطام بـ عصبيـه": أنـا أبـوك ماني واحد من أخوياك تصارخ قـدامي سمعـت ..

"قـام سطام وهـو يمسـك صالح و يحـاول يهـدّي منه ": صالح تعوذ من الشيطـان ترى هـذا مـو أسلوب ..

"صالح وجهه أحمـر مـن القـهـر": ولا الـلي يسـوّونه أسلـوب! تبـون تقـضـون على صـداقـتي أنا و عمـر عشـان مشعل و أهلـه و عـادات و تقـاليد متخلفه و مريضه ..

أبو سطام: صالح الله لا يصلح أبليسك .. أنـت وش جايك على عمـامك هاه؟

"صالح بتهديد": إن تـزوجت وتين مشعلـوه هـذا والله والله لا أخلي هالـزواج بيني وبينكم ..

"أبعـد سطام عنه بقـوه و طلع من الدوانيه وهو معصــّب ولا أهتـم لـ ردّة فعل أبـوه اللي تضايق ولا عـرف كيف يقنعه"..



___________________________________



"وقـف صالح عند باب الشـارع وهو يتلفت و يآخـذ أنـفـــــــاس .. يحـس نفسه مخنـوق بالرغـم من الهواء اللي يتنفـسـه..
فكـّر يروح لأصدقـاءه يجلس يفضفـض لهم و كل همـّه مـا يواجه عمر.. بـس رجوله خانته و مشى لبيته بـدون مـا يشعر ..
ضرب الجـرس و أسند جسمه على الجـدار ينتظر أحـد يفتح لـه ..

فتـح عمـر الباب ولـما شـاف صالح أبتسـم و صار يرحـّب فيه بحمـاااااس غير عـن كل مـره"..



© جيتـك وفــــآ ، يــا دربنـا اللي جمعنــا
و جلســت بك والعيـن مـا جـفّ مـاها

يـامـا شريـنـــا بــ الأمانــي و بعنــا
و أحلامنــا اللي غيـرنا مـا قرآهــــا

و اليــــوم .. ضعـنــا إيــه يـآ درب / ضعنــا
والنفـس يــا " عمــــر" .. زايـد عنـاهـــا ©


"عمـر وهو يجلـس مع صالح بالـدوانيه": وش فيـك يا أبو صلوووح أحس أنـك مـو رايق ..

"صالح وهو يصـد عنه و ينطـق بـ ثقـل": متضــايـق و طفشــااااان ..


"قـام عمر و راح شغــّل الـــTV‏ و حـط على قنـاة وناسه و كانت فيه أغنية سريعه طربيه ..
رفع الصـوت ع الآخر و وقـف قبال صـالح وهو يرقـص ،، يتمايل و يسـوي حركات و منسجم مـع الأغنيه ..

قصـد هـالحركه عشـان صالح يروق و ينبسـط و ينسى همـّه ..
لكــــن صالح أنحبسـت دمـوعه وهو يتـأمله و بخاطره يقـوم و يحضنــــه و يعتـذر منه عـن اللي صـار مع أن مـاله ذنب أبدآ"..

"عمر وهو يضحـك": أبو صلوح راح أقـلـد لك رقـص أبو عطـا بعرس أخوي عبدالعزيز ههههههه..

"صـار يقلده عمر .. و صالح ينـاظره من بين الدموع و يضحك لا شعـوريآ ..
سكت فجـأه وهو ينسدح بالأرض و يصد بوجهه للجـدار عشان عمـر مـا ينتبه لـدموعه..

حـس أن هاللحظـه آآآآخـــــر أبتسـامه و آخر ضحكـه لـ عـُمــر .. وبعدها مـا يعتقد يشوف الفرحـه بعيونه لأن رفـض أبوه كسـر كل شيء حلو بينهم"..

"عمر وهو ينحني لـه يسأله بـ أهتمـام": أنت نعسـان..؟

"صالح بدون مـا يناظـره": أيه .. جيب لـي مخده و بطـانيه أبنـام هـِنا..

عمر: فيه خلاف بينك و بين أهلـك ؟؟

"صالح بضيق": لا تجيب سيرة أهلي تـرى أتنكــّد زياده .. أتركني لحالي يـا عمر ..

"تنهد عمـر": أبشر .. بروح أجيب لك اللي تبيه .. أهـم شي تنام و أنت مرتـاح..

"طفـى عمر الضوء و سكر الباب و طلع يجيب لصالح فراش ينام فيه..

صالح نزلـت دمـوعه اللي حابسها من لحظـة كلام أبوه .. أنقهر مـن ضـُعفـه و قلــّة حيلته لأن الـموضوع طـالع من إيده ولا هـو قـادر يتصرف ..

بلحظه و بكلمة أنفـك و تبعثر كل اللي بينهم .. و كانت هاللحظه أشبـه بالنهاية و يــــــا ربْ مـا تكون هي النهايه.....

نـام صالح وهو يتمتم و يدعـي:

يــــارب ..
يا رحيــم .. يا غفــور ..
أتوسل لك بأعمالـــي .. و بطيبة قلبــي .. و تسامحـــي .. و محبتي لغيـــري ..
أنك ماتفرق (بيني وبينـــه) وتجعل دربنا كله رضــــا وسعاده ..

يــــارب ..
أنت جمعــت قلوبنـا على الخيـــر ..
ولا تفرقنا إلا على الخيـــر"..




>>>>>>>>>>>>>>>>>>>>>>>>>>>>>


يــــوم الأثنيــــن

9 جمــــادى الآخـــر



دخلت أم سطـام لغرفة وتين عشـان تصحيها لأن راح وقتها كله نـوم ..

: وتين .. وتين ..

"فتحـت وتين عيونها ببـطء و تمتمـت": نعسـانه بناااام ..

أم سطام: قـومي الساعه 3 ونص ألحين .. فـاتك وقت الصلاة .. و بنت عمك أخذت كل أغراضها و راحت لأهلها و أنتي باقي نـايمه ..

"عقـدت وتين حواجبها بتسـاؤل": كيف راحت لأهلها؟

أم سطام: عمـامك هـِنا بالريـاض من شوي وصلوا و أجـّر لهم سطـام شقه قريـب من بيتنا ..

"فـزت وتين من فراشها وهي مبسـوطه": صـدق!!! ونااااااسه راح أفتك من أحلام .. كاتمـه أنفاسي من شهور مـا بغت ترووووح ..

أم سطام: قومي صلي و عقب كلمي ناديا أتصلت علي تبيك ضروري لأنك مـا تردين على جوالك ..

"طلعـت أم سطام و ألتفتت وتين على الطـاوله .. أخذت جوالها و تفـاجأت بالأتصالات و المسجـات اللي من ناديا .. فتحتها و قرأتها كلها":

(أتصل على صلوحي من أمـس لين اليوم و لا يـرد .. أخـاف للحين زعـلان علي؟)

( وتينوووه ردّي لا تحرقيـن لي أعصابي زيـاده)

(شفتـي نفسك علي يـا خاينه من بعد مـا خطبك أبو عمير .. هيييين يـا دبا أنتظري بـس نتقابل و أوريك شغلـك .. أجل أنا تسحبين علي ولا تردين؟)


"ضحكت وتين على المسجات": هههههههههه الله يهديك يـا ندوش لا شفت نفسي ولاشي .. اللي يسمعك يقول متعوده أسحب عليك ..

"نزلـت وتين الجوال و راحت لدورة المياه و بالها مشغول بـ صالـح .. غريبه مـا يرد على ناديا وهو اللي ينبسـط لما يسمـع صوتها أو يقرأ منها مسـج .. غريبـــه!!!!"



ــــــــــــــــــــــــــــــــــــــــــــــــــ ــــــــ



أبو سطام: مـا غريب إلا الشيطـان.. صويلح من طلـع على هالدنيا و هذي سواته الله يصلحه و يهديه ..

"فـارس وهو مـاسك جوال جده": أتصلت خمس مـرات و جهازه مقفـل ..

"أبو سطام وهو معصـّب": أتصل عليه من جوالـك أنت .. هالولد مـا يرتاح إلا لـما يسـوي اللي براسه و يفشلني عند عمه ..

فارس: نفـس الشي يا جدي لـو أتصلت من رقمي أو رقمك راح يطلع مقفـل ..

أبو سطام: لاحول ولا قـوة إلا بالله .. هالولد وين راح راحت روح عـدوّه..
لازم يجي يسلـم على عمه و يتحمـّد له بالسلامه لكنه ولــّى ولا أدري وينه ..

"فـارس بتردد": هـو زعلان عليك؟

أبو سطام: عمره لا رضى .. يبي غصـب أوافـق على عمر و أزوجه وتين .. كل شي لازم يصير بمزاجه..

"طيـر عيونه فـارس وسأله لا شعوريآ": أنت رفضـت عمـر ؟؟؟؟؟؟


"دخل سطـام الدوانيه وهو تعبان و مرهـق": يبه متى آخـذك للحراج تشتري الذبـايح؟

أبو سطام: خلها بكره الصبح أنت الحين أرتاح .. مـا قصرت يا ولـدي بيضت وجهي عند أخوي أبو مشعل .. والله أنك أحسن من المـروح صالـح ..

"تنهد سطـام وهو يجلـس": صالح دايم مـا يقصـّر معك ولا قـد عصى شـورك بس هو زعلان من كلامك أمـس ..

"أبو سطام وهو يطـلع من الدوانيه": يزعل و يرضى بكيفه .. مـا يمشي رايه علي ..

"جلـس فارس قبال سطـام و يسأله بحيره": صـدق اللي قـاله جدي؟ أنه رفض عمـر..؟؟؟

"سطام وهو يرمي شمـاغه بـإهمـال و يفـك أزارير ثوبه": أيه صـدق .. يـا ربْ تعـدّي هالسالفه على خير والله أني مـن أمس وأنا متكـدّر و متضايق منها..

"أنقهر فـارس": طيب ليييييييه؟ حرام والله أن عمر طيب و كريم ولـه جمايل علينا .. الرجـّال مـا فيه أي شيء ينرفـض ولا تلقـون أحسن منه لـوتين ..

سطام: أنـا من رأيك و أمي و صالح بعد_ بـس أبوي له رأي ثاني و عجزنا نقنعه .. خـلاص ألحين عمامي وصلـوا للرياض ولا يمدينا نغيـّر شي بالموضـوع ..

فارس: وش دخــّل عمـامك؟

"سطام مـا يبي يقول لـه عشان مـا ينصدم أكثر": فـارس أجـّل الكلام لـوقت ثاني ..

"فـارس بإصرار": أسألـك بالله تقول لي .. أنـا واحد من هالبيت و مـن حقــّي أعرف..

سطام: أكيد من حقـك محد قـال غير هالكلام بـس .......
"سكت ثواني و كمـّل" بس مـا أبيك تجيب لـوتين سيره..!

"فـارس خنقـتـه العبره و عرف أن وجـود العـم أبو مشعل و أهله عشان وتين": بـس يا خـالي لا تكمــّل .. مـا أبي أعرف ليه ..
الله يسـامحه جده .. هـذا اللي أقـدر أقوله..

"قـام و طلع بسرعه .. و تـم سطام متفـاجأ منه لأن مـا قال له شي بخصوص مشعل و وتيـن!! بـس فـارس كان ذكي و لـمـّاح فهمها من جـو التوتر اللي صـاير في البيت"..

وفـي شـقـة أبو مشعــل **

كانت أحلام جـالسه بالصاله و تسولـف مع أمها..

أحلام: تخطبـون وتين لـ مشعل أخوي؟
لأ.. وتين مستحييييييل توافـق.. و هـذا أنا أقولها لكم من هالحين لا تخطبونها و تحرجون نفسكـم .. عمي مـا يصبر عنها ولا يرضى تترك الريـاض و تسكن بالقريات..
وهي طموحها إنسـان راقي و ذوق والله مـا تناظر بـمشعل ولا تفكـّر فيه مجرد تفكير ..

"عصـّبت أمها": و ليه مستحيل .. تحمـد ربـّها و تشكره لأن ألـف بنت تتمنى مشعل..
و بعدين أبوها هـو اللي كلم أبوك يخطبها لـمشعل عشان مـا تطلع برا الجماعه..

أحلام: أهـااا .. يعني كل هـذا عشان عمـر مـا يتزوجها!! ألحين فهمت ..
بـس ليه عمي أختار مشعل بالـذات؟ يعني يقدر يرفـض بدون مـا يزوجها أحد..

أم مشعل: أخوك أصـلآ ناوي يتزوج و كنا ندور لـه من بنات القريات بـس جت هالسالفه و جابتنا للرياض عشان وتـيـن..

"أحلام بـخاطرها": كفوه يـآخذ من بنات القريات أجل وتين الـمدلـله و الـمدلعه تصير من نصيبه.. المشكله أنه مـا يطيقها كيف وافـق يتزوجها؟

"نسـت نفسها و صارت تفكر بصوت مسمـوع": معقوله أبوي أجبر مشعل يآخذ وتيـن؟

"عصبت أم مشعل زيـاده": أخوك مهو بنت عشـان ينغصـب ..
أنتي وش بلاك تقـل إنه مو عاجبك و طـايح من عينك؟

"أنخرعت أحـلام": لأ بالعكس عاجبني بـس أنا عشت شهور مع وتين و عرفـت شخصيتها و طبيعة حياتها .. مـا تنفع لأخوي مشعـل أبدآ ولا راح تعجبك إنتي بعد _
لأن البنـت "مدلعـه .. مـايعه .. مغـروره .. تحب الحرية و تعشق الـراحه"..
فما بالـك لو تتغـرّب و تسكن بالقريات و تعيـش بغرفه وحـده في بيتنا و تساعـدك بشغل البيت... والله أنـك تخدمينها إنتي ولا تخدمـك بشي من البرود اللي فيها..عشـان كذا أقولك أنها مـا راح توافـق ..

أم مشعل: أن تزوجت مشعل تنسى هالـدلال كله .. الـمره السنعه و الفـاهمه هي اللي تطيع زوجها و تصبر عليه عشان ربـّي يرضى عليها ويوفـقها بحيـاتها ..

"أحلام بخـاطرها و بأستهزاء": أيه هيييين لسه مـا عرفتوا وتين عـدل .. والله لا توريكم نجوم الظهر و تمشــّي الكل على هـواها ..
يالله نصيبها .. بـس أهم شي أنها مـا تآخذ عمـر ..!! تمنيت زواجهم مـا يتم و تحقـقت أمنيني ..


"كل النقاش اللي دار بينهم سمعـه مشعل لأنه كان واقـف عند باب الصاله بـس مـا أنتبهوا له .. قـرّب لهم و جلس بجنب أحلام وهـو سـاكت يفكر بكلامها ..

كان حـاس أن وتين تبادله مشـاعر الكـُره و ألحين تـأكد..!! و كل هالعداوه اللي بينهم بـسبب مواقـف قديمه و صغيره مـا تستاهل أبدآ بـس مشعل عصبي و وتيـن عنيـده..
و ألحين بعد صـارت واقع بحيـاته أحتار كيف يقدر يتعـامل معها و يمحي كل ترسبـات الماضي " . .


>>>>>>>>>>>>>>


>>>>>>>>>>>>>>


: غـطــّي وجهك؟

وتين: تقصـدني أنا؟

مشعل: هـو فيه أحد كـاشف غيرك!

وتين: مـا تعوّدت أتغطى لأني لسه صغيره بـ ثالث متوسط مـا بعد كبرت عشان أخنق نفسي بالغطـاء ..

" ألتفت عليها مشعل لأنها كانت جالسـه وراه بالسياره و رد بإنتقـاد": حلوه ذي صغيره .. مـا علموك أهلك أنك كبرتـي؟

"وتين وهي تتأفـف و تتحاشى تنـاظر فيه": أففف لأ .. أصلآ بابا يقولي سـوّي اللي يريحك ..

"مشعل بنظـرات حاده": أقـوووول غطي وجهك مثل البنات اللي معـك وإلا إنزلي من السياره .. مـافي داعي تروحين للحديقه و تسـوّينا مسخـره إنتي و وجهك اللي مـا تعـوّد على الغطـا ..

"سحبـت وتين الطرحه و رمتها على كتوفها .. و نفضـت شعرها عشان تقهـره": شوف شعري بعد إذا مـو عاجبك .. و هـوّنـت مابي أروح معكم ..

مشعل: قـلعتك ..


"نزلـت من السياره و سكرت الباب بقوه و راحـت تصيح عند أمها ..
على الرغم من صغر سنها إلا أنها قـويه و تدافع عن نفسها بجرأه بـس بالنهاية تضعف و تصيح لما تشوف أحد من أهلها " . .


>>>>>>>>>>>>>>


>>>>>>>>>>>>>>



: مشعل .. مشعل .. مشعل ..

"أنتبه لـنفسه مشعل و بسرعـه رد ": هلا يمه..

أم مشعل: وش فيـك سرحت ؟

مشعل: ولا شي بـس كنت أفكــّر ..
" ألتفت بجنبه وسـألها " : إلا أحلام وينها من شـوي وهي جالسه ..

أم مشعل: راحت تسوي لـك قهوه ..

: كل شي بالدنيــــا نصيب .. و خـِـيره من رب العالـمـين ..

"أم عبدالعزيز و هـي تكلم أم سطـام بالتليفون بوجـود بناتها ريناد و داليـا و ترد بـ ضيـق": صـادقه يا وخيتي كل شي نصيب و خيره .. الله يكتب لهم الخير و يوفـق كل واحد منهم بـحياته الجايه ..

أم سطام: مـا نبي هالـموضوع يأثر بعلاقتنـا .. ترى أنتم عزيزين و غـالين علينا ..

أم عبدالعزيز: لا يا أم سطـام مو معقوله ننسـف هالأيام الحلوه اللي بيننا عشان خطبـه! ولا يهمك مـا نزعل من بعض ..
الله يوفق وتيـن و يسعدهـا مع ولد عمها اللي بتتزوجه و يرزق ولـدي عمـر بنت الحلال اللي ترضيه و تسعده ..

أم سطام: آمين .. سلمي على البنات .. فمان الله..

"سكرت أم عبدالعزيز الجوال و سرحت تفكر بـ عمـر كيف راح تقول لـه.. لأنه متحمـّس للزواج و راح تـحبـط مشـاعره رفضهم لـه"..

"ريناد وهي تنـاظر أمها و صوتها يرتعد من الصـدمــه": هـذي من جدها تتكلـم !!! كذا بسهوله يرفـضـون عمر ؟؟
مـا توقعتهم بالحقـاره و النـذاله ذي.. طيب لييييه!! وش شـافوا علينا شين عشـان يرفضون؟

"أم عبدالعزيز و تحاول تفهمها": أبو وتين بـس اللي رفض و إلا أمها و أخوانها مـوافقـين.. لأن مـا يبي بنته تطلع عـن الجماعه..

"ريناد بإنفعال": طلعـت روحه أن شـاء الله من مكانها .. هـذا مـا يحس مـا يفهم أن عصر الجاهليه أنتهى مـا بقى أحد يفكــّر بهالطريقه..

داليا: مـا يصلح يجبر بنته على الزواج مـن ولـد عمها .. المفروض يترك لها حريـة الأختيار ..

ريناد: أخاـف أن أبوها كبـر بالعمـر و خـرّف .. لأ .. والله أن وتين اللي راح تنـجن و تنجلـط لـو تزوجت ولـد عمها..

أم عبدالعزيز: يا بنتي عيب تتكلمين عـن الشايب كذا .. مهما كان تراه جـارنا و لـه أحترامه و قيمته ..

داليا: مـا أظن بقى أحترام يـا يمـّه بعد اللي صار .. هـذي إهـانه لنا و لأخوي .. عمر راح ينكسر خـاطره لـو عرف أن وتين بتصير من نصيب غيـره ..

"مـا تحملت ريناد صـارت تصـيـــح و راحت تركض لـغرفتها ..
دخل عمـر و شـافها و سمع صوت صياحها .. سلــّم على أمـه و داليا و جلس و على وجهه الحيـره "..

عمر: وش فيها رينـاد تصيـح؟

أم عبدالعزيز: مـا فيها شي تتدلـع ..

"ألتفـت على داليا لقـاها حاطـه إيدها على خدها و وجهها أحمر و عيونهـا تلمع فيها الـدمـوع"..

عمر: وش فيك أنتي الثـانيه ودّك تصيحين بعـد ..
يـا جماعه علموني وش صـاير الأجواء مـو طبيعيه أبدآ أحكـوا لا تقلـقـوني ..

" أنفجرت داليا بالصياح و راحت للغرفـه تتحاشى تشوف انكســــار عمـر لـما يعرف الحقيـقـه"..

"عمر بـ توتـّر": وش فييييييكم أحـد متوفـي لا سمح الله و أنـا مـا عندي خبر ..

أم عبدالعزيز: لأ بسم الله علينا .. بـــس ........

عمر: بـس أييييييـش؟

أم عبدالعزيز: أم سطـام من شوي أتصلـت و تقـول أنهم مــــو موافـقـين على خطبـتـك لـ وتـيـن .. لأن البنت محجـوزه لـ ولـد عمها ..

"عـمـر مـــا أستوعب الكلام و رجع سـأل أمه بـ همـس": بـس إيش؟

"أم عبدالعزيز عرفـت أنه أنصــدم و صارت تهـدّي منه": يـا ولدي نصيبها و الله يرزقــك بأحسن منها ..


"سكــــت عمــــر ..............


مـرّت ثواني وهـو ســاااااكت بدون مـا ينطق بـ حرف ..
ينـاظر أمـه و يشـوف شفاهها تتحرك بـس مو سـامعها وش تقـول ..

حس أن ( حلمــــه ) هـو اللي توفـــّـى و خواتـه يصيحون عليه و أمـه تعزيـه ..
باقـي ( صاحب الحلــــم ) يحاول يواسـي نفسه ولا هـو عـارف طريقـه ..

وقـف عمر بهدوء و طـلـع من البيت وهـو يسحب رجولـه تسحيب ..
ركـب سيارته وهو ينـاظر بيت وتيــــن .. مـا كانت نظـرة حقـد و لا كــُره و لا عطـف.. كانـت تسـاؤل و أستفهـام و بخـاطره يسألهم ( لــيـــــــه ) ؟؟؟؟ " ..

وتين: لأني مستحـيييييل أوافـق على مشعـل ..

" وقـفـت وتين قبال المرايه تزين شعرهـا ومـا أهتمـت لكلام فـارس اللي واقف جنبها ولا هـو عـارف كيف يثبت لها صـدق اللي قـاله لها "..

"فـارس و خانقـتـه العبره": وتين أنا مـا أكذب عليك والله أن اللي قلته لـك هـو الحقيـقـه .. أطلعي بـرا الغرفه و شوفـي جو التوتـر اللي صـاير ..
صالح تهـاوش مع جـدي أمس و طـلـع من البيت ولا رجـع .. و سطـام معصــّب مـو طايق أراء جدي الغريبه .. و جدتي متضـايقه مـو متحمله تناظر بأحد أو تنطـق بحرف من القـهـر اللي فيها ..

" تسـارعت دقــّات قلب وتين من الخـوف و ألتفت عليه وهي تـآخذ أنفـاس ومـا زالت متوتره": أنت أصـــلآ مـا تسمــــع عدل و شيء طبيعـي أن كل اللي يوصل لأذانـك غلـط ..
الظـاهر أن بطـارية سماعـاتك طفـت أو أن السماعات كلها خربت .. روح تـأكد لا تجيب لـي كلام من راسك ..

فـارس: مـا راح أزعل منك لأني مقـدّر وش كثر هـو واقع قاسي عليك ..

"وتين وهي تهدده بإيدهـا و اللي ترجف بقـوه": لا تقـول واقع .. هـذا خيالك و خيال أهلي .. أسكـت وإلا أطـلع بـرااااااا ..

"فارس بـيـأس": مـا راح أسكت ولا أطـلع .. و خذي مني الحقـيقـه قبل تسمعينها مـن جدي بكـره..!
(زواجـك من مشعل) شي أكيد .. و رفضكم لـ عـُمـر بيكسر أشيـاء كثيييييييره مـا تنجبر ولا تتصلح طــول العمـر ..

" أخـذ نفـس طويل و كمـّل بحســـره " : تنكسـر الجـِـيره بين أهلـك و أهلـه .. و تنكسـر الصـداقـه بين عمـر و صالـح .. و ينكسـر (الـحــُــب) اللي بينـك و بينـه ..!!!
ولا تظنـين أني مـاني حـــاس بمشـاعرك .. والله أدري أنك تموتيـن عليه و كنت سـاكـــت و أسـوي نفسي مـا أفهـم لأني أدري فيك خجولـــــه مثلـــه ..!!
تعبـرين عـن حـُبـك لـه بـ إبتسـامه لا مـــر طـاريه .. وهـو مثلـك يعبـّر عن حـُبه بـ قصــايد يكتبها على الجرايد أو يرسلها لجوالـي عشان تقرأينها ..
والله حسيـت بخجلكـــم و حبيتـــه و أحترمتـــه و كنت أدعي مـن قلبي أن ربـّي يجمع قلـوبكم على خير ..
بـس مـا دريت أن مجتمعكم لهالدرجه مـا يقـدّر !!!!
مـا دريت أن المفـاهيم راح تنقلـب بهالسهوله .. الـردي له حـظ و الطيـّب تضيع حقوقه ..
ياما و ياما وقـف معنا عمـر و سـاعدنا و خدمنـا بـ طيبة قلبـه و أخلاقه .. و كل هـذا مـا شفع لـه عند جدي؟ تركه على جنب و تمسـك بعادات و تقـاليد عفى عليها الزمان ..

"كان فـارس يتكلم و وتين جالسه على سريرها و حاطه أيدينها على رأسها و ترجف ..
سكـت بعد مـا قال كل اللي بخاطره و قرب منها وهو يناديهـا ومـا ترد ..
مسكها من أيدها لكـنـهــا أرتخت و أنسدحـت وهي مغمـى عليها"..




~~~~~~~~~~~~~~~~~~~~~~~~~~~~~



(أن الهاتف الـمطلوب لا يمكن الأتصال به الآن .. نرجو محاولة ..........)


" قفـل عمر الجوال وهـو يضرب الدركسون بقـوة ..
مـن طلع من البيت وهو يتصـل على صالح و يلاقي جهـازه مغلـق .. تعب وهو يتمشـّى بشوارع الريـاض و يفكــّر .. بخاطره يشـوف صالح و يفهم منه وش القصـه ومـا يبي يشوف أي أحـد غيره ..

أتصل على جوال أبو عطـا يسأله عنه مع أن مـا ودّه يسمع صوت أحد ولا لـه نفس يتكلم"..

: هـلا أبو عمير ..

"سـأله عمر بدون مقدمـات": صالح عندك؟

أبو عطا: يـاخي سلــّم بالأول ..

عمر: مـا عندي وقت بسرعه جاوبني..

أبو عطا: أيوه عندي بالبيت و جالـس معي ألحين..

عمر: قـلـّه يلحقني للمخيم ضـروري أبي أقـابله قبل مـا أسـافر ..

أبو عطا: تسـافر؟

" قفـل عمر بوجهه و حـذف الجوال قدامه وهو يتنهـد "..




=============================



وفي شـارع ثاني من شـوارع الرياض **


كان سطام يسوق سيارته بسرعه كبيره عشان يسعـف وتين اللي منسدحه بالمرتبه الخلفيه و معها أمها ..

"سطام بحيره": وش فيها تعبت فجـأه و أغمى عليها .. هـي مـا كانت تشكي مـن شي !!

" أم سطام بخـوف": يـا ولدي لا يكون سامعـه خبر شين ومـا تحملت .. ترى أختك حسـّاسه و أي شيء يضـيــّق صـدرها ..

" ألتفت سطام على فـارس اللي جالس بجنبه و سألـه بأهتمـام ": أنت كنت عندها بالغرفـه وقتـها.. علمني وش سمعـت و وش قـالت لك..

"صـد فارس للشباك و نطـق بـ ثقـل": وتين عرفت أنكم رفضتـوا عمـر ..... و راح تجبرونها على مشعـل !!!

" عصــّب سطام و ضرب فـارس بقوة من كتفه و قـال بإنفعـال": ليييييييييييييه علمتهــاااااااااااااااااا !!!! أنـت مـا تفهم؟
حنا كنا نبي نقولها بطريقه أحسن بحيث أنها تقتنـع ولا تزعـل ..

"رد فـارس بصوت عالــــي": لـو تكلمها بكل الطـرق مـا راح تقتنـع!! مــا ترضى بمشعل .. أنتـم اللي مـا تفهمون وش خطـورة إجبارها على أنسـان مــا تبيه..
خلااااااص أرفضـوا عمر بس أتركوهـا تعيش حياتها مرتاحه مـو ضروري تندفن بهالزواج !!!

"سطام تفـاجأ من كلامه و قـال وهو يصـر على أسنانه": فـااارس .. أسكت ولا تتكلم بهالموضوع أبد سـامعني!! خلها بس تقوم بالسلامـه و نتفـاهم ..

فارس: مـا أظن فيه سلامه بعد هالخبر اللي سمعته ..

"سطام بحده": فـارس! و بعدين معاك؟

فارس: ياليت تكون نهاية هالموضوع على أيدك .. أعتبرها ( بنتــــك ) و تهمـّك راحتها و سعادتها.. لا تصير سلبي يـا خالي لأن شرهتهـا عليك بتلاحقـك العمر كله .. أنت الكبير و لـك .........

"قـاطعــه سطام وهو يضرب كتـف فارس مره ثانيه لاشعـوريآ من قهره على نفسه": بـس خلااااااااص ..

أم سطام: يـا فارس أسكت مـو وقته تتكلم بهالموضوع .. أدري أنـك متضايق عشان خالتك بـس مـا بيدنا شي..

"سكت فارس وهو يعض شفايفه يمنـع نفسه يفضفض أكثر .. مـا تضايق من تصرّف سطام معـاه لأن يعتبره ردّة فعل طبيعيه مـو قاصدها أبدآ.. بـس تم يفكر بالأيام الجايه وش راح يصير ؟؟ "..

وصــل عمر للـمخيـم و جلـس فـوق سيارته ينتظر صالـح ..
ناظر بإيدينه و بنطلـونه المليانـــه تــراب ولا نظـفهم ولا أهتـم .. وش الترتيب و النظـافه عند كســر خاطــــره ؟؟

مــرت نــص ساعــــه ومـا زال على نفـس وضعه يتأمل يشوف صالـح قبل يسـافـر ..
حـــس أن وجوده بــ (الريــــاض) بعد اليـوم راح يزيدها ظــــلام .. من ظـلام حظـــّه اللي خذلـــه!!!

ألتفـت على ضـوء السياره اللي جـاي جهة المخيـم ..
صــــد وهو ينـاظر بالأرض و بخاطره يبعـد حيرتـــه و يشجـّع نفسه و يقـول كل اللي يبيه .. يمكن يكـون آآآخــر لقــاء بينهم..!!!


نـزل صالح من سيارته و مشى لين وقـف قبال عمر .. نـاظره بنظرات متقطعـه و يحـاول ينطق بالسـلام أو ينـادي أسمـه و عجــز ..

كـان عمـر أجرأ منه بهذي اللحظه وهو يقطـع الصمـت بسؤال يلـح بداخله و يبي يعرف أجـابته ".....


عمــر: لـيــــــــه؟

" صالح وهو يمسـح على رأسه بـ توتـّر": لا تسألني يـا عمـر ليه! لأني مثلـك مـا أدري..

"عمر و بصـوت مليان ألــم": مــاحد مثلي يـا صالـح !
مـاحد مثلي أنطعـن و أنجـرح من أقــرب الناس لـه .. من أهـلــــه!!
شفنـي حتى و أنا مذبـووووح من داخلي أسمــّي ( أهـلـك ) بأسـم أهلي ..
أسمـي ( قبيلتي ) بأسـم قبيلتكم .. لأني عـمــــر ولدكــــم !!!!
ومـع ذلك أسألـك ليــــــــه؟
ليه رفضتونــــي لـ سبب مـالي ذنب فيه !!
ليه حطــّمـتوا أحلى حـلـم بـ حيــاتي .. حلم أنتظرتـه من سنين !!
ليــــه؟

صالح: عمر أرجـوك لا تلـومني .. تـرى أنا مثلـك مصدوم و أنت بعينـك شفت حـالي لما جيتك للبيت طفشــان و متضـايق لأني تهاوشـت مع أبوي .. حتى دموعي اللي مـا تنزل بالسـاهل نزلت أمـس من القهر!
مـا دخلت بيتنا ولا واجهت أي أحد مـن أهلي عشان لا أنصـدم أكثر ..
وكل همــّي ( أنـت ) يـا عمر والله أني حـاس فيك و بنفس الوقت مـالي حيله .. أبوي خطــّط و دبـّر و جهز كل شي حتى عمـامي الله يلعنهم جـو بسرعه ولا عطونـا فرصه نتصرف ..

"عمر بإستهـزاء": بــس كـذا ! فيك الخير والله .. يوميـن و ثلاث تمـر عليك و تنسى و ترجع تعيـش طبيعي .. و أبوك مصيـره يقنـع الكـلّ و ترضون بالواقـع ..
لـكــــن أنـا شلـون أبنسـى و أرضـى ..؟
أنـا إنسـان لي مشـاعري و أنفعـالاتي و مـو بكل مـرّه أقـدر أتحكم فيها .. مـو كل مره أسكـت و أصبـر و أســامح !!

"صالح : أحلف لـك بأيش عشـان تصدقني يـا عمر والله والله أني مذبـوح من داخلي و ميــّت قهـر .. ليه تحسـّسنـي إني راح أنسـى؟ وش أنسى و أنـت اكثر إنسـان قريب مني و تعـرف قلبـي و تفهم شخصيتي !!
مـا تهون علي أخـوّتنا و صداقتـنـا والــ 20سنه اللي بيننا مــا تهـوووون..

عمر: دام هانت الجــِـيره عند أهلـك راح تهون عليك .. أنـت تعرف وش معنـاته أني أنـرفـــض ؟
يعني أنـا أسوء شخص بالدنـيا!
يعني أنـا شخص ما أشرفكـم!
يعني أنـا ما أنفـع أكون صديقـك!

" كمــّـل كلامه و هو ينزل من السيـاره و يعطي صالح ظهره و بهاللحظه أنهمـرت كــــــــــل الـذكـريـــات عليه " :
تذكـر لـما كنت أكتب على الجرايـد قصــايد و أقولـك يـا صالح أبي أرتــــاح/ تسـألني: وين التعـب عشان تـدوّر على الراحه؟
كتـاباتي كانت توحي لـك أني عـاشق للشعر و بـس ..
و تذكـر لـما كنت تسـاويني معاك بالحــُـــب! تقولـي: لا أنـا أحب ولا أنت تحـب ؟
شخصيتي كانت توحـي لك أني عفوي و طيـّب و بـس ..
و تذكـر لـما كنت متفـاجــــأ من تفكيري بموضـوع الزواج بأني أختار شريكة حياتي من سمعـة أهلها و مبادئهم و قيمهـم ..
تفكيري كان يوحي لـك بأني إنسـان حالم و مـو واقعـي .. !!!!

" أخـذ نفـس طـويـــــــل و قـال بصوت مخنـوق فيه الصيـحـه ": مــا أقـوى من صدمتي بالـرفــــض إلا صدمتـي فيك يـا صالــــح ..!!
مـا كنت تفهمنـي ولا تحـس .. ولا كنت تشجـّعني أتكلـم و أفضفـض لـك عن اللي بخـاطري..
وصلـت مشاعري معـاك لحد الغــُربـــــه تجـاهـك و ذبحني خجلي و أحترامـي لـ شخصيتـك و تفكيرك ..

يـــا خســـاااااره ..
مــا تعرف قـلـب عمــر!!
و ألحين راحت عليك ولا يمـديك تعرف .. لأن (عــرق بـ قـلـبي) أنقطـع .. و إذا أنقطــع العـرق يمــوت القـلـب ..
مــات كل شعـور حلو بداخلي لـما أنرفضـت! خذلـوني أهلك يـا صالـح خذلــوووووني..

" كان صالـح يسمعه وهو منزل راسـه للأرض و مكتـف يدينه .. مـا يدري بأي طريـقـه يفهمـه أن مـاله علاقـه باللي صـار .. تكلــّم بيـأس" : المفـروض مـا تربط صداقتنـا برفض أهلي لـك .. لا تظلمني يـا عمـر ولا تحمـّـلني ذنـب غيري..

" عمـر بتأكيد ": كل الذنـب بأهلـك! و أسـمـح لـي : أنــت مـنـهـــم !!!!!

" أنـذبـــــح صالح عند كلمتـه .. ألتفـت ينـاظره مثل المجـنـــون يبي يتـأكد أن اللي يتكلم هـو نفسه عمــر حبيبه و صديقه و نصفـه الثـاني ؟؟؟ ..
تحمــّل كل اللي سمعـه منه و مقـدّر له أنها لحظة إنفعـال و أن عمـر بشر حاله حال غيره لـه أحاسيسه و مشـاعره ..
بــس كلامه صـار يجرحه و يزيد حقـده على اللي حولـه لأنهم قضـوا على [أحلى علاقـه صـادقه] تجمع بينه و بين عمــر من الطفـوله للمراهقـه للشبـاب"..

" مسـح عمر عيونه بـأطراف أكمـام بلوزته و مشى لجهة سيـارته بدون مـا يلتفت على صالح و قــال له بأهتمـام": مــا أوصيك أنتبه على خطيبتـك ناديا و حطــّها بعيونـك لأنها كانت حلم لـك و تحقـّق و أنت تستـاهل كل الخير ..
ومـا أوصيـك على (وتـيــن) تراها ضعيفـه محتـاجه لـك و مالها ذنب و حيله بـ حكـم أهلـك عليها..

" أختفى صوتـه لما تكلــّم عن وتيـن مـا قدر يكمـل لأنه خنقتـه العبره..
نســاهـا لحظات وهو يعـاتب صالح لكن مستحيل ينسـاها العمــر كله..
رحم ضعفها و قـدّر مكانها بالمجتمع بأنها (بنــــــت) مـا تقدر تختار و تقـرّر و ترفض على كيفها.. ولا تقـدر تخونه و تنســاه وهذا اللي كـان واثق منه أكيد..!!

ركـب عمـر سيارتـه و شغـّـلها .. نــاظر صالح نظــره أخيـره قبل يمشي و شــاف الأنكسـار باين عليه ..
عجـز يسـامحه أو يقتنـع بأن صداقتهـم مـالها علاقه بجيرتهم .. لكـن مثل مـا أنربطـت خيوط المحبه و التـآلـف بين هالعائلتيـن!! أنفـك أول خيوطها بالرفـض و أنفكـّت معها أول خيوط ( الـصـداقــــــــه ) بينـه و بين صـالــح "..



© لا هـنــت يــا وقـت الشـقـا حيييل لا هنـت
لـو أن مــا فيني لـ الأوجــاع .. طــاقـه

شـربــْت من كـاسـك ألــم ألــييين [ آمـنــت ]
أن الوفــاء هـ الـوقــت .. ( أكـبــر حمــاقـه )

مــا لنـت ، لكن للحــزن لـ الأســف لـنـت
و أكبــر جـروح القـلــب .. * جـرح الـصـداقــه *

عــادي أبرحل و أعتبرنـي .. ولآآ كـنـت ..!
مـنـّي لـ قـلـبـك ( ألـف وردة و بـاقــه )

يـــا وقــت أشهـد إني مـاشـي .. ولآ خـنـت .!
وافــي معه حـتــى بـ لـحـظــة فـــــراقـــــــه ©




×× نهايــــــة البـــارت الــــرابــع عشــــــــــــر ××



كانت هذي نهايـــة البدايـــــه لصالح وعمـــــر ..


بنظركـــــم ..

وش أكثــر شيء يأثــــر فيكــم ..


أنكســــار الحب؟؟

أو

أنكســــار الصداقـــه؟؟


أم الظفايــــــــــــــــــر

: الحمدلله على سلامتك ياوتين..

"ناظرت بفارس وعيونها ذبلانه وما زالت أبرة المغذي موجوده بإيدها في المستوصف .. نطقت بهمس": وش جابني هنا ؟

"جلس فارس بجنبها وهو يطمنها": تعبتي وأغمى عليك وأخذناك للمستوصف .. ليه ماكنتي حاسه بنفسك؟

"وتين بتعب": أذكر أن كل شي حولي صار برتقالي لدرجه ماعاد أشوف عدل وجلست على السرير وبس هذا اللي أتذكره..

"فارس بخاطره": يـا ربْ نست الكلام اللي قلته لها ..

وتين: أنت معاي لحالك؟

فارس: لأ كان فيه جدتي و خالي سطام بس جدتي تعبت من الأنتظار و رجعت للبيت .. لأنك طولتي .. بس راح يرجع خالي بعد شوي..

وتين: ابرة المغذي صارت توجع يدي .. نادلي النيرس خلها تشيلها ..

فارس: طيب ثواني وأرجع..




=============================







© ان بغـيت تـعرف - أي انسـآن - وش هـو

طـآلـعه لا قـآآآآآآم يـسرد ذكريـآتـه...! ©





"دلي بحماس": ياعيني على الكلام الحلو .. بالله أرسل هالمسج لجوالي ..

أبو عطا: وش عرفك بالرسايل يا شـابوره..؟

دلي: أجل أنت تعرف أقوووول لا يكثر بس ..

أبو عطا: ياخي أنت نصاااااااااب تقلد عمر بالشعر والرسايل .. أنت حدك سلق وطعوس البر وأترك هالحركات لأهلها ..

"أبتسم عمر": لا يا أبو عطا لا تبالغ ترى الشعر ماله أهل كلن يحب يقراه ويسمعه..

"رفع صالح يده بمزح": إلا أنا بيني وبين الشعر علاقه عكسيه .. كثر ما أقرأه تحوم تسبدي منه ..

أبو طلق: الله يرج أبليسك ذكرتني بالفيزياء .. طيب أذكر (قانون الشعر)؟

"صالح بأستهبال": إذا كنت أقرأه تحوم تسبدي أما أذا كنت أسمعه تنفقع مرارتي ..

"ضحك أبو طلق وهو يضرب يده بيد صالح"..

"دلي بإستياء": الله يحوم كبدك أنت وياه كرهتوني بالمسج خلاص ماعاد أبيه ..

"أبو عطا وهو يصب شاي": فصلوا الشباب وشلون نشبكهم ألحين ..

أبو طلق: أنا تراني على 110 لا تحطني على 220 أحترق هههههههههه..

"صالح وهو يناظر عمر ويغمز له": أنا شبكوني وحطوني على العام عشان أطلع كل الذكريات اللي براسي وتصير علاقتي بالشعر علاقه طردية!! "قالها وهو يحرك حواجبه"

"قرب له عمر وهمس": طرت عليك ناديا وذكريات البر هاه؟ يالتسذوب و تقول لي تحوم تسبدك؟

"صالح وهو يمثل الحب": ياخي عذبتي_ سهرت عيوني_ جفاني النوم منها! مدري متى أخطبها وأرتـــــاح ..

"ضحك عمر": هههههههه أمــا أنت مـا عندك مشاعر حقيقه كله تصنع وتمثيل ..

"صالح وهو يتخيل": تدري .. أحيانآ أتخيل نفسي ألقاها على شط البحر زي الأفلام المصرية وأسألها/ تتقوزيني؟
طبعآ أسألها وأنا مخبي العجره وراء ظهري عشان إذا قالت لي/ لأ .. أفقع رأسها ولا عادها الله من قوازه..

"أنفجر عمر بالضحك لـدرجه إنه أنسـدح و ماسك بطنه عجز يسكـت"..





ضحك صالح وهو يلتفت و يناظر ...... مـا لقى إلا سـواد الليل وضوء القمر بالسمـاء..

أستوعب أنه في الـبـر جالس لحاله يسترجع ذكريـاته الحلوه مع صديق عمـره بعد مـا فارق المكان من سـاعه ..

نـزل من سيارته و وقـف وهو يسند جسمه عليها.. كان ناوي يحـرك سيارته و يطلـع من هالمكان بس تـم سرحان و نـاسي ..





: يـاهووووه وين وصلت ..

"أنتبه لنفسه صالح": معـاك ..

عمر: لا أنت مـو معاي .. وش فيك؟

"صالح وهو يرتخي بجلسته": أفكـر بحالي .. من تخرجت من الثانوي وأنا عـاطل لا وظيفه ولا هـم يحزنون.. الناس تصبر شهر أو شهرين وأنا سنتين ونص و للحين مـا حصلت شي .. والله ازعجت أهلـي بمصاريفي و حاجاتي اللي مـا تخلص..

عمر: أنت لـو سامع كلامي ودخلت الجامعه معي كان ضمنت مستقبلك..

صالح: ليه شـايف نسبتي تسـاعدني! ومن غير النسبـه أنت تعرفني أكـره ألتزم بـدوام يومي و كتب و مـلازم .. مـا صدقت على الله أخلص من المدرسه!!
وبعدين هذا إنت خلصت الجامعه وجلست لا نفعتك شهـادتك ولا حصلت وظيفه..

عمر: أنـا أنتظر واسطة قريبي الدكتور اللي بالشرقيه .. هـو وعدني فيها وأن شاء الله أستقـر بوظيفتي سواء هـنا أو بالشرقيـه..

"نـاظره صالح بطرف عين وتكلـم بزعل": يعني تسـافر وتتركني ومـا أشوفك إلا بالأجازات؟

"تفـاجأ عمر منه ومـا توقعه يتأثر بالكلام": لأ أبو صلوح أنـا مستحيل أترك الرياض_ بس لـو حصل و توظفت هناك أطلب نقـل وأرجع مـا أصبر أجلس عشان وظيفه .. هنـا أنت وأهلي وحبايبي مـا تهونون علي وغلاتك ..

صالح: تسلم يالغالي أنـا والله مـا سألتك إلا لأني أعرفك أصيل وطيب ..

عمر: إن شاءالله نتوظـف سواء .. بس لا تشيل هم ولا تفكـر كثير الله كريم يـا أخوي ..








"تنهـد صالح وعيونه مغرقه بالدموع": آآآه صـادق يـا عمـر .. الله كريم.. الله كريم ..

"مشى لـجهة خيمة الحارس يبي يطلبه مـاء لأنه عطشان .. و قرر ينـام بسيارته و الصباح يروح لبيت أي واحـد من أصدقاءه يرتاح فيه بس المهم إنه مايرجع لأهله ويشوفهم بعد اللي صـار"..




© [ جـرح الفـراق ] بخاطـري مـا أقـدر أنسـاهـ
مـن يفقـد أحبابـهـ عسـى ~ اللـه ~ يعينـه

لكـن هـي × الذكـرى × تعيـد المعانـاهـ
وتعيـد ماضينـا بـ = حلـوهـ وشينـه =

حزنـي : طغـى : وآسـف على بـوح ذكـراهـ
عـذري تذكـرت [ ... الدفــا والسكينـه...] ©

يــــوم الثلاثــــاء

10 جمـــادى الآخــــر



"دخلـت أحلام المجلس وهي شايله صينية القهوه والشـاي .. نزلتها قبال أبوها وأخـذت الدلـَه عشان تقهويه"..

أبو مشعل: يعطيك العافيه يـا بنتي .. أتركي عنك وخلينا لحالنا أنـا وأخوك مشعل ..

أحلام: أبشـر ..

"طلعت وسكرت الباب .. ألتفت أبو مشعل على مشعل يسـأله": هاه وش رايـك باللي سمعته ..

مشعل: مـا أظن لي رأي يـا يبه .. أنت وعمي خططتوا و رتبتـوا لكل شي يعني مـا فيه مجال إني أرفضها..

"أبو مشعل وهو عاقد حواجبه": انت صـاحي؟ ليه ترفض البنت مـا بها بلاء ..
والله منت لاقي أحسن منها .. بنت عمــك ومتعلمــه وفاهمـــه ومؤدبـــه ومحترمــه ..
بـس عذروبها سوالفها و شكلها و لبسها تقـل أنها من الأجانب مهي سعوديه..!!

"مشعل حـاط إيده على خـده بملل": مـا قصرت يبه أجل وش بـاقي؟ وأن تزوجتها أجلس أرمم و أعـدَل فيها من جديد عشان تتسنـَع سوالفها ولبسـها ..

أبو مشعل: يـا ولدي هذي أمور بسيطه لا تهتم بها .. أن صـارت بذمتك راح تطيعك ومـا تعصي رأيك ..
تـرى بنات هالأيام يـدورن على الرجـَال اللي يستر عليهن و يعيشهن براحه .. مهما تـدلعن و تدللن ببيوت أهاليهن مصيرهن يتزوجـن ..

مشعل: إلا وتيـن .. شـايفه نفسها ومـاحد بعينها ..

"أبو مشعل بعصبيه": تشوف نفسها بكيفها بـس مو علينا و هالكلام مـا يعجب أخوي فهـد والله لـو وتيـن تفتح فمها بكلمه كان جـاها ضرب مـا تنساه طول عمرها.. الدنيا مهي فوضى عشان نسمع لكلام بنـات ونهتم برأيهن..
عمك شـاريك ويتمناك لبنته لأنك رجـَال أجودي و قريب ويعرفك ..
ومثل ماقلت لك من تملك عليها تحكـَم بها ومشها على رأيك ..

"تفـاجأ مشعل من ردَة فعل عمـه .. حـس إن لو وتيـن وافقت بتكون مجبـوره وتحت ضغوط من أبوها ..
خـاف إن هالشيء يسبـَب توتر بعلاقتهم بعد الـزواج ** بـس كلام أبوه خلاَه يتفـائل و يرضى فيها و يسعى أنه يغيـَر من شخصيتها لـمصلحته"..

أبو مشعل: اليوم ان شـاءالله نـروح أنا وأنـت وأمك نخطبها رسمي ..

مشعل: إن شاء الله..

"قـام أبو مشعل وهو يستأذنـه": أنا أبروح أتوضى قبل يأذن الظهر .. خلـَوا القهوى لأني أبرجع أتقهـوى .. فمان الله..


"أنسـدح مشعل و تـم يفكـَر.. و بخاطــــره": يـا الله .. دارت الدنيــــــا وصرتي من نصيبي يـا وتيـــن .. آآآآخـر شي كنت أتوقعـه و صار!!
برغـم كل التناقض و الأختلاف اجتمعنــــا أنـا وإنتي بأمر أهلنـــا .. أجتمعنا برغم الكــُره و الحقـد بعد ..
كلام أبوي كان قـــوي بس كلام أحلام أقـــوى .. أبوي يشجـَع (ذات الرجولـه) اللي فيني و أحلام تجبرني أتصرف بـــ(ذات الوالـد) ..
يعني أعاملها برفق و أدب وأصبر و أتحمـَل لما أكسبهـا لأنها صارت واقـع بحياتي..

المشكله أنهـا (قويــــــة) و هالصفـه بالذات مـا أطيق أشوفها في (بنــــــت)!!!!
لأ لأ لأ.. لا تكابر يـا مشعل ولا تتجاهل الحقيقه.. أنـت بالواقع تتمنى تكون هالصفه بزوجتك ..
لأنك مـا تحب الشخصية الضعيفه المهزوزه ..
قويــــه يعني/ أنسانه نـاجحه _ عندها شهاده جـامعيه _ عندها أهتمـامات لنفسها بعيد عن الطبخ و التنظيف بالبيت _ أنيقـه ونشيـطه _ لها وجـودها في المجتمع ..
كل هالأشيـاء الحلوه اللي فيهـا تخليني أتغاضى عن عيوبـها أو بالأصح أتجاهلها عشان مـا أخسرها .. لأن فيها نـصف المواصفات اللي كنت أتمنـاها وعجزت ألقـاها في بنات القريات وألحين لقيتها في بنت عمي (وتيـــــن) ..
لكن مـا أقول إلا / الله يصبرني عليها ..




==============================





و فـي بيت أبو عبدالعزيز..



كان عمر راجع من المستشفى بعد مـا قـدَم على إجـازه شهـر و يفكــَر بعد فتـره يطلب نقـل أو إستقـاله وكل همـَه أنه يبعـد عن الريـاض ولا يرجع لها ..
جهـَز شناطه وعزل كل أشياءه الخـاصه وقفـل عليها عشان يسـافر للشرقيه ..


"أم عبدالعزيز بـضيق": يـا ولدي الله يرضـى عليك لا تسـافر .. أجلس عندي ترى مـا أستغني عنك .. مـا أصبر يجي يـوم وما أشوفك ..

"عمر وهو يشيل شنطته ويحطها عند الباب": وش أسـوي بالرياض يـا يمه بعد مـا رفضوني..؟ بأي قلب تبيني أدخل بيتنا وأطلع وبيت جيرانـا قبالي؟ مـا أتحمل أنـاظر بأي أحد فيهم ولا أتكلـم معهم ..
عرفـت قدري عندهم ومـا فيه داعي أعرف أكثر..

أم عبدالعزيز: وش عليك منهم ترى هـُم الخسرانين .. أنسـاهم وخلك بأهلك فكر فيني وبأبوك وأخوانك وخواتك كلنا نحبك ونبيـك وهذا يكفيك ..

"أخـذ نفس طويـل وهو يقرب لها .. بـاس إيدها وتكلم بهدوء": أنتم على عيني وراسي والله أن قلبي يحترق من فراقكـم .. بس تكفون قـدَروا وضعي وأفهموني .. يكفي أجلت سفرتي أمـس عشانكم لكن اليوم لأ مـا أقدر ..
وجودي هنا بالرياض يعني (بهذلـه) لا صديـق ولا جيرآن ولا حتى حبيـبـه !! كل شي أحبـَه ضاع مني بلحظه..
أتركوني فتره لما أتجـاوز الصدمه وأحتمال صغير أرجع .. وإذا مـا رجعت (خيره من رب العالمين) الله كاتب لي أعيش وأتوظـف وأستقر بالشرقيه لأن الرياض مـاعاد تتحملني بعد اللي صار ..

"أدمعت عيونها أمـه ودخل أبوه وهو يسأله": تجهـزت يا عمر؟

عمر: إيوه يبه راح أسـافر بعد شوي..

أبو عبدالعزيز: ترى أخوك عبدالمحسن راح يسافر معك يجلس أسبوع هناك.. وأنا كلمت عمامك و وصيتهم عليكم ..
أنتبه لنفسك ولا تسـرع بالطريق وأول مـا توصلون أتصل علي وطمنـَي..

عمر: إن شاء الله..


"أخذ عمر شناطه وطلـَعهم برا البيت .. حطهم بالسيـاره وراء وجلس ينتظر عبدالمحسن يجي ..
نـاظر بـ بيت وتيـن نظره أخيره .. مـا عاد يقدر يسميه (بيت أبو سطام) أو (بيت صالح) مثل ما تعـوَد نطقه دايم .. صـار ما يذكر بهالبيت إلا هــي .. حـنَ لها وأشتاق يعرف أخبارها بعد مـا صارت من نصـيـب غيـره"..

: عمر .. عمر ..

"أنتبه عمر لنفسه": هـلا ..

عبدالمحسن: حرك يالله ..

"حـرك عمر ومشى لين وصل لآخر الشـارع وكان قريب من البقالة ..
تذكـَر الأرمله (أم عايد) و ديونها اللي يدفعونها عنها هو وصالح .. وقـف ونزل لصاحب البقاله ودفع له 500 ريال حق الشهر الجاي .. و رجع لسيارته وخـانقته العبره لأن مـا تعوَد يدفع بدون صديقـه و رفيـق دربه ..

((ياليتني أقـدر أغفـر لك هالذنب وأنسى يـا صالـح)) تمتم بهالكلمه وهو يفارق المدينه اللي حضنته من الطفولــــه .. والمراهقــــه .. لين الشبــــاب"..



© أبـ أرحل .. من (الريـــــآض).. و خاطري طـيّـب ..
مـا أبي .. أعـادي .. ولآ أبغى من يعـــآديني !

أبـ أبتعد عن عيون النـآس / وأتغيـّب !
وأن مــرّ طيفــي فـ بـآلك .. / لآ تـنـاديني

يا لـ الأسف .. شف ختــام سنيننا .. مخـيّـب
ويــآ درب .. لـ أبعد [ حـدود الفـقـد ] ودّيـنـي.. ©

"فتح فـارس باب غرفة وتين ونـاظر فيها لقـاها نـايمه .. سكـَر الباب و راح للصـاله ولقى جدته أم سطام جالسه"




فارس: جـدَه ترا وتين لسه نـايمه وأحس تأخرت كثير مـو عادتها تنام أكثر من 12 ساعه أخاف مغمـى عليها و إحنا مـا ندري..!

أم سطام بحيره": والله أنـا خايفه عليها بعد .. من قلت لها أنـت عن خطبة مشعل ما عاد جابت سيره ولا كلمتني أبد ..

"فـارس بخوف": أخاف فقـدت الذاكـره؟ ترى دايم أشوف هالحركه بالمسلسـلات ..

أم سطام: اللي يفقد الذاكره مـا يعرف اللي حوله .. وبعدين مـا صارت خطبه رسميه عشان تقـول رأيها يمكن تحسبها سوالـف عشان كذا ما تكلمت بالموضوع ..

"تلفـت فارس بحـذر وقرب لجدته وهو يهمس": جـده .. لـو تخيرين وتيـن بين (المـــوت ومشعـــل) تختار المــوت .. وإذا أجبرها جـدي على الزواج أعرفي إن عقـل بنتك راح و إنتهــى والله مـا راح يبقى فيها حياة..

"أم سطام بضيق": والله مـا بيدي حيله وزوجة عمك من شوي أتصلت تقول إنها جاية بعد المغـرب .. الله يسامحه جدك مـا يشاور أحد ويتصرف من كيفه ..

فارس: والمساكين اللي توهقوا بقراراته هم (وتين وصالح)..

أم سطام: يا ويلي على صالح من أمـس مـا ندري عنه .. يـا وليدي أتصل على جوال أي واحد من أصدقاءه أبتطمن عليه..

فارس: مـا أعرف أرقامهم ..

أم سطام: روح أسأل عمر وأخوانه يمكن يعرفونه..

فارس: أبشري ألحين أبروح لهم..




"طلع فارس و دخل أبو سطام وهو معصـَب وسألها": بنتك وينها؟

أم سطام: نايمه..

"أبو سطام بصوت عالي": نامت عليها طوفه.. قومي صحيها خليها تلبس وتجهز وتسلم على عمها ومرته .. علميها السنع لا تفشـلنا قدام الناس..

أم سطام: وتين تعبانه وأنت تدري إنها مـا رجعت من المستوصف إلا متأخر..

أبو سطام: مابها بلاء دوخه وهـوَنت .. كافي صالح من أمس مختفي ولا رجع للبيت تبين بنتك بعد تفشلني عند أخوي..

أم سطام: فارس راح يسأل عيال جيرانا عنه ..

أبو سطام: أنا أبي أجلس بالدوانيه إذا رجع فارس خليه يجيني .. ولا تنسين خلي بنتك تصحى تجهز وإلا أروح لها بنفسي وأصحيها ..






^^^^^^^^^^^^^^^^^^^^^^^^^^^^^^^





(.......050

يـتــصــــل)


"ألتفت أبو عطا على صالح وهو يعطيه جواله": هـذا رقم غريب أكيد أنهم أهلك .. خــذ رد عليهم ترى من الظهر وهم يتصلون..

"صالح وهو منسدح ويناظر السقف": لا تـــرد .. وأنا مابي أكلم أحـد ..

أبو عطا: يابن الحلال أخاف صاير لهم شـيء لا سمح الله .. كلمهم وتطمن أحسن..

صالح: طيب رد و قلهم إنك مـا شفتنــي من أمس..

أبو عطا: الله يهديك بس ..

"رد أبو عطا وكان المتصل فارس": هلا فويرس..

فارس: كيف حالك أبو عطا..

أبو عطا: الله يسلمك ويعافيك..

فارس: خالي صالح عندك؟

"أبو عطا وهو يناظر صالح": أبو صلوح ممم ما ... مـا شفته من أمس..

فارس: بالله يا محمد حاول إنك تحصله وتقول لـه لازم يرجع اليوم للبيت ضرووووري ..

"أبو عطا بفضول": خير إن شاء الله وش صاير عندكم بالبيت..؟

"فـز صالح من مكانه و قـرَب أذنه للجوال يسمع المكالمه.. أنشغل بـاله حيل"..

فارس: قـول له اليوم خطبة أخته.. وجدي ويقوله/ الله يرضى عليه يرجع ويحضر وإلا راح أغضب عليه ليوم الدين!!!
وجدتي تسأل عنه وخايفه عليه و...........

"أرتخى صالح وأسند جسمه على الجدار وهو مصدوم وعجـز يسمع بـاقي الكلام"

أبو عطا: ألـف مبروك .. خلاص أنا أقـابله وأخبره كله ولا زعل العـم رضا الله ثم رضا الوالدين..

فارس: يعني أعتمد؟ ترى أنا أتصلت عليك لأني أعرفك أعـز أصدقاء صالح من بعد عمـر طبعآ..

"أبو عطا بفضول أكثر": على طاري عمر هـو وينه ألحين؟






>>>>>>>>>>>>>>>>>>>>>>>>>>>>>



: ســــــــافر للشرقيــــه..

"تفـاجأت وتين": متـى ســافـر؟ وليــه؟

فارس: متــى! اليوم الظهر .. وليــــه! عاد أسألي أهلـك .. قابلت أخوه عبدالإله وقالي إن عمر مـا عاد يرجع للرياض طـول العمـر..

"وتين بتأكيد": لأ يرجــــع يرجــــع..!!
فارس ترى كل الكلام اللي قلته لي أمس مسحـتــه من راسي ولا أهتميــت لــه ومـا زلت عند رأيـي ومحد يقدر يغيـره .. مستحييييل أوافــق على مشعل!! ولـو أبوي أجبرني راح أخلــَي خواني يدافعون عني..

فارس: اي أخوان يـا وتين.. خالي سطام جالس مع عمك و ولده ألحين وبعد شوي أحتمال يجي صالح .. كلهم أستسلموا للواقع بـس باقي إنتي..

"أنهبلـت وتين وجلست على الكرسي وهي تترجى فـارس وخانقتها العبره": تكفــى الله يخليك أتصل على عمـر وخله يجي مـا يصير يتركني بسهوله ليه مـا وقف بوجه الكل و أصـرَ على موقفه..!
أصلآ اللي يسويه عمي حرآآآم لأنهم عارض خطبة عمر والشرع حرم هالتصرف هذا ومـا يجوز إن .........

"قـاطعت نفسها وضربت الكرسي بقهر" لاااااااااا مـا أتخيـَل نفسي مع غير عمـر لاااااااااااااا..


"فتحت الخدامه الباب وهي تقول لوتين": ماما يقول إلبسي وتعالي غرفة هناك عشان سلـَم على عمتي وأهلام ..

"صرخت وتين وهي تآخذ علبة المناديل وترميها عليها": أنقلعي بـرااااااااا مابي أسلم على أحد ..

"طلعت الخدامه ودخل بعدها أبوها وهو يفتح الباب بقوه لدرجه إنه صـدم بالجدار": إنتي للحين هنا مـا طلعتي؟

"فـزت وتين وتخبت وراء فارس بخوف وهي منزله راسها للأرض": ويـن أطلع؟

"أبو سطام بصوت عالي": من الظهر وأنا أقول صحوها وخلوها تسلم على عمامها .. راااح صوتي وإنتي للحين جالسه هنا الساعه صارت 7 ألحين..

"وتين بصوت ناعم ويرتعد": يبه لا تصرخ علي .. أنا مـا دريت إلا منك ألحين..

"خفض أبو سطام صوته وقال بهدوء": أنا قايل لأمك بـس الظاهر إنها نست الله يصلحها .. أزهمي لمرة عمك تراها جايه تشوفك عشان تخطبك لمشعل .. وإنتي من زمان لا سـافرتي لعمامك ولا شافوك أبد ودايم يسألوني عنك ..
يالله يا بنتي الله يرضى عليك..

"سكر الباب وألتفت فارس على وتين وراه لقـاها مغطيه إيدينها بوجهها وتشاهق بصمت مـا يشوف إلا نفسها يروح يرجع..
حضنها وخانته دمعه ونزلت من عينه بقهر من حالها اللي وصلت له"..

فارس: خلاص يـا وتين أهدي وإن شاءالله ربي يفرجها عليك وينتهي الموضوع قبل يبدأ..

"وتين وهي تتكلم بصعوبه": مـابي أطلع لأحد..

فارس: لا تطلعين لهم وإذا سألك جدي قولي له إنك تعبانه..
أجلسي وإرتاحي ومـا عليك منهم..



********************************



© تنهـدتـك من احسـاسي ذكرتك / و آآآه لا مني
ذكرتــــك .. و احتـرق قلبي من اوجاعــه وحرمانــه..!

يــا ربــي .. يوم تعلن ذا الفــــراق / وتبتعـد عنـي
و ربــي انكسر غصن الشعـور ومــات بستانــه..!

يا ليتــك يـوم تتركنــي .. رحلت/ (بدون تطعنــي)
و لا قلـت فــ أمــان الله .. و خنت الأمـانه..! ©






"سلم صالح على عمه و مشعل و أبوه وجلس جنب سطام وهـو ساكـــت مـا ينطق بحرف..
كانت هيئته تدل على إنه حزيـن لأنه لاف شماغه حول رقبته بأهمال ولحيته بدت تبان بدون مـا يحلق ..

أنفجـع سطام من منظره وقرب لـه وهمس": داخل عــزاء أنت؟ ليه مسـوي بنفسك كذا؟

"صالح و بدون مـا يناظره": أسكت عني ترى قــافله معي ومـا جيت إلا عشان أبوي مـا يزعل علي..

"أبو مشعل وهو يسأل صالح بإهتمام": عسـى ماشـر يا ولدي وراك متعومــس؟

"صالح وهو يصد و يتمتم لـسطام": رد عني_ مالي خلق أتكلـم ..

"سطام وهو يجاوب عمه": سلامتك .. بس واحد من أصدقاءه توفى أمس و متـأثر بوفاته ..

"أبو سطام تفشـَل من منظر صالح وصار يرقع له مع سطام": كثـرانه الحوادث وأنا أخوك يكفينا الشر..

أبو مشعل: الله يرحم جميع أموات المسلمين ويحفظنا من كل مكروه..

الكل: آميـــــن ..

أبو مشعل: بكره إن شاء الله مشعل و وتيـن يسوون الفحص الطبي وعقبها نملـك قبل مـا نرجع للقريات .. بس سمعت أن نتيجة الفحص تبطي بالمستشفى ..؟

أبو سطام: لا ماعليك عندنا واسطة تطلع لنا النتيجه بيومين بعد ..

أبو مشعل: صـدق؟ يعني تعرفون موظفين هناك!

أبو سطام: إيه عمـــر ولد جيرانا دايم يسوي مواعيد لـفارس .. ومحمد بعد مسؤول و راعي واسطه .. نطلبهم ومـا يقصرون إن شاء الله ..


"أنقـهـر صالح من كلام أبوه .. مـا يدري إن عمر ترك الريـاض بسببه وألحين يسولف عنه ومـا كأن صاير شي!
قـام وطلع من الدوانيه وهو معصب وراح لغرفته وجلس فيها ولا له نفس يشـوف احد"..



~~~~~~~~~~~~~~~~~~~~~~~~~~~~~



: أنا مو أي حد .. أنا صديقك وأكتر أنسان يعرف اللي في قلبك ..

"تنـهـد عمر وهو واقف قبال البحر لحـاله": لا تضغط علي يـا رمزي لأن الحقيقه مـؤلمه .. باقي مـاعديت الصدمه عشان أقـدر أشرح لك الأسباب..

"تفـاجأ د/ رمزي": أي صدمه؟ يا ولـد إنت وضعك مو طبيعي كده فجأه تطلب إجازه و تسـافر ودحين تقولي صدمه إش صاير فهمني!!

عمر: ............

د/رمزي: لا تسكـت أتكلم..

عمر: ............

د/ رمزي: خلاص خلاص أنـا راح أكلم صالح و أفهم منو ايش الحكاية..

"عمر بإنفعال": لا لا تكلم صالح ولا تسأله عن شي .. قلت لـك مسألة وقت وبعدها أعلمك وش صاير ..

د/ رمزي: معناته انت زعلان من صالح ..!

"أخذ عمر نفـس طويــل": رمزي أتركني أرتاح لا تضغـط علي..

د/ رمزي: طيب أنا راح أقفـل دحين وإذا أحتجتني مـارح أقصر معاك فــ أي وقت .. أهـم شي تنتبه لنفسك وما تشيل هـم ترى قدامك مساحه تعيش فيها لحظات حلوه و براحه وسعاده وإنسى الأنكسـارات الصغيره اللي تمر فيها و لا تضعف ..
وصدقني أن اللي يحبوك مستحيل يحبوا يشوفوا ضيقتك وكآبتك .. وأتمنى تفهم هالشيء وتقدر عشان خاطـر الأيام اللي قضيتها معهم ..

"عمر بيأس": ليت عندي ربع التفاؤل اللي عندك يارمزي ..

د/رمزي: والله عندك بس إنتا دحين زعلان عشان كده تشوف كل حاجه حولك سوداء ..
كلمني أول مـا ترتاح طيب .. مع السلامه..



"قفـل عمر وقرب للبحر وصـار يحرك رجوله فيه .. رن جواله بنغمة مسج فتحه لقاها من رقم بـدون أسـم .. مـا كان غريب عليه لأنه رقم صـالـح بس (بدون أسمه)"..



© ليت خطوات (الـزمـن).. ترجع ورى
كان من زود العـنـــا مـا قلـت .. ليــت

(ليـــت) تـدري في بعـادك وش جرى ؟
كيف اقــــاوم دمع عيني لا بكيـت

كل ما (طيفـــك) على بـالي طرى !
قمـت ألــوم البـُعـد مني وش خذيـت

والله ../ ان (الشـــوق) يبـطي مـا برى
استوت نـار {المحـبـــه} واستويـت

كـل مخلـوق على همـَـه سـرى
و اشهـد اني مع (ذكــــرياتــك) سـريـت.. ©


"تغرقت الدموع بعيونـــه و تسـاقطت على شاشة الجوال .. حـس إن صالح ضعيف وعاجز يواجه الظروف حوله وأكبر دليل إنه صار يعبـَر عن ضيقته بالشعر وهو اللي كان يكـره هالشي.. هـذا أول تغير حصل له بعد فراقهم !!!
رحم طيبــة قلبه وحنيتـــه .. قلبه الأبيـــض الصافــي اللي مـا يقسى على أحبابه ..

تنهـد عمر وهو يمسح دموعه و يتلفت حوله .. فكـَر يرد على صالح بمسج بس في صوت بداخله يقولـه (لأ) كابـــــر على اللي جرحوك!!
تراجع وحـط الجوال بجيب البنطلون وتـم يحرك رجوله بالبحر"..





: قسم مـااااا يمديني ياللبناني ..

"ضحك عمر وهو يناظره": هههههههههههه يعني لازم تعلـَق علي؟؟

صالح: على هالحركــه يبي لك بنـت حليوه توقف جنبك ..

عمر: تعال أنت جنبي والله أنك تغني عن كل البنـات ..

صالح: أخاف يمسكونا الهيئــه بقضية شـُبهه ..

"ضحك عمر ضحكه أقوى": هههههههههههههههه يابن الحلال الدنيـا نهار ألحين .. وقت الشبهات بالليل ..

"صالح وهو يقـوم من الأرض وينظف بنطلون من التراب": بـس تراي مـا أعرف أسبح يعني أبي أحرك رجولي مثلـك ..

عمر: مـا يمدينا على النعومـه!! تنظف بنطلونك من التـراب .. يا شييييييييخ خربتها ..

"صالح وهو كاتم الضحكه": ترى لـو أني بالرياض ما أغلط و أسويها بـس عشاني بالشرقيــه وخبرك عاد فيه بنات واقفات هنـاااااك (قالها وهو يأشر بعيونه) ..

"ألتفت عمر وناظر للبنات وقال لـه بمزح": ترى من اليوم يطالعون فيني لأن الجمال اللي قدامهم خلاهم يشكون بجنسيتي ..

صالح: ايه أكيد يقولون/ صومالي و بشرته بيضــاء كيف تجتمـع؟؟؟

"عمر وهـو يحط أيده على خصره و يتصنع البرود": لا و أنت الصـادق يقولون/ شامي و يمـاشي يمني مـا تجي أبدآآآآآآآآ..

"دخل صالح للبحر وهو يسوي نفسه معصـَب": مين اليمني؟ لا تخليني أفرشـك هنا وأخليك فرجه للبنات ..

عمر: أتحداك تسويها .. والله لا ينادون عليك الشرطه يقولون فيه وافـد ضرب سعودي ..

"ضحك صالح وهو يضرب على رأس عمر": هههههههههههههههههه يا خوي لا تقعد تحبط فيني .. ترى أصدَق أني مـو سعودي!!

عمر: محشوم يالغالي .. يالله حرَك رجولك مثلي بـس على دلع ..

صالح: يعني أسبـَل بعيوني و أنفـش شوشتي عشان يتطاير مع الهواء مثلك .. بـس والله تعبت وأنا أزينه بالجل بالعافيه ضبط..

عمر: يعني لـو أنك بالرياض ما تعترف بالجل ..

صالح: أكيد .. بس هنا أحس جـو الشرقيه زي جو مصر ..

"عمر بأستيـاء": لأ لأ .. لا عاد تحـس يابن الحلال وش هالأحساس الغبي..؟ اللي يسمعك يقول مقطعتك السفرات لمصــر و انت بحياتك مـا طبيت أرضها ..

صالح: خلني أهايــط شوي قدام البنات ..

"عمر وهو يصرخ بصوت عالي": ترااااااااااه مـاااااااااااعمره سافر مصر يهاااااااااايط عليكم ..

صالح: ليه تعلم علي؟؟ أجل خـذ ..........

"دزه صالح بقوووووه لين طاح بوسط الماء وهو يضحك عليه ... قـام عمر بصعوبه لأن ملابسه تبللت و صارت حركته ثقيله وسحب صالح من بلوزته لين طيحه بالماء بعد"

"صالح وهو يمسح الماء عن وجهه": يـا الشاااااامي قلت لك ما أعرف أسبح أنت مـا تفهم ..!!

"عمر وهو يطلع من البحر": خلك كذا راح أجيب الكاميرا عشان أصورك..

صالح: بسرعه قبل مـا أغرق عقب يروحون البنات يبلغون عنك ويقولون/ وافد ضرب وافد هههههههههههههههههههههههههههههه ..




"أبتسـم عمر أبتسامه عريضـه وهو يبعد عن البحر لين وصل لـسيارته .. تلاشت الأبتســامه وهو يوقـف بحيره ويفكر وين يروح؟؟
ودَه يكمل ذكرياته و يستمتع فيها لأنه مـا شبع من طيوفـــه بـس فكر يرجع للشقه وينام عشان يرتاح من التفكير"..





يــــوم الأربعــــاء

11 جمـــادى الآخــــر




الساعـــــه 6 ونص


كانت هديـل تكلم صفاء بالتليفون و متفـاجأه من خبر خطبة وتيـن..

هديل: مــو معقــول_ متى صار هالحكي؟

صفاء: أمـس .. الله يكون بعونها ومـا تستاهل اللي صار لها .. تصدقين! إني نسيت قصتي مع النذل متعب وصرت أفكر فيها شايله همـَها ..
واللي يحز بخاطري إني يوم الجمعه نكـَدت عليها فرحتها بخطبة عمر و أذيتها بالحكي بس والله إني مـا كنت أقصد وكنت متضايقه من حالتي ..
وأمس كلمتني وهي تصيـح وأنا أعتذر منها وماني عارفه كيف أواسيها..

هديل: مـا أظن وتين زعلانه منك لأنها مقدَره ظروفك وقتها .. وبعدين إنتي مـا عندك أسلوب بالحكي وش الجديد يعني؟

"تنرفزت صفاء": خليك من أسلوبي و قولي وش الحل مع وتيـن..؟ المسكينه بتموت من القهر والظلم وأبوها منقلب ومتغير عليها صاير عصبي وبـس يهزأ فيها ..

"هديل بثقـه": تقدر تواجه أهلها بكلام أهـل العلم واللي قالوا / (إذا المرأه أختارت رجل كـُفـأ وأختار أبوها كـُفـأ غيره ! يقدم اللي أختارته هـي .. وإن رفض يعتبر عضــــل)!!
وبعدين إذا مـا رضى أبوها يزوجها عمر بالرغم من إنه كفـأ تسقط منه الولايه و تنتقل للي بعده يعني (أخوانها)..
خليها تقوله كذا عشان يوافق على عمر غصب عنه..

صفاء: بالله عليك من يآخذ بكلام العلماء ألحين.. وترى عمر برا الموضوع خلااااص مـا عاد يبي وتين بعد مـا رفضوه .. هي بمشكلة مشعل تبي تفتك منه ومن أهله بـس مو عارفه الطريقه ..

هديل: أجل مـا فيه إلا ترفض وبصوت عالي ولا تخـاف من أحد .. الدكتور/سلمان العــوده طلب من البنات يكونوا جريئـات بالرفض عشان يتمسكون بالشريعه الأسلاميه..
كل هـذا عشان يحفظ للمرأه المسلمه حقوقها ..

صفاء: وين الجريئه إللي تقول (لأ) قـدام عادات وتقاليد مجتمعها والله يدفنونها وهي حيـَه..
أقـول بس أتركي عنك كلام أهل العلم والدكتور و دوري حلول ثانيه..

هديل: مـا فيه إلا حل واحد..

"صفاء بأهتمـام": وش هـو؟

هديل: نتخانق أنا وإنتي مع أبوها ونصطره تصطير لما ينطــق الشهــاده .. تراه شااااايب نقدر عليه..

"صفاء بنفاذ صبـر": لا تستهبليييييييين!! خليك جدَيه شوي لـو سمحتي..

"هديل بإقنـاع": جبت حلول الشرع والقانون قلتي إن العادات والتقاليد أقـوى منها .. يعني مالها إلا أنها تحاول مع أهلها بالطيب وإن مـا طلعت بنتيجه خلاص (نصيبهــــا)..
ترى إحنا بنااااااااات كل شي بحياتنا نسيـره على مزاجنا و نقـدر نختاره و نتقبله أو نرفضه ونتركه ..
إلا الــــزواج!!!
مـا عندنا صلاحيه نختار براحتنا.. وأعتقد إنتي مجربه يـا صفاء كيف تركك متعب بقرار أهلـه وأهلك بالرغم من إنك (إنتي أخترتيــه) بس أختيارك مـا غيـَر من الموضوع شي.. صح؟

"سكـتت صفاء وما قدرت تعلق على كلامها لأنه واقـع": ..........

هديل: على العموم أصابع اليـد مو متساويه وكذا بالضبط شخصيات البنات وطبيعة حياتهم .. ياما سمعنا عن قصص زواج لبنات عن طريق (الإجبـار) وأستسلموا ومشت حياتهم لأنها خلافـات وزالت ..
يمكن وتين راح ترفض و تقـاوم هالزواج مع إنها بتضر نفسها كثيــر!!
أو إنها تستسلم وتعيش باقي حياتها براحه وسعاده..
وللأمانــه ترى مشعل ولد عمها مـو سيء وأشوف إنه إنسان ناجح بغضَ النظر عن تصرفـاته .. و هذا كله بسبب أختلاف البيئه بينهم وصدقيني مع العشره راح يتفاهمون ويرتاحون لبعض..

"صفاء بضيق": و عمــــر..؟؟؟

"هديل وهي تقلد بنبرة صوتها": و صفــــاء؟؟؟

"كمـَلت بجديه" متعب لما تركك فكـَر فيك و بمشاعرك؟ بالعكس طنـَش ولا كأنك كنتي بحياته ..
أجل ليه وتيـن تفكر بـ عمـر وتهتم فيه؟
مصيره يتزوج وينسـاهــا مثل ما متعب نسـاك .. كذا الرجال يا حبيبتي صاحيييييييييين مـو إحنا يالبنات إذا حبيـنا أعوذ بالله يظل ضميرنا صاحي مـا ينام حتى عقب مـا تنداس على كرامتنــــا ..

صفاء: بذمتك تقـارنين الخسيس متعب بـ عمـر؟ فرق الشمس عن القمر وش جابهم لبعض..

هديل: الظاهر إنك مطوله تنـاقشين .. أنا بحط راسي وأنام لأني مواصله من أمس ..
أكلمك بالليل إنتي ووتين .. بـس أنتبهي تكلمينها أنتي و تزيدين عليها بطاري عمـر والله ياويــــلك!!

صفاء: طيري مـا راح أكلمها بروح أنام أنا بعد ..

هديل: تمسين على خير ..



==============================



"دخل أبوها غرفتها على صوت صياحهـــا وكان واقف عندها سطام .. تفـاجأ لما شافها لسه جـالسه بفراشها ومـا بعد بدلت ملابسها"..

أبو سطام: إنتي للحين جالسه مـا قمتي؟

"سطام بتردد": يبه .. وتين مـا تبي تروح معي للمستشفى تسـوي الفحص..

"أبو سطام وهو يقـرب لها ويمسح على رأسها بحنان": وراك يـا بنيتي خايفه؟ ترى شغلته بسيطه مـا توجعك ولا تأذيك ..

"وتين وهي منهـاره من الصياح": ما أبيــــه ما أبيــــه أفهموووووني وأرحموني منه..

"أبو سطام بحيره": والله مشكـله إنتي تخافين من الأبره .. طيب تبيني أروح معك؟

"وتين وهي تصرخ": مـابي أروووووح ..

"أبو سطام ألتفت على ولـده سطام وهو باقي مـو فاهم وش قصدها": مشعل ينتظرك برا مـا يدل المستشفى إلا إذا أنت رحت معه .. و وتين تصيح خـايفه من الفحص وراح علينا الوقت و حنا جالسين..

"رفعت راسها وتين و تكلمت بجرأه وهي تمسـح دموعها": أنـا مو خايفه من الفحص .. أنا مـاااااابي أتزوج مشعل ما أبييييه ..!!!

"مـا سمعها عدل أبو سطام": وشو؟

"وتين بقهر": ماااااابي أتـزوج مشعل..

"طيـَر أبوها عيونه و ضربها كــف على وجهها .. مسـك شعرها بقوه وهي تصرررررخ ..
فــز سطام بسرعه وسحب أبــوه و أبعده عنها بصعوبــه لين وصل الباب وهو يمنعه بصوت عالي": لا تضربهــــاااا حرام عليك ..

"أبو سطام وهو يرمي عقـاله و يحاول يقرب لها ويتكلم بعصبيه": خلني أربي هـاللي مـا تربت .. صايره داشـــره مـا تعرف الحياء ..

"سطام وهو مـا زال ماسكه بتوتر ويتكلم بصوت أعلـى": خلااااااص يا يبـه .. أتركها علي أنا أكلمها و أقنعهــا بـس أطلع ألحين لا تنهار البنت وإلا يصير لها شي..

أبو سطام: يـا جعلها ما تعــوَد .. تبي توطـَي رأسي عند عمامها الله لا يوفقها لا دنيا ولا آخره..

"أنقهـر سطام وهو يسمع صوت صياحها": لا تدعــي عليهااااا .. زلـَة لسان منها و أنتهينــااا .. ترى وتين صغيره لا تحاسبها على تصرفاتها..!!

أبو سطام: لأ كبيره و تفهـم .. أسمعي يا وتين ألحين تروحين مع أخوك للمستشفى ومـا تفتحين فمك بحرف واحد ..
وأن شفتك تكلمتي قدام ولـد عمك ترى ما تلومين إلا نفسـك ..
شفتي هالغرفه هذي أدفنـك فيها فاهمه!!!!!

"طلع أبو سطام و دخلت أم سطام وهو منخرعه من أصواتهم العـاليه"

أم سطام: وش فيه معصـَب أبوك..؟

"سطام وهو يضرب يـده على الباب بقهر": أبوي يبي ينهي حياة وتيـن بقراراتــه الغريبه..
ليه يجبرها على شخص مـا تبيه؟ ترى هالشي مـا يجوز ولا يرضي رب العالمين..

"راحت أم سطام وجلست بجنب وتين وحضنتها": أبوك يحبها ويبي مصلحتها ..

سطام: أي حـب وأي مصلحه عقب الكـف اللي أخذته؟ من متى أبوي يستخدم هالأسلوب معها؟

"ألتفتت أم سطام عليه": يـا ولدي أبوك يفكـَر بمصلحة العايله و يبي يقوي علاقته مع أخـوه بهالزواج ..

سطام: يعني وتين تلـم شملهم عشان ما يتفرقون.. تفكيرهم سطحي ومـا تغير مع كل هالسنين..

أم سطام: المهم خذ أختك للمستشفى وأترك هاليوم يعدي على خير و عقب مـا يسافر عمك تفـاهم إنت وأبوك على راحتك ..

سطام: لاحول ولا قوة إلا بالله ..
"قـرب لوتين ومسك يدها يساعدها تقوم" قومي معي يالله .. يمه هاتي عباتها وتعالي معنا ..

"وتين وجسمها يرجف وصوتها كلها صياح": الله يخليك سطام فكـَني منه مابي أتزوجه..

"سطام وما زال ماسكها ويطمنها": مـا يصير خاطرك إلا طيب .. بـس خلينا نساير أبوي وما نزعله عقب نشوف لنا حل ..

أم سطام: أنا رايحه ألبس عباتي..


"طلعوا للشارع و ركبوا السياره وكان مشعل جالس بسيارته ينتظرهم بملـل ..
لما شـاف منظر وتين تمتم بـقهر وهو يحرك السياره و يمشي وراهم": من جـدَها هذي بتروح بعباية الكتف..؟ مخصره ومحدده جسمها الله لا يعطيها عافيه..
والغطاء خفيف أشوف وجهها من بعييييييد!! هـذا من غير بجامتها الفوشيه واضحه بقوه .. لا يكون تمشي بهالمنظر بين الرجـال؟
الله يسامحك يا يبه على هالورطه اللي ورطتني فيها .. الحين تفشلني قـدام الناس في المستشفـــى!!
مـا فيه إلا أني أبعد عنهم ولا أقرب لهم عشان ما حد يعرف إنهم من قرايبي .. أسوي فحصي وأرجع للبيت ولا عادها الله من جيــه..
أستغفر الله العظيــم ..

: ألــو .. السلام عليكم ..

"فـارس وهو منسدح بفراشه لأن صوت الجوال صحاه من النوم": وعليكم السلام ..

: كيف حالك فارس ..

فارس: تمام .. من معاي ..؟

: معاك ناديــا زوجة خالك صالح ..

"تعدل فارس وهو يرحـَب فيها": يا هـلا بناديا .. هلا والله نور الجوال برقمك ..

ناديا: هلا فيك .. آسفه إذا أتصلت عليك بوقت مـو مناسب بس صدقني مالقيت أحد أسأله غيرك ..

فارس: خير فيه شي؟ محتاجه أي خدمـه تراني حاضر..

ناديا: تسلم يـاخوي بس أنا كنت بسألك عن صالح و وتين وخالتي .. أتصل على جوالاتهم مقفله وأنشغل بالي عليهم..

"فارس بضيق": والله ظروف يـا ناديا و كلنا نفسياتنا تعبانه من اللي صاير بالبيت..

"أنخرعـت ناديا": خوفتني يا فـارس بالله قولي وش صـاير ..

فارس: بقولك لأنك وحده من أهـل البيت وما إنتي غريبه .. أسمعي ...............



"جلس فارس يحكي لها القصه من أولها لين النهاية و ناديا متفـاعله معاه وتناقشــه ..
عـدَت نص ساعه من وقت المكالمه وهو باقي يسولـف وآخذ راحته بدون ما يستحي منها" ..


"ناديا بعطف": يـا عمري عليها وتين والله ظلـم اللي صارلها .. طيب هي وينها ألحين؟

"نـاظر فارس بساعته": الساعه 12 ونص الظهر .. أكيد إنها نايمه..

ناديا: إذا قابلتها قولها تفتح جوالها أبي أكلمها ضروري ..

فارس: أبشري ..

"ناديا بزعـل": طيب كيف أكلم صالـح أبي أتطمن عليه.. والله مـا يصير يسوي بنفسه كذا ..

فارس: خالي نايم بغرفته لما يصحى راح أقـول له إنك سألتي عنه..

ناديا: إيوه الله يعطيك العافيه ..و مشكور يـا فارس وما قصرت..

فارس: الله يعافيك .. تآمرين على شي ثاني..

ناديا: سلامتك .. فمان الله ..



*********************************




"أم مشعل وهي جالســه بالصالـه و تتكلم بعصبيـه"": أهب أهب منها والله ماهي هينــه بنت عمــك .. ياويلي يا فشيلتنــا كانها بتروح تسكن عندنا بالقريات وهي بهالأخلاق الزفـت وقلة التربيـه!!
أمس ما طلعت سلمت علينا و سكتنا عنها .. قلنا مستحيه مع أنه ما وراها حيــاء .. لكن تروح للمستشفى ببجامـه!! و رجولها طالعه قدام الرجال ..؟ يارب لا تسخط علينا ولا تعاقبنا ..

"أحلام بلا مبالاه": عـادي وش فيها؟ بعدين اللي يهتم لكلام الناس يضيع ..

"ألتفتت عليها أمها وقربت لها وهي تمسك أذنها وتسألها بشـك": أنتي من وين تجيبين هالسوالــف؟ أكيد من بنت عمك صح.. أجل كلام الناس مـا يهم!! ليه أحنا وين عايشين مـو مع الناس؟؟؟

"أحلام وهي تتألم وتحاول تبعدها عنها": آآآآآي أسفــه والله مـا عاد أعيدها بس أتركي أذني آآآآي ..

"أم مشعل وهي تتركها": الله يستر منك بعد لا تصيرين مثلها .. ألمشكلــه أنك لا أعرستي على سطام وسكنتي هنا راح تتغيرين و........

"قـاطعتها أحلام وهي تصرخ": أعـرس على مييييييييين .. سطــــــــــــــــام؟؟؟؟

ام مشعل: وقص لسان .. أقصري صوتك أبوك نايم .. أيه سطام وش فيه؟

أحلام: قصـدك الشايب سطــام!!

أم مشعل: تـوه شباب متى صار شايب .. اللي يسمعك يقول عمره بالخمسينات ..

أحلام: وش جـابه لي .. أنا عمري 19 سنه وهو 31 سنه .. فرق العمــر بيننا 12 سنــه .. هـذا لو عنده بنت تخاويني بالجلســه في بيت عمي ..

"أم مشعل وهي تعدد محاسنــه": بالعكس ترى رجـَال محترم و فاهم ويتحمل المسؤوليــه وصبــور وعاجن الدنيـا وخابزها من زود اخلاقه الطيبــه .. ومـو متزوج وما عنده عيال عشان نقـول زوجناك على مـره .. بس انتي عنده وفرق العمر مو مشكلــه ..

"أحلام بقهر": والله انتي اللي عاجنه القصــه و خابزتها .. من جـدَك تبيني أتزوج هالشيبــه؟؟

"ام مشعل وهي تقنعها": الشيبـه هـذا اللي مو عاجبك ماحد بيسعدك غيره .. بالله قولي لي كيف تكملين دراستك بالجامعــه السنه الجايه وبنت عمك بتتزوج مشعل و تسكن عندنا بالقريات؟؟
مستحيل نخليك تجلسين ببيت عمك لحالك .. وإذا مـا وافقتي على سطام اعرفي أنك افلستي من الدراســه للعمـر كله لأن راح نآخذك معنا للقريات .. وتروح جلستك بالرياض السنه اللي راحت على الفاضي .. لا شهاده ولا هـم يحزنون ..
وبعدين ترى ألف بنت تتمنى سطام .. الرجال يـدلـَل حريمــه!! أذكـر قبل يوم عرسـه الأول والثاني كلما سألنا عنه قـالوا لنا أنه ماخذ مرته ومسافر برا السعوديه .. والله أن حريمه مكيفـاااااات ومستانســات عليه بس عذروبـه أنه مـا يجيب عيال عشان كذا مـا صبرن عليه هـو طلقهن..
وأنتي بنت عمـه وبتصيرين له ستر وغطــا وتصبرين عليه وتتحملينــه لأنه ولد عمك من لحمك ودمــك .. واذا على مسألة العيال هـو ما يقصــر بيآخذك برا السعوديه تتعالجون والله يفرجها عليك ..

"أحلام بحيره": يمه وش فيك .. أنتي مخططــه لكل هذا ومن وراي بدون مـا تعطيني خبر ..

أم مشعل: هـذا كلام أبوك يابنتي وأنا موافقـه وما عندي مانع .. وعقب اللي قلته لك ما أظنك بترفضين لأن موافقتك عليه لمصلحتك..


"نزلت رأسها أحلام وهي مصدومـه من كلام أمها .. مسكوها أهلها من أيدها اللي تعورهــا!! (الدراســه / السفـــر / الزواج / الأستقرار بالرياض) كلها كانت تتمنهـــا وراح تتحقق لها بس تمنت تكون مع رجــَال غير سطـام ..!!
وهي مازالت متعلقــه بعمـر ولـد جيران عمامها و متأملــه أنه يتزوجهـا خصوصـآ بعد ما رفضه عمها كبر الأمــل فيها .. بـس بعد اللي سمعتـه أنكسـرت أشيـاء بخاطرها أهـم .. وهي (زوج قريب من عمــرها / الأطفــال ) ..

قـامت وهي تصد عشان مـا تبان لمعة الدموع بعيونها": عطوني فرصــه أفكــــر!!



الريـــــح

لاتختار أي بذره تحمل

والبــــذره

لاتفكر في أي رمل تسكن

والمطــــــر

لايهتم إن تساقط على وادي أو رابيه

ونهتم

ونفكر

ونختار

لماذا لانحب مثل البناتات؟







×× نهـــايــة البارت الخــامس عشــــر ××

يوم الخميــــس

19 جمـادى الأخـــر





: اليـــوم ملكتهــــــا ؟؟؟؟؟؟؟؟؟

"ردت داليـــا على عمر بضيق": أيــوه .. و راح يعملون حفله صغيره في بيتهـم ..

عمر: وش هذا بسرعه خطبوا وعملوا فحـص وملكوا بأسبوع؟؟

"داليا بـأستهزاء": خايفين وتين تطير منهم .. مـو مصدقين أنها بتصير زوجة ولدهــم .. مالت عليهم قرويين مـا أحبهـم ..

"تنهـد عمـر و قال لا شعوريـــآ": آآآآآهـ يـا بخته فيها بس .. والله أني من فـارقت الرياض وبالي مشغول خايف عليها من قلبي ولا ودّي يجيـهـا مكروهـ ..

" داليا بجديــه": عمــر .. أنسـاهـــا .. وتين ألحين صارت بذمـّة رجــّال وما يصلح تتذكرهــا .. توقعتـك تكرههــا وتحقـد عليها بعد اللي صـار بس الظاهر أنك مـا راح تنسـاها العمر كله ..

"عمر بلا مبـــالاه": مستحيل أنســاها .. لأني متأكد أن مالها ذنب برفض أهلهــا لي ..

"داليا بتعجــب": أجل صالـح وش ذنبـه عشان تـزعل عليه؟؟؟ شايف أن له رأي بزواجكم و قايل لـك / لأ ..؟؟

عمر: صالح رجـّال وكان بأمكانه يسوي اللي يبيه بـس هـو .........

"قـاطعته داليا": لا تضحك على نفسـك يا عمر .. صالح حاله حال وتين .. و أنت أكثـر أنسان تعرفه .. صالح لـو تطلب (عيونـه) مـا تغلـى عليك .. بـس أنت الله يهداك من العصبيه اللي فيك سافـرت وتركته وهو بحاجتــك!!
تصـوّر .. أمس أمي أتصلت على أم سطام تبـارك لها بخطبة وتين و قفلـت منها وهي متضايقه على حـالهم .. تقول أن صالح صار له أكثر من أسبـوع ما يكلم أحد من أهله ولا يدخل بيتهم إلا وقت ما ينام .. حتى ملكة أختــه مو مهتم وأكيد أنه مايدري متى و وين! وكل هـذا عشـــانك!!!


"أنصــدم عمـر .. و تم ساكت يسمعها ولا هو قـادر ينطق بحرف .. كان يفكر بعواطفــه و مشاعره و داليـا واجهته بالواقـع والعقـل!!" ..


داليا: حـرام عليكم .. تفرقتـوا أنت ويـّاه لـ سبب تافــه و نسيتوا كل الأيـام اللي بينكم وكل واحد مسك كـرامته وقال الحـق معي...؟
وتين خلااااص رضت بواقعها و صار مشعـل من اليوم خطيبها .. و أبوي راح لأبو سطام و بـارك له - وأمـي أليوم راح تحضر الملكــه .. الوضع رجع طبيعــي ألحين وأنتم باقي زعـلانين ..؟؟؟
ألحين وش تسـوى عليكم واحد بالشرقيه و واحد بالرياض ومـا تكلمون بعض بسبـّة الخطبــه.. والله أن أمي تسولـف عنكم ولا تسكـت .. وما فيه بعينها إلا حركـاتكم وأنتم صغار وانتم شبـاب .. و تتحسـّر على حالكم .. و تتعب وهي تقـول/ صالـح مااااااله ذنـبْ وانه مسكين و ينرحم حاله ..
وبعدين لا تنسـى أن الشهر الجاي زواجـه ويبي لـه وقت وهو يجهـّز له ويرتب أموره واكيد أنه محتاج لك توقـف معاه وتساعده .. صالح لـو الكل يوقف معاه مــااااا يبي غيرك أنـــــــت يا عمــر!!

"ضعف عمر وتأثر بكلامهـا بس باقي يكابــر": يعني تظنين أني راح أرجع لـ صالـح واهلـه بقلبي الأول؟؟ لا يا داليــا .. مـا نفعني طيبي كل هالسنيـن اللي راح ولا شفع لي عند أبو سطـام ..

داليا: الظاهر أنك للحين متـأثر ولا قادر تنسى ..

عمـر: أذا الوضع رجع طبيعي عندكم بالرياض.. الوضع عندي لا زال ومن سـيّء لأسـوأ ..

داليا: براحتــك .. بـس أنا متأكده أنها مسألة وقت و ترجع زي ما كنـت و احلى بعد ..

"عمر بتردد": داليا .. أبي أطلب منك طـلـب!

داليا: آمـــرني ..

عمر: ابيك تحضرين ملكة وتيـن اليوم و تطمنيني عنها ..

داليا: آآسفــه .. مستحيل أدخل بيتهم بعد مـا رفضوك .. و بعدين أنت قلت (ملكتهـا) يعني كيف تبي تتطمن عليها؟؟ حـسّ شوي يا عمـر ..

"عمر وهو يحاول يضبط أعصـابه": داليا لا تقهريني!! أنـا طلبتك و أمانه عليك تنفذين الطلب وإلا ترى مـا راح أكلمك بعد اليوم..

"داليا بزعـل": عمــر .. لا تضغط علي لأني ما أقـدر ..

عمر: أنتي مـو قلتي الوضع رجع طبيعي ؟ خلاص روحي وش خسرانه .. عشـان خاطر وتين و تراها صديقتك أنتي وريناد وما يصير تتخلـّون عنها وهي أكيد متضايقه و بحاجتكم ..
وإلا بس شاطـره توصيني على صالح ومـا تشوفين نفسـك؟؟؟؟

"داليا بأستسلام": طيب .. عشـانها بس وأحترامآ للأيام اللي بيننا راح أحضـر..

"عمر بأرتياح": ماقصرتي .. أنتظـر منك أتصال اليوم طيب ..

داليا: اوكي.. فمان الله ..


"قـفـل عمـر وهو يتنهـّد تنهيده حـــآرهـ .. و يتذكــر أيآمه مع وتين .. ندمــان لأنه مـا تجرأ بمشاعره و شبع حـُب علني .. و بنفس الوقت يحمد ربـّه أن مشاعره مـا تعدّت الخجل لأنهم بـ مجتمع مـا يحترم ولا يـرحم ..
تــم يلـوم نفسـه لـو أن خطبها من قبل ما يدخلون عمامها بحياتهم .. حـسّ أن برودهـ و تأجيله للموضوع هـو اللي ضيـّعها من يدينه .. تذكـّر صالح كيف أتخذ خطـوه جريئه وكان أختياره لـ ناديـا بحد ذاته مغـامره لأنه ما كان مهيأ من كل النواحي .. ومع ذلك تقـدّم لها و رضت فيه وتم كل شي على نفس اللي يبغى ..!!
إلا هـو متعوس وماله حـظ بالدنيــا!! طابت نفسه من كل مستقبل و حلم و أمنيــه .. ومـا يرده و يمنعه عن الأنتقام من اللي تسببـوا في اللي صار له إلا حسن تربيته وقيمه ومبادئــه ..
حتى لحظــة عتـابه لصـالح وفراقه ندمان عليها و مـا كان ودّه يتصرف كذا .. بـس من السكوت والكبت في السنوات اللي راحت أختصرها بالموقـف وهو يعرف نفسه غلطــان بس ما زال فيه شعور سـيّء و مـا يبي يقابل أي أحـد عشان ما يتكرر هالتصرف مره ثانيه ويندم عليه ..

قـام عمر وهو يبعد هالأفكـار من بـاله .. تعود يعيد على نفسه هالـمــوال كل يوم .. يلوم/ ويعاتب / ويتشره / ويزعل / ويرضى / مع نفســه!! بدون مـا يكون معاه أحد يشاركه التفكير .. و يختمها بكلمــة (( نصيب ** نصيب ** نصيب ............. ))" ..




© هـذا × نصيـبـي × خطـَّـه لـ قــلبـي القـدر
................ ما يغـيِّــرْه اعتراض و لا زعـل
بالفـــراق اليـوم .. حكــم الله صـدَر
................ (( قـدَّر اللـهُ و ما شـاء فعـل )) ©





*********************************




"كان واقـف قـدّام المرايـه يعدل شماغـه قبل يطلع من البيت .. رن جوالـه واللي صارلـه أكثر من أسبوع مقفـل واليوم فتـحـه لأن نفسيته أحسـن من أوّل بس باقـي فيه حــزن .. رد بدون مـا يتكلـّم"

: وأخيـــــرآ ..

"صالح ببرود": هـلا ناديــا..

ناديا: ناديا بس!! وين حبيبتي نـدوش .. وين غلاي و دنيتي ؟

صالح: ناديا ترى طفشـااااااان و ماني رايـق ..

"ناديا بدلع": أفـآآآآ ما اشتقت لصوتي وما أشتقت لسوالفي؟؟ طيـب أنا مشتـاقه لك والله والله واحشنــــــــي بقووووووه يا صلوحي ..

"جلـس صالح على سريره و بخاطره يعبـّـر لها عن شوقـه لها لأنه صدق فـآقدها الفتره اللي راحت ومقصر معها .. ومـا يدري إذا يعتذر او أنها هـي عاذرته .. لأن أتصالها حسـّسه أنها متفهمتـه ولا تزعـل و تيأس منه" ..

ناديا: صلوحي .. تكفى رد علي لا تسكـت ..وأذا مـا ودّك تقول شي خلاص براحتك بـس خلني أشوفك اليـوم ..

"طيـّر عيونه صالح": وين تشوفينــي؟؟

"ناديا وهي كاتمه الضحكـه": بالتحليــه..!! يعني ويـن أشوفك أكيد في بيتكـم لأن حفلة ملكة وتين اليـوم..

"تفـاجأ صالح": اليوم ملكتها؟؟ تصدقين مـا دريت ..

ناديا: واضح أنك مـو مع العالم .. تفكيرك كله بصديقـك عمــر .. على العموم اللي يجمـع بينكم على خير و بأقـرب وقت..

"صالح بضيق": آميــــن .. الله يسامحـه أبوي بـس الله يسامحه ..

"ناديا و تحـاول ترفع من معنويـاته": الله كاتب لكم تفترقون عشان ترجعـون لبعض بـ حـُب و أهتمام اقـوى صدّقني .. اللي بينكم سنيـن وما أظن تنمحي بيوم و ليله ..
تذكـّـر كل حاجه حلوه بينكم و أنسى اليـوم اللي أفترقتم فيه و لا يقسـى قلبك ولا تزعـل من أبوك ولا من عمـّك ولا من أي شخص !! ترى كل شي صار خـيره من رب العالمين .. و محد له يـد فيــه ..
المشكله ألحين صـارت بينكم أنتم أثنينكم لأن كل واحد مـو عارف كيف يواجه الثاني ويقول اللي بخاطره .. خلاص من بكرا سـافر للشرقيه و واجه عمر و حاول أنك مـا تخسره ..

"أرتـاح صالح وصار ينـاقشها": نفس كلام الشباب اللي معاي .. بـس ترى انا مـا قصرت معاه و دايم أرسـل له مسجات ولا يرد علي .. ومع ذلك أرسل و أحـاول أكلمه بس جواله دايم مقفل ..

ناديا: الرسايل مـا تعـوّض عن الشوف!! أذا شافـك صدقني راح يلين قلبه ويعاتبك عتاب محبه وبالنهايــه راح ينتهي الخلاف و يـزول ..
"سكـتت وكملت بخجل" يعني نفس لـو أنا أشوفـك اليوم وأنا مررررره مشتاقه لك أكيد راح أنسى اني زعـلانه عليك ..

"أبتسـم صالح وهو يتنهـد": آآآآه منك يا ندوش ومن حركاتك .. يعني لازم تخليني أروّق من صوتك وسوالفـك..

ناديا: يــا عمري .. أن شاء الله دوووم تكون رايـق .. و لا تنسى تحضر الملكه اليوم عشان خآطري و خاطر وتيـن بعد ..

صالح: راح أجي بحدود الساعه 12 و أسلـّم على أمي و وتيـن وأبارك لهم .. والله أني مقصـّر معهم وأكيد أنهم زعلانين علي ..

ناديا: صالح .. الله يخليك أن شفت وتين لا تكشـّـر بوجهها و تضـايقها بالحكي .. تـرى اللي فيها كافيها وحاول قـد ما تقدر أنك تجـاملها وتهوّن عليها .. حسـّسها أنك مبسوط عشانها و أمدح مشعل وقول أنه رجـّال ومافيه أحسن منه........

"قـاطعها صالح": يخسي هـو و وجهه والله أنه يسمع بالرجوله .. بـس ولا يهمك بحاول أسـوي نفس ما طلبتي وزين أنك نبهتيني على هالشغله لأني مـا حسبت حساب أبدآ ..

ناديا: أنا قلت كذا لأنها وبصراحه زعلانه عليك أنت و سطـام .. وكانت واثقه أنكم راح توقفـون بوجه أبوها و تدافعون عنها بـس هالشي مـا صار ..

صالح: والله متفائله أختي .. إذا أن أبوي مـو متعود يشـاورنا ولا يناقشنا بقراراتـه .. حتى لما أجتمـع فينا كان يبي يعطينا خـبر بس ولا همـّه رأينا ..

ناديا: قلت لها نفس الحكـي وحاولت أقنعها ما رضـت تقتنع ..

صالح: عاد وش أسوي فيها .. أنا بصراحه مـا ببالي إلا عمـر ولا اهتميت للباقي يرضون وإلا يزعلـون ..

ناديا: حتى أنا.....؟؟

"صالح بروقــآن": يالبــّـى أنتي .. والله أنك تسويـن الدنيـــا وما فيها ..

"ضحكـت ناديا بخجل": ووووووو بعـد....؟؟

"صالح وهو يقـوم": وبس .. يالله عـاد عن الطمع وخليني أطلع مع الشباب للمقهى و اشوفـك بالليل خلاص .. باي ..





"قفـل و قـام بيطلع وسمع صوت صرآخ و هـواش برا .. فتح باب غرفته و لقى سعد جاي لـه وبيده كيس فيه خبـز"..

"سعد وهو منهـار من الصياح": صالح شفهم ضربــووووووني..!!

"صالح عصـّـب عليه و رد بإستيـاء": لا تصيح يـا بنت لا تصييييييييح .. وبعدين من هـُم اللي ضربوك..؟

سعد: عيال أبو عدنـان ضربوني عند البقاله .. و يقولون لي/ لا عـاد تجي بقالتنا ..

"صــرخ صالح": ليه مادافعت عن نفسـك يالرخمه ؟ بقالة أبوهـم عشان يطردونك!!

"سعد وهو يشـاهق من الصياح": أنـا معاي كيس الخبز بيدي ولا قـدرت أضربهم ..

"حـذف الكيس بالأرض بقهر وهو يهـدّد" والله لا أكسر رووووووسهم و أجلس بالبقالــه مثل الكلـب ومـاني خايف منهم ..

"ضـرب صالح يده على جبهته من الصدمـه وصار يهـزأه بصوت عالي": أسكت أسكت لا تكمـّل ياالدلــخ .. أجل كيس الخبز منعك أنـك تآخذ حقك يا جباااااااان؟
لا وتجلس عنـد البقاله زي الكلب هاه .. عارف قـدرك أنت و وجهك حتى سوالف زي الرجـال ما تعرف تسولف!!
الله يرحم حالك لا يكثر من غبائك بـس لا يكثر..

"سعد وصوته كلـّه صياح": والله أن مسكتهم و صطـّرتهم ما أرحمهم .. بـس مابي أسوي مشاكل عشان أبـوي ما يزعل علي..

صالح: لا ترحمهــم!!
صطـّرهم وأسحبهم بالحـاره زي نكته الفـاره اللي تسحب أسد ميـّت بالغابه .. وأجلس بالبقاله زي الكلـب ولا تطلع منها عنـاد فيهم..

"سعد و رجـع يهـدد": والله لأخليهم يكرهون البـ ........

"مسكـه صالـح من كتوفه و دفـّه بقوه": أقـول أنقلع لا تضيـّع وقتي منت قادر عليهم و جـاي تستقوي عندي ..




^^^^^^^^^^^^^^^^^^^^^^^^^^^^^^^^^



دخلـوا بيت أبو سطام و وقفـوا بالحوش وهم يتلفتـون ينتظرون أحـد يدخلهم عنـد وتين ..

طلـع سطـام من الدوانيـه وهو مستعجل و شـاف البنات واقفين قباله .. صـدّ بخجل و طلع للشارع بدون مـا يسألهم عن سبب وجودهم هِـنا "..


"هديـل وهي تهمـس لصفاء": وييييييييه يـا ملحــه .. هـذا أكيد سطـام ..

"صفاء وهي متنرفزه": وش فيه طلع بـدون ما يكلـّمنا .. أقـل شي يروح ينادي أمه مو كـِذا يطنشنا ..

هديل: يـا حليله يستحي .. المشكله وتين مـا ترد على جوالها .. يبي لها تصطير على هالحركـه يعني تعزمنا و تنسـى ..



"وقـف فارس عند باب المدخل و ناظر فيهم وصـدّ وهو يرجــع داخل عشان ينادي جدتــه تشوفهـم"..



صفاء: هـذا فويرس ولد أختها .. أياااا النذل شـافنا و رجع بدون ما يسألنا بعد .. وش فيهم كـذا خجولين؟؟

هديل: مـا شاء الله عليهم .. الله لا يضرّهـم هذولا الرجال صدق مـو مثل غيرهم من الشباب اللي عيونهم زايغـه ..

"صفاء بأستيـاء": ذكرتيني بمتعب قطيعه تقطعه .. لأ و اليوم ماخذ خطيبته هناء يتعشـون بمطعم!! كش علي وعلى حظــّي ..

هديل: راح تتجمع الحظـوظ الشينه اليوم .. انتي و وتيـن مره وحده .. أمـا أنااااا آآآه اللي يرزقني بالأطخـم اللي من شوي طلـع للشـارع ..



"طلعت أم سطام بالحوش و سلمت على البنات وهي تهلـي و ترحـب فيهم"..


صفاء: الله يسلمك و يعافيك يا خـاله .. إلا وتين وينها؟؟

أم سطام: بغرفتها تزينها الكوافيــره .. حياكم تفضلـوا ..




ــــــــــــــــــــــــــ




"دخلوا صفاء وهديل غرفة وتين وكانت الكوافيره تحط اللمسـات الأخيـره على الميك آب و تضبط لها التسريحـه بعد مالبسـت الفستان ..
صــرخـت وتين لما شافتهم وراحت تحضنهم بحمـااااس وهم يضحكون على ردّة فعلهـا"..

صفاء: ليه مـا تردين على جوالك؟؟ حرقناااه بالأتصـالات ..

وتين: حطيته سايلنت ونسيت .. والله أسفــه ..

"هديل وهي تمسك يـد وتين": طالعه وش زينك يابنت تـف تـف ماشاء الله عليك ..

"وتين وهي تحط أيدها على خصرها بدلـع": وش رأيك بالفستان بعد؟

هديل: خـُراااافـي .. ما يمدينا على الأحمـر ..

"صفاء بتعجب": غـرييييييـبه وتين مـانتي زعلانه ومتضايقه ولا تصيحين؟؟ وش صاير لك يعني أقتنعتي فيه ...

وتين: ايه هييييين من جنبها والله قـافلـه معي بس خلاص شبعت صياااااااح أحس لـو أعصر عيوني مـا تطلع دموع أبدآ ... و راسي صـار يوجعني من كثر التفكير اللي ما راح يغيـّر شي بالموضوع .. قلت يابنت رووووقي اليوم لا يشوفـك مشيعل زعلانه ويستانس وإلا أحلامووووه تتشمت فيني .. أقهررررررهم عشان مـا يقهروني ..

"هديـل وهي تضرب يدها بيد وتين": تعجبينــي! والله أنك مـانتي سهله ..

وتين: لا وأنتظري بعد شوي و شوفي وش أسـوي فيهم .. حـق الكـفّ اللي أخذته من أبوي أردّه لهم والله مـا أتركهم..

"هديل وهي تتكلم فصحى": قـَويــه كما عهدناك يا وتين ..

صفاء: طيب أبوك وش موقفه لما ملك عليكم الشيخ.. مـا جاء كلـّمك أو أعتذر منك ؟؟

"وتين بحزن": تبين الصراحـه!! أبوي حـسّ بتأنيب الضمير و امس لما جاب لـي الورقه أوقع عليها باس رأسي و حضني بوجود أمي وسطام وفارس وسعـد .. والله جلست أصيـح بقوووه مـا قدرت أقاوم الموقـف .. وسطام بعد حضني وأعتذر مني وحسـّيته متضايق عشاني بـس ما بيده شي ..

صفاء: وش فايدة الأعتذار ألحين .. صـار اللي صار وغصب عنك ..

"هديل وهي تتحلم": قلتي لي سطـّام حضنك؟؟ يا حظـــــك آآآه بـس على الرزه والهيبـه .. قسم يخقـق أطلـق بنت ..

صفاء: الله يرزقه بـ بنت الحلال اللي تسعـده ..

"ألتفتت عليها هديـل وهي تحط أيدهـا على خصرها": و أنـا وين رحت؟؟ ياخي أنتم مـا عندكم نظـَر .. ألحين أبروح أترزز عند أمـّك وأتميلح لمااااا تأشـّر علي وتقول/ أبيك لـولدي ..

"ضحكوا البنات والتفتت وتين على الكوافيرا تسألها": روميانا باقي شي وإلا خلاص...؟؟

روميانا: لأ مابقى شي .. عين الله عليكي طالعه بتاخدي العقل ..

"وتين وهي تفتح الدرج وتعطيها حسابها": شكــرآ .. أشوفك على خير أن شاء الله ..

"جلست وتين مع البنات على السرير وأخذتهم السوالف عن تجهيزات الحفله" ..



ـــــــــــــــــــــــــــــ





"دخلـت ريحة عطــره للصاله قبل ما يدخل .. وقف قبال أمه وهو مبتسـم ويعدل شمـاغه .. شافته أمه و صارت تزغرد وهـو يناظرها ومبسوط"..

"أم مشعل وهي تدعي لـه": الله يحفظ ويحرسك من عيون الحسـّاد .. الله يجعل أيامك كلها راحه و سعاده بعد زواجـك ..

مشعل: آميـن يا يمـّه .. أنتم جاهزين أخذكم ألحين لـبيت عمي ..

أم مشعل: إيه يـا ولدي .. اخذنا مسجلنا و شبكتنا ومـو ناقصنا شي ..

"أحلام بأستهـزاء": المفروض أنكم حاجزين (دي جي) مـن بقى يحط مسجل بالحفـلات .. والله أني متفشله لا أدخل وأنا شايلتها معي ..

"عصـّبـت عليها أمها وصـارت تهزأ فيها": أنتي وش جايك بـس متفشله ومـا يعجبك العجب .. أصـلآ عمامك يبونها حفله صغيره وما راح يعزمون ناس كثـار ..
وإذا جت علي أنا أسويها بأستراحه و اجيب طقـاقه بعد ولدي و يستاهل أفرح به .. بـس المشكله أننا بالرياض مو بالقريات وإلا كان سويت ذيك الحفله اللي لا راحت ولا جت مثلها ..

"مشعـل عطى أحلام نظـره قويه خوّفتها وقال لأمه بـلا مبالاه": أهم شـي أنك تنبسطين يا يمه ولا يهمـّك عمامي وعوايدهم لأن الحفله لنا مـو لهم ..

"صـدّت أحلام بقهر من أسلوب أمها و مشعل اللي متعـوده عليه و بخاطـرها": الظاهـر أني بوافق على سطــام و بدون أي تفكيـر .. محد راح يفكني من هالحكره والكبت غيـره ..
وأنـا اللي أقول عطوني فرصـه أفكـّر .. لأ .. ما أظن أحتاج لـ تهـزيء أكثر خلاااااص طفشت ومليت من هالحيـاة .. يــا ربْ تعجـّل خطبتي من سطام يــا ربْ ..

أم مشعل: أقـول يا ولدي مـا تجيب لنا كاميرا نصورك أنت و مرتك .. أبي عمـّاتك يشوفن الصور و خوالك بالقريات ..

مشعل: المفروض وتين تجيب لها مصوره خاصـه .. ليه أنتي مـا كلمتي زوجة عمي وسألتيها إذا في تصوير أو لأ؟؟

أم مشعل: لأ نبي صورنا لحالنا أخاف أن جابت مصوره مـا تعطي صورها .. والله يا البنيه هـذي لا عرفتها ولا بخنتها ومـا أسمع إلا سوالف ابوك عنها .. حتى شـوف ما شفتها أبدآ والظاهر لو توقـف قدامي ما أعرف شكلها بس أبوك يقول كل يوم لها وجه!!

"ضـحـك مشعل على تعليقها و تذكـّر أبوه لما يقول أنها (أجنبيه)": هههههههههههههه بعد شوي شوفيها وأحكمي عليها إذا تغيـّرت أو لأ..

أم مشعل: أخبرها حلوه مزيونه .. كانها مـا تغيرت أجل يا بختـك فيها ..

"أنبسـط مشعل و تحمـّس يشوفها من كثر مـدح أمه وابوه فيها .. حـسّ بالفخـر و الأعتزاز بأن شريكة حياته فيها كل المواصفـات اللي ترضيه وتعجبه .. صار يناظـر بساعته و ينتظر اللحظــه اللي يشوفها فيها على الطبيعه"..

: غـلـط .. غـلـط يا عـمـر ..

"عمر و يحاول يبـرر له موقفـه": يا رمزي أنا أنظـلمـت كيف ما تبغاني أتصرف كذا .. صـح غلطت لكــن لا تلومني ..

د/رمزي: المفروض أنك كنت متوقـع كل حاجه سيئــه عشان ما تنصدم .. وبعدين كيف تنصـدم بالرفض و إنتا أساسآ مـا عندك خلفيه عن عاداتهم وتقاليدهم .. ليه مـا خليت أمك أو أختك تسـأل من قبل بعدين تروح تخطبها رسميآ .. يمكن ابـو وتين كانت له نظره أنتا مـا تعرفها .. وكدا الناس اللي زي البيئه هادي يفضـّلوا ولد العم على أي شخص تاني ..

"عمر بقـهـر": بـس صالح رفض يتزوج بنت عمه و أبـوه ما عارض قراره .. وهالشي خلاّني أقتنـع أن هذي العادات القديمه مـو عندهم .. أجل ليش هي يجبرونهااااااااا ؟؟ ليش ولـد عمها ما شالها من راسه مثل ما أن صالح شال أخته من راسه ولا فكـّر فيها؟؟ بس سبحان الله وتين حلـت بعينه وراح خطبها عشان يآخذها مني ..

د/ رمزي: اللي فهمته من كلامك هدا كلو أن القرار كان لأبـو وتين و عمـّها .. والشباب مالهم علاقه ابدآ .. طيب تقـدر تفهمني صالح أيش ذنبــه تتصرف معاه كدا؟؟
أنا عارف أنك أنظلمـت بس ماكان فيه داعي أنك تفـرغ أنفعالاتك عليه .. وانت تعرف أن صالح يحبك ويعزك ويحترمك و يتمنـّـاك لأخته وتين..

"تنهــد عمـر و سكـت": .....................

د/رمزي: حلو انك حسـّـيت بـ غلطــك .. وهدا والله من اخلاقـك العاليه وتربيتك .. بـس لازم تعتذر من صالح و تنسى اللي صـار و ترجعوا أحباب زي أوّل ..

"عمر بهدوء": ما أقدر يا رمزي .. أحـس أني إذا شفت صالح راح أتذكـّر أبوه و وتيـن و الظلـم اللي صار لـي منهم .. عطني فرصــه انســى و صدقني راح أحاول ارجع لـه بس أكون بعيد عن الرياض وعن أهلـه .. لأني قررت أستقـر بالشرقيـه وراح أمشي بأجراءات أستقالتي من المستشفى بعد شهر أن شاء الله ..

د/ رمزي: يعني بعد شهـر تكون أرتحت و أعصابك صارت هاديـه و كدا أجتمع فيكم أنتا و صالـح واصلح بينكم بأذن الله ..

عمر: لا يا حبيبي أنـا أن رجعت للرياض أرجع بـ سرّيه تاااامه حتى أهلي مـا راح أعطيهم خبر .. عشان مـا أقابل أي أحد ولا تهـون أنت طبعآ بـس أنا أعرف قلبك و واثق أنك تفهـم علي و تقـدّر وضعي اللي أنا فيه ..

د/ رمزي: حتى زواج أخـوك وصديقـك و توأمك صالح مـا راح تحضــره؟؟ والله حرام عليك راح يخجل يوقـف قدام الناس بالزواج وأنت مـو جنبه .. وكل الناس تعرف أيش معزتكم ومحبتكم لبعض تجي أنت بليلة عمـره تسيبو ولا تهتم لمشاعـره؟؟ والله لو أنا أصير بمكانه ما أسامحك طول عمري ..

"عمـر خنقتـه العبـْـره لما تذكـّر زواج صالح و أهتمـامه لكل تفاصيله من أختياره لناديـا و الخطبه والملكـه لين حـدّد موعد يوم الزواج .. وقـف معاه ولا تخلى عنه بأي لحظـه .. وكان مقرر يروح معاه ويختار القصـر واثاث شقته بـس جات ظروف خطبته لوتين وخرّبت عليه كل تخطيطـاته" ..

د/رمزي: المهم .. أنا راح أتركـك دحين ترتاح و متـأكد أنو بعد ما تعدي الأيام الجايـه تكون غيـرّت قناعاتك وأفكارك .. و حاول أنك مـا تخســر صالح يا عمـر لأن لو خسرته خسرت العمـر كلـــه .. وبالنسبه لوتين أدعي ربـّك انها تتوفق بحياتها وتعيش بسعاده و راحه .. ربـّي يرزقك بغيرهــا و يعطيك على قـد نيتك .. حاول تشغل تفكيرك عنها وانتبه لحياتك ترى انت لسـّه شاب بأول عمرك وما يصلح تعلق سعادتك على زواج او حـُب .. لأن ربـّي ييسر أمورنا على ماهو يبغى وكلو خيره منه ..
أستأذنك دحين .. مع الســـلامه ..


"قفـل عمــر وعيونـه مغرقــه بالدموع .. أحتــار يفكـّـر بـ صالح أو وتين اللي مـو قادر يشغل تفكيره عنها وكلما حـاول ينسـاها يرجع يتذكـّرها أكثــر .. خصوصــآ وان اليوم ملكتها وكان يتمنى يكون هـو بدال مشعل بهذا اليوم .. بـس هذا قدره و نصيبــه".....

وفي بيت أبو سطـــام


كانت جالسـه وتين و جنبها ناديـا و صديقـاتها صفاء وهديـل تسولـف و تضحك معهم .. وبنفس الوقت متضـايقه من نظرات أم مشعل واحلام لها لأنهم مـا شالوا عيونهم عنها..


"وتين وهي تهمـس لناديـا": و بعديـن معهم .. أوّل مره يشوفونـي؟؟

ناديا: أكيد عجبتيهم بالذات أمـّه تبي تشوف تصلحين لولدهـا وإلا لأ..

وتين: يـا ربْ مـا أعجبها و تهوّن وتقنع ولدهـا يطلقني ..

ناديا: بسم الله عليك .. أظـن هالجمال اللي يشوفونه يجبرهم يتمسكون فيك بأيديهم ورجولهم ..

وتين: طيب أبي أرقـص قومي نفلـّها أنا وأنتي..

ناديا: لا مالي خلق أتحرك كثير أخـاف تخرب تسريحتي قبل ما يشوفهـا صلوحي ..

"ضحكـت عليها وتين وألتفتت على هديـل": هدوله قومي نرقص أنا وأنتي ..

هديل: o.k طيب وش ودّك أحط أغنيه ..

"تسـارعت دقات قلـب وتين لأنها تذكرت الأغنيه اللي رقصت عليها بـ زواج ولد جيرانهم وكـانت بداية عشقها لـ عمـر": أبي أغنية (يعشقـنـي) بس بصوت أبراهيم الحكمي لأن فيها طق طيران تجنـن ..

صفاء: وانا أبرقص معكم بعد ..


"شغلـت هديل الأغنيه و مسكت يـد وتين وصارت ترقص معها و قـامت صفاء وهم مبتسمـات و داخلين جـو طرب .. ناديا والبنات اللي بالغرفه يصفقون لهم بحمـاس ..
طيـّرت أم مشعل عيونها و ألتفتت على أحلام وهي تتمتم و معصـّبـه": واخزيااااااااااااااااه .. يـا ويلي على هالبنت بحياتي مـا شفت أجرأ منها .. مضيعه الحيـاء مره وحده!! عيب ترقص بخطبتها عييييييييييييييب ..

"أحلام مـا ردت على أمها و أبتسمت وهي تصفـق لهم .. صـارت تحب حركات وتين وتأيدها بـس ما تبيـّن لها هالشي قدامها عشان مـا ترضي غرورهــا"..

أم مشعل: أتصلي على أخـوك خليه يجي يلبسها الشبكه و نمشي لبيتنا بسرعـه قبل ما تطلع هالبنت خبـالها كله .. أعوذ بالله ..

أحلام: طيب أذا مـاهي عاجبتك لا أنتي ولا أبوي ولا مشعل .. ليه خطبتوهـا ؟؟ كان جلستوا بالقريات تدورون لـه من بنات الجماعه أزين .. ما عندكم إلا عيـب وعيـب و وتين وأهلها كل شي عـادي عندهم عكسنا تمامــآ..

"قرصتهـا امها بقوه من فخذها أنقهـرت من كلامها .. ابعدت عنها أحلام وهي تتألـم و تضايقت من تصرفها معها .. حتى بوقـت الفرح تقسى عليها ولا ترحمها"..

"قـامت أحلام وهي تمسح على مكان الألـم": ألحين أتصل على مشعل لأني ودّي أرجع قبلك بعد مـا عاد أبي أجلس هـِنا ..



"طلعت أحــلام من الغرفـه و جلست وتين هي و صديقاتها .. و دخلوا بعـدهـا (داليــا و ريناد) وهم شايلين بيدهم بوكيهات ورد و وقفوا عند الباب يناظرون وتيـن بتأمـل ..
تفاجــأت وتين لما شـافتهم .. و تبدلت ملامحها لـ حـزن لأنها مـا توقعتهم يحضرون أبد ..
أغتصبت الأبتسـامه وهي توقف و الدمـوع تلمع بعيونها .. و أفردت يدينهــا بإشـاره ترحيب لوجودهـــم .. داليا و ريناد قـربوا منها و سلموا وهـُم يباركون لها "..

"وتيـن وهي شايله بوكيه الـورد و تمسـح طرف عينها تمنع دمـوعها تنزل": جيتكم عزيـزه وغاليه علي .. صدقـوني كنت راح أتصل و أعزمكم بنفسي بـس ترددت و توقعت أنكم زعلانين مني ..

داليا: شدعوه وتين .. أحنا خـوات وما بيننا هالسوالـف .. ومو زعلانين منك و مقـدرين لك ظروفك والله ..

وتين: يــا بعد عمري والله .. حيـّـاكم تفضلوا ..

و بعد ربع ساعه دخـل مشعـل و نـاظر وتيـن نظره سريعــه و دقيقـه بنفس الوقت وأعجبتـه بقـوووووه .. وقـف جنبها وتـم مبتسـم لا شعوريــآ ..
وأمه بجنبه تزغـرد مبسوطـه وأحلام معصبه ولا قـدرت تجامل وتمثل الفـرح وخواتها الصغار -أمل و أمجاد_ يرقصـون على أغنية زفــه قبالهم ..
أمــا وتين قفلـت معها و نزلـت راسها للأرض ولا هي طـايقه تناظر مشعـل ..

"هديل وهي تهمس لصفاء": مهوب شين صـح..؟ مزيون و مـو مبين عليه القراوه أبـد عكس اهله ..

"صفاء وهي تعـدل اللثمـه": أنـا عيني على وتين يـا عمري عليها تكسـر القلب .. أحـس من داخلها تتقطع من القهر .. مسكين عمــر تهقين يفكـر فيها ألحين؟؟

هديل: أنتي دايم تفكيرك عكـس التيـّار .. أقول بس ناظري مشعل و أخته أحسـّه أحلى منها بكثير ..

صفاء: كلهم نفس الطينه ثقيلين دم ومـا ينطاقون .. وش عليك من أشكـالهم ..

هديل: طيب أبي أفهـم احلاموه ليه ماده البوز شبرين لا يكون بـس حاسده وتين أنها أعرسـت وهي باقي؟ تراها غيووووور الله يكفي وتين شرّها ..



"أخـذ مشعل الدبله و مسـك يد وتين عشان يدخلها بأصبعها .. صـدّت وتين وهي تتحاشى تناظر فيه و تحـسّ وجهها يبي يحترق من نظراته المباشره لها ..
قـرّبت لها أم مشعل وعطتها الدبله عشان تحطـّها بيد مشعل .. مسكـت وتين أطراف أصابعــه و دخلتها بأول أصبعه و تركت يـده و صارت تمسح أطراف أيدينها بنعومه بأشاره لـه بأنها تقـرّفت من ملمسـه .. أنتبه لها مشعل و تكلم بهمـس و بأسلوب أستهزاء": أخـاف يديني وسخه ومو نظيفه ..

"أنبسطـت وتين لأنه أنتبه و ضحكت بصـوت مسموع وهي تعـدل شعرها": هههههههههههههه أنت أدرى بنفسـك ..



"ريناد وهي تقرب لداليـا وتتكلم لا شعـوريآ": وش فيها تضحك؟ تهقين قـال لها نكته عشان يلطف الجو؟

داليا: وجهه مـو وجه نكت .. بس باين على وتين أنها مبسوطـه .. على العموم الله يهنيها ..

ريناد: المفروض أن عمـر بمكانه إلحين مـو الطعس هذا اللي شكله يجيب الهـمّ ..



"فتحـت أم مشعل الشبكـه و عطـت مشعل السلسـال .. بعـدت وتين وهي تأشر لها بنعومــه و تتكلم بصوت واطي": مـافيه داعي يا عمتي .. الدبله تكفي خلـّي الشبكه بمكانها وراح ألبسها بوقت ثـاني..

"أنصــدم مشعل من جرأتها وقال بهمس": مـو الذوق و الأدب تردّين على أمي بالطريقه هـذي .. أقل شي جامليها !!!!

"أبتسمـت وتين أبتسامه عريضـه عشان تقهره": أمممم عـادي .. أنا عايشه الدنيا عرض وطـول ..
(كان كلامها هذا تقليد لأسلوبه معها في مشكلتهم الأخيره اللي بسبب جوال احلام)..

"ألتفت مشعـل على أمه وهو يرجع لها السلسال": هـاك يمه و خذي لي طريق أبي أطلـع ..

أم مشعل: أجلس بـس وين تروح .. وأنتي يا وتين ليه مستحيه ترى مشعل صـار رجلك ..

"نزلـت وتين رأسها تمثل الخجل .. وجت امها و وقفت جنبها وهي تسألها": خليه يلبسك الشبكه يا بنتي لا تستحين..

"وتين بدلـع": مامي بليز لا تضغطـون علي ..

"مشعـل ويحاول قـد ما يقدر يكون طبيعـي": خلاص خلوها على راحتها .. و أنا أبي أطلع مـا يصير أطـوّل هنا أكثر عشان الحريم الموجودين ..

أم مشعل: بكيفك يا ولدي ..


"طلعت معاه برا الغرفه وهي تزغرد و وأحلام راحـت تلبس عباتها عشان ترجـع معاه للبيت..


جلست وتين على الكرسي بأرتيـاح والأبتسـامـه ماليه وجهها .. جـو صديقاتها وناديا و جلسوا جنبها" ..

ناديا: ليه مـا لبستي الشبكـــه؟؟

وتين: خلاص كافي الدبله .. وما فيني حيل أمثـّـل أكثر تعبـْت من نظراته أوففففف مـرّه مزعج ..

"هديل بحمـاس": بذمتك ليه ضحكتي بعد مـا حطيتي الدبله بأصبعه ..؟؟

"ضحكت وتين وقالت بمزح": ههههههههههههههه قالي كلام حلو وماقدرت الضحكه ..

هديل: نصاااااابه .. والله أنك عطيتيه كم كلمه بالوجه و زعل منها .. أصلآ واضـح أنه عصـّب عليك لما رفضتي تلبسيـن الشبكه ..

صفاء: وتين خربتيهاااااا والله حركتـك واضحه ..

ناديا: أبدآ لـو ما قلتوا لي هالحين مـا أنتبهت .. توقعـت أنه هو تردد و أستحى ..

وتين: الحمدلله أن محـد أنتبه .. بـس أهم شي أني أزعجته و عكـّرت مزاجه ..

"ناديا وهي تضربها بمـزح": حرام عليك عـاد الرجـّال دآآخ يوم شـافك و ضاعت علومه ..

وتين: مـابي أدعي عليه و أتنكـد خليني كذا مروقه ولا تجيبون سيرتـه..


"رمـت وتين الدبـْله وهي تتلفت و تناظر الحريم بالصـاله و تتأكـد أن محد يشوفها .. علقتها بطرف فستـانها و حطت أيدها على خـدها وكملت سوالف مع البنات"..

وفي المقهــى كان جـالس صالح مع اصدقـاءه أبو عطا و أبو طلق و شـابوره .. يحس مكـان ( عـمــر ) خـالي محد يملاه حتى بـ غيـابـه .. صارت سوالفـه معهم قليله وان سولـف يجيب طاريه بكل سالفه يقولها لـو ماله علاقــه .. بالبدايـه كانوا الشبـاب يتريقون عليه بـس بعدين عرفـوا أنه يتضايق و تعاطفـوا معه وصاروا يسايرونـه "..

أبو عطـا: ولا يهمـّـك يابو صلوح أن شـاءالله فرقة السـامري علي أنا أزهلهــا ..

أبو طلق: وأنا راح أحجز لك مصـور فيتوغرافي وفيديو أزهلهاااااااااااا بعـد ..

صالح: لأ مـا أبي تصوير ** راح يطلع الـزواج بايخ وماله أي معنـى بدون عمــر .. أنـا ودّي أنه يعـدّي بسرعـه ولا أبي أي شي يذكـّرني فيه لا تصوير ولا هم يحزنون ..

"ناظـروا ببعض الشباب و تـأثروا بـ كلامــه .. و تكلم أبو عطا يحـاول يهـوّن عليه": يا رجـّال لا تشيل هـم أن شاء الله مـا يجي يوم الزواج إلا و عمـر معاك ..

"صالح بضيـق": ليته معاي ألحين والله ما أعـرف أجهز لحالي تعـوّدت أشاوره وأخذ رآيه بكل شغله أسويها .. هـو ماشاء الله ذوقه حلو باختيار الاثاث للشقه و يعرف الاسواق أصلآ ملابسي هـو يختارهـا لي ما عمري رحت للسوق بدونـه ..

"دلي و يبي يحرجـه": طيب أحنا مـا ينفع نسـآعدك؟؟؟

"سـكـت صالح و ناظره بطرف عين أشـاره لبداية زعـل .. ضحك دلي وهو يضرب يـد صالح ": أمزززززح معك يا رجـّال .. ذوقي مثل وجهي و داري أنه ما راح يعجبك ..

أبو طلق: رحم الله أمرئ عرف قدر نفسـه ..

"قـام صالح وهو يناظر ساعته": تأخرت على البيت ولازم أرجـع ..

أبو عطا: وش عندك بالبيت أجلس خلنا ننبسـط شوي بكره جمعـه ومـا عندك دوام ..

صالح: بكره بأذن الله راح أسـافر للشرقيـه من الصباح و أرجع بالليل ..

أبو عطا: تبي نخاويك؟؟

صالح: لا مافيه داعي .. خاوني بيوم ثاني بـس بكره أسمح لي مـابي أحد معاي .. أشوفكـم على خير أن شاء الله ..





ـــــــــــــــــــــــــــــ



الســاعـــه 12 ونص ..

صـار البيت فاضي من الحضـور ومـا بقى غير الخاله هنوف و بنتها ناديـا ..


"جـاء صالح و وقـف بعيد عن غرفـة الأستقبال وهو يتنحنح و ينـادي": يآآآعــربْ .. فيه أحـد..؟


"سمـع أمـه تناديه .. دخل و أوّل ما طاحـت عينه على وتين جالسـه قباله و تناظر الأرض بأنكسـار وما رفعت راسها له ..
تبدّلـت ملامحــه و قـرب يسلم على أمه و خالتــه .. بعدها وقـف قدامها وانحنى وهو يبـوس رأسهـا و يبارك لها .. أنفجـرت وتين بالصياح مـا قدرت تمسك نفسها لأنها أول مره تشوفـه من بعد الخطبـه .. حسـّت أن فيه ريحة عمـر و ذكـريـاته .. كل شي طرى على بالها في هاللحـظـه و صالح جالس جنبها يحـاول يهدي منها"..

صالح: خلاص يـا وتين ما يصلح كـِذا تصيحين بيـوم فرحتك؟؟ هـذا بدل ما تضحكين وتنبسطين..

أم ناصـر: كل البنات بيوم الملكـه كذا كن حياتهن أنتهـت .. الظاهر تعودن على الدلال والراحه وما ودهن بالمسؤوليـه ..

ناديا: مـو كل البنات يمه شوفيني أنا مـا بكيت بملكتي ولا شي بالعكس عـادي ..

"التـفـت صالح على ناديا و أبتســم لما شافها وهي كاشخــه": ندوش أنتي هـِنـا؟؟ ما أنتبهت لك..

"ناديا وهي منزله رأسها و تمثـل بدلـع": مـو لازم تنتبه خلاص غمض عيونك ولا تناظر فيني أصلآ زعلـت عليك ..

"ضحك صالح وقـام جلس جنبها ونسى أمه وخالته و وتين وصـار يتكلم لا شعوريــآ": ههههههههههههههه انتي دايم مجهزه الزعله بجيب ثوبـك ..

ناديا: فستاني ماله جيب .. لا تقعد تضحك علي ..

صالح: يسلم لـي هالفستان وراعيتـه .. بس وش ذي الورده الحمراء اللي براسـك..؟؟

" ناديا وتتكلم مثل الأطفال ": هذي حركـه من الكوافيرا حطـّت لي ورده حمراء مع روج أحمر واكسسوارات حمراء وفستان أبيــض .. حلوه صح.؟؟

صالح: الروج حلو بـس .. أما الباقي شغل بزران وانتي تطاوعينها من عقلـك..

"ضربتـه ناديا على كتفه بمـزح": صلوحي لا تعلـّق علي .. طيب جاملني شوي ..

صالح: ندوش لا يكون بالزواج تسويـن لي هالكوكتيـل هذا .. ترى يااااا ويلـك أن شفتك حاطه ورده براسك أشيلها وأحطها بفمـك ..

" ناديا بزعـل ": لااااااااا صلوحي لا تحبطني كـذا ..
"ألتفتت على أمها" يمه شوفيــه يتطنز علي ..

"ضحكت أمها": ههههههههه وأنا وش دخلني .. تفـاهمي أنتي وياه ..

" ناديا بتهديد ": المشكله أني ببيته مـا يمديني أسوي شي .. والله لو أنه ببيتنا أستقـويت عليه و قدرت أدافع عن نفسي ...

صالح: اقول لا تهايطين لأسحبك ألحين من وردتك و آخذك لشقتنا فـوق .. وما يفكـك لا امي ولا امك ..

" ناديا حمـّر وجهها و قامت تعدل فستانها بأحراج ": يمه .. متى يجي ناصــر يآخذنا ..

"قـام صالح": أنـا بآخذ يالله ..

"انخرعت ناديا": وين تآخذنـــي...؟؟؟؟؟؟

"ضحـك صالح بقــوه": ههههههههههههههههههههه آخـذك لبيتكم يا خوااااافه .. دخلتي جـو رعب بسرعــه هاه ..

ناديا: أنت تخوفنــي ..

"ألتفت صالح على خالته": الله رزقني بوحده تخـاف من ظلها عكس زوجها .. المشكله أني مـا عرفتها إلا من فزعـاتها مع وتين بالبر قلت / هذي الذيبـه اللي أبيها .. والحين مـدري وش صاير لها ..

أم سطام: الله وأكبر عليك تبيها مثلك .. أنت رجـّال وهي بنت والبنت يميزها عن الرجال نعومتها ..

"ناديـا بأستهبال": أيوه قولي لـه يا خالتي .. يبيني عربجيه حبـّتين ومـو ناقص إلا يعزمني لهوشـاته عشان أدافع معه ..

"صالح وهو يسـايرها بالأستهبال": ما فيها شي لـو دافعتي عن زوجك ..

"ناديا تتكلم بـ خوف وكاتمه الضحكه": صلوحي أخـــاااااااف ..

صالح: بسم الله عليها حبيبتي ندوش .. يخسى الخــوف كله .....

"أم ناصـر بأنتقاد": الله يخلف على عقولكم .. ما كأنكم كبار حتى سوالفكم مـا ينفهم عليها ..

أم سطام: أذا أنتم كذا أجل وش يطلعـون عيالكم ..

صالح: يمه .. خالتي .. أنا وناديا قـرّرنـا نعيش حياة غير عاديـه .. يعني روتين الحياة الزوجيه اللي نسمع فيه مـا نبيه .. عشان ما تصير حياتنا ملل و كآبـه .. صح ندوش؟؟

"ناديا وهي تهز رأسها": أيوه صح .. يعني أذا جـاء يوم و سمعتوا صوت صياح و ضرب وتكسير عااااادي .. تـرى جالسين نسولف و نتناقش بهدوء ..

صالح: حتى لـو طلقتها عاااااااادي .. نمزح مع بعض ..

"أنفجــرت ناديا بالضحك وهي تمسـك فيه": ههههههههههههههه صلوحي خلاص لا تزودها أخاف أوّلـه مزح و آخره جد ..

صالح: طيب أمشي آخذك (لبيتكـم) لأن وراي مشوار مهم بكره ..

أم سطام: وش عندك بكره..؟؟

"سكـت صالح وهو يناظر ناديا .. و ناديا فهمت عليه و قالت بحمـاس": يعني قررت تروح!!!

"صالح وهو يغير الموضوع ويطلع من الصـاله ": خاله أنتظرك بالسياره أنتي وناديــا ..



"كل هالسوالـف والضحك و وتيــن ســـاكتـه و سرحــانــه تفكـر بحياتها الجايـه و كيف راح تتقبلها بكل تفاصيلها .. تحسـّها صعبـه مهمـا كانت ومستحيل تتأقلـم فيها .. والأصعـب هو الحـال اللي وصلوا له (عمـر و صالـح) تلوم نفسها بكل لحظـهـا أنها هي السبب باللي صــــار ..

سلمت على خالتها وناديــا .. و راحت لغرفتها وقفلت البـاب .. رمـت حالها على السـرير وهي تصيح بصوت عالـــي تحس الضيقــه خانقتها من الصبـاح وما تقـدر تعبـّر إلا بالدمــوع لأن كلامـهــا ما راح ينفع ولا يغيـّر من الموضوع شـيء "..

يـوم الجمعــــه

20 جمـادى الأخـــر



" رجعوا أبو سطام وسطام من المسجـد بعد ما صلوا صلآة الجمعــه .. وجلسوا بالدوانيـه ينتظرون القهـوه والشاي وبهالأثنــاء فتح أبو سطام الموضوع اللي تفاجأ منه سطام وما توقعه أبدآ"..

: أحــــلام...؟؟؟؟؟

أبو سطام: أيه أحلام .. ما شاء الله عليها تربيتها زينه وأخلاقها صالحــه .. وغير كذا بنت عمك ومن لحمك و دمـّك راح تصبر عليك و تتحملك .. أحسن من حريمك الأوليات ما جلسن كم سنه عقب طلقتهن والسبب العيب اللي فيك .. لـو أنهن سنعات كان صبرن العمـر كله عشانك ورضن باللي ربـّي كاتبه لهن ..

"سطام تضايق من هالموضوع و حـاول ينهيه بسرعـه": ما عليه يبه ولا تزعل أنا مـا أفكر بالزواج ألحين .. ولـو فكـّرت مستحيل أتـزوج أحلام .. الله يرزقها (غيـري) لأنها صغيره بالعمـر وما شافت من هالدنيـا شي كيف تبي أتزوجها و فرق العمـر بيننا كبير .. يبـه الله يخليك قفل على هالموضوع و أنسـى أحلام ..

أبو سطام: انا أتفقـت مع عمك و خطبتها لك وأنتهى الموضوع بـس باقي نخطبها رسمي و نملك أن شاء الله ..

"عصـّـب سطام وما قـدر يتحمل قـرار أبوه": شلون تخطبها وأنا مدري؟؟ لـو أنك على الأقل شاورتني .. لأن أنـا اللي ابي أتزوج و المفروض أني أختار بنفسي .. وتين أجبرتهـا على مشعـل سكتنا و أحترمنا قراراتك قلنا أبوهـا و تفهم مصلحتها أكثر مننا مع أن مـا وراهـا مصالح لنفسها!! المصلحه لك أنت وعمي .. لكـــن تجبرني بعد ؟؟؟ ماني بنت يـا يبه أنا رجــّال و قراري بيدي ..

"أبو سطام بجـرأه": هالـزواج لمصلحتك أنت بعد لأن مـا فيـه أحد من الجماعه يرضى يعطيك بنته وأنت (عقيــم) مـا تجيب عيال !!!!!!!


"أنـصـدم سطــام من كلمته .. و أرتخى بجلسـه و بعيونه الحيــره .. عجـز يـرد على أبوه بعد اللي قاله لأن فعــلآ محـد يرضى فيه وهو معـروف أنه عقـيـم ..
أبو سطام مـا كان قصده يجرحـه بالكلام بـس واجهـه بالواقع اللي سطام يتحاشــاه .. وما يهـون عليه أن ولـده يظل على هالحال العمر كله و ودّه اني يتزوج و يستقر مع البنت اللي تريحه و ترضى فيه " ..

أبو سطام: يا ولدي فكـّر بعقلك و اترك الكلام الفاضي ** والله أني مـا أحط راسي على المخده كل يوم إلا و أفكـّر فيك و متضايق على حالك .. من حقـك تعيش حياتك مرتاح و متنهي لمتى و أنت مهتم بالبيت و لأخوانك و اختك .. أهتم بنفسـك تزوج وخذ مرتك و عالج وأن شاء الله ربـّي يفرجها عليك و تشوف عيالك .. مـا بقى من العمـر كثر اللي راح ..

"تنهـد سطام و جاوب بأستسـلام": ماعندي شي اقوله بعد اللي سمعته منك .. و دام هـذي رغبتك و رأيك أنا موافق بـس بشروط !!

أبو سطام: وش شروطــك...؟؟؟

سطام: أول شي/ تكون أحلام موافقـه علي و مقتنعه قنـاعه تامـه بدون ما أحد يضغط عليها و يجبرهــا ..
ثاني شي/ تأجل هالموضـوع لما ينتهي زواج صـالح .. لأني راح أجهـز له و أعطيه وقتي كله ومـا أبي شيء يشغلني عنه ..

أبو سطام: مـن يبي يجبر أحلام .. البنت ما تلقى أحسن منك .. و زواج صالح مـا عندك ألتزامات فيه ماغير أثاث الشقـه والقصر والخرابيط هـذي كلها مقدور عليها أنا وأمك وصالح ما نقصــر..

سطام: على العموم خلني من أحلام ألحين .. إذا أنتهيت من زواج صالـح ذيك الساعه أفكر و أقـرر بهالموضوع ..

أبو سطام: يا ولدي ما نبي نتأخر على عمـّك .. أبي أعطيه كلمه قبل يسـافر للقريات .. عشان أذا فيه خطبه راح يطولون عمامك هـِنا بالرياض ..

سطام: لا مافيه شي ألحين .. دامك أنت قـررت البدايــه أترك الباقي علي .. صالح ما يعرف يتصرف بزواجه أذا ما وقفت معاه وهذا أقل شي أسويــه تجاهه لأنه أخوي ويستاهل أكثر ..

أبو سطام: على راحتــك ..




**************************************





: اللي تشوفـه يا أخوي .. فمـــان الله ..

"قفل ابو مشعل الجوال .. و سألتـه أم مشعل"": وش عنـده أبو سطام ..

أبو مشعل: يبي نأجل خطبة سطام و أحلام للشهر الجـاي أو اللي بعده ..

"أم مشعل بشك": وليه التـأجيل .. أخاف أن الولد مـا يبها ..

"أبو مشعل بتأكيد": مـو لاقي أحسن منها .. بـس يقول أخوي انهم مشغولين بزواج صالح ألحين ومـا عندهم وقت ..


"أحلام كانت واقفـه وراء الباب وسمعـت كلامهم .. أنقهـرت لأن الموضوع راح يتأجل وكان ودّها يكون بأقرب وقـت عشان تآخذ حريتها من أهلها ..
دخلت و جلست مع أمها وأبوها وتحـاول تكون طبيعيه ولا تبان ضيقتها ..

بعـدهـا جـاء مشعل جلس معهم وقـافله معه من تصرفات وتين بالحفله أمـس لدرجه إنه ما نـام عدل من كثر التفكير ..
تمنى نفسه بموقـف غير كذا عشان يقدر يرد عليها ..
لكن صعبت عليه لأنه يـوم فرحتها ولأنه ما بعد تعـرّف عليها عن قرب عشـان يمحي ترسبات الماضي بينهم و يفتح معها صفحه جديده ..

مـا ينكر إعجـابه بشكلها و أناقتها و إنجذابه لهـا من أول نظـره .. بس تظل تصرفاتها معه (حـاجز) لازم يتخلص منه ومـا فيه طريقه تخليه يكسر الحاجـز إلا إنه يكلمها و يظهر لها الوجه الآخـر له .. مشعل الطيب الحنون اللي تخونه تعابيره بلحظات الغضـب!! "..


"أبو مشعل وهو مبتسـم": هاه يا مشعل وش رأيك بخطيبتـك ..

"إنتبه مشعل لنفسـه و رد بلا مبـالاة": حلوه ما عليها ..

"أم مشعل بإستيـاء": بها عذاريب لازم تتركها .. البارح بـس تسولف و تضحك قدام الحريم وعقب قـامت ترقص مع صديقاتها و كأنها وحده من الضيوف .. والله قويه و يبي لـك تعلمها الحياء يا مشعل ..

"مشعل لا تعـلـيـق .. طلع جواله من جيب ثوبه و جلـس يقرأ ولا يدري كيف يرد على أمه .. يخاف يأيدهـا و تزود عليه بالحكي و تعكــّر مزاجه أكثر .. سكت ولا وده يجيب سيرتها بشي شين أو زين"..


أبو مشعل: أقـول .. متى تنتهي أجـازتك؟

"رفـع رأسه مشعل": يوم الأربعاء الجاي ..

أبو مشعل: تـرى بكره إن شاءالله الصباح نرجع للقريـات..

"تفـاجأ مشعل": مـو على أساس إنك بتجلس لآخر الأسبـوع..؟

أبو مشعل: هوّنـت ألحين جلستنا مالها لزوم .. أبيك تترك باقي أجازتـك لزواج صالح لأننا نبي نحضره كلنا ..

"سـرح مشعل وهو يفكر و بخاطره": راحـت كل تخطيطاتي أمـس على الفاضي.. كنت مقرر أقابل وتين في بيت عمي وأجلس معها و نتفاهم و نتشاور بخصوص مستقبلنا بـس الظاهر مالي نصيب .. مافيه إلا إني آخـذ رقمها من أحلام و أكلمها لما أرجع للقريات...

أبو مشعل: هاه وش قلـت؟

مشعل: اللي تشوفه يبه وأنـا ماعندي مانع ..

"أحلام بتردد": يبه .. أأ .. أأأبي اروح للسـوق اليوم ..

أبو مشعل: وش عندك بالسوق .. مـا أظن ناقصـك شي ..

أحلام: أبي أشتري فستان لزواج صالح لأن مافيه أسواق حلوه عندنا بالقريـات .. و أخـاف أذا رجعنا للرياض مره ثانيه يصير وقتنا ضيق ولا يمديني أشتري ..

أم مشعل: طـول عمرك وأنتي تشترين من هناك ألحين ما عاد تعجبك اسواقنا..؟

"مشعل بعد مـا شاف لبس وتين و أناقتها أمـس حـسّ أنهم مقصرين مع أخته .. بالرغم من انه مـا تعود يعطي أحلام أي اهتمام من ناحية شكلها و ملابسها بـس وتين حرّكت فيه شيء وخلته يتحمـس ينفذ لها رغبتهـا"..

مشعل: خلاص أنا راح أخذك لسوق بعد صلآة العصــر ..

"ألتفتت عليه أحلام وهي متفـاجـأه منه .. أوّل مره مشعل يوافـق بدون نقاش": جـد والله؟؟؟

مشعل: أنا مـا تعوّدت أمزح معك عشان تسألين هالسؤال .. قلت لـك بعد صلآة العصر راح آخذك أنتي و أمل وأمجاد و تسوقوا على راحتكـم ..

"أبتسمـت أحلام لأنها فهمـت عليه .. و بخآطـرهـا": والله أنك جبتي رآســه يــا وتيـن !!!!!!!

(اللهم ياسامــع كل صوت .. وياسابــق كل فوت .. وياكاسـي العظام لحما ومنشرهــا بعد المــوت ..
أسالك بأسمــائك العظـام وباسمك الأعظــم الأكبـر المخزون المكنـون الذي لم يطلع عليه احــد من المخلوقيــن ، يـاذا المعــروف الذي لاينقطـع معروفــه ابدا ولانحصي له عددا ، فــرج عني يـا أرحـم الراحمين) ..


كانت وتين جالســه في مصلاهــا وتدعي والدموع مبللــه وجهها .. ماقد مرت عليها ضيقـه بحياتها كثر ضيقة الأسبوع الصعب اللي مرت فيــه ..
"خطبه + فحص + ملكـه" في أسبوع بدون مايعطونها فرصـه تفكر أو تستخيــر .. ورجاهــا كبير باللي عينه ماتنام أنه يهون عليها ويزيح همها ..


سمعت صوت ضربات خفيف على باب غرفتها وردت بصوت مخنوق: ميــن؟؟؟

: أنا فـارس.. ممكن أدخـل..؟

"مسحت دموعهــا بسرعه وهي تعتـدل بجلستهـا": تفضــل ..

"دخل فـارس وجلس جنبها .. وكانت أضـاءة الغرفــه خافته بس ما حـب يشغل الضوء عشان مايضايقهـا": تقبل الله طاعتــك .. عسـى ماتضايقـك جلستـي معاك بهالوقت ..

وتين: لأ عادي ..

"فارس وهو يعلق عليها يبي يضحكها": ياشينك لما تصيحين يصير خشمك أحمررر وعيونك تختفي .. تذكريني بننات الأنمي هذولا اللي يطلعون بالـtv ..

"أغتصبت وتين الأبتســامه": حرام عليك لهالدرجــه شكلي مو حلو ..

فارس: يمدحون ضحكتك كأنها الأنمي بعد .. أنتي بكل الحالات عيونك مختفيه سواء كذا أو كذا ..

"ضحكت وتين لا شعوريآ": هههههههههههه وش طرا على بالك الأنمي اليوم ..

فارس: كنت جالس عالـtv وأقلب بالقنوات وسرحت أناظر سبيس تون وتذكــرتك .. المهم وين مشوارنا اليوم ..

وتين: ناوي تطلــع..؟؟

"فارس بتأكيد": معـــــاك أنتي .. مارح أطلع لحالـي وبخاطري تغيريـن جـو بدل مانتـي حابسه نفسك بالتفكيـر والصيـاح اللي مارح يحرك شي ..

وتين: من جـد .. ودي افلهاااااااا وأرمي كل الدنيــا وراي ..

"فارس بمزح": آخذك للتحليـه عند قوم كدش .. نكـدش أنا وإنتي زيهم ونـروح بددتسـن جـدي وأحط لك أغنيـة طقاقــات ونرقـص على كيف كيفنا..

"ضحكت وتين بقوه": هههههههههههههههههههه كدش و ددسن؟ مايجتمعون..

فارس: أمس شفت واحد بحارتنـا مكـَدش ونـازل من ددتسـن عند البوفيه .. حسيته بدوي ويسمع بالكشخه ههههههههههههههههه..

وتين: يآآآآآي حمستنــي أطلع بخاطري أضحك والله ..

فارس: بعد صلاة المغرب تجهزي وراح نآخذ سعد معنا ..

: أرجــــــع ..

"صالح وهو يسوق سيارته و يكلم د/ رمـزي ومتفاجأ من طلبه": ليه أرجع .. أنا ألحين طلعت من الرياض وماباقي إلا كم ساعه وأوصل للشرقيـــه ..

"د/ رمزي بإصـرار": أرجع عشان ماتنصـدم أكثر يا صالح ..

صالح: أنصـدم بأيـش!! أنا رايح أتفاهــم معاه وأعتـذر منه لمتى نظل على هالحــال يعني ..

د/رمزي: بس عمر لســه زعلان ومايبغى يشـوف أي حـد عشان مايتـصرف بطريقه ما تعجبك .. صدقنـي هو خايـف عليك من أنفعالاتـه اللي ماهـو قادر يسيـطر عليها..

صالح: أنا راضي بأي تصـرف يجي منه بـس المهـم أنه يشوفنـي ويسمعنـي .. أنا متأكد راح.......

"قاطعه د/ رمزي": لا لا ياصالح .. أمانه عليك تسمع مني وترجـع لما يهـدأ عمـر .. أحسـن مايحصـل بينكم خـلاف أكبر يهـدم كل شي حلو بينكم ..

"صالح بقهر": عمر ليه يلومنــي طيب أنـا وش ذنبــي؟؟؟؟

د/رمزي: هو (كـان) يلومك بـس دحين أقتنع انو مالك يـد في اللي صـار .. عمر محتـاج يبعد عن الكُـل عشـان يرتب أولوياتـه من جديد بعدهــا صدقني راح يرجع أحسن من أول بكثير أتطمن ياصالح .. وأذا كُنت تحبـه بصـدق قـَدر الوضع اللي هـو فيه ..

"سكت صالح ثواني ونطق بأحبــاط": ماقـَدر وضعي عشان أقــَدره .. تعـودت عليـه ومـو بسهولـه أتحَمـل غيابـه .. أنـا أسبوع واحـد وأحسهـا على قلبـي سنـه أجل كيف أصبر لأكثـر من كذا؟؟
مابقى على زواجــي إلا شهــر وأحلفـلك بالله أنـي مو طايـق هالـزواج ولا مهتم فيه كثـر أهتمامي برضـــاه علي .. ما أتـصور نفسي أفـرح بدونــه ولا أتصور أعيش باقي أيامـي بدون ما أسمع رأيه وشـوره ..

"د/رمزي ويحاول يهدي منه": ماعليه ربنــا كاتب لكم تبعدوا لـخيـره منه .. حاول تنســاه واتفرغ لباقي حياتـك وأتأقلم بدونـه وأتـرك الباقـي للأيــام وشوف أيش راح يصيـر ..

صالح: وش أتـرك يارمزي .. أنا يوم قلت أبي أنسـآه كم يـوم!! لقيت كـل شـَي يذكـرني فيه .. أدق التفاصـيل أللـي ماحـد يحسب حسابهـا تلقانـي أتعـذب من داخلي لما أشوفها لأني أشوف فيها عمــر ..
حتى بزواجــي كنت أقول له/ ترا فرحتي ماتكمل إلا بزواجـك أنت معـاي .. وألحين أحس نفسي أنـــــاني لأني تزوجت وهو باقي عزوبــي ..

د/ رمزي: كل شي بالدنيــا نصيب .. ولا تلوم نفسك أكثر لأنك راح تتعب ولا تغير من الواقع شي .. دحين أرجع للرياض وأهتم بترتيبــات زواجك وحـرام تقـَصر مع أهلك أو زوجتك لأن ربي راح يحاسبك .. هادي أمانـه عندك ومسؤوليــه كبيره لازم تكون قدَهــا .. وأتمنى ماتكـون زعلـت من أرائـي لأنو من مصلحتـك والله ومـا أقصد أضايقك أبد ..

"تنهـد صالح وتكلم بهــدوء": ولا يهمـك .. راح أرجع للريـاض ألحين والله يجمع بيننا على خيــر ..

د/رمزي: آمين ** والله أني أدعي لكم من قلبي .. أقابلك على خير .. فمان الله ..




© ناظـر الحـزن × متبعثـر × بـ الملامـح والخفـوق
مـدري أواسـي خفـوقي ولا أراضـي ~ رغبتـك ~

أنت تتمـادى بغيابـك وأنـا | ضايـق / ومخنـوق |

+++++++++++++++++++++





"فـارس وهو واقف بوسـط الصالـه وينـادي وتين بصـوت عالـي": بسرررررررعه ياوتيييييييييييين..

"طلعت وتين من غرفتهـا وراحت لـه وهي تلبـس عباتهـا": وش فيك مستعجــل ..

فارس: مانبي نتـأخـر أكثر لأننا راح نرجع قبل الساعه 12..

"وتين وهي تحـط الطرحـه على راسهـا": أخذت بطاريــات لسماعاتـك أحتيـاط .. أخـاف تطفي عليك فجــأه..!

"ضـرب فارس على جبهتـه": يووووه ألحمدلله أنك ذكرتينـي عشان ما أتوهــق بعد .. أبـروح أجيبهـا بسرعه وأرجع ..

"طلع فارس ودخل بعده أبو سطــام وهو يناظرهـا ومبتســم .. صـَدت بضيق تتحاشــى تواجهـه مع إنه أبوهـا وغاليهــا بس (الكَـف) الأول بحياتهــا مو قادرة تنساه ولا هو حـاس بحجم الجـرح اللي فيها..
قطع ضيقتهــا ببوســه على راسهـا كانت لاشعوريـآ منـه وتـم يناظرهــا بحنـان .. خنقتهــا العبــره وهي تسمع كلامــه"..

أبو سطام: والله يابنتـي ان عيوني ماذاقـت النـوم لي أكثــر من أسبـوع ولاني راضـي عن اللي سويتـه وياجعل يدينـي الكســر أن كان مديتهـا عليـك مـره ثانيه .. بس هذا كله من خوفـي وحرصـي على مستقبلك ..
ما أبيك تبعديـن لـقبيلــه ماتربطنـا بهم غير الجيــره!! ولا أبيك تبعدين لـديـره بعيده عن أهـلك لأننا مانصبـر عنك .. لكــن مصير كل بنت تـروح لبيت زوجها وتسكـن معـاه وتتَـحمـل كل شي عشان ربـي يرضـى عليها من رضاة زوجهــا .. وولد العــم مهما كان يصونـك ويحفظـك ويحترمـك وأنـا متأكد أن مشعل مارح يقصــر معك .. وصدقيني لو اني شايف عليه عــذروب واحد والله كان رفضتـه ولا علي منه ومن أهلــه .. بس مشعـل محترم وعاقـل والكل يشهـد له بأخلاقــه ..

وتين: ...................

أبو سطام: أذا أنتي زعلانـه لأنك بتتركيـن هالبيت والله أن زعلَــي أكثر منك ولو بكيفـي كان خليتك عندي العمـر كله مدللــه وعايشـه بعـز أبوك ولا فكرتـي بالزواج وطاريه لكـن نصيبـك ما نقدر نرفـض ..

وتين: ................

"فتح أبو سطام بوكـه وطلع من 300 ريال وحطها بيدهـا": هاك يابنيتي أشتـري بهالفلــوس اللي نفسك فيه وإذا تبيـن أكثر عطيتك .. أهم شي أطلعـي مع أخوانـك بدل جلسة البيت و استانسي بهالعطلــه الطويلـه ترانا للحين بأولهــا ..

"وتين بهمس": أن شاء اللـه ..

"دخل فارس الصالــه ووقف مصدوم لما شاف جـده واقف مع وتين .. خـاف أنه يكون جاب طـاري للموضوع وضيق صدرها وهي مو ناقصـه ضيقـه!!" ..

أبو سطام: أنتبـه لخالتك يافارس .. ولا تتأخرون ..

فارس: أبشـــر ..

"طلع مع وتين ومشوا لين باب الشـارع وهو يسألها بصوت واطـي": وش قالك جدي ..؟؟

وتين: بعدين أقولك مالي نفس أتكلم ألحيــن .. إلا سعد وينه؟؟

فارس: سبقنــا للسياره من الحمــاس ..





^^^^^^^^^^^^^^^^^^^^^^^^^^^^^^^^^^




كانت صفــاء جالسـه تكلم هديل ومو مستوعبــه الكلام اللي تسمعه": من جدك أنتي..؟؟؟

هديل: أجل من عمـي!! والله أني صادقــه ما أكذب ..

صفاء: طيب متى جت زوجة خــالك تخطبك لولدهــا..؟؟

هديل: أقولك لك اليوم العصـــر.. وش فيك تنحتَـي!

صفاء: وأنتي موافقــه؟؟

"هديل بحمــاس": أكيد موافقه .. من قدي راح أسـافـر معاه لـ أستراليــا عشان عنده بعثه هناك .. تخيلي عاد بحياتي ماطلعت من الرياض وفجـــــأه (أستراليــا) والله خايفه يصير عندي خلل بالشخصيــه ههههههههههههههههههه ..

"سكتت صفاء ثواني ونطقت بضيق": هديل انتي مستوعبـه أنك راح تتغَــربين عن أهلك وأحبابـك .. الـزواج بحد ذاتـه شيئ يخَـوف ولازم تفكريـن مليــون مره قبل ما توافقين فما بالك ببعثــه تروحين ولا ترجعين إلا بعد شهور أو سنوات بعد ...

هديل: اللي ربي كاتبه راح يصير مانقدر نعترض على القـدر .. وترا ولـد خالـي رجال ماعليه كلام و الكل يمدح فيه وماسمعـت عنـه إلا كل خيـر بـس إلى الآن ما عطيت أهلي الموافقه التامـه لأن لسه ماصـار شيئ بس حبيت أعطيـك خبر أنتي ووتين وأستشيركم بصفتكم صديقاتي ..

صفاء: ...................

"هديل بمزح": حسافــه .. راحت عليـه الأطخم سطـام أخو وتين على أساس أني متـرززه أمس عند أمـه ما دريت أن راح يقوم حظـي وأنخطـب لـ غيــره هههههههههههههه .. عالعموم الله يوفقـه ويسعده يــارب ويلقـى أحسن مني بعد ..

صفاء: ...............

هديل: ألــــو .. صوفي أنتي معاي ..

"سمعت صوت شهقات وعرفت أن صفاء جالســه تصيح.. نادتها بصوت عالــــي": صفاااااااااااااااء لا تصيحيــن ترا والله أزعل عليك!

"صفاء وهي تتكلم بصعوبــه ومازالت تصيح": مو معقولــه ياهديل تروحون أنتي ووتين وتتركونــي .. وحده بأستراليـا ووحده بالقريــات ولا ألتقي فيكـم أبدآ ..

هديل: نصيبنــا ياصفـاء .. لو بيدَنـا والله كان ماطلعنـا من الريـاض للعمــر كله .. محد يحـَب الفـراق والــوداع بس هذي الدنيــا تسيرنــا ومو بيدنـا نختـار ..

"صفاء وهي تمسـح دموعهـا": أحَـس مابقى لي احـد .. كل شيئ أحَبــه ضـاع مني وآخرتهـا أنتي ووتين!! حـرااااام والله أنـي أتعذب من داخلـي ومحـد حـاس فيني ..

هديل: والله اننا حاسـيـن فيك وندعـي لك بأن ربي يعطيك على قد نيتـك .. وانتـي لا تقصــرين بحقك نفسـك!! أنسـي الماضـي وعيشي حياتـك من جديد .. ترا مايصلـح تدفنين نفسك وسـط همــوووووم والعالم حولك عايشــه حياتها ومرتاحها ومبسوطــه .. أنتـي مو أول بنت يضيع نصيبها للغيــر .. ألـف بنت تتمنـى وتحلـم وترسـم لنفسها مستقبل مع شخص تتمنــاه بس تنصدم بالواقــع ويتبخــر كل شي بسبـب الأهل والمجتمع يعنـي شي فوق طاقتنـا وقدراتنــا ..

"صفاء بحسره": تدريـن مع أن متعب مو من نصيبـي بس والله أني أغليــه ومانـي قادره أنســاه ..

"هديل بعصبيه": لأنك خبلــــه!!! الرجال داس على كرامتـك المفروض تدوسينـه بكبــره ولا تهتميـن لـه .. من شـوي وش أقولك؟؟ يابنت قـوووومي صحصحــي الحيــآه مااااااااااشيه ماوقفت على متعب وغيره ..

"صفاء ببرود": طيب لا تصرخيـن خلاص فهمت ..

هديل: لأ مافهمتـي ولا استوعبتـي .. ترا مابي أسافـر لأستراليــا إلا وأنا متطمنه عليك أنتي ووتين بأذن الله ..

"صفاء بأستهزاء": مادرينا يا وليــة أمرنــا .. شكلك مشيتي لأستراليــا ومانتي مشاوره أحد ..

"هديل بأستهبال": رتبت شناطي خلاص بس باقي آخذ التذكـره وأنحاش مع زوجي .. بالله وش رايك بهالكلمه (زوجــي) أحسها ثقيله على لساني هههههههههههههههههه ..

صفاء: أقووووول أقري المعوذات وحطي راسك ونامـي .. وطمنيني وش يصير معاك أول بأول ..

هديل: أكييييييييد .. بس بالأول أكلم وتين وأبشـَرهــا .. يالله طســي .. بااااااي ..

: ماااااايرد علي مااااااااااااااايرد ...

"وتين وهي ترمـي الأكيـاس في الأرض وتجلـس على سريرهــا بتعـب": يمكن جالـس مع أصدقـاءه بالمقهـى أو نايـم عشان كـذا مايـرد ..

ناديا: من الظهـر وأنا أتصـل عليه أبي اتطمـن إذا وصـل للشرقيــه أو لأ .. أنشغـل بالي معـاه ..

"أنصدمــت وتين وسألتها بشك": صالح سافـر عشان عمـر..؟؟؟؟

ناديا: أيوه أمـس قـَرر يسافـر ويتصالحـون .. مايبـي زعلهـم يطَــول ليـن يوم الـزواج ..

"ابتسمـت وتين وأنبسطـت لأنهم راح يرجعون لبعض .. ردت بحمــاس": يعني عمـر راح يحضر زواج صالح؟؟ واااااااااااااااااااااااااااو مـو مصدقــه والله .. يـارب يـارب يستقر هنا ولا عاد يسافـر لأن الرياض ظلااااااااام بدونـــه ..

"ناديا بجديه": وتين وش فيـك؟؟ ترا أنتـي مخطوووووبـه مايصلـح تتكلمين عنه بالطريقـه هذي ..

"تلاشت الأبتسـامـه عن ملامـح وتين وسكـتت و هي منحرجـه وعجزت تتكلـم .. بعد مشوارهـا مع فـارس وسعد اليـوم ومع الضحـك والسـوالف والأستهبـال معهم نست كل همومهــا ونسـت أنها مخطوبــه وظَـل هالشعـور فيها ليـن اللحظـآت هذي اللي سمعـت فيها طـاري عمـر"..

"ناديا بأرتبـاك": معاي أنتظـار من صلوحي .. أكلمك بوقت ثاني ..

"قفلت وتين وأنفجــر بموجة صيآح جديــده .. ماقـدرت تمسـك نفسها وتحـس أن الدمـوع صارت عـاده عندهـا ولاتقـدر تتركهــا لما ربي يفرجهـا"..





ـــــــــــــ




ناديا: أنت وينـك..؟

صالح: أنا جالس ببحــر الرياض لحالــي .. أفضفـض له وأحـَس كنـه طفـش منـي .. ينافــخ علي بعجاجـه اللي أعمـى عيونـي ..

ناديا: صلوحي مـو وقتـه تمـزح .. قولـي الصراحــه أنت جالـس مع عمر ألحيـن؟؟؟

صالح: أي عمـر .. أقولك بالرياااااااااااااااض ماطلعـت منها ..

ناديا: لييييييييييييه؟؟؟

صالح: رمـزي كلمني وقالـي أن عمر مايبـي يقابل أحـد .. ونصحني مـا أسافـر لما تهدآ الأمــور ويرتـاح ويطيـح كل اللي براسـه ..

ناديا: أوووب أووووب وش فيه عمـر كذا زعلــه شيـــن .. قسم ماله داعي هذا بدل ما يرحب بزيـارتك له ويقَـدر لك موقفك الحلـو ..

صالح: المهم لا تحشَـيـن بصديقـي تـرا ما أسمـح لك ..

ناديا: أقووول طلعنا من سيـرة عمـر عشان ما أحَـش فيه أكثر ** قاااااهرنـي والله ليـه يسوي فيك كذا..؟؟

صالح: سولفـي أسمعك أحـس طفشـت وأنا أسمـع الهــدوء ..

ناديا: أنت وين جالـس؟؟

صالح: بالبــر اللي قريب ........
"سكت وقال بذهــول" تصدقيـن أني بالبــر اللي بالخـرج يعني قريب منك حيييييييل .. من الظهـر وأنا جالس لحالـي مارجعت للبيت ..

"ناديا بحمـاس": ياحيااااااااااتـي .. يعني أنت قريـب لـي .. طيب شرايـك أجيب لك شـاي وقهـوه ونجلـس نسولـف لين الفجـر ..

صالح: والله فكره بس تعالـي لحالك ما معاك أحد ..

ناديا: شلـون أجي لحالي يعني أسـوق سيـاره مثلآ ؟؟

صالح: ليـه تخافيــن من السواقـه يا أبـو النــود .. ماهقيتهــا منك والله صايـره شخصيتك ضعيفـه بالمــره ..

ناديا: لا ياحبيبي .. أسوق أحسـن منك بس أنا خايفـه منك أنـت مالك أمـــان ..

صالح: أهاااااا .. شكلك للحين عايشه رعب أمس .. عاد أني مـَؤدب بس أهَـددك من بعيد لبعيد ..

"ضحكت ناديا": ههههههههههههههه تسوي نفسك بريئ ترا مولااااايق عليك ..

صالح: يعني أنا شريــر؟؟ هيَـن يانـدوش .. ترا ماباقي إلا شهــر على الزواج وتشوفين وش أسَـوي قسم بالعجره على رأسك .

"ضحكت ناديـــا ضحكـه أقَـوى وكملت سوالف وأستهبال مع صالـح لين الفجــــر"..

وبـعد مــــرور شهــــــــر







يوم الأثنيــــن

21 رجـــب



"دخـل أبو سطـام الصالـه وهو مستعجـل وينـادي فـارس": فاااااااارس .. يا فااااااااارس ..

أم سطام: راح يوصـل الكوافيـره وزوجهــا لشقة أخـوك أبو مشعل .. ضيَعـوا البيت وأتصـل مشعل على فـارس يطلبه يوصلهـم ..

أبو سطام: ياحـووول هذا وقتـه .. أبيـه يـروح معاي للمطعـم نشوف وش سووا العمـال بالذبايح ..

أم سطام: فارس أن رجـع يبي يروح لشقـة عماتـه يودي لهم طلباتهـم بعد .. مسيكيـن هالولـد كـَـدوووه كَـد الحمــار من امـس ليـن اليـوم..

أبو سطام: المفـروض صالح يقابـل باقي تجهيـزات العـرس ويتركنـا نتفرغ لضيوفنـا .. هالولد سفيــه عجزنا عنه صـار له شهـر جالس ومرتـاح ولا يدري عن شي ما كأن اليـــوم عرســــه..!!!!!

أم سطام: وش أسوي فيه عجزت وأنا أكلمــه ..

أبو سطام: ألحين هو وينــه؟؟ وسطام وينه بعد؟؟

أم سطام: صالح نايـم و سطام راح مع ناصر ولد اختي للقصر عندهم كم شغله ويبون يخلصونها ..

"أبو سطام وهو معصَـب": قومي صحَــي ولدك وخليــه يتَـجـهـز لا تروح عليه نومـه بعد ويصرين العـرس بدون معرس ..


"طلع أبو سطام ودخل سعد يفحـط بأستهبــــال": يماااااااااه عطيني خمسـه ريال أبي أجيب ثوبي وشماغي من المغسلــه ..

أم سطام: روح خذ من أختك وتين .. ماعندي ولا فلس ..


"راح لغرفة وتيـــن وهو يكمل تفحيط وفتح الباب بقوووووه ويناديها .. ما سمع إلا صوت صراااخها وهي تطرده برااا لأن الكوافيره واقفه تزين شعرها .. أرتبك وسكر الباب وظل واقف يناديها .. فتحت له الباب وهي معصبــه"..


وتين: مو عيـب عليك تدخل بدون أحـم ولا دستـور..؟؟

سعد: مـا دريت أن عندك أحد ..

وتين: خلاص روح ولا تجي لغرفتي فاهم!!

سعد: لحظه أبي خمســه ريال ..

وتين: عقابآ لك مارح أعطيك .. روح خذ من أمي ..

سعد: ياليييييل ما أطولك .. هي قلطــه؟؟ أمي ترسلني لك وأنت ترسليني لها.. ياخي عطيني وخلصيني ..

وتين: ماااااااابي .. روح أبي أكمل تسريحتي ..

"سعد بقهـر": أن شاء الله تخـرب .. "صـاح بصوت عالـي" يااااكوفيـرااااااااااا خربي شعرهااااا ما أوصيــك ..


"سكـرت وتين الباب وهي تضحـك على أسلوبـه .. رجعـت جلسـت عل الكرسي بهاللحظــه رَن جوالها وكان المتصــل (مشعــل) .. ناظـرت بالشاشه ورمت الجـوال على التسريحـه بأهمـال بدون ماتـرد .. صـار له أكثر من أسبوعيـن يحـاول يكلمها بس هـي رافضـه"..


روميانا: ازا بدك نوقَـف شغل وتحكي بالتليفـون .. عادي جدآ ما عندي اي مانع ..

وتين: لا أرد بوقت ثاني ألحين مو فاضيــه أرد ..

روميانا: باين عليكي أويي (قويـه) وما بتعطي أهتمامك لأي حدا ..

"وتين بتعجب": ليــه؟؟

روميانا: تصَـوري أنو المتصل أنسـان عزيـز على ألبك وبتحبـي تسمعـي صوتو .. شي طبيعـي بتقولي لي/ بليز رومـي دقايـق بس أحكي معو ..
أما أزا كان مابيعني لك شي بتتصرفـي هيك لأنو مابتهتمـي فيه ولا بيهمك أتصالو ..


"سكتت وتين وهي تتأمـل بكلامها ..!!

هي صادقـــه ..

دايمآ عواطفنــا تتَـحكم بتصرفاتنــا حتى بالأشيــاء الصغيــره مثل الأتصــالات والمسجــات ..
أتصــال من صديقــه يختلف أحساسنـا فيه عن أتصــال من زميلــه ..
وأهتمــامنــا بالسؤال عن اللي (نحَبهــم) يختلف عن اللي وجودهــم (هـامـش) من حيــاتنــا ..

ليــه دايم مانلتـفـت ونفكــر بأتخـآذ منطقــه وسطــى ومحايـده بين خياريــن!!!!

نحتار بين (الأبيـض أو الأســود) .. وننســى أن فيه لون وسط مهضوم حقه وهو (الرمـادي) ..

نحتار بين (الـحُـب والـكُـره) .. وننســى أن فيه مشآعــر وسطـى وهي (التسامـح والتعاطـف والأهتمـام والتقبل الآ مشــروط!!)..

نحتار بين (الخيــال والواقــع) .. وننســى أن الخيــال هو القَـوه والدافـع للواقــع ..

نحتار بين (الفشــل والنجــاح) .. وننســى أن الفشــل هو بدآيــة النجــاح ..


ليــه مانترك سياسيـة الأختـلافــات ونعيش بالمفاضــلات..؟؟

الأفضـل أني أجمـع بين الأبيــض والأســود عشآن أعيش الحيــآه بلون رمـــادي ..

وأحــب وأكــره عشآن أتعَـلـم التسآمـح والتعاطـف والأهتمــام ..

وأحلـم وأتخَيــل عشآن تتقـوى علاقتــي بالواقــع ..

وأجــرب الفشــل عشآن تخلـق لي فــرص كثيره للنجــاح "..





//////////////////////////////////





مـَر الوقـــت .. وصـار الكــل موجود بالقصــر ..

والفرحــه مرسومـه على ملامح الكــل إلا (صــالـح) ضآيقـه فيه الدنيــا لأن عمــر مو موجود بليلـة زواجـه ..

ماقصروا معاه أصدقــاءه (أبو عطـا وأبو طلـق ودلـي) ووقفوا معاه لين لحظـة دخولـه للقصــر إلا أن مكــآن عمر خالي محد يملآه حتى بغيآبــه..





© النّـاس .. تسـأل عنـك * وتقُـول: وينَــه ؟!
وأسكــت .. وفِي وجهِــي [بقَايَـا ابتِسآمَــه]

خليتنِـي بِيـن .. القَـلَـقْ والسكِينـَه ..
الله يعَـدي غِيبتــكْ بـ السلآمَــه ©



"ابو عطـا وهو واقـف بجنب صالح ويسألـه": وش قالـك الرجـال اللي سلَـم عليك من شـوي؟؟

"نطق صالح بثقـل": يسألني عن عمــر .. أستغـرب أنه مو موجـود اليوم ..

أبو عطـا: على فكره أمـس أرسلت له مسـج ووصَيتـه يحضـر حتى أبو طلـق وشابـوره أرسلوا له بعد لأنه مايرد على أتصالاتنــا .. وان شاء الله يحضــر ويبَيـض الوجه ولا يكسر بخاطــرك ..

صالح: أن شـاء الله ..

"أبـو عطـا بحمـاس وهو يناظـر لفرقـة السامـري": أبي أروح أرقـص مع الشبـاب نبي نفلهااااا بزواجـك يا بو صلـوووح ..


"راح أبو عطا وصـار يرقــص مع أبو طلـق وشابـوره وفـارس وسعـد .. صالح لما شافـه يرقَـص جلس يضحــك عليه لأنه تذَكـر شكل عمـر وهو يقَلــد رقصــه دايم" ..




ــــــــــــــــــــــــ





وفي قسم النســـاء ..


"كانت وتين جالسـه مع صديقاتهـا هديـل وصفــاء وتعرفَـهـم على عمَـاتهـا": هذييييييك اللي لا بسـه فستان (بنَـي) عمتي قمــراء مررره عسـل وطيبـه .. واللي لابسه فستان (أسـود) عمتي رفعــه عصبيـه شوي أخـاف منها .. وشوفـي ذيييييك اللي تـرقـص مع أحـلام هذي مهــا بنت عمتي رفعــه ..

صفاء: قمـراء ماعندها بنات كبار صح ..

وتين: كلهم مبزره بالأبتدائــي ..

صفاء: اممممم تصدقين حلو فستــآن أحـلام وكلها على بعضها طالعه كيـوت ..

وتين: أيـوه ماشاء الله عليها تعلمـت كيف تسـوي لنفسهـا ستايــل يناسبها ..

"هديل وهي تـمـد يدهـا لوتيـن وصفـاء وتسألهم بدلـع": يمدييييييكـم على الدبلــه الأستراليـــه!!

وتين: ههههههههههههههه أشتغل الهيــاط عندك .. حتى الدبلـه شبكتيها بأستراليـا غصب ..

هديل: ماني مصدقـه أني بســافر لها ههههههههههههه ..

صفاء: مررره نعومــه .. تتهنين فيها يارب ..

وتين: تهَبـل على يدك .. باين على خطيبـك أن ذوقــه حلو ..

هديل: لازم يصير ذوقـه حلـو لأن هديـل اللي راح تلبسها مو أي أحد ..

صفاء: أنتـي كل شيـئ عندك بالقـوووه مافيه تفاهــم ..

هديل: ههههههههههههه أخواني يعلَـقـون علي يقولـون / أذا هـرب لقـاره ثانيـه وتركـك بأستراليـا خلَـي روحـك رياضيــه ولاتزعلين لأنه ما ينــلام فيك ..

صفاء: هههههههههههههههههههه..

وتين: إلا ماقلتـي لـي تكلمينـه وإلا باقـي بينكم حياء وخجل ..

هديل: مو بكيفـي ياحبيبتي .. مع أن أبـوي ماعنده مانــع بس أخوانــي رفضــوا لأن الخطبـه راح تطول لأكثـر من سـت شهـور .. عاد ودَي أتعـرف عليه بس ما للطيب نصيب ..

وتين: سبحان الله .. ناس حاصل لهم ورافضيـن .. وناس بخاطرهـم بس غيرهم رافـض!!

هديل: أنتي للحين ساحبـه على مشيعل؟

وتين: مالي خلق له .. يمكن بعد عـرس صالح أكلمـه أشـوف وش عنده من علوم ..

هديل: علـومـن سنعـه بأذن الله ..

"صفاء وهي تضـرب وتين بكوعهــا بأرتبــاك": شوفـي بنات جيـرانك داليا وريناد ..


"ألتفتت وتين ولما شافتهـم تسارعـت دقـات قلبهـا وحاولـت تقوم عجــزت ** حسَـت رجولها ثقيلــه ومو قـادره توقـف .. وجعهـا قلبها وجاهـا أحســاس عجزت تفســــره!!!!"..

"صفاء وهي ماسكه يدها بذهول": وش فييييييييييييك؟؟

"وتين بتعب": مدري .. أحس رجولي ترجف وعاجزه أوقـَف ..

"قامت هديل ومسكت يـد وتين الثانيه": بسم الله عليك .. هذي عين صابتـك تـف تـف تـف تـف عليك ..

"صفاء وهي تضرب هديل بخفه": بس أنتي غرقَتـي البنت سعابيــل .. وتين حاولي تقوميييييين ..

وتين: ما أقدر ياصفــاء ..

هديل: عطيها كأس مويـه أبي أروح أنادي أمها ..





ـــــــــــــــــ





وقَــف (عمــر) عند بوابــة القصـــر وهو يتلَفــت بهـدوء يناظــر بوجــوه النـاس ويَـدور على وجـه الغالــــي اللي جاء عشــــان خاطــره ..
شاف صالــح من بعيد جالس على الكــرسـي وحولــه أخوانــه وعيــال عمه .. تحَجـرت الدموع بعيونــه لأنـه أشتااااااااق لـه حيـــل ..

حاول يكابر .. حاول يصبر .. عجز قلبه وعقله يقاوم صوت الماضي الحلو اللي بينهم .. صوت الذكريات والشوق والحنين ..
تخلى عن موقفه وصار يحسب الأيام والليالي ينتظر هذا اليوم عشان يحضر فرحة أخوه و صديقه و نصفه الثاني و هو شايل أعتذاره بدون نقاش .. و بدون صراخ .. و بدون دموع ..

و بصمت طويل تم واقف يتأملــه ونسـى يدخل ..




© يا (صالـح) من شفت زولــك بينهم روَح خيالـي
يقطع بحور الزمـان الاوَلـي .. عرضـه وطولـه

قمـت اهوجـس واتذَكــر طيشنا ذيـك الليالـي
يوم كنَا صغـار ... تحكمنـا براءات الطفولـــه

يا صالـح .. و(الأربعه وعشرين) مرَت ياظــلالي
قـدر الله والسنيـن بطبعهـا دايـم عجـولــه

يا صالـح .. وانت الوحيـد اللي يعرف ان ضآق بالـي
قبل ما أشكــي .. قبل ما دمعـي يبـادر في هطولـه

يا صالـح وان شفت (دمعـي) يوم عرسـك لاتبالــي
كل ما في الامـر فـرح .. ما قدرت انطق واقولـه ©



"فارس وهو فاتح عيونــه عاللآخـــر ومو مستوعب اللي قدامــه": عـــمــــــــــــــر!!!!!!!!!!

"أبتسم عمـر وهو يسلم عليه بثقـل": هلا فارس كيف حالك ..

"فارس وهو يناظـره بحيـره": بخيـر .. أنت متغَـير ياعمـر والله أنـي ما عرفتـك إلا من جسمك وإلا وجهـك مو نفسـه الوجه اللي أعرفــه ..

"كان وجه عمــر نحيـف وخـدوده ذبلانــه .. ومسَوي سكسـوكـه عشان يغَيـر من منظـره شـوي وهذي أول مرَه يسويهــا عشان كذا ماعرفـه فـارس ..
رجع يناظــر بصالح يتأملــه وهو مازال مبتسـم .. يحَـس الموقف صعب عليـه وxxxxx بأي كلمـه يبدآ لما يوقف قدامــه"..

فارس: تفضـــل ..



"مشى عمــر بجنب فارس متجهــه لصالــح .. كان صالح يناظـره من بعيــد ويتجهـز يوقَـف عشان يسلَم عليه يحسبه ضيــف لأنـه باقي ما ميـز الملامــح ..
وقف عمر قبالــه وهو يمد يده يصافحـه" ..

عمـر: مبـروك يابو صلوح ..

"أستوعـب صالح وصــرخ بأسم عمــر بصوت عااااااااالــي وهو يحضنــه بقوووووووه ويمسح على ظهره": عـمــر .. جابك الله لي يالغاااااااااااالـــي ..

"عمر ومازال حاضنـه": ســآمحني يابو صلوح والله أني مقصــر معك .. أعتذر منك وأعترف بخطــآي ..

صالح: والله أن فرحتي ناقصـــه بدونك واللــــــه!! وماني زعـلان ولاشـئ .. جيتَـك تسـوى الدنيــا ومافيهـا ..


"سطـام وسعـد وفـارس وآقفيـن بجنبهم ومبسوطيـن لأنهم رجعــوا لبعض وهـم أكثر أشخـاص حسَـوا باللي فيهـم ..
جـو أبو عطـا وأبو طلـق وشابـوره وهم مسرعيــن ووقفـوا معهم وهم يصفقــون ويصفروووون ويأشـرون لفرقــة السامري تقرب لهـم" ..

"سطام وهو يسلم على عمـر": الحمدللــه على سلامتك ياعمــر ..

عمر: الله يسلمك ..

"سلم عمر على الشباب وهو يضحك على حركاتهم ** كان أبو عطــا يرقص رقصته اللي دايم يعلقون عليها هو وصالح وأبو طلــق يتمايل مثل العرابجــه وشابــوره يطق رقبـه بحمـاس"...

"أبو عطا وهو يأشر للفرقه": غنـوا شوط خاااااااااااااص لصالح وعمـر ..


"أبو مشعـل وهو يمسـح على لحيتـه ويناظرهـم بإستيـاء": وش بلاهم متكَـوديـن حول صالح؟ ومن ذا الرجال اللي معه؟

مشعل: هذا عمر ولـد جيرانهـم .. الظاهر إنـه وصـل من السفـر ومبسوطين فيه..

أبو مشعل: شباب فاضيين ..


"أبو سطام كان جالس مع رجــال بآخـر القصــر يسولف معاه وأنتبه للزحمـه حول صالح وراح يشوف وش القصــه ..
قَـرب لهم وهو يعدل بشتــه ولقى عمـر واقـف بجنب صالح ويسولفون بحمااااس ويضحكــون .. أنبسـط لما شافهم وراح يسَلـم على عمــر اللي من شـاف أبو سطام ذبلت أبتســامته وبالقوه حب على رأســه من باب الأحتـرام لـه"..

أبو سطام: الحمدللــه على سلامـتــك ياولدي .. وشلونك عساك طيب ..

"عض عمــر على شفايفه بدون مايــرد............"




© تدري متى (العبـرة) تجي غيـض و تحير ؟
وأحسّها بحلقي سُـواة .... / الـقــزازة /

لا جيت تنشدنـي عن ** الحـال و نصـيـر
مثل : القتيـل " و " قاتلـه بـ الجنـازه ! ©



"جلس ابو سطام بجنب أخوه ابو مشعل وهو مازال يناظـر عمــر بحنان وبخاطــره": والله أنك رجـال شهم ياعمـر وتستـاهل كل الخيــر وكنت أتمنــاك لبنتي وتيـن بس العادات والتقاليد أكبــر مني ومنك ..
وإلا أنت مافيك عيـب واحد يخليني أرفضـك والله يشهد بمعزتـك وغلاتـك عندي وأن جيَتـك للزواج فرحتني أكثر من عيالي .. يــارب أنك تسامحني كانـي ظلمتــه بدون ما أدري .. يــارب عفوك ورضــــاك ..





************************




: وتيـــن .. أرتحتــي؟؟

"وتين وهي تحط كـوب المويــه على الطاولـه": أيـوه الحمدللــه ..

"هديل وهي واقفـه وراء وتين وحاطـه أيدينهـا على كتوفهـا": يعني خــلاص نـروح نرقـص أنا وصفـاء ونخليك جالسـه مع ريناد وداليا ..

"أبتسمت وتين": ياعمـري عليك .. لا تشيليـن همَي روحي أنبسطـي ..

هديل: ياللــه باي ..

"راحت هديل مع صفاء وألتفتت داليـا على وتين": ماشاء الله عليهم صديقاتـك قلوبهم حلـوه .. إلا أنتي وش فيك كذا فجــأه تعبتي ..؟

وتين: ما أدري .. الظاهر من كثر ضغـط التجهيزات للزواج بالأيـام اللي راحت .. تعرفين عاد مافيـه غيري بهالبيت حتى ماعندي أخت كبيره تساعدني ..

ريناد: وتين .. صالح راح يدخل بالزفــه مع ناديا؟؟

وتين: لأ .. حاولت أقنعه مارضى .. يقول لو أني عزوبــي كان دخلت أترزز قدام الحريم بس خلاص صرت ألحين متزوج!! "قالتها وهي تضحــك" ..

ريناد: ههههههههههههههه يمااااه منهم الشباب مايتركون حركاتهم .. أتَذكـر أخوي عمـر في زواج عبد العزيز دخل بالقووه بس عشان خاطر أمي .. يستحي مره مو من أهل الترزز ..

"تنهدت وتين وسكتت ثواني وبخاطرها تسألها عنه أذا حضـر الزواج أو لأ .. بس ترددت وخافت يفهمونها غلط .. فكرت تسألهم بطرقه غير مباشره": مين جابكم للـزواج؟؟

"ريناد بعفويـه": عمـــر .. اليوم العصــر رجع من الشرقيــه عشآن صالح ..

"وتين كانت حاسـه أنه موجـود من لمَا شافـت البنات وأحساسهـا مـا كـذب .. ردَت وتحاول تخفـي ارتباكها": ألحمدللــه على سلامتـه ..

"انقذهـا من الموقف صوت عمتها قمـراء وهي تناديهـا .. ألتفتـت عليها وهي توقف وتأشــر لها تجي .. وقفت قمراء عندها وسلمـت على داليـا وريناد" ..

قمراء: ليـه ماتروحين ترقصين مع البنات على المنصــه؟؟

وتين: ماعليه ياعمتي والله تعبت وقلت أرتاح شوي ..

"قمراء وهي تمسك خدودها": سلامتك من التعب .. أقري على نفسك يابنتي لا يحسدونك الناس .. بسم الله عليك قمـر يمشي على الأرض ..

"أبتسمت وتين بمجامله": تسلمين ..

قمراء: تعالــي معاي أبي أخلي الطقاقـه تغني بأسم بمشعــل وترقصيـن .. نبي نعوض الفرحـه بخطبتك اللي ماحضرناها ..

"توهقـت وتين وحاولت تصرفهـا": رقصـت بأسم أبـوي وأخوانـي .. يكَفي ياعمتي ..

"قمراء وهي تسحب يدهــا": باقي زوجــك تعالي ..

وتين: أستحـي ياعمتـي والله أحرااااااااج ..

"ما ردت عليها قمــراء وأخذتها بالقَـوه للمنصــه .. ألتفتت داليا على ريناد وقالت بضيـق": والله ماني مستوعبـه أنها بتترك الرياض وتسكن عندهـم .. أحس أنها مستحييييل تتأقلم أو تتغيـر مع ظروفها الجديـده ..

ريناد: اللي غيَـر أحلام يغيرهـا .. تذكرين كيف كانت أول ماسكنت في بيت عمها؟؟

داليا: أيوه أتذَكـرها .. بس الشخص ممكن يتغير للأفضل مو للأســوء ..

ريناد: ماتدريـن يمكن راح يطيـر فيها مشعل ويمشي على هواهـا .. أذا بالملكــه شوي ويآكلها بعيونـه من أعجابـه فيها أجل كيف بعد الـزواج؟؟؟..

"رفعت كتوفها داليا بحيره وتمتمت": ممكن .. ليش لأ.......؟




"غنَـت الطقاقــه بأسم مشعــل ورقصــت وتين لحالهــا وتحس العيون كلها عليهـــا ويصفقون لها بحمـاس ويزغـردون وهي تبتســم غصــب ومن داخلها ودَهـا تنفجــر من القهــر لأنهم مايدرون عن اللي فيها وبنظرهم أن كل من أبتسـم ورقـص مبســوط وهذا عكس شعورهــا بهاللحظــه ..
رقصوا معها أم مشعـل وأحـلام وعمتها قمــراء .. ثوانــي و تركتهـم بدون ماتكمل رقــص وراحت تتخبـى وراء صديقاتها هديل وصفـاء "..

هديل: وتينوووووه كملي..

"وتين بأستياء": بالله بس فكَينـي .. خليهم يرقصـون على أسم ولدهم براحتهم ..

"قربـت لها عمتها رفعـه وهي عاقـده حواجبهـا وتتَكلـم بخشونـه": لييييييييييه مارقصتي..؟؟؟

"وتين وهي ماسكـه يَـد هديـل وترد بأرتبـاك": أستحـي ياعمـتي ..

"رفعه وهي تسحبها بقووووه": أمشي بس لـو تستحيـن كان مارقصتـي من البدايـه..

"وتين وهي تفك يدها بخـوف": مابي أتركيني ..

"رفعه بدون نفس": بكيفك ..

"صدت وهي تتأفف وتتمتم بقهــر": أففف مـدري ليه من تشوفنـي لازم تنكــد علي بتصرفاتـها ..

"صفاء وهي كاتمه الضحكه": خلاص راحـت .. أطلعي ولا تخافيــن ..

"هديـل وهي تصفق وتتمايل بحماس": بناااااات تنَكــس عاشووووا أيواااااااااااااه ..

وتين: حمستينـي يابنت بس أنتظـري يخلص شوط مشيعـل عشـآن نتَكـس كلنااااااا ..

وبعد ســـاعــات ..

"سطام وهو يهمس لصالـح اللي جالس بجنب عمــر وماشبعوا سوالف مع بعضهـم": أمـي أتصلت تقـولك/ تدخل بالزفــه وإلا تبي تآخـذ زوجتك وتروح للفنـدق؟

صالح: أمي للحين متأملـه أني أدخـل .. طيب مالي خلق زحمـه أبي أروح للفندق على طـول ..

عمر: أخوووص ياللي ماعنده وقت .. قل الصدق أنت مالك خلق وإلا خايـف من زوجتك اللي تغار عليك؟؟

"صالح بأستهبال": ياحبيبي أنا مهدَدهـا بالعجـراء وهذاني مخبيها وراء البشت ..

"ضحك عمر وهو يضرب يده بيد صالح": ههههههههههههههه أنت للحين مستقوي عليها وماتتفاهم إلا بعجرات .. الله يرجكم بس ..

صالح: أكثر من هالرجــه مافيه ..

"عصَـب سطام وقال بجديـه": خلَصنـي عاد تستهبـل وأنا واقف قدامك .. 10 دقايـق وتطلع للسيـاره سمعت ..

"راح سطام وألتفت عمـر على صالح": بأي فنـدق حجـزت؟؟

"صالح وينطق بصعوبـه": أنتريكيكيـــا .. أنتررر .... ياحوووول ماعرفت أنطق أسمه ..

"أنفجـر عمر بالضحك وهو يعلق عليه": هههههههههههههههههههههههههههه ياولد بتجلس فيه يومين وماتدري وش أسمه ..

صالح: ياخي أسمه صعب .. الظاهر فتحوا الفندق بدون نفس وسموا هالتسميه عشان ماحد يجيهم أهب أهب يانذلهم ..!!

عمر: قصدك فندق (النتـركـونتيننتــال) ..

صالح: أي هذا هو ..

عمر: طيب شرايك آخذ أنا بنفسي للفندق أنت وزوجتك بسيارتي ..

"أستانس صالح": جد والله!!! أكييييد موافق ..

"قام عمـر": أجل ياللــه خلنا نمشي ..

وعند الباب الخلفي للقصــر .. كانت وتين واقفـه مع ناديــا تساعدها تلبس العباة قبل ماتطلع للسيــاره ..

"ناديا بخـوف": وتين يالله ألبسـي عباتك عشان تجيـن معـاي ..

وتين: نـدوش ترا ما راح أطول هنـاك .. أوَصـلك لغرفتك وأرجــع ..

ناديا: عـادي .. أهم شي تكونين معـاي في السيـاره مابي أكون لحالـي مع صالح وسطام ..

"وتين بمزح": ياربـي لهالدرجـه أخواني يخَوفـون؟

"هديل كانت واقفه بجنب وتين وتعلق عليهم": بذمتـك ياناديا أنتي مستقَويـه بوتين وهي ماعندها ماعند جدَتـي .. قبل شوي بغـت تصيـح من عمتها رفعه هههههههههههههه ..

ناديا: وتين كلها خير وبركه يكفـي وقفتها معـاي اليــوم والله ما أنساهـا لها وأن شاء الله أرَدهـا لها في زواجها ..

"تأثرت وتين بكلامها وحضنتهـا وشوي وتصيـح": يـا عمـري الله لا يحرمني منك ونظـل طول العمـر خوات وأكثر ..

هديل: خلاص أنتم ترا بعد يومين راح ترجع ناديا من الفندق وتتقابلون العمــر كله ..

وتين: مو مصدقـه أن ندوووش راح تسكن عندنا في البيت ..

هديل: أعطيك كف عشان تصدقين وتستوعبين هههههههههههههههههه..

"رَن جوال وتين ورَدت بسرعــه": هلا سطام ..

سطام: يالله أحنا عند الباب خلَي ناديـا تطلـع ..

وتين: أوكي .. بس تـرا راح أجي معهـا ..

سطام: لا مافيـه داعي لأن عمـــر راح يوصلهم للفندق ..



"أنصدمـــت وتين وتسارعت دقات قلبها وهي تقفل والدموع متحجره بعيونها ..
سلَمت على ناديــا وفتحت لها البـاب عشان تطلـع وبعدها تركـت المكــان وراحت تركـض لجهـة الــدرج وصعـدت فوق للدور الثاني وهديـل وراها وتناديهـا عشان تفهم منها وش فيها بس ماترد عليها ..

جلست بالسيـب اللي بين الغـرف وهي تشاهــق من الصياح .. حَسـت أن الكبت اللي فيها من الصبــاح طلع بهاللحظــه!! أبتسمــت وضحكــت ورقصــت وجاملــت بما فيه الكفايـه! وهي من داخها مذبـــوحه وقـد ما تقـدر تحاول تخفـي ضيقتها .. لكـــن خانتها دموعهـا وأنكســرت عند أسمـه "..

"هديل وهي جالسـه على ركبهـا قبالها وتسألهـا بخــوف": وش فيـك تصيحيـن كـذا!! وبعديـن ليه مارحتي مع ناديــا تركتيها وهي تنتظرك ترجعين؟

"غطـت وتين وجههـا بأيدينهـا ومـازالـت تصيـح" ..

"هديـل وهي تفَـك أيدينها وتتكلـم بصوت عالــي": خوفتينـي عليك يابنت وش فيييييييييييييك أنطقـي!! تكلمـي!!

"وتين وتحاول تتكلم": سطام ... قالي .........

"رجعت تصيــح وهديل تحاول تشجعهـا تكَمـل": سطام طلب منك ماتروحين معها .. وإلا قالك شي ثاني؟؟

"وتين وهي تنطق بثقـل": قالَي أن عمــر راح يوصلهـم للفنــدق ..

"هديل ببـرود": طيب عااااااادي مافيها شي لو وصلهـم .. ناديـا تقدر تـدَبـر عمــرها ومو بيدك تروحين معها ..

"صرخت وتين": أنتي ماتفهميييييييييييين!!! يعني مافيه بيني وبينه إلا باب!! كان نفسي أشوفــه والله مشتاقه له ..

" تلـفـتـت هديل بأرتبــاك تتأكـد أن مافيه أحد واقـف حولهم ويسمعهـا لأن وتيـن صوتها عالــي.. قرَبت لها وهي تتكلم بجديــه": تعوذي من الشيطــان وأذكـري ربك ترا مايصلح تفكرين بهالطريقــه لأنك ألحين ((متزوجـــه)) يعني هالكلام محسوب عليك .. أنسـي عمــر ولـو تفكرين فيه العمـر كله مارح يفيدك بشي ولا راح ترجعون لبعض .. كونه رجع لصالح هذا مو معناته أنه يرجع لك ..

"وتين وصوتها يرتعد": لاتزيدينها علي ياهديـل ترا اللي فيني كافيني ..

"مسكت يدهـا هديل ومسحت عليها وهي تتكلم بهـدوء": شي صار وأنتهــى وش فايدة كلامك ألحيــن؟ أنتي جالســه تنَكديـن على نفسـك وعلى أهـلك وتناظرين وراء ومغَمضــه عيونك عن المستقبل .. طيب ماتدريـن يمكن كل اللـي صـار لك خيره من رب العالميـن .. تـرا أشياء كثير تحصل لنا نرفضها بس مع الأيام نكتشف أنها خير من الله بس ماحنا حاسيــن ..

"وتين بزعل": خلاص غيَـري الموضوع لأني شبعت من هالكـلام ..

"سحبت هديـل منديـل وجلسـت تمسـح الكحل اللي ســال على خـدود وتين": خرَبتـي مكياجك بسَبـة الصياح .. أنتي وش قصـة دموعـك ذي اللي ماتخلص .. مافيك سلك نفصلـه ويوقفهـا؟؟؟

وتين: أنا متضايقه وأنتي تحاتين مكياجـي..

"دخلـت أحلام ومشت بأتجاههـم وهي متفاجـأه من منظر وتين": وش فيك تعبانــه؟؟

"هديل وهي ترقع لها": المسكينـه داخت وبغى يغمى عليها بس ألحين أرتاحت شوي وصارت أحسن ..

"أحلام بتعاطف": ماتشوفين شـَر ياوتين .. والله ماتنلاميـن .. المسؤوليــه كلها عليك لأنك الأخـت الوحيده للمعرس ..

هديل: أنتي وعماتك ماقصرتـوا والله شلتوا عنها نص المسؤوليــه ..

أحلام: هذا أقـل شي نسويـه وجيتنـا كلها عشان خاطـر عمامي ..

هديل: تسلمـو والله ..

أحلام: وتين .. أنـا أبـي أنـزل تحت تبين شي ما أروح ..؟؟

هديل: لا سلامتـك ..

"راحت أحـلام وألتفتت هديل على وتين وهي تضحـك": تكلمـك وأنـا أجاوب عنـك .. أحـس مالي داااااعي ههههههههههههههههههههههه ..

"وقفت وتين وقالت بتعب": تعالي أروح لدورة المياه أعدل مكياجي اللي خرب وأرجع أبتسم وأضحك وأرقص عشان الضيوف الموجودين في الزواج ..

: صباح الخيــــر ..

" تكلم فارس بمـلل وبعدهــا أنسـدح بالصاله قبـال جدتـه وباقي ماشبع نـوم"..

أم سطام: قـل مساء الخير .. الساعه 2 ونص ألحيــن .. ما صارت كل هذا نوم ماحد صحى منكم حتى سطــام وهو بالعاده مايتأخر إلى هالوقت ..

فارس: ياجده كلنا تعبانييييين من الزواج أمس شي طبيعي نرتاااااااح ..

"أم سطام وهي تعطيه جوالها": خذ أتصل على خالك صالح أبي أكلمه أتطمن عليـه ..

"فارس وهو يآخذ الجوال": الظاهر أنك من الصباح وأنتي جالسه تنتظرين أحد يتصل لك عليـه ..

أم سطام: وش أسوي بعد لا أعرف أقرأ ولا أكتب ..

فارس: ليه ماتدخلين مدرسـه وتتعلمين ..؟

أم سطام: راحت علي ياولدي .. مابقى من العمـر كثر ماراح ..

فارس: بدري ياجده أنتي بأول شبابك حتى ماصار عندك أحفاد عشان تقولين كبرت وراحت علي ..

"ضحكت أم سطام": ههههههههههه وأنت وشو؟ مو حفيدي؟

فارس: يووووه نسيت .. أقصد أحفاد من عيالك سطام وصالح ..

أم سطام: الله يرزقهم ..

"فارس وهو ينزل الجوال": خالي صالح مقفَــل جواله .. الظاهر أنه نايم ..

أم سطام: خلاص أكلمـه بوقت ثاني .. اقول ياولدي وش سويت أمس بالزواج؟؟؟

: عــادي .. مثل أي زواج يصير ..

قمراء: أقصد وقفت مع عمـك وسطام بالأستقبـال خصوصآ وأنك ألحين ولـد العـم والنسيب بنفس الوقـت..

مشعل: أكيد وقفَـت معهم عشانهم عمامـي وواجب علي اكون جنبهم بـس شغلـة (نسيـب) ذي اللي ماجـت على بالي ..

قمراء: حرااام عليك .. وتين أمس ترقـص بأسمـك ومبسوطـه فيك وأنتي تقول ماجت على بالي؟؟

"طَيـر عيونه مشعل وبخاطـره": مبسوطــه!!! معقولــه تكون تغيرت وصارت تفكر فيني؟؟ بس ليـه ماترد على مكالماتـي لما أتصل عليها؟؟ يمكــن تكــابر أو تتغلــى عشان تعرف قيمتها عندي..

قمراء: انت تكلمهــا؟؟

"نطق مشعل لا شعوريآ": مــاترد علـي ..
"كَمـل بأرتبــاك وهو يعتـدل بجلستـه" أقصــد أتصل بوقـت مايناسبهـا فـ تكون نايمـه أو مشغولــه عشان كذا ماحصلت فرصه أكلمهـا ..

قمراء: اليـوم أنا ورفعـه وأمـك وخواتـك نبي نزورهـم .. وش رايـك تجي تسلم عليها وتشوفهـا ..

"مشعل بثقــل": لا مالـه داعــي ..

قمراء: عشان تتطَمـن عليها .. أختك احلام تقول أنها امـس تعبــت ودآخـت وحالتها حالها .. ولازم تجبــر بخاطرهـا وتتحمد لها بالسلامـه ..

مشعل: غريبه منك ياعمـه .. توصيني عليها أكلمها وأشوفها ولا قلت لي عيب وفشيلـه ..

"قمراء وهي تتكلم معاه براحــه": الشيـئ اللي أنحرمنـا منه قبل مانبـي يتكـرر معكم ..
قبل يوم خطبنـي أبو نايف ماشفتـه ولا كلمتـه إلا بيوم العـرس!! وما أعرف وش أخلاقـه وش طبايعــه وعوايــده .. والله وكيلك أول سنـه ما عشتهــا براحـه .. قضيتها مشاكل وهــواش مع زوجـي لا أفهمـه ولا يفهـم علـي وكلن له تربيتــه وأخلاقــه غير عن الثاني .. وعقب سنــه بالعافيـه تفاهمنــا!! وإلى يومك هذا وأنا أفكـر وأقول/ لو أني شفته أو كلمته أو جلست معاه قبل العرس كان ماصارت لي كل هالمشاكل ..
بس أبـوي الله يرحمـه ويغفـر لـه ماكان يخلينـا نرفـض أو نوافـق أو نطلـب مع أن هالشي من حقوقنـا ..
ودام أن هالشي مسمـوح لكم ألحين لا تقَصــر فيه .. تقَـرب من خطيبـك وتعرف عليها وحاول أنك تكسبهــا .. لأن فيها كل المواصفـات اللي تعجبك وتخليك تتَمسـك فيها العمـر كله ..

"أبتسم مشعل": وين راح تطير يعني .. حطينـا الخاتم وأجتمعنا وأن شاء الله مارح نتفرق .. وكلها كم شهر ونتزوج وتصير عندي بالقريات ..

قمراء: قبل كنت أقول عنها أنها شايفه نفسها ومابعينها أحد .. بس بالأيام اللي راحت حسيت أني ظلمتها .. البنت بسم الله عليها جمال وأسلوب ومحترمـه و ..............

"اتسعت أبتســامة مشعل وتم يسمع عمته وهو يفكـر فيها وتحمَـس يشوفها .. ما ينكــر أنها أعجـب فيها وتغيرت مشاعـره تجاههـا بس مستحيــل يبَيــن هالشي قدام أحد وبالذات وتيــن!!" ..

وفي فندق النتـركـونتيننتــال ...


"ناديــا وهي تضحك": هههههههههههههههههههههه أنت للحين ماتعرف تنطق أسمه عدل ..

صالح: من شوي كلمت عمـر ويسألني عن أسمه عشان يضحك .. يافديت ضحكته ياناااااس أحبـه والله وأعـزه ..

"ناديا بزعــل": لا يكون قالك أنه بيجـي للفنـدق؟ ألحين تتركنــي وتروح تجلس معاه وبكذا ما أستفدت شي من جلسة الفنـدق يعني لو أني بالشقه أريــح لي..!!

صالح: أبو النــود روَق وش فيك كذا معصـب ..

"ضربته ناديـا على كتفه وهي كاتمـه الضحكــه": لـو سمحت أنـا بنـت مو ولــد .. لا تكلمني بهالأسلوب تـرا أزعــل ..

"صالح وهو يدلعها": كله ولا زعلك ياشيخة البنــات .. أنا أغدي كشنـه لما أشوفك مروقــه أجل كيف لو زعلانــه ولبــى الزعل كله ياناااااااثو ..

"أبتسمت ناديا وسألته بتردد": مممممممم متى راح يرجع للشرقيـه..؟

"صالح بمزح": الظاهر أنك أمس مانمتـي طول الليل وكوابيـــس عمر فوق راسـك "يسافـر.. ما يسافـر .. يسافـر .. مايسافـر....." تبين الفكــه منه ..

"ناديا وهي ماده البوز": تيب وش أسوي ما أبيك تتركني ولا لحظــه ..

صالح: أنا لك العمــر كلـه ولا أتخلى عن دنيتي وعمــري ندوشــه .. بس الوضـع ألحين حساس شوي لأن عمـر أمس رجع من السفر وصار لنا أكثر من شهـر ماشفنا بعض .. وأحتمال يسافر اليوم أو بكـره وأنا باقي ما أقنعته يستقر هنا ويترك الشرقيــه ..

ناديا: تبيني أقنعــه ..؟؟؟
"قالتها وهي تخبي راسها وراء المخده الصغيــره وتترقب ردَة فعلــه"

"صالح ويسوي نفسه معصب": تقنعين مييييييييييين؟؟ أبو النود تعوذ من الشيطــان لا أفرشك هنا وأتفاهم معك بأسلوب ما يعجبك ..

"ناديا وهي ترمي المخده بزعل": كم مره قلت لك أنا حبيبتك ندوووش لا تقول أبو...

"صالح بتهديد": من اليوم وطالع إذا قلت لك أبو النود أبو يوسف أعرفي أني عصبــت وقفلت معاي فاااااااهمــه ..

"قامت ناديا وهي تحط أيدها على خصرهـا وتتكلم ببرود": أنت للحين مسجل اسمي أبو يوسـف؟؟

صالح: وش أسوي بعد الشكوى للـه .. أنتظري لما يصير عندنا ولد ونسميـه (عمـر) عاد أحط أسمك بجوالي أبو عمـــر ..

"صرخت ناديـا وشوي تصيح": لااااااا ياصالح بليييييييييييز ترا ما اتحمــل والله ثلاث أبــــاء!! وانا قدامك أنثــى مافيني ذرة رجولــه ..

"صالح ورجع يدلعها": ولبــى الأنوثــه ياناااااثووو أضيييييييع معاها ..

ناديا: ياخي عطني فرصـه أعصب وأزعل .. ليه تخرب علي؟؟

صالح: مابي مابي .. كلــه ولا زعلك ما أطيقــه ..

ناديا: أنت أصلآ تبي تزعلني لأنك بتجلس مع عمر وتتركنــي ..

"صالح وهو يناظر ساعته": نجلس في (بهـو) الفندق ساعتين بس والله ما اطول ..

"أنفجرت ناديا بالضحك": هههههههههههههه يعني ماعرفت من هالفندق إلا (البهو) أذا فيك خير أنطق أسمه ..

"صالح وهو يبتســم و يحك راسـه": عن الأحراج يالله روحي جهزي لي ثوبي وشماغي ..
وفي مطعــم .......


كان جالس متعب مع خطيبتـه هنــاء والحـديث كالعآده عن تجهيــزآت زواجهم اللي راح يكون بعد شهرين ..

"هنـاء وهي تحرك خصلآت شعرهـا بدلـع": طيب وين رآح تآخذنـي شهر عســل؟؟

"نزل متعب كوب العصيــر ورد بأحراج": حبيبتي .. أحتمال ما نسافـر شهر عسل لأن الميزانيــه لك عليها وبصراحـه أنشغلت بتأثيث الشقـه وبتكاليف يوم الزواج وما أظن راح أقدر أوَفــر فلوس حق السفــر ..

"هناء بزعل": لاااا مستحيل ما أسافـر .. حاول تَتصرف بأي طريقه المهم أن ما يروح بخاطري السفر لفرنســا او كنـدا ..

"تفاجأ متعب من أسلوبها وحاول يقنعها": ياحبيبتي أنا مو قادر أوفر حق سفره لـمصـر أو لبنــان وأنتي تفكيرين بدول أوروبيــه؟؟ أنتظري لما تتحَسن الميزانيـــه وآخذك لأي دوله تبغينها ..

"هناء بعناد": آآآسفــه .. مارح أنتظـر .. بعد الزواج لازم أســافر وأنت من بكره تطلب قرض من البنك وتخليـه للسفــر ..

متعب: مايصلح لأن ....

"قاطعته هناء وهي متنرفزه": مستحييييييييييييييل أجلس بالرياض بعد يوم الزواج ..


" سكـت متعب وصَــد بمـلل وبخاطــره": هذي شلـون أتفاهم معها ألحين .. المشكلــه أنها صغيـره وماعندها أي أحساس بالمسؤوليـه .. كل شي تآخذه ببساطــه وأهم شي عندها راحتها وغيرها ما يهم .. ماتفهـم ولا تقــدر ..
سبحآن الله عكس صفــاء تمامــآ .. الله يذكــر أيامك بالخيــر ياصفــاء !! مجنوووون لما فَرطـت فيــك بس الله يسامـح أهلي وأهلك ويسامحنــي لأني ظلمتــك وغلبت علي الأنانيـــه ورميت كل مشآعــرك وأحاسيســك الحلوه والصادقــه وركضت وراء رغباتـي وهــواي ..
كنت مخدوع بالجمــال اللي قدامي وتوقعت أنه جمال شكل وروح!! ما دريت أن من داخلهــا أنسآنه ميتـه و عديمة أحسآس..!!

هناء: وش فيك سكتت .. لا يكون ما عجبك رأيي ..

متعب: بصراحـــه (لأ) لأني فعلآ ماااااا أقدر آخذ قرض ..

"هناء بعصبيـه": وأنا ما أقدر أعيش معاك أذا أنت رافض طلباتي .. أحنا من البدايــه أتفقنا أنك ما تقصر ولا تبخل علي بشيئ وألحين أشوفـك ناقضـت كل أتفاقاتنــا!!

متعب: ماقصرت معاك ياهنــاء كل شي طلبتيه نفذته لك عشآن ماتزعلين علي .. لكــن بالسفر أسمحي لي وقدري وضعي لأنها صعبـه علي ..

"قامت هنـاء وهي تلبـس طرحتها وتأخـذ شنطتهـا": طيَـب قـوم رجَعنـي للبيت وما أبـي منك أي شي ..

"متعب وهو يصَـر على أسنانه": هنااااااء أجلســي وخلينا نتفاهـم .. بلا حركـات المبزره اللي مالها داعــي ..

"طنشتـه هنـاء وطلعت من المكان ** عصَــب متعب وهو يضـرب الطاولــه بقهـر ويقوم يلحقها للسيــاره" ..

هل يزول الخلاف بين هناء ومتعب وترجع المياه لمجاريها؟


وهل راح يقتنع عمـر بكلام صالح و يستقر بالرياض من جديد؟


إيش تفاصيل أول مكامله بين مشعل ووتين؟


أيش موقف سطام من أحلام بعد الخطبه؟





ـــــــــــــــــــــ






روايــــــة...№[ياغــلاتـــك بقلـبـي يانصيب الغـيـــر]№



للكــاتبـــه: ....¸•°أم الـظـفـايــر°¸•....







©الـــجــــ الثآمن عشـــر ــــــــــزء©





وبنفس يوم الثــــلآثــاء

22 رجـــب



"نزل عمــر من سيآرتـه بعد ما رجع من الفنــدق ويحس بتأنيب الضمير لأنه كذب على صالح وأوهمــه أنه راح يرجع يستقــر بالرياض من جديد .. وهذا الشيئ اللي مستحيــل يصير بعد ما أنصــدم بأهل وتين ..
واللي زاد عليه ضيقته وأصراره لما شاف مشعــل طالع من بيت جيرآنـه ويسولف مع فارس .. سّكـر باب السياره بقـــوه ودخل البيت لقى خواته داليا وريناد جالسات على درج باب المدخــل"..

ريناد: أهليييييييين عموري والله أشتقنا للجلسـه معك ..

"تنهد عمـر وجلس بجنبهم وهو سرحــان وصـورة مشعل ماتفـارق عيونـه وهو طالع قدامـه من بيت جيرانه..
تّخيــل أن وتيــن تناستــه وأقتنعـت بمشعل وصارت تنبسـط بشوفتـه ولا عاد يهمـها عمــر وطيوفــه .. تّخيـل أن مشعــل طيب وحنـووون معها والكل يحبـه ويحترمــه لدرجـه أن ماعاد يعني لهم عمــر أي شيئ ..
حمّــر وجهه من القهـر وألتفـت على خواته لقاهـم يناظرون فيه ومتفاجـــأين!!!"..

"ريناد بتعجب": عمـر وش فيك؟؟ أكلمك وماترد علي ..

"عمر بتردد": وولا شي.. أأأ .. ش شخــبار وتيـــن مع خطيبها؟؟؟

داليا: مـو أتفقنـا أنك ماتسـأل عنها!!

"عمر بأستياء": داليا بلا مثااااليات جاوبينــي ولا تقهرينـي زياده ..

"خافـت عليه ريناد لا يعصب من داليـا وجاوبتـه بسرعـه": مممم مدري بس أحسها متضاااايقه و قدامنا تكابــر .. لأن أهلها أجبروها عليه وهالأسلوب ماتحبه وتين ابدآ ولا أي بنت بالدنيا ممكن تتقبل حياتها بالطريقه هذي ..

عمر: أنتـم تزورونهـا دايم أو تكلمونهـا؟

ريناد: لأ .. بس حضرنـا ملكتها وحضرنـا زواج صالـح أمس وبس ..

"عّصــب عمـر": ولييييــه أن شاء الله سلآمــــات؟ شلون تتركونهـا بدون ماتسألون عنها أول بأول ..؟
أنا بعدت عنها بحكم الظروف اللي صارت لكــن أنتم وش ضركــم؟ ألحين تشوف أن عمامهـا يتقربون منها وتصير تتقبـل مشعل وترضـــى فيه وتسآنــي وتنساكــم .. أنتم ماتفهموووووون وماتحسووووون!!

"طيروا عيونهم داليا وريناد وعجزوا يردون عليــه ..
جلسته بالشرقيــه شهــر كامل ولحالـه خلتـه يفكــر بكل صغيره وكبيـره وكل طاري يطري عليه بخصوص وتين وأهلهــا ..
تغّــير بالمره وماعاد يعرفـون يتعاملـون معه بأريحيه مثل أول ..

رن جرس الباب وقام عمــر عشان يفتحــه وهو مازال متضايق "..

: مساء الخيــر عمـر ..

"عمر ويحاول يبتسم": هلا فارس ..

فارس: شفتك داخل بيتكم قلت فرصـه أسلم عيك وأجلس معك أذا ماعندك مانع ..

عمر: حيـــاك .. بس دقيقه ..
" ألتفت على خواتــه وقالهم بصوت عالــي" أدخلوا يابنااااات ..

"دخلوا ريناد وداليا ودخل فارس مع عمــر بالدوانيــه" ..

"جلس فارس": والله لك وحشــه ياعمـر والرياض ظلمـه بدونك ..

"أبتسم عمـربسخريـه وهو يجلس جنبه": بالعكس أحسها نـــورت بعد مارحت لأنها كانت ظلمـه من ظلام الحــظ اللي فيني ..!!

"سكت فارس وبخاطره مايجيب سيره للموضوع القديم لأنه مو قد مواجهة عمـر بأفكاره وأرآءه .. مهما كان يعتبر نفسـه صغير قدام الكل وماعنده الشجاعه بالكلام إلا قدام وتيــن" ..

عمر: شخبار سمعك .. طمني عنك أن شاء الله فيه تحسن ؟؟

فارس: الحال نفسهـ مافيه تقدم بس منتظر العمليــه برمضآن ..

عمر: قدامك العافيــه .. راح أقول لزملائـي بالمستشفــى ينتبهــون لك .. وأبي أحاول أحضــر وأكون معك أن شاء الله ..

"تضايــق فارس لأن برغم اللي صار لـعمــر إلا أن باقي فيه خيــر ويحب يساعدهــم ومايخذلهــم .. وكانت أول مواقفـه الطيبــه هو حضوره لزواج صالح أمس وكملّهــا بأهتمامه بصحتــه": ماتقـصــر هذا من طيب أصلك .. بــس والله مافيه داعــي لأني ما أستاهــل منك أي شي!!

"رفع حاجبه عمـر ورد بتأكيد": أنت تستاهل وأكثر .. لا تظن أني تغيرت عليك يافارس بالعكس أنت وصالح أغلـى وأعــز أشخاص على قلبي ومستحيل أنسآكم أو أحملكم ذنب اللي صار لكــن أحتاج أبعد عنكم لشيئ بنفسي وأتمنى تقدرون لي ظروفي ..

فارس: أهم شي تكون مرتاح ولا تضغط على نفسك ..

عمر: أيه الحمدللــه .. ألا ماقلت لي وش مسوي الأجــازه ..؟

فارس: لا جديد .. ما أطلع إلا بأيام قليله وباقي جلستي كلها بالبيـت تعرفني عاد ما احب المشاوير الكثيره ..

"أرتخى عمــر بجلسته وهو يستند على المركـا ومبتسم": ماتأثرت بخالك صالــح آبدآ .. صالح يطق ويطفش من جلسة البيت عكس سطام اللي بيتوتي بقوه والظاهر إنك طالع على سطام ..

فارس: والله أتمنى أصير مثل خالي صالـح بايع الدنيا ولا همــه أحد .. بس مايطاوعني قلبي أتجرأ وأتمرد على كل شيئ حولي .. فــ تلاقين متأثر ببيتوتية خالي سطام ..

"عمر وهو يتكلم عن صالح بأعجاب": صالح قـوي وما يهــاب أحد من صغره ومازال هالطبع فيـه .. أتّـذكــر لما كنا بالمدرســه كان يعجب الأستاديـه والطلآب بأسلوبـه "يهايـط ويكـذب ويلّـف ويـدور" عشآن يوصل للي يبيـه .. وإذا شاف أن هالأسلوب مايمشي مع بعضهم يجي بأسلوب القوه ولـوي الذراع وطبعآ بمساعدة العجره.. ماقدرت أغيره أبدآ وصرت أتقبله بكل عيوبه وهالشي اللي خلى علاقتنا ببعض قويه ومتينه إلى هاليوم ..

فارس: أحسك مشتاق له حيل ..

"تلاشت الأبتسآمـه من شفــآه عمر ورد بهــدوء": ماتتصــور وش كثـر وآحشنــي ولو أجلـس معه 24 ساعه ماراح أعـوض الأيــام اللي غيبتنا عن بعض .. بس المشكلـه إننا راح نفتـرق من جديد ومانتواصـل إلا بالمكالمات وإن كان فيه زيـــارات خفيفه مانقصر فيها ..

فارس: ترا أن رجعت للشرقيه محد راح يتضرر إلا ناديا..!!

"أستغرب عمر": وش داخل ناديا في الموضوع؟

فارس: خالي صالح إذا تضايق عشانك يقفل جواله ولايكلمها إلا نادرآ والمسكينه صابره عليه ومتحملته .. هذا من غير تجهيزات زواجه اللي ما أهتم فيها نهائي وكلها فوق راسي جدي وجدتي وخالي سطام ..
وشقته مادخلها وشافها إلا قبل زواجه بيومين! يعني حاله ينرحم من غيرك قبل الزواج .. أجل وشلون راح يتحمل فراقك هالفتره وهو متأمل أنك ترجع تستقر خصوصآ بعد ماتصالحتوا؟؟

"تنهد عمر وصد وهو يتكلم بضيــق": أدري إني مقّصــر معه بس مالي حيله وأنا أشوف حلمـي مـات قدام عيني! وكلما جيت أبنســـآه ألقى نفسي أنتظــره ..!!! تعرف وش يعني أنتظــار الميـت؟ الحلم ميّـت بقلبي وأحسـه وآفي عشاني ..
وهذا اللي يخليني أبعد عشان ماا أتأثره بــ وفاءه لي..

"أنحرج فارس من كلامه ونزل رأسه بدون مايرد عليه .. أنقذه من الموقف صوت جواله يرن ** طلّـع الجوال من جيب بنطلونـه وأنفجع لما شاف أن المتصلــه وتين ..! تلفت بحيره وهو يضغط الزر الأحمــر مايبي يـرد عليها قدام عمــر اللي أنتبه لأرتباكــه" ..

عمر: رد على المكالمـه ليه تعطي مشغول ..

"فارس بتردد": هـ هـ هذا سعد يستهبل علي .. خلك منه بعد شوي أرجع للبيت وو.......

"قاطعه صوت جوالـه يرن مره ثانيه .. شــك عمـر بوضعــه وأصّـر عليه أنه يــرد" ..

عمر: ياخي رد وإلا عطني أنا أكلمــه ..

"رد فارس وهو يناظر بالأرض ويتكلم بصوت مو مفهوم": ألــو .. هاااه .. وش تبي ..

وتين: ليـه ماترد على جــوالك؟ وبعدين وييييينك صار لي ساعه أدروك بالبيت مالقيتــك ..

"تسارعت دقات قلب عمــر وعرف أن المتصلـه وتين .. لأن فارس رافـع مستوى الصوت عالآخــر بحكم ضعــف السمـع اللي عنده وكان صوتها واضــح ومسمـوع"..

فارس: أنا طالع شوي وأرجع ..

وتين: وين طالع يعني .. أنت لو تروح للدوانيــه تعلمني وهالمره طالع من البيت كله .. قولي أنت وييييييييييين؟؟

فارس: خلاص بعدين أكلمك .. فمان الله ..

"قـفـل فارس الخـط وألتفـت على عمر لقاه يناظره وحس أن بخاطره كــلام .. قـام وهو يحط الجوال بجيب بنطلونـه ويستــأذن منه"..

عمر: ويـن رايــح بدري!!

فارس: الأهل يبوني ولازم أرجع ..

"قام عمر وتكلم بجرأه": قـــل وتيــــن تبينــــي!! ليــه تحسسني أني غريب عنكم بكلمة (الأهــل) وأنا أللي متربي بينكم وأعرفكموتعرفوني .. وإلا عشاني غبت عنكم شهـر صرتوا تعتبروني الجــآر وبس مو الأخو والولد والصديــق؟؟؟

"تفاجأ فارس ورد بأحـــراج": أنا آســف إذا ضايقتــك وماكنت أدري أن هالكلمه تزعلـك .. آســـف وحقك علي وإلا أنـت تظل اخـوي وصديقي حتى برغم فارق العمــر اللي بيننا .. وصدقنــي أنت غالــي علينا ومانقص من قدرك حتى بغيابك ..

"أغتصب عمر الأبتســامه وقرب من فارس وحضنه بخفه": تسلم يافارس ولا يهمك أنا ما زعلت ولاشي ومقدر لك ..
عالعموم أنتبه لنفسك ووووو ولــ/ ...........
"سكت وهو ينزل راســه ويغير كلامــه لأنه كان يبي يوصيــه على وتين بس حّــس إنه زودها شوي على فارس"
ولــــ/ سمعك ok ‎...

"هّــز راسه فارس وطلع بدون مايرد عليــه .. غمض عيونه عمر بقــوه وأخذ أنفــااااس وقال كل الكلام اللي بخاطــره وبصمــت"..

: فعـــلآ هو ماله ذنــب عشان ترفضيـن أي طريقه يحـاول يوصل لك فيها ..

وتين: ماااا أحبــه ولا أطيق أشوفــه .. فما بالك لو أسمع صوتــه؟

هديل: طيب إنتي رفضتــي تقابلينه لما طلبت منك عمتك قمــراء من ساعات .. ألحين فهمينــي وش اللي يمنع ماتكلمينــه؟ مو إنتي قلتـي بعد عرس صالح راح ..........

"قاطعتها وتين بنفاذ صبر": كيف راح أقدر أسمع صوته أو آخذ وأعطي معاه بعد تهزيئــه لي أني (وقحــه وجريئــه ومو متربيــه)!! وش راح يطلع منه كلام حلو بعد هذا؟
أذا هـو نســى ذيك المشكله ترا أنا مانسيتهــا .. مسـح بكرامتــي البلاط ومع ذلك أخذنــي بالقــوه وكل شي صار من صالحه وضدي..

هديل: المشكله كانت بــ لحظة أنفعال وعدت من شهور .. لاتحكمين على حياتك معه من (موقـــف)!!

وتين: مواقــــف ياهديل ولاتنسيـن إن هالمشكله كانت آخــر شـي بيني وبينه ..

"هديل بتفــاؤل": يمكن تكون آخر العـداوه والكــره وبعدها تتغيــر حياتكم وتتقبلـون بعض برغم كل المواقــف؟

وتين: آآخ ياهديل بتذبحينــي بكلامك .. إنتي كل شي تآخذينه ببساطــه عكســي تمامآ ..

هديل: وليـــه التعقيـد من الأسـاس أصــلآ لو.......

"رجعت قاطعتها وتين بإرتباك وهي تناظر بشاشة الجوال": عندي أنتظــار من مشعل .. أوففففف وش يبــي هذا يعآندنــي..

هديل: ردّي عليه بسررررعـــه أمانــه عليك ماتطنشينه ..

"وتين بزعل": لأ مااااابـــي ..

هديل: ردي والله ياويـــلك إذا سحبتــي عليه .. فمان الله ..

"قفلــت هديــل وفتحت وتين الخـط بإستســلام وبــدون ماتتكلــم"..


مشعل: آلــو .. السلام عليكم ..

"سكـتت ثوانــي و ردت بصـوت واطــي": وعليكـم الســلام ..

مشعل: شلونــك يابنت العــم عســاك بخيــر..

وتين (يا ثـقـل دمّـك على هالأسلــوب) : بخيــر..

مشعل: ليـه ماترديــن على جوال صارلــي أسبوعيــن أتصل وألحين أنتظــار بعد ..؟؟

"وتين بلا مبـالاه": أنشغلـت شوي وماعنــدي وقت..

مشعل: ما فيـه أنشغلـت ومافضيــت.. مـره ثانيـه لما أتصل تردين علـي لأني أقلق وأحاتيك أخــاف يكون صاير لك شـيء لاسمــح الله وأنا ما عندي خبــر..

وتين (مايمدينــا يابو الفزعــات وش راح تسـوي لي يعني؟) : .........

"أنتظرها مشعل تجاوبه لكن ماردت عليه.. سألهــا": هـاه عسـى أرتحتي بعد زواج صالــح .. سمعـت إنك قايمــه بكل ترتيبـات الــزواج وتعبتي بعد كذا .. عالعموم الحمدلله على سلامتــك..

وتين: الله يسلمك ..

مشعل: أبســألك إنتي تخرجتـي من الجامعــه؟

وتين: أيوه .. الحمدلله ..

مشعل: يعني إذا سكنتــي بالقريـــات إن شاء الله مايكــون وراك ألتزامــات بــدراسـه أو أمتحــان .. راح أكـون متطمّـن ومرتــاح من هالناحيه..

وتين (أيــه هييّييين قابلنــي إذا رضيـت أسكن هنــاك) : أيـوه أخذت وثيقــة التخــرج وأنتهيت..

مشعل: مبـــروك ..

وتين: الله يبارك فيك..

مشعل: إذا بخاطـرك تتوظفيــن ترا ماعندي مانـع .. راح أساعــدك وأوفّــر لك المدرسـه المناسبـه اللي تقدرين تقوميــن بمهامــك فيها كــ معلمه بكل راحــه..

وتين: أفكر أتوظــف بس بغير مجال التدريــس لأني بصراحه ما أتحمــل مسؤوليــة طالبات وحصص ومناوبات ..

مشعل: حّــد علمــي إن أختصاصك (تاريــــخ) يعني مالك إلا هـالوظيفــه إذا ودك يعني..

وتين ( شـف شـف .. يتّريــق علي هـو ووجهـه) : بالعكــس لي فرص كثيره بــس يمكن القريـــه اللي راح أسكن فيها ماتساعــد أبدآ ..

مشعل: القريه من تطور لتطور .. وراح تتعودين عليها ..

وتين: بس مارح تصير مثل الريــــاض..!!

"مشعل صار يسايرهــا": شي طبيعي تحبين الريـاض لأنك متعــوده عليها بــس إذا سكنتي معــاي بالقريــات راح تحبين الحيــاه فيها ..

وتين: إن شاء الله ..

"مشعل وهو يتكلم بثقــه": فيه أشياء عني حـاب أعلمــك عليها عشان نقـدر نتفاهــم ونتقــرب من بعض أكثر .. يهمنــي تكون حياتنــا مبنيه على الأقتنــــاع من بدايتها ..

وتين ( ما أظن واللــه) : تفضل ..

مشعل: أول شــي .. لاتطلعيــن لأي مكان إلا بعد ما تآخــذين الأذن مني .. عشان أعـرف ويــن تروحين؟ ومع ميــن بالضبط؟ .. لأنك صـرتي زوجتي وبذمتي وأنا مسؤول عن كل تصرفاتك وطلعاتك ومشاويــرك ..


وتين (كثّــر منهــا) : أممم ..


مشعل: ثاني شــي .. عبايــة عـ الكتـــف ما أبيها !! ومن بكـــره تلبسين عـ الــرأس لأنها أكثر ستــر وأحتشــام .. بصراحه مظهرك فيها مايعجبني ولا أحب تكونين ملفته للنظر في أي مكان تتواجدين فيه .. وأنتي تعرفين نظــرة الناس للبنت اللي تلبــس مثل هالعبايـــه وأنا مابيك تكونين رخيصه قدامهــم ..


وتين(فاهــم الستــر غلـــط) : أممم ..


مشعل: يعني إيـش أممم!! ماعجبك كلامـــي؟

وتين (لااااااا ماعجبنــي) : بالعكـــس كلامــك عين العقــل والله يقدرنــي وأسوي اللي يرضيــك ..
( أقصد اللي يرضينــي)!


"دخل فارس الغرفــه وأنقذهــا من الموقــف .. من شافتــه وتين أشّــرت له يجي يجلـــس عشان تقفــل من مشعل": خـلاص أنا مقــدر أطول ألحين عندي فارس جالس معاي..

مشعل: يصير بيننا أتصال بوقت ثاني .. فمان الله ..

"قفلت وتين الجوال ورمته على الأرض بعصبيه": متخّلــف .. مرررريــض .. شي لا يطـــااااق هالمشعل ..

فارس: كنتي تكلمينــه؟

"وتين بقهــر": لا عادها الله من مكالمه أففففف منه دمــه ثقيــل .. الله يسامحها هديـــل هي اللي أصرت إني أرد عليه..

فارس: أحسن لك عـلـى الأقل هّــم وأنزاح .. حرقتــي قلبه من كثر ماتصرفينــه من فتره..

وتين: إلا زاد الهم علي .. المهم قول لي إنت وين كنت؟

فارس: كنت جالس مع ولد جيرانا عبدالإلــــه..

"وتين وتحاول تسحبــه بالسوالف عشان يجيـب طاري عمــر": ووووو بعد ......؟

"فارس ويسوي نفسه مـو فــاهــم لأنه حـاس أن عمر مازال عايش بداخلهــا ولا هي قادره تصبــر وتتحمل فراقــه .. كانت دايــم تســأل عنه بطريقه غير مباشــره وهو ذكـي يفهم عليها ويحاول قد مايقدر يتجاهلها ولا يعطيها اهتمام عشان ماتتعلق فيه أكثر": ووووبــــس .. كنت بشوفك قبل ما أروح أنام لأني نعساااااان..

"وتين بزعل": خلاص روح نام .. تصبح على خيــر ..

"كانت هناء جالسه بغرفتها ومنهــاره من كثر الصيــاح وتشتكــي من متعب بصــرااااخ وصوت عالــي"..

هناء: مــااااا أبيييييييييه خــلااااااص كرهتــه وأبي أتطلــق منه..

"عصبـت أمها": أنهبلتــي إنتــي؟ تطلقيـن عشان سبب تافـــه مايسوى ..

هناء: وش أكبر من كذا يايمــه.. متعب بخيييييــل متخاســر فيني كل حاجه حلـــوه .. كيف أقدر أعيش معـــاه طول العمر؟

أم صفاء: الرجال قـالك عنده ألتزامات ومصاريف مايقدر يوفر حق السفر.. أصبري عليه لأنه لابخيل ولاهم يحزنون.. ولد أخوي وأعرف عدل كريييييم طالع لأبوه..

هناء: كذااااااب ماعنده ولاشي بس يستلعـــن فيني.. أصلآ أنا غبيــه لأني وافقت أتزوجــه ..


"عصّبت أمها زياده وكانت تبي تمد يدها وتضربها كــف من قهرهــا لأن كلام هناء نرفزها ..
ألتفتت على صفاء اللي كانت جالسه تسمعهم بدون ماتشاركهم النقــاش وشعورها ممــزوج مابين التعاطــف والشماتــه من الحال اللي وصل له متعــب"..

أم صفاء: صفا .. أجلسي مع أختك وعطيها من عقـــلك وفهميها وعلميهــا كيف تحتــرم زوجها لأنها بهيمــــه.. ماتفهــــم..!!!




"طلعت أم صفاء من الغرفه وسكرت الباب بقـــوه .. ورجعت هناء تصيح من جديد ..
أنقهرت لأن أمها وقفت بصف متعب ضدهـــا"..




هناء: حسبي الله ونعم الوكيل فيه هالمتعـــب .. ظلمنـــي ياجعله مايتوفق لادنيا ولا آخره ..


"ناظرتها صفاء بأستياء وبخاطرها": أنظلمتـــي؟ أجل وش بقى لي أنا عقب نهايتي التعيسه معاه!
كل شي سواه عشانك ولا هو بعينك .. ومتأكده مليون بالميه لو يلبي لك هالطلب ويآخذك لآوروبـــا يظل تافه وصغير لأنك إنتي أصلآ تافهه ومايهمــك متعب وقلبه وميــن اللي ساكن بداخله إنتي أو غيرك..!!!


"ألتفتت هناء على صفاء وهي تمسح دموعها": ليـــه تناظريني كـــذا؟ مو عاجبك كلامــي بعد! أحســن أوقفــي مع متعب ضدي ترا عاااااادي سوتها أمي قبلك ..

"أبتسمت صفاء بأستهـــزاء وقامت من الكرسي": لا معــك ولا معــه .. وفخــار يكســر بعضــه !!

"هناء بدفاشـــه": يكســر رأسك إنتي ياعـانــــس .. من زين حظـك عاد .. لو فيك خييييير كان تزوجتــي زي صديقاتــك وتيــن وهديــل مو مقابلتني وتعايرين .. هذا والله من الغيـــره ..

"صفاء بلا مبـــالاه": الحمدلله والشكر على نعمة العقــل .. أجل 22 سنه عانــس! الله يرحم فهمـك يابزر ..


"طلعت صفاء وهي تسمع سـب وشتــم من هناء بـدون أي أحتــرام لها .. طنشتهــا لأنها شبه متعــوده على أسلوبها اللي مايبآن لأي أحد غير أهلها"..

يوم الجمعــه

25 رجــب



© افتَح ضلُوعك واجمَع الخِيــر والحُب
اليُوم جمعَه .. والله الله في الأسبــاب !
سامِــح .. تَرَى من سَآمح وقَآل: ياارَب
يفتَح له الله فِي سمَا رَحمتَه [ بَــاب] ©


"قفل صالح جواله بعد ما قرأ المسج اللي وصـل من أعــز أنسان بحيآتــه وهو (عـمــر) ..
كان زعلان منه لأنه أخلف بوعده ورجع للشرقيــه بس هالمســج أثّــر فيه وحـس إن عمر مهتم لرضــاه ومايبي أحد يشيل بخاطره عليه ..

تنهد وهو يعتدل بجلسته ويلتفت جنبه يشوف ناديا بس مالقاها .. ناظـر بالساعه وكانت 11 ونص الظهر ..
تمتم وهو يقوم من الـفـراش": بآخذ شــور بسرعــه عشان ألحـق على صلاة الجمعه ..

"دخلت ناديا وهي مبتسمه وتمشي بدلــع": صباح الخيــر ..

"ناظرها صالح وهو كاتم الضحكــه": صبــاح الورد .. وش ذا يانـــدوش لابسـه فستــان قصير و أصفــررررررر على هالظهر فقعتــي عيونــي.. لأ وعليه صورة دبدوب ! وش تحسين فيــه؟

"مسكت ناديا طــرف الفستـان وردت بدلـع أكثر": أحس بالتفــاؤول لأن هاللون أحبــه والدبدوب ذا عشقـي من الطفولــه و كبرت وكبر هالعشــق معي..

صالح: إنتي ماتتوهقيــن بالـرد أبدآ ولاتزعليـــن _ وبعدين وش عشـق وخرابيــط هالكلام تعبرين فيه عنـي انــا مو عن دب!!

"حطـت أيدهـا على خصرهــا وردت بزعـــل": ياســلام عليك تحبطنـي و تزعلنـي وتبي أدلعــك بعد وإنت ماتقّــدر أي حاجه أسويها لك..

"صالح وهو يقلد تعابير ووجهها": وااااااازينها زعلت هي ودبدوبها .. ياناااااثو ما أتحمل أغدي كوووووشنه ..

"ناديا وهي تبعده عنها بخفــه": أبعـد عني وأبي أروح ألـبـس جلابيــه عشان تتـأدب وماتعلّــق علي مره ثانيه..

"صرخ صالح وهو يمسكها من كتوفها": لااااااا أرحمينــي تكفيـــن والله ماعاد أعلّــق عليك .. أصلآ من أعجابــي فيك كل الكلام يضيع ولا أعرف وش أقول ..

"ناديا بغرور وهي تفتح الكبــت": قـول لي كلمه حلــوه عشان أرضــى وإلا ترا أطلع الجلابيــه ..!!

"صالح بأرتبــاك": أأأ .. أممم .. (أحبـــك) .. ماني حافظ غيرها ..

"ضحكــت ناديــا وهي تلتفت عليــه": هههههههههههه والله كلّفــت عليك ..

"صالح بإستهبال": إي والله لاعاد تطلبيــن هالطلب ..

ناديا: تيب روح خّــذ لك شــور وأنا راح أجهــز لك ملابسك وابخــرك وأعطــرك قبل ماتروح للصلاه ..

"صالح لاشعوريا": ندوش أحس إني طفــل وإنتي تدلعينــي .. يعني أحسـك تهتمين فيني أكثر من أي شي بالدنيــا .. والله يابختــي صرت أمير مدلل عندك ..

"ناديا وهي تستند عالكبت وتتكلم بهدوء": هذا واجبي تجاهــك وأقــل .. وطبيعي إني أهتــم فيك لأني مسؤولــه عنك ومظهـــرك واجهـه لحياتك قدام الناس .. كل بنت بمكاني ممكن تتصـرف بإهتمام عادي ..

"أرتخــى صالح بوقفتــه وقّــرب لها وبــاس راسهــا بحنــان": يلومونــي فيك لما أقــول/ يـا أتزوج هالبنت وإلا بلا هالزواج كله مابيه .. أحبــك وأحبــك وأحبــك لــ بكـره .. لأ مو بكــره للعمــر كله أحبببببببببببببك ..

"أستحــت ناديــا وصّــدت بخجــل": خـلاص روح عشان ماتتأخــر على الصلاه ..

"صالح وهو يمســك خشمهــا بمــزح": من عيووووووونــي .. بس أهم شي تكونيــن راضيــه علي إنتي وفستانــك أبو دووووووب ..

وفي الصاله كان جالس أبو سطام وأم سطام يتكلمون عن خطبــة سطام لبنت عمــه أحـــلام ..


أبو سطام: بعد صلاة العصر إن شاءالله نـروح أنا وإنتي ونخطبهــا رسمي..

"أم سطام بتردد": أنا من رأيي تأجل الموضوع لما يقتنع سطام_ أمس لما شاورتـــه بالخطبه قالي إنه محتـــار وخايــف يظلم البنت معه..

أبو سطام: حكينـا بهالسالفه كثير.. خلاص البنت صارت له وماناقــص إلا يملكــون .. ولدك ماهو صايـع وداشــر عشان يخاف عليها من الظلم .. ومسألة الأطفال بيد رب العالميــن ..

أم سطام: ونعم بالله بس .......!

"قاطعها أبو سطام": خــلاص يامره .. اللي يسمعــك يقول إنه أول مره يعــرس .. تراه رجال فاهــم وعارف مصلحته عدل أتركيـه يعيش حياته بدل ماهو جالس عزوبي ماعنده اللي تهتم فيه وتخدمه وتداريه ..


"بهالأثنـــاء دخل سطــام وهو لابس ثوب أبيـض وشمــاغ وعطره يفوح بالمكــآن .. متّعــود يهتــم بنفسـه وبهندامـه عكس صالح اللي دخلت ناديا بحياتــه وغّيرتـه ..
سطام ماكان محتاج من زواجه من أحلام إلا بتنفيذ رغبة الوالــــد ومواجهة نظـرة مجتمعــه له ..
حّــس إن قناعــاته وأفكــاره وخوفه من المجهول ماراح ينفعه بشئ خصوصآ بعد ما ســادت عوايد (الزواج التقليــدي) واللي برأيه يحمل ظلـم وأجحاف مايكفي.. لكن أستسلم وقرر يجّــرب حظه أحترآمآ لوضعه الأستثنائــي"..


: السلام عليكم..

"أبتسم أبو سطام": عليك السلام يالله تحييه معرسنا الجديد..

"سطام بمجامله": الله يحييك .. متى ناويين تروحون لبيت عمي؟

أبو سطام: العصــر أن شاء الله .. لازم تكون معنا ..

سطام: أكيد .. بس أخاف أن البنت ماتتقبل فكرة أننا نملك ونسافر شهر عسل بدون زواج .. يعني أذا كان عندها أعتراض خلاص نحترم رغبتها لأن من حقها تفرح بنفسها وبعد شهـور نعمل زواج رسمي ..

أبو سطام: لأ مانبي مصاريف وزحمـه على الفاضي أنا أتفقت مع عمك من قبل أننا ما نسوي زواج بقصـر وأظن البنت ماعندها مانع لأن رأي أبوها أبدأ من رأيها وهو يشوف أن مصلحتها أننا نستعجل ونملك بسرعــه وبعدها تسافر أنت وياها عشان عمك يبي يرجع للقريات بعد أسبوعين ..

سطام: براحتك أنت وعمــي ..

أم سطام: أن شاء الله ولدي يعوضها فرحتها بالسفــر ..



"تنهد سطام بملل وسأل أمه بأهتمام": وتين صاحيــه وإلا نايمـــه؟

أم سطام: صاحيه من بدري وتلاقيها جالسـه بغرفتها ..

سطام: حلو .. طيب عن أذنكم..


"مشى لين غرفتها وضرب ضربات خفيفه على الباب": وتين........؟

"فتحت وتين بحمـاس ولما شافته صارت ترحب فيه": أهلن أهلن منّــور غرفتي..

"ناظر سطام بشكلها وهو متفاجــأ منها": وش مسويـه بنفســك؟ ليــه شعرك حايــس كذا ولبســك مبهـذل؟

"ضحكت وتين": ههههههههه مسويـه شعري كــدش وألحيـن راح أغّيــر بجامتـي وألبس بدلـه نعومه عشان يطلع شكلي متكامــل ..

"سطام بإنتقاد": كّــدش؟ والله إنك رايقــه بعدين هذا الستايــل للشباب مو للبنات .. وستايل فوضــوي وبايـــخ بعد مايعجبني أبدآ ..

"حكت وتين راسها بإحراج": كنت أجرب أغّيــر بشكلي مليت من الروتين ..

سطام: غّيـري بس مو بهالطريقه .. أحترمي أنوثتــك شـوي!!
المهم .. أنا حاب أتكلم معك بموضوع ممكن؟

وتين: أكييييد .. تفضل أجلس بس لاتبدأ لما أشغل الفواحــه عشان تروح ريحة السبريه والجل!!!

: وش المناسبـــه؟

"أحلام وهي ماسكه المبخره وتناظر بالدخـان اللي يطلع منها تتحاشى نظــرات مشعــل وتجاوبه بهدوء": عمــي فهد وزوجته راح يــزورونا بعد شوي ..

مشعل: غريبه زيارتهم بهالوقت.. طيب وتين راح تجي معهم؟

"ألتفتت عليه أحلام وهي مستغربه سؤاله عنها وبخاطرها": عّــز الله إنك تولعت فيها يامشعل! تسأل من كل عقلك هالسؤال وإنت تعرف إنها ماتطيق المكان اللي إنت فيه ..؟

"ردت بصوت مسموع": ما أظن ..


"مشعل حس إن سؤاله ماله داعي وبسرعه غير الموضوع": على فكره ترا أنا بكره الصباح ماشي للقريات عندي شغل ..
إذا محتاجين أي شي إنتي وأمي أو خواني علموني قبل أسافر لأنكم مطولين بالجلسه هنا في الرياض..

"أنصدمت أحلام وتمت تفكر كيف راح تنهي أشغالها بدونه.. خصوصآ وإن عندها خبر بسبب زيارة عمها وزوجته ومتوقعه إن تفاصيل الخطبه راح تعدي بسرعه مثل ماصار مع وتين ومارح تقدر تستغني عن وجود مشعل"..

مشعل: وش فيك سرحتي .. جاوبيني محتاجين شي أو لأ ؟

أحلام: حاليآ لأ بس ممكن الأسبوع الجاي أو اللي بعده تصير مناسبة ونحتاجك فيها .. وأنا أصلآ ناوية أتسوق وأشتري ملابس قبل أسافر للقريات ..

مشعل: مافيه مناسبات غير زواج صالح اللي حضرنا عشانه وأظن بيوم واحد راح تخلصين كل أحتياجاتك ..
وأنا أبي أوصي فارس يآخذك إنتي وأمي مع عيد للسوق مع فارس عشآنه يعرف اسواق الرياض .. وطبعآ مانبي نشغله معنا عيب ومايصلح .. عشان كذا أقول روحي مره وحده ولأي سوق تبين..

"سرحت أحلام وبخاطرها": مره وحده هاه؟ نفسي أفهم بأي طريقه راح تتقبل وتيـــن وتصبر عليها وهي تعشــق ال(شوبينق) على قولتها! يعني حــرااااام تضغط علي ألحين وبالنهاية راح تعطيها حريتها..

"ردت بصوت مسموع": أبشــر ومايصيــر إلا اللي تآمر فيه ..

"دخلــت أمها الدوانيه وهي مستعجلــه .. صرخــت بوجهها لاشعوريــآ": إنتي للحين مابدلتي ملابسك وكشختي؟ مرت عمك جايــه بالطريق والشاي والقهوه مابعد جهزتيهم وإنتي بكبرك ماتجهزتي لييييه؟

"طلعت أحلام بسرعه وهي تركض لغرفتها .. ألتفت مشعل على أمه وسألها": وش فيك كذا مرتبكه ومهتمه.. أول مره تجي زوجة عمي؟

"هدأت أم مشعل وجاوبت مشعل بإبتسامة فرح": لأ بس هالمره زيارتهــا غيـــر ..

"مشعل ماكان عنده أي خبر بخصوص الخطبه وماحد جس نبضه أو علمه بطريقه غير مباشره لا أمه ولا أبوه ..
لأنهم متوقعين موافقته خصوصآ وأنه صرح أكثر من مره بإعجابه بشخصة سطام وراح ينبسط لما يعرف إن هالزواج من مصلحة الأثنين (سطام وأحلام)": ليـــه زيارتهم غيـــر؟

صالح: عشان يخطبون أحلام لسطام..

"تفاجــأ عمــر": لا ياشييييييييخ! معقوله سطـــام وافــق بدون أي ترتيب وتنسيق من قبل.. أحّــس كل شي بحياته ماشي بنظــام فما بالك لو كان (زواج)..؟

صالح: الموضوع قديــم بالنسبه لأبوي وسطام .. أثــاري أبوي وعمي ماسكين عيالهــم ويشبّكونهـــم غصـــب ومو مشــاورين أحد..
ألحمدلله إني طلعت من هالزحمــه وتمسكت بـــ أبو النود وإلا كان تلاقيهــم خاطبين لي الصغيره أمجــاد .. ترا عــااااااادي مو فارقــه معهم!!
وبكره يجيك خبر أن أبـوي خطب لــ فـارس الصغيره الثانيه أمــل .. وإذا مو أمـل بنت عمتها مهـــا ..!!
أهم شي أن عياله مايطلعون برا الجماعــه ..



"أنبســط عمر من كلام صالح وحّـــس إنه صاحي وفاهــم لكل شي يدور حوله والأهــم إن قلب صالح على قلبـه وماتغيّــر أو تقبل الظروف اللي صارت مثل باقي أهله..
بالرغم من أن أسلوبــه (أستهــــزاء) بس برّد له قلبه وتفائــل بإنه مع الوقت راح يأثــر فيهم ويقلب كل شي من صالحه"..



عمر: تخيل عاد فــارس يتـزوج من عمامك .. أحــس الولد راقــي طالع على خوالــه .. وياليت يختــار زوجته بنفسـه مثــلك ولا يستسلم لأي ظرف يصير ..

صالح: ياليت والله أحس محنا ناقصين قــراوه .. كافي علينا أحــلام!!

عمر: الله يستر عليها ويوفق سطام معها ويعوضـه ربي كل خير أن شاء الله ..

"سكت صالح ورد بهدوء": تصدق!! اليوم عرفت من أمي أن سطام كنســـل خطبته لأحلام من شهــر عشان يهتم بأمــور زواجي ولا ينشغل عنها..
كان يحاول يغطي مكانك لأني دايم أهايط عندهم وأقول/ زواجي راح نقوم فيه أنا وعمر وإنتم برا الحسبه ..
بس والله أنه كبر بعيني وأحرجنــي بموقفه الطيب معاي .. صـح بتقول أنه أخـــوي وشي طبيعــي أهتمامــه بس اللي يحّــز بخاطري أني كنت مطنش كل تفاصيل زواجي ولا ادري عنها وصار كل الحمل فوق متنه ولا تضايق ولا أنزعــج ..

"عمـر أخــذ نفس طويــل و رّد بضيـــق": بالله أقفل على هالموضوع ولاتذكرني لأن نفسيتي تعبت منه..

صالح: طيب .. سؤال! وش صار على وظيفتك متى راح تباشر إن شاءالله..

عمر: أحتمال بعد أسبوعيـــن وبنفس المستشفى اللي فيه قريبنا د/ خالد ..

صالح: بالتوفيق لك..

عمر: أنـت وينك ألحين أسمع صـوت هواء قوي..

صالح: بالمخيّــم مع الشباب .. تصدق كذّبــت على ناديـا وقلت لها أني بالتحليــه وأنا من جنبهاااااااا..

"ضحك عمر": ههههههههههههه حرام عليييييك والله رحمتها وهي على نياتها تصدقــك؟

صالح: وش أسوي ودّي أطلع مع الشبــاب وبنفس الوقت مابــي أزعلها ..

عمر: يا عيني يا عيني .. مطيّــره عقلك أبو النود وصرت تدور رضاها بأي طريقه..

"صالح بحيــره": يعني بالله وش رأيك ياعمـر "مكشختنــي ومعطرتنــي ومبخرتنــي" ومعطتنــي بوســه قبل ماأطلع من الشقــه! أجي وأقولها / رايح للبـــر؟؟ حرااااام أخــاف تنجلــط ..

"ضحك عمر ضحكــه أقوى ماقدر يمسك نفسـه عند ســوالف صالح .. حّــس إنه متمرد حتى مع زوجته ومستحيل يعقــل": هههههههههه من جد حرام .. طلعت سنافي وتخاف ربك فيها ..

صالح: أنتظر بعد شوي راح نصيد أرانب أنا والشباب وأبي أرسلك صوري معها بالوسائط المتعدده..

عمر: متعدده! متعوب عليها هالكلمه..
طيب وش عندك مع الأرانب أجل وين السلق؟

صالح: ياقدمك إنت .. بعت السلق (صدفه وردّاد) قبل عرسي بكم أسبوع.. أحس مليت وودي أغير هواياتي..

عمر: آآآخ منك إنت مالك صاحب .. ياخوفي بكره تبيعني وتنساني..

صالح: محشووووم يالغالي .. أها بس لايكثر هرجك وخلني أصيد مع الشباب قبل مايروح الوقت وأرجع للبيت ..

عمر: ياحرااااام صار وقتك محسوب عليك .. عندك أبو النود قاعدتلك عالوحده..

صالح: حاليآ بس أجاملها .. خبرك عاد معرس جديد بس بعد شهور ياااااويلها تفتح فمها وتقول/ لأ .... وليه .....

عمر: من جد يا ويلها ..!
المهم سلم على الشباب وأرسلي الوسائط المتعدده بعد ماتصيد أرانب ...

~~~~~~~~~~~~~~~~~~~~~~~~~~~~~~



"كانت وتين جالسه مع ناديا بالصالة وكل سوالفهم عن الخطبه اللي تمت اليوم"..

"ناديا وهي متفاجأه": آخر شي توقعته إن سطام يتزوج أحلام .. أحسها أبدآ ماتناسبه لأن مافيه تكافؤ بينهم ومختلفين عن بعض من كل النواحي..

وتين: سطام لما جلس معي بغرفتي صار يسألني أسأله دقيقه لا عالبال ولا عالخاطر.. حسّيتــه مهتم بكل تفاصيل حياته معها وعارف أنها ماتناسبه بس وضعـه حساس عشآن كذا تشوفيه وافق بدون أعتراض ..

ناديا: بس قويييييييه سؤاله عن (لبسها) معقوله هو كذا ؟ مررره يحب الأناقه بنفسه وبشريكة حياته..

وتين: أنا مدحتها له بمافيه الكفايه عشان يتفائل بأختيار أبوي له .. وللأمانه يعني أحلام عندها طموح أنها تعيش بطريقه أفضل وترتقي مثل غيرها بس تحتاج أحد يعطيها فرصه ويشجعها وإن شاء ترتاح مع سطام ويعوضها كل اللي أنحرمت منه ..

ناديا: توقعتك بردة فعل غير لأن لك مواقف قديمه وشينه معها وزاد على كذا لما أنجبرتي على أخوها .. يعني لو وحده بمكانك كان حست بالغيره والفرق شاسع بين سطام ومشعل ..

وتين: ليه أضّيع عمري بحقد وكره وذكريات قديمه .. سطام دايم يوصيني على نفسي بإني أخلي قلبي نظيف وأصفي النيه مع غيري .. وأكيد هالنصيحه راح يقولها لزوجته أحلام يعني ماأواجه منها أي موقف سلبي بعد اليوم..

ناديا: طيب ليه ماصفّيتــي النيه مع مشعل ومسحتي ترسبات الماضي اللي بينكم؟

وتين: أحلام بنت ضعيفه ومسكينه ومقدر لها الكبت والحكره اللي كانت عايشه فيها عند أهلها واللي أنعكس على تصرفاتها لما سكنت في الرياض..
لكن مشعل رجال قوي وفارض وجوده بتعامله الشديد والقاسي .. وعايش دور (سي السيد) بقوه مع أهله ويبي يفرض هالشي معي أنا وهذا اللي مستحيل أرضى فيه!
يعني كاااان وما زاااال بهالأسلوب ولاتغير أبدآ ..

"ناديا وهي تناظر ساعتها وتجاوب بهدوء": ما أدري وش أقولك بصراحه بس إن شاءالله ربي يكتب لكم التوفق ..

وتين: ليــه تناظرين بساعتك.. تنتظرين صالح؟

ناديا: أممم تأخر الساعه صارت 12 ..

"وتين تبي تخوفها.. قالت وهي كاتمه الضحكه": أخاف صار له شي لاسمح الله ..

"ناديا وهي تحط إيدها على صدرها وترد بنبرة صوت ناعمــه": يُـمّـــــه .. بسم الله على زوجــي وحبيبــي صلوحــي..


"أتسعت أبتسامـة وتين وهي تصّــد وتنســدح على الكنب وتغطي رأسهــا بالمخــده الصغيره ..
ردة فعل ناديا ذّكرتهــا بموقف قديـــم من (ســت سنوات) في المخيم ..
ماقدرت تقاوم صوت الذكرى بهذي اللحظه وغمضت عيونها وسرحت .................

.......: ماماااااااااتي وين فارس وسعد أبي آخذ دباب واحد منهم وألعب فيه ..

"أم سطام وهي تقرب من وتين وتسكر سحاب الجاكيت وتعدل طرحتها الصوف": أول تدفــي عن البرد عقب فكري بلعب الدباب .. الجو موووووت ماتحسين أنتي؟؟

"وتين وهي تفرك أيدينها ببعض وترد بحمــاس": يآآآآآآي أحب البـرد وأحب أستمتــع فيه ..

أم سطام: أنتبهي لنفسك لا ترتفع حرارتك وتطيحين بفراشك من التعب ..

وتين: لا تخافين علي .. طيب وينهم العيال؟

أم سطام: تلاقينهم بخيمة الشباب يتغدون مع صالح ..

"أستانست وتين": صلوحي هنا؟؟ أجل أبروح أسلم عليــه ..


"راحت وتين تركض للخيمــه ولقت الباب مسكــر لأن الجو بــارد ودايم يشبون النار داخلهــا.. فتحت الباب بقووووووه وهي مبتسمــــه وتصررررررخ" ..

: بـووووووووووووووووووووووووووووووووهـ ...!!!!!!!!!!!!!!




"كان جالس عمــر وحاط صحن صغيـــر بحضنه ويآكــل وفارس وسعد مسترخين بجنبه لأنهم خلصوا أكل..
بلّم عمــر لما شافهــا ورمى الملعقــه وتّـم يناظرها وفاتح فمه لا شعوريــــآ ..

أنصدمــت وتين من وجوده وشهقــت بهمس ونطقــت بصوت طفولــي ممزوج بخــوف وهي تحّط أيدهــا على صدرها": يُـــّمـــــه....!!!

"أرتبكت وهربت بسرعــه .. هنــا أنفجروا ضحك فـارس وسعــد وصاروا يرددون كلمتها بأستهزاء عجزوا يسكتون من كثر التعليقات..
التفت عليهم عمــر وناظرهم وهو يقاوم الأبتســامه وصورتها ماتفارق خيالــه .. كانت هذي أول مره يشوفها فيها بعد ماصارت تتغطى عنه ومن سنه ماتواجهوا إلا بهالموقف ..
بهالأثنـاء دخل صالح وهو يمسح أيدينه بالمناديل وتفاجأ بسعد وفارس وهم يضحكون"..

فارس: يُــمّــه هههههههههههههههههههههههههههه ...

"سعد وهو يقلدها ويحط أيده على صدره": يُــمّـــه هههههههههههههههههههههههههههههههههههه ..


"جلس صالح وسألهم بتعجب": وش فيكم تضحكون..؟

"ماردوا عليه وطلعوا من الخيمــه وهم مازالوا يضحكون ويعلقون عليها"..

صالح: ألحمدللــه والشكــر مهّووويين هالبزران ................

..................... وتين .. وتيييييييييييييييييييين .. وش فيك ردي علي؟

"رفعت وتين المخده وناظرت ناديــا من بين الدموع اللي تحجرت بعيونها" ..

"تفاجأت ناديا": ليه تصيحييييييييييييين؟؟؟؟

"تعدلت وتين بجلستها وهي تمسح الدموع بكفوفها وتناظر بالأرض بضيق": ولا شي ولا شي ..

"ضربتها ناديا على كتفها بمزح": أكيد تذكــرتي أيام حلوه ..

"أبتسمت وتين وهي تناظر فوق وتفضفض": فعلآ أيام حلــوه ليتها تنعاد .. كنت حُـره بحيآتي ومرتاااااااحه ما أعرف الضيق .. والله كنت أتنقد اللي تقول/ متضايقــه!! أقولها / يعني أيش ضيقـه؟؟؟؟؟
كنت أسولف وأمزح وأضحك وأتصرف بعفويــه بدون ماحد يحاسبني .. كل شي حولي ماشي على هواي ومزاجي لأني البنت الوحيده والمدللـه بهالبيــت ..
وألحين بعد ماصار نصيبي ومستقبلي بين يديــن مشعل صرت أتمنــى لو أني ماتدللت بحياتي!!
أتمنى لو أنحرمت من أبسط الأشيــاء عشان عالأقل أحس بقيمتها لو توفرت لي أقل وأتفه أحتياجتي ..
أتمنى لو أن أهلــي شديديــن وعسرين معي وما أعرف أي رجال بالدنيـا غير أخواني .. عشان لما يرتبط مستقبلي مع واحد مثل "مشعــل" أقول (الحمدللــه)!!

"تنهدت وهي تتكلم بصوت مخنوق": ليت عمــر ماطلع بحيآتي .. ليتني ماعرفته وحبيتــه .. تميت كم سنــه أكاااااابر واتصدد عنه عشآن ما أتعلق فيه وبموقف صغيــر بالزواج لقيت كل المشــآعر تتفجر تجاهه ..
لما كنت أسألـه/ وش النهايــه؟؟ قال: أنك تكونين أميره متوجه بمملكتــي اللي مايستاهلها غيرك!!
آخرتها لا مملكـه ولا هم يحزنون .. واللي يحز بخاطري أنه مازال عند رأييه والدليل أن ماأنتقم من أهلي وراح خطب وحده غيري عشآن يقهرهم ويقهرني! يمكن لو تزوج غيري راح أغار ذيك الغيره اللي خلتني أتعلق فيه بقوووه وراح أرجــع أكااااابر واتصدد عشآن أنســآه ..
بس المشكلــه وآفي وآفي وآفي لي لحد المـــوت حتى بعد ماقال القـــدر كلمته وفرقنــا..!!

"مسكت يدها ناديا وصارت تمسح عليها وتتكلم بهدوء": ما ألومك لو صارت أغلب ذكرياتك الحلوه فيـه لأن كان بالنسبه لك(الهواء اللي تتنفسينـه) بس دامك ماقدرتي تغيرين قدرك مالك ألا أنك تستسلميــن للواقع وتنسين كل الذكــريات لأن مو من صالحك لو عشتي جســد بدون روح .. 

"عقدت وتين حواجبها وسألتها بتعجب": كيف أقدر أغيّـر قدري؟؟؟

ناديا: بالدعـــــاء .. (الدعـــاء يرد القـــدر) وهذا كان ابسط شي تسوينـه عشآن ربي يستجيب لك ويبعد مشعل عن طريقك حتى لو ماتزوجتي عمـر لأن رفضك لمشعل أكبر من رغبتك بعمــر .. لكـــن راحت عليك وأهلك الله يسامحهم أستعجلوا بأمور الزواج ولا عطوك فرصـه حتى تستخيرين ..
عشان كذا أقولك أستسلمــي للواقع وخلي روحك مرحـه ونشيطــه زي أول يمكن ربي يسخر لك مشعل ويطلع عكس ماتتخيلينه الحين ..
ترا اغلب الرجال ظاهرهم عكس الباطن وأنا متأكده أن مشعــل من هالنوع لأن بيئته ووظيفته فرضت عليه هالشخصيــه ولو تقربتي منه أكثر ودخلتي حياته راح تتفاجأين بقلبه وتفكيره ..

"وتين بتشاؤم": نفس كلام هديــــل .. مشكلتكم ماعشتوا واقعي والكلام أسهل ماعليكم تسوونه ..

"أنقهرت ناديا": أووووفففففف نتعب معك ولا نوصل بنتيجـــه!!




"دخلت أم سطام الصالــه وهي شايله بيدهـا أكياس وفارس يمشي وراها ويساعدها بالباقي ..
كانت ناديــا لابسه بدلـه بأكمام طويلـه وراميه الطرحـه على كتوفها بس لما لمحت فارس عدلتها وغطت شعرهـا بدون ماتتغطــى عنه وهذي أول مره تشوفـه بعد الزواج" ..

"فارس وهو منزل راسه بالأرض ويناظر ناديا نظرات متقطعه من الخجل": السلام عليكم .. كيف حالك ناديــا أن شاء الله تمام .. أأأأ ألف مبروك لك أنتي وخالي صالح ..

ناديا: وعليكم السلام .. الله يبارك فيك ..

وتين: وش هذا يا يمه الظاهر ماتركتي ولا صحن وولا ملعقه بمحل المواعين إلا وجبتيها ..

"ام سطام وهي تجلس بتعب": شهر رمضـان قّرب ولازم أشتري مواعين جديده ..

ناديا: يعطيك العافيــه خالتي ..

أم سطام: الله يعافيــك يابنيتي ..





"دخل صالح وهو يلعب بمفاتيــح سيارته ويغنّــي .. أنصــدم لما شاف فـارس واقــف قبال ناديــا وهي مو متغطيــه عنه" ..

"صالح ويحاول يهّدي نبرة صوتــه من العصبيـه": فويــرس .. مو عيييييييـب تدخل الصاله والبنت قدامـك مو متغطيــه!!
"التفت على ناديا وصرخ بوجهها" وانتي غطي وجهــــك حرام تكشفين قدامه ..

"استحى فارس وطلع بسرعــه من الأحراج .. وناديا حّمــر وجهها ودنقت بأرتباك" ..

أم سطام: وش فيك أنت داخل وكل جنون الدنيا براسك .. فارس صغيــر وناديا متعوده ماتتغطــى عنه من قبل العرس ..

"صالح بغـيره": بس ألحين تزوجــت وصارت بذمتي وأنا آمــر وأنهي عليها ..

"وتين ماترضــى على فارس وتكره أي أحد يزعله أو يضايقــه .. قالت لصالح بزعـل": ليه ماعلمتنــا من قبل عشان ماتحرج فارس مع زوجتــك ..

"طلعت من الصالــه وراحت لفارس بغرفته .. وأم سطام خنقتها العبره ومسكت طرف الطرحـه وجلست تصيح وتشتكي منه": الله يسامحــك كسرت بخاطــر هالمسيكيــن واليتيــم .. الولــد على نياتــه والله مايضر أحد ولا يأذي غيره ..

"توهق صالح لما شافهـا تصيــح وراح حّـــب على رأسها وهو يعتــذر منها": آسف يالغاليـــه والله مو قصــدي لا أزعــلك ولا أزعله بس ماهان علي أشوف الغلط قدامي وأسكت ...

أم سطام: بس مو بهالأسلــوب .. روح أعتذر منه ولا تجي تكلمنـــي إلا وهو راضي عليك .. يالله بسرعــه ..

"عّــض على شفايفه بتوتر وألتفت على ناديا يناظره لقاها متجمـــده بمكانها من الحيآء وتأشــر له بعيونها .. مافهم عليها صالح وسألها بنرفزه": وش تبين أنتي بعــد؟؟؟

"ناديا وهي تنطق بصوت واطي": مابي شي نتفاهم أنا وأنت بعديييييييين .. بس روح ألحين لفارس أعتذر منه وتلقاني أنتظرك فوق ..

"قامت وهي تعدل الطرحـه وتتلثــم فيها تخاف أن سطــام يطلــع بوجهها ويعصب صالح أكثر": ماعليه ياخالـتـي ترا صالح مايقصد والله أنه غلط ومعاك حق تزعلين منه .. أنا أستأذنك ألحين تصبحين على خيـــر ..



"طلعت من الصالــه وطلع صالح بعدها لغرفــة فارس .. فتح الباب ولقى فارس منسدح ويسولف ووتين جالسـه بجنبه وتضحك عليــه .. أرتاح لما شافه رايق ومو زعلآن وجلس بجنب وتين على السرير وهي يتكلم بهدوء": فويرس .. أنت زعــلآن على خالك .....؟؟

"وتين وهي تحط أيدها على خصرها": أيه زعلآن .. ابي أفهم أنت متى يصير عندك أسلوب زي العالم والناس؟؟ يعني لهالدرجـه الغيره معميـه قلبك على زوجتك وتخاف عليها من الهــواء الطاير .. ترا مــ..........

"قاطعها فارس وهو يعتدل بجلسته": ماعليك منها ياخالي .. أنا لا زعلت ولا شي ومعاك حق باللي قلتـه!! أنا مو محرم لناديا عشان تكشف عني ..

"صالح وهو يحط رجل على رجل ويناقشه بأسلوب مزح": لأ هو المسأله مسألة أن زوجتي تحتاج لأعادة تهيئــه لأنها مرجوجـه شوي ولازم تعقل فــ أضطر أني أعاملها كذا بصفتي رجل وهي مرأه ..

وتين: تستقوي عليها هاه .. والله لا اعلمها وأخليها تأدبك على هالسالفــه ..

"صالح وهو يمثل الخــوف": يابنت الحلال أهجــدي وأتركيهــا بحالها تراها مهددتنــي من شوي والله يستــر منها .. يعني أذا سمعتوا أصوات عاليــه ترانا نتناقش بهدوء .. وأذا لقيتوني نايم بالدوانيــه أعرفوا أنها خايفه علي من تكييف شقتنا الباااااااارد ..

"ضحكوا فارس ووتين وكمل صالح وهو يضحك معهم": ههههههههههه قويــه صح ماتترقع أبدآ ..

"فارس بخبث": أقول خالي كم صدتوا أرنب بالتحلـيـــه؟؟

"طيّـر عيونه صالح وهو يقاوم الضحكـه": أنت وش دراك أني رايح أصيــد؟ أيا الملعوووووون لا يكون تراقبني وأنا مدري ..

فارس: اتصلت على جوالك لأن جدتي كانت تبي تكلمك ورد علي شابوره .. سألته/ أنتم وينكم .. قال أحنا نصيد بـ/البــر .... عقب أرتبـك وقال اقصـد بـ/ التحليــه ههههههههههههههههههه ..

صالح: ياخي شابوره عليه طبات مدري وش تبي .. عاد كم مره حذرته مايرد على مكالماتي أذا كنت مو موجود .. أهـب منه ملقوووف ..

"وتين بشك": ناديا تدري أنك رايح للبـــر؟؟

"ألتفت عليها صالح ويسوي نفسه معصب": أحسن روحي علميهاااااااا يالله وش تنتظرين؟؟ خليني أنام الليله بالشارع حتى مو بالدوانيــه ..

وتين: محشوم .. بس ماكان فيه داعي تكذب عليها .. هذا أولآ .. وثانيآ / مو من الـــذوق أنك تروح للبر وأنت ماصارلك أربع أيام متزوج ..

صالح: وين أروح يعني؟ تـرا مـا أحـب حركــات المعاريــس الجدد أول أيام عرسهــم يشّبــرون الرياض تشبيــر بالمشاويـــر عقب يقلـب ويتغير ويصير مايطلعها من البيت ألا مّـره بالشهــر .. وما أحـب ألتزم بجلســة البيت وأقابــل ناديا 24 ساعه يعني (ترانــي معرس جديد) لاحق على كل شي ترا الدنيا ماطارت ..

"صفق له فارس بحماس وهو يضحك": ياخطييييييييييييييييير والله أنك تعجبني هههههههههههههههههههه ..

"أنصدمت وتين": يُــمّــه .. وش هالتفكير الغريب اللي عندك؟..

فارس: أحسن له ** والله تعجبني قناعته ..

وتين: وش قناعات!! حرام يترك زوجته بين اٍربع جدران ويروح يتمشى وينبسط مع أصدقآءه..

فارس: أربع جدران مره وحده!! هذا هي عندك من شوي وأنتي كل شوي رايحة لها فوق بالشقـــه ..

وتين: ولو .. هذا مايغني عن وجود زوجها معاها ..

"صالح وهو يقوم ويتصنع الثقل": المهم هذي أمور زوجيــه مالكم علآقــه فيها .. أنخمدوا وناموا لأن بكره عازمكم على الغداء بأحلى مطعم بالرياض ..

وتين: وآآآآآآآآو .. مشكور مقدمآ على العزيمــه ..

صالح: العفـــو .. يالله أنا طالع للشقـه دعواتكــم ..

فارس: أحط لك فراش بالدوانيــه..؟

"ألتفت عليه صالح": أنتظر لما تسمع أصوات غريبه ومزعجه ذيك الساعه جهز لي فراشي ..

و بعد مرور أسبوعيــن:






يوم الخميــس

8 شعبــان



الســاعه 8 بالليل .. دخل سطام غرفتــه في الفنــدق تتبعه أحــلام وهي منّزلــه راسهــا بخجــل وبداخلها تحّـس برهبــه من الموقف لأنها أول مره تنفرد برجال غريب واللي صار من هاللحظــه زوجهــا ..
حّــز بخاطرها أنها مادخلت للغرفــه وهي لابسه (الفستــآن الأبيـض) زي باقــي العرايـس وتضايقت أكثــر من جدّيـة سطام معاهــا لأنه من أخذها من بيت أهلها بسيارتــه لين وصل للفندق مانطــق بحرف واحد ولا حسسها بجـو الفرح ابدآ ..

حّــط سطام الشنط بوسط الغرفـــه وجلـس على الكرســي بتعب وهو يناظر بالأرض ويفكــر .. أنتبـه لها وهـي واقفــه وحّـــس أنها مرتبكه وخايفــه" ..

سطام: أجلسي يا أحلام .. خذي راحتك لا تستحين ..

"جلست أحلام على طرف الكرســي وهي مازالت لابسه عبايتها وتناظر بالارض": .............

"فكّــر سطام يتركها لحالها عشـآن تآخذ راحتها بدونــه .. قام وهو يستأذنهــا": أنا رايح تحت عندي كم شغله أنتهــي منها وأرجـع .. رتبي أغراضك وأرتاحي لأني راح أطول شوي .. بعد أذنك ..



"طلع وسكــر الباب وراه .. أخذت أحلام نفس طويـــل وهي تقوم وترمي عباتها وطرحتها وتنسدح على السرير من التعب ..
تمتت تناظــر بتفاصيل الغرفــه وأنبهــرت فيها ..
حّســت نفسها أنها مـو نظيفه من قــوة نظآفة المكــآن .. ضحكــت على أحساسهــا وقامت لجهة الشناط ..

فتحتها ورتبـت أغراضها بأقــل من نـص ســاعه لأنها اسآســآ ما أشترت ملابس كثيــره ولا جهـزت بذكــاء زي باقي العرايــس بسبب ضيــق الوقت وبسبب قلــة الخبــره والثقافـه بأساسيــات التجهيـز من ملابــس وميك آب وأكسسوارات .. كان تجهيزهــا تقليــدي مثل بعض البنات اللي تحترم رغبآت أمهــا وتآخذ بشورهــا ولا تقدر تختار وتشتري بنفسها وعلى ذوقهـــا وهواهــا"..


مـّرت الدقايق بســرعه وتجهــزت أحلآم عشان تقابل زوجها ويشوفها عدل لأنه مابعد شاف إلا وجهها وطرف شعرهــا من وراء الطرحـــه ..
لبست فستان لونه بنفسجــي سآده بدون أي ألوان ثانيــه وفوقه أيشــآرب لونــه أســود وفتحت شعرها على طولــه واللي واصل لنص ظهــرها ولونه بني بدون أي تسريحه أو قصه تغير من شكلها شوي ..
وحطت ميك آب أوفر لأنها طلعت من بيت أهلها بميك أب خفيف وخافت ينتقدونها .. فــ زادت عليـه بظل أسود وروج أحمـر وبلاشــر .. وجلست على طرف السرير تنتظـــره ..


رجع سطــام ودخل وهو يحـط مفاتيحــه وجوالــه على الطاوله بأهمــال وراح للغرفــه وشــاف أحلام جالســه .. وقّــف قبالها وينتقــل بنظره بكل تفاصيلهــا !!
ماجذبتـــه أبدآ ولا حّــس بأعجاب لها من أول نظــره .. كانت أقـل من عاديـه بالنسبـه له ومقارنــة بأختــه وتيــن اللي بنظــره حلـوه وانيقــه وتهتّـم بنفسها ولها ستايلها المميــز والمتجدد دايم ..
كذا أغلب الرجــال!! لما يرتبـط بـ بنت أول مايقــارن بينها وبين خواتـــه لأنه مايشوف غيرهــم بحكم طبيعة المجتمع .. أما تتفــوق عليهم أو هم يتعدونهــا بمراحل .. ومايكونوا بنفس المستــوى إلا بحالات نــادره ..


تنّهد سطام وجلس جنبهــا ويحاول يتكلم يقول اللي بخاطـــره وأحتار كيف يبدأ .. مّــرت ثواني صمــت وقطعها بكلمــة": مبروك ..

أحــلام: ...............

سطام: مبــروك والله يكتــب لنا التوفيق مع بعض .. كان ودّي أحقــق لك حلمــك وحلــم أي بنــت بالدنيــا وهو أننا نعمــل زواج كبير بقصـــر والكل يشوفــك ويهنيــك وتفرحين بهالليله المميــزه اللي ماتتكــرر ولا تنّســى بس الظــروف كانت أكبـر مننا وتعرفيــن أن رمضآن قرب وبعدها بأسبوع راح تبدآ السنه الدراسيه الجديده ... وابوي وعمي قرروا يستعجلون عشان مستقبلك ..

"أحلام بهمس": لأ عادي ..

"نّــزل عيونه سطام وانتبــه لأظافـر يدها واللي كانت قصيــره ومـو حاطه منآكيــــر .. تضايق من نفســه لأنه كان دقيق معها وفوق ضيقته من خطبته وزواجه منها بأقل من أسبوعيـن جاء مظهـــرها وكمّلها عليه": راح أطلب لك العشــاء وأكيد أنك جوعانه ..

أحلام: لأ ..

سطام: مايصير لازم تآكلين .. وعلى فكره ترا طيارتنا لبيــروت بعد يوميـــن بعدها نسافر لتركيــا أن شاء الله ..

"طّيرت عيونها أحلآم وتحاول تخفي أبتسامتهــا.. وبخاطرها": بيروووووت وتركياااااااااااا يابختي والله ..

سطام: تمنيت أخذك لدول شرق آسيــا او أميركـا بس اجراءات السفر تآخذ وقــت .. بس نعوضها بالشهور الجايــه ..


"قام ورمــى شماغــه وراح يعلقه بالكبــت وبعدها رمى ثوبـــه وشافها بالمرايــه وهي تناظــره لا شعوريــآ .. أبتسم بخفــه وراح للصالــه الصغيره عشآن يتصل ويطلب لهم عشــاء ويتمنى هاللحــظه أنه بالغرفــه لحالـه بدون أي شخص ثاني لأنه تعود عالوحــده وصعب يتقبل وضعه الجديـــد بسهولــه"...

×× نهـــــاية الـبـارت الثــامــن عشــــــر ××


©الـــجــــ التاسع عشـــر ــــــــــزء©
© يا فرآقهَا ..
تَونِي شَعَرتْ بقسوتِكْ ، فِي دَاخلِيْ !
يا فرآقهَا ..
تونِي احَسّ ، انِي بدِيتْ آحنّ لآيامٍ مضَتْ
واشتَاقهَا .. !
بدِيتْ آحنّ لـ شُوفُهـــا ، واشرَاقهَـــا ..
واشوَاقهـــآ .. !
رُغمْ انهَا ، اللّي روّحَت ..
وبكلّ عُمرِي .. طوّحَت !
يا بُعدهَا ..
مِنْ لِي انــآ ، مِن بَعدهآ .. ؟!
وشْ تسوَى كَسرَة خَاطرِي ، ..
وعَبرَة جُرُوحِي عندَهـــا .. ؟!
وما ضَلّ فِي قَلبِي غصنْ ،
مَا ذآآب .. مِن كثرَ الحزنْ .. !
ماهزّ قلبِي ، واشتكَــى ..
ارجُووووك ، ..
يكفِي شقـــآ ..
يكفِي جفـــآ ..
تعبَتْ ..
وأنآ آشتَاقهَــا ...!©



: صح لسانك ياعمــر..

"ألتفت عليه عمر وهو عاقد حواجبه": إنت وش جالس تقرأ بالورقه؟

فهد: القصيده اللي إنت كاتبها .. تصدق رهيييييييبه أعجبتني!

"تضايق عمر وأخذ منه الورقه وحطـَها جنبه": خلـَك من القصيده وسولف عن سفرتك لـ جنيف..

"فهد وهو يرتخي بجلسته": إنت اللي خلك من سفرتي و قولي وش سبب أستقرارك بالشرقيه.. توقعت إنك بتجلس فتره بعدها ترجع لكن أنصدمت لما سألت أهلي وعمامي عنك وقالوا أن صارت لك مشاكل بدوامك و تركت الوظيفه.. وش السـالفه؟

"عمر وهو يجاوبه بـثقه مصطنعه": إيه صارت لي مشـاكل مع إدارة القسـم اللي كنت أشتغل فيه .. و قـدَمت أستقالتي و جيت أدور هنا مكان مناسب لي والحمدلله ربـَي وفقني ولقيت وظيفه منـاسبه بمستشفى ..

فهد: طيب ليه مـا قدمت أوراقك بـ مستشفى ثاني؟ مـا فيه أي سبب مقنع يخليك تترك الرياض كلها للأبد وتجي هنا ..

عمر: لأ بس مـا حصلت لي واسطه عشان أتوظف بوقت قصير _ وخبرك عاد هنا قريبنا الدكتور خالد وما قصـَر معي الله يسلمـه ..

فهد: يا رجـَال لا تتفائل كثير بواسطته .. تراه مـو بذاك الزود و أحتمال تلاقيه ناسي موضوعك ومـا أهتم لـه لأن مشاغله وسفرياته كثيره ..

عمر: لا بالعكس مهتـمَ ومن شوي كلمني وقال أن يوم السبت ان شاءالله مقابلتي بالمستشفى ..

"سكـت فهد ثواني و ردَ بـشك": أسمح لي يا عمـر! أحس ما فيه شي يجبرك تترك أهلك وأحبابك عشان وظيفه بسيطه ممكن تتوفر لك بسهوله و خصوصآ وإنك (فني أشعه) يعني حتى بالمستوصفات الخاصه تلاقي لـك مكان مناسب..
بإمكانك تصبر شهر زياده من غير الشهر اللي راح وإنت تنتظر فيه! أنت مـا شاء الله عندك شهاده وأخلاقك و شخصيتك تتكلم عنك ..

عمر: وش قصـدك؟

فهد: قصدي واضح .. دامك تركت مستشفى راح تلاقي مستشفى غيره و بالرياض بعد! يعني وجودك هنا مـاله مبرر و لسبب غير مقنع .. لـو إنك متعين برا الرياض و إجباري عليك تستسلـم لوضعك مثل أخوك عبدالعزيز كان عذرنـاك ..

"نـزَل عمر رأسه و بخـاطره": بلاك مـا تدري يا فهد باللي صار ..

فهد: لا تزعل من كلامي يا ولد العم بس أبيك تكون واقعي شوي .. وحدَ علمي فيك حنون وطيب وما تصبر عن أهلك وأحبابك و الدليل قلـَة وجودك بين عمامك بشرقيتنا ..

عمر: صـادق بكل اللي قلته بس كل شي صار وإنتهى و خيره من رب العـالمين ..
الواحد ما يدري وين الخيره بكل موقف يصيـر له..

فهد: على العموم الله يوفقك بـوظيفتك الجديـده و يعطيك خيرها و يكفيك شرها ..

عمر: طيب وش تشرب يا الغـالي شاي وألا عصير ..

فهد: لا مابي أثقـََل عليك إنت جالس بالشقه لحـالك حتى ما عندك حرمه تساعدك ..

"قـام عمر وهو يمرن جسمه و يتمايل يمين ويسار": يابن الحلال تعوَدت صـار لي أكثر من شهر وأنا أخدم نفسي ..
لأ و لمبة المطبخ خربآنه من أمـس وعجزااااان أصلحها ..

فهد: أفـآآآ .. أجل وشلون تشوف؟

عمر: أستخدم ضـوء جوالي ..

فهد: الله يكون بعونك .. صلحها وألا تراك بتتعب من أضاءة الجوال اللي مـا تنفع بشي ..


"أخـذ عمـر جواله و راح للمطبخ ..
ثواني وصـــرخ صرخه قوووويـــــه وبصوت عالــــــي":
آآآآآآآآآآآآآآآآآآآآآآآآآححححححححححح ألحق علي ياااااا فهــد ..

دخلـت ناديا الصاله وهي شايله صينية الشاي .. أنحنت و حطـَتها قبال أم سطام و صالح اللي كان جالس ويقـرأ الجريده..



أم سطام: يعطيك العافيه يـا بنتي_ ليه متعبه نفسك كان طلبتي سيتي تعمل الشاي عنك..

ناديا: لأ شدعوه خالتي ما فيها تعب بـس حبـَيت تذوقين الشاي من إيديني إنتي و صالح..

"صالح وهو ينزل الجريده ويعتدل بجلسته بحمـاس": يسلم لي هاليديـن الحلوه اللي تخدم زوجها ..

"أبتسمـت ناديا وجلست جنبه": الله يسلمك ..

"سحب الطاولــه قريب منه و صار يصـب لنفسه ولأمه ويسألها": يمـَه وتين وينها؟ ليه ما تجي تجلس معنا..

"أم سطام بتذمـر": أختك الله يعين قلبها بس جالسه بغرفتها وتصيح وإذا سألتها وش فيك قالت؛ مابي أسكن بالقريات وأترك الرياض وأبتعد عنكم .. هذي وهي مـا بعد تزوجت وسافرت وكذا حالها أجل وشلون عقب الزواج؟
مدري متى تترك الدلـع وتحس بالمسؤوليه شوي..

"تـأثرت ناديا وتكلمت بعطف": مـا تنلام يا خاله لأن مافيه أي بنت بالدنيا تتحمـَل فراق أهلها سواء بزواج أو سفر لما تبعـد عنهم أكيد تحس بالضيق والزعل لأن محد يغني عن وجودهم معها ..

"نـاظرها صالح بطرف عين": ليه أنا مـا أغنيتك عن وجود أهلك..؟

"ناديا لا شعـوريآ": أنت أهلـي ودنيتـي كلها ..

"ضحـك صالح بصوت عـالي وهو يحوس بشعرها القصير بمزح": وا فدييييييتها اللي أنـا أهلها ..


"أستحـت ناديا و دنقت وهي ترجع شعرها لوراء أنحرجت من ردَها اللاشعوري ومن وجود خالتها اللي أبتسمت لعفويتهم بدون مـا تعلق"..


"صالح وهو يرتخي بجلسته": شرايـك يمه آخذ وتين للشرقيه تغير جوَ معاي أنا و نـاديا..

أم سطام: لأ يا ولدي أستانس وأنسبط إنت وزوجتك إنتم معـاريس وماله داعي وجود وتين..

صالح: نجلس كم يـوم هناك ونرجع محنا مطولين.. وأنا أبي أخذها عشان تجلس مع ناديا لأن أغلب وقتي راح أقضيه مع عمـر..

أم سطام: يعني إنت بتسـافر عشان تشوف عمر؟ ما همـَك لا زوجتك ولا اختك ..

صالح: أقـدر أسافر لحالي بس أنا أبي أضـرب ثلاث عصافير بحجر ،، منها شهر عسـل ومنها أشوف عمـر ومنها أونـَس وخيتي وتين ..

"ناديا وهي كاتمه الضحكه": أربـع أيام تسميها شهر عسـل؟

"خزَها صالح وقال بإستهزاء": وين تبينه يكون شهر العسل بماليزيـا اللي كل معاريس السعوديه فيها؟ كم يوم تكفينــا وبمنطه قريبـه وآمنه ..

ناديا: حتى الشرقيه كل أهل الرياض فيها ..

صالح: بس فيها إنسـان غـالي يسواااااااهم كلهم.. " قالها وهو يحرك حواجبه يبي يقهـرها "


"دخلت وتين الصاله وسلمت عليهم .. بعدها جلست بجنب أمها وهي طفشاااانه"..


"صالح بحمـاس": يالله حيهاااااا الشمـاليه ..

"وتين بإستيـاء": لا تقولي شماليه ترى أكـره هالكلمه..

صالح: أووووب أووووب زعلآنه على أهل الشمال .. خلآص أبقولك الشرقيـه لأني بكـره راح آخذك لها ..

"مـا أهتمت وتين وتحسبه يمزح كالعـاده"..

صالح: وش فيك مـا تبين تروحين معنا؟

وتين: وين أروح؟

صالح: بكره راح نسافر أنا وندوش ونبي نآخذك عشان تغيرين جو ..

"طيـَرت عيونها وتين": صـــــدق؟؟؟؟

"ناديا وهي تضحك على شكلها": هههههههه باقي مـا أستوعبت..

"وتين أول ما جاء ببالها عـمـر وتخيـَلت لو إنها تشوفـه بس بنفس الوقت منحرجه من وجودها بين معاريس بأول أسبوعين من زواجهم .. أبتسمـت بيـأس": ما يصلح أروح معكم لأن هذي أول سفـره لكم وحلو إنكم تنبسطون فيها بـس بدوني..

"صالح بإستياء": أقـوووول بس فكـَينا من هالرسميات الزايده ترى مـا أحب حركات اللي أول شهر بعد زواجه ماله هـمَ ألا زوجته! يدلعها ويسفرها ويآخذها لكل مطعم وكل سوق وصـافط أهله على جنب .. لاااااااااااا أنا سياستي غييييير ومن هالحين أقولـك ترى محنا مسافرين إلا وأنتي معنا ..

"ألتفتت عليه ناديا وتسوي نفسها معصبـه": وش رأيك بعد تطلـَع العجـرا وتضربني؟ يعني وش فيها أذا دلـَعت زوجتك وإلا مـا يملى عينك ألا الغالي اللي يسوى الرياض وهو أهـم عصفور تبي تضربه بالحجــر ..

"أبتسـم صالح وهو يناظرها و يسمع ضحك أمه و وتين على ناديــا ..
قـرب منها ومسك خدَها بقـوه وباسهـا من خدهـا الثانـي وقال بهمـس": جعلني طعنـه لهالقمـر اللي يتدلع قدامي .. والله أنتي تسوين الدنيـا ومافيها..

"دنقت ناديا و وجهها أحمـر وصدت أم سطام وهي مبتسمه .. وتكلمت وتين بجـرأه": هيييييه إنتم مـا عندكم رقم سـري أو تشفيـر..!!!
ترى ما يصلح كذا تطلعون هواشكم و رومانسياتكم بأي مكان ..

"تعدل صالح بجلسته وهو يضحك": محنا من الأوائل عشـان نشفر هههههههههههه..

"وتين بأهتمام": المهم وش قراركم النهائي أسـافر أو لأ ..

صالح: أييييه قومي جهزي شنطتك لأن بكره بعد صلاة الجمعه راح نمشي..

"أم سطام بتأكيد": بـس شاوري خطيبك مشعل قبل ما تروحين سواء وافـق أو رفض ..

"أنصدمت وتين من أمها وسكتـت ثواني بعدها ردت بزعـل": مشعل ما بعد صار زوجي عشان يشور علي ..

"صالح شـاف إن وتين تضايقت وبسرعه دافع عنها": وش دخـَل مشعل يا يمه.. وتين في بيت أهلها وما صارت في بيته عشان يتحكم فيها ..

أم سطام: بس هذا سفـر مو مشوار صغير عشان نقول مـاله دخل ..

صالح: يعني لو رفـض مشعل راح أستسلم لرأيه!
آخذها ولا علي منه .. أختي من حقها تسوي اللي يريحها ويسعدها طول ماهي موجوده بين أبوها ومع أخوانها ..

أم سطام: ابوك لـو عرف أنها طالعه بدون شور زوجها يعصــب ..

"صالح بنبرة صوت ثقيله وبـاين عليه العصبيه": اشوف أنا يوم ملـَكت على ناديـا ما قلت لها أستأذني مني بمشاويرك .. وهو يعني لأنه بالرياض ما بعد سافر لازم تستـأذن منه؟؟.. مشعل مااااااله دخل وابوي خلوه علي انا راح أتفـاهم معه ..

"أم سطام بإستسـلام": خلاص بكيفك إنت وابوك وأختك ..

"قـامت وتين وصارت تنطط بحركه طفوليه من الفرحه": وآآآآآو وناسـه أبروح أجهز شنطتي مقدمآ قبل الموافقــه ..




~ ~ ~ ~ ~ ~ ~ ~ ~ ~ ~ ~ ~ ~ ~ ~ ~ ~ ~ ~ ~ ~ ~




يوم الجمعــه

9 شعبــان





-: توصلون بالسـلامه .. فمـان الله ..


" قفل الخط فارس بعد مـا كلم وتين وتطمن عليها .. وتـم واقف عند باب الشارع ينتظر طلب المطعم لأن طلب غداء له ولسعد وخصوصآ إن ما فيه غيرهم في البيت فـ حبـَوا يغيرون عن طبخ جدته ويجربون وجبة الغداء من برا ..

ألتفت على جهة صوت عالي وصل لسمعه و عقد حواجبه وهو يناظر لبيت المرحومه (أم الذيـب) ..
شـاف ولدها صايل يحـاول يفتح الباب ومعه 4 عمال هنود واقفين وراهـ ..

تم واقـف يراقبهم لما أنفتح الباب و دخلوا كلهم ..
وصـل الطلب ودفع حسابه ودخل وهو ماسك الأكياس ويدور على جـدَه أبو سطام لقاه جالس بالصاله لحاله..


فارس: السلام عليكم..

أبو سطام: وعليك السلام .. وش ذا اللي بيـدك؟

"فارس بتـردد": غداء لي ولسعد .. أأأأ جدي .. وأنا واقف برى شفت صايل ولـد أم الذيب داخل بيتها ومعه عمال ..

"تفـاجأ أبو سطام": وش عنده جاي لبيتها وهي صار لها شهـور متوفيه ولا قد شفناه أبدآ ..

فارس: مدري .. بـس لو تروح تسأله يكون أفضل لأنه أحتمال يتعبث في بيتها بدون حق ولازم نخبر الشرطه عنه..

"قـام أبو سطام باستعجال": وش شرطته! أنتظر خلنا نروح نسأل الرجال وش يبي في بيت أمه..


"نـزل فارس الأكياس على الأرض و طلع مع جده للشارع.. راحوا لبيت أم الذيب و لقـوا صايل واقف بنص الحوش ويعطي تعليماته للعمال ..


"أبو سطام وهو يقرب منه": مساك الله بالخير ..

"ألتفت صايل و ردَ بدون نفس": هلا .. خير يا عـم وش عندك..؟

أبو سطام: سلامتك بس شفتك داخل بيت أم الذيب الله يرحمها قلت أسـ.....

"قـاطعه صايل بحده": هذا بيتي!! كل حلال الوالده أنكتب بإسمـي..

"سـأله فارس لا شعوريآ": كيف صـار بأسمك؟

"صايل بعصبيه": مالك علاقه بهالموضوع لا انت ولا غيرك .. هذا شي يخصني أنا وأمي الله يرحمها ..

"سكـت فارس وتكلم أبو سطام بأهتمام": طيب مـا تعلمني وش لزوم وجود العمال في البيت ألحين؟

صايل: أبيهم يشيلون الأثـاث والحوسه اللي فيه عشان أبي أعيد عمارتها وأحولها لـ عمـاره كبيره كلها شقق ..

"أنصـدم أبو سطام و رد بضيق": شقـق ؟ طيب وذكرى أمك و وصيتها على بيتها اللي جمعها سنين مع المرحوم أبو الذيب وجيرانها وأحبابها..
"صايل بإستهـزاء": بلا ذيب بلا أسـد .. الوالده راحت وما أخذت من الدنيا شي لا جيران ولا أحباب ولا غيره..
"أبو سطام بقهر": ولا إنت راح تآخذ شي .. و مصيرك تلاقي ربـَك بدون هالحلال اللي إنت تتفاخر فيه .. الله يهديك ويصلحك..
"طـلع أبو سطام من بيت أم الذيب وهو ماسك يـد فارس ومازال متضايق من الحال اللي وصل له بيت أوفى وأطهر أنسانه وجاره في الحاره"..

#############################


وفي الفنـــــدق ......


كان جالس سطام يشوف نشرة الأخبار عالـtv‏ و مندمج معها على الآخـر..
دخلت أحلام وهي لابسه ثـوب قطني طويل و ساتر ولونه سماوي .. جلست جنبه و رأسها بالأرض من الخجل ..
أنتبـه لها سطام وألتفت عليها وناظرها فوووق تحـت نظره محمله بالأنتقــادات!!!

مـا كان عاجبه موديل الثوب وبرأيه إن المفروض (( زوجـتـه )) تآخذ راحتها قدامه باللبس ** مو ثوب طويل لأصابع رجولها وأكمامه طويله بعد.. من غير شعرها المـُهمل بدون أي اهتمـام أو جديد !

أرتبكـت أحلام من نظراته و صارت تعـدَل نفسها بإيدين ترجف..
مـا تحمـَل سطام و قرر يصارحها من البدايه عشان يتفـاهمون ولا يعصـَب و يتضايق منها لأسباب تـافهه بإمكانه يتداركها قبل مـا تدخل بحياتهم مشاكل مالها آخر..


" قصـَر صوت التلفزيون و دار بجسمه كله لـجهتها وتكلم بهـدوء " : أحلام .. ممكن أتكلـم معاك في موضوع ..

"هـزَت راسها أحلام بـ نعـم بدون ما تـرد "...

سطام: طبعآ إنتي عـارفه إن أحنا ببداية حياتنا الزوجيــه ولا قد صـار بينا أي كلام وأمس هـو أوَل أيـامنا .. وأنا أحترمت وجودك و أعتبرتك ضيفه لأني مقـدَر شعورك وعارف حجم الخوف بداخلك .. بـس هذا ما يمنع إن أصارحك بأشياء أحبهـا ولازم تنتبهين لها و تعملين فيها لأنها تهمني ومـا أبيك تهملينهـا ..


" تفـاجأت أحلام وحطت أيدها على صدرها بخـوف وهي تسمع باقي كلامه .. حسـَت أنه إنسان صعب بالتعامـل وصعب ترضيه مهما نفـَذت كل طلباته ورغباتـه ..
كانت تسمـع عن شخصيتـه من كلام وتين وتعرف إن الكل يهـابه لـقوتـه بس مـا كان يعنيها .. وما تصوَرت في يـوم من الأيام يصير زوجها لأنه آخر أحلامهـا"..


سطام: أحب الجو الهـادئ والمريح في أي مكان أكون موجود فيه و بالذات في البيت ومعـك إنتي!!!
وما أحب جو الصـراخ والصوت العالـي أبدآ ..
وحطي في بالك إن (بيتــك) فوق كل شي ! بيتك هـو مملكتك الخاصـه أهتمـَي بكل تفاصيلها وحطـَي لمسـاتك عليها .. من " نظافه وترتيب وضيافه "
أبي أعتمـد عليك بكل أمور البيت عشان أرتـاح نفسيآ و أتفـرَغ لمسؤوليـاتي وبـس..

"أحلام بهمـس": إن شاء الله ..

" سكـت سطام ثواني و تكلـَم بإسلوب أعمـق": مثل مـا تهمني راحة بالـي ترى يهمني راحة (عـيونـي) مـا أبي أشوف منك إلا كـل شي حلو ..
يعني خذي راحتك باللبـس وماله داعي التستـَر بزياده لأني مـو من الأشخاص اللي ينتقدون الجـرأه في اللبـس بالعكس أحب أشوفـك جميله و أنيقه بكل وقت .. أدري إنك بالبدايه تخجلين بـس أكيد أنها فتره و تعدَي بعدها مافيه شي يمنع أن أشوف عليك القصيـر أو البنطلـون أو ........

"بسـرعه ردت أحلام لا شعوريـآ ": مـا عنـدي..!

"عقـد سطام حواجبه": إيش اللي مـو عندك؟

"أحلام بإرتبـاك و بجـرأه بنفس الوقت": بنطلون .. أأأ أنا كنت أبشتري وأمي رفضت تقول/ عـيـب البنطلون حق الرجـال مو البنـات..!


"طيـَـر سطام عيونه و تم ينـاظرها بحيره و كأنه مـو مصدق سمعـه ..
كان حـاس إن قلـَة إهتمـامها بنفسها و لبسها الأقل من عادي مو لـضيق الوقـت .. إلا لسبب ثاني و أتضح له إنها (أمهـا)..

رحم ضعفهـا وصار يفكـَر كيف يقدر يآخذها شهر عسـل وهي مـا تشيل بشنطتها ملابس تساعدها على الحركه بخفه و راحه تحت العبايـه ..
تذكـَر زوجاته الأوليات كيف كانت طريقة ترتيبهم و تنسيقهم لشنطة السفر حلـوه ! كان أحتشامهم من المظهر الخارجـي مـا يمنعهم يلبسون ملابس مريحه من الداخـل ..
و تذكـَر ....... و تذكـَر ....... و تذكـَر ....... و تذكـَر ....
تـم ســاكــت و بخاطره زحمة حكي عجـز يقوله بصراحه .. خـاف يجرح مشاعرها وهي من داخلها متضايقه وإلا ما كان تجرأت وخبرته بنظرة أمها لهذا اللبـاس"..

"أحلام شافت إن سكوته طـال و حسـَت بالإحراج لأن المفروض ما تصارحه بهالشي": أنا آسفـه ..

"أخذ سطام نفـس عميق و رد بهدوء": لا ماله داعي تعتذرين .. على العموم إن شاء الله بـس نوصل لـ لبنـان آخذك للسوق و أشتري كل اللي بخاطرك أهم شي تكونين مرتـاحه ..

"أبتسمـت أحلام بفرحه و حسـَت بالسعاده لأنه راح يدللها و يحقق لها أسمها (أحـلام)"..







------------------------------------------------------







© مآ عآد فيني ابتسم .. مآ دآم هالدمعـه .. [ سلآح ]
مآ عآد فيني ابتستم .. و اخفي / هـمومي و الحـزن !

ومآ دآم فكري أقتنتع يرفـض مبآدئ .. هالكفـآح
بـ اقتل شعـوري وأدفـنه وأخلي احسـآسي كفـَن

| يـاليل | تكفى ضـمني .. مـآ عآد فيني للـجرآح !!
| تـعبت | أجـآمل وانتـظر .. زود المصآيب و المحـن !!

الله و اكبـر يآ زمـن وشلون قلبي مآ [ اسـترآح ] ؟
( العـيب فيني ) يآ ترى .؟ والا ( العيوب من الزمـن )

اللي بغيـته
مـآ لفى .. و أقفـى على دربـه و رآآح !!
واللي رفضـته
مـآ رحل .. يضحـك وانا عيوني بـكـَن !!

الـهـمَ .. اصـبح لي ... ( وطــن )
والـجـرح .. اصبح لي... ( وشـآح )
ويآ جرح مآ عـآد احتمل مآ دآم لـ همومـي وطن

مـآ عآد لـ اسرآري بلـد والحزن دمرهآ و بـآآح
ولا عآد فيني ابتسـم و أخفي همومي والحـزن ©



كانت وتين جالسه مع صالح وناديا قبال البحــــر و خاطرها مكســــور من الخبر اللي سمعته عن عـمـر ..
عمر أنجرحت رجله جرح عميق بسبب أكواب زجاج على طاولة المطبخ .. ضـرب الطاوله بالخطأ و طاحت كلها على الأرض وأنكسرت تحته في الظلام وطاح معها جواله من قـوَة الضربه.. أرتبك بحركته لأنه كان مو لابس نعال و داس عليها لأنه مـا يشوف ودخلت أغلبها برجله ..
أخـذه ولد عمه للمستشفى و تعـالج بعدها رجع وأخذه لبيتهم بدل الشقه عشـان يهتمـَون فيه هـو وأهله لأن الدكتور منعه يتحرك ولازم يجلس بفراشه كم يوم يرتاح ..


" ناديا وبعد مـا سمعت تفاصيل السـالفه من صالح": مسكين حتى أهلـه مـو معه عشان ينتبهون له و يقومون بواجبهم معه..

"صالح بحسـره": أتركي أهله على جنب .. أنـا اللي يقهرني إنه مـا أنجرح إلا وقت وجودي هنا .. وأنا اللي قلت أبي أسويها مفـاجأه له آخرتها خربت مفاجأتي ..
والله لما كلمته أفرحه زعـل من نفسه وحتى لمـَا زرته في بيت عمه باقي فيه الزعل والضيقه عشانـي وأكثر من نفسـه لأنه مهتم لوجـودي..

"ناديا وهي كاتمه الضحكه": خيــره .. عشآن تعطينا من وقتك أنا و وتيـن ..

"خـزَها صآلح وقال بتهديـد": عنـاااااد فيك ماراح أخذكم غيـر هالمشوار هـذا و بعدها أجلسوا بالفندق لييييييين نرجع للريـاض ..

"ناديا بدلع": تقدر على زعل ندوش حبيبتـك صح؟؟

"صالح وهو يمثل العصبيه": أييييييييه أقـدر و تشوفين من بكرا مـاراح...........

"قـاطعته وتين وهي تستأذنهم بصوت مخنوق من الضيقـه و بيدها جوالها": أنا أبي أتمشـَى شوي ..


"راحت بدون مـا تسمع ردَهـم .. و وقفت بعيد عنهم وهنا أنفجـرت بالصيـــاح و جلست بمكانها وهي تشاهـق بدون مـا تحس باللي حولها وكل تفكيرهـا فيه ..

"خاينــه ،، وقحـــه ،، قليلــة أدب " ،،،،،،،، وكل صفه بشعـَه ممكن توصف نفسـها فيها وتعرف إنها تستـاهلها بـس بالمقابـل مـا تنسـى إنه كان (أخـوهــا) في يوم من الأيام واللي يمسـَها يمسه واللي يجرحها يجـرحه ..............






>>>>>>>>>>>>>>>>>>>>>>>>>>>>>>




دخلـت غرفتـه وهي ما زالت تصيـح و راحت لجهـة الكبت وتدور قدامـها اي شي غـالي على قلبه عشـآن تخربه أو تكســره و تطفي القهــر اللي فيها بسببـه ..
شخصيتها هاديـه و ناعمــه بـس وقت الزعـل تتصرف تصرفات بدون عقــل و يوحي لغيرها بأنها شرَانيـه مع أنها بعد مـا تهدأ تنـدم وتتخيل لو أنها تجنبت هالشيء ولا سوتـه ..

فتحت الكبت حقـه و لقت (درع تكريم) لـه من أستاذ الرياضـه البدنيـه .. اخذته و كسرتـه بالأرض لما تنـاثر الزجاج بالغرفـه و أخذت الميداليـه اللي بجنب الدرع و رمتها وحاست الكبت كلـه و خربت كل أغراضـه الخاصـه ..
دخلوا صالح وعمــر وهم يسولفـون و يضكون ولما شـافوا وتين واقفه وحولها فوضـى طيـَروا عيونهم عليها وكانت نظراتهم بحد ذآتــه عقـاب صغيـر لها لأنها تكـره القسـوه حتى لو بـ نظـره..

"صالح وهو يقرب لها و يصرخ": وش سـويتي انتي ؟؟؟؟ ليييييييييه تتعبثين بـأغراضي؟؟؟؟

"وتين وهي تبعد عنه و تحـاول تكون قويـَه بالرغم من أن عمـرها مـا تجاوز الـ12 سنه": أحسن أحسن .. عشـان مره ثانيـه ما تآخذ المسجل حقي بدون ما تستأذن .. اصلآ أنت خربته لي مـا عاد صار يشتغـل ..

"صالح وهو يحط أيدينه على رأسه من الصدمـه": يلعن شكلك تااااااااااافهـه مالك داعي .. كل هـذا عشان مسجل يا سخيفـه ..

"عمـر وهو يمسك يـدها و يأشر لها تطلع عشان يهدَي الوضع": روحي داخل وأنا أجيب لك بـدال المسجل أثنين بس لا عاد تسوين كذا ترى ...........

"قـاطعه صالح وهو يتهجم عليها و يسحبها بقـوَه .. ضربها على رأسها من القهـر": نجيب لها عصا و نكسـَر راسهاااااااا عشان ما تعيد هالحركات البايخـه اللي زيها .. و مررررره ثانيه لا تدخليـن غرفتي فااااااااهمه ..

"ابعده عمــر عنها وهو يوقـفها وراء عشان يحميها منه .. و كانت وتين مـاسكه تيشيرت عمـر و ترجف وتصيح": لا تضربها أنت .. تحط عقلك بعقـل بزر ما يصير ..

صالح: شف وش سوَت هالخبلـه بأغراضي..!!!

عمر: فــدوه لها .. ألحين أرتبه أنا ويـَاك ..

صالح: والدرع اللي كسرته؟؟

"عمر بأستهزاء": من حبـَك للرياضــه يعني .. هـو هدفين و جبتهم بالغلط و كآفأك الأستاد بدرع عشان مـا تغار من اللي أخذوا دروع .. خايفين منك وإلا مـو من زين مستواك ..

"وتين وهي مازالت واقفه وراه وماسكته بقوه": أحسن أنت مـو حلو ..

صالح: أنتي أنطمي و اطلعي برا لا أنادي عليك أبوي وأخليه يأدبك على سـواتك ذي ..

"رجعت تصيح وهي تبعد عن عمـر وتمشي لجهة الباب .. مسكها عمـر وهو يضحك بعفويه على طريقة منـاقرها هي وصالح": تعااااالي وما عليك منه والله مـا يسـوَي لك شي طول ما أنــا موجود ..

صالح: تدافع عنها هاه .. أجل عقـابآ لك روح رتـَب أغراضي أنت وياها ..

عمر: نرتبهااااا ولا تزعل ..

"قـرَب للكبت وهو مبتسـم وما كان منتبه للزجاج اللي متناثر على الأرض .. داس برجلـه عليـه و صاااااااح وهو يرتخـي ويجلس على الأرض بخفـه و .......................





>>>>>>>>>>>>>>>>>>>>>>>>>>>>






رجعت للواقــع على صوت نغمـة جوالها رجف جسمهـا من الخرعـه لأن كان بيدها و تنبيهه بالأهـتـزاز .. ما أمداهـا تناظر بالأسم و فتحـت الخط بسرعه وكأنها تتـدارك غلطــة تفكيرها بـ عمــــر ..


: ألـووو .. ألــووو ..

"صوت رجولـي ماميزت صاحبــه .. ناظـرت بالشاشــه تشوف الأسم وطلع ((مشعـل)) .. كثر ما كانـت حريصـه إنها ماترد عليه من بعد أول مكالمــه بينهم إلا أنها توهقــت ألحين و ردَت بدون قصـد"..


: ألــو .. وتيــن .. إنتي معـاي؟

"بلعت ريقها و ردت بهمس": نعــم ..

مشعل: وش فييييك أتكلم وما ترديــن ..

"تسـارعت دقـَات قلبها وهي ترد بصوت واطي": كنت أعـدَل سماعة الجوال ..

مشعل: أها .. طيب وش فيه صوتك متغير .. إنتي تعبانـه؟

وتين: لأ .. بـس أنا بمكان عـام وما أقدر آخذ راحتي بالحكي .. كلمني بوقت ثاني فمــ.......

"كانت تبي تقفل بس قاطعها مشعل": لحظه لحظه إنتي وينـك ألحين؟

وتين: بالشرقيـه..

"مشعل مـا حطَ أحتمال 1% إنها تكون مسـافره .. و صار يسألها بحيره": وش الشرقيه (سـوق أو مطعـم)؟

"ردَت وتين بإستهـزاء لأنه تحسبه يستهبـل بسؤالـه": الله يرحم فهمـك .. يعني وش بتكون أكيد (مدينـه)!!!

"أنصــدم مشعل": إييييييييش من جـدَك إنتـي؟؟؟؟؟؟؟

"وتين و تجاوبه بثقـه": إيـوه مـا أمزح معك .. أنا مسـافره مع صالح و زوجته ..

"مشعل بصـوت عالـي": إنتي بعقلك وإلا أنهبلتـــي؟ كيف تسـافريييييين بدون مـا تـآخذين رأيي .. ناسيـه إن وراك زوج لازم تستأذنين منه؟

وتين: مـا دخلت بيتــك عشان أصير زوجتك .. أنـا لسـَه عند أبوي و إخوانــي وهـُم اللي شورهم يمشي قبلك ..

"أنقهـر منها مشعل صرخ بعصبيــه": وتقولينها بوجهي بعد ؟ صدق إنـَك و..........

"قـاطعتـه وتين و صوتها يرتعد لأن على وشك و تصيـح من القهـر": لوووووو سمحت أجـَل كلآمك لوقت ثاني لأن مـو وقته نتفـاهم ..


"قفلـت الخط بوجهه و قفلت جوالها كلـَه وهي تشـاهق بقوه من الصياح ..
كانت متوقعـه انه راح يتصرف بهالطريقه لـو عرف بس بوقت ثاني غير اللي أختارت ترتاح فيــه و تنسـى كل شي حولها و تختلي مع ذكـرياتها ..
جلست دقايق بعدها حسـَت أن دموعها خساره فيه لأن مـا يستاهل تضعف و تتضـايق بسببـه ..
قـامت وهي تمسح دموعها و تآخذ أنفـاس ....... أنفــاس ........ أنفـــاس ........
لمـَا هدأت شوي و راحت تجلس مع صالح و ناديا بدون مـا تبيـَن لهم أي شيء ...

قـرَبت من مكان جلستهم لقت صالح منسـدح و حاط راسـه على رجلين ناديــا و يتهـامسون و يضحكون .. استحت و رجعـت للمكان اللي كانت فيــه عشآن مـا تبي تضايقهم .. وقفــت و صارت تتلفـَت و طيفه يلاحق عيونهــــا ..............




>>>>>>>>>>>>>>>>>>>>>>>>>>>>>>>>>






: وتيـــــــــــــــن !!


"ألتفـتت وتين على عمـر وهي تعدَل عبايتهــا بإرتباااااااااك و مسكت يـد فـارس و رجعـت وراء لما لصق جسمهـا بالسيـاره و ردَت بصوت طفولـي": هاااااااااه..

"عمـر وهو يكتف إيدينه بعصبيــه": لييييييييييييه طالعه من البيت لحـالك .. وين بتروحيــن؟؟


"وتين بخـوف": أبي أروح للبقالـه أشتري حلويـات .. و معاي فروسي مـو لحالـي ..

"عمـر بصوت عالـي": لااااا فـارس و لااااا غيـره تروحين معاه .. مـا عندنا بنـات يروحون للبقـالات العصر.. إذا تبين شي أطلبي من أبوك و أخوانـك و أنا واحـد منهم .. أما أنك تطلعين من البيت كذا هـذا اللي تنسينه لأنك صرتي كبيره ألحين بثاني متوسـط!!

"وتين بزعـل": مـا فيه أحد من أخواني عشان كذا طلعـت ..

عمر: خـلاص أنا موجود .. أرجعـي ألحين للبيت وبعد شوي أجيب لك كيس كلـَه حلويـات ..


"أستانسـت وتين ومـدَت له إيدهـا بعفويـه": طيب هاك الفلـوس ..

"أبتسـم لعفويتهــا و مسك إيدهــا و رجعها ورا": خلـَي فلوسـك معاك أنا أشتـري لك من عندي .. ويالله أرجعـي للبيت وما راح أتحـرَك من هنا إلا لمـَا أشوفك داخله و مسكـره الباب وراك ..

فـارس: عمــر أبي أروح معاك ..

عمر: لأ خلـَك مع وتيـن ولا عـاد تطلع مره ثانيه ..............






: وتـيــــــــن!!!

"ألتفتت وتين و ردَت بصوت طفولـــي": هـاااااه ..


"صالح وهو ينحني و يعلـَق عليها": هااااااه .. يا حليلها النونو تتدلـَع على أخوهـا ..

"أغتصبـت وتين الأبتسـامه وهي تمسح بقـايا دموعها": ويني وين الدلــع .. والله مـا أبي إلا راحـة البال ما أبي أدلع ولا أتدلـَع ..

"جلـس صالح على ركبه و ردَ بتعجـب": وش فيك زعلآنـه؟ هذا و أنتي جايـه تنبسطيـن أثاري الضيقـه معك ما راحت ..

"أدمعـت عيونهـا لما شافت حنيته وعاطفته معها و صدَت وصوتها مخنـوق": مو زعلآنـه بس أنت تعرفني حسـَاسه وكل طاري يطري علي بخصوص حياتي ..

"صـالح وهو يمسح دمـوعها": يا بنت عيشي يومـك وأتركي كل شي للأيام .. لا تفكـرين بأمس ولا بـ بكـره فكري باليوم و بس عشان ترتاحيـن ..
لا تشيلين هم شي مـا صار .. يمكن كل الخوف والتوتر اللي بداخلك يزول بعد ما تحسين بالأمــان في بيت زوجـك ..

"وتين بزعـل": ياليت مشعل مثلك كان حطـَيته بعيوني و تحمـَلته ونسيت كل المشاكل اللي صارت لي .. بس أنه قـاسي وعصبي وأنا مـا أتحمله والله اخـاف منه..

صالح: ترى مشعل إنسـان طيب و أخلآق عاليـه وللأمـانه يعني أنا ما شفت منه شي ولا بيني وبينه أي موقـف شين .. بس كنت رافض اسلوب ابوي معنا بأيام الخطبه.. عشان كـذا مـا حبيته ولا تقبلته ابدآ بـس ألحين صار عادي بالنسبه لي ولاني شايل بقلبي عليه لا هـو ولا أهله .. 

وتين: طيـَب؟؟ اكيد يصير طيب لأنكم مـا شفتوا الوجه الآخـر له و بالذات معاي أنـا ..

"عـقـد صالح حواجبه": ليـه هـو مأذيك بشيء؟

"وتين مـا تبي تعلمه باللي صار عشان مـا تصير مشاكل بينهم .. كانت حريصـه على خصوصيـة علاقتها بمشعـل لأن تعتبرها شي طبيعي بين أي بنـت مع خطيبها وهـُم ببداية حياتهم مـا يتفاهمون ولا يتفقون بسهولـه ": لأ .. بـس مثل ما قلت لك خـوف لا أكثر ولا أقل لأنه قبل كان أسلوبه كـذا مع أحلام و أخاف أواجه معه نفـس الأسلوب ..

"صالح بتفاؤول": بعد الزواج راح يتغيـَر صدقيني .. الحرمه السنعه هـي اللي تغير أطباع زوجها وتخليـه من أحسن ما يكـون .. وأنتي ذكيـه وشخصيتك قويـه وأكيـد راح تقدرين تغيرين فيه.. المفروض أنتي تعرفين هالشي بدون ما أقولـك أو أنك تسمعينه من أمـي لأنها دايم تعيد وتزيد فيه أذا جلسـت معاي أنا وسطام ..

"أبتسـمـت وتين وهي تناظـر فوق": أمي ما قصـَرت معاي وأنا اللي راكب راسي عناد مع حساسيـه ما قدرت أقتنـع .. يـا بعدي عمـري .. والله أشتقت لها وما تعوَدت أبعد عنها ..

"وقـف صالح وهو يسحب يـدها": قووووووومي يالحسـَاسـه يـا هااااااااااااااااااااه .. مره ثانيـه لا تردين علي بهالطريقه فااااااهمه لأني أخوك الكبير ولازم تحترميني وإلا ترى أرجعك للرياض ..

"ضحكـت وتين وهي تمشي معاه لجهة جلستهـم مع ناديـا" ..

################################

وفي الريــــاض ..
وتحديدآ في بيت أم صفـــاء .. كانت جالسـه هناء مع خطيبها متعب وتسمع تبريرآته بخصوص المشكلـه اللي صارت بينهم ..
"هناء وهي تلعب بخصلآت شعرها و تسأله بـبرود": يعني ما فيه شهـر عسل ؟
متعب: هناء خلاص .. والله تعبت من هالموضوع اللي أنتي معطته أكبر من حجمـه والله وعـد مني أعوضك بعد الزواج باللي ودك فيــه بس غير السفـر ..
"هناء كانت تفكـَر جديـآ بالطلآق بـس بعدين شالت هالفكـرة من رآسها لأنها خـافت من لقب (مطلقـه) وتنازلت عن كل شروطها في سبيل أنها تكمل باقي حياتها مع متعب اللي ألف بنت تتمنـَاه .. بـس كانت تكابر شوي عشآن ما تبين له أنها تحبه و متعلقـه فيه 
ابتسمت أبتسامـه ساحـره عشان تحسـَسه أن الجليد اللي بينهم ذاب وهي تعرف نقطـة ضعفـه (جمـالها وجاذبيتهــا) .. ردَ لها الأبتسـامه وهو يناظرها بإعجـاب"" ..
"هناء بهمـس": ما أشتقـت لـي؟؟؟
"متعب وهو يتـأمل و ذايب بجمال عيونها": ميـَت من الشـوق .. تدرين الأسابيع اللي غبتي فيها عني حسـَيتها شهور وسنيـن ..
صفـاء أنتي مـا تعرفين وش كثر انا أحبـك ولو ما أنك تهميني كان ..............
"قـاطعته هناء وهي متفـاجأه": صفـاء ...؟؟ متعب وش فيك خربطت بيني وبين أختي؟
"عـضَ على شفايفه وهو مصـدووووم من نفسـه وسكت ثواني و بعيونه الحيـره .. بعدها رد بأرتبـاك": أأأأأأ أســف هنو بـس ..... بس أسمك واسم أختك على نفس الوزن .. الله يهديهم أهلك سمـَوكم بأسماء تتشـابه.. خخ خخخلاص من اليوم و رايح اناديك هنـَو عشآن مـا أخربط بينكم ..
"هناء وهي تلعب بأظافرهـا وترد بلا مبالاه": لأ قولي حبيبتي أحلى مـا أحب أسمي .. احسـَه أكبر مني ولو بكيفي أغيره ..
"متعب بمجاملـه": أحلى حبيبه ولا يهمـَك بلا هناء وبلا هنو ...
" صد و بخـاطره " : وش سويت يـااااا متعب .. جبت العييييييييييد الله يستر من الأيام الجايـــه .. لسآني تعـوَد على ذكـر صفاء يمكن لأنها أوَل بنت تدخل حياتي وأنا اللي مـا أعطي بنات الجماعه والقرايب أي أهتمـام .. بس هي كانت غير غير غير .. يكفــي أنها تحبني لـ شخصيتي مو لـ أي شيء ثاني زي اللي قدامي!! تحسب الحياه كلها كشخه و سفر وكلام حلو .. تآآآآخذ ولا تعطي غيرها إلا القليـل وجمالها هو اللي سـاتر عيوبها .. يا نااااااااااااااس من يحس بهالشي غيري؟؟؟؟؟ ..
هناء: وش تشـرب ..
متعب: على ذوقك يا... حبيبتــي ..
هناء: وإلا شرايـك نروح نتمشـى ونتعشــى برا بهالمناسبـه الحلـوه ..
متعب: الله ودَك فيه أنا حاضـر .. بس آمرينـي ..
هناء: يعني أروح أتجهز ..؟؟
متعب: تجهزي وأنا انتظرك هنا بـس لا تطولين ..
هناء: أوكي ..
"طلعت هناء وصـدَ متعب وهو مكشـَر ومستاء من وضعـه .. ما عاد يتحمل مجاملات ولا يتحمل أسلـوب العطـاء بدون ردَ العطيـه ..
تعود على أسلوب صفاء اللي مغرقته حب وأهتمام ودلآل من صباحـه لـمساه .. مـا تيأس من صدوده وجفـاه عكس هنـاء اللي تتعامل معاه بثقـل ولا تفكـر فيه كثر أهتمامها بنفسها وهذا الشي اللي يضايقه و يقهــره فيها" ....

*********************************
دخل الشـقـه وهو معصــَـب ما يشوف اللي قـدامه_
نـادى أمه بصوت أشبه بالصـراخ وهو يدور عليها من غرفه لغرفه..
: يماااااااااااااااااااه..
"طلعت أمه من غرفتها وهي منخرعـه": بسم الله الرحمن الرحيم .. وراك تصـارخ؟
"مشعل و وجهه أحمر من العصبيه": أسمعي أختـاروا وحده من هالثنتين يا أما أنها ترجـع وإلا قسـم بالله لا أطلقهـا!!!
"أم مشعل وما زالت منخرعه من هيأته وكـلامه الكبيـر": من اللي ترجع؟ فهمني وش السالفـه..
مشعل: الززززززفت وتيـن مسافره مع أخوها بدون مـا تقولي وتستأذن مني .. حشى صرت صديقهـا مو زوجها ..
"شهـقـت أم مشعل وهي تضرب أيدها على صـدرها": مسـافــره!
"مشـى مشعل للصاله وهو يتكلـم بإستهـزاء": اييييييه واللي هذا أوَلـه ينعاف تاليـه .. ألحين كذا أجـل عقب الزواج وش تسوي؟ مـا أستبعـد منها بعدين تآخذ شناطها و تسافر للأردن .. تمـر من الجمارك اللي هـو مكان دوامي وتعدَي ولا أدري عنها ..
أم مشعل: واخزيااااااه هذا وإحنا عندها بالريـاض ما أستحت مننا وأحترمـت وجودنا ..
"جلس مشعل": أسمعي يمـه أبيك ألحين تكلمين زوجة عمـي و تخلينها تجبرهـا ترجع وإلا ترى والله (طــلاق)..
أم مشعل: إنت كلـَم وتين و هـاوشها .. مرت عمك مـا بيدها شي وأكيد أخوها صويلح هـو اللي يتحكم فيهم معطينه وجه عمـامك لا بارك الله فيه من ولد ..
مشعل: قفلت جـوالها ولاعطتني فرصه أتفـاهم معها ..
بـس هييين والله ما أنسـاها لها ..
أم مشعل: ترى وتين مآخذه راحتها كذا لأنها في بيت أهلها اللي مدللينهـا .. بـس أنتظر لما تصير عندك في بيتـك ذيك الساعه راح تمشيها على الصراط المستقيم..
"مشعل بتهـديد": متى يجي هاليـوم بس والله والله لا أنسـَيها أسمها ..
أم مشعل: تعـوَذ من الشيطان و أتركها عنك .. مـا فيه داعي تحرَك أعصابـك وهي لاهيه ومو مهتمـه ..
مشعل: مستحيييييل أسكـت عن اللي سوته ..
ام مشعل: مـا أقولك أسكت بـس تفـاهم معها بعدين ..
"تنهـَد مشعل وهو يمسح على رأسه بتوتـر": أستغفـر الله .. أستغفر الله .. أستغفر الله .. أنا لـو جالس بالقريات و حاجز لكم بطياره بدل رجوعي كان أزيـن .. بس تنكـَدت على الفاضي..
أم مشعل: كلك خير وبركــه من يومك يا ولدي وعساك على القـوه دوم ..
مشعل: المهم يمـه جهزوا شناطكم لأن بكـره بأذن الله راح نرجع للقريــات ..
خليني أنشغل بدوامي عن هالأمور التافهه اللي معطيها وقتي بدون فـايده .. وهي حسآبها معي بعديييييييين!!
أم مشعل: بارك الله فيك .. والله يكملك بعقلــك ..
"قام مشعل": أنا بروح أدفع أجار الشقــه وأرجع أنام بدري عشان السفـر .. فمان الله .

.............................................
يــوم الجمعـــــه


9 شعبــــان






© سمّــي عـلـى عـيـونـي طـحـت الـبـارحـه بـ ’ الـدمـع
و ردي عـلـى | أأأأأأأح | أمـس اللـي فـضـح صـوتـي

أوقـدت راس الضـلـوع ، ولا بـكـى لـي شـمـع

"فتـح عمــر عيونه من الغفـوه وألتفت على جوالـه اللي محطوط على الطاولــه وكان يرن بأسم (أبو عطــا) .. سحب الجوال وفتح الخــط بدون مـا يتحرَك من فراشـــه"..


: سـلامااااااااااااات يا أبو عميــر ..

"أبتسـم عمــر وهو يرد بصـوت واطي فيه النعاس": الله يسلمـك و يعافيـك ..

أبو عطا: يعني لازم تطلع مواهبك المدفـونه في شغل البيت .. يـآخي أترك هالشغله لأهلها ..

عمر: وش أسوي .. ربـَي كاتب ألزم الفراش هـالأيام ولا أتحرك منه ..

ابو عطا: والله المقـرووووود اللي أكلها هو صـالح .. تآب من المفاجأت عقب طيحتـك ذي ..

عمر: نعوضها أن شاء الله في أيام جايـه .. وش أخبارك عقب سفرتكم لسوريـا أنت و أبو طلق وشـابوره ..

أبو عطا: السفــره القشـراء !!!!!

عمر: أفـأ . . ليـه؟؟؟؟

أبو عطا: على بالنا سيـَاح و احنا من جنبهاااااا .. رحنا مع وفــد سياحـي مع عوائل وعزابيــه .. وطلعنا من الشام للفنـدق في باص .. و أول ما وصلنا للفندق أنبهرنا بالنظافـه والضيـافه والدلع ..

"عمر بصوت شبه ضـاحك": عندي إحسـاس أنكم أكلتوا مقلب و رجعتـوا..

أبو عطا: تجيك السالفـه ..

عمر: اهااا كمـَل ..

أبو عطا: المهم بعد مـا وصلنا طلعنا أنا وأبو طلق وشابوره نتمشـى بالفندق و تعشينا وسهـرنا وسوالف وضحك وأستهبـال ..
يوم جت الساعه 5 الصبـح وأحنا ننااااااااااااام ليييييين الساعه 5 العصـر .. يوم صحيت وألا جوالي محترق من المكـالمات .. طلع مدير الوفـد متصل علي ..
كلمته وأنوااااع التحلطم والتهزيء منه ( لك وينكون يـا زلمه .. ليه مـاعم تردوا على موبايلاتكم .. ليه تأخرتوا عن موعـد الرحلــه) الوكااااد أن الوفد راحوا الساعه 8 الصبح في الباص و تركونا و فاتنا أوَل يوم بالرحله لمشتى الحلو ..

عمر: ههههههههههههههههههههههههههههههههههههههه..

أبو عطا: ثـاني يوم نفس الحكايـه .. نمنا ولا صحينا إلا العصـر .. و فاتتنا الرحله الثانيـه لـ صلنفــا .. و ثالث يوم بعد مـا صحينا إلا السـاعه 6 وفاتتنا الرحلـه اللاذقيه ..

عمر: هههههههههههههههههههههههههههههههههههه..

أبو عطا: آخـر يوم رجعـوا للشـام و تركونـا .. أنـَكبناااااا وعقب رجعنا بتكسي وعلى حسابنـا بعد ..

عمر: يعني الفلوس اللي دفعتوها حق الرحلات راحت على الفاضــي ..

أبو عطا: يابن الحلآل فـدوتن لدلاختنا وغبائنـا .. تحـس العرق دسـَاس وعرقنا ( نوم وسهر وقلـَة صنعة) .. لآ ونطمح للسياحـه بعد .. سياحتنا راحت بالمقاهي والمطاعـم بـس تقل ميتين جـوع وما عمرنا شفنا هالأماكن بالرياض .. توَبنـا نسافر مره ثانيه عقب هالمقلب و قررنا نترك السياحه لأهلها ..

"عمـر كان يسمـع سوالفه و يضحـك بصوت عـااااااالي ... وأبو عطا يعلـَق و يضحـك معــاه"..




ومن وراء الباب كانت واقفــه تسمع ضحكآتـه و تتبســم لفرحتــه .. .. .. .. ..





،،،،،،،،،،،،،،،،،،،،،،،،،،،،،،،،،،





: هاه عجبكـم العشـاء الأيطـالي ..

"وتين وهي تشرب عصير": وآآآآآآآو يجنننننن ..

"صالح بمزح": تحسين كأنك بـإيطاليا صـح ..؟

وتين: هههههههههههههههههههههههههههههههه..

"ألتفـت صالح على ناديا وهو مبتسـم": عـوافي على قلبك يا ندوشـه كلي وأشبعـي ..

"نـاظرته ناديا بملل و صدَت وهي تمسح على رأسها بتوتر": ................

"ذبلـت أبتسامته وهو يسألها بإهتمـام": وش فـيـك ؟؟

"ناديا بـدون نفـس": مـا فيني شيء ..

"رن جـوال صالح وكان المتصل (فـارس) رد وهو مازال يناظـر ناديا بتعجب": هـلآ فويرس ..

فارس: هلآ خالي وش أخبارك؟؟

صالح: تمـام .. أسمع خلنا بـس نخلص عشاء وأرجع أكلمـك طيب ..

"بسـرعه رد فارس": لآ لآ خالي أنـا أبغى وتين ألحييييييين ضروري ..

صالح: وتين؟ ليه مـا تتصل على جوالها ..

فارس: مقفـل .. عجزت وأنا أتصل من أمـس ولا فتحته ..

"أبعـد صالح الجوال وسأل وتين": ليش مقفله جوالـك؟؟

"عضـَت على شفايفها و ردَت بأرتباك": ممم مـدري .. خلص شحنه ونسيت أشحنه ..

صالح: الله يالنصب .. من أمـس ناسيته! المهم خذي كلمي فارس ..

"عطـاها الجوال ورجع ألتفت على ناديا .. خاف عليها لأن أول مره يشوفها بهالحاله .. همـس وهو يمسك يدها": حبيبتي وش فيك .. تعبانـه؟

"ناديا وهي ترتخي بجلستها": إيـه ..

صالح: وش يوجعـك؟

ناديا: راسـي .. أحس بدوخه و صـداع و........ " سكتت وهي تتنهد بتعب "

وتين: صالح متى نرجع للرياض؟

صالح: بدري مـا صار لنا يوم واحد هنا ..

وتين: فارس يسأل ويقول البيت مالي داعي بدوننا .. يـا عمري عليه فـاقدنا ..

صالح: قولي له مـا يفقد غالي بـس لا يبثرنا هو و سعد بالأتصالات والأسئله .. مصيرنا بنرجع يعني وين نبي نروح!

وتين: حرام علييييك هذا جزاة اللي يشتـاق لك.. فرووووس ولا يهمك إن شاء الله كم يوم ونرجع ..
أنتبه لنفسـك أوكي .. فمآن الله ..

"سكـرت وتين وناظرت بناديا وصالح وأستغربت حالهم": وش فيكــم؟؟؟

صالح: نـاديا تعبانه .. يالله خلصوا عشان و خلونا نرجع للفندق ..

"قـامت وتين بسرعـه": صحـَة ناديا أهـم .. قوم بس مانبي آكل وخلنا نرجع عشان هي ترتـاح ..

"وقفـت ناديا وهي تتمايل وتأشر لهم بيـدها": لحظه لحظه بس ............
"عـدلت طرحتها و طلعت برا وهي تركض لدورة الميـاه .. لحقوها وجاء صالح بيدخل معها و مسكتـه وتين ": هيييييييه أنت وين يتدخـل .. هذا مكان نساء ..

"دفـَها صالح بتوتر لداخل ": طيب رووووحي شوفي وش فيها بسررررررررررررعه !!!!!






*****************************














يــوم السبـــــت


10 شعبــــان









-:good morning .. doctor

"ألتفت د/ رمزي على مصدر الصوت .. ثم أبتسم لما شاف مسآعدة طبيب الأسنان(فاتن)": Hello..good morning

"فاتن وهي تحط أيدينها بجيب البالطوا": عرفتني يا دكتور؟

"د/ رمزي وهو يتذكــَر": على ما أعتقد انو أنتي دُرر صح؟؟

فاتن: لأ أنا صديقتها فاتن .. توظفت في هذا المستشفى من أسبوعين بعد ما خلصت أمتياز .. ودرر توظفت في مستشفى ثآني ..

د/ رمزي: ماشاء الله ألف مبروك .. فرحتيني بهادي الخبريـه .. عندك عياده وإلا لســه؟

فاتن: لسه حاليآ أشتغل مؤقت عن الدكتور تيم وانتظرهم يحطوني في عياده خاصه .. أممممممممم بصرآحه أنا شفتك واقف في الممر قلت أسلم عليك واسأل عن أحوالك..

د/ رمزي: الله يسلـَمك .. أنا مازلت أكافح و أجتهد مع هالمرضى اللي ح يطيروا عقلي ..

"ضحكت فاتن": ههههههههههههه أنت للحين تعاني منهم يا دكتور!

د/ رمزي: ولآ راح أخلص لما اسيب المستشفى وأرجع لـ جده .. تعبت منهم والله ..

فاتن: كالعاده .. مـا تفهم على اللهجه النجديـه ..

د/ رمزي: ياعيني عليك .. لسه فاكره هالنقطه السوداء فيني .. يرحم أيامه عمــر ليته عندي عشان يساعدني شويه!!

"عقدت فاتن حواجبها وسألته بفضول": ليه عمـر مـو موجود في المستشفى ؟

"رمزي بضيق": قدم أستقالته من شهــر وأستقـر بالشرقيـه وصار يشتغل هناك في مستشفى حكومـي ..

"فاتن بفضول أكثر بدون ما تنتبه لنفسها": ليــه يا دكتور صاير له شي لا سمح الله؟؟

د/ رمزي: ظروف خاصـه .. على العموم الله يوفقه ..

"فاتن عرفت أنه يتجاهل فضولها .. وبسرعه غيرت الموضوع": بصراحه يا دكتور بخاطري أشتغل معاك..

د/ رمزي: تعملي خير والله .. على الأقل تساعديني بالتعامل مع المرضـى لأنو ما أفهم على حكيهم ولا يفهموا عليا .. والفلبينيه ضايعه معي كمان ولاني عارف أشتغل زي العالم والناس ..


" قاطعهم صوت مريضـه جايـه لجهتهم وتنادي الدكتور وهي مستعجلـه": د/ رمزي ...............

د/ رمزي: أيـوه..

"المريضه وهي توقف قدامه": يعطيك العافيه دكتور ..

د/ رمزي: الله يعافيـــك ..

المريضه: دكتور أنا عندي موعد الأسبوع الجاي وحابه أني اقدمه لأني راح أسافر .. و ودي أعالج أسناني اليوم أذا تقدر ..

د/ رمزي: مـا عندي أي مشكلـه أذا حابه دحين أنا حآضـر ..

"المريضه بتردد": بس مـا جبت الغطــاء الخاص اللي أحطه على وجهي وقت الشغل .. وما أقدر أكشف وجهي وأنت تعرفني يا دكتور.....

د/ رمزي: يعني تبغيه بكـرا؟

المريضه: أي والله ياليت ..

د/ رمزي: خلآص أزهمـي عند العياده حقتي وأنا دحين أجي اخلي الممرضه تظبط لك موعد..

"المريضه بأستنكـار": أييييييييش!! أزهمــي؟؟

"د/ رمزي وهو يحرك أيده و يحاول يفهمها": أزهمي هنااااااك .. يعني أزهمي .... يا ربي كيف أشرح لك هـُوَا ..

"ضحكت فاتن وهي ترد على المريضه": ههههههههههههههههه يقصد أطلعي أو روحي للعياده حقته وانتظريه هناك ..

المريضه: أهاااااا .. طيب الله يعطيك العافيــه ..

"راحت المريضه وفاتن مازالت تضحك": هههههههههههههههههه من شوي تقول ما تعرف تحكي نجدي أجل من وين جبت الألفاظ هذي ؟

"د/ رمزي وهو مبتسم": تعلمتها من الشيـَاب اللي يجوا عندي .. يحكوا كده و يأشروا بيدهم وأنا بهالطريقه أفهم عليهم .. وغير كده في مصطلحات عارفها من أيام عمـر الله يذكره بالخير ..

فاتن: آآآخ يالشيـَاب .. مستقبل مظلم الله يكون بعونك ..

د/ رمزي: تصوري أن الشيـَاب ينادوني بأسم (محمـد) يحسبوني مـو سعودي .. ويحكوا معاي هنـدي زي (معلوم هدا يا دكتور .... وهدا نفـر ما فيه كويس...) ..

فاتن: ههههههههههههههههههههههههههههههههههههههههههههه..

د/ رمزي: يحق لك تضحكي لأنها حاجه تنرفز .. يالله من بكره كلمي المشرفه عليكم وخليها تعينك عندي في العياده ..
فاتن: حـاضر .. من بكره أطلبها بس عشآن أريحك من الشياب وسوالفهم ..

*********************
"طلع من مكتبــه بعد عمل شـاق أستمـر لأكثـر من 4 سـاعات بعدها قرر يآخذ فترة نقاهه لو ربع ســاعه "...

: مشعـل ..

"ألتفت مشعل على صديقه زايد وهو يسكـر علبة المويه اللي بيده": هلآ ..

زايد: ما قرأت جرايد اليوم؟؟

"مشى مشعل وهو يسأله": لأ والله ما حصلت وقت .. ليه وش مكتوب فيها؟

زايد: حاطين تقرير عن إحباط عميلة تهريب الأسلحـه للمملكـه اللي قمنا فيها من ثلاث ايام .. أعجبني التقرير وأول مره أحس إن فيه أحد يقـدَر تعبنا ويذكره بالصحافه..

مشعل: الأسلحه خطيره وكانت طريقة تهريبهم احترافيه بس كنا لهم بالمرصاد .. وشي طبيعي تكتب عنه الصحافه عشان يكونوا عظه وعبره للجميع ..

زايد: عسى يكافأونا الأداره بزيادة راتب أو تسليمنا مكافأت فوريـه ..

"أبتسم مشعل": الحمدللـه .. الله يكفينا شرهم ويحمي مملكتنـا وهذا أهم من المكافأه والزيآده .. أنساها وأحتسب الأجــر عند رب العالمين وهذي أمانه عظيمــه ولآ تدور من وراها مقابل ..

زايد: بس ترى حقنا مهضوم ماديآ و معنويآ وأعلاميآ .. و رواتبنا مـو ذيك الرواتب اللي تسوى تعبنا وجهدنا وكله على حساب راحتنا .. تصدق!! في وحده من خـُطب الجمعــه تكلم فضيلة مفتي المملكــه عن موظفين الجمـارك وأعتبرهم مجاهدين في سبيل الله ..

"مروا من جنبهم مجموعة مسـافرين .. تكلـَم مشعل وهو يتمتم": غير الموضوع بس لا يسمعنـا أحد ..

زايد: أبسألك .. متى ناوي تحدد عرسـك أن شاءالله؟؟

"مشعل تذكـَر مشكلته مع وتيـن واللي ما أنحلـَت ابدآ لأنها ما زالت مقفله جوالها عنه .. و ناوي لو سمع صوتها يمسح فيها الأرض من القهــر": مـا فكرت بهالموضوع لأن ما صار لي فتره متملك وباقي ما جهزت المهـر ولا الشقه وغيرها اشياء كثيره يبي لها وقت طويل ..

زايد: راح تسوي عرسك بالقريات وإلاَ الرياض ..

مشعل: أكيييييييد بالقريات .. مو أحنا اللي نروح عند أهل العروس يا حبيبي .. تجي هي وأهلها وقرايبها بعد ..

زايد: عكسنا بالضبط .. أحنا بعاداتنا لآزم أهل العريس يروحوا لمدينة أهل البنت ..



: لـو سمحت أخوي ممكن؟؟؟


"ألتفتوا عليها مشعل و زايد .. رد مشعل بهـدوء": خير أختي ..

"كانت البنت الواقفه بالعشرينات ومعها 3 من خواتها بأعمار مختلفه وتسأل مشعل بخجل": أأ ممكن تدلني على .......

"سكتت وهي تأشر له بجوازها الأخضر لأنها ما عرفت تفهمه المكان اللي تقصده"..

مشعل: تبون مطابقة الجوازات النسائيه؟

: أيوه هذا .. مع إني كل سنه أسافر بس أنسى مكانه ..

زايد: لا على فكره هو تغير وتجدد المبنى حقه عشان كذا كثير يسألون عنه..

"مشعل وهو يأشر لها بيده": شوفي ذاك المبنى الصغير اللي على اليمين .. هذا مطابقة الجوازات النسائيه..

: طيب وأذا رحت له وش أسوي؟

"مشعل بأستهزاء": والله ماقد جربت عشان أعلمك .. أظن جاوبتك على سؤالك والباقي بـتعرفينه اذا رحتي لهم ..

"ضحكت البنت هي وخواتها على أسلوبه يحسبونه يمزح معهم .. رجعت تسأله وتناظره بإعجاب": طيب نطابق جوازاتنا عند الرجال بعد وإلا ما يحتاج ..؟

مشعل: أسألي أهلك لا تسأليني..
"صدَ بملل وهو يناظر بزايد": أنتهى البريك خلنا نرجع للشغل ..


"راحوا مشعل و زايد .. وتموا البنات واقفين يناظرون بمشعل ويتهامسون عنه بإعجاب .. أعجبوا بثقته بنفسه وإللي بنظرهم مـا تعتبر غرور مثل ما يفهمها الغير"..



زايد: وش فيك أخلاقك شينه على البنت .. يعنني مرتبط وما تكلم إلا خطيبتك ..

مشعل: مو أختصاصي أجاوب على أسئلة كل عائله مسـافر .. أنا بالعافيه أتحمل شغلي وهم الله لا يهينهم يسألون المفتشين أو السكيورتي ..

زايد: أسمح لي مشعل .. أحس إنك من رجعت من الرياض وإنت متضـايق وفيه موضوع شاغل بالك..

مشعل: بصراحه مشاكل أسرية وإن شاء الله تعدي على خير ..








~~~~~~~~~~~~~~~~~~~~~~~~~~~~~~~~~~~~~~~~









: بشرني يا ولد العم وش سويت في المقابله؟

"عمر وهو يمشي بجنب فهد لجهة بوابة المستشفى ومنزل راسه بضيق": للأسف مـا توفقت فيها! كنت متوتر و أسألتهم وأسلوبهم يستفـــزَ شوي .. عصـَبـت و ردَيت بطريقة مـا عجبتهم و الله يستر ..

"تفاجـأ فهد": من جدك أنت؟ صـار لك شهر تنتظرها بالأخير بـتروح منك بسهوله ..

"عمر وهو يلبس نظارتـه الشمسيه": ربـَي ما كتب وكل شي خيره منه .. كان لازم أمسك أعصابي لأن هذا جوَ المقابلات كله أستفـزاز و يحتاج صبر و أنا مـا تحملت هالجو أبد ..

فهد: الله يهديك بس .. طيب وش راح تسوي ألحين؟ وكيف راح تواجه الدكتور خالد بعد اللي صار ..

عمر: أنا سويت اللي علي وتجاوزت الأمتحـــان بمعدل حلو .. لكن اللي صار بالمقابله شي خارج عن أرادتــي و ننتظر النتيجه ..

فهد: مـا كان لازم تفـوَت عليك هالفرصه ترى الوظايف مو بالراحه نلاقيها و يا كثرهم العاطلين واللي وظايفهم أقل من طموحهم ولا تغطي مصاريفهم ..

" قـرَب عمر لسيارته وهو يطلع جواله من جيبه واللي يرن بإسم (عبدالمحسن) ": الله كريم يافهد .. وإن شاءالله ربي يعوضني أحسن منها إذا راحـت مني ..

فهد: من المتصل ..؟

"فتح الخط وهو يجاوبه": هذا عبدالمحسن .. ألـو...!

"عبدالمحسن وهو يتكلم بصوت مبحوح": ألحق علينا يـا عمر .. أبوي صار عليه حادث اليوم الصبح ..

"أنصـــدم عمر": إيش حـــادث؟؟؟؟؟؟؟








==============================










×× لحظآت .. يخيم فيها الحــزن على قلوبهم ..

يحزنون ..

ويتألمون ..

ويبكــون من هول الصدمــه ..



ولحظآت .. يرفرف فيها الفـــرح على قلوبهم ..

يبتسمون ..

ويضحكون ..

ويبكــون من شدة السعـــآده ..



قد يكون الحــزن *أمــل* ..

يتحقق فيه الحلــم .. ويأتي غآئب بعد أنتظــارهـ ..


قد يكون الفـــرح *ألــم* ..

يطعن فيه الحلــم .. ويرحل أنتظارهـ بعد غيــاب ..



لم نعد نحتمل مزيدآ من الفقــد ..

فقدنآ أحلآمنـا .. وفقدنا حضورهم .. ونطمح لفقد (الأحــزن) ..


ولم نتنمى إلا مزيدآ من الأمتــلآك ..

نمتلك وآقعنـا .. ونمتلك غيآبهــم .. ونطمح لأمتلآك (الأفــراح )..


ندعوا لمن سكنوا هنــا .. وننتظـــر شفائهــم ..!!


نشتآق لمن سكنوا هنــاك .. وننتظــر عودتهــم ..!!



وتختلط لحظآتنـــا ..

بين فرح وحزن .. وأمــل وألــم .. وفقد وأمتــلآك .. ودعــوه وأشتيــاق ..


وتستمــر لحظــآتنا إلى أن تفاجأنـــا النهايـــآت .. ××









"في بيت ابو سطـــآم .. وصلوا صالح وناديـا و وتين بالسلامـه وهو حامليــن معهم أحلى خبــر الكل ينتظــره قريب .. وتحقق هالحلــم برحمه وخير من رب العالميـــن" ...


: ألف ألف مبروووووك يا ولدي ..

"أم سطام خنقتها العبره وصدت وعيونها تدمـع .. قرب منها صالح وهو يحط ايده على كتفها": الله يهديك يا ميمتي هذا بدل ما تفرحين قلبتيها صياح ..

"أم سطام وهي تمسح دموعها": والله من الفرحه يا ولدي .. الحمدللــه ربي أستجاب لـدعاي و قريب بشوف أول احفادي..

"فارس وهو يحط أيده على خصره بمزح": يا سلام .. وأنا وين رحت يا جده ..

"أم سطام وبصوت فيه صياح": أنت شمعة البيت يا يمـَه .. أنت ريحة الغاليـه يا بعد كل غالي .. الله يحفظك و يرضى عليك ويوفقك دنيآ وآخــره ..

صالح: آميـن .. متى يجي (عمـر) على الدنيـا ويسمع من جدته هالدعوات الحلوه .. الله لآ يحرمنا منها ..

"أبتسمت أم سطام": أنت بتسميـه عـُمـر؟ أجل مو (فهـد) على أسم أبـوك؟؟

صالح: أبوي على عيني وراسي بس محد يسمي بأسمه إلا سطام أحترآمــآ لرغبته وهو ناوي أن ربي رزقه بولد راح يشيل أسم أبوي و يصير (أبو فهد) .. أما أنا حبيب قلبي وصديقي (أبو عميـر) نذرت نذر أني أسمي أول عيالي على أسمــه .. ويستاهل والله أخوي و عزيز وغالي و لآ أوفي حق هالسنين الحلوه اللي بيننا مهما سويت ..

أم سطام: الله يدوم هالحب بينكم ويوفقكم و لآ يفرق بينكم يـا ربْ ..

"وتين حست بـغصـَه عند طاري عمـر و بسرعه غيرت الموضوع": يمه ويـن أبوي .. من وصلنا مـا شفتـه ..

أم سطام: عند جارنا أبو محمد .. من سافرتوا و فضى هالبيت صار مـا يطيق يجلس فيه دقيقه وحده ..

"وتين بعطف": يـا عمري يا بابا فاقدنا .. وبالذات أنا مـا يستغني عني ..

صالح: ألعن أوووم الثقه يا شيخــه .. ليه مـا فيه غيرك أنتي؟ ما عنده ولد أسمه صالح لآ غاب عن البيت يغيب كل شي حلو ويصير ماله طعم ولون بدوني..

"فارس وهو يضحك": تعبيـرك متعوب عليه يا خالي تخيلت البيت من بعدك أبيض وأسود .. وحتى الأكل باهت ماله طعم ههههههههههههههههههههههههههه..

"وتين وهي تناظـر صالح": مقطعتك الجلسه في البيت يابو صلوح .. من كثرة مشاويرك وطلعاتك تعودنا وصرنا ما نفقدك ..

"صالح و حب يقهرها بمزح بس ما قصد يجرحها": حتى أنتي بكــره تسافرين مع زوجــك وتطول غيبتك ولآ نفقــدك هآ هآ هآآآآآآآآآآآآي ..

"أنصدمـت وتين وبسرعه تحجرت الدموع بعيونها .. بلحظــه و بثانيـه كل طاري يطري عليها وكل خيال ممكن تتخيله وهي تعيش مع مشعل وبعيد عن أهلهــا .. نزلت راسها وهي تعض شفايفها بتوتر ولا أنتبهت لنفسها و لنظراتهم لها": ...............

أم سطام: وتين .. مـا كلمتي مشعل وقلتي له عن سفرتك مع أخوك ..

"توترت وتين أكثر .. رفعت راسها وأحتارت تقول الصدق أو تكذب": هــآه......؟؟؟؟؟؟؟؟؟؟

فارس: على طاري المكالمات .. ليه مقفله جوالك؟؟ ما صارت شحن حتى وأنتي راجعه بالطريق أتصل ويطلع مقفـل ..

"قـامت وتين بسرعه وهي تشيل شنطتها بأيد ترجف ": ألحين أبي اروح أشحنـــه...

"أم سطام بتعجب": أنتظري يا وتين ردَي علي ..كلمتي مشعل أو لأ ؟؟؟

"وتين وهي تنطق بثقـل": هو مـا أتصل علي وأنا جوالي أستقبال وما كلمته ..

"فارس حـسَ أن فيها شي": خاله روحي أرتاحي ولا تنامين قبل ما أجلس معك طيب ..

"وتين وهي تطلع من الصالــه وتروح لغرفتها": ابشــــر ..


"قـام صالح وهو يستأذنهم": أنا طالع فوق أرتـاح .. بـس يرجع أبوي خبروني عشان أجي أسلم عليــه ..

"أم سطام وهي تكلمه بهــدوء": يمه يا صالح .. لا تتعب زوجتك ناديا ولا تطلبها شي عشان صحتها .. وأي شي تبيـه أطلبه مني أو أختك أو الخدامه .. ومن اليوم و رايح أكلك و شربك كله تحت .. حتى ملآبسك أنت وزوجتك عطهم الخدامه تغسلهم و تكويهم وتآخذهم لكم فـوق ..
و لآ تزعلها ولا تكـدَر خاطرها بكلمـه .. قـدَر ظروفها عشانها حامل وما تتحمل الزعل والكدر ترى يأثر على الجنين ..

"صالح وهو مبتسـم ورافع أيدينه ويدعي": الحمدللـه يـا ربْ أن نـاديا بالشقه ومو موجوده الحمدللـه .. وإلا كان ألحين يكبر راسهـا بعد ما تسمع وصيتك عليها وتشوف أهتمامك فيها .. عقب تتدلع زود عن دلعها وتكثر طلباتها وما أستبعد تطردني من الشقه بعد وكل هذا بسببك يـا يمه ..

أم سطام: عساني ما أخلا من دلعها على قولتك .. والله يحق لها يـا ولدي هذي ناديا بنت أختي وزوجة ولدي وأم أول أحفادي .. وش أحلى منها يا يمه أذا اهتمينا فيها وهذا أقل شي نسويه .. ترى البنت أمانه عندك ولآ تقصـَر معها يا صالح ..

"صالح وهو يأشر على عيونه": من عيوني يا ميمتي .. ومن غير ما توصين تراني مهتم فيها وأكبـر دليل أني كنسلت السفــر ورجعنا عشان ترتاح في شقتها .. وكنت أبي آخذها بطياره عشان مـا تتعب من مشوار الطريق بس هي رفضـت ..

أم سطام: ما قصـَرت ياولدي ... وألحين أرسل فارس يجيب أغراض لثلاجتكم عشان ناديـا ما يروح بخاطرها شي ... توها بأول حملها و تتوحـم أخاف تشتهي شي ولا تلاقيـه عندها ..

"عقد حواجبه صالح بأستنكـار": وش يعني تتوحم ؟؟؟؟؟

"تلفتت أمه تناظر بفارس وسعد وهو جالسين و يسمعون بأهتمام .. ردت بحيره": بعدين أعلمك .. الله يخلف عليك رجـَال وش طولتك ولا تعرف شي ..

صالح: وش عرفني بسوالف الحريم أنا ما ...........


"قـاطعه صوت جوالـه وكان المتصـل "عمـر" .. رد عليـه وهو يحييه بحماس": يالله تحييـه الغالـي .......

"أستغرب من صوته المتغير وسأله بتعجب" : وش فيه صوتك تعبـان؟؟؟.............. أييييييييييييييييييش!!!!!! ابوك بالمستشفى؟.........
حـــاااااااااااااادث؟؟؟؟؟؟؟

"فـزَت أم سطام وهي مصدومـه": لآ حول ولآ قوة إلا بالله .. وش فيه أبو عبد العزيز؟؟

صالح: خلاص أبشـر ولا يهمـَك .. ألحين أروح للمستشفـى واتطمن عليــه لا تقلق ..... توصل بالسلامـه أن شاء الله ..


"قفـل الخط والتفت على أمـه وهو متضايق": يمــه .. أبو عبدالعزيز صار عليه حادث وهو رايح لسوق الخضـره الصبح ** ودخل المستشفى ومدري وش وضعه..

أم سطام: لا إله إلا الله .. الله يشفيه ويقومه بالسلآمـه ... لازم اروح لجيرانا أتطمن على أم عبدالعزيز والبنات ..

فارس: جدي يعرف وإلا لأ؟؟

صالح: أكيد مـا يعرف .. روح خبره عشان أخذه معاي للمستشفـى .. أنا أبي أبدل ملآبسي بسرعـه و اطلع لآ تتأخـر ..


"طلع صالح لشقته وهو مستعجل و راح فارس ينادي جـدَه .. وأم سطام لبست عبايتها وطلعت لبيت جيرانهم ونست لا تخبــر وتين"..









~~~~~~~~~~~~~~~~~~~~~~~~~~~~~~~~~








: من جد مـا أدري ولآ أحـد خبرني ..

هديل: أنتي وينك عن الدنيـا .. يومين بـس تصير فيها كل هالأحداث ولا تدرين عنها؟؟

"وتين بملل": أحسن أني ما دريت .. كافي علي هـمَ مشعل تجي تكملها علي البزره هنـاء و سوالفها و ثقـالة دمها مع صفاء .. بـس مسكينه صوفي والله ما تستاهل اللي يصير لها ..

"هديل بشـك": صاير لك شي جديـد مع مشعل..؟؟؟؟

وتين: خلينا من مشعل وقولي لي .. زواج هناء ومتعب بعـد عيد الأضحى أكيد ..؟

"هديل وهي تصر على أسنانها": أييييييييييييه أكييييييييد ولا تصرفيييييييين... وش قصتـك مع مشعل؟؟

"وتين بأستسـلام": تهـاوشـت معه!!

"شهقـت هديل": يا ويلـي! مجنـونه أنتي ؟ هوووووووووشه مرَه وحده؟

وتين: لأ مرتيـن..

هديل: قولـي قسـم!! تهاوشتوا مرتييييييييييييين؟؟

وتين: لأ مـره وحده .. مصدقه أعطي فرصه عشان يهاوشني مره ثانيــه؟

"هديل بقهــر": أنتي يبي لك تكسيـر راااااااس ... ومن غير مـا أعرف المشكله أنا متأكده أنك أنتي الغلطــانه ..

"وتين وهي تدافع عن نفسها": لأ هو الغلطـان .. هـو لما عرف أني مسـافره عصـَب علي وصار يهزأ فيني وكل هذا لأني مـا أستأذنت منه قبل أسافر ..
أنا ما طرى على بالي اشاوره واللي شجعني على كذا هـو صالح!! و أقنعت أبوي وامي و سـافرت برضاهم علي وهـُم أهم منه ..

"تنهدت هديل بحيــره": آآآآه منك يا وتيـن .. وآخرتها معك ؟ متى تستوعبين أن مشعل صـار واقع بحياتك .. كل شي مـآخذته بقوه و عناد ليــه؟
أرخي الحبل شوي دامه هو شديـد عليك عشـان ما تخسرون بعض .. ترى مـو شيء سهل لو وصلـت بينكم للطلآق لأنكم عيال عـم!! وأي شي سيء بيصير بينكم راح يحدث شرخ في العائلـه صدقينـي ..

"وتين بيــأس": مـو أكبر و اعظم من الشرخ اللي صار بيننا وبين جيرانا .. مـن كان يصدق أن (عمـر وصـالح) يفترقون بعد كل هالعمـر و تنهدم أحلآمهم وأمنيـاتهم اللي من وهـُم صغار يرسمون فيها ..
ومن يصـدَق أني ما أشوف داليا و ريناد إلا في المنـاسبات و توصل بيننا للسلآم وبس وأحنا من طفولتنا نعتبر أنفسنا أخـوات وأكثر ..
أنتي مـا سمعتي كلام صالح عن عمـر قبل شوي ! تصوري راح يسمـَي أول عياله على أسم (عمـر).. خنقتني العبـره يوم قال هالكلام حسيت أنهم وفيـَيـن لبعض برغـم كل اللي صار و تذكـَرت الظروف اللي فرقتهم عن بعض؟؟ وتخيـَلت لو يجي يوم و ربـَي يرزق عمـر بـ ولـد .. أكيد راح يسميـه على أسم (صالح) بس مين راح تكـون أم صالـح ؟؟؟؟؟؟؟ يآآآ بختهـــا فييييييييه يآآآ بختهـــا فييييييييه ............

"أختفــى صوت وتين وهي تـردد هالجملـه و نزلت دموعهــا على خدَها وهي مـا زالت تتخيـَل وتخمن ..

(ميـن راح تكون أم صالـح .. مين راح تكون زوجة عمـر) ؟؟؟؟؟

أرتفـع صوت شهقاتهــا وهي ماسكـه الجوال و جسمها كلها يرجف .. تضـايقـت هديل و صارت تكلمها و تحـاول تهدَي منها بس عجــزت"..


هديل: وتين .. أستغفـري ربـَك .. ترى مـا يجوز ..

وتين: ....................

"هديل بهـدوء": أنا راح أقفل وأخليك ترتاحين .. أمانه عليك توضي و صلـَي ركعتين و نامـي .. و بس تصحين طمنيني عنك .. فمان الله ...








© الحيــاة تغيرت / و النفــوس تغيرت !
............... والمشاعـر من قسـى الظروف / مـا حسـَت بأحد

حتى أنــا / كنت أتغيـَـر لـو جروحي بـرت
.............. أظلمي يـا / ليلة السبـت .. بـ يجيك (الأحـد) ©

يــوم الأحـــــد


11 شعبــــان



"كان جـالس سطام بالشقه في بيـروت و يكلم أمـَه و يعرف منها أخبار البيت والجيران ..
مـا تضايق من سالفة حادث أبو عبدالعزيز كثر ضيقتـه من خبر حمـل ناديا ..
سـألها عن سبب رجوع صالح من السفـر بدري وخبرته أمه أن ناديا تعبت و بعدها صـارت تعبر عن فرحتها بـ أول حفيد وتدعي له بأن الله يرزقه "..


سطام: آمين .. طيب طمنيني أبو عبدالعزيز وكيف صحته ألحين ..

أم سطام: يقولون الأطباء أن عنده كسور برجوله و يدينه بس الحمدلله يارب إنها جات على كذا ومـا تأثر رأسه ولا الجهاز التنفسي بالحادث الحمدلله ..

سطام: المفروض إن عياله يآخذونه بسياراتهم للمشاوير البعيده لأنه رجـَال كبير بالعمر وما يتحمـَل زحمة سير ..

أم سطام: الله يكون بعون هالعيال كلـَن يمشي وراء رزقه .. عبدالعزيز بسكاكا وعمر بالشرقيه ومـافيه عنده إلا عبدالمحسن ..

سطام: عمر باشر بوظيفتـه اللي مقدم عليها وإلا باقي؟

أم سطام: مـا أدري بس تراه موجود بالرياض من أمـس بعد المغرب .. وجو معاه عمامه وعيال عمه عشان يتطمنون على أبو عبدالعزيز ..

سطام: إن شاء الله يتعافى و يقوم بالسلامه ..

أم سطام: الله يسمع منك .. سلـَم على أحلام يا يمه .. فمان الله ..


" قفـل الجوال و رماه على الطـاوله بإهمال .. أرتخى بجلسته وهو يتنهـد ويفكر بالمولود اللي راح يجي لـ صالح ..
"بنت أو ولـد " مـا يهـمَ .. أهم شي إنه الكلَ راح يفرح فيه لأنه أنتظـار السنين ..
شلون يقـدر يدفن شعور الأبـوَه اللي يراوده حتى في شهر العسل !! هذا الشهر اللي عـاشه ثلاث مرات و حسَ بسعاده كبيره بس مـا توازي سعادته لـو سمع من زوجته كلمة (حـامـل) واللي تعني له / حامل لك الفرحه ..
حامل لك الحلم اللي تمنيته يصير واقع ..
حامل لك حق من حقوقـك ! يشاركه فيه غيرك مـا تشاركهم فيه..

تعب وهـو يناظر بالأطفال اللي ماسكين بيد أمهم و أبوهم .. يآكلون ويلعبون و يضحكون ويزعلون ويصيحون ..
حـبَ كل أنفعالاتهم وتمنـَى لو عنده هالطفل عشان يوكله بإيده ويلعب معه و يدغدغه عشان يضحك وينهيه عن الغلط عشان يزعل ويضربه لـو ضر أحد عشان يصيح ..
بـس بالأخير يظل ولده .. مـُلك له .. شي يدوم له العمـر كله مو مؤقت ويبعد عنه مثل لـو كان (ولد اخ / أو أخت / أو جار .....)..

ولـده هـُو و بـس ............


"أحلام وهي تهز كتف سطام بخفه و تنـاديه": سطااااام .. سطااااام..

"أنتبـه لنفسه وألتفت عليها": هـلا ..

أحلام: وش فيك تناظر كذا بالولـد اللي مع أمه و أبوه؟ خـافوا على ولدهم من عيونك وتركوا مكانهم و طلعوا برا الحديقه ..

"تفـاجأ سطام و ردَ بأرتبـاك": ليه وش فيها نظراتي .. أصـلآ كنت سرحان مـاني مهتم لهم .. هذولآ اللبنانين دايم يظنون ظن السـُوء ..

أحلام: من طلعنا من الشقـه وإنت سرحان .. لهالدرجه تفكر بجاركم و خايف عليه؟

"سطـام أرتاح لأن فهمها جـاء على كذا ": إيه ولا تلوميني ترى صحتـه تهمني ..

أحلام: الله يشفيه..

وفـي المستشـفـى و تحديدآ في غرفـة أبو عبدالعزيز ..

كانوا الشباب كلهم موجودين وجالسين بجهه واحده و هـُم " عبدالعزيز و عمـر وصـالح" ..
وقبالهم جالسين أبو سطام والعـم أبو فهد و ولـده فهد ..
وعبدالمحسـن واقف و يقهويهم ..


"صالح وهو يهمـس لـعمـر": شكلك تعبان و مرهـق من أمس .. قـوم خلني آخذك للبيت عشان ترتاح ..

"عمر وهـو مسند راسه على الكرسي و مغمض عيونـه": مقدر أرجع و أخلي أبوي لحـاله ..

صالح: أخوانك موجودين وما راح يقصرون .. ترى إنت من وصلت للرياض جيت طوَالي للمستشفى ولا رحت للبيـت .. ياخي شوف عيونـك كيف حمراء من قلـَة النوم وشعـرك حايس ..

عمر: مـا عليه أهم شي صحـَة الوالد ولاحق على النوم والنظـافه ..

صالح: الوالد بخير وتطمنا عليه والأطبـاء والممرضين موجودين ورا يقومـون بواجبهم ..

"عبدالعزيز كان يسمعهـم .. ألتفت على عمـر وهو يقول بتأكيد": صالح معه حـق .. أنت لازم ترتـاح وإحنا ما راح نقصـَر .. قوم أرجع وسلم على الوالده والبنات لأنهم من أمـس يسألون عنك ..

"وقـف عمـر بأستسلام": طيب .. عن إذنكم يا جمـاعه ..


"حـب على رأس أبوه وطلع من الغرفه وهو مـاسك شماغه وعقـاله بيده و يتبعه صالـح"..




====================================





وقف صالح سيارته قبال بيت جارهم أبو عبدالعزيز ..

نزل عمر وهو يسحب رجوله بالأرض من التعب وحاط شماغه على كتفه وعقاله ماسكه بيد مرتخيه ..

دخل البيت وصادف أمه وخواته واقفين بالحوش يودعون أم سطام وبنتها وتين اللي متجهزين يبون يرجعون بعد مازاروا الجيران وتحمدوا لأبوهم بالسلامه ..

تم واقف ينقل نظره بينهم .. ولآشــعــوريآ أستقر نظره على وتين اللي مغطيه وجهها بالطرحـه وماسكه طرفها بأرتباك تخاف تطيح منها بدون ماتحس ..

أنصدمت بشــوفته وهذي أول مره تشوفــه بعد غيــــآب .. كانت تسمع من أخوانها أن شكله متغيــر بس ماتوقعت لهالدرجــه ..

انتبه لنفســه عمـر ونزل عيونه بالأرض وهو يقول: .......................................
×× نهـــــاية الـبـارت التاسع عشــــــر ××

وقف صالح سيارته قبال بيت جارهم أبو عبدالعزيز ..

نزل عمر وهو يسحب رجوله بالأرض من التعب وحاط شماغه على كتفه وعقاله ماسكه بيد مرتخيه ..

دخل البيت وصادف أمه وخواته واقفين بالحوش يودعون أم سطام وبنتها وتين اللي متجهزين يبون يرجعون بعد مازاروا الجيران وتحمدوا لأبوهم بالسلامه ..

تم واقف ينقل نظره بينهم .. ولآشــعــوريآ أستقر نظره على وتين اللي مغطيه وجهها بالطرحـه وماسكه طرفها بأرتباك تخاف تطيح منها بدون ماتحس ..

أنصدمت بشــوفته وهذي أول مره تشوفــه بعد غيــــآب .. كانت تسمع من أخوانها أن شكله متغيــر بس ماتوقعت لهالدرجــه ..


انتبه لنفســه عمـر ونزل عيونه بالأرض وهو يقول: الســـــلام ..................



"انخنق صوتــه ** عجـز يكمل سلآمـه وعجــز يجامل أمه وخواته أو أم سطام بكلمــه وحده!!
كان بخاطــره يختفون عن نظره بهاللحظـه ويبقى لوحده مع وتين ويعاتبهــا لما يرتـــاااااااااح من تعب كل السنوات اللي راحت ..

بهاللحظــه .. نســى أبوه ونســى وظيفته ونســى مستقبلــه ومو بباله إلا هـــي!!
تمنى لـو ماشافها قدامه ألحين لأنه شوفتهـــا زادت عليه التعب .. صار يتنفس بثقل ويحس نفسه مخنوق من ذكريات اليوم اللي فرقهــم"......


"أم عبدالعزيز وهي متفاجــأه من منظره وتقوله بتأكيد": عمــر ... سّلم على خالتك أم سطام ورد على أسألتها وطمنهــا عن أبوك ...

"رفع رأسه وســرق نظره لـ/ وتين بسرعــه ورجع ناظر بأم سطام وهو يقرب لها ويبــوس رأسها": هلا خالتــي .. كيف حــالك ..

"تغرقـت عيون وتين بالدمــوع وهي تمسـك يــد أمها وتشّـد عليها بقوووه من رهبة وقوفـــه قدامها ..
تمت تتأمل بملآمحــه من بين الدموع .. وتتمتــم": ليتك ترجع عمــر الأول .. وليتني أرجع وتيــــن .. والله أشتقت لأنفسنـــا من طفولتنا لين شبابنـــا ..

ام سطام: طمني عن أبوك ..

"عمر وهو يبعد عنها لين وقف بجنب أمه وخواتــه .. تكلم وهو يناظر أم سطام بنظرات متقطعــه": الحمدللــه .. الدكتور يقول فتره وتتحسن أموره الصحيه بأذن الله ..

أم سطام: الله يقومه بالسلآمــه ويفرح قلوبكم بشوفته متعافى يآرب .. الله يجزيك كل خير من تحت طاعتك له وبّرك فيه .. وهي على قولتك فتره وبعدها ترجع للشرقيه وأخوك عبدالعزيز يرجع لسكاكا بعد وأمك وخواتك مارح يقصرون معه ..

"عّــض عمر على شفايفــه وهو يمسح على راسه بتوتـر ويرد بثقــه فآجأت الجميع": ربي ماكتـب لي أتوظف بالشرقيــه ويمكن الحادث اللي صار للوالد سبب يخليني أرجع واستقر بالريـــــاض من جديد ..


"تفاجـأوا خواتـه داليا وريناد وصرخــوا لآشعوريا وهم يحضنــونه و مبسوطــات منه .. برغم أجــواء الحزن إلا أن هالخبــر حسسهم بالأمــان لرجعوه لأن أخوهم وتعودوا عليــه .. أمـــه رفعت يدينها وتدعــي له بفرحــه لأنها أحترمت قراره من البدايه وكانت تظن أنه راح ينهي هالقرار بشي يسعدها ولآ خاب ظنها ..
أم سطام تعتبره بحسبة ولدها وشعورهــا مايختلف عن أم عبدالعزيز لأنه تربيتها وواحد من عيالها ...


أما وتيــن مازالت واقفه و أنفاسهــا تروح وترجع لأنها تصيــح بصمـت .. حسـت أنها تتعــذب من داخلها وهي تقاوم صوت الذكــريات وتدري أن هم غيآبه أنزاح عند الكــل إلا هـــي .. زاد الهــم عليها!!


مشـت بخطوات ثقيلــه لجهة باب الشــارع .. ومشى عمــر وهو يستأذنهم.. وقف عند باب المدخــل وألتفت عليها وناظـــره نظره أخيره لمقفاهــا وهو يهمس":

أمــوت لآ تذكرت إنك لــ: غيـري يا وتيــن ..

آآآهـ ياسخـف النصيــب ..

وآآآهـ ياغلآتــك بقلبــي ..




(يآ غلآتــك بقلبي يانصيـــب الغيــــر) ..

يــوم الثلآثــــاء


11 رمضان




دخلت وتين غرفة فـــارس وجلست جنبه وهي تتصفح (الرزنامــه) الموجوده على الطاوله وتتذكر تفاصيل وأحداث صارت بالشهر اللي راح ..

شهـر دسم بأحداثه المليانــه فـرح وحـزن بنفس الوقت ..

وكانت من أبرز التفاصيــل اللي صارت وأثرت بالكل هي/

*تفاصيل شفآء الجار أبو عبدالعزيز وتعآفيه من بعد الحآدث ..

*تفاصيل دخول فارس للمستشفى ونجاح عمليتـه ..

*تفاصيل الصدآقــه بين عمر وصالح واللي رجعت أقوى وافضل من الأول ..

*تفاصيل الحيــآه الجديده اللي جمعت بين سطام وأحلآم ومازال التفآهم بينهم موجود ..

*وتفاصيل (اللقــآء) بينها وبينه واللي ماتكرر أبدآ من بعد ذيك اللحظــه ..

*وتفاصيل (الجفــا) بينها وبينه واللي ما أروآه الوصآل من ذيك اللحظــه ..





"وتين وهي تسال فارس بصوت هادئ": أذنك توجعــك ألحين؟

"فارس وهو مسترخي بفراشه ويرد بتعب": لا بـس أحس بصداع ..

وتين: شي طبيعي يافروسي لأنك من يومين سويت العمليــه.. و بعد نص ساعه راح أجيب لك السحــور عشان الدواء لازم تآكله كل ست ساعات ..

"فارس وهو يعطيها جواله": طيب .. ماعليك أمـر حطيه على الشاحن لأنه طفــى ..

"أخذتـه وتين وقالت بإهتمــام": ترا مايصلح تكلم بالجوال كثير لأنه يضر بصحتك ..

فارس: مـا أقدر ياوتين لازم أرد على مكالمات أصدقائـي والجيـران والـقـرايب .. لأن الكل يتصل عشان يتطمن علي ..

وتين: المفروض يقدرون وضعك ويرسلون لك مسجات بدل المكالمات..

"أبتسم فارس": حتى الشيــاب تبينهم يرسلون مسجات؟

وتين: أوووه مشكله هالشياب .. طيب رد عليهـم وطمنهم عنك بس قول إن وضعك ماتسمح تطول في المكالمه ..

فارس: أبشــري..

"قامت وتين": نص ساعه ويكون الأكل عندك ولاتنسى العلاج .. تآمر على شي قبل ما أروح؟

فارس: سلامتــك ..




"طلعت وتين وراحت لـغرفتها .. تفاجأت بوجـود ناديــا منسدحـه على سريرهــا وباين عليها التعب .. وقفت جنبها وهي تناديهــا بصوت واطـي"..

: ناديــا .......... ناديــا ..........

"فتحت ناديـا عيونهـا وردت بإرهــاق": هلا وتين ..

وتين: وش فيك تعبانــه؟

ناديا: لأ بس نعسانــه وخايفــه أنــام فوق لحالي لأن صالح مـو موجــود .. ماقـدرت أقـاوم النعـاس وجيت عندك ..

وتين: عادي خذي راحـتك .. راح أجيب لك بجامــه بدل البدله اللي إنتي لابستها ..


"فتحت الكبت وأخذت بجامه وعطتها ناديـا عشان ترتاح فيها وقت النوم ..

رحمت وضعها والتعب النفسي والجسدي اللي تمر فيه وصالح مو حاس فيها ..
كل وقته يقضيه مع صديق عمــره وكأنه يحاول يعاوض الأيـام اللي أفترقــوا فيها..
الكل يحس بتقصيــره تجاهها حتى أهلها بس هي تدافــع عنه وتبين لهم عكس الواقع مع أن الواقع صعب ..
وماكانت تعبر لصالح عن ضيقتها من الوضع ولاتشتكــي لأحد من أهلها وأهله بأستثنــاء (وتيــن)"..


"وتين وهي تجلس على طرف السرير وتغطي ناديــا بالبطانيـه بعد مابدلت ملابسها .. وتتكلم بإحــراج": ماعليه ياندوش أصبري على صالح وإن شاء الله فتره وتعدي بإذن الله ..
إنتي تعرفيــن إن الفتره اللي راحت أنشغل بأبو عبدالعزيـز وكان مهتم بصحته وبعد ماقام بالسلامــه جات عملية فارس وأنشغل معه وأنا متأكده إن الأيام الجايه راح ......

"قاطعتها ناديـا بضيــق": لا تحاوليـن تقنعينــي ياوتين!! صالح من يومـه وهو مشغــول عني .. ولا مره حسيتـه مهتم فيني كــ زوج مسـؤول عن زوجته .. عايش حياته وكأنه عزوبي وأنا حبيبتــه اللي يعطيها ربـع وقته حتى مو كله ..
كل يوم يسهر بــرا ولا يرجع إلا بعد الفجــر وإذا عاتبتــه وزعلت عليك يراضينــي ويوعدنـي إنه يبطل سهــر ويخلف وعده ..
وزود على كذا إنه يطلع من بعد الفطور للمقهــى مع عمر ولا يجلس معاي أبدآ ..

وتين: معك حـق تزعليــن وما ألومــك بس حاولي تجلسين معــاه وتناقشينه بصراحــه عن اللي يضايقــك ترا مايصلح تسكتيــن كذا! لأن راح يجي يوم وتطلعين كل الكبت اللي بداخلك بطريقه ماتعجبك ولاتعجبـه ..

ناديا: إنتي تعرفيـن طبع صالح يكره القيـود والألتــزام ولو كلمته بهالأسلــوب كأني (آمـر وأنهـي) عليه .. هو راح يفهمها كذا وأنا مابي أحسســه بهالشي وأبيه يتصرف تلقائيآ بدون كلام مني..

وتين: براحتـك .. بس لاتنسين إنك حامــل وكثرة التفكير راح يتعبـك .. حاولي تريحيـن نفسك أو عالأقـل طنشي وأتركيـه للأيام وراح يتغير صدقينــي ..

"ناديا وهي تتثاوب": أتمنــى.... أنا نعست وبنـــام تصبحين على خير ..






====================







وفي نفس الحـــي وبركن قريب ... كان جالس سطام بشقته قبال اللآبتوب من بعد مارجع من بيت أهلــه هو وأحلآم وتطمنوا على فارس وتحمدوا له بالسلآمـــه ..
سطام حريـص يزور أهله بشكل مستمـر من لما رجع من شهر العســل عشان مايفقدونـه ويتضآيقـون من غيآبه لأنهم تعودوا عليـه .. وهالسبب هذا هو اللي شجعه يأجر شقه قريبه من بيت أهله ..


"أحلام وهي تحط كوب عصير على مكتب سطام بأبتسآمة": يعطيك العافيه حبيبــي ..

"ألتفت عليها سطام ورد لها الأبتسامه": الله يعآفيك .. تسلم أيدك على العصير ...

"أحلام وهي تجلس قباله": الله يسلمك .. كنت أبي أحط لك السحور بس حسيت الوقت بــدري شوي وقلت أجيب لك عصير ..

سطام: أيوه بدري الساعه 3 ألحين .. خليه قبل الأذآن بربع سآعه زي كل يوم ..

"أحلام وهي تناظر بالاب توب وتسأله بتردد": أأأ أبسألك .. يعني أأأ أقدر أستخدم اللآبتوب حقك وافتح عالنت وأتصفح المواقع والمنتديات؟؟

سطام: قد جربتي تستخدمينــه من قبل؟؟

أحلام: ما أعرف فيه شي بس كنت أشـوف صديقتي نهلــه كيف تستخدمه وتعلمت منها لأن عندها لاب توب ودايم تجيبه للجامعه وأعجبني حيل وتمنيت لو يكون عندي مثله بس.........

"سكتت وكان قصدهـا رفض أهلها .. سطام فهــم عليها و رد بأهتمــام": النت يعتبر بحد ذاته ثقافــه للي يحسن أستخدامــه وأحنا بعصر السرعه ألحين وثقافتنا تجاوزت التلفزيون والكتـب والمجــلآت وغيره .. بس هذا مايعني أننا نستغني عنها لأن كلن له فوائده .. عالعموم أنا راح أحقق لك هالأمنيه أن شاء الله قريب أجيب لك جهاز..

"أستانست أحلام": صدق حبيبــي راح تجيبه لي؟؟؟؟؟؟ الله لا يحرمني من طيبك وكرمك يآرب ..

سطام: بس شــرط!! ما ابيه يلهيك ويشغلك عن واجبآتك تجاه ربك وبيتك وأهلك والناس .. ترا الجلسه قباله تسرق الوقت بدون ماتحسين وأنتبهي لهالشي .. أنا مخصص لي وقت معين أجلس عليه وانتي شايفه بعينك كيف أحسب الوقت المحدد ولا اتجاوزه ..

"أحلام بحماس": اكيييييييد راح اكون حريصـه ومنتبهه لنفسي ..

"سكت سطام ثوانــي وتغيرت ملآمحــه وهو يتكلم بنبـرة صوت هادئـه": أحــلام .. انا راح أنفذ لك كل طلباتــك بــس بالمقابل عندي طلب صغير أتمنى تنفذينه ولآ تستهينين فيه أو تستصغرينه لأن مهما كان الأنســان في هالحيــآه تصيبه المصايب والهمـوم والفرح والحزن والأستقراروالنجاح ..
واللي يتمنى تحقق له أمنيه واللي في شده ويبغاها تزول واللي مذنب ويبي الغفران ..
وكل هالأحداث تحتاج لدعـــاء وطلب العون من رب العالمين ..
ودامنا بهالشهر الفضيــل ما أوصيك تقويك ايمانك بربــك وتتقربين منه بــ "الدعــاء و الأذكــار والأستغفــار طول اليوم والصدقــه" ..
ان كنتي مقصره بهالشي من قبل ربــك غفور وخلي شهر رمضآن بدايه لك ..
مافيه شي يمنع من أنك تستغلين وقت فراغك بشي يرفه على نفسيتك بس بالمقابل خصصي وقت للطاعه!!
وأن شاء الله أنك تقدرين توزنيــن أمورك كلها سواء بهالشـهر او الشهور الجايه ..
انا أقولك باللي أعمله دايم وبخاطــري تكونين معاي لأنك شريكـة حياتي وشريكه لــي بأبســط أمنياتــي وهي (الأطفــــال) !!!
أدعي أن الله يسهــل علينا ويستجيب دعواتنا ويرزقنا بالذريه الصالحــه ..
ترا مو كل شي له علآج بالطــب لأني وللأمــانه ماقصرت ومابقى مستشفــى مارحت له أطلـب العلآج بس بالنهايه يظل الأمل كبيــر باللي عينه ماتنام!! وياما سمعت عن قصص معجـزه كان الأمل بتحقق الأمنيــه فيها 1% وبعد الدعــاء والأستغفار تحقق 100% .. بصراحه تفائلت كثير وشكرت ربي على رحمته بعباده لأن مافيه شي بعيد عنه سبحآنــه ..
هالكلآم قلته لك ولأختي وتيــن واتمنى أشوفكــم دوم مرتاحين ومبسوطين بطاعتــه سبحآنه وبأيمانكــم القوي بأستجآبــتة للدعوات ويحقق لكم كل أمنيه ..

"تحجــرت الدمـوع بعيون أحــلآم وهي منزله راسها للأرض وتسمـع كلآمــه ومتأثره فيه ..
ماقد سمعت هالنصيحه من أم وأبــو أو حتى أخــو و أخــت .. تعودت على أسلــوب الغلظــه والشـــده في النصائـح وماكان فيه أي أهتمام بالجانب الدينــي من الداخل مثل الخــارج ..
ماتنكــر أن الأيمــان موجود بالفطــره بداخل كل أنســـآن مسلم بس مين اللي يقــدر يظهـره بطريقه ترضـي ربــه وترضي غيــره .. مين اللي يقتنع بأن (الدين بالأخــــلآق) مو المظهـر!!
تذكرت قائمة الممنوعــات والمحرمــات اللي فرضـت عليها في مجتمعها ** وكيف أنقلــب أغلها لمسموحــات عليها عند زوجها ** بقنآعــه أن (الأخلآق) مايمنعها اي سوء في المظهــر ..
زي ماتسمــع دايم أن [الرجــال مخابر مو مناظــر] صار سطـام يعلمهــا ويربيهــا على نفس المثـل بس [بأنوثـــه] ..!! يحاول يزرع بداخلها الثقــه ويعطيها الحريــه مثل ما أعطى أخته وتيــن..
الثقـه اللي تخليها تحب نفسهــا أكثر من أي شي ثانــي ومن واجبها تجـاهـ نفسهــا أنها تهتم فيها من الداخـل والخـارج ..
يحاول يمحــي ترسبــات الــ (لأ) بدون أسبــاب ويحيي الــ (نعــم) بـأسبــاب مقنعه ومعقولــه بدون تعنت العادات والتقاليد الغير مقنعه"..


"سطام بهمس": أحلام .. كلامــي ضايقك؟؟؟؟؟


"مسحت أحلام الدمــوع بأطراف أصابعهـا ووقفت وهي مازالت منزلـه راسها .. دارت بجسمها لجهة البــاب وهي ترد بصوت مخنوق": لأ ابدآ معاك حق باللي قلته .. أنا رايحــه أجهز لك السحـــور ..


"تنهد سطام وهو يرتخي بجلسته ويفكــر بكلامه لها .. يتضايــق من أسلوبــه الصريح معاها بس بنفس الوقــت راضــي عن نتائج هذي المصارحــه ومبسوط من أستسلآم أحلام وتنفيذها لكل أوامــره وهالشي شجعه يصبر عليها أكثــر ويحاول يقوي الأمل بأن حياتــه معها راح تكون حلوه وتحلى أكثر بوجود الأطفــال إن ربي رزقهم ولاخيب رجاهم " .......

"فتح باب الغرفــه بقــوووه وهو يتلفـت وكأنـه يدور على شي ...........

أعتدلــت وتين بجلستها وهي تحـط القرآن على الطاولــه وتسأله بتعجـب": وش فيك تفتــح الباب كذا بدون أستئــذان؟

"دخل صالح ووقف قبالهــا وباين عليه الخــوف": ناديــا وينهــا؟ أتصل على جوالها وماتـرد ودورتها بالشقــه وفي بيتنا كله ولا لقيتها ..

"وتين بإستهــزاء": بسم الله عليك أنخرعت عشانهـا ..! هذا هي نايمــه وراك من التعب وإنـت مو داري عنهــا ولا تفقدهــا إلا آخر الليل..

"ألتـفــت على السرير وشافها منسدحــه وباين طرف شعرهــا لأنها مغطيــه وجهها كله بالبطانيه ..
أخذ نفس عميــق وهو يناظــر بوتين ويبرر لها موقفــه": على أســاس إني ارجع بـدري بس السحــور تأخـر لأن الدور على أم شابــوره وأمه تأخرت بطبخه وعلى ماجابه إلا والساعه صارت 3 وماقدرت أرجع بدون ما أتسحــر ..

وتين: أنـا وش دخلني عشان تبــرر لي .. هالكلام قوله لــ ناديـا وعساهــا تعـذرك وعسـاك إنت تكون صــادق ولا تخلف وعودك لها ..

"صالح بعجله وبدون مايركز بكلامها": المهم صحيهـا وخليهـا تطلع للشقه أنا أنتظرها ..

"جاء بيطلع وتكلمـت وتين بجّديـه": لحظـه لحظـه .. وش تطلع وتنتظــر.. ياخي أنت وش فيك مااااا تحــس!!! ماااا تفهــم!!!
صار لك شهــر وإنت ساحب عليها ماتجلـس معها ولا تسألها عن أحوالهـا ولاتشوف طلباتهـا وأحتياجاتهـا .. وزود على هذا تتأمــر عليها وكل يوم تتعذر لها عن غيابك وأنشغـالك بأعذار ماله داعي ..
وليتك تعوضها خيـر !! أبدآ كل يـوم تثبــت لها العكس وإنك مستحيـل تفصل وتفرق بين صالح الـــ (عزوبــي) وصالح الـــ (زوج) ..
ترا ناديا تعبت من أهمــالك وتطنيشك لها وتعبت من سكوتهــا عن تصرفاتك .. وسكوتهــا مايعني إنها راضيــه مثل ما أنت تفهمهــا لأ .. لأنها تحترمك وتقدرك وماتبي تزعلك وتضايقك ..

"رفع حاجبــه صالح أستنكــار لكلامها ورد بلا مبــالاه": أنا وياهــا متفاهميـن و هي تعرف إني هالفتـره مشغول ومقدره لي ولازعلت ..

وتين: أي تفاهم الله يخليك؟؟ 24 ساعــه طالع برا البيت يا تكون مع أصدقائــك أو بالـدوام وهي جالسه لوحدهــا .. حتى دوامــك أنتهى بأجازه من أول رمضان لنهايته وباقي شغلك ويــن؟ الأستراحه والمقهى تسميها شغــل ..؟

"صالح بعصبيه": والله أمي ماقالــت لي هالكلام عشان تجين حضـرتك وتنصحينــي .. خليك بنفســك أحسن وأتركينا أنـا وزوجتي متفاهمين ..

"وتين بيــأس": حتى أسلوبك متغير وكأنك مو أخوي اللي أعرفـه .. الظاهر جلستـك بين الشباب العزابيــه أثرت عليك وعلى تفكيرك صرت حتى ماتحترمني ولا تحترم زوجتـك ..
سبحان الله فرق بينك وبين سطـام .. سطام كل مالــه ويرتقـي أكثر وإنــت تتقدم وترجع ومانت عارف تستقر بحياتـك وبشخصيتـك وتصرفاتـك ..


"تركت وتين الغرفـه وطلعت بعد ماسكـرت الباب وراهـا بدون ماتسمـع رد صالح ..
أنقهرت من الا مبالاه اللي فيه وتحس إن وضعــه مايتحمل السكـوت ولازم يدقونــه بالحكي عشان يتأثـر ويحس ويرجع مثل أول ..

تّــم صالح واقـف ويتلفـت بالغرفه بتوتـر ولاهو عارف كيف يتصرف ..
يصحي ناديا ويعتذر منها للمره الأخيــره وإلا يلحق وتين ويعتذر منها للمره الأولــى ..
ماقد زعلها وضايقها بس هي ضغطت عليـه بالكلام وجاتــه بأسلوب مايحبـه ولا يتقبلـه ..

قّــرب لجهة ناديــا لاشعوريـا وجلس جنبها وهو يرفع الغطــا عن وجهها بهـدوء .. ناظـر بملامحها وهي نايمــه وتم يتأملها بشــوق .. أشتــاق لها وبخاطره يسمع صوتهـــا بهاللحظه ويشوف أبتسامتهــا ويحكي لها بعفويه وش صار له اليوم بالتفصيــل ..

قّــرب منها عشان يبــوس رأسهــا بس طآآآح عقالـه على وجهها بقـــوه ..
أنحرج وهو يعض على شفايفــه بــ بخـوف ويرفع العقــال بسرعـه بعد ماشافهـا تنفــض وجههـا بيدهـا وتصّـد للجهه الثانيـه وهي مازالت نايمــه ..
رجع غطاهـا بالبطانيـه وقام عشان يروح لشقتـه ويبدل ويرتــاح ويراجع تصرفاتــه ويحط لها حد خصوصــآ بعد مازعلـوا منه (ناديـا و وتيــن) وهو بطبعه حنــون ومايحب أحـد يشيل بخاطره عليه" ....

"أنسدح عمر بالصاله بعد ماصلى صلاة الترايح في المسجد وغمض عيونه لأنه يحس بنعاس ..
غفى ثواني وصحى على صوت جواله بنغمة مسج .. فتحه ولقاه من صالح": (بس تخلص صلاة كلمني عشان أبي أخذك معاي للسوق وراح أكنسل الأستراحه اليوم) ..


"تكاسل عمر يكلمه و رد بمسج مزح": ( مايمدينا يابيزنس!! وش مضيع بالسوق؟)

صالح: ( أقول لا يكثر ترا قافله معاي .. أخلص وتعال انا أنتظرك)

"أستغرب عمر منه": (طيب دقايق بس أجلس مع الوالد وبعدها اجيك)


"قام وراح للدوانيــه لقى أبوه جالس يتقهوى لحاله ..... أبتســم وهو يجلس بجنبه": أفـــآآآآآ .. الغالــي جالس مع نفسه وين أمي وأخواني ..

أبو عبد العزيز: أمك وخواتك بالمسجد مابعد رجعن .. وأخوانك بحدى بيوت هالحاره عند أصدقاهم ..

"عمر وهو يصب لنفسه قهوه": الظاهـر أمي لقت لها وحده من جاراتنــا وأخذتها السوالف معها وإلا الصلآه من شوي خلصت ..

أبو عبدالعزيز: براحتهــا ..

عمر: أقول يبـه .. دامك قمت بالسلآمـه وش رايك أخذك ونعتمر بالعشـر الأواخــر ..

أبو عبدالعزيز: لأ ياولـدي مابي أتعب واتعبك معـاي .. هو صحيح أن فضل العمـر بالعشر الأواخـر يعـادل (حــج) بس وانا أبوك مكــه زحمــه ماتنطب ..

عمر: أجل نخليها بعد العيــد .. أنا ناذر أني أخذك عمــره بعد ماتتشآفى والحمدللــه ربي أعطاك الصحه والعافيه ورجعت مثل أول وأحسن بأذن الله ..

"أبو عبدالعزيز وهو يدعي له من قلبـــه": الله يرضى عليك ويوفقك ويعطيك على قد نيتك .. ويرزقك الوظيفه اللي تناسبك ويريحك مثل ماريحتني ..

"نزل عمر راسه ورد بهمس": آميـــن ..

أبو عبدالعزيز: أقول ياولـدي ... وراء ماتقدم أوراقك للمستشفـى اللي كنت تشتغل فيه يمكن يرجعونك لوظيفتك؟

عمر: مايصلح أرجع لأني قدمت أستقالتي .. لكن أن شاء الله بعد العيد راح تنزل وظايف في مستشفيات ثانيه .. الله يكتب اللي فيه الخيــر ..

"تنهد أبو عبد العزيز وسرح بتفكيره للأيام اللي ترك فيها عمر الرياض": يارب أنك تسامحـه كانه رفضـك لدينـك وأخلاقـك ..
صدق أنه جار وأخو وصديق وبيننا عشرة عمر من سنين طويلـه بس أنه صدمنــي يوم عيّا ببنته عنك وأني توقعتـه يوافق من قبل مايشاورها لأنك بحسبة ولده ..
قلت (نصيــب وقــدر) بس والله أني من داخلـي محروووووق قلبي عليك وعـارف أنك ما اخترت هالبنت إلا من حبـك لأهلهـا وأحترامـك لهم وأني أتمناها لك من قبل ما تتكلم وتـقول .. بس الشكوى لله أحنا مهما كان نظل أغراب وأجانب عنهم لأننا مو من قبيلتهم .. وواجب علينا نحترم عاداتهم وتقاليدهم اللي تختلف عننا ..

"صّـد عمر و رّد بملل": خلآص يبـه أقفل عالموضوع .. اللي صار صار ومانبي نرجـع لذيك الأيــام لأن كلن راح بطريقه واخذ نصيبـه ...

"أبو عبد العزيز تضايـق من وضع عمـر وحّـس أن عمر مازال يعانـي ولآ نسى اللي صار .. والدليل انه مايزور جيرانهم أبدآ ولا يدخل بيتهـم و أسلوبـه مع ابو سطام بالذات جـاف سلآم ورد الكلآم وبــس!!": طيب ياولدي وش رايـك بعد ماتتوظـف أن شاء الله نّـدور لك على بنت الحلآل وأذا تبي تختارها أنت أو أنا وأمك ..

"بسرعه رد عمـر": لأ لأ ما راح أتــزوج .. أنا كذا مرتـاح لا تشغل بالك علي ..

"سكت أبو عبدالعزيز وماناقشــه أكثر ... دخلت أم عبد العزيز وهي تسلم عليهم ...
قام عمر وهو يحـط جوالـه بجيب البنطلـون ويقول لأمـه": الله جااااااابك ياميتـي .. أجلسـي مع الوالـد لأن عندي مشــوار ضروري مع أبو صلوح ..

أم عبدالعزيز: أنـت 24 ساعه مع صالح .. والله راح تزعل ناديا منك ومنه .. الرجـال مايجلس في بيتـه كثر مايجلس معاك ..

عمر: الله لا يجيب الزعل .. بس أنتي تعرفين جلسات الشبـــاب ماتخلص ولآ ينمل منها ..

ام عبدالعزيز: خلاص روح بس لاتتـأخر لأن اخـوك عبدالعزيـز وزوجته راح يوصلـون من سكاكا بعد ساعه .. وواجب تستقبـلهم وتسلم عليهم ..

"عمر وهو يأشـر على خشمه": على هالخشـم .. أي أوامر ثانيــه قبل ماأطلع؟

أم عبدالعزيز: يحفظك ربي ياولدي ويرضى عليك..







~~~~~~~~~~~~~~~~~~~~~~~~~~~




وفي القريــــــات ...



"مشعل وهو ماسك بيده الفواكـه ويسأل عمته قمـراء": عمه تحبين المـوز وإلا التفـاح ..؟

"مسكت أيدينـه قمراء ونزلتهـا بالصحن اللي قبالهـم": رجعّهم ياعمتي مابـي منك شي .. أنا جايـه أشوفــك أنت وأهلك وأتطمـن عليكم مو جايه آكل ..

"مشعل بمزح": طيب عنـب؟؟

"أبتسمت قمـراء": مشيعــل تعوذ من أبليس وأترك عنك الفواكــه..

مشعل: أبشـري .. يالله انك تحييها وتبقيها ...

قمـراء: الله يحييك .. أمـك وينها من جيت ماجلست معاي ألا دقايق ..

مشعل: أكيد راحت تجهز لك السحــور ..

قمراء: بدري عليـه .. ألا أنت وش اخبارك بالـدوام وشخبـار خطيبتـك وتين؟

"أرخـى جسمــه لــ وراء وأستنـد على يدينـه ومّـد رجوله وهو يرد ببـرود": دوامـي تمام والحمدلله .. أمـا خطيبتـي صار لي شهر كامـل مدري عنها ..

"شهقـت قمـراء": يااااااويلي .. من عقلك تتكلـم؟؟ ليـــه صاير شي بينكم ؟؟

"مشعل بخاطــره": وش اللي ماصــار بس الحمدلله أني ناسيها ولا فكرت أتصل وأسأل عنها ..

"رد بصوت مسموع بدون مايقولها الحقيقــه": أبدآ والله أنا أنشغلـت بدوامـي ولآ حصلت فرصه أكلمها أو أرسلها مسج .. وهي أنشغلت بولد أختها (فارس) عشان طلع من المستشفى ..

"قمراء بشـك": فارس ماصار له يوميـن بس .. وباقي الشهـر وينها عنك ؟

"رفع كتوفـه مشعل": مدري ...

قمـراء: وانت ما يهمـك أذا تتصل عليك .. ما تشتــاق لها ..؟

"تنهـد مشعل ونزل راسـه .. وبخاطــره": مييييييت من الشـوق برغم كل المشاكـل اللي بيننـا .. على قد ما أكـره تصرفاتها ألا أنها تعجبني بأشياء كثيره ونادر ما ألاقيها بأي بنت .. بس مستحييييييل أبين هالشي لها أو لغيرها مستحييييييل..

قمراء: مشعل وش فيـك؟ أحـس ببالك كلام وماتبي تقولـه ..

"رفع راسـه مشعل": ولآشي ياعمـه .. ابسـألك متى ناويه تعتمريـن؟

قمراء: بكـره أن شاء الله .. لا تغّير الموضوع وكلمنـي عن أحوالك أنـت ووتين ..

مشعل: مافيه شي جديد عـــادي الوضع لا تهتمين كثير ..

قمراء: طيب ليــه ماتستعجل بالـزواج ترا التأخيـر مو زين يامشعـل .. وتين تخرجـت ماوراها دراسـه وأنـت متجهـز من كل النواحـي بس ناقص تأثـث شقتك وتقوم بالترتيبـات الثانيه وكلها شغـلات صغيره ومقدور عليها ..

مشعل: بعد العيــد ان شاء الله راح يسافـر أبوي للريــاض ويعطي عمي المهــر .. وبعدها نقرر متى يكون الزواج ..

قمراء: الله يتمم لكم على خيــر .. بصراحه ودي أكلمهـا وأتطمن عليها ..

"عقد جواجبه مشعل": المفـروض هي تتصـل لأنك عمتهـا ومن باب الأحتــرام تسأل عنك ..

قمراء: والله انها ماتقصـر بس أنا بخاطـري أسمع صوتها ألحين ..

مشعل: براحتــك ..

قمراء: عطني جوالـك ..

"تفاجأ مشعل": ليــه؟؟؟؟

قمراء: أبي أكلمها منه لأن جوالـي أستقبال مايدق ..

"توهـق وهو يمد يده لها ويعطيهـا الجــوال .. عارف أن وتين راح تستغـرب أتصالـه عقب غياب هالفتـره اللي راحت وتوقـع أنها مارح ترد عليه" ..


"بعد ثوانـي تكلمت قمراء بتعجـب": ما تــرد .. خلني اتصل مره ثانيـه ..

"أتصلت مره ثانيه ولا ردت ... كتبـت لها مسج تقولها أنها (عمتها قمـراء) ومشعل يناظـر فيها ويراقب حركاتها ..
خاف انها تكشف الوضع الجــآف والمحطم اللي بينه وبين وتين .. كل واحد منهم ماسك بكرامتــه ويتناســى أن فيه عشـرة عمر وحيآه أبديه راح تلحقهم وأن تموا على الحال مارح يتحملون بعض أبدآ ووممكن يحصل الطلآق لا سمح الله !!" ..

قمراء: ألــــو .. هلا حبيبتي وتين كيف حالك؟؟ ......... ليه ماتردين على الاتصال مستحيه من زوجك ؟؟ ......

"سـرح مشعل وما انتبه لباقي المكالمــه وبخاطره": ماردت ألا بعد ماشافت المسـج .. معناتـه للحين ماطاح اللي براسهــا ومازالت تعاندنــي ... وبعدين معاهـا؟؟
كلما أتقّــرب منها وأعطيهـا فرصــه تضيعها من يدينهـا ولا تحاول تعوضهـا ابدآ .. صار لنا اربــع شهـور من ملكنـا وأحنا على هالوضـع ولا تغير شي بالعكس زادت الفجـوه وزاد الحقـد والكـره لأسباب تافهــه أتفـه من السابـق؟
بس مافيه ألا حّـل واحد ..... هو أني أستعجـل بالزواج عشان اقـدر اتفاهم معها وجه لوجـه لأني ما طلعت من المكالمات بنتيجـه ولا قدرت امحي الصوره السيئــه اللي ماخذتها عني ..

"قمراء وهي مبسوطـه": يالله حبيبتي .. اسأذنـك ألحين وخذي كملـي باقي السوالف مع مشعل أكيد أنكم مشتاقيــن لبعض ..

"ما قـدر يرفض مشعـل أو يصّـرف الموضوع عشان ماتشـك فيه عمتـه .. أغتصــب الأبتسامـه وهو يآخـذ الجوال ويـرد بهـدوء": هلآ وتين ..

وتين: ..............


مشعل: ألــووووووو .. تسمعينــي؟؟؟؟؟؟


"ردت وتين ودقـات قلبها طبـول بس تحاول تخلّـي نبرة صوتها طبيعيـه ولا يوضح الخـوف": أيـــوه ..

مشعل: كيف حـالك؟

وتين: بخيــر ..

مشعل: مبارك عليك الشهـــر ..

وتين: علينا وعليك ..

مشعل: طمنينـي عن صحة فـارس عقب العمليــه أن شاء الله تحسنت ...

وتين: الحمدللــه ..


"حّـس أنها مو متقبلتـه ولا لها نفـس تتكلـم بعد اللي صار بينهم آخر مره وبخاطــره يقفل قبل مايسمـع شي ويتعكــر مزاجه منها ..
ناظر بقمــراء لقاها تسمعه وهي مبتسمــه .. توهـق ومالقى الا حـل واحد وهـو انه يوهمهــم بمكالمـة أنتظــار من مســؤول بالـدوام ولا زم يرد عليه بسرعه" ........

مشعل: وتين أنا ألحين معـاي أنتظـار ولازم أرد .. أكلمـك بوقت ثاني فمان الله ..

"قفل الخـط وتم حاط الجوال على أذنـه ويقوم وهو مستعجـل": هلآ طال عمـــرك .................

"عمر وهو متفاجــأه من اللي يسمعـه": من شوي وأنا أقـول الله لا يجب الزعــل!! وش صــار لنا يا أبو صلوح ...؟؟؟

"صالح وهو مرتخـي بجلسته بالسياره ويتكلم بضيــق": ماتوقعت أن ناديـا شايلـه بقلبها علـي وتوقعـت أن الوضع طبيعـي بالنسبـه لها لأنها ما أشتكت لي ابدآ ماغير تعاتبني بدلع بس أنصدمت من كلآم وتين .. ويوم جيـت أبي أكحلها أعميتهـا زياااااده وزعلت وتين علي بعد ..

"تسارعـت دقّــات قلب عمر عند طاريهـا .. و ألتفـت على صالح وسألـه بلا مبالاه مصطنعــه": ليــه زعلت عليك وتيـن.. أنـت وش قايل لها؟

صالح: من الصدمـه كاااابـرت و هااااايطـت قدامها لدرجـة التهــزئ !!! خبـرك عاد أختي حساســه ماتتحمل أي كلمه من أحد ..

عمر: أنت ما تترك هياطـك حتى بوقت المشاكــل و تراك غلطــان لأن المفروض تقسّــم وقتـك بين الأستراحه وبين اهلك..

صالح: بعدين اقسّـم واطـرح بس خلنـي أراضـي اللي زعلوا علـي وأسمع باقي عتابهـم .. وأن شاء الله تنصلح الأحوال ..

عمر: مشكلتــك لو أعتـذرت لهم وسمعت كلآمهـم مستحيـل تتغيّـر من أطباعـك وراح ترجـع تغيـب وتطنـش وتسحـب وتمشــي على هــواااك لأنك صديقــي وأعرف طبعك عدل ..

صالح: بس قلبـي طيّــب وحنــون مهما قسيـت على اللي أحبهـم صح ..؟

"أبتســم عمر": تعـرف نقطة ضعـف غيرك تجاهــك وهذا اللي مخليـك تتفائــل بنفسـك.. عالعمــوم تـرا كل زوجيـن وكل اخـوان تصير بينهم هالمشاكل عادي وشي طبيعي لأنها سحآبه وتعـدي بس خلك حريص أن هالمشاكل ماتتكرر أكثر من مره ..

"صالح وهو يناظر بالشبــاك ويدنـدن بأغنيـة (صمــت القلــب) بكل أحسـاس بدون مايحـس بنفسـه":

× تعــال يالغالــي تراني تألمـت .. من صّـدتك للهـم انا أدفع ضـرايـب
لكن ليتك قبل صــدك تكلمــت .. اقفيــت في صمتـك وشفـت العجايـب ×


"عمـر وهو يدفّـه من كتفـه بخفّـه": رمضــااااان كريـــم .. ويـن سرحـت تغني سلآمـات ..

صالح: أستغفــر الله ...

عمر: طيب ليه تبي تروح للسـوق ألحين؟

صالح: أبي أشتري لهم هدايــا وأعزمهـم على السحور بمطعم حلـو وأعتـذر منهم ..

"ابتسم عمر وقطع الأبتسامــه بضحكه لأ شعوريـآ": ههههههههههههههههههههههه شـو مزلخقك يازلمــه .. صاير تعتذر بطريقه رومانسيه ومهذبه سقى الله أيام زماااااااااااااااان..

صالح: يارجـال تعلمنا ..

عمر: وانـا وش لزومـي بهالمشوار..

صالح: تسّـوي حالك ماتدري .. يعني وش أبي منك غيـر أنك تختـار معاي هدايـا حلوه لأن مابي أجيـب لهم أي شي عادي وأنت تعرف ذوقي لك عليــه .. وأبيك تدلنـي على مطعـم حلو داخل الريـاض لأني ما أعرف المطـاعم السنعه ..

"عمر وهو كاتم الضحكه": تبي نروح نشتـري الهدايا من أبو رياليـن وألا أبو عشــره ..

"ناظـره صالح بطرف عين": أبو ريالين؟ أقول أبلع العافيه تبي ندوش تزعل منـي أكثر وتقول ان ماعندي ذوووووووق..

عمر: ههههههههههههههههههههههه يازينك وانت خايف على مشاعر أبو النود..

"حّـك صالح رأسه بأحــراج": ياخـي والله أنها طيبـه وماتستاهـل اللي يجيها .. وأكبر دلـيـل أنها تكتم الضيقـه ولا تتكلم عشان ماتزعلنـي منها ..

عمر: عاد انت احتـرم طيبتها ولا تزعلهـا مره ثانيـه!! مو عشانكم انتـم لأ .. عشان يجي عموري الصغير على هالدنيا وهو راااااااااااايق ومبسوط بدون نكــد..

صالح: شف المصالح كيف تجي .. أقوووووول ترا ماسمينــاه على أسمك إلا عشان يطلع حلـو ومزيـون وله خـدود .. أبي أكشخ فيه وأسحب عليك " قالها وهو يحرك حواجبه "..

عمر: ههههههههههههههههههههههه نذل نذل .. أجل هونت مابيه يصير سمّيي ..

صالح: مو بكيفك تهون .. سمينا وأنتهينا .. أهااا بس لا يكثر هرجك وبوجهــك لطريق المــلك عبـدالله نبي نشتري الهدايا ونحجز طاوله بمطعم ..



"رن جوال صالح وكان المتصل أبو عطــا" ..


عمر: ميــن؟

صالح: ابو عطــا .. ما أبي أرد الحين ينشــب لي ألا أجي للأستراحه غصـــــب ..

"عمر بّحــده": رد عليه وقوله / مشغــول ... خلهم يعرفون أن لك أهتمامــات ثانيه ومو ضـروري بكل مره تجامـل ...

"أقتنع صالح وفتـح الخط وهو يرد بثقــل": ألـــو ..

"أبو عطا بحمــاس": وينــك يا أبو الشباب؟؟؟؟؟

صالح: طالــع مشــوار وش عندك؟

"أبو عطـا بحماس أكثــر": لا يفوتك صقــر أسمه (هدلــه) متدرب تدريـب مافيه أحسـن منه ويصيّـد حبــاري على كيف كيفـك.. وصاحبــه يدور له شراي هاليوميــن وان مالقى يبي يسافـر يبيعه في عرعر ..

"أعتــدل صالح بجلسته وسألـه بأهتمــام": كم السومـه على الصقـر؟ وابي أعرف نوعــه و وش يصير ؟

أبو عطا: الصقر مسيوم بــ 150 ألف ريال .. ونوعه شاهيــن ..

صالح: أووووووف غاااااالي .. بس ماعليه نكاســره بالسعــر .. طيب كم عمــره؟ ووش فيه عذاريــب (كوشـه وألا صيحـه وإلا نـزاره) ..

أبو عطا: تجي ألحيـن ونعرف منه كل المعلومـات ..

"صالح بأستعجـال": طيب طيب دقايــق وأكون عندك .. فمان الله ...


"قفل صالح الخط وأشـر لعمر بأرتباك": بوجهك على الأستراحــه بسرررررررعه قبل ماتروح علي هدلــه ....

"طير عيونـه عمر وهو يناظــره بطرف عين ومستغرب": وش هدله؟؟ وين اللي بيعتذر ويحجز بمطعم ..

صالح: لاحـق عليهم المهم ألحيـن أشوف الصقــر لا يروح علي ..

عمر: من شوي تقول غالــي والصقور ماتنزل أسعارهــا عن 100 ألف ..

صالح: ربـك يحلها ..

"ضـرب عمر يـده على جبهتــه وهو مصدوم": أنا قاااااايل أنك ماتتغيــر .. بس لو الله يفككك من هالهيـــاط كان الدنيا بخير ..







~~~~~~~~~~~~~~~~~~~~~~~~~~~~





* اللهـــم أنت الأمجد
ولك أدعــو و أسجـد ....

فــــرج كربتي
و في الجنة أسكني
و من النار أبعدني
يـاحي يـاقيوم ....

اللهــــم أنظرني بعين الرضى ..
والعفـو عن ما مضى ..
والتوفيق لما بقى ..
يــا ذا الجلال والإكرام ..

اللهـــم كما أضأت كونك
بنور شمسك ..
فأضئ قلبـــي
"بنور حبك"
ضياء لاينطفئ ....

اللهـــم أصلح بالي وحالي
وارزقني من حيث لا أحتسب ..

اللهــــم هذا دعائــي
فلا ترده في ساعه الأستجابــــه ..... *



"مسحت كفوفها بوجهها ووقفــت وهي ترمي جــلآل الصلاه ..

كانت تدعــي من قلبها أن ربي يغفــر لها ويكفّــر عن ذنوبها ..

ماقد مرت عليها أزمــه وضيقــه بحياتها كثر اللي صار معها بالفتره السابقــه .. وتحـس انه عقــاب من رب العالمين وتستاهلــه لأنها ضرت نفسها بعلاقتها مع متعب لكنها بنفس الوقت تلــوم مجتمعهـا قبل ما تلوم نفسها!!
مجتمعهــا اللي ماحط لهم حواجـز ولا ممنوعــات وخلاهم يتصرفـون وكأنهم اخـوان بدون مايحسبــون حساب لاخلآقهـم ودينهـم اللي حثهـم على التستر والحجاب عن غير المحرم ..
هذا اللي تمنت تتربـى عليه وتتوقـع لو أنه توفـر لها كان ما أحتكـت بمتعـب ابد ولآ تعلّقـت فيه .. ولو صـار ودّق قلبهـا بحبـه وأتجهـت مشاعرها وأحساسيها نحوه بيكــون بخجل وبصمـــت بدون مايحس فيها وبيكون اهـون عليها من انه يوهمهــا بحبه وبالنهايه يتــزوج اختها!!!

اعلنت توبتهــا من كل شعور حـب .. واكتفـت بحب نفسهــا وأهلهــا وصديقاتهــا وغير هذا يسمــى (كــــذب) بأستثنــآء لو كان شريك حياتهــا اللي تتمنــى يجي متأخـر لما تتمالك نفسها وتنسـى الصدمــه وترسباتهـا ..
وتبدأ حيــآه جديده وبقلــب جديد وشخصيــه جديده وصافيــه مثل أسمها ..

جلست صفاء على السرير وانتبهت لضــوء جوالها اللي يأشر بأسم هديـل وهو بوضع صـامت ..
فتحت الخط وردت بهدوء": هـــلا هديل ..

هديل: أهليـن صوفــي .. وينـك يالقاطعــه صار لي يوميـن أتصل وماتردين ..

صفاء: أنشغلت شـوي .. خبرك أحنا جالسين نرمـم في بيتنــا ونغير بديكوره وأثاثـه ومافيه غيري يساعـد أمي وأبوي بكل الترتيبات والتجهيزات ..

"هديل بقهر": أختك البــارده وينها؟ ليه ماتشيل عنك الحمل شوي وإلا بس فالحـه تفرفر بهالأسواق و حاطه الجوال بأذنها وتكلم زوجها ..

صفاء: هناء صغيــره وماتعرف بهالأمـور ابدآ حتى أمي وأبوي مايسألونهــا ولا يشاورونها بأي شي .. ومانبي منها إلا أن تخلـص أشغالها وتتفــاهم مع زوجها قبل الزواج وهذا الأهم ..

"هديل وهي تتحلطم": يامـــال التلـف أختك مطيــووووره وراء العرس ولا هي متضايقـه لأنها راح تتزوج قبـلك .. أمحــق أخت بس والله لو هي أختي كان مسحت فيها بلآط الحــوش ..

"تنهدت صفاء": الله يوفقهـا .. كل شي بالدنيا أسبــاب وماتدرين وش السبـب اللي خلآني ما أتزوج للحين .. وأكيد أنه خيــر لي ..

هديل: أن شاء الله خير ..

صفاء: ألا بسألك شخبار خطيبــك الأسترالي من زمان ما جبتي طاريه ..

هديل: ههههههههههههه راح عليه أسم (الأسترالــي) .. يعني أنا أذا سافرت راح تسموني (هديـل الأستراليـه) ..؟

صفاء: أكيييييد بس أنتي لا تسولفي كثير بالسفر أخاف تروح بركتــه ..

"أنخرعت هديل": صــــدق؟ أذا سولفت عن الشي قبل مايتم مايصير فيه بركــه؟؟

صفاء: الله أعلم .. بس الأحتياط واجــب لأن الناس ماتعطي خيــــر ..

هديل: الظاهر أذا فيه أحد يبي يعطيني عين مافيه غيرها أختـك هناء لأن مينه على السفر يكفينا شرها ..

"أبتسمت صفاء": حرام علييييييييييك .. هناء ماتدري أنك راح تسافرين وأنا ما قلت لها لأن مابعد صار شي ...

هديل: كفو يالسنعــه .. أنتـي أحسن مني مو انا ماااااااالت علي مابقى أحد ماقلت له من الفرحـه ..

صفاء: كذبي الخبــر وقولي أنه أشـــاعـه ..

"هديل بأستهبال": يبي لي مؤتمــر صحفي على كذا لأن اللي علمتهم كثااااااااار ما ألحّق أنفي الخبر لواحد واحد ..

صفاء: مدري متى تعقلين ..

هديل: اذا سافرت لأستراليا هههههههههههههههههههههههههههه..

صفاء: هدوله تراني نعسااااااانه ومالي خلق لأستهبالك ..

هديل: يوووووووه وش فيكم أنتي ووتين اليوم طفشاناااااات على غير العاده ..

صفاء: وش فيها وتين؟؟

هديل: أتصلت عليها بعد التراويح ولقيتها متضايقه وتصيح .. عقب رجعت كلمتها من شوي وماردت..

صفاء: غريبه .. طيب أمانه عليك كلميها بعد السحور وطمنيني عنها بمســج لأني مارح أصحى إلا الصباح وهي بهالوقت تكون نايمه ..

هديل: ياحياة الشقا ياصديقاتي .. عالعموم روحي أنخمدي ناااامي راح يجيك خبر أكيد..

"أبتسمت صفاء": تصبحين على خير يا أغلى صديقه ..




***************************






يــوم الخميـــس


13 رمضــان




وقبل صلآة المغرب ..
جلس أبو سطام قبال السفره وهو يتفقد الوضــع كعادتــه ..


أبو سطام : وتين .. أخذتي فطور لفارس بغرفتــه؟؟

"وتين وهي تحط صحن ورق العنب بوســط السفـره": أيـوه .. كان نايم وصحيته عشان ينتظــر الأذان ..

أبو سطام: ناديا وينها ليه مانزلت من شقتها عشان تفطــر؟

"دخلت ناديا وهي تزين طرحتها": السلآم عليك عمــي ..

أبو سطام: هلآ هلآ ياعمي .. الطيب عند ذكــره ..

"أبتسمت وجلست قباله وصارت تتلفت تدور على صالح وتنتظــره يجي ..
ماشافته من أمس لأنها كانت نايمه بغرفة وتين ولما صحت راحت للشقه لقته نايم ولآ تواجهوا أبد"..

أبو سطام: صالح صحى وألا باقي نايم؟

"دخل صالح بنشاط وكان كاشخ ببدلــه سبورت جديده وريحة عطره تفوح في المكان": هذا أنا جيت .. معقولـه يمر يوم بدون ما أجلس أفطــر مع هالوجيـه الحلوه هذي .. (قالها وهو يجلس قبال ناديا ويغمــز لها) ..

"دنقت رأسها ناديا وتسوي نفسها ماسمعت ولا شافت شي ..
قربت منها وتين وهي تهمس": أول مره أشوف بدلته اللي لابسها وحتى عطـره غريب ماقد شميته من قبل ..

"تمتمت ناديا": أممممم انا مثلك بعد مستغربه ..

أبو سطام: سعد وينــه ليه ماجــاء يفطــر؟

أم سطام: صحيتـه وألحين يجـي ..

"أتسعت أبتسامـة صالح وهو يناظــر بناديا ويتأملها بجرأه ونســى أن أهلـه موجودين حولــه ... أستحت ناديا من نظراته وصارت خدودها حمــراء وتتصدد عنه ..
وتين أنتبهت لحركاته وتبي تنبهه بطريقه غير مباشـره .. سألت أبوها": يبه وش الدعــاء اللي نردده قبل الأذان بدل ما نجلس كذا ساكتيييييييين ونناظر في بعض..؟؟؟؟؟؟؟

أبو سطام: (يا عظيم يا عظيم يا عظيم * أنت إلهي* لا إله غيرك * اغفر الذنب العظيم * فإنه لا يغفر الذنب العظيم إلا العظيم) ..


"أذن لصلاه المغرب وسمـَوا بالرحمن و بدأو أكل ..
تعـوَدوا على سوالف صالح و نقـاشاته مع أمه وأبوه على السفره بـس هالمره تـمَ ساكت و ما يتكلم إلا يطلب من ناديا شي عشان يآخذ ويعطي معها"..


صالح: ناديا عطيني كوب العصير اللي قدامك..

"أم سطام وهي مستغربه": عندك عصير أشربه..

صالح: اللي عندي خفيف وأنا أحبـَـه يكون ثقيل زي ثقـل بعض الناس و تغلـَيهم ..


"عضـَت ناديا على شفايفها تحاول تكتم الضحكه .. وأخذت الكوب وحطته قباله بـدون ما تناظره"


صالح: وعطيني بعد صحن الفطـاير اللي عندك..

"أبو سطام وهو عـاقد حواجبه": أنت وش بلاك على المره خلها تآكل ..

صالح: الفطاير اللي عندها منتفخـه زي وجهها يوم تزعل تعجبني يعني لما أعضـَها بأسناني تكون خفيفه ماهي قاسيه وتمر بحلقي بسرعه ..


"مـا قدرت ناديا تمسك نفسها ودنقت وهي تضحك و قلبت الضحكه لـ كحـَه عشان ما ينتبه لها"..

أبو سطام: صحه صحه .. عطوها مـاء ..

"وتين وهي تقـاوم الأبتسامه": تشبيهـاتك بليغه وعلى مستوى ..

"شربت ناديا المـاء و قامت وهي تستأذنهم": الحمدللـه .. انا رايحه أصلي المغرب ..

أم سطام: مـا أكلتي شي يا بنتي ..

ناديا: بـس يا خاله والله شبعــت ..


"راحت ناديا لغرفة وتين وقـام صالح بعدها وهو يستأذنهم بعجلــه .. طلع بدون مايسمع ردَهم ودخل الغرفه لقى ناديا لابسـه جلآل الصلاة"..

"صالح وهو يسكـَر الباب وراه والأبتسـامه ماليه وجهه": مساء الزعــل .. مساء الشــوق .. مساء الخيـر والأحسـاس والطيبـه ..

"صـدَت ناديا وهي تتكلم بلآ مبـالاه": نعم ؟؟

"قـرَب منها صالح وحضنها من وراء وقال بهمـس": فديـت الزعلآنـه على زوجها واللي صار لها يومين هاجره بيتها ونـايمه عند أخته فديتهـااااااا..!!!!

"ناديا وهي تبعده عنها بهدوء وترد بزعـل": ما يهمـَك زعلي ولا أنت فـاقدني والدليل انك ما تسأل عني ..

"دار جسمها صالح و تكلم بـضيـق": حرام عليك والله أن مهتـمَ فيك ولآ يهون علي الزعل بـس قلت أتركك ترتاحين وعقبها أجيك وألاقيك مروقه ومشتـاقه لي أكثر من شوقي لـك وغير كذا جهزت لك مفاجــأه تعجبك ..

ناديا: لأ مـا روقت ولا أشتقت لك ولآ ابي أشـوف المفاجأه ..


"دخلت وتين الغرفــه وناظرت فيهم عقب طلعت بسرعه بـدون اي تعليق لأنها أستحـت منهم" ..


صالح: أمشي فوق خلينا نكمل نقاشنا أحرجنـا وتين معنا ..

ناديا: مـابي ..

صالح: ندوشه بلآ عناد والله جاي أعتذر منك وأبي رضاك ..

ناديا: مابي ... وش فايدة الأعتذار وأنت دايم تكـرر غلطتك ..

صالح: والله والله هالمره وعـَد أخير أني مـا أقصر معاك بشي ولا اغيب عن البيت ألا وأنتي راضيه عني .. ولـو تبيني أقطع الروحه للأستراحه من عيوني ولك و لولدنا اللي جـاي بالطريق ترخص مدينه ..

ناديا: اممممممم طيب أصلي وعقـب أفكر أذا أسـامحك أو لأ ..

صالح: صلـَي وأنتظريني فوق بالشقه وأنا ابروح للمسجـد ولما ارجع أوريك المفاجــأه ..





~~~~~~~~~~~~~~~~~~~~~~~~~~~~~~~~




"قـام فارس من الكرسي اللي يصلي عليـه و تـَم واقف لما يتوازن جسمه شوي لأن ممنوع من الحركــه السريعه بسبب العمليـــه ..
دخلت وتين وهي لابسه الجلال وتوقف بجنبه لـ جهة القبله"..

وتين: أبعـد عني أبي أصلي ..

فارس: ليه مـا تصلين بغرفتك؟

وتين: ناديا وصالح جالسين يسولفون هناك ..

"فـارس بمزح وهو يتحرك ببطئ": طيب لا تصلين على الكرسي حقي ..

"سألته وتين": قـد جربت تصلي بدونه؟

"جلـس فارس على سريره": أيوه مره وحده وحسـَيت أن القطنه اللي بأذني راح تطلع من مكانها .. وصداع و دوااااار الله لا يوريـك ..

وتين: متى تشيل القطنه والخياط اللي فيها؟؟

فارس: موعدي بعد أسبوعين ان شاء الله .. المهم لا تكثر اسـألتك وصلي لا تروح عليك الصلآه ..


: غمضــــي ...

ناديا: ليـــه؟؟

صالح: ابي أطلع لك الهديه من الدولاب عشان تفتحيـن عيونك و تلاقينها قـدامك ..

"ناديا بخوف": لأ مابي .. أخاف تجيب لي طيـر أو أرنـب ترا أعرف حركاتك..

"ضحك صالح": ههههههههههههههههههههههههه شـايفتي مهـرج .. ما راح أجيب لك ألا اللي يسعـدك بس غمضي ..


"غمضـت ناديا وهي تترقـَب منه المفاجأه ..
ثواني وفتحت عيونها لقت قبالها على الطاولـه علبة كبيره مغلفه وبطرفها كــرت ..
فتحت الكرت وهي تقرأه بأبتسامــه" ...



© أهديك عطري وأمانــــه كل ما أطري
عليك خــذ علبته و أتعطـَر أنفاســـي
من كثر ما أرتـــاح لك أهديت لك عطـري
يمكن من أحسـاس عطري تعرف أحســاسـي ©


"اتسعـت أبتسامتها وناظرت فيه نظرة شكـر .. نظرة تسامـح .. نظرة أعجــاب .. مـا قدر صالح يفســر نظراتها ألا بأنها رضت عليه ونست الزعــل" ..

صالح: شرايك .. يطلع مني شي حلو صح؟

ناديا: يجنن الكرت واللي مكتوب فيه .. العلبه فيها عطــر؟؟

صالح: لأ أرنـب ..!!! أفتحيها و شوفي ..

"فتحت ناديا العلبه وهي تضحك على أسلوبه ... لقت فيها ورد مجفف و بوسطه عطــر (ch) من herrera مع اللوشن حقه ..
أعجبها شكله والتنسيق وأعجبها ريحة العطـر لما فتحت غطاه و تعطـَرت منه"..

صالح: شريت لنفسي مثله بـس رجالي عشان نطقّـم أنا وأنتي ..

ناديا: يـــا بعد عمري صلوحي والله أحلى مفـاجأه منك .. أول مره تزاعلني وتراضيني برومانسيـه وبحركـه مميزه ماقد سويتها لي من قبل ..

"بـاس صالح رأسها وهو يتكلم بـ حنان": ولا رومنسيات الدنيـا توفيك حقك .. أنتي أصلآ أحلى وأغلى مفاجأه لي والأحلى بعد أن (أوَل حفيـد) بهالعائله هو منـك أنتي يعني راح تفرحيني بهالولد و تعوضين صبر أمي وأبوي ..

ناديا: آمين يــآآآربْ .. بـس انت أهتم بصحتي زياده عشان يتثبت الحمل و أقوم بالسلامه ويجي البيبي بخير وعافيـه .. مـو تطنشني وتروح لأبو عطا وشابوره وأبو طلق وتتركني لحالي ..

صالح: غريبه ما أطريتي عـمـر وذكرتيه معهم بالعاده أول من يآكلها هـو ..

ناديا: لأ هذا سمـِيَ ولدي ولازم أحترمـه .. وبعدين عمـر ضعيف ياما وياما شاف صدمـات من هالدنيا أجي أكملها عليه بالحكي حرااااام..

"عقـد صالح حواجبه ": كني بديت اغــار منه .. لـو سمحتي لا تمدحين ولا ترحمين أحد غيري فااااااهمـه ..

"عصبت ناديا": والله مـا عرفت لك أن سبيته زعلت وأن مدحته زعلت وبعدين معاك ..

صالح: يا سلآم ... هذا جزاة اللي ترك هدلـه عشانك؟ وجايب لك هديه ويبي رضاك بعد تنافخين علي ..

"طيرت ناديا عيونها ": من هي هـدلــــه؟؟؟؟؟؟

صالح: هذي وحده أعجبتني ورحت خطبتها أمس بـس مهرها غااااالي حول الــ 100 ألف .. وتركتها عسى ربي يعوضني غيرها ...

"ضـربته ناديا على كتفه بخفه": عن الكذب وقول لي الحقيقه .. انت تعرف وحـده غيري؟؟

صالح: ايه أعرف (طيـور وصقـور) فيها شي؟؟؟

"تغيـَرت ملآمح ناديا وسألته بزعـل": مـا فهمت .. من هي هدلــه ذي ؟ تكلم لا تحـرق أعصابي ..

"صالح وهو يقلـَد ملآمحها": ووو لبـَى قلبها زعلـت .. بسـم الله عليها تغار على زوجها حتى من الطيور .. يـا جعلني تعنـه( طعنه ) لهالغـِيـره يا نااااااثووووووو ..

"ناديا بنفاذ صبر": من هييييييييييييييييي؟؟؟؟؟؟

صالح: طير أسمه هدلـه.. كنت ناوي لا شريته أسميه (أبو النود) عشانك بـس ربـَي ما كتب ..

"أبتسمـت ناديا وهي تحك راسها بأحراج": على بالي تناظر غيري ..

صالح: تنعمي عيوني أن شاء الله ..

ناديا: بسم الله عليك ..

"تنهد صالح وهو يروح للدولاب ويطلع هديه ثانيه": هذي لوتيـن أبي أروح أعطيها و أرآضيها .. وأبي ارجع وألاقيـك جآهـزه ..............................








~~~~~~~~~~~~~~~~~~~~~~~~





يــــوم الأثنيــــن

1 شـــــوال



© أي [عيــد] ! يمر ايامــي بــلاه
لايعايدنــي .. ويهنينــي .. أحــد
يــا أحس بــ فرحــة اعيادي معــاه
وإلا جعلــي .. ما أعيد للأبــــد
أصعــب الأشياء في هذي الحيــاه
لا فقــدت [إنســـان] يسوى له بلــد..! ©


"أرسـل هالمسج لأغلب الأسماء الموجوده بجواله ..
كان هذا شعوره بـ (صباح أول أيام عيد الفطر) وعجز يخبـَي هـ الشعـُور ..
مـا أهتم لـ تفكير غيـره بالمقصود ولا ردَة فعلهم وكل همـَه يطلع اللي بخاطره .. ويتأمل يفرح بالعيد وينسى إن أوَل عيد يفكر فيها وهي مـو نصيبه" ..




: عيـدك مبـارك عمـووووري..

"ألتفت عمر لـ جهة باب غرفته وهو يعـدَل الكبكات بأكمـام ثوبه .. أبتسـم لـ خواته داليا و رينـاد": علينا وعليكم .. كل عـام وأنتوا بخير ..


"قـربوا منه وسلموا عليه و جلسوا يعلقـون على هيأتــه"..


"داليا وهي تتلمـس غترته": ما يمدينا على السكسوكه طالعه تهبـَل مع الغتره ..

"ريناد وهي تنـاظر بالأرض": لا يفوتك الجزمه عليها علامة تعجـٌب من كثر ماهي نظيفـه ..

"عمر بصوت شبـه ضاحك": وبعدين مع تعليقاتكم يعني بتأخروني و مـا أطلع أسلم على أمي وأبوي ..

"ريناد وهي تبعد عنه وتأشـر له بيدها": تفضل تفضل لا نأخرك ولا نتأخر كلنا راح ننزل ألحين ..


"نزلـوا كلهم عند أمهم وأبوهم بالصاله ولقـوا عبدالعزيز وزوجته واصلين قبلهم بثواني .. عـايدوهم وجلسوا يتقهوون و يتحلون"..

أبو عبد العزيز: جاء صـالح سلـَم علينا وجلس ينتظرك بالمجلس ولا جيت ..

"عمـر وهو منزل راسه و يفتح الحلآوه بيدينه": أشوفه حرق جوالي بالأتصالات وأنا نـايم .. يا حليله يواصل بالعيد ولا ينـام ابدآ إلا بعد مـا يعايد الكل ولا يخلـَي أحد ..

أبو عبد العزيز: وأنت بعد لا تقصـر مع احد .. عـايد الجيران وأصدقاك وبكره أن شاء الله خذ أخوانك للشرقيه وعايد عمامك وعماتك .. ترى صلة الرحــم واجب والأتصالات مـا تغني عن الشوف ..

عمر: يبـه أنت دايم تقولي هالكلام .. طيب أنا ما راح أقصـَر بشوفة القريبين مني لكــن البعيدين ما أقدر ألاَ أن أتواصل معهم بأتصالات لأني معذور وصعبه كل فتره والثانيه أسـافر ..

عبدالعزيز: صادق .. و اللي مثل وضعي بعد تصعب عليه لأني بالعافيـه أحصل على أجازه و ما تحصل لي فرصـه أشوف أحد من القرايب .. يالله تكفيني أجلس عندكم أسبوع أو أسبوعين ..

أبو عبدالعزيز: الله يوفقكم ويكتب لكم الخيــر بكل خطاويكم ..

الكل: آميــن ..



"قـام عمر وهو يستأذنهم و راح لبيت أبو سطـام .. لقى فـارس و سعـد كاشخين و واقفين عند باب الشارع "..


"فارس وهو يرحـَب فيه بحمـاس": يالله إنك تحييه وتبقيه كل عيد بـ فرحه و راحه ..

"سلـَم عليه عمـر وهو مبتسـم": الله يحييك .. كل عام وأنت بصحه وعافيه..

سعد: أنا مـا أعايدك إلا لما تعطيني عيديه .. هذي سياستي أبتداءآ من العيـد هذا ..

"ضحك عمر وهو يقرَب منه ويعطيه بوسه على خده": هذا أنا سلـَمت عليك وما راح أعطيك عيديه ..

"سعد وهو يمسـح خده بكفوفه بأستهبال": وهذي البوسه و مسحتها مـا عاد أبيها ..

"ضحـك عمـر أكثر وفتح بوكه وطلع منه 100 ريال": هههههههههههه الله يقطع أبليسك مهستر ولا تعقـل .. خذ عيديتك وبالعافيه عليك ..

"أنبسط سعد و حطـَها بجيبه": شكرآ .. طيب تعال عطني بوسه من جديد بـدال اللي مسحتها..

عمر: تقلـَع بس .. ألا أبو عمير وينه لا يكون خربت كشخته وأنا ما بعـد شفته ..

"فـارس بمزح": لا يفوتك لابس طاقيه وفستان أبيض نافش معه نعال وشراب مكشكش ..

"أنفجـر عمر بالضحك وهو يضرب يـده بيد فارس": هههههههههههههههههههههههههههههه عليك خيال مهوب صاحي .. لا تقول بس حـاط الشنطه على طرف الفستان..

فارس: لا مـو لابس شنطه ذي راحت موضتها ..

عمر: يا حليلك يا فويرس مـا تترك خفـَة الدم .. طيب خـذْ لي طريق أبي أسلم على الوالد والشباب ..

"وقـف فارس قريب من باب الصاله وهو يتنحنح و يكـحَ لأنه يستحي يدخل فجأه بالرغم من أن حريم خواله (ناديا وأحلام) جالسات و مغطيات وجيههم" ..

أبو سطام: أدخل وأنا جدك مـامن غريب ..

"دخل وهو يعـدَل شماغه ومنزل راسه بالأرض بخجل": السلام عليكم ..

الكل: وعليكم السلام ..

"تكلـَم فارس بثقل وهو ينـاظر بناديا وأحلام نظرات متقطعه": عيدكم مبارك يـا ناديا وأحلام وكل سنه وإنتم بخير ..

" أحلام مـاردت لأنها أستحت من وجود سطام ..
وتكلمت ناديا بـ جـرأه وهي تدعي له": وأنت بخير وعآفيه .. والله يحفظك ويبعد عنك كل مكروه ..

فارس: الله يسلمك .. تـرى عمر ينتظركـم بالدوانيه ..

"طلـع فارس بسرعه و فـزَ صالح بحمـاس": جـاء الغالي اللي شوفته بحدَ ذاتها عـيـد ..

" قـاموا أبو سطام وسطام وطلعوا مع صـالح لـ مجلس الرجـال ..
ناظرتهم وتـيـن بضيق وهي ماسكه فنجان القهوه وتفكـَر فيه!!
بـ أي قلب .. وبأي شعور .. وبأي أحساس يجي يهنئ أهلها وهـُم اللي حرموه من هـَنا عـُمره..

رفـض أبوها .. وسلبيـَة سطام .. وقلـَة حيلة صالح بموضوع زواجهم .. خلاها تؤمن بأن تهـاني العيـد كلها مجرد مظـاهر والفرحه الحقيقيه هي (بـ عيون الأطفـال) لأن كل همـَهم حلوى وعيديه يحصلونها من الكبار ومـا بعد عرفوا من الدنيا شي إلا أحلامهم الصغيره و يسعون لـ تحقيقها "..



محد حسب حساب عيدي بدونك
ياللي ( بدونـك ) عيدي دموع وآلآم ..!!
وينك..؟؟ ياللي لـو تطلب عيوني يجونك
يـا فرحة عـُـمري وسنيني والأيـام **
ويـنـك.. شـف الخافق عيـَـا يخووونك
عـاثت به الحسره وأكلته الأوهـام..!
وينك..؟؟ ياللي المخاليق مـا يسوون لونك
وينك .. يـآ بعد كل من صلـَى ومن قـآم ..
لا تقولون : عيدي مبـارك .. ترى عيدي بدونك ..
كلـَه سهر’’ وتعب ** ودموووع و آلآآآآم ..!!




: آآآآآآآآآآآآآآآححححححححح..

"نـزلت وتين الفنجـان على الأرض وهي تمسـح القهوه اللي أنكبت على رجولها ..
تمـايل الفنجان بيدها لأنها كانت سرحـانه و أوجعها بحرارته"..

أم سطام: وراك أنتي بغيتي تحرقيـن رجولك ..

"وتين وهي تتألم": مـا أنتبهت لـنفسي..

"أخـذت ناديا مناديل وحطتها بماء بـارد وصارت تمسح على رجول وتين بخفـَه": عـاد تنورتك قصيره لو أنها طويله منعت القهوه توصلك ..

"قـامت وتين وهي تمشي بصعوبه لجهة دورة الميـاه": أبي أروح أغسلها بماء بارد و صابون أزين ..


"ألتفت أم سطام على أحلام وسألتها بأهتمـام": شخبار أهلك مـا كلمتيهم؟

أحلام: إلا كلمتهم وأمي تسلم عليك وراح تتصل عليك اليوم بإذن الله ..

أم سطام: الله يسلمها ..إلا أنتي مـا ودَك تزورينهم قبل تبدأ الدراسه..

"أحلام بـ تردَد": مدري إذا كان سطام فـاضي وما عنده شغل يمكن يأخذني لهم ..

أم سطام: إنتي مـا طلبـْتيه؟

أحلام: لأ ..

أم سطام: أذا مستحيـه تطلبينه قولي لي أنا أكلمه ..

أحلام: لأ مـا فيه داعي..

"نطقـت ناديا بـ تفهـَم وهي تناظر بخالتها": يمكن هي ما ودَها تسافر ..

"أنقهـرت أحلام و فهمت من كـلام ناديا أنها ما ودها تطلع من الرياض ولا تبي تروح للقريات.. ردَت بعصبيـه": بالعكس ودي أشوف أهلي ومشتـاقه لهم بس قريب تبـدأ الدراسه وما أبغى أغيب عنها ..

"تفـاجأت ناديا من أسلوبها وقالت بهدوء": فـاهمه عليك وأنا هذا قصدي أن دراستك تمنعـك ..

"أنحرجـت أحلام من نفسها و صدت بدون تعليق..
من تزوجت سطام وهي دايم تتصـادم مع ناديا بالكلام والنقاش ..
تحـسَ أن عمامها يحترمـون ناديا و يحبونهـا أكثـر منها ** و زاد الحـُب لما حملت وقريب راح تجيب لهم أوَل حفيـد واللي مفروض يكون منها هي لأنها زوجة الكبير سطـام!!
مع أنها مـا تفكـَر بالأطفــال ولا تهتم فيهم بـ سبب صغر سنـها و رغبتها تعيش بحريـَة و راحه بعيد عن المسؤوليـه..
إلا أن هالشيء يراودها بين فتره والثانيه بسبب ألحـاح سطام وطلبه لها بإنها تسـاعد نفسها وتدعـي وتستغفــر ربـَها يوميآ بنية الإنجــاب"..

يـــــوم السبـــــت

6 شـــــوال






فــي المســــاء



كانت وتين رايحــة زياره لبيت صديقتهـا هديل و معها صفــاء ..


"وتين وهي جالسه بجنب صفاء وهديل واقفـه قبالها تصب لها قهـوه": ناديـا كانت تبي تجي معـاي بـس صادف أن خالها عازمها هي وأهلها على العشــاء..

هديل: يـا حبي لها هالبنت ليتها موجوده معاك و ربـَي عسـل مو ذيك أحلآم يآآآآه ثقيلة طينـة وما تنبلـع ..

"أخذت وتين فنجان القهوه وقـالت بأستياء": أحلآم مهما تتصـرف بشكل حلو تظل الغـِيره فيها .. مع أن سطام معيـَشها على كفوف الراحـه و مدللها وما يروح بخاطرها شي .. بـ رمضان شرى لها لابتوب هديـَه و أول يوم العيـد تورينا ساعة ألماس تجنننن عيديه منه .. وهذا من غير ثالث يوم العيد أخذها للشرقيــه وحجزوا لهم شاليه يومين و رجعوا أمـس بالليل .. كل هـذا ومو مالي عينها و تحسدنا أنا وندوش على أتفه الأشيــاء !!

"جلست هديل وحطـَت دلة القهوه على الطاوله": من شـبَ على شيء شآب عليه .. هي تعودت على الحرمـان من صغرها لأن أبسط الأشيـاء اللي تتمناها مـا تحصل لها ولما دارت الأيام وجاء اللي يعوضها ما حسـَت بقيمتها ابدآ وممكن تفرح فيها بلحظتها بـس تظل تطمـح للأكثر والأكبر بلآ نهايه ..

وتين: أسلوبها دفشششش معانا وكل شي تفهمـه على راحتها ..
يعني تعصـَب فجأه وتهدأ بسرعــه!! و صايره تتصنع بالحكـي وتقول أشياء مـا أتوقع أنها تصير ..
مثلآ تقول أن سطام مـا يسوي شي ألا يستشيرها ويآخذ رأيها من قبل .. و تمدح مشعـل أخوها وتقول أنه دايم يكلمها ويرسلهـا مسجات!! ومشعل أصلآ معروف عنه أن ما يسـأل ولا يهتم أحد..

"هديل وهي كاتمه الضحكه": هذي تهايـــط ..

"ضحكت وتين": ههههههههههههههه تذكـَرت ناديا كنت أقولها أن أحلآم تهايط مثل اخوي صويلح وتعصببببببببب علي لأنها أشبهها بـ زوجها ..

صفاء: يمكن أحلام ما تبي تحسـَس نفسها بالنقص وتحـاول تقنتع أن مافيه أحد أحسن منها .. تراها تعـاني من نفس مشكلة أختي هنـاء .. تسولف زي احلآم بعد واللي يقهـر انها ما تدري أن متعب كتاب مفتـوح قدامي وأعرفه أكثر منها .. آآآآآآه بس الله يسامحه ويغفــر لي ذنبي معاه ..


"قـامت هديل عشان تشغل المسجـل": أتركوا الهـمَ و أنســوه.. نبي ننبسـط ونفرح بالعيـد بدون نكـد ..

صفاء: حطي أغنيـة ( لآزم أعيــش) لـ شيريـن ..

هديل: لأ مـو لازم تعيشين يا نكـد .. نبي نطرب ليه تختارين أغاني حزينه؟

"وتين وهي تلعب بخصلات شعرها بروقـآن": أبي أغنية (مين دا اللي نسيــك) لـ نانسـي عجرم ..

"هديل وهي تحـكَ رأسها تفكـَر": دقيقه أبي أتذكـر كلماتها يمكن ما تصلح لك ..

وتين: ههههههههههههههههه وأنتي وش دخـلك حطيها أنا أحبها ..

"هديل وهي تحـرَك حواجبها": (وأعملك أيييييه بقول هـ أنســى وبنساآآش ليه هواك لســه أنا عايشه عليه..) .. طيييييييييييري والله ما تسمعينها ..

وتين: هههههههههههههههههههههههههههههه ..



"قطـع ضحكتها صوت جوالهـا .. طلعته من الشنطه وهي مبتسمــه ولما شـافت الأسم تعدلت بجلستها بأرتباك و خـُوف": يمممممممممه هذا مشعـــــل ..!!

"هديل بحمـاس": ردي عليــه بسررررررعه أكيد أتصل عشان يهنيك بالعيـد ..

وتين: لأ خاااااايفـه منه ..

هديل: مسكييين ردَي و شوفي وش عنده ترا مـا راح يضرك بشيء .. لو أنه مو مهتـم فيك كان مـا أتصــل ..

صفاء: خلاص خذي راحتك بالمكالمـه وأنا وهدوله راح ننتظرك بالغرفه الثانيـه لما تخلصين مكالمه ..

وتين: لأ خليكم عندي ..

"هديل بصوت عاااالي": ردددددي قبل ما يسكررررررر ..






"ردت وتين بسرعــه بدون ما تتكلـَم .. وبهالأثنــاء طلعوا هديل وصفاء وسكروا الباب وراهـم" ..


مشعل: ألـــــو؟؟؟

"نطقت وتين بصعوبه": ألــــووو.....

مشعل: السلام عليكم ..

وتين: وعليكم السلام ..

مشعل: كل عام وانتي بخيــر ..

وتين: وأنت بخير ..

مشعل: يعني لازم أنا أتصـل وألا أنتي ما تفكرين تسألين ..

وتين: ................

مشعل: أحرجتك معاي .. على العموم كلنا واحـد وما يهـمَ من يسأل عن الثاني المهم نكون على البال وما ننسى بعض..

وتين: ...............

مشعل: وش فيك ساكتـه؟ أنتي لحالك وألا عندك أحـد؟

وتين: لحالي ..

مشعل: من شوي أتصلت على أمك أسلـَم عليهم .. وسألتها عنك وقالت لي طالعه برا البيت مع أخوانك يعني أخوانك معاك مـو لحالك ..

"عضـَت وتين على شفايفها بقهــر وأخذت نفـس وهي ترد بـ ثقـه": يعني أنت ما أتصلت إلا عشان تتأكـد؟ طيب ترى أنا مـو مع أخواني أنا في بيت صديقتي هديـل ..

"سـكـت مشعل ثوانـي .. وبعدهـا ردَ بـ بـرود": مـا أتصلت عشان اتأكد هذا أولآ .. وثانيـآ عيــب تروحين لـبيت ناس بدون ما تكـون أمك معاك .. وثالثآ أتركـي أسلوب العنـاد ولوي الذراع وأعرفي أنتي مـع مين تتكلمــين ..

"حسـَت وتين أنها بـ مواجهـه مع مشعل ولازم تكون قويــه .. لأن هذي أول مـره يكلمها بهالطريقه بدون ما يصير شي ويقطـع عليهم نقـاشهم": أعرفـك .. أنت مشعــل ولد عمي ..

"مشعل بصـوت حـاد": مشعل زوجـــك ومسـؤول عنك .. أتركي ولـد العـمَ على جنب وشوفي حيـاتك الجايه مع مين !!!! معاي أنـا اللي لي حقوق و واجبات تجاهك ولازم تنفذيـن أبسطها ومن هالحين و تطيعين أوامري لأنك بعصمتي ..

"وتين بأستهـزاء": أعصابك لا يضرب فيك عـرقْ.. متحمـَس لحياتنا الزوجيه المتوتره والمتدهوره من أوَلها ..

"مشعل بإستفزاز": قصدك متحمس أربـَيك من جديد .. إنتي على بالك إني راح أتركـك على راحتك زي مـا أنتي ألحين؟

وتين: وش قصـدك ألحين؟ يعني تبي استـأذن منك بكل مشوار!! أنســى ما راح استأذن ألا من أمي وأبوي ..
عبآيـه ما راح أغيـَرها لا من وراك ولا من قدامك .. ما راح أنفذ اوامـرك التافهه والصغيـره ..
أنـت جالس تقيـَم أخلاقي على المظهـر وعلى تصرفات طبيعيـه محد يوقـف عندها و يحسب حسابها غيرك!!
من البدايـه وأنت تتعـامل معاي بأسلوب جلف و قـاسي ولا أي رجـَال بالدنيــا يعامل "بنت عمـَه" فيه حتى قبل ما تصير زوجتـه ..
وبعد الخطبــه جيتني بأسلوب أبشـع من الأول .. وبعدين معـاك ؟؟ لمتى يعني ؟؟ أذا أحنا من قبل البدايــه ولين النهايـه وأحنا هذي تصرفاتنا وهذا أسلوبنا أللي مـا تغيـَر ولا راح يتغير .. بذمتـك يرضيك اننا نستمــر على هالوضع ..؟؟

"أنخنـق صوتها وعجـزت تكمـَل .. قربت من الطاوله وهي تسحب منديـل وتمسح الدمـوع اللي تحجرت بعيونها"..

"مشعل وهو يحـاول يخفف نبرة الغضـب بصوته": يعني وش الحـل بنظرك يـا أخت وتين؟ علميني وفهميني وش اللي مـو عاجبـك بوضعنا عشان ممكن أصححه وأتفـاداه ..
انـــا / وألا أهلي / وألا مجتمعـي / وألا القريــــــات كلها مـو عاجبتك .. حددي بالضبـط !!
وأحنا بأذن الله راح نمشـي على رضاك وهـواك بس المهـم تكونين راضيه ومرتاحه ..

"وتين بنبرة صـوت كلها صيــاح": تتريق حضرتك!! عاد تصدق ولاااا شي من اللي قلتــه عـاجبني وأولهم أنـــــت !! أنـــــت !! أنـــــت !!


"أنصــدم مشعل و تـمَ سـاكت لأنه أحتار وش يرد عليها..
((أنـــــت)) وصلت لفهمه إنه إنسان سـيء .. عـدواني .. عنيـف .. عصبـي .. مـا يستاهل الحـُب والثقه والأحترام .. مـا يستاهل أدنى كلمة مـدح وثناء وتعظيـم لشخصيته الكبيره ..

مـا قد تجـرَأ أحد وعطاه رأيه فيه بـدون خجل أو مجامله قـدَ ما سمعه من وتين ..
ومـا قد تجـرَأ أحد وذكره بـ سـُوء أو نقص من قيمته و قـدره إلا < وتـيـن >..

هو (مشـعـل) الناجح والواثق والخلوق والمحترم اللي يدوس على من يسيء لـه و يعاقبه ان كـان قريب قبل يكون بعيـد..
لأن القريبين منه يعرفون قيمتـه ويحترمونه أكثر من البعيد ..
أجل كيف لـو كانت الإساء من أقـرب أنسـانه وهي ( حبيبتـه / خطيبتـه / شريكة حياته)
اللي أكتشف وللأسف أنها مستحيييييييل تحبه و رافضه خطبته ولا يشـرَفها تكون شريكته !!!!!


سـألها مشعل بهمس و بـدون أستيعـاب": أنــــــــــا...؟؟؟

"أنفجـرت وتين بالكلام وكان اللي بداخلها جبل كـاتم أنفاسها وتبي تتخلـَص منه .. تحس بهمسـه ضعف يعطيها الحريه بإنه يسمعهـا بوضوح": إيه إنـــــت .. أنت تدري من البداية أني أكرهـك وما أطيقك والمصيبـــه أنك تبادلني نفـس الشعور ومع ذلك جيت و خطبتني وملكنا وجالس تنتظر الزواج بـ قلـَة صبر..
وكل هـذا عشان إيش؟ عشان تربيني وتمشيني على هواك ومزاجك ..
هذا مفهـوم الزواج عندك؟ هذا العقـل والذكاء اللي توهم نفسك فيه؟
فهمـك مريض زي شخصيتك المتحجره والرجعيـه!
وعقلك صغير زي تصرفـاتك الغريبه والغبيه!

"أخـذت نفس طويل وكملت بصوت عـالي" الــــزواج يا مشعل ( أنسجاااااام و حقوق وأحتـرام وتفاهم وتوافق بين الزوجين )..
هذي الأساسيات اللي تبنى عليها الحياة الزوجيه وغير كذا أسمـَيه أنهيــار للحياة قبل ما تبدأ ..


"عصـــَــب مشعل من جــرأتها وماتوقع أنها متحـامله عليه لـ هالدرجه..
كان متأمل إنه يصلح من حالهم ويتفـاهم معها ويقنعها بوجهة نظره بس ضـــاع الأمل و مابقى أي مجال للتفـاهم بينهم لأن اللي أنكســـر مستحيل يتصلح ..
وكرامتــــه أبدأ وأهـمَ من أنه يرتبـــط بوحده (رافضتـه) حتى لـو كان يحبهــــا!!!
ينسى الحـُب ويتمسك بالكرامـه مثل ما تربى وتعود بحياته ..

سألها بنفـــاذ صبـــر": خلاصـة هالحكي كله..؟

"نـزلت راسها وتين بضعف وتحـاول تشجع نفسها تقول الحقيقه عشان تنقذ حياتها من أنها تنهدم وتنهـار من البدايه .. تغرقت الدموع بعيونها وردت بصوت مخنوق": رفضي لـك أكبــر من رفضي بالأستقرار بالقريـات..!!
كان ممكن إني أتقبـلك وأتحملك بكل عيوبك لكـــن إنك زوَدتها علي بأستسلامك لـ عاداتك وتقاليدك في مجتمعك هناك وإنك تبي تحبسني وتعيشني بحياة أقل من اللي كنت عايشتها وإنك ما زلت تربط بين ولـد العم والزوج ولا تفصل بينهم!!! هـذا اللي ما أقدر أتحمله وأطيقه..

أنا طول عمري عشت مدلله في بيت أبوي ولا مر علي كدر وهـمَ إلا من دخلت حياتي إنت!
ولا مر علي أسلوب جلف وقـاسي إلا منك إنت!
ما تعلى صوتي ولا تجرأت بكلامي ولا تمردت على أهلي ومجتمعي إلا من عرفتك إنت!

مشعل .. ترى تواصلنا وأستمرارنا على هالحال يعني (بهذلـــه)
والله ثـم والله إنك تستـاهل بنت أحسـن وافضل مني بكثير ..
بـــس مو أنـــا .. مو وتيـــن ..

"مشعل بهدوء": يعني إنتي تشوفيـن أن الأنفصــــال هو أنســـب حل لنا عشان مـا نتبهذل زيـــاده؟

"تسـارعـت دقـَات قلب وتين عند كلمة (الأنفصـــال) و حست برهبة الكلمه لأن تعني لها سجن جديد بـ لقب (مـُطلقـــــه)...!!! "

مشعل: السكـوت علامة الرِضـا .. وأنـا ما أنتظرك ترضين أصلآ لأني راح أسوي اللي يرضيني ويعجبني ..
موضوع بدأو فيه أهلنـــــا أحنا بيدنا ننهـــــه .. ومن حقنا نشوف مصلحتنا دامهم ما يشوفون إلاَ مصلحتهم ..
أذا من طموحهم أننا نجتمع عشان تتقوى علاقتهم ويلتم شمـل العائله .. أحنا نفترق عشان نقوي علاقتهم أكثر ولا تحصل مشاكل تشتـَتهم ..

أسمحـي لي .. كرامتـي و سمعتي أبـدأ منك ومن غيـرك
والله يوفقك ويسعـدك مع غيـري ..

..

..


أنتــــي طــالــــــــق
طــــالــــــــق
طــالــــــــق ...













(نهــــايــة الجـــــــــــزء العـشــــرون )

يــــوم السبــــت

6 شــــوال






-: تطلقتـــــــي!!!!!!!!!



"هزت رأسهــا وتين وهي جالسه على سريرهــا وتشاهق من الصياح ..

كان واقف قبالها أبوهــا وأمهــا و سطــام وصالــح وفــارس ويناظرونها وهم مصدومييييييين من الخبـر ومو مستوعبين اللي تقولـه"..


"سطام وهو مطيّــر عيونه ويسألها بحيــره": أنتي متأكــده انه طلقــك والا الخــلآف اللي صار يوهــم لك انه راح يطلقك؟؟

"نطقت وتين بصعوبه": طلقنــي بالثلاث وبعدها قفل الخط بوجهي ..

"أبو سطام حط أيدينه على راسه من الصدمه": بالثـــلااااااااااااااااااث؟؟؟؟؟؟؟؟؟ حسبي الله ونعم الوكيـل فيكم أنتــي ويـــاااااااااااه ..

"شهقت أم سطام وهي تضرب أيدهــا على صدرهــا من الصدمـه و صالح واقـف يناظرها ومتفاجــأ لأنه ماتصور أن الموضوع راح يوصل بين وتين ومشعل للطــلآق .. أما فارس حس أن الوضع كبييييير على أنه يكون موجــود بينهم وكبير على وتيـن اللي رحم ضعفهــا وهي منزله راسها للأرض وتصيــح...

"سطام ويحاول يفهـم منها اللي صار بــ هــدوء": لحظه ياجمـــااااااعه خلونـا نفهــم منها وش سـبـب المشكلــه اساســآ هي ما قالــت ألا خــلآف وطــلاق .. طيب وش السبب؟؟؟ تكلمي ياوتيـــن ....!!

"حاولت وتين تقّــوي نفسهـا بس عجــزت .. حسّـت بــ رهبــه وخـوف من وجودهـم قدامهــا وتمت ساكتــه ولا تكلمــت" ..

"صرخ أبوهــا وهو يقرب منها ويهددهــا": ليييييييييييه تطلقتـــــــــــي؟؟
أن كانك أنتي السبب ياوتين والله ثــم والله لا أخلّـي هالعقــال يرقــص على راســك ووين الجنـب اللي مايعّـورك بس علمينــي .. واني لا أقبــرك بغرفتــك ولا تطلعين منهااااااااااا و أني لا أربّيـك من جديـد وأنسيك الدلــع كله.. هـذا زواااااااااااج مــو لعــب بزرااااااااان عشــان تتطلقين بسهولــه!!

"صارت تصـيــح بصوت عالــي وهي ترجــع لــ ورا بجسمهــا اللي يرجـف بشكل مو طبيعــي "..

"ماتحمل صالح يشوفها بهالضعف و مسك يّــد أبــوه وأبعــده عن وتيــن وهو يدافــع عنها بقهــر": أســأل اللي طلقها ليــه؟
لو انه رجاااااال كان ماخذلكـم انت وعمــي و كان تمســك فيها ولــو أنه يحترمــك ويحتـرم ثقتــك اللي عطيتــه كان أتصــل فيـك وعلمــك باللي صار بـدل مايرمي عليها الطلاق ويتصّـدد عنك ولا لـه نيـه يكلمك ويعتــذر ....
أخذها معــززه ومكرمــه ورماها منذلـه ومكســور خاطرهــا!! هذا وهي بنت عمـه ومن لحمــه ودمــه ما تحملهــا .. أجــل لو كــان غريــب وش كان سواته فيها؟؟
أذا عندك كلام روح تفاهــم معااااااااه مو جـاي تلوم بنتــك وانت ما سمعـت منها وش المشكلـه اساســآ ولا عرفــت من الغلــط ومن الصــح ..
ولو نفــرض انها كانت غلطانــه أعتبرهـا بنت سفيــه وتافهــه ومافيها ذرة عقــل ولا نشـره عليها لأن عاطفتهـا أكبــر من عقلها لكـــن شرهتـك على الرجاااااال العاقــل والفاهــم واللي أمّنتـه على بنتك ووثقت فيــه وبالأخيــر طلع مايستاهــل ..

"حمّــر وجـهه أبو سطام لما سمـع رأي صالـح ورّد بتأكيــد": مشعل محتـرم ويستاهــل الثقــه بس ةتين ماتبي الزواج من اساســه و تبي تجلـس تقابلني العمــر كله ..تحسب الحيــاه بس دراســه ووظيفــه وما تفكر تتحمــل مسؤولية رجــل وبيــت وعيــال ..

"قاطعه صالح بصوت عالي": مااافيه بنت بالدنيا ماتبي تتــزوج بس مو بهالطريقه يايبــه!! الزواج مايجي بغصيبه وضرب وهوااااااش .. وش تستفيد ألحين وكل اللي صار لها بسبب قراراتك أنت وعمــي؟
أنخطبــوا وتطلقــوا حتى قبل العرس وأذا تقدرون بعد ترجعونهم بنفس الأسلوب اللي جمعتوهم فيه لاتترددون طيب .. طلاق بالثلااااااااث (قالها وهو يأشر بيده) وصارت محرمه عليه لما تتزوج واحد غيره وتتطلق عقــــب ترجع لولد أخــوك ..!!!!


"كان صالـح يتكلـم بــ أستهــزاء وبلا مبــالاه من عواقب هــ الجـــرأه وكأنه يحــاول يعّــوض ضعـف موقفــه وقلــة حيلتــه بأيام الخطبــه ..
قرر مايسكــت ويدافـع عن وتيــن لأنـه حنــون عليها .. ومايسكـت عن حّـق عمــر اللي ضــاع وانظلــم من الرفـض ولا قــدر يفتـح سيــره معهم ولا يناقشهم من بعد ماخسـر عمر وظيفتـه وتــرك الريــاض ولا رجــع إلا وهو خايـب وفاشــل من ترسبــات ذاك اليـوم"..

"سطام هو يضـرب صالح بكوعـه ويتعّـذر لــ أبـوه": ماعليه يايبـه ترا صالح مايقصـد ولا تشيـل بخاطرك من كلامه .. الواحد بلحظـة الغضـب كل شي يقوله وبعدها ينـدم عليه .. أمسحها بوجهــي الله يخليك ولا يحرمنا من رضـاك علينا ..

"أبو سطام رد بيــأس وهو يناظر بــ صالح": أنـت وش شفـت من هالدنيــا عشان تعّــدل علينا وتسنعنـا أنــا وعمك بهالكــلام؟
لكــن ما أقول ألا حسبي الله ونعم الوكيل أن كـانكم راح تفرقــون بيني وبين أخوي بهالتصرفــات الطايشــه أنتم وولــد عمكم مشعل ...... حسبي الله ونعم الوكيل .... حسبي الله ونعم الوكيل ............

"طلع من الغرفــه وهو يردد هالجملــه .. ألتفـت سطام على صالح وهـو عاقــد حواجبـه ويتكلم بعصبيــه": أنـت وبعدين معــااااك؟ تشــوف أبوي معصّـب ومحترق قلبه وتقوم تزيد الطين بلّـه؟ يعني وش بيضرك لو سكت وأجلت النقاش لما تهــدأ الأمور ونحل الموضوع بشكل ودّي ..

"صالح بنفـاذ صبــر": سطــام لا تتفلســف زيـاده ترا الموضــوع أكبر من اننــا نلاقي له حــل .. هذا طــلاااااق يعني نهايــة لقــرار غـبـي من أبوي وعمي ..
والله لو مـاتكلمــت ودافعــت عنها كان ابـوي ساحبهــا من شعرهــا ومعطيهــا كفيييييين يقــااال أنها يبــي يأدبهــا على قولتــه .. ويـن الحنــان والعطــف ووصاتــه عليها دايم؟؟ ووين أسلــوب الحــوار والتفاهــم اللي حضرتـك تعلمنّـا وتحرصنـا عليه ..

سطام: ماهمنــي تصرف أبـوي لأنها ردة فعل طبيعيه من الكــلام اللي سمعـه وأحنـا ماندري وش يفكــر فيه ووش يدور براسـه .. وانا عـن نفســي ما أتصرف ولا أحكم على اللي صار ألا لما أجلس مع وتين وأسمع منها وأنت تعرفني مستحيــل أجـي بمثل أسلوبـك الهمجــي هذا ..

"ما رّد عليه صالح وقّــرب من وتين وجلــس جنبها وحضنهــا وهو يمســح على راسها ..
وتين أنكتــم نفسها وصــارت تشاهـق بدون صــوت ودافنــه وجههــا بــ صـدره واللي بـلل تيشيرتــه من كثـر الدمــوع .. تّـم سطام واقف يناظرهـا بحيــره وأمهـا واقفه تناظــره بضيـق والدمـوع متحجــره بعيونها"..

"صالح ويحاول يهـدي منها بصوت واطــي": خـلاص ياوتيــن لا تصيحيـن والله مارح نخليـك وراح نوقـف معاك ولا نتركـك ** وأن كـان لك حـق راح نآخــذه بالطيب والا بالقــوه بس اهم شي أنك تكونين راضيه ومرتاحه و لا تتضايقيــن ترا الطــلاق مو نهايـة الدنيــا ..

"أخـذ سطام نفس طويـل وهو يتمتـم": أستغفر الله وأتوب أليه .. أستغفر الله وأتوب أليه ..

"أم سطام وهي تجلـس على طـرف السريــر وتسـأل وتين من بين الدمــوع": يايمـه ليه صـار معـاك كذا؟ أنتـي بعـدك صغيــره حتى على كلمة (مطلقــه) وش يقولون الناس عنك وأنتي تطلقتـي و مابعد صـار زواجــك .. ويـن وتين العاقلـه والفاهمـه وين الأدب والأخـلاق اللـي تربيتـي عليهـا والله ماكان ينقصك شي لا أنتي ولا مشعل ألا بيت واحد يجمعكم بالخير والعافيـه ..

"صالح وهو مـازال حاضـن وتين ويتكلم بحــده": الله يلعـــن النـاس اللي تخلّــي الواحـد يحسب لهم حســاب قبل نفسه .. النـاس حتى اللي بــ القبــر حكـوا به ونبشوا بعيوبـه جـات علينا أحنا؟
ووتيــن مو أول وحده ولا آخر وحده تتطلــق!!
هذا سطام طلق حريمه الثنتيــن وهو كان مرتـاح ومتفاهــم معهن وعايش في بيت كله خـير وبركه لكــن التخلـف اللي عند الأهـل والمجتمــع هو اللي فرقهـم .. وهذا هم تزوجـوا لأن مكتوب لهن التوفيق السعاده مع غير سطام .. أجـل وش نقــول عن وتيــن اللي من بداية الخطبـه وهي مو متفاهمــه معاه؟ أن شاء الله ربي راح يعوضها ويرزقهـا من عنده ولا يردهــا لا كلام ناس ولاهم يحزنون ..

"طيّــر عيونه سطام عليه وهو متفاجـأ من جرأته الزايـده بـأراءه .. ماتوقـع ان صالح من داخلــه متفهـم وعاقــل وله قناعـه ومنطـق حلـو بس تضايـق لما جـاب سيره لزوجاتـه ..
أنجرح لما تذكــر الظلـم اللي صــار عليهـم لما طلقهم بالأكــرآه وبغير رضــا منه وخــآف ان وتيـن تواجه نفس الأنكســار والقهــر اللي مـروا فيه ** وهو يعرف وش كثر المرأه بطبيعتهـا حساسـه ورقيقـه وماتحمـل أي ضغوط خارج عن ارادتـها ..
تنهـد وهو يتكلـم بـحــزن": أطلعــوا وخلـوا وتين تنـام واجلـوا الكلام لبكره ان شاء الله ..

"قام صالح وهو يقول بتأكيــد": ماتنام لحالهـا وراح أجيـب ناديا تنـــام عندها ..

"قّـرب فارس من وتين وهو يحــب على رأسها ويتكلم بضيــق": أمانـه وتين لاتتكــدرين ولا تتضايقيــن ترا كل مشكلـه ولها حـل ولا فيـه شيء بعيــد عن رب العالمين وأنتي دايم تقولين لي كذا صـح؟؟


"هّــزت رأسها وتين بــ(نعم) وصّــدت وهي ترمي بجسمهـا على السرير وتنفجــر بالصياح بصوت عالــي ..

طلعوا من الغرفــه وسكـــروا عليها الباب وكلن هرب عن التفكيــر باللي صار بطريق ...
سطام راح لبيتــه عشان مايواجــه أبوه مره ثانيه ويضطــر يتصرف بطريقه ماترضيه .. وصالـح راح لشقتــه وطلـب من ناديا تنــزل عشان تجلس عند وتين وبعدها راح للأستـراحـه .. وأم سطام جلست بالصالـه وهي حاطه أيدهــا على خدها وتفكــر بمصيـر وتيــن بعد الطـلاق"..


============================

: لـــــيــــــــــه ؟؟؟؟؟؟؟


"بنفس الحيـره ونفس الســؤال ونفس الحــال اللي صار بـــ عمر لما أنرفــض..!
لقى نفسه أبو سطام يسأل مشعل بحيره وبحال يرثــى له ومنقهــر من داخلــه لأن بنتـه وتين أنرفضــت..!

أنتظر ثوانــي جواب مشعــل لكن مشعل ساكــت وعاجـز يقول لعمـه الصراحــه وتوقع أنه راح يوقف بصف وتين ضـــــده..!!

صاح أبو سطام بصوت عالـــي": لييييييييييييييه؟؟؟؟ تكلم لاتسكــت .. قـول لي ليـه طلقتهــا؟ ليــه طلقت بنت عمك بالثــلاث وصارت محرمــه عليك ليــه؟
أنت بعقــلك؟؟؟؟ هااااه أنطــق ياولد أخـوي ياللي أعتبرتك واحـد من عيالــي وعطيتك بنتي أمانــه برقبتـك .. عطيتــك العفيفه الطاهـره النظيفـه عشان تصونها وتحميها وتحافــظ عليها ..
هذي ســواة تسويها فيها؟
مالنا أحتـرام ولا حشيمه عندك؟

"بسرعـه رد مشعل ويحــاول مايعلـي صوته على صوت عمـه": محشـوم ياعمـي ولك أحترامــك والله يشهد علـي إني أعـزك وأغليــك من غــلاة أبـوي وما أشوف نفسي إلا واحد من عيــالك ..
بــس ياعمــي أنا ووتين ما تفاهمنــا و وصلنـا لـطريـق مســدود ولا نقـدر نكمل باقي حياتنــا مع بعض .. أتمنـى أنك تتفهــم الموضوع ولا.........

"قاطعـه أبو سطـام وهو يصـرخ ووجهـه أحمـر من العصبيــه": وش هالخــرابيييييييييط!! تـرا اللي سويتـه لا هـو هيّـن ولا بسيـط عشان تقولـي أتفهـم لك ..
هذي كبيـره بحقي وحق بنتــي!! بنتـي اللي رفضــت أحسن الرجــال عشانــك تقوم تخذلها؟
ماكان هذا العشــم فيك ياولد أخوي والله أنك وطيت راسي بين العمام والقرايــب ..

"أنصــدم مشعل من كلامه الكبير وحاول يهّــدي من أنفعالــه": ما عـاش من يوطـي راســك ياعمي وصدقنــي قــدرك عالـي ولك مكانتــك الغاليـه ولاتتغيــر .. واللي صار بيننا أنــا ووتين أحنا نتحمل مسؤوليتـه!!
والله ثم والله أن ماقررنــا الأنفصــال ألا وبنيتنــا نصــون أخوتــك أنت وأبوي ونحافــظ على أحترامكـم وتقديركــم لبعض..
وأني أعتبر وتين مثل أختي حتى برغم اللي صار ..

"سكت أبو سطام وهو يرتخي بجلسته .. بعدها تكلم بصوت مبحوح من التعب والقهر بنفس الوقت": دامني غالي عندك وبحسبة أبوك علمني ليه طلقتها؟
أنت شايــف عليها شي شيــن بأخلاقهــا أو بسمعتهــا أو بشكلهــا ؟
ياولدي علمنـــي عشان أصلح من حالهــا قبل لا تنخطب لــ غيـرك وعقـب تتطلــق بعد!
يكفينا شّــر هالكلمـه اللي صـارت مثل قـول (الســلام) يكفينــا شــر كلمة (مطلقـه) اللي تظلــم بنات الناس!!


"تألــم مشعـل لما حـّس بضعف عمـه ولعــن الشيطـان اللي خـلاه يتســرع ويتصــرف بدون مايحسـب لـعواقـب هالتصــرف لأنه يغلـي عمـه فهـد حيــل ويعتبر نفسه صغير قدام حبــه الكبير له..
أنخنـق صوته وحّـس بأكثــر من الضعـف! حّـس بالأحتقــار لعنــاده و غــروره وكــره تفائلـه بفكرة السيطــره على شخصية وتين وتغييرها ونســى أن فيه أسلوب أفضل وهو (التقبل الامشــروط) وكل تغير تلقائيـآ يجي من بعده ..
رد بضيق": سوء تفاهم صغــير ولا قدرنـا نتوصـل لــ حل يرضينـا أحنا الأثنين..

أبو سطام: طيب وش ضّــرك لو شكيتها عنـدي وقلت لي أصلــح من حالكم قبل الزواج؟
وش ضرك لو صبـرت عليها وتحملتها لما تصيــر في بيتك وتربيها على ماتربيت عليه؟
وش ضرك لو مسكت لسانك ولاتهــورت و رميـت عليها الطلااااااق؟
والله أني كنت أغليــك أكثر من غـلاة عيالــي ولك قيمه ومنزلــه فوق على راســـي .. لكــن ألحيـن ..........

"قاطعـه مشعل وهو يترجــاه بقهــر": بــس ياعمي أترجـــااااااااك لاتكمــل .. لا تقول أنــي نزلت من عيونك .. أســألك بالله ماتغيــر نظرتك فينـي ولا تعتبر اللي سويته ذنــب ولا يغفر له !!

"أبو سطام تجاهل ألحاحــه وحــاول ينهي المكالمه بسرعـه": أنـا قلت اللي عنــدي وإلى الآن ماعرفــت الســبب اللي خــلاك تطلقها ..
ونقول ألحمدلله أننا ماوصلنا لذاك التعّصـب والا كان أرسلنــا أختك أحلام مطلقــه بعد ولاعادها الله من نســب يجمعنا لكــن ربي أنعم على ولدنــا بالعقل والصبر ولا ظلم أختــك زي ظلمك لبنتــي ..
سلم على أبــوك .. فمــــان الله ..

"مشعل بأرتباك": لحظـــــه ياعمي لـــــ.........


"سكت مشعــل وقفل الخـط بأحبــآط وبعدها قـام رجع للصالــه لأنه كان جالــس مع أمه وأبوه ..
دخل وهو شــآرد وسرحــان وكل تفكيــره بــ زعـل عمـه فهد وبنظــرة عمامـه وخواله له بعد اليوم!

هو واثــق أن الكل راح يوقف معه لأنه (رجـــــل) ولا عليه لوم لكـــــن عمـــه فهد وعيــال عمه (سطام وصالح) كيف راح يتفهّمـون للوضع الصعـب اللي توصل له مع وتيــن..
راح يقولون/ قضــاء وقــدر؟
أو يقولون/ قضــى عليها ولا قــدرها؟
والحقيقه يظـل الزواج والطلاق نصيــب ومكتوب من رب العالميـن"..


"أبو مشعل بصوت عاااالي": مشعـــــــــــــل!!! رد علي وراك متعومس ..

"أنتبه مشعل لنفسه ورد ببــرود": هاه وش كنت تقول ماسمعتك ..

أبو مشعل: لاحول ولاقوة ألا بالله صـار لي ساعــه أتكلم ولا سمعت.. أنت حالك أبد مـو عاجبني وكل هاللي سويتـه وراه أسبـاب حتى مو سبب واحد..
قول الصحيح ليه طلقت بنت عمــك؟

"تمـلل مشعل وتكلم بـحــده": هذي عاشر مره أقول/ ما تفاهمنــــــــــااااا؟
أنتم تدرون إنها من البدايــة ماكانت داخله مزاجــي ولا أبيها وقد قلت لكم رأيي فيها بأن وتيـــــن ما تناسبني أبدآ .. بس أنتـم أصريتوا على خطبتــي لها بحجة أن فيه أمل أغيرها وأمشيها على الصراط المستقيــم!!
وهذي النتيجه لا تغيرت ولامشــت على هواي ولا قدرنا نستمر لين يتم الزواج..
لاتجلســون تلومونــي على قلة صبري وأتخاذي لقرار (الأنفصـــــال)!!! لأن الخافي أعظم ولا أبي أتكلــم عن اللي يصـير بيني وبينها عشـان ماتدقونــي بالحكي وتطلعوني غلطـــــآن غصب..
لكل أنسان طااااقــه وأنا طاقتي نفــذت ** والرجل أبـدى ماعليه كرامتـه وما أنخلقت البنت اللي تهيـــــن مشعل وتذله ما أنخلقـــــت ....... ما أنخلقـــــت.......

"ردد الكلمه بصوت أشبه بالصــراخ وقام وهو معصــب وطلع من البيت ..
ترك أمه وأبوه بحيــره أكثر وأكثر وأعطاهم أشــاره أن وتين البنت الناعمه الرقيقه والهاديه لها وجه آخـــــر مايعرفه غير مشعل!!...."


"أم مشعل وهي حاطه أيدها على خدها وتتكلم بضيــق": ياحسرتي على بنتي أحــلام .. أنا خايفــه ترجع لي مطلقه؟؟
من شوي كلمتني وتصيـح تقول أن سطام تأخــر مارجع للشقه لأن عند أهلــه وأكيد أن أهله راح يفزعــون لبنتهم ويجبرونـه يطلقها هي بعد؟ الله يستــر بس لاتتعاقب بدون ذنب منها ..

"أبو مشعل بيــأس": والله كل شي جايز ويصير من بعد سواة ولدك .. مشعل الرجال العاقــل والفاهــم والقـدوه اللي يقتدون به بأخلاقه وشخصيته السنعـه يسوي كذا؟
والله مالي وجه أكلم أخوي وأسمع صوته لأني منحرج منه بالحيــل ولاني قادر أواجـه الناس عقب اللي صار..
ليته طلقها "طلقه وحده" أقل شي نقدر نصلح بينهم ونرجعهم لكن ثـــــلاث!!!
الله يصلحك ويهديــك يامشعـل ..







~~~~~~~~~~~~~~~~~~~~~~~~~~~~~





"دخل الشقـــه وهو ماسك شماغه وعقاله بأرهآق ويمشــي لجهة مكتبــه وعيونــه بالأرض وكل تفكيره بطلاق وتين...
جلس على مكتبه بتعب وأخذ أنفــااااس ويحس بالأختنــاق لأنه كابت بداخلـه كلآم كثير ولاقدر يتكلم ويقوله ألا لما تهــدأ الأوضاع في بيتهم ..

بخاطره يخـّفـف من ضيقـة أبـوه ولا يتركـه ألا وهو مرتــاح ومتطمــن على مستقبـل بنتـه اللي صـار مظلم بالنسبه للكل..
وبخاطره يمسـح دموع أمـه ويأكد لها أن بنتها لها نصيـب مكتوب عند ربهـا ولو نقصت حياتهــا مع مشعل راح تكتمــل مع شخص ثانـي يعوضها مثل ما تعوضوا زوجآته اللي طلقهم بغـيره ..
وبخاطره يجـلس مع وتين ويسـمع منها الأسباب اللـي وصلت لها للطــلآق ** ويرفـع من معنوياتهـا ويحاول يمحي أثـار التجربه الفاشلــه اللي مرت فيها بتفائل وحب وأنطلاق للحياه من جديد ..
وبخاطره يعاتـب مشعـل ويلومـه على الأنفصال اللي تـم بدون سابق أنــذآر ويسألـه! ليه كان هذا اقرب الحلول لـه من النقاش والتفاهم؟


دخلت أحلام المكتب وهي تمشي بضعف وتصيح بقـوه .. تفاجــأ من منظرها سطام وسألهــا بذهول": وش فيييييييك؟؟؟؟؟

"أحلام وهي تقرب منه وتمسك يدينه وتترجآآه": الله يخليك ويوفقك ياسطام لا تطلقنــــي!! والله أني أحبك وأموووت فيك ولا لي ذنب باللي صار .. لا تعاقب أخوي فيني وترجعني لأهلي مطلقه لاااااااااا ..

"أنهبل سطام من تفكيرها السطحــي وكيف كبرت الموضوع وأخذته من منحنى ثاني .. رد وهو مازال متفاجأ": أحلاااام وش دخلك أنتي بأخــوك؟ أنا ما فكــرت بهالشي أبدآ ليه تفاولين علينا ؟؟

"أحلام بصوت يرتعــد من كثر الصياح": مستحيييييييل أنت أكيد راح تنتقــم لأختك وتطلقنــي لأنك تحبها وتغليها وماترضى لها اللي سواه فيها اخوي مشعل ..

"ضـرب سطام يـده على جبهتــه من قهـره على كلامها الغريـب .. رد وهو يصـر على أسنانـه": حتى أنتـي أحبك وأغليك ولا راح أنتقـم منك لأن هذا مو أسلوبــي ..

"بسرعــه مسحت دموعها وهي ماده البوز وتسأله بزعل": أوعدني أنك ما تطلقني وان حياتنا راح تستمر برغم كل اللي يصير حولنا ..

"ناظر فوق وهو يتنهد ويحاول يمسك نفسه ولا يعصب عليها .. وبدون مايناظــرها قال": أوعــدك .. يالله روحي نامــي ..

"أحلام وهي ترتخي بوقفتهــا و تمسح على أيده بأبتسامــه خفيفه": طيب ناظــر فيني عشان أتأكـد من صدق وعدك لي ..

"أرتفع ضغطــه سطام من كلامها وحركاتها اللي جــات بوقت مو مناسب لـه .. صاااااح وهـو ينفض يدينــه بقوه لما أبعدهــا عنه بمسآفـه": أحــلاااااااااااااااااام أنقلعــي عن وجهي ترا ماني ناقصك أنتي الثانيــه .. كلمه زايــده قسم بالله لا أتصـــرف معك تصــرف ثااااني !! أحنا وييييين وانتي ويييييييين ...؟؟؟؟؟؟


"خافت أحلام منه وطلعت من الغرفه وهي تركض و تسكر الباب وراها بقـــوه" ..


"تعوذ من الشيطان ونزل رأسه للأرض وبخاطــره": وبعدين معها ذي؟؟؟؟ كل ما أغـيّر من شخصيتها وتصرفاتهـــا للأفضــل ترجع لها الضعــف والسلبيـــه .. وكل ما أحاول أرضيها وألبي كل امانيها ورغباتهــا وأسعدها بأي طريقـه ألاقيها ماتحس بالفرحـه من قلبها وتنسـى الأمس وتخاف من بكــره ولا تعيش يومها ..
وش اللي خلاها تفكـر بالطلاق أو حتى تشك بقيمتها عنـدي؟
يعني متوقعه أن مصيرهــا راح يكون مثل مصير زوجاتــي اللي قبل؟ بس مستحيل يصــير هالشي لأني زرعــت بداخلها أيمان قــوي بأن ربي يرزق العبـد عند ظنه فيه .. وأنا متفائل ومتأمل بأن يرزقنـا بأطفال دامنا مستمــرين على الصدقه والأذكــار اليوميه والأستغفــار بالنيه الصادقــه ..

آآآآآآآآآه وش فيك ياسطام أنشغلت بالتفكيــر بأحلام ونسيت أهــلك .. بس وش فايدة التفكير اللي مارح يغير شي؟ راح أنـــام وأريّح أعصابي عشان من الصباح أتصرف بالموضوع ولا أقصر مع أهلي ..


"قام وراح لغرفتــه وكانت الغرفه ظــلام وما يسمع ألا صوت أحلام وهي منسدحه وتشاهق من الصياح ..

ماكان له نفس يعتذر أو يطيب خاطرها بكلمه ويفضل لو أنها تشبع صياح وتطيّح كل اللي براسها وترجع تروق مثل كل مــره تتضايق فيها ..

قرب من السرير وأخذ مخدته وسحب الشرشف الخفيف وطلع عشان ينام بالصالــــه" ..







********************************





"هديل بتوتــر وهي جالسه بغرفتها وتكلم صفــاء": مقفل جهازهـا عجزت وأنا أتصل وبــدون فايده .. ياخوفــي يكون صاير لها شي شين الله يستر ..

"صفاء بزعل": هديل لاتخوفيني زيــاده .. أنا تخنقني العبره لما أتذكـر شكلها وهي طالعــه من بيتك و نفسيتها منهـــاره اجــل كيف لو أعــرف موقف أهلها من طلاقها_ أحس ببكي إلا شوي والله ما أتحمــل ..

هديل: الحمدلله أنها رجعـت مع فــارس أقل شي لو شافها تصيــح وعرف أنها تطلقت بيكون موقفــه أهـون من أبوها وأخوانها ..
تخيلي لو أبوها أو سطام و صالح اللي معها بالسياره .. أتوقع يفتح البـاب ويشوتها من العصبيه الزايده أو ممكن يصير حادث من الصدمه لـــــ....

"قاطعتها صفاء وهي منخرعه": بس بس إنتي وين وصل خيالك للحــوادث!

هديل: يووووه والله صرنا نوسـوس فيها .. المشكله أن ناديــا ماترد على أتصالاتنا وأمها مقفلــه جوالها بعد .. ودي أتهــور و أتصل على جوال فارس بس ياحسره ممنوع و عيب وحرام أوففففف..

"صفاء بحماس": والله أنك جبتيها (فــارس) .. أذا عندك رقمه عطينـي أنا أكلمه و أهم شي نتطمن عليها ..

هديل: حافظه رقمــه لأن وتين دايم تكلمنــي منه بس ألحين الساعه 2 ونص الفجر يعني أتفلــي بوجه أبليــس وشيلي هالفكــره من رأســك لا يقولون عنك قوايل ..

"صفاء بتأكيد": مارح أعرفه بنفســي طوالي .. لأ ..
أول أسأله وأقول/ هذا جوال ســاره؟ وأن شفته مصحصح ومافيه عنده أحد أسألــه عن وتين وأكــيد راح يجاوبنــي لأنه طيب ومحترم..

"أبتسمت هديل": والله مالي خلق أضحــك لأنك جالسه تقطين فكاهات على جو التوتر والخوف اللي نعيشه!
يعني كيف مصحصـح؟ قصدك مو سكــران وإلا رد وهو نايــم!!
لأ و ســاره بعد؟ هذا أسم الكــذب عند البنات يعني؟ وأذا توهقتــي بالكذبـه أختاري أختهـا نــوره ..
وهو راح يقــولك/ عفوآ أختي معك خالد .. وخالد أسم الكذب حق الشباب..

"صفاء بنرفـزه": هدييييييل تراي أتكلم من جد لاتتريقين ..

"هديل وهي كاتمه الضحكه": أقول صوفــي! وش رأيك تجيبيـن أختك هنــاء زياره لــ بيتـي عشان يصيبهــا النحس وتتطلـــق ..
أحس بيتـي صار مشــؤوم وينخــاف منه لأنه يهــدد كل مخطوبه بالطــلاق ..

صفاء: وش تحسيـن فيه أنتي؟؟ من التوتر الزايــد صرتي تحوسين بالحكي؟ .. عالعمــوم أنا راح أقفل ألحين وبكره أن شاء الله نكلمها ..

"أنفجرت هديل بالضحك": هههههههههههههههههههه صفااااء تخيلي أنا أتطلــق بعد لأني في بيتنــا هههههههههههههههههههه ..

"صفاء بنفاذ صبر": بس خــلاااااص .. فماااان الله ..

© يوم صــاح [ اللوم ] فيني
غــاااب : غــاااب : (
كنت [ اعااتــب ] جور وقتي .. و [ اقصــدك ]

ما تمنيت امسك [ ايدين السحــااب ] !
كان كل الحلم :
[ تمسكني يـدك ]

قلت [ احـبــك ]
كثر حبات التــراب
حتى اني صـرت مني [ احســدك ] ..

عـمـر عمــري .. ما احس الفــرح / تــااب !
لين ينصفني { نصيبــــي } واحصدك ..

لو يصير الحــب غالبني { .. عــذااب
[ مرحبــا بـه ].. بس تكفــى
لا افقـــدك !! ©




"كان جالس عـمـر قبال صالح بالأستراحـه ويناظــره بأبتسامــه واسعــه من فرحته بخبــر (طــلاق وتيــن) ..
ما أنتبه للسعـاده الغامره بداخله واللي صادفت الحـزن بداخل صالح ** وبخاطره يهنيــه ويشكــره لأن حقــه رجـع له ولو أنه متأخــر!!..
و تفائل بأن النصيـب راح يجمعهم من جديــد وأن الفـرح ممكن يذبل بس مـا يمـــوت!"..

"عمــر وهو يقاوم الأبتسامه ويسأل صالح لآ شعوريآ": تطلقت بالثــلاث؟؟؟؟ معقولــه؟؟؟؟

"ناظره صالح بطرف عين وقال بــ عتــب": أنت معاي بالمشكله وألا ببــالك شي ثاني؟ لأن أحــس مو وقتــه تتبسم وتضحك أبد ألا أذا كنت مو رايــق لي و تبي تجلس مع الشباب خلاص قــم وخلني جالس لحالــي ..

"أنحرج عمر و حاول يقســي ملآمحه عشان مايزعـل عليه": لا حرام عليــك والله أني معـــاك وضايــق صــدري على اللي صـار لأختك .. بس تصدق انا أفكــر بولد عمك ذا ليــه يطلقها بسهولــه وكأنها ماتهمه ولا يبغــاها؟؟

"صالح بـحـقـد": مدري عنه هالخسيـس والله أنـه رخمـه مو رجـــال! ياشيــخ قســم لو أشوفــه لا أتوطــى في بطنــه لأنه نـذل.. وأنــا اللي كنت أقول عنه (رجـال) لكن أنصدمت من اللي سواه بأختـي ..

"أخـذ نفس عميـق وكمل بحســره": وصدمتــي فيه مو أقل من صدمــة أبوي ** والله رحمـت ضعفه لما جلس يلــوم وتين وشـوي ويضربها .. وبعدها تم شايل هم العلاقه بينه وبين عمي سعد كيف توتــرت بسبب مشعل ووتين ..
هذا من غير أمــي اللي متضايقــه لأن بنتهـا صارت مطلقــه وهي بعدها صغيـــره حتى على (الزواج) فما بالك بطلاق؟؟؟؟
و وتــين مدري وش راح يكون مستقبلهــا عقب اليوم ..


"تغيرت ملامح عمر لــ حـزن لما سمع كلام صالح .. نــزل راسه وهو يتكلم بنبرة صوت هادئــه": لا تلوم نفســك ولا تلوم أبــوك أو مشعــل لأن ما صار ألا اللي كاتبه رب العالمين ..
حنا لو ندري أن بعد الحب "كـــره" كان ماحبينا ** ولو ندري أن بعد اللقا "فــراق" ما ألتقينا ** ولو ندري أن بعد الأحلام "صدمـات" ماحلمنا ** ولو ندري أن بعد الثقـه "خيانه" ماوثقنــا .....
ياصالـح كذا الحياه ماتجي على الكيـف وكل شي صعــب تتمنآه ماتحصله ألا برحمة من الله ! الله يفرج الهــم ويزيح الضيق وكل شي يصير بحكمـه ورحمه منه حتى لو أعترضنا وزعلنا من الواقع ..
شفني أنا على كثر الظروف اللي مريت فيها ألا أن مازلت متفائــل بأن راح يجي يوم ويتعدل وضعـي و ألاقي كل أمنياتي تحقق .. وبعدين وش الزواج والطلاق والوظيفه عند الصحــه والعافيــه؟؟ أغلى ما على الأنسان هو (صحتـه) وهذي أغلى نعمه من الله واللي يحسد عليها لو كان متعافي ومافيه أي أعاقات وتشوهات تنقص عليه عيشته لاسمح الله ..
اللي صار لأختــك شي بسيـط من اللي يصيـر لغيرهــا !! أحمد ربـك أنها عايشــه بينكم بخـير ولا ضرها شي ..

صالح: معك حق يابو عمير والحمدللــه على كل حال .. أنا شايل هم وأفكــر لأن باقي متأثـٍر بردود الفعل اللي صارت بس أكيــد بعد فتره تهدأ الأوضاع ويرجع كل شي مثل ماكان وأحسن ..

عمر: اكيد .. وأنت وأهلك أنتبهوا لها ولا تضغطون عليها بالحكي ولا تحملونها مسؤوليـه طلاقها لأن البنت مهما كان مالها ألا خيار واحد وهو (زواج) ويتبعه طلاق بحال لو أنها ماتوفقت مع الشخــص اللي أرتبطــت فيه .. لكــن الرجل لــه خيارات كثيــره!! يعني الوضــع حســاس شــوي ولازم تكونــون حياديين ولا تظلمونها ...


"كان عمــر يتكلم بأهتمـــام وحــرص عليها ويحس نفسـه بهاللحــظه رجع عمــر (ولد الجيران و الصديق و الأخ و الحبيــب) والأخيــره رجعت له بقوه وبأنفــآس جديـده مليآنه حب وشوق ووفــاء لها ولماضيهم الحلــو اللي مستحيل ينســآه أو يتناسـآه ولو مهما فرقتهم الأيام والشهور والسنين ..



بـــــــس!!!!!!!



تنهد عمــر وأعتدل بجلسته وهو يزيح خياله ويفكـر بواقعيه أكثـــر ..........؟
الواقــع يقول أن (اللي أنكســر مستحيل يتصلــح) وأهل وتيــن كسروا بــ خاطـره لما رفضــوه ولا أحترموا الجيــره ولا الصداقــه اللي جمعت بينهم!! وضيعـوا مستقبله اللي بنــآه عشانهـا وعشـآن يعّــز ويعلـي من شأنـه وشأنهـا ..
مرت ذكــريات الــ 5 شهـــور مثل الشريط قدام عيونه!!
[أنكســار وأحبــاط وفــراق وهــم وضيقـه وحــّق ضــآيع ما قـدر يسترجعه] .. و الحيــاه أستمــرت مع الكــل ألا هــو وقّــف كل شي بوجهه وعـجـز يتأقلم ويصبــر ويتحمـل الخسارات اللي خسرهـا ..
بخاطـــره يقّسي قلبه ولا يفكــر فيهم ولا يهتم للي صــار .. لكــــن ما يقدر يترك ((وتيـــن))..!!! حـس أن بــ "طــلآقها" رجعت لــه حقه من أهلــهــا وأنتقمت له بــ كــرامته ... وحس أن فرصة أرتباطهم ببعض صارت قريبه وممكن يتم الموضوع بسهولــة ولا يتعقد بسبب عادات وتقاليــد مثل قبل ...................."..


"قطع تفكيــره صوت صالح وهو ماسك جواله ومعصب": شف الحيواااان مايرد على أتصالاتي..

"عقد حواجبه عمر وسأله": مين تقصد؟

صالح: مشعل ..

"أخذ منه عمر الجــوال وحطه على جنــب": أنت صاحــي والا أنهبلــت؟ تبي تتهــاوش معـــاه وتدخل نفســك بمشاكل إنتم بغنى عنها..

صالح: مستحيل أسكــت!! لازم يعرف أن وتيـن وراها رجــال تعتـزي فيهم .. مـو مقطوعه من شجـره عشـان يقطع نصيبهــا ولا يحسـب حساب لها ولأهلها ..

"عمـر ويحـاول يهــدي منه": تعـوذ من الشيطــان ولا تفكـر بسوداويه كذا ..
صح تصرفه كان غلط بس أنت لاتعالــج الغلط بـ غلـط! أتـرك الموضــوع على أبـوك أو سطـام وهــم اللي راح يتصرفون مع مشعل ..

"صالح وهو يتحلطم بقهــر": أنت ما تعــرف أبوي يمــوت بذا اللـي أسمـه مشعــل وماراح يبّـرد قلبي بالتفاهــم معـاه لو مهما سوا لأنه حتى بعد ماطلق بنته صار يحط اللوم عليها ولا جاب طاريه بشـين ..
وسطام عاد حاله خاصــه!! مايتكلـم ولا يتناقـش ألا بتوقيـت جرينتش ** متأخـر عن الكل بثـلاث ساعـات يعني كل شـي عنده بتأجيــل ولا يبــرد القلــب بعد لأنه أساسآ بــارد ..

"عمر وهو يتكلم بجديه وبشكل غير مباشــر": أبـوك له قراراتـه اللي يشوفهـا من مصلحة الجميــع ولا يهتم للمصلحـه الخاصــه ..
و لما زوجها لولد عمـك كان يشــوف أنه الشخــص المناسب لها ومن جميع النواحــي سواء كانت شخصيتة وأخلاــقه أو صلة القرابــه بين العائلتين وقبل هذا كله مهتم لسعادتها ..
وأتوقع بعد طلاقها راح تصيـر(وتيــن) أهم وأبدأ من ولد عمك (مشعــل) بعد !!!! راح يعـرف أبوك من صدمتـه بطلاقها بأن المصلحـه العامــه ماعاد تجــدي ولا تنفع بهالأيام ** و أن (البعيد بالمسافــه) عمره ماكـان قريـب حتى لو بــ صلة قرابـه.. و(القريب بالمسافــه) عمـره ماكـان بعيـد حتى لو بــ نسـب أو قبيلـه..

"فهم عليه صالـح وعـرف أنه يقصـد نفسه بـأن رفـض أبـوه له كان ظلـم و ذنبـه الوحيد هـو (قبيلته) .. ماعلـق على كلامـه وناظر ساعتـه": تأخـر الوقـت ولازم أرجـع للبيت ..

"قام صالح ويسمع عمر يقول له": أنتبه لاتتهــور وتتهاوش مع مشعل! أقطع الشــر طيب ..

"صالح وهو يمرن جسمه يمين وشمال ويرد بأبتسامه": أبشر يابوعميــر .. راح أتركه عشان خاطــرك ..

"وقفت وتيــن قبال المرايــه وهي تتملس وجهها بخفــه وتمسح على عيونها اللي تعبــت من كثر الصياح .. تحـس بصدااااع قوي ودوخــه تلازمها من امس وحرمتها من النوم براحــه ..
جلست على الكرسي وهي تحط راسها على التسريحـه وتفكــر .. بعدها بثواني دخلت ناديــا وتتبعها الخدامه وهي شايلها بيدها الأكل " ...

ناديا: صباح الخير .. أخيرآ صحيتي الساعه صارت 10 ونص ..

"تمتمت وتين": صباح الهم .. مالي نفـس آكل ليه تعبتـي نفسك معاي..

"وقفت ناديا قبالها وهي تأشر للخدامه تنزل الأكل بالأرض": مايصلح تظليـن بدون أكل تـرا والله مايصير .. أقلهــا لو لقمتيـن عشان تآخذين لك حبة بندول ...

"غطت وجهها وتين وهي تتكلم بصوت واطي": خذي الأكل وأتركيني لحالــي ..

"ناديا وهي تمسح على راسها بحنــان": يكفي أنك مانمتـي عدل وكل وقتك تصيحيـن!! أرحمــي نفسك وأرحمــي عمـي وعمتـي اللي يسألــون عنك وصحوا من بدري عشان يتطمنون عليك وماغمضت عيونهم من كثر التفكير باللي صـار لك .. حتى سطـام جاء من شـوي يسأل عنك بعـد ويبي يجلــس معاك بس ينتظرك تفطرين وتروقين..

"وتين بصوت يرتعد على وشك الصياح": مااا أصدق أبوي متضايق عشاني بالعكس زعلان من ولد أخوه اللي خذله ..

ناديا: حــرام عليك والله أن عمي مهتم لك أكثر من أي شخص ثاني .. والــ(أبـو) ماعنده أهم وابدأ من عياله بحياته ولا ولد عم ولا خال يقدر يساويهم بالحب ..
وأنتي بالذات بنته الوحيـده والمدللــه ومهما صار تظلين الغاليـه .. تأكدي من هالشي ولا تتركين مجال للحساسيه الزايده تسيطر على تفكيرك!! أنتي تقولين كذا لأن باقي متأثر باللي صار أمس بس بعد بعد فتره راح يزول هالتفكير وترجعين وتين الأولــى ..

"رفعت راسها وتين وهي تمسح الدموع اللي تحجرت بعيونها": أرجع وتين مكســوره ومحبطــه من داخل! مستحيل أرجع لحريتي مثل قبل لأن لقب (مطلقــه) راح يظل معي طول الأيام والسنين!!!!

ناديا: الطلاق تجربه فاشلــه لكـــن تنجح أن شاء الله بالتجربه اللي بعدها .. المهم هو الرضــا بالقضاء والقدر والتفاؤل بالخيــر وأحمدي ربك أنك في وسط أســره مثقفــه وواعيـه ومتفهمـه ومستحيل يضايقونك بالحكي أو يحملونك مسؤولية الطلاق لأن مالك يــد فيه ..

وتين: والمشاكل اللي صارت أمس؟؟؟؟؟

ناديا: ردة فعل تجاه موقف وأنتهــى خلاص ..




"ضرب ضربات خفيفه على باب الغرفه وهو يناديها": وتيــن.....

"لبست ناديا الطرحـه وغطت وجهها": هذا سطام يبي يشوفك .. أفطري وكلي حبه بندول عشان ترتاحين وأذا طلع من عندك أتصلي على جوالي لأني راح أطلع لشقتي ..


"فتحت ناديا الباب وكان سطام واقف بعيد عنها بمسافه ومنزل رأسه للأرض..
طلعت من الجناح ودخل سطام وهو يسكر باب الغرفه وراهـ"...

سطام: كيف حالك وتيــن؟

"ماردت عليه وقامت بكســل وجلست على السريــر بدون ماتناظــره ..
قرب وجلس جنبها وتكلم بنبرة صوت هاديه"........

: الله سبحانه وتعالى قال: {هـو الذي خلقكُـم من نفـس واحـده وجعـًل منهـا زوجهـا لـيسكن أليهــا} .....
كل أنثــى ترغب بالــزواج وهذا شي فطـري بداخلها ،، وأن يكون لها رجــل يسكن لها وتسكن له ويكون زوج صالـح يخــاف الله فيها وبالمقابـل هي واجــب منها أن تتحلى بالخلق الحسن والصبــر..
أذا لقـت هذا الشخص وربي كتب لها الأستمــرار معاه بجو مفعّــم بالحـب والتفاهم كان خيــر.. وأذا تأخــر نصيبهـا أو أنفصـلت عنه بعد فتره من الخطوبه كان خيــره!!!

لكن بالنهايــه فيه أسباب كثيره تجبرنــا أننا نبحث فيها ونعرفها لعـل وعسـى نصلح من الحـال .. لأن اللي صــار مايتوقف على شريكين وأجتمعوا أو أفترقوا
...لأ ... فيه الأسره وفيه المجتمع وواجب تتوضــح الصوره أمامهم لأنهم يتأثرون بأي شكل من الأشكال ..

والحين أتمنى أنك تجاوبيني بكل صراحــه ولا تخبيــن عني شي بسبب طلاقــك من مشعل!
ترا سكوتـك إنتي ويــاه راح يضـر كثير بعلاقتنا مع بيت عمي سعد .. قولي الحقيقــه ولاتترددين ولاتخافيـن لأن بالأخيــر مانقدر نصلــح من حالكـم أو نرجعه مثل ماكان بس على الأقل نحافظ على الــود والأحــترام بيننا وبين عمامـي وتستمر علاقتنا ..


"أبتسمت وتين لاشعوريــآ بوسط الدمـوع المحجــره بعيونها لأنها تأثــرت بأسلوبه المليــان حنـان وعاطفـه وتفهـم ..
وأنبسطت لما قال [ مانقدر نصلح من حالكم أو نرجعه مثل ماكــان] حست بأنتصارهــا لنفسها وفوزهــا بنهاية معركة الأجبـار على الزواج..
تنهدت و ردت بهدوء": ماتفاهمنـــا..

سطام: أدري أنكم ماتفاهمــتوا.. جاوبي بصراحــه أكثر وما أبغى أسلوب مبهــم ومو واضح ..

وتين: تبي أقولك شعوري تجاهه وإلا شعوره هــو تجاهي؟
وألا تبي أقولك تفاصيــل مشاكلنا في المكالمات؟
وألا تبي أرجع لقبل البدايــة وأقولك السر اللي ماتعرفونه وهو (هوشتنــا أنا ومشعل بسبب جوال أحلام 95‎ n)...؟؟؟


"طير عيونــه سطام من الصدمه وحّـس أن الأسبــاب كثيره ودسمه ولها فروع من أصل واحد وهو (عدم التفاهم).. سألها بحيره": وش سالفة جوال أحلام اللي تقولين عنه؟ ومتى تهاوشتــي معاه؟


"خنقتها العبره لما تذكرت فرحتها [بملكــة صالــح] واللي تنكــدت بسبب أحلام ومشعل .. نطقت بصعوبـــه وهي تحكي تفاصـيل ذاك اليوم الكأيـب بالنسبه لها وبعدها أسترسلت بالحكي عن الخطوبه والملكه و جو المكالمات بينهــم ..
لين وصلت ليوم السبت 6 شوال وهو (تاريــــخ طلاقهــا) ونفسه بالضبط كان (تاريـــخ حريتهــا) !!! "......


"وتين وهي ترفع راسها تقــاوم دموعهــا المتحجره لاتنــزل .. وأستمــرت تفضفــض وبدون مقاطعه من سطام": سنــه كاملــه مرت وحسيتهـا مثل الجبل الكاتم على صدري ..
عشت بدايتة هالسنـه حــره طليقــه ما أعرف الهم والكدر بالعكس أسمع فيه بس .. ولما جات نهايـة السنـه ومع بداية جديده رجعت حــره لكن (مُطلقــه) وكل هم وكـدر كنت أسمع فيه عرفته وفهمتــه!!
ما فرحت بتخرجـي من الكليــه واللي أنتظرت هاليوم وخططـت له بفارغ الصبر.. وما سافــرت وأخذت الاجــازه بوناسه وسعة صدر مثل ماتعــودت بكل مره ..
وما فرحت بالعيد ولا هنيت وبـاركت للناس وكأني حاســه أن راح أحصل على أحلى عيديـه من ولد عمي وهي (طــلاق)!!!!


"سكتت ودفنت وجهها بوسط كفوفها وهي تصيح بقــوه..
تم سطام ساكت وعجز يعلق على اللي قالته! كل موقف يفاجأه ويصدمه أكثر من الموقف اللي قبله ..
وحز بخاطره أنها حسبت هالسنه بنكساتها وأنكساراتها وضعفها أكثر من لحظات الفرح البسيطه اللي أكيد نست تفاصيلها لأنها تافهه وصغيره عند الأحداث الأكثر ألم وقهر بالنسبه لها ..


لحظات صمت مرت بدون ماينطق بحرف وكل تفكيره بسبب سكوتها طوال الفتره اللي راحت .. قطع الصمت بسؤاله لها": ليه ماخبرتينا بكل هالأحداث عشان نقدر نتصرف بوقتها؟

"وتين وهي تمسح دموعها": خفت تصير مشاكل كبيره بسببي!! وخفت أنكم توقفون بصف مشعل ضدي لأنه رجال ورأيه و أوامره تمشي علي بطيب أو غصيبه..
أنت تعرف طبعي وهو أن ماينفع معاي الشدة وقوة البأس! ومشعل يحاول يغيرني بأي طريقه وبأسلوب ما أتحمله لأني متعوده على التفاهم والصبر معكم ..
يحسبني وحده من أخوانه وخواته وماعرف يفرق بالتعامل بينا ولا قدر يصبر ويتحمل طبيعة حياتي أو تصرفاتي اللي تعودت عليها وكل همه أصير الأنسانه اللي راسمها بباله واللي تشبه لأمه وعماته ..

"سطام بحده": ترا مايصلح تتكلمين عنه بالطريقه هذي ومهما كان هو بداخله أنسان ثاني عكس اللي تشوفينه ومارح تعرفينه ألا بعد العشره ..
ومعروف هالشيئ عن كل رجل قاسي وصارم بنظر غيره لكن واقعه غير واقرب مثال لك هو (أنا) ومايحتاج أفسر وابرر لك أكثر..

"خافت وتين وتكلمت بزعل": أنت معاي وألا معاه؟

سطام: مع الحق ..... إنتم الأثنين غلطوا بس اللي بدأ هو (أنتي) لأن سكوتك هو اللي وصلكم بالنهاية للأنفصال ..


"صدت عنه وهي على وشك تصيح .. قام سطام وهو يعدل شماغه": المهم أني عرفت الأسباب و لو أنها متأخره لكن كل شي بالدنيا يصير بقضاء وقدر والله يعوضك ويعوضه خير ..
مارح أخبر أحد باللي قلتيه وأخليه سر بيننا أفضل لأن ماله داعي يعرفون أمي وأبوي أو عمامي وينقهرون زياده من الأسباب الغير منطقيه وواقعيه بنظرهم وبنظري بعد ..
وتأكدي أنك راح تظلين وتين معززه ومكرمه في عز أبوك ولا رح يضرك أي شخص بهالبيت بكلمه أو تصرف وكل اوامرك وطلباتك مستجابه ولا نقصر عليك بشئ بأذن الله ..
بــس تحملي أيام العـــده !!!


"مشى لين الباب ووقف لما سمع نبرة الغضب بصوت وتين وهي تقول": لحظـــــــه!!! أي عــدة اللي تقصدها وأنت تعرف أني مالي عــده ..

"رد سطام ببرود": أقصد العــده اللي فرضها عليك أبــوي لأنك من اليوم ورايح ممنوع تطلعين من البيت وممنوع عنك اي خطبه أو زواج بعد مشعل ..

"شهقــت وتين لأنها أنصدمــت من كلامه و رّدت بقهــر وبأستهــزاء بنفس الوقـت": ممنوعـــات أييييييييييش؟ لايكون أنا أرملــه ومدري عن نفسي والا مطلقــه وبزراني يصايحـون وراي..
وتقول ناديــا أهـلك متفهمين ومثقفيــن ،، من وين تجي الثقافــه وأنتم فارضين علي شرع وحكم مالـه أساس ووجــود..

"سطام بحــده": بلا أستهــزاء.. أحنا أحترمنا قــرارك وتركنـا لك الحريه وواجـب عليك تحترمين قرار أبــوي ! ولاتنسين أن اللي طلقك هو ولد عمــك وكافي حكي الناس عليك بعد اليوم وما يصلح تزودينها وتخربين على نفسك بكثرة المشاوير أو أنك ترتبطين بشخص بعد مشعل ألا لما تهدأ الأمــور ..

وتين: ياســلام .. تبون تدفنوني وأنا حيه بسبب مشعل .. طيب ليه ماتتنفذ هالقــرارات عليه هو بعد والا لأنه رجــــال !!



"ما رّد عليها سطام وطلع وسكر الباب وراه..

صرخت وتين صرخه قويه من الظلم اللي حصل لها بهاللحظــه وهي تضرب السرير بإيدينهــا": لاااااااااااااااااااااااااااااااااااااااااااا.....

"تفاجـــأ عمر": ليـــــه لأ؟

أم عبدالعزيز: لأنهم رفضوك لما خطبتها من قبل والحين البنت صارت مطلقـــــه وما أرضى أنك تتزوجها ..

عمر: أنسـي مسألة الرفض ذي_ و أنتي تعرفين ان وتيـــــن ماتبي ولد عمهـا وأبوها هو اللي أجبرها وماتفاهمت معــاه وتطلقت يعني البنت مالها ذنب! ...

أم عبدالعزيز: الناس مايــدرون أنه رفضك عشان ولد عمها والكل يحسب أنه شايف عليك شيء !!
واذا ذنبها أو ذنب أهلها هذا الكلام مايهمنا و أهم ماعلينا سمعتك وسعادتك ..

"عمر وهو يترجاها بضيق": سعادتي مع وتيــن .. مستحيل أتزوج غيرها يا يمه تكفييييييين أفهميني وقدري شعوري تجاههــا لأن صار لي سنيــن وأنا أتمناها تكون من نصيبي وجاء الوقت اللي تتحقق فيه الأمنيه..

أم عبدالعزيز: يمكن يرفضونك مره ثانيه وأنت تعرف أسبابهم!

عمر: والله لو يرفضونــي العمــر كله راح أظل متعلق فيها ولا يملى عيني سواها ..

"أم عبدالعزيز بيأس": لاحول ولاقوة إلا بالله يعني مايفيد معــاك الكلام لأنك مو راضي تنساها ..

"فّــز عمر من مكانه وحب على راسهــا وهو جالس على ركبــه يتكلم بصوت هادئ": الله يطول بعمرك يالغاليــه لاتنسين أن برغم كل شي صار بيننا وبين جيرانا باقي المحبه والمعزه والأحترام من 20سنـــــه لين اليوم ولاهانت علينا عشـرة العمــر سواء بزواج أو طلاق وعندكم أيمان بأن كل شي خيره ..
و خطبة وتين وأنفصالها بعد خيره وماندري عن المكتوب لها يمكن أمل جديد ترتاح فيه وأمل لي أنسى وأعاند كل شي مستحيـــــل..

"سكت ثواني ينتظر ردهــا بعدهــا ردت أمه بأستســلام": خلاص ياولدي لك مابغيت بس بشــرط..!
ماتفتح سيره لهالموضوع قـدام أي أحد حتى خواتــك ولا تخبر أحد أنك ناوي ترجع تخطبها لين أجلــس مع أم سطام وأسألها عن البنت وأشــوف أذا أبوها باقي يرفض يزوجها برا قبيلتهــم.. أو أذا فيه أحد من عمامهــا يبغاها لولــده .. لاتنسى عمهــا أخو أبوهــا من أمه اللي ساكن بالأحســـاء عنده........

"قاطعها عمر بأرتبــاك": لاتكملين لا تكملين .. أسألي أم سطام والله يكتب اللي فيه الخير للجميع ..
وأنا عن نفسي مارح أتكلم وراح أنســـى الموضوع لما تجين وتبشريني بموافقة أمها وأبوها أما هــــي متأكد من موافقتها ..







******************************






كان راجع من الجوازات بسيارته ومتجه للبيت .. وفي هالأثنــاء رن جواله بأتصال من عمته قمــراء .....


"فتح مشعل الخط ورد بهدوء": ألـــو ...

"قمراء وهي تتكلم بنبرة صوت غاضبــه": أنت وش سويـــت في بنت عمك ؟؟؟

مشعل: سلمي بالأول .. وتراي ماسويت ألا الخير واللي من مصلحتنا ..

قمراء: أي خير .. طلاق وأنتم مابعد أعرستوا؟ هذا وأنتم متفاهمين وتحبون بعض أجل كيف لو .........

"قاطعها مشعل بنفس الهدوء": أي حب وتفاهم .. العلاقــه اللي بيننا تختلف عن اللي تشوفينــه أنتي وأهلي وأهلها بعد ..

قمراء: وراك تحكي بالألغــاز!! فهمني ياعمتي وش صايــر بينك أنت ووتين؟؟

"أخذ مشعل نفس طوييييييل .. و رد بأحبــاط": راح أفهمك بس ياريت ياعمه توقفيــن مع الحق ولا تلوميني أكثــر لأني ماعاد أتحمــل أي كلام في هالموضوع وكافي علي أمي وأبوي وعمي فهــد ...

"قمراء حست بضعفــه وردت وهي متفاجأه منــه": قــول يامشعــل أسمعك والله يشهــد علي أني راح أقول فيك الحق ..

مشعل: تمــام .. أجل خذي مني الكــلام اللي ماتعرفينه لا أنتي ولا غيرك وخليه بيننـــا ...!!!



"حكــى مشعل كل اللي بخاطــره بدون ماتقاطعــه عمته قمــراء لأنها مصدومه من اللي تسمعه ..
بعد دقايق صار قريــب من مطعم (كــودو) اللي على الحدود .. وقــف عشان يتغدى فيه بدل مايرجع للبيت وهو باقي جالــس بالسياره يفضفــض وعمته تسمعه بأهتمــام"..


مشعل: الزواج مشروع العمــر بكل تبعاته واحنا ما تحملنا التفــاوت و السلبيــات اللي يحملها كل شخص وممكن يتجاوزها بسهوله ، عشان كذا ماتوفقنا أبد ..
و لا تنسين أن الرضــا والأقتنــاع هو أهم حاجه في الزواج و احنا اخذنـا قــرار مصيري بسبب كلام النــاس وبسبب العــادات والتقاليــد وخطبتنا من البدايه مبنيه على عدم قناعه ومو مرتاحين لبعض ولا متوقعين أن فيه سعاده تتبع هالخطبــه! و دامنا لســه على البــر خلاص أتخذنــا هالقرار لأن كلن يــدور على سعادته وراحتــه ..

ياعمــه الحــب والتفاهــم ماتحكمه مستويات ماديـــه وثقافيــه وعلميــه .. لأ بالعكس فيه الأهم من كذا وهو الأختيـــار!! لازم يكونون قد المسؤوليه ويقدروا بعض ويعرفون قيمتهم ومكانتهم عند بعضهم وعند غيرهــم ..
أنا ما أخذت فرصتي بالأختيار و وتين ما أخذت فرصتها بالموافقــه والقناعــه .. وهذي النهايـــــه والله يوفقها مع غيري ويرزقنــي الأنسانــه اللي تحبني وتقدرني وتعرف قيمتي .....


"سكتت ثواني قمــراء وردت بيــأس": لاحول ولا قوة ألا بالله .. الله يسامــح أخواني فهد وسعد أن كانهم أظلموكــم بهالزيجـه!!
كان ممكن عمك فهد يرفض الرجــال اللي خطب وتين ويتركها بدون زواج .. والمفروض أن أبــوك يشاورك من قبل مايفكر يخطبهــا لك ويحترم قرارك أن كانك مانت موافق عليها ..
لكـــن قدر الله وماشاء فعل ومثل ماقلت (عادات وتقاليد) هي تــحدد مصير الأنسان بدون مايكون مقتنع وراضــي باللي يصير له **
كنت أتمنى أن وتين تكون من نصيبــك وأنك تعيش معها براحه وسعــاده في القريــات .. بس عقــب اللي سمعته أشوف أن الحــق معــاك والرجــل ممكن يتنازل عن اشياء وااااجد الا كرامتـــه ..!!!!
فما بالك بأنسانــه تحط من قــدرهـ دايم وهي اقرب الناس له؟ هي بنت عمك وخطيبتك وقريب كان ممكن تتسمـــى زوجه لك وشريكـه حياتك.....!!؟؟

الحــق معاك بموضوع الطــلاق والحــق ينقال بــ وتيــن بعد .. أنها محترمــه ومتواضعــه ومتربيــه تربيه سنعه لكــن تتصــرف كذا لأنها ماتحس بالأستقــرار معاك ** وماأظن أنها بتعيد اللي صار بينكم مع واحد ثانــي ..
لا تلومها يامشعل البنــت من البدايه ماكانت تبغــاك ولاهي موافقــه أنها تسكن بالقريــات لأنها تعود على منطقتهــا وعلى أهلها وقرايبها وجيرانها وماعندها أستعداد تتنازل عن أي شي تحبه وتبيه ..

مشعل: بسلامتهـــا .. عساها تحصل الأستقــرار ألحين عقب ما أنفصلنا عن بعض ..

قمراء: الحمدلله انك حليت الموضــوع بعقــل وتفهــم وبدون ما تضــر احد او تسبب مشاكــل كبيره بين أهلك وعمـك .. وهي فتره وتعــدي بأذن الله وكل شي يرجع مثل ماكان وأحسن بعد ..
ولا تشيل هم عمــك وأبــوك أنا راح أتواصل بينهم وأوضح لهم اللي صار بشكل مو مباشــر عشان أنت طلبت مني اترك الأسباب بيننا ..
الله يوفقك ويسعدك ويرزقك ببنت الحلال ويعوض وتين بالرجال اللي يناسبها ويرضيها ..

"تنهد مشعل ورد بهمس": آآآآآهـ أميــــــن ..

قمراء: ما أطول عليك ياعمتي .. أستأذنك ألحين واراح أكلمك بوقت ثاني ..

مشعل: أذنك معاك .. فمان الله .....








==========================





يــــوم الأربعــــاء

24 شــــوال






الساعـــه 4 ونص العصـــر....



دخل صالح الغرفه وهو حاط المنشفه على كتفه بعد ما أخذ شور سريع قبل يسافر لـــ عرعر مع أصدقاءه عشان يصيد ارانــــب ..


صالح: ندوشـــه جهزتي شنطتي..؟

"ناديا وهي واقفــه قبال الشنطه وتحاول تسكرهــا": أيــوه بس الشنطه صغيييييره عجزت أقفلهــا مع أن ملابسك قليلــه ..

صالح: لاتحطين الجاكيــت داخلها لأنه كبير ..

"سحبت الجاكيت ورجعت سكرتها بسهولــه": اهــاااااا وأنا أقول ليــه ضيقه كذا..؟

"أبتســم صالح": يابعد عمــري ياندوشــه خايفه علي من البـــرد؟

"ناديا تمثل الامبــالاه": لأ .. بس خفت تسافــر وتنساه بعدها تلومنــي وتقول عني مهملـــه ..

صالح: أفاااااا أنا أقول عنك كذا؟ ينقص لساني أن حكيت بشيء مو فيك .. والله أنك ماتقصـــرين بس الظاهر أنك زعلانـه لأني راح أسافر..

"جلست ناديا على السرير وردت بدلع وهي تمثل الضيقــه": أيه زعلانــه .. تبي تسافــر وتتركني لحالي ..

"جلس جنبها صالح وهو يقلــد تعابير وجههــا": واذينهااااا ذعلت على حبيبها تلـوووحــي .. يا دنيتـي أنتي مو لحــالك راح أترك عندك (قلبــي) يعوض عن غيابـي ..

"ناديا وهي مــاده البوز": لأ مممااااااني أبيك كلك .. عقلك وقلبك وجسمك بعد..

"ذآب صالح من دلعهــا وقرب وهو يعضهــا على خدهـا و يآخذ انفــاس من عطرهــا ..همس بأذنهــا": أنا من يوم ربي خلقنــي ماحسيت أن لي عقـل كبير وقلب صافي ألا يوم شفتــك وعرفتــك وعاشرتــك .. أنا معاك أنسـى نفسـي وأنسـى أهلـي والدنيا كلها وكثر ما اقول أحبــــــك أتعب!! وأحـس أن هالكلمـه ماتوفيك حقــك ..

"استحت ناديـا ونزلت راسهـا بخجل بدون ما تــرد"..

صالح: لبـى اللي تستحي لبــى.. ودي أكمل بس أخــاف يسافرون الشــباب ويتركوني انا باقي جالس بجنبــك ولا أشبع من الوجــه الحلو اللي قدامي ....

"أبتسمت ناديا وهي تمسح بنعومه على أزارير التيشيرت حقــه": راح أشتــاق لك والله .. وأهم شي أنك تنبسط وتغيــر جو وأن شاء الله بس ترجع راح تلقـى الحُـب اللي بيننا تجدد وصار كبيييير قد قلبك ..

"أنسدح على ظهره وصاح بحمـــــاس وهو يغطي وجهه بكفوفــه": خـــــلااااااص أرحميني،، ترا أهّــون وما أسافــر..

"ضحكت ناديا وأنسدحت بجنبـه": هههههههههه طيب غمض عيونــك وفكر فيني ثوانــي وتخيل أني جالسه بالغرفــه لحالي بدونك وصبــري مّـل من كثر أنتظاري لك ..

"صالح وهو يحضنها بذراعه ويبوس راسها بحنان": ياحبيبتي مارح أتخيلك إلا مبسوطه ومرتاحه ومهتمه بصحتك .. و أحنا أتفقنا تجلسين عند وتين مؤقت لما أرجع بالسلامه.. لأن أنتي رفضتي تروحين بيت أهلك عشانها ..

"تلاشت الأبتسامــه من شفاه ناديــا وسألته بضيــق": أبوك لمتى فـارض على وتين قائمة ممنوعــات بدون مايرحمها؟ ترا اللي يسويــه غلـط ولا يرضي رب العالمين والمفروض أنت وسطام تدافعـون عنها وتوقفون بوجه أبوكــم ضد قراراته الغريبـه..

"تنهـد صالح بتعــب": آآه وش أسّـوي اكثر من كذا!! هذا أنا تناقشـت مع أبوي كم مره ووصلت بيننا للزعــل وبالعافيه قدرت أتسامــح منه .. وسطام يحاول يعوضها بأي طريقه بس المهم أنها ماتطلع من البيت..
والله أحترت مع أهلي ولا أدري على أي أساس يتصرفـون بهالطريقه اللي ماقد صارت بعائلــه ألا عائلتنا!!

ناديا: طيب أبوك ماكلم عمك إلى الآن ولاتفاهموا بموضوع الطــلاق؟ أقل شي يخلصونهــا من السجن اللي هي فيه ..

صالح: لأ.. للحين و الظاهر أن السالفه مطولــه.. عمي وأبوي أنحرجــوا من بعض لأن وتين ومشعل خذلــوهم وخيبوا أملهــم بجمع شمل العائله (قالها بأستهــزاء) _
بس الله يعوضهــم بسطام واحلام لأن تخطيطاتهم نجحـت بجهه وفشلـت من جهه ثانيه..

ناديا: الله يكون بعـون وتين .. ومشعل هو اللي خســران لأنه بيتعب لين يلقى بنت مثلها..


"رن جوال صالح بنغمة(مليون خاطــر) وعرف مين المتصل لأن النغمه مخصصه لصديقه عمــر.. قام من السرير وأخذ جواله من الطاولــه..
رد بحمــاس": يالله حيه أبو عمـير ..

عمر: الله يحييك .. وينك يارجال أختفيت ونسيت السفر..

صالح: لا يابن الحلال مانسيت بس أخذت لي شـور على السريع وجلست مع أبو النود نسولــف وألحين راح آخذ أغراضـي ونمشي أن شاء الله..

"ضحك عمر بخفه": هههههههه تأخذ شور وأنت رايح لطعــوس وتراب البــر** بس ماعليه النظافه حلوه ..

صالح: تتطنـز أنت ووجهك عاد من زينك ياجنتـل مان شوف عيني راح تسافـر معنا وأنت كاشخ بثوب وشماغ ومتعطــر بعد..

"ضحك عمر بقوه": هههههههه أقول أحمــدوا ربكم لأن عمر شخصيآ راح يسافر معكم .. وإلا تراي أهــون وإنتم الخسرانين!

صالح: أنت أحمد ربك لأنك عاطــل عن العمل وراح نجبر بخاطرك ونونسك بهالسفــره .. و يمكن الأرانب لاشافــوا معنا "صياد مزيـون" تلحقنــا بدل ما أحنا نركض وراها يعني نستفيد من وجـــودك ..

عمر: يييعععع تخيل الأرانب تلحقني ..

صالح: من ألحين تقول يــع؟ أجل لو شفتنــا وإحنا نذبح الأرنب والــدم يصــب من رقبته وش تقول؟

"عمر بأستياء": ياحووول ياخـي خلااااص لاتحوم كبدي ..

صالح: تحوم كبدك بعد؟ لا عز الله لقينا الخيـــر..

"وقفت ناديــا قبال صالح وهي تأشــر له يسكت ومتقرفــه من اللي تسمعـــه"..

صالح: يووووه نسيت أن زوجتي حامـــل وتتأثر بسوالف القنــص..
المهم ربع ساعه وأجيك ولاتنسى خذ معك معقــم وماســك وكل المنظفــات..

عمر: أقلب وجهك زين من ألحين مستلمني تعليقــات ..


"قفــل صالح الجوال وهو يضحك عليــه"..






.¸¸.•°°.¸¸.•°°.¸¸.•°°.¸¸.•°°.¸¸.•°°.¸¸.•°°.¸¸.•°°







© تقهقـري يادمُـوع العيًـن منسحبـه
لاتفضحين الجُروح اللـي ورى بالٌـي

لو كل جـرح ٍ سكٌن في الرُوح اصرّح به
من يضمن اني بصـك ..حلوق عذّالـي؟

مناكب الارض رحًبـه .. والسماء رحًبـه
وانا اعًلـم النَاس عن حالي ..وفي حالي ©



"مسحت الدموع المتحجره بعيونها وأخذت الكحــل وهي ترسم بخـط خفيف على جفونها وتحط ماسكــرا على رموشهــا بشكل كثيـف عشان تخفي آثار الصياح اللي قطع عيونها لأكثر من أسبوعيـــن ..

أكثر من أسبوعيــن وهي ممنوعـه من الخروج لأي سبب كان بأستثنـــاء اليوم اللي صار عندها (هبوط بالضغـــط) وأسعفوهـا للمستشفــى وبعدها لزمت الفــراش للراحــه **
ولا تحرك ســاكن بنظر أبوهــا واللي مازال مُصـر أن يعاقبها بدون ذنب ويحرمها من أبسط الأشيــاء .. ومازال متحامل وشايل بخاطره على اخوه سعد وولده بدون ما يتصل عليهم ويتفاهم معهم بخصوص وتين وترك قمــراء هي اللي توصل بينهم الحكي .. ومازال الكل يحاول معه بأنه يعتقها من العده المفروضه بدون أي شرع وقانون بالعالم كله وكأنه ماقد عرف حرام وحلال بحياته ..

نزلت الماسكارا والكحل واخذت المشط تزين شعرها .. سمعت اصوات عند باب الغرفـه وطنشت وهي تروح للكبت تطلع لنفسها بدله عشان تكشخ فيها وتتأمل أن نفسيتها تتغير مع تغير مظهــرها..

فتح فارس الباب بقووووه بدون مايستأذنها وصرخ بفرحــه وهو شايل بيده كرتون كبير وسعد واقف وراهـ وبيده كرتون صغير"...




فارس: جبنا لك مفاجـــــــــــــــــأأأأأأأأأأأأأأهـ .......!!




"وتين بلا مبالاه وهي واقفه قبال الكبت": نعـــم؟؟

"فارس وهو ينزل الكرتون بالأرض": خالي سطام شرا لك لاب توب ...

سعد: و جاب لك نــت بعـد ..

فارس: من قدك ياوتيييييييين شرا لك أطلق نوعيـه وغاليه حيييييل وتستاهلينهااااا لأن الغالــي يستاهل غالــي ..

"أنصدمــت وتين من مفاجــاة سطام لها وماتوقعت أنه لهالدرجـه مهتم فيها ويبي يسعدها بأي طريقــه .. هو أكّـد لها أن مارح يقصرون عليها بشيء بس الشيء المهم بنظرها قصروا فيه وماتوفر لها"..

سعد: فيه برامج و قوقــل و يوتيــب و تقدرين تحطين أغاني وألعاب وكل شي تبينه تلاقينه ..

"وتين تناظرهم بدون ما ترد .. تكلم فارس بنفس الحماس وهو يقــرب منها": فرجــت ياوتين .. ألحين جابــوا لك لاب توب وبكره أن شاء الله يسمحون لك تطلعين من البيت وتروحين لمطاعم وأسواق وتفلينها ..

"نزلت رأسها وتين وقالت بأستهزاء": أييييييه هيّن .. كويس أني أقدر أطلع من غرفتي وأقابل أحد وماقالوا/ ممنوع ***** مطلقـــه!!!!!

"فارس وهو يطق صدره بفزعــه": أزهليهاااااااااا ولك مني أقنع جدي يسمح لك تطلعين وماني فــارس أذا ماجاتك البشاره اللي تفرحك ..

وتين: الله يجزاك خير .. بس لا تحــاول لأن اللي أكبر منك ماقدروا ..

فارس: طيب طيب .. خليك متشائمه لما أجي وأعلمك باللي سويته عشانك ..

سعد: ترا سطام وأحلام جالسين في الصاله ينتظرونك ..





"طلعت من الغرفـه وهي ماسكه جوالها و ترسل لناديـا مسج تخبرها أن احلام هنا وتطلبها تجي تجلس لأنها ماتحب تكون موجوده لحالها معها ..
دخلت الصاله وسلمت على سطام وأحلام وجلست بهــدوء وتناظر بالأرض تتحاشى نظراتهم"....



سطام: وصلتك الهديـه ياوتين؟

"هزت رأسها بــ نعم بدون ماتتكلم"..

أم سطام: وراك ساكته يابنتي وكأن ماهمتــك .. على الأقل أشكــريه هذا واجب ..

سطام: مافيه داعي يايمــه .. مو بيننا هالسوالف وأهم شي أنها أعجبتها ..

"تكلمت أحلام وعلى وجهها أبتسـامه عريضــــه": شخبــارك ياوتين أن شاء الله تمام ..


"أنتبهت وتين لهدوئها بوجود أحلام وخافت تفهم انها (مهمومــه وحزينـه) من طلاقها ومن عقاب أهلها لها ..
فكــرت تكابــر قدامها عشان ماتتشمت بحالها أو توصل خبر لأهلها أن وتين متأثره باللي صار من مشعــل ..
رفعت رأسها وهي ترسم على شفاهها أبتســامـه حلــوه وترد بنبرة صــوت متفائلــه": أنا الحمدللــه طيبـه ومرتاحــه ومبسوطــه ع الآخــــر ..


"احلام بخاطرها": كل هاللي صار وتقولين مرتاحه؟؟ والدليل أن هذي أول مره أشوفك فيها من تطلقتي يعني تتهـرّبين من شوفتي عشان ما تنقهرين من وضعــي اللي أحسن من وضعك بـ ميَـة مـره ..


"دخلت ناديا الصاله وهي مغطيه وجهها بالطرحــه وتسلم على سطام من بعيد ... وقـف سطام وهو يعّــدل شماغه ويهلــي ويرحب فيها وبعدها أستأذنهم عشان يطلع"..

أم سطام: أجلس ياولدي كمل قهوتك وراك مستعجل ؟

سطام: ماعليه يالغاليــه بس أبي أروح عند جيرانــا أسلم على عبدالعزيـز اليوم وصل من سكاكــا .. عن أذنكــم .....

أم سطام: الله يحفظك ويخليك ..




"رمت ناديا الغطاء وجلست جنب وتين وهي تقول لأحلام": مبروك الصبغه والقصه الجديــده .. حركااااات والله متغير شكلك 180 درجـه ..

"أحلام وهي تلعب بخصلات شعرها": الله يبارك فيك .. بصراحــه من زمان ودي أصبغ شعري وأقصه بس ماحصلت فرصـه ألا أمس ..

ناديا: ليه وش عندك أشغال يعني؟؟

"أحلام بــ خبــث": الجامعــه ومشاغلها .. خبرك عاد محاضرات وبحوث وكتب وملازم .. عـاد أنتي مـا جرَبتي الدراسه الجامعيه عشان تشوفين الكرف والتعب اللي نعاني منه أحنا يالطالبات الجامعيات ..

"عضّـت ناديا على شفايفهـا و تمتمت بصـوت واطــي مايسمعـه ألا وتين": بديـنا بالمعايــر!! يا صبــر الأرض عليها ..

"وتين بهمس": لا تسكتين عنها .. وردي لها بكل كلمـه عشان خاطر صويلح تكفيييييين ..

"ناديا بحــزن": ياحياتي صلوحــي ســافر اليوم العصــر ..

"تكلمت وتين بصوت مسموع": اهم شيء لاتنسيــن وعدك لي أن أذا سافــر صالح تستقرين عندي بغرفتي ..

ناديا: مانسيت وهذاني جهزت أغراضــي بس أنتظري لين الليل عشان أخلي فارس ينزلهم لغرفتك ..

أم سطام: شقتك فوق و مو بعيده المسافه عشان تجيبين كل أغراضــك تحت ..

"ناديا وهي تحط أيدها وراء ظهرها وتتكلم بنعومـه": وش أسوي ياخاله تعرفين أني حااااامـــل وصعبه علي أصعد وأنزل على الدرج أخــاف يضر بــ صحتي ..


"ناظرتها أحلام بحقد وصارت تهز رجولها بتوتــر و تصد عنها" ..


أم سطام: صــادقه يابنتي ... والله أن الدرج يأذي الحامل ..

وتين: متى تمــر الــ 7 شهــور ويجي (عمـر) على الدنيــــا ..

"أحلام حست بالغيره وبســرعه غيرت الموضوع": ألا صالــح وين مســافر؟؟

أم سطام: لــ عرعر رايح عشان يقنص مع اصدقــاءه ..

"أحلام وهي تمثل الأستيــاء": وش القنــص؟



"ناظروا ببعض وتين وناديــا وأنفجــروا بالضحك لا شعــوريآ"..

"ناديا بهمس": مايمدينا يالحضرية .. حسيتها جايه من العليا لين منفوحة بيتنا هههههههههههههههههه ..

"وتين وهي تسبل بعيونها بأستهبال": أووومااااي قاااااااد أووومااااي قاااااااد ماتعرف القنص هههههههههههه ..


"ام سطام وهي تشرح لها": القنص هو الصيـــد يعني يصيد حيوانات ..

"ما اهتمت أحلام لضحكهم": حاجه غريبــه والله .. طيب وش يستفيد من هالحيوانــات؟

أم سطام: والله ما ادري عنه هو يحـــب هالشغلـه من يومـه ومستحيل يتركها ..

"أحلام بكبريــاء": سبحاااان الله صالح عكس سطام بالضبـــط !! سطام يتقرف من الشغلات ذي وماتعجبه أبدآ 
"تمتمت ناديا وهي تخزها": مو كأنها تتريــق على زوجــي؟؟

وتين: طبعآ يا حبيبتي زوجها رآآآقي و زوجك طعـس أكيد تقارن بينهم وتشوف نفسها بـ سطام..
"ناديا وهي تهدد بقهر": أن زودتها حبـه وحـده والله أجيب عجـرة زوجـي وأفقع رأسها فيها ..

"ضحكت وتين": ههههههههههههههه تعوذي من الشيطــان لا تتوحمين على المضاربات والهوشــات والا ترا بيجي ولدك عصبي وراعي مشاكــل ..

ناديا: أحس مستقويــه بزوجها ذي الوعـَه لكن هيّـن أشوف فيها يـوم ..

"قطعت همسهم أحلام": نسيت أبــارك لك يا وتين على اللاب توب .. حلو أنك طلبتــي سطام عشان تتسلين بوقت الفــراغ وهو والله كريم وما يقصر مع أحد ..

"طيرت عيونها وتين": ما طلبتــه هو جابه لي هدية من عنده ..

أحلام: أممم مثلي أنا وربي ما طلبته.. أصلآ ما حسيت فيه إلا وهو جايبه لي ومغلف الكرتون بتغليف فخم ..

"ناديا تسأل وتين بأستهبــال": اللاب توب حقك كرتونـه مغلــف؟

"وتين وهي تقاوم الضحكه": لأ...

ناديا: معناته مو أصلـــــــي..

"أنفجرت وتين بالضحك وهي تطيح على ناديا ": هههههههههههههههههههههههههه..


"عصبت أحلام لأنهم يتهامسون ويضحكون بدون سبــب.. أخذت جوالهـا وأرسلت لسطــام مســج": تعال خذني بســـــررررعه..




ـــــــــــــــــــــــــــــــــــ





وفي السيــــــاره...



سطام: بذمتك هذا سبب تزعلين منــه؟ وش فيها لو ضحكــوا عــادي.. يمكن فيه بينهم سوالف خاصه إنتي مالك علاقه فيها ..

"أحلام بصوت مخنوق فيه الصيحه": لأ هـُم يضحكون علي..

سطام: خلي ثقتك بنفسك قويــة ولا تهزك مثل هالتصرفــات.. مو كل من همس للثاني معناها يقصدك ولا كل من ضحـك معناها يضحك عليك..

أحلام: ناديا من جلســت وهي تناظرني وتكرركرر الظاهر وجهي فيه شي غلط وأنا مدري؟ أوفففف مـا أطيقهــا و دمَهــا ثقيل وشايفه نفسهــا علي ..

سطام: بالعكس والله ناديـا أنسانه محترمه وعاقله .. أنتي فارضه أحترامك عليها وما أظن أنها تضايقك بــ .........

"قاطعته أحلام بأنفعال": لااااا تدافع عنها .. لأنك مخدوع بظاهرهــا بس الخافي أعظـم ..

"ناظرها سطام ببــرود وهو مستغرب من أنفعالهــا .. رد وهو يسايرهــا": حاضــر .. أنا ما أعرف شيء أنتي أدرى مني بأخلاق الحريم ..

أحلام: و وتيــن بعد ما قصرت فيني ..

"سطام بمـلل": وش سوتـلك وتين بعد؟؟

احلام: احس وتين ما تحبنــي .. لما أزور أهلك ما تجلس معاي نهائيآ وأن جلست تتعمـَد تستهزأ فيني ..

سطام: لا عاد مو لهالدرجـه وتين مستحيل تتصرف بهالطريقه لأن عقلها أكبر من أنها تسوي هالحركات ..

أحلام: وتين بعد الطــلاق أنهبلت وما بقى فيها عقل.. ماعاد تفرق بين الضحـك والصيـاح!! وألا مقابلتني وتضحــك على قلة سنع ..


"أنصــدم سطام وألتفت عليها وعطاها نظره قوية أحرقتهــا .. أنتبهت له احلام وحست أن ودها تختفــي لأن زل لسانها بكلمه ما كانت تقصدهــا "...


"سألها سطام بعصبيه": وتين بعد أيييييييييييش؟؟؟؟؟؟

"بلعت ريقها أحلام من الخوف وصارت ترجــف بشكل مو طبيعي": ...........

"صــرخ سطام وهو يهدي سرعـة السيــاره": وتين بعد أييييييييش؟؟؟ بعد الطلاااااااق ؟؟؟؟
تعايريــن أختي بطلاقها يا أحــلااااااااااااااام؟؟ هذي آخرتهــا معاك ..

"أنفجرت بالصياح احلام وهو تعتذر بصــوت مو واضح": آآ.. آســفــ.....ـــه آآآ........

سطام: ألزمــي حدودك ولا تغلطيـن على أختــي ولا تجيبين طاريها بســوء ولو تكون (أرملــه .. عانــس .. يهوديــه .. كافــره.....) مالك دخل فيهـا فااااااهمــــه..!!!
و لو يحترقون العالم حولك وتنعدم أخلاقهــم ونفسياتهــم مااااااااالك دخل فيهم ولا لك صلاحيـه تعدليـن عليهم وتصححيـن أخطائهــم لصالحك أنتي وبس ..
أفهمـــي .. أستوعبـــي .. تعلمـــي .. لا يروح كلامــي معاك هباءآ منثورآ ..

"تعلى صوت صياحها لدرجه أن سطام سكت وهو يصد لجهة الشباك ويستغفــر الله": أستغفر الله وأتوب أليـه .. أستغفر الله وأتوب أليـه .. أستغفر الله وأتوب أليـه .................




"مرت لحظات صمـــت وهي مازالت تصيح عجزت تسكــت ..

ما قدر سطام يعدي هالموقف بدون ما ينصحها ويوعيها لأنه عارف قلـة خبرتها بأبسـط أساليب التعامــل مع الغيــر بحكم الأنطوائيــه والمحدوديــه اللي كانت عايشتها من قبل ..
أنتظرها لين تهدى شوي وحاول يهدي من نبرة الغضــب بصوته ويوجه مســار السياره لــ طريق مجهــول لما ينتهي من التفاهم معها"..



سطام: أحلام .. كم مره أنصحك وأقولك خليك بنفســك وأهتمـي في بيتـك ودراستـك وأهدافـك ومستقبـلك وأتركي الخلق للخالــق ..
أتركي الأفكــار الســوداء والمشاعــر السلبيه اللي بداخــلك وعيشي حيـــآآه نظيفه وصافيـه بدون حـقـد وكــره لأي شخص كان ..
تســـــامحي مع نفسك ومع غيرك وخليك واقعيه شوي بلا حساسيــه زايده لأنك كبيـره!! مو بــزر عشان تحتجيـن على تصرفاتهم معاك وتستهزأين فيهم عشان تتقــوى مكانتــك ..
خليك واثقــه من نفسك ** والثقـه مو معناتها أنك دايم على حــق .. و مو معناها أنك مثاليـــه وانسانه كاملـه .. لأ .... الثقـه أنك تتغلبيـن على أخطائـك وتصححينها وتنسين الماضــي وتعيشين الحاضـر ولا تهتمين للمستقبــل .. الثقـه أنك تكونين مستقله بذاتـك وبشخصيتـك ومختلفــه عن غيرك تمامـــآ وبنفس الوقت متميــزه عنهم بأشياء كثيره ..


" تــّم سطام يتكلم وهو يتجـه بسيارته لين المطعــم اللي أحلام تحـب تتعشى فيه..

قابــل أسائتها لأخته بإحســـان وطيب خاطر لأنها ما راح تستوعب كلامـه إلا بعد ما يلحقه بتصرف يفاجأهــا ويخليهـا تتوب تغلــط على أحد من أهله أو غيرهم وتآخذه درس بحياتها ولا تنســــاه"..

دخل الدوانيــه وجلس قبال جّــده وهو متردد وخايـف من ردة فعلــه لما يسمع اللـي راح يقولــه...


أبو سطام: وش عندك يا ولدي مانمت للحين ..؟ الساعه صارت 12 ونص..

فارس: بصــراحه .. عندي طلب صغير وياريت تقول تّــم بدون أي أعتراض أو نقـاش..

"عقد حواجبه أبو سطام": خير وش هالطلـب..

فارس: بالأول أوعدني عشان آخذ راحتي بالحكي ..
أنت أبوي ومن حقي أجلس معاك وأفضفض لك باللي يضايقني ..

أبو سطام: عسى ماشــر وش اللي مكدر خاطرك وعلمني والله لا أقلب هالبيت كله عشان أرضيك ..

فارس: ضيقتــي منك_ ورضـاي بيــدك ..

"تفاجأ أبو سطام وهو يأشــر على نفسه": أنــا؟ ليــه؟

"نزل رأسه فارس وتكلم بتأثــر": أنت تعرف أن من طلعت على هالدنيـا ما عشت مع أمي وأبوي ولا أتذكــر ملامحهم الا من وصفكم .. ولا أعرف عنهم شيء ألا من كلامكم ..
انحرمت حنانهم وعطفهم وأنت وجدتي عوضتوني عن وجودهــم .. وأنحرمت من الأخــوه و خوالــي (سطام وصالح وسعد و وتين) أغنوني وخلوني أعيش هالشعور معهم .. صح أني أسميهم (خوال) بس من داخلي أحسهم أخوان ومهمــا كان فرق العمــر اللي بيننا هالشيء ما منعني أن أعاملهم بميانه وأني أحبهم وأغليهم وأزعل عليهم وأتهاوش معهم وأرجع أراضيهم وأعتذر منهم .. لأن الأشيــاء طبيعيه بين الأخوان ولا تقلل من أحترامنا لمكانة بعض بداخلنـــا ..


"سكت ثواني وكمل حكــي وهو يناظر بأبو سطام" : يا جدي أنت جربت وش قســاوة شعــور الفراق بالمــوت وشفت وش كثر صدمــه لك لما تغيب عن الدنيــا وحده من بناتك وما يبقــى ألا وحده تعوضك وجودهــا .. وهالبنت هذي من يومها مدللــه ومعـززه و مكرمــه بعزك ولا ذاقت الحرمان ولا شافت منك ألا كل شيء حلــو ومتمسكــه بكل قيم ومبادئ أكتسبتها من البيت.. ولا ضرت سمعتها ولا خالفت أوامركم وحاطتكم بين عيونها بكل خطوه تخطيها ..
الحيــن وبعد كل هالدلال تقوم تعاقبها بسبب هي مالها ذنـــب فيه؟؟


"تغيرت ملامح أبو سطام للحــزن .. وتم ساكت يسمع لــ فــارس " ..

فارس: خلنا ننســى كل شي صار لها من البدايــه لين النهايــه وما نبي نرجع نتكلم ونتناقش فيـه لأن اللي راح راح .. بس المهم ألحيــن (بعد الطــــلاق)...!! بعد السجـن اللي حاطها فيـه وكأن أنفصالها عن مشعل عار وفضيحــه ..
مهما كان المفروض توقف بصف وتيــن ضد مشعل وغيره !! بنتك هي أهم من أي شيء يا جــدي وأذا كنت مو حاس بقيمة وجودهــا ومو مهتم لراحتها وسعادتها كثر أهتمامك بمصلحة العائلـه كلها .. تخيـــل أنها فارقــت الدنيـــا ولحقت بأمــي الله يرحمها وش موقفــك؟؟؟؟ وش يسوى طلاقها عند طاري المــــوت!! وش يسوى طلاقها عند الصحــه والعافيــه؟؟؟؟
ترا ما يحس بقيمـة الشيء ألا اللي فقده وأنا فقدت أمـــي وأبــوي و ربي أبتلانــي بأعاقــه سمعيــه وأصدقائي ينعدون على الأصابــع ولا أختلط بالجماعه والقرايب .. وكل هذا وأقــول الحمدللــه الحمدللــه الحمدللـــه باقي فيه أشياء حلــوه تعوضني عن اللي فقدتــه .. باقي عندي أهــل وباقي حواســي سليمـه وعندي أصدقاء من داخل هالبيت ..
و وتيــن هي أعز وأغلى أصدقـــائي وأذا لي خاطــر عندك سامحهــا على غلطتهـــا وأرجع دللها مثل أول وعوضها عن الأيام اللي راحت ..
طلبتك ياجــدي تكفـــــى قول لي / تـــم .. ولا تكسر بخاطري الله يطول بعمــرك ......


"خنقتــه العبـــره أبو سطام ونزل رأســه وهو يمسك طرف شماغه ويمسح الدموع اللي تحجرت بعيونه ..
هو أكثر شخص يتألم لحال فارس و يتعاطف معاه و يتمنــى يعوضه الحرمــان وينسيــه انه يتيــم ومريــض ويحاول يسعده ويريحه ويلبي كل طلباته .. وبهالأسلوب هذا قدر يجعل من فارس شخصية متفائــله وقــويه ولا تنكســـر أو تضعف قدام أحد .. بس لما يتذكر حالة الحزن والحيره اللي تصيبه وقت تواجده في أي موعد بالمستشفــى!! يتضايق و يشيل همـه ويظل يفكــر بالأيام كيف يقدر يلاقي حــل نهائي لمشكلة الضعف اللي عنده ..
و بنفس الحيره والحزن صار يتألم لحال وتين ويتضايق عشانها ضعيفه ولانت بعد الطلاق ..!!!

بالرغم من أن سطام وصالح حاولوا يحلون موضوعها بكل الطرق لكــن عجزوا واستسلمــوا لعناده .. وكان فارس ذكــي ولماح وعنده قدره بالحوار مع جده بالذات .. لأن أغلب وقته وسوالفه معاه بحكم أنه بيتوتــي وقليل مايطلع برا البيت ...


أبو سطام وبعد سكوته وتفكيره بالكلام اللي سمعه رد بصوت مبحوح": تـــم .. لك ما بغيــت يا ولدي ..

"فّـز فارس من مكانــه وباس رأس جده وهو مبسوط": الله يطول بعمرك ويعافيك ولا يحرمنا من طيبة قلبك ...

{ مســـافــات شاسعه تفصل ما بين البدايـه والنهايـــه ..

ثمة أحـلام واقعه بينها في ترس الزمــن ساعدت على نسيآن الماضــي والسيــر خلف المستقبــل بـ روح تملأهــا الحـب والتفـاؤل بالرغــم من (الكسـور النفسيـه والندبـات في الأجســاد) التي تحملنـاهـا في سبيل الوصول الى تحقيق الأحــلام **

الحيــاة / تحتاج منا أن نحلـم لأن ما نتوقعـه هو ما نحصل عليـه و(التوقـع والأحـلام) جزء من حياتنـا ..

بعضها يستعصـي علينـا وندفع الثمـن غاليآ لــ نحققــه .*.
وبعضها يبدو في متناول اليـد ثم نضيعه بإستعجالنــا .*.
وبعضها يتحقـق!! ومن كثرة جهدنــا لـ تحقيقه نفقـد لـذة الإستمتـاع بـه كــ واقــع .*.

أصعب الأحلام هي/ التي تكون مرتبطه بالآخرين ولن نستطيع تحقيقها بمفردنـا .*.

و أجملها هي/ التي تمتد بأمتـداد العمـر لأننا على يقين بأستحقاق النعم من الله .. وكما يقول الحديث القدســي:[ أنا عند ظـن عبدي بي فليظـن بي ما شــاء]


لم نشعـر باليــأس ونحن نتقدم خطــوات نحو الأفضـل حاملين بين أيدينـا أمنيـات نقيـه وبسيطـه جدآ .*. وتمنينا أن لا تأخذنــا العـثـــرات لـ الــوراء ..

ولم نشعر بالضجـر من تلك الأقنعـه التي نقابلها ونمارس هوايـة الإختبــاء بـ أحاسيسنا ومشاعرنا *.* وتمنينا أن نكون أكثــر جــرأه وأن يكونوا أكثــر فهـم وتقديــر ..

ولم نشعـر بالحــزن أثنـاء الضغط على قلوبنا ومنعها من البكــاء والشكوى من أجلهم ومن أجل مشاعرهم .*. وتمنينا أن لا يلحق هذا الكبــت أنفجــار يؤلمنـا ولا نجد حولنا سوا أنفسنــا ..

ولم نشعـر بالمـلل من تمثيل الفــرح أمام الناس .*. وتمنينا أن يكــون الكــذب جزء من الحقيقــه وأن ينجينــا من لدغ عقـارب الوقـت و وهــم الأيـام ..


الآن ......

يحق لنا أن نعيش ونطمح للأفضل و نستحق الأجمل ولن نعجز عن الأستمتاع بالحيــاة وعن الحلم للـغد وعن أستخدام الخيال لصناعــة النجــاح

لأن (الاماني والصور التي يتخيلها الأنسان لحياته بشكل عام) هي أحلامــه لــــ غــده .....


اليـــوم هو موعد تحقق أحلام الغــــد...

مع بدايـه جديــــده .. و سنــه جديــده } ...





* * محبتكــــم / وتيــــن * *

يــوم السبــت

1 / 1 / .....14هــ




الســـــاعه 6 ونص صبـــاحـــــآ...



رن المنبه اللي على الطاوله ومد صالح يده بكسل وهو يطفيه ويرجع ينام بدون ما يفتح عيونه ..

خمس دقايق ورجع رن المنبه .. سحب الساعه وحطها بحضنه ويحاول يفتح عيونه عشان يشوف الوقت..
بهاللحظــه تذكر موعد مهم ويعني لـه الشي الكثير وعشانه ناوي يصحى بدري وإلا هو دوامه الساعه 9 ..
فـز من فراشه بسرعه وهو يرمي الساعه بالأرض بإهمال ويركض لدورة المياه..

صحت ناديا على صوت ضربة الساعه بالرخـام وبعدها تسـكيرة باب الحمام واللي كانت قويه أزعجتها وهي نايمه ..


"تمتمت ناديا بـتذمر": الله يهديك يا صالح كل هالفوضى عشان عمــر ..؟


دقايق و رجع دخل الغرفه وهو يرمي المنشفه بإستعجال و يكلمها بصوت عالي: نـادياااااااااا قومي بسرعه جهـزي لي ثوب وشماغ وجزمه وعطر بسرررررعه تأخر الوقت وأنا ما بعد طلعت للشباب ..

"أعتدلت ناديا وهي تـأشـر له": أغراضك كلها جاهزه من أمس والعطر قدامك على التسريحه..

"أخذ صالح الثوب": طيب قومي جيبي بخــــــور..

ناديا: بخور على هالصبح .. الله يخليك صلوحي أبغى أنام لا تتعبني..

"وقف قبال المراية وهو يسكر ازارير الثوب": يـا حبيبتي أنتي تعرفين أن اليوم عندي أحلى مناسبه ،، لا تخربين فرحتي لأنك لاحقه على النوم ..

ناديا: أبي أفهم أنت راح تداوم معاه وإلا بـس تبـارك له و ترجع؟ ما أدري وش لزوم كشختك ألحين..؟

صالح: لازم أكون كاشخ لأني راح آخذه بنفسي لــ دوامــه الجديـد و أسوي له زفـه ما صارت بالسعوديه كلها وكأنه يـوم زواجــه..!!

ناديا: زفـه عشان وظيفه؟ صـدق ما صارت بالسعوديه كلها ..

صالح: أقول بـس حطي راسك على المخده وقابليني أذا نمتي لأني راح أزعجك بـ هرن السياره ..

"ناديا بإحبـاط": آآآخخخ منك يا صالح ..




"لبس جزمته وتعطــر وطلع من الشقــه وهو يلبس شماغه على استعجال "..






ــــــــــــــــــــــــــــــــــــــــــــــــ






"رن جوالـه و رد وهو يفتح باب الشــارع"

: هلا رمــــــزي ..

د/ رمزي: صباح الخير ..

عمر: صباح الورد والراحه والسعاده كلها بـفضل الله ثم بفضلك ..

د/رمزي: ولو يـا عمر أنا ما سويت حاجه هادي الوظيفه مكتوبه لك من رب العالمين وبأفضل مستشفيات الرياض..

عمر: مـا أنسى معروفك طول العمــر.. الله حطـك بطريقي عشان يكون لك الخير في التأخير اللي حصل ..
خمس شهور وأنا أنتظـرها ولا جت إلا بـ بداية السنه الجديده .. الله يجعل هالسنــه خير على الجميع ...

د/ رمزي: آميــــن يـا رب .. يالله أنا أستأذنك دحين أبغى أخرج للشغل ..

عمر: والله يحز بخـاطري لأني مو معك بنفس المستشفى.. راح أفقدك من جد يـا رمــزي ..

د/رمزي: ما تفقـد غالــي .. بس ع الأقل دحين أنا معاك في الرياض لكن بعد سـنـه راح أسيبها و أرجع لـــ جده طول العمر..
أنتبه لنفسـك ..


"قفل عمر وهو ينـاظر بـ صالح اللي متجه لـه بإبتسامــــــه ..
أبتسم عمر و نـزل من الدرج وهو يهلي فيه"..

عمر: يا هـلا يا هـلا والله بـ صديقي الصـدوق ..

صالح: هلا فيـك .. ألف مبـرووك منك المال ومنها العيال .. أأأ أقصد منك الكرررف والمكّــده ومنهم الفلوس ..

عمر: هههههههههههههههههههههههه..

صالح: شف تراني تضبطت وتكشخت عشان أوصلك بنفسي لـدوامك الجديـد..

عمر: مـا تقصـّر بس خبري فيك مـا تدل شي داخل الرياض ..

"صالح حـك رأسه بإحراج": عادي نسأل اللي بالشوارع عن مكانه ..

عمر: باللـّه!! ههههههههههههههههههههههه..



" قطـع ضحكته صوت هـرن ليموزين أبو عطـا ومعه شابـوره اللي مطلع راسه من الشباك و يزغــرد و يصفـق ..

و وراه يمشي أبو طلق وهو رافع صوت مسجل السياره ع الأخــر بأغنيــة (القوس قوســك)** و يضرب هـرن و يلوح بيده الثانيـه بفرح ..

نزل أبو عطا وهو يرقـص بحمــاس و نزل معه شابـوره وهو يقلـد رقـص البنات بثوبـه .. تلثــم صـالح و صار يتمايـل بجسمـه قدامهم وعمــر يصفـق لهم و ميت من الضحك ..



- طااااااااااااااااااااااااااااااااااااااااااااااااا اااااااااااااااط ..



" طلع أبو محمـد من بيته وهو يـدور على مصدر الصـوت

لقى أبو عطـا وشابـور وصالح يرقصـون قبال عمــر .. و أبو طلق متلثـّم ويتلفت يراقب ردة فعل الجيـــران"..



"أبو محمد بصوت عالــي": يا هنــوووووه يا عيااااااااااال وش بـلاكم أزعجتونــا لعن أبو أبليسكم أحد يرقص الصبــح؟

"ألتفت عليه أبو طلق وهو يحّــرك حواجبه": صبحـك الله بالخير يـا عـم ..

"أبو محمد بتذمر": الله لا يصبح هالوجــه .. خّـذ سيارتك أنت و أخوياك و أطلع من الحاره.. أزعجتــوا خلق الله..

أبو طلق: دوامات ومدارس محد نـايم هالوقت ..

"أبو محمد وهو يسد أذانه": يا المــروح .. أقصـر المسجل أدوخت راسي الله يدوخــك ..

"ضـحـك أبو طلق وهو يخفض الصوت شـوي": ههههههههههههههه كذا زين؟؟

"أبو محمد وهو يـأشر لـ عمــر": يا عميييييير وراك ساكت عن هالحركات القشـرا ذي..

عمر: السموحه يا عمي بس والله هـُم فرحانين عشان وظيفتي..

أبو محمد: عـز الله راحت عليك هالوظيفـه ..


"دخل وسكر باب بيته بعصبيــه .. ألتفت أبو عطــا وقال بتهديـد": يفاول بالشـر ذا الشايب !! يـا زين اللي يدخّل السياره بحوش بيته و يبـْثـره بالهـرررن ..


"طلعوا عبدالمحسن وعبدالإله وهم متفـاجأين من الزحمه اللي صايره بالشارع و بنفس اللحظــه طلعوا فـارس وسعد و راحوا للشبـاب و هـم يضحكون على رقصهم "..

"فارس وهو يقرب لـعمـر ويسلم عليه": مبروووك يا عريس هههههههههههههههههه ..

عمر: الله يبـارك فيك فويرس ..

"أبو عطـا وهو يمسك يّـد سعد ويرقصـه غصب": عااااش أبو فهد يالله تنّكس معانا ..

"سعد وهو يقـاوم الإبتسامه بمشاعـر خوف واضحه على وجهه": وناااااسـه بـس أحمـدوا ربكم أن سطام مـو بالحاره والا كان صـارت علوم ..

"نفض يـده أبو عطا و دفعه بخفـّه": كلـّن على همـّه سرى .. أقووول بـس أنقلع يـا خواف الظاهر أنك دايم توسوس بـ سطـام ..

فارس: هههههههههههههههههههه لا تلومه يا محمد هذا تتشـنج أخلاقه يوم يجيبون سيرة سطام أجل كيف لـو يشوفه قدامه ..

"أبو عطا وهو يمسك أذن سعــد": زكــرت و رّوق يا ولــد ... ترانا قبلـك تفلعنــا و تشوهنــا و تشرشحنــا وأنغسلنــا غســل لييين عضـّينا الأرض وهذانا عايشين بخيـر ونعمه ونزقـح بعد ..

"وقف عبدالمحسـن بجنبهم": مخربينهاااااا يـا شباب والله أبوي يسمع الأصوات ويحسبها بالحاره اللي ورانــا ما يدري أنها منكم ..

صالح: ترقبوا الـردود التسفيله من أبوي و باقي الجيران بعد شوي ههههههههههههههههههههه ..

"أبو طلق وهو مـا زال جالس بسيارته": يالله يا عمــر خلنا نوصلك عشان ما تتأخـر ومن ثم يفصلونك ..

أبو عطا: لا تفاول بالشــر ما خلصنا من الشايب جيت أنت؟؟ وبعدين يا حبيبي أنا اللي راح أوصل عمـر بنفسي و ببلاااش مـا راح اخذ منه ريال واحد ..

صالح: أقوووول بس لا يكثـر عمر ما يروح ألا معاي أنا ..وش تبيهم يقولون عنه لا شافوه راكب ليموزينك؟.؟

"أبو عطا وهو يشد صالح من ثوبه": احترررم نفسك ولا تغلط على سيارتي ..

"صالح بلا مبالاه": فك فك ** والله لـو ما يداوم اليوم أبد ولا أنهم يقولون عنه فقران و طفران ..

أبو عطا: أسكت ولا تخنبـق ** وإلا ترى أفرشك هنـا وأأأأأأ .........

"قـاطعهم عمــر وهو يبعدهم عن بعض ويقـاوم الضحكه": بس أنت ويـااااااه .. راح أداوم بسيارتي لا معك ولا معه ..

"رفع أبو طلق المسجل ع الأخــر بأغنيـة (عمار يا دارنــا) ويقول بصوت عالي": هذي الوداعيــــه .. شعللللللوهاااااااااااااااااااا ..







* * * * * * * * * * * * * * * * * * * *





© { الله } يسـع ـد [ صبآح الضحكَـه الأعـذَب]
ويسعد صبـآآح العيُـون اللِي على بَآلِــي
اشتَقت اشُوفـك .. و عمـْـر القَلـب "مَـا يكذب"
مع كل نبضَـه يقـُول: اشتَقت للـ غـآآلِــي © ...



"جلست وتين على الكرسي في كافتريــا المعهد وهي تتنهـد بفرح وتلعب بخصلات شعــرها بدون ما تتكلـم مع صفـاء وهديل اللي جالسين قبالها ومستغربين من حالها"......


هديل: ترانا مسلمين والسلام واجب عليك ..

"أرتخت وتين بجلستها وسرحت تناظر السقف بنفـس الأبتســامه"......

"صفاء وهي تأشـر لها بيدها": يا بنت .. وين وصلتــي؟

"تنهــدت وتين تنهيده حـــآآآره وهي تقول بهمس": فرحـته هي فرحــتي والله .. سمعتها قبل شوي وتمنيت أشوفها بعيونــي!! أدعـوا أن الله يحقق لـه أول و آخر امانيـه ويجمع بيننا النصيـب .. وقولــوا يآ رب مـا يكون نسانــي !! يــا رب يــا رب يــا رب ..........


"نـاظـروا ببعض هديل وصفاء و سألوها بتعجب وبصوت واحد": وش فيـــك؟؟؟؟؟؟

"ضحكـت وتين وهي تفتح شنطتها و تطلع شباصـه تربط شعرها فيها وكانت مرتبـكـه بكلامها عن اللي صــار في الشـارع الصبح ..
مبسوطه من اصوات السوالف والضحك والأغاني لأنها واقفـه بالحوش تنتظــر الباص .. و حبت روح الحب والتفاؤول بين الشباب وفزعتهم لـ أعــز أصدقائهم اللي حولوا منـاسبة وظيفتـه لمناسبه غير عاديـه فـرّحت قلب عمــر وعـوّضته كل أيام الحــزن والكــدر"..


"بعد مـا انتهـت وتين من الحكـي.. تكلمت هديل بحســد": يـا بخته .. هذا بوظيفته سووا كذا أجل بزواجــه وش يسوون؟؟

"غمـزت صفاء لـ وتين": أنا أشووووف البنت تدعـي أنه ما نساها وتبي النصيب يجمهم من جديد .. الظاهر أشتهـت العررررس هههههههههههههههههههه ..

"هديل بحســره": أنا أشتهيت أصير رجـّـال عشان أتنكس معهم يااااااا بختهم مـا فيه شي يمنعهم وكل شي ماشي بهواهم مو أحنـا يالبنات أنوااااع الحكــره ..

وتين: أنتي راح تسافرين لأستــراليـا وتمشين على هواك .. أقـل شي تشوفين الشوارع مو هنـا جالسين بين أربع جدران!!

"هديل وهي تنفض شعرها وتمثل الغرور": أحم أحم .. ذابت صواميـع عاطفتي عند مدحـك بـس أنتبهـي لا تحسديني ..

"صفاء بملل": أحس طفشت من الدراسه بالمعهد .. والله أني أعرف كل شي بالكمبيوتر بـس مشكله هالشهاده اللي ما نحصلها ألا بـ شـقّ الأنفس .. "دوام يومي وأمتحانـات" و عسانا نلاقي وظايف بعد التخــرج ..
وتين: مـا أمداك تطفشين لأن ما صار لنا ألا أسبوعين فيه .. بعدين أحسبي حساب أنك تآخذين دوره أنجليزي بعد الكمبيوتر وهذا أتفاقنا من البدايـه أن نآخذ شهادات تفيدنا مع شهادة الكليــه ..

هديل: لو سمحتوا عن التقليـــد!! دورة الأنجلش لـي أنا لأن وراي سفـر لأستراليــا أما أنتم كمبيوتر و يخب عليكم ..

"صفاء بقهـر وهي تنـاظر هديل": قولي آآآميــن !

هديل: مـا نيب قايله لأني عارفه أنـك راح تدعين علي ..

صفاء: والله ان جبتي طاري السفــر أدعي من قلب أنك ترسبين بالـدوره وتخرب سفرتك بعد و تستقرين بالريااااااااض طول العمــر..

"حطت أيدها هديل على فمها وهي كاتمه الضحكه و تـأشر بيدها": خـــلاص ..

وتين: ألا أبسألك يـا صفاء ما شريتي فستـان لـ زواج هنــاء؟؟

"صفاء بلآ مبالاه": لأ ... أحس بـدري !!

وتين: ولا جهزتي شي؟؟ اللي أعرفه ان الزواج الشهــر الجـاي و أنتي أخت العروس الوحيـده و أكيد العيون راح تكون عليك لازم تهتمين شوي ومن ألحيــن ..

صفاء: تكفييييين اللي يسمعـك يقول أن الخواطيب يتطـاققون عند باب بيتنا عشـاني .. أنا من بعد الدكـتور اللي رفضته والعيون مغمضـه عني لأن مجتمعنا فيه تخلـف وهمجيه .. بس عآآآآدي مـا همني لأن كل شي مكتوب عند رب العـالمين و إذا لـي نصيب راح أخـذه أن شاء الله عاجلآ أو آجلآ .. وحاليــآ أنا مـو مستعجله على الزواج لأني راح أهتـم بدراستي في المعهد ثم أتوظف و استقر .. بعدهااااااا أجلس أنتظر ولـد الحلال يشررررف ويخطبني ..

"صفقـت هديـل بحمـاس": أيواااااااااااااااااااااااااااااه عـاشت القويه صف صف عااااااااااشت ههههههههههههههههههههههه ..

وتين: حلو .. ألحين أنتـي تجازوتي الخطوه الأولــى بنجاح و محيتي حـُبـّه من قلبك .. وهذي الخطـوه الثانيـه ونجحت بعد بـ أنك تقوين ثقتك بنفسك قـدام الناس و............

"قـاطعتها هديل": والقـادم مذهـل أكثر هههههههههههههههههه ..

صفاء: هههههههههههههههههههههههههههههههههههههههه..

© لـي عـام و الحزن يقتلني و يسعفني
لي عام .. مـا لامس النسيان وجدانـي!

يا محجر الدمـع .. كيف الدمع يذرفنــي
كيف اجمع أوراقـي اللي | منك | وألقاني [!]

شفني على كثـر ما أرجي جيّتـك .. شفنـي
أحيان أحسّ الزمـن | مــلّ | و تعداني [!]

يؤسفني إنّك تجـاهلنـي .. و يؤسفنــي
إني إلى الآن | أحبــّك | رغم ما جـاني [!] ©

[ ألـف مبروك الوظيفه الجديـده .. الله يبارك لك فيهـا ويعطيك كـل خير منهـا ويكفيك شرهـا.. ]



" تنهـد عمــر بـضيق وهو يقفل جوالــه و يرميه على السرير بإهمــال .. أنسدح وهو يفكــر كيف يبعـد (الحبيبـه المجهولــه) عن طريقــه؟؟ هي معروفـه بالنسبه لـه بس مجهولــه عند نفسها .. صـار لها شهــور مـا أرسلت لـه من المـره الأخيــره اللي هزأها فيها بـس بعد هالمسج تبين أنها مستحيل تنســـاه ولا تبعد عنه .. فكـر يستفـزهـا بالمسجات عشان تتوب ومـا ترسله مــره ثانيــه ..!! " ...

"أخـذ الجوال وكتب لها مسج وأرسلـه": [ يعطيني الخيـر ويكفيني شـرك يـا....؟ وألا بـلاش أقول أسمك....]

"تأخـرت دقايق ماردت بعدها أرسلت": [ ليتك تقول أسمي يا حلـوووووه منك .. ويكون أحلى لمـا أسمعه من لسـانك .. ومهما تجافيني راح أظل أحبـــك يا عمـر ] ..

" تـأفف عمـر وهو يعتدل بجلستـه و بخاطـره": لاحول ولا قوة ألا بـالله .. هذي مـا ينفع فيها أي أسلـوب ..

عمـر: [ أنتي وش تبيــن مني بالضبط...؟ ]

-: [ ما أبـي ألا وجودك بحياتي وهو يكفــيني .. لأني عارفه أنك مستحيـل تبادلني نفس الشعـور أو تفكـر تتزوجني ]..

عمر: [ مـا شاء الله واثقه أنه مستحيـــل .. طيب ممكــن ما ترسلين لـي أي مسجات ثانيـه لأن هالحركات تضايقنـي ] ..

-: [ سلامة قلبـك من الضيقه بـس أسمح لـي راح أرسلك أخــر مسج وهو ( تهنئـة بـ يوم زواجــك من غيري) و أوعـدك بعدها إني أبدأ حيـآة جديـده مليانه بـ حـب و أمل بدونــك ** ومثل مـا القـدر راح يعطيك لغيـري راح ألقـى ولـد الحـلال اللي يعوضني وجودك و أنســاك ] ..



" أخذ عمـر نفـس عميق وهو يتأمل كلامها (( زواجـك من غيــري ))...!!!!

رحم ضعفها لأنه عاش نفس شعـورهـا لما أنخطبـت وتيـن لـ مشعل و جــرب أحساس الفراق بسبب النصيــب ** وكيف أن الشخـص ما يقدر يمنع نفسـه عن التفكيـر باللي يحبهـم حتى لـو أن القـدر قال كلمتـه و فرقهــم !! يظل الوفـاء والغــــلآ أقــوى من اي شعــور ثانــي ..

حاول عمـر قـد ما يقـدر أنه يتجاهـلها ولا يتركها تشغـل باله لأنه فعلآ مـا يفكـر يتزوجها ،، مو لأنها تجـرأت وعبرت له عن مشاعرها تجاهه ..
لأ .. ما احتقرها ولا كـره تصرفها بس تفكــيره و أهتمامه من صغــره في (وتيــن) ولا فكـر يخونها مع أي أنسانه ثانيـه ..

مســح مسجـاتها و قام وهو يحط الجوال على الطاولــه ويروح للكبـــت عشان يبدل ملابسـه ويطلع للأستــراحـه مع الشبــاب " .......






##############################







"طلعــت من المطبـخ على صــوت نغمـة جوالها اللي يرن في الصـــالـه ..
رفعـت الجوال بيدهــا وهي متفاجــأه من أسم المتصــل": مشــــعـــــل....!!!!!!!!


"فتحت الخط وهي تـرد بـ خـوف لأنه أول مـره يتصل عليها ": ألــــو ....

مشعل: السـلام عليكم ..

"أحلام بصـوت يرتعـد": وعليكم السـلام .. صـاير لكم شي؟ أمي و أبوي و أخواني عسـى مـا صابهم مكروه لا سمح الله؟ رد علي بسرررررعـه ...

"مشعل بتعجـب": لحظــه أهدي يا بنت الحلال وش فيك كذا خايفــه؟ ما فينـا ألا العافيــه ..

أحلام: أجل ليه متصل علي؟

مشعل: أبي اكلمـك وأتطمن عليك فيها شـي يعني؟؟

"أرتـاحت أحلام و رمت نفسها على الكرسي بـ تعـب": لا عادي .. بـس مـا تعودت على أتصالاتك ..

مشعل: عـارف أني مقصــر معاك .. بـس تعرفين أشغالي مع الدوام ومع مسؤوليــات البيت ..

أحلام: يعطيك العافيه وعساك على القــوه ..

مشعل: الله يعافيك .. طمنيني عنك أنتي و سطـام ؟مع أنك قبل فتره كنتي موجـوده بالقريات بس مـا جلست معاك كثير _ تدرين وقت الاجازات فيه ضغط شغل بـ سبب المسافرين ..

أحلام: أنا الحمدللـه مرتاحــه ** سطـام طيب و مو مقصـر معاي أبدآ و كل أحتياجاتي و طلبـاتـي مستجابـه ..

مشعل: كويس .. أهـم شي أنك قايمـه بواجبـاتك كاملـه تجـاه زوجك و تعطيـنه أكثر من اللي يعطيك ..

أحلام: أكيـد ..

مشعل: كيف الجـامعه معاك ؟

أحلام: الجامعـه متعبتي شوي خبـرك عاد بحوث وأمتحانات شهـريه ما تخلص .. قسم إدارة الأعمـال صعب و يبي لـه تركيز و فهـم أول بأول ..

مشعل: أختصاصك ممتــاز حتى وظيفتـك مضمونه ممكن تلقين في بنـك .. بـس لازم تأخذين دوره في الحاسب والأنجليزي و تكون قدراتك عاليـه ..

"أستغربت أحلام لأنه مهتم لـتفاصيل وظيفتها وهو معروف أن يكــره بيئـة الأختـلاط في العمــل ..!! ردت وهي مـا زالت متفـاجأه منه": سطام وعدنــي يسجلني بـ معهد بعد مـا أتخرج مثل أخته وتيــــن لأنه هو اللي سجلها من قبـل...

"سكــت مشعـل ثواني عند أسم (وتيــن) وكان هذا أول طــاري لها من بعد الطـلاق ... أتضح له من هالشيء أنها رجعـت تعيش حريتهـا من جديــد وكأنها مو متـأثـره بالأنفصــال": وتين تـدرس على حساب سطام؟؟

أحلام: أيـوه .. قبل شهـرين شرى لها " لابتوب " وبعـدها سجلها على حسـابه بمعهـد للحاسب الآلــي وألحين يدور لهـا على وظيفـة تناسبهـا..

"مشعل بـإستهـزاء": بمدرسـه حكوميـه ولا أهليــه؟؟؟

أحلام: لأ مـا تبي التـدريس .. الواسطــه تحطها في المكان اللي تبيه ومـا يصعب عليها شي ..

"تـذكـر مشعل مكالمته لها بعد الملكـه و كيف كان يحسسها بإهتمامه في وظيفتـها كـ معلمـه ** لكن هي واثقـه بأنها تحصل على وظيفه غيرهــا أفضل و كـأنها تتحــدآه !!!
وفعلآ قـدرت تكسب التحــدي في وظيفتها مستقبلآ وفي (فـرآقــه) ...
رد و هـو يحاول يغيـر الموضــوع": طيب مالك نيـه تزورين القريات من جديـد..؟

أحلام: الأجـازه الجايه راح تكون بتاريخ 28/ 1 يعني آخـر الشهر بأذن الله أزوركــم .. تصدق الأيام اللي جلست فيـها لما زرتكم في عيد الأضحــى أعتبرها أحلـى أيام .. أجــواء العيـد في القريات أفضل من الرياض بكثييييييييير ..

مشعل: حياك الله .. والعيـد مـا يكمل ألا بـ جمعات الأهل والقرايب .. على العمـوم أنا مابي أطول عليـك .. سلمي على سطـام و راح أكلمك بوقت ثاني ....





ــــــــــــــــــــ





" قـام مشعــل من الدوانيـه و راح يتمشــى بالحـوش في الظـــلام والهـواء البارد يلعب بملآمح وجهه الحـزيـن ..

أول مـره يحس بالضعف من أنفاســه اللي مخنوقــه برغـم الهواء حـولــه ..
مكسـور خاطــره من الفـرآق والشــوق ذابحــه ،، لكــن نفسـه عزيزه ومـا يحب يبيـن للغيــر عن أنكســاره *.*
وعلى كثــر طيبـه و عطـاءه و أهتمامــه بالجميـع ألا أن الكل لآهــي عنـه ولا يحس بالحــزن المتمادي بداخلــه *.*

عـمـره مالقــى الشخص المناسب اللي يثـق فيه و يعطيه كل اسراره و أفكــاره و يتكلم قدامـه بـ حريـه وطلاقه بدون قيــود *.* تعود يتعـامل مع الكل بـ رسميـه و حـدود ما يتجاوزهـا وكآن متأمل أن [وتيـن] تكون أول أنسـآنه تدخل قلبـه من أوســع أبوابه بـس خذلتـه و خاب ظنه فيها *.*

يمكن تكــون هي السبب بأشياء كثيـــره .. لكن هو يتحمـل أسباب أكثــر ما أفصح عنهـا ولا قـد بينهـا لأحد *.*
أولهــا (مفاهيمـه) اللي كلها غلــط .. و تقييمــه للتربيـه والأخلاق أكبر غلــط ..
تمســكه بالعادات والتقاليــد فخـر لـه و شي يتفـائل فيه دايم .. لكـــن صعبـت عليه أن يدخل في بيئـات ثانيـه أرقـى منه في أسلوب المعيشـه لأسباب مثل (الدراســه أو الوظيفــه أو الــزواج ) ..

ما ينــلام لمـا توصل لـ حـل وحيـــد مع وتيـن وهو (الطـــلاق) !!! لأنه مـا قدر يتأقلــم مع التغيـير اللي دخل حياتــه فجــأه / و كان قمـه في التناقضــات هو وتيــن وكله بسبب انغلاقــه و أنفتاحهــا ..
لكـــن .. ينــلام الــزمن اللي خلــق هالتناقضــات و ميــز بين العادات والتقاليــد و صــارت المبــادئ والقيــم تضيـع بينها ليــن وصــل فيـه المطـاف أنه يحآول يغيــر من نفسـه عشــان يواكب موجــة التفتح والحريــه بـس عجـــز....!! وهذا السبب اللي خـلاه يحس بالضعــف و الإنكســار من الداخل ..
ومع ذلــك يظـل فخــور بـ نفســه و بأخلاقـه وشخصيتـه وقيمـه ومبادئـه ومستحيـــل يغيرهــا لخـآطــر أي أنســآن بحياتـه حتى لـو كـان يعشــقـه للثمـالـــه"............





© كــّـفـن عـذر هـذا الغيــاب .. و تــــّوكل /
و إكـتـبـني :~ أقـسـى شخص .. شفـت بـ حيـاتـك..!


دام الجـفـا .. في كـل عمـري .. تشـّكـل/
بـطـوش بـالنسيـان .. بــ ذرّة غــلاتـك..! ©

مّــر شـهـــر من بدايـة السنـه الجديـده .. و تغيــر الحــال لـلأفضــل وكانت هالسنـه بالفعـل سنـة خيــر علـى الكل لأنها تحققت فيها أمنيـات كثيره كانت مؤجـلــه و جات اللحظـات اللي يستمتعــون فيها ويعيشــونها بكل تفاصيلهــا ..

أهمها هو (تقــدم عمــر لـ طلـب يّـد وتيـن من جـديــد) وهالخطـوه فـاجأت الكــل بالذات (وتيــن) نفسها اللي كانت تتمنــى انـه يرجـع لها و تحققت أمنيتـهـا ..

ردود الفعــل من هالخطبــه كانت متفاوتــه مـا بين فـــرح وحــزن ونــدم وحســد وغيــره....!!!

ومـا بـآنت و وضحـــت ألا بـ آخـــر اللحظـــات وقبل مـا يوقـعون على عقد الزواج لأن الموضـــوع تـم بـســريـه تـــامه ومـا فصحـوا عن الخطبـــه ألا بـ نفس يوم الملكــه وكانت صدمــــه على الجميــع تركـــت أثـر كبـيـر مـا تمحيـه السنيـن ..........










* يــوم الجمعــه ..

5 ربيــع الأول







: اليوم الملكــــه؟؟؟

أبو سطام: مثل مـا سمعتـــي ..

"رفعـه بغضــب": متـى خطبها أصــلآ و ليه أحنا أخــر من يدري ؟؟

أبو سطام: الموضــوع صـار له أكثـر من أسبوع و مابي أحكــي فيـه ألا لما يتـم رسمــي وعلى خيــر و الرسول صلى الله عليه وسلم قـال: [ أستعينوا على قضاء حوائجكـم بالسـر والكتمان ] .. والولـد نعرفـه من غير ما نسـأل عنـه لأنه ولـد جيرانا و متربي مع عيالنـا وما شـاء الله عليـه( خلــوق وتقـي ومحافظـه على صلاتـه) و بعد شوي يجون الرجــال عشان يملكـون ..

"تفاجأت رفعـه": أنت راح تزوجها ولـد جيرانكم هذاك ما غيـره ؟؟؟

أبو سطام: أيــه .. ومن طيب أصلـه وأخلاقـه يوم رجـع خطبها من عقب مـا رفضناه و هذا دليل أنه متمسـك فيها وشاريها .. و ان شاء الله يصونها ويحافظ عليها ويعطيها حقها ولا يظلمهـا معه ..

رفعه:طيب وش اللي خلاك تزوجها من بـرى القبيلــه؟؟ هذي مـو عوايدنا ولا من ........

"قـاطعهـا أبو سطام بحــده": وش فادتني العوايـد يـا رفعه؟؟ هذي وتيــن تطلقت من ولد عمها اللي من لحمها و دمهـا!! ولا رده عن الطلاق لا أحترام ولا حشيمـه لهالقرابــه .. والله أكلونـي الناس بالحكي وكلن يحط بهـا عيوب وبلاوي يكفينا شرهم .. لا بـارك الله بمشعـل ولا بالســاعه اللي فكــرت أزوجـه بنتي!! وطــى راسي عند الجماعه والقرايب والجيـــران حسبي الله ونعم الوكيــل فيه ....

رفعـه: لا تدعـي على مشعـل الله وأكبــر عاد من زين أخلاق بنتـك؟ هي قويـه وعنيـده وشايفه نفسها عليه وبعـذره يوم طـلقها الرجـال شاري راحة بـاله وما يبي الشقــا ..

أبو سطام: بنتي أبـرك منه ومن وجهه و ألف من يتمناهــا .. وإذا بتحامين عنه سكــري الله يصلحك لأن مابي طاري له .

رفعـه: أبو مشعل يـدري؟؟

أبو سطام: أخــوك لي شهـور مـا كلمتـه وهو ما همـه طلاق وتيــن تبين يهمـه زواجها ألحيـن ؟؟؟
كلميه أنتي و قولي له وأذا فيه الخيـر يتصل و يبـارك مـو يتهــرب ولا لـه وجه يكلمني ويتطمن علي ..

"رفعـه بحســره": يااا حيف والله .. أخوان وتتفـرقون بسبة عيالكم ...؟ هذي أخــرتها يا فهــد ..؟

أبو سطام: مـا تفرقنــا ولا تنسين أن بنته أحــلام عايشــه بيننا معـززه و مكــرمه ولا قصـرنا عليها بشي .. لكـن اللي أنكســر مـا يتصلـح ودام أنه ما تعـذر لي ولا واجهني هو و ولـده بسبب الطــلاق!! أنــا يحـرم علي أتصل عليـه و أزوره ليـن يعرف قـدري ويحسب لي حساب أنا وبنتي ..

رفعـه: الله يهديكـم بس .. كبروا عقولكم وتعوذوا من الشيطـان تراكم كبـار مـانتم صغـار عشان تتشرهون على بعض وكلن يلوم الثاني ويشوفـه غلط .. أنتم أخوان وأكبــر من أنكم تزعلون على بعض لأسبــاب صغيره ..

أبو سطام: رفـعه ترا أنا مـاني فـاضي لك .. أجلي كلامك لـوقت ثاني فمـــان اللــه ....








÷÷÷÷÷÷÷÷÷÷÷÷÷÷÷÷÷÷÷÷÷







"دخــل صـالـح غـرفـة وتيــن وهو مستعجــل و شايل بيـده الـدفتــر عشان توقـع عليــه ..
كانت وتيـن جالســه بجنب ناديــا و تحس أن مشاعرها متضاربه ما بين الخـوف والتردد والفـرح"..

"صالح وهو يوقـف قبالها و يمد لها الدفتـر": وقعــي هنـا بسـرعــه ..

"أخذت وتين القلـم بـ يـد ترجف و وقعـت بجنب أسم عمـر وعيونهـا مليانه دموع وعاجـزه تركز بالمكتوب قدامها" ..

"سكـر صـالح الدفتر وهو يبوس رأسها و يبـارك لها": ألف ألف مبرووووووووك لك أنتي وعمــر .. الله يوفقكم ويسعـدكم ويرزقكم الذريـه الصالحـه ..

"ناديا وهي مرتخيـه بجلستها وحـاطه إيدها على بطنها واللي كبـر حجمـها لأنها وصلت للشهــر السابـع": آآآميـــــــن يــا رب ..

"صالح بحمــاس": بعد مـا يطلعون الرجـال راح أحشــر عمـر بالزاويـه و أوصيه عليك .. ومن عندنا أغلى منك يا وتيــن ..

"ضحكـت وتين بخفه وقالت بهمـس": يابعد عمـري يـا صلوح ..


"طلـع صالح وألتفتت ناديـا على وتين وهي تقرب منها وتعطيهـا بوسه على خدها": ألف مبروك . . وأخيــرآ رسيتوا على بـر الأمــان أنتي وعمـر .. الله يشهـد وش كثـر صبرتوا وتعذبتـوا ليــن قدرتوا تحافظـون على الحب الطاهر اللي بينكم و تجتمعـون على الخيــر ..

"وتين وهي تمسـح دموعهـا المتحجره بعيونها وتتكلـم بصوت مبحوح": الحمدللــه .. الله عطانـا على قـد نيتنـا ..

"سمعت ضربـات خفيفه على باب الغـرفـــه و بسرعـه تغطت ناديـا وهي تعتدل بجلستهـا ....
دخل سطام ومعه أمـه و فـارس وسعــد .. قـامت وتين عشان تسلم عليهم و باللحظــه هذي أنفجـرت صيـاح عجـزت تسكــت ..
حضنهــا سطـام وهو مبتسـم ويتكلم بحنـان": بـس يا وتيـن عيب تصيحين هـذا بدل مـا تفرحيــن لأن ربـي عوضـك خيـر و رزقك بالأنســان الأصيل والطيـب ..

وتين: ..................

فارس: واللـه لـو أعرف أزغـرد ما أقصــر من الفرحـه ** لكن ما أقول إلا / ربـي يوفقـك بحياتك الجايـه و يبـعـد عن كل حاسد وحـاقـد ..

سعد: وتين باللـه إذا تزوجتـي عطيني اللاب توب حقـك وأنتي أشتري غيـره ..

أم سطام: هذا اللي همك يا سعـد بـس تبي تستغل أغراضها ..

سعد: نستفيـد منها قبـل ما تروح عنا ..

"ألتفتت أم سطام وهي تسأل سطام": خبـرت زوجتـك أحلام أن وتيـن ملكت ؟؟

سطام: لأ .. أساســآ هي مـا تعرف عن الخطبه ولا جبت لها طـاري .. لكــن راح أكلمها ألحين و أقولها ..

أم سطام: ليــه؟؟ أحلام مننا و فينـا و لازم يكون عندها خبـر ..

سطام: أنا مّـعود زوجتـي أنها تحتـرم خصوصيـات بيتنـا يعني مو كل شـي لازم تعرفه وبالذات أمـور الزواج ..


"كان سطام يقصـد أن وتيـن مطلقـه من أخو أحلام وهالسبب كان حاجـز كبـيـر بين أهلـه و أهلها على أساسـه مخلـي الموضوع سـر عشان ما تضيـع بركته أو تصير مشاكل لا سمح الله .. أمه فهمت قصده ولا ناقشتـه أكثــر"...


أم سطام: زين ما تسـوي .. الله يرضـى عليك و يسخرهـا لـك ..

سطام: أنا استـأذكم .. وبكـره بـإذن الله راح أزوركـم و معاي هـديـة لأختي الحلوه بهالمناسبه ..


"جلست وتين على الكرسي وهي مبتسمـه و تناظـره بفرح .. طلــع سطـام من الغرفــه ولحقـوه فارس وسعـد وتمت أمها جالسـه معها هي وناديــا وأخذتهم السوالـف عن الخطبـه و ترتيبــات الزواج" ..

"جلس قبال أمــه وخواتـه وهو مبسـوط من صوت الزغاريـد والتعابيـر اللي يعبرون لـه من فرحتهم بالخطبـه" ...



"عـمـر و خدوده بارزه من الإبتسـامه الخجولـه على محيـآه": الله يبارك فيـكـم ..

أم عبدالعزيـز: مـا طلبـت تشوفها يا يمـه ؟؟

عمر: أنـا قايلكم من قبل مااااااابي أشوفها إلــى يوم الزواج أن شاءالله ..

"تفـاجـأت داليا": أوووووه من جدك يـا عمر؟؟ معقولـه راح تصبـر لين الزواج وأنت أصلآ متلهـف لـشوفتها ..

عمر: صبـرت العمـر كله فرقت عن هاليـوم.. أحنا أتفقنا مع الجماعــه أن الزواج يكون بعد شهـرين و نص بأذن الله وبكــره نعطيهـم المهـر عشان يمديها تتجهـز من بدري ..

"غمزت لـه رينـاد": مستعجل الأخ ..

"عمر بـمـزح": لا تخليني أقدم وقتـه لـلأسبوع الجاي..

"صرخـت ريناد وهي تترجـاه": لااااااااااااااا الله يخليك بس عطنا فرصـه نتجهــز حالنا حال العروسـه ..



"أخـذ عمــر نفس عميــق وهو يناظـر الأرض ومبتســم .. ألى الآن مو مستوعــب أن وتيــن صارت من نصيبــه ومن فرحتـه نـاوي ما يسمـع صوتها ولا يشوفهـا لين اليوم اللي تكـون موجوده قدامه في فستــآن الزواج ...

رن جوالــه وكان المتصــل أبو طلـق .. فتح الخـط وهـو ساكــت و تفـاجأ بالأغنيــه اللي حاطـها له محمـد و يزغــرد معها بحمــاس..
ضحك عمـر على حركتــه وحـط على السبيكــر عشان يسمعون أمه وخواتــه وأشـر لهم بيده أن مـا يتكلمون ولا تبان أصواتهم"..


"ريناد بهمـس": مهسترررر ذا الولد ههههههههههههه ...

داليا: هههههههه حررررام شكله مـا يـدري اننا نسمع صوته وألا كان تميـلح شوي ..


"أبو طلـق وهو يغني بـ نشــاز": عليك مباركن صيد البنيــه و عليك مباركن يا نور حيّه..... كووووللللللووووش لوووش لوووش لوووش ~~ تنـرا هذي صـدى ههههههههههههههههههههههههههههههه ..

" أنفـجـر عمر بالضحـك وهو يرتخي بجلستـه ويقفل السبيكـر ": هههههههههههههههههه صــدى هاااه .. جوالي طلب ربـه من صوتــك ..

أبو طلق: أفــآآ .. ع العمـوم مبروووووووك يا بو عميـر والله يعطيك خيرها ويكافيك شـرها ..

"أبو عطا و باين صوته بعيد لأنه جالس بجنب أبو طلق": حشــى سياره مو حرمــه ..

عمر: الله يبارك فيـك .. بالله عطني اللي بـجنبك خلني أقـهـره شوي ..

"أبو طلق بأستهبال": بجنبي الطفايـه تبيهـا؟؟

"أبو عطـا وهو يضرب أبو طلق على راسه ويآخذ الجوال": طفايـه بعينك يـا وحــش ..
ألــوووووو مبرووووك مبرووووك يـابو صالح منك المال ومنها العيــال ..

عمر: الله يبارك فيك ويسلمك .. ليـه مـا غنيت لـي يالـهـيس؟؟

أبو عطا: أبشــر بس أنت تعال للأستــراحه وأغني لك و أرقص أذا ودك بعد ..

عمر: تـّـم .. أبي أجي بعد نص سـاعـه واستقبلونـي بزفـه تليـق بهالمناسبه ..

أبو عطا: أي أستقبال؟؟ أنت مـاسمعت عن (دستـور الأستراحـه الجديــد) ؟؟

عمر: حركـات.. وش هالدستور ذا..؟

أبو عطـا: الدستـور ينص على أن كل واحد بالأستراحـه يتزوج يعـزم كــل العـزابيــه على حسابــه ..

عمر: هههههههههههههههههه حسبي الله عليكم يالعزابيـه أشــوف فيكم يـوم ..

أبو عطا: محد قالكم تتزوجون أنت وصالح و تتركــونـا ..

عمر: خلاص أبي أجيب لكم العشـا بـس بعد مـا أغيـر نصوص دستوركم المزيــف ..

"صفــاء وهـي جالسـه في غرفة بالقصــر و تصررررخ من الوناســه": وآآآآآآآآآآآآآآآآو وأخيـــرآآآآآآآآآآآآآآآآآآ ..

هديل: هيييه يالخبلــه لا يخرب برستيجــك قدام الناس في زواج اختك ..

"صفاء بحمااااااس": بلا برستيجي بلا هــم واللـه ان هالخبــر يسوى الزواج والناس اللي فيه كلللللللللهم ..
و ربـي مو مصدقـه يعني خلاااااص وتين صـارت زوجة عمـر يآآآآآآآي ..

هديل: شوي شوي لا تنصرعيــن!! وتين نفسها مشاعرها هـاجـده أكثر منك أنتي وش فيــك متشققه من الوناسه؟؟

صفاء: نصيبـها رجـع لها كيف ما تبيني أفـرح .. يــا عمري عليها وتين أحسـّها مـو مستوعبـه ألى الآن ..

هديل: يمكن لـو تشوفه قبالها تستوعب بـس حسـافـه عمـر رفض يشوفها لين الزواج و حدده بـأقرب وقت عشان مـا تروح منه ..

صفاء: والله مـا ينلام لو استعجـل لأن الأوضاع حولهم حيل متوتره ...

هديل: المهم اتركينا من وتين وأحكــي لي عنك انتي وش صـار معاك في زواج اختك...؟؟

"صفاء وهي تناظر الباب وتتكلـّم بهمس": صارت علـووووم قشـراء .. هذا من حوبتي الحمدللـه ربـّي أخذ لي حقي منهم ...

"تحمست هديل": قولي قســـم؟

صفاء: إي والله .. تخيلي الطقـّاقـه تأخـرت ولا جت ألا بـحدود الساعه 10 ** ولما جات غنـّت ساعه وحده وبعدها وقفت وصـارت تعاندهم ألا يدفعون لها حسابها ألحيـن والحساب كان 15 ألف ريال ..

"شهقت هديل": يـاااااويلي .. يـا ربـّي لا تسخط علينا!!! ليـه هالمبلغ عاد؟؟

صفاء: تخلــف و هيـاط .. ظـل العرس ساعه كامله بدون طـق ولا رقـص وهذا من غير الساعات اللي تأخــرت فيها يعني الزواج خرررررب ألا شـوي **
وبعدها جــات زفـة المعاريس ونزلوا من الدرج وهم ماسكين يدين بعض بس الإضـــاءه كانت مرررره غبيـّه وطالعـه اشكالهم غلــط × وغير كذا الأغنيـه اللي أختارتها هناء للزفـه بااااااايخـه كأنها أغنيـة عرابجـه و كســرات ..

هديل: ههههههههههههههههههههههههه بعقلها أختك؟ ليه داخلـه على استراحة شبــاب ..؟

صفاء: تستاهل مـا جاها لأنها ما شاورتني ولا خلتني اتـابع معها تجهيزات زواجهـا من غرورها وثقتها العميـاء في نفسها .. واللــه ما أقصد أتشمت فيها بـس يندم اللي ما يستشير غيره خصوصآ للي بعمـرها بـزر وما تعرف شي ..

هديل: صادقـه .. طيب كيف تصرفوا مع الأضـاءه والزفـه..؟

صفاء: متعب لا تعليـــق!! كان عبوس حيل و زعـلان وهي واثقـه وفرحانه بنفسها ولا تحـسّ باللي صار حولها .. ومن شوي طلعــوا وأنا طوااالي جيت أكلمك ولا قـابلت أي حـّد ..

هديل: فشيلــه روحي ترززي ألحيــن يحسبونك تصيحيــن!!

صفاء: ولا يهمك ألحـين راح أنزل ..

هديل: ما علقـوا على مظهـرك أو مدحـوا شكلك وأناقتــك ..

"صفاء وهي تتصنـع الغـرور وتتكلم بحمـاس": أنهبلــــوا ... دآخــــوا ... طاحوا قدامي من كثـر إعجـابهم فيني .. كلما مريت من عند وحـده صارت تهمس للي بجنبها وتسألها عني .. الله يسامحهم وقســم أني حلــوه بـس مشكلتي أن بشـرتي سمراء مـو بيضــاء مثل هناء ..

هديل: أصلآ جمالك مثل جمال الهنديــات بس أنهم عميـاااان ما عندهم نظــر ..

صفاء: صــدق ** أحلــى الهنديـات ولاّ الأميركيــات؟؟

هديل: بالعكس يعني لـو تحطين (أيشواريا راي) بجنب (باريس هيلتون) مين تجـذب أكثر؟؟

صفاء: أكيــد أيشوارياا تخيـّلت نفسي اشبهها ههههههههههههههههههه ...

هديل: والله أنك أزين منها ميـر الحظ خـآيب و خآيـن .. الله يرزقك بولد الحـلال ..

صفاء: آميــن يآ ربْ ..

~~~~~~~~~~~~~~~~~~~~~~~~~~~~~~~~


* يــوم الخميــس *


6 جمادى الآخــــر .. ~







في بيــت أبو مشـعــل ** و قبـل صلاة العصــر ........

كانت جالســة قمــراء مع أخـوها أبو مشعـل تناظــره و متتردده لأنها مـو عآرفـه كيف تفتح معاه الـموضـوع اللي جات من تبـوك لين القريات عشـانه .. وهو كان ســرحآن و يفكـر بالمناسبـه اللي راح تصيـر الليـلــه و يحـزّ بخاطــره أن العلاقـه بينه وبين أخـوهـ أضطـربت و الـودّ والتفـاهـم ضـآع مع ضياع نصيب بنت أخوه لـ غيـــر ولده مشعــل ...


"قمــراء وبعد لحظــات صمـت": مارح تكلـّم فهـد وتبـارك له بـ زواج بنتـه الليلــه؟؟؟

"رفـع رأسـه أبو مشعـل وقال بهدوء": كافي أني كلمتـه يوم جـآه أول أحفـاده من صـالـح وباركت له أعتـذرت منه عن حضـور العزيمـه اللي سـوّاها .. سويت الواجب ولا قصـرت لكن بذي لأ مـاقدر !!

قمراء: طيب حـاول تضغط على نفسـك وتكلمـه ألحين عشان مـا يحسّ أنك زعلان لـ زواج وتيــن من برا الجمـاعه ..

"أبو مشعل عـقـد حواجبه": وأنا صـدق زعلان لأن الولـد من برا القبيلــه مو بـس الجماعه .. ليـه ما عطـاها لـ ولد أخوي اللي بالأحســاء أقلـّها ما تـاخذ واحد ما نعرف لـه أصل وفصل ..

قمراْء: مـا يقدر يجبر بنتـه على شي ما تبيـه .. وتـرى أنت تفكـر بشيء وهو يفكـّر بشيء ثاني .. هـو ما عاد يبي من القرايب من بعد ما طلـّقها مشعـل ** وأنت ناسي أن ولـدك اللي طلقها وكل همـّك أن أخـوك ما يتغير عن العوايـد اللي تربـّينا عليها ..
أفرض أن مشعـل ما عاد يبي بعـد وتعقـّد من مسألة الزواج من داخل القبيلـه ** تقـدر ترفض وتجبـره مثل المره الأولــى؟؟

أبو مشعل: مشعل رجـّـال والرجال ما يعيبـه شي ..

قمراء: حتـى اللي تـزوج وتيــن رجـّال ولا يعيبـه شيء وما أتوقـع أن ولـدك يزود عنه بشيء..

"عصـّب أبو مشعل": أنـتي وش تبين مقـابلتني وتدافعين عنهـم؟

قمراء: أنا مع الحـق .. أنت لازم تنشغـل في ببيتـك و عيالك و تـدوّر على مصلحتهم و أترك أخـوي فهـد وأهلــه .. كلـّن ينام على الجنب اللي يريحـه ولـو تبي تدقـق على كل صغيـره وكبيره بحيـاة غيرك مـا راح تذوق راحــة البال ..

"أبو مشعل بـ حـدّه": بـسّ مشعــل رافض يتـزوج من بعد ما راحت بنت عمه بنصيبهـا .. ألحيـن وشلون يهـدى لي بـال وأنا أشـوف ولـدي جالس بـدون عرس بسببها هـي و أبوها ..

" قمـراء وتحـاول أن صوتها مـا يعلى عن صوته": وش دخـّل أبوها !! يـا سعد لا تحمـّل وتين غلطتـك أنت وفهد لأن كـل اللي صار من تحت تخطيطكـم وهذي النتيجه.. جمعتوا بين سطام وأحلام و ربـّي وفقهـم مع بعض لكن وتين و مشعل مـا تفـاهموا..
الله يطول بعمـرك ياخوي أقفـل على هالموضوع لأنه أنتهـى واليوم زواجهـا ومـافيه داعي تحكي بالماضي وتقهـر نفسك بدون فـايده..

أبو مشعل: ..............

قمراء: مـا قلت لي راح تكلـّم فهد أو لأ؟

"تنهد أبو مشعل بأستسلام": خلاص بعد صـلاة المغرب راح أتصل عليه و أبـارك له..

وفي القصـر و بـ غرفة معـزوله في الدور العلــوي ..

كـانت وتيـن واقفه قبال الكاميرات وتتبع تعليمـات المصوره قبـل تلتقـط لها الصـور..

طلـّـتها بالفستـان الأبيـض أشبه بالملكـه ومعطيـها هيبـة تعكس شخصيتها لأنـه فخـم و أسطـوري .. فستانها يجسـّد الأحلام اللي داعبت خيـالها من سنوات و بيـاض لونه يعبـّر عن بياض وصفاء نيـّتها .. تحـسّ أن الكـون حولهـا أشبـه بالــورد اللي بين يدينهـا و تفوح منه ريحـة السعــاده والفــرح ..


دخلت أمـها وهي متضايقـه عشانها راح تفـارقهـا وتقاوم الضيق بـأبتسامـه .. و وراهـا تمشي ناديـا وهي شايلـه ولـدهـا " عـُمـر " ..

" نـاديا هي توقف بجنـب وتين ": شوفي عمـّوري شخصيآ جـاي عند عمتـه يبي يصـور معـاها ..

"وتين وهي تمسـك خدودهـ بخفـّه و تدلعـه": يـا عمـر عمته ويا عـرق قلبها فديتـه اللي جـاي عشاني فديتــه ..
"ألتفتت على ناديا" صالح وينـه ليه تأخـر لأن السـاعـه صارت 10 وما بقـى شـيء على الزفـه ..

ناديا: من شـوي كلمتـه وقال خمـس دقايق و يجــي ..

" قـربت أم سطام من وتيـن وقالت بصوت هـآمس ممزوج بالحـزن": يمـه وتين ما أوصيـك على نفسـك وعلى زوجـك .. طيعيه باللي يرضي الله و أحفظي أسـرار زوجك وبيتك ولا تخلـّين أحد يتدخل بحياتك لـو صارت مشاكل لا سمح الله.. وخليك دايـم حلوه بعينه هـو وأهله وحبيـّهم و أحترميهم ..

وتين: ولا يهمـّك يمـه والله كل كلامك على عيني وراسـي وأن شاء الله مـا تسمعيـن ولا تشوفيـن مني ألا اللي يسـرك و يرضيـك ..

"ناديـا بصوت شبـه ضـاحك": يا خالـه ترى من قبل العـرس بأسبوع و أنتي تنصحينها و توصينها .. والله مـو ناقـص ألا تلحقينها لين للكوشـه و تكمليـن عليها .. يـا سبحان الله أنتي نفـس حركات أمـي بيوم زواجـي ..

"أبتسمـت أم سطام": البنت مالها غنـى عـن أمها لأنها تبـي مصلحتها وراحتها بحياتها الجديـده ..

وتين: يا بعـد عمري ياالغاليــه الله لا يحرمني من هالقلـب الحنـون يـآ ربْ ..



"دخلــت أم عبدالعـزيز الغرفـه وهي تزغـرد ومعهـا ريناد و داليــا .. سلـّموا على وتيـن و باركـوا لها وتمّوا واقفيـن شـوي قبل تبدآ زفتهـا " ..

" ناظـرت أم عبدالعـزيز بـ وتيـن وهي تتأملـهـا و تقول بفـرح ": مـا شاء الله تبـارك الرحمــن .. الله يحفظك ويصونك ويحرسـك من العيـن و يهنـّيـك أنتي وعمــر ..

" نزلـت وتين رأسها بـ خجـل و الكـل ردّ بصـوت واحـد": آآآميـــــــن ...

داليـا: وتين .. تـرى أخذت من ناديـا شريـط الزفـه وجهـزت لـك الوضـع عشان ما نتوتـّر بلحظتها ..

" ناديا بمــزح ": اهـم شيء خلـّوا البنات يغمضـون عيـونهم ولا ينـاظـرون زوجـي صالـح وهـو داخل مع وتين بالزفــه ..

" الكــلّ ضحـك ،، و ردّت ريناد": مـا يمدينااااا على الغِـيــره .. والله أذا كـان صالح كشخـه و رّزه ما تقدرين تمسكيـن عيون البنـات عنـه ..

"عطـت ناديـا ولدهـا عمر لخالتها .. و قالت بتهديـد": هـذا ولدي و تركته مع خالتي و راح أمشـي بجنبه وأقولهـم (أنا زوجتـه) عشـان يتعوذون من الشيطـان ولا يناظرونه..

داليا: ههههههههههههههههه أن شاء الله يكون ذوقهـم صعـب ولا يعجبهم صالـح ..

"رن جوال ناديـا بـأسم صالح": بنــات هـذا صالح يتصـل .. راح أخـذ له طريق لأنه بيـدخـل ألحيـن ..

"طلعت داليا بأستعجال وهي تقـول": أوكـي ** راح أقـول للحـريم يتجهـزون حق الـزفــه ..


"طلعـوا أم عبد العزيز وأم سطام و رينـاد .. ثوانــي و دخـل صالـح مع ناديـا وهو ينـاظـر وتين بـ أنبهـار": مـا شـاء الله .. وش هالـزيـن وش هالـحـلا ..

"أبتسمـت وتين .. وتكلمـت ناديـا بدلـع": صلوحـي مين أحلــى بالفستـان الأبيض أنـا وألا هـي؟؟

"صالـح يبي يستفـزهـا .. رد بـأستيـاء": مـا أذكـر شكلك بالضبـط .. بـس أذكـر أنك مـا عجبتينـي حيل يعني مهووووب ذاك الجمال اللي ..........

"قـاطعته ناديا وهي تضربـه بخفـه": حراااااام عليك .. انت مـا تعرف تجـامل ..

"ضحـك صالـح وهو يمسك يدهــا و يعطيها بوسـه على خدهـا": أنتـي أصلآ الحـلا يمشي معـاك مثل الأثـر .. يمينـك و يسارك و قدام و وراء مـا يتركك ولا دقيقـه وحـده ..

"نـطـّت خدودهـا وقالـت بخجـل": يـا عمري يا صلوحـي .. توقـّعت أن ولـدنا عمـوري راح يآخـذ من غلاتـي بقلبـك شـوي ..

"صالح بحمــاس": ولا عمـاااااير الدنيـا تآخذ من غـلاك .. أنتـي أصلآ مكانك هنـا بين ضـلوع قلبي ( قـالها وهو يأشـر على قلبـه) ..

"ذابـت ناديـا من الخجـل": لبـّى القلـب وراعيـه ..

"ألتفـت صـالح على وتيـن وقال بثقـل": ياللـه سرينــــا ..

ناديـا: صلوحي ** قـرأت الأذكــار والمعوذات ..؟

"صالـح وهو يمسـك يّـد وتيـن ويرّد بمـــزح": المفـروض الحريم يقرأونها مـو أنـا لأنهـم راح يتخرعـون من وجهــي ..

" طفــوا أنــوار القصـــر و ظل الضــوء على وتيــن وصالــح و هو ماسـك يدهــا اليميـن و يســارها ماسـكـه الــورد ...
نزلـوا الـدرج على أغنيــة (ماجـد المهنــدس) واللـي كان صـوته فيهـا يبعـث الحـزن والمشــاعـر يحتــار فيها اللســان ...

لأن الأغلبيــه يعـرفون بالظـروف اللي مـرّت فيها وتيــن والمشاكــل اللي حصلـت لـ عمـر ..

مـن لما أنفجـرت تنهيـدة الحـُب ** و أرتسمـت أبتسامتـه ** و اللحظــات اللي عـآشـوا فيها هالشعـور ** و هـُم يتمنـّون ان يجمعهم هالطريـق وهو (طـريـق الـزواج) ..
توقـف في يمينـه وهو يمسـك أيدهـا في شمالـه بدون مـا يكون متفرع ولـه جذور كثـيـره تضيع فيها أصـولـه ..
أهتمـامهم لـحيآة بعـض وعشقهـم للتفاصيــل خلاهم يغلفـون الحـب بسريـّه وكتمآن أحتــرآمـآ لــ [ الأهـل والمجتمـع ] .. برغـم الألـم والجـرح والمعانـاة اللي بداخلـهــم .. وبـرغـم أقترابهـم من النهايــه اللي كانت مجهـولـه و ما خافـوا منها و توقعـوهـا حلـوه ولا خـابت ظنونهـم ..
ألا أن هـ اليــوم قـدر يمحـي آثـآر الصدمـه اللي مـروا فيهـا و يزيـح كـل ترسباتهـا " ...





© يـآ بنفـسـج هـ الوجـود و يـاسمينـة هالبشـر
يـا خزامـى الكـون كله فـُل و نرجـس هالحيـاة
تلتقـي بـوجهك يـا (وتيــن) كل أطيـاف الزهـر
و بـ حـُروف إسمـك يغنـّي كـل طير في سمـاه ..~

●●●

للـ فـرح موعـد خيـآلي يرسمـك أعـذب صـور
يحكـي عنـّك يـا أميـرة كونـك و لمعـة ضيـاء
يـا حكـاية ألـف ليلة موعـد إشراقـك حضـر
يـا ولـه (عـُمـر) و حنينـه و يـا إشتيـاقه و يـآ رضـاه ..~

●●●

يـآ أرق من النسـايم طـافت بـ شـاطي بحـر
وألتقـت في غصـن تـوّه يحضـن الفجـر بـ نـداه
وتيــن شرّفتـي زمـانك و أنتـي زيـّنتي الدهـر
يـا عـرُوستنا الجميلـة ذاب إسمـك مـن حـلآه ©




"وصلــوا لين درج المنصــّـه و وقفــت وتيـن وهـي تلتفـت على الحضــور قبـل تروح للكوشـــه ...

لبسـت نـاديا عباتها وطرحتها على أستعجـال وأشـّـرت لها من بعيـد عشان توقـف ولا تتحـرّك و صــار صـوت الأغنيــه واطــي .. مـا أستغـربت وتين لأنها تحســب بقصـد ناديـا ان الحضـور ينتبهـون لـ مظهــرها و يركـزون فيـه ..

لـكـــــن ...... حصلــت اللي مـا توقعتـه ولا حسبــت لـه حســاب......!!!!

لمـا أتجـهــت أنوار الكشــاف لـ درج القصــر و كـان [ فــــارس ] ينـزل منه بهـدوء و مـاسـك الميكـرفون و يغنـّـي بصــوت هـادئ ( والله مـا يســوى ) ...

أنحبســـت أنفاسهــا من المفـاجـأه و تحجـّـرت الـدموع بعيـونهـــا ** و فـارس ينزل خطـوه خطـوه و يغنـّـي ،، مـا كان صـوتـه حلــو بـسّ منظـره وهو مبتســم و ينـاظــرها عطــاهـ طلـّه حلـــوه وعطـت الناس شعــور أحلــى وأحلــى **
و كـانوا صديقات وتيــن يصرخــووون بـ حمـااااااس معــاه ومع مفـاجـأته اللي كان عندهــم خبـر فيها من قبـل لأن ناديـا استشـارتهم و نسـّقت معهم هـُم و فارس بـدون علم وتيـــن ..


أنفجــرت وتيــن بالصيـاح وصّـدت لجهـة الكوشــه وهي تمسـح دموعهــا وصـالح يضحـك من ردّة فعلهـا ،، مسـح على كتفها و حـاول يهـدّي منها عشان مـا يخرب مكياجها ...

صـار فـارس قريب منهــا وهو يغنـي "....................



[... روح أنا راضـــي بغيـــابك يا حياتــــي..
هذي قسمــــه لي .. وهذا لي نصـيــــب ...
كنت شمعـــه تضـوي وتشرق حياتـــــي
أنطفيـــت .. و رحـــت .. في وقـت المغيــــب ...]



" فـارس يحـب هـ الأغنيــة والمقطـع هـذا بالـذّات و دايـم يغنيـه لـ وتيـن وأن كان راكـب معاها بالسيـاره يشغله لها ** لمـا صـارت ذكـرى حلـوه تجمع بين (وتين و فــارس) ..

صعـد المنصــه وحـبّ على رأس وتين .. أخـذ الـورد منها و مســك يدهـا ليـن وصلهـا عند الكوشـه مع صالــح ..

يحـاولون قـدّ مـا يقـدرون يعوضـونها عن وجـود خـوات لها جنبها في ليلـة عـُمـرها .. و كانت فتـرة التجهيـز متعبـه لها و خصـوصآ أن ناديـا تمـر بفتـرة نفـاس وجالسـه في بيت اهلها وهـي وحدهــا تجهـز لـ زواجهــا بكل تفاصيلــه ..
وكـانت وقفـة صالح و فـارس معاها بالزفــه أقـلّ تقديـر و مكـافأه يطيبون خاطـرها فيها وينسـونها أيام التعـب اللي مـرت فيـهـا ...

وبعـد مـا وقفـت صيـاح و رسمـت على ملامحهــا ابتسـامه هاديــه ** طلـع فارس و يتبعــه صالـح و ناديــا تمشـي بجنبــه وتسـولـف معـاه والناس من حولهـم يهمسـون بـ إعجــآب فيهم ..

صعـدوا صديقاتهــا على المنصـه وهـُم أعـزّهم و أقربهمـ لنفسها ( هديـل و صفـاء ) مع زميلاتها في الكليــه والمعهـد .. و صعـدت أحــلام بنت عمهـا وهي تتصنـّع الأبتسـامه والفـرح ومن داخلهـا متضـايقـه و زعـلآنـه!!! مـا حسدت وتيـن لأنهـا تزوجـت الشخص اللي ألـف بنت تتمنـّـاه مثل مـا كانت تفكــر من قبل؟ بالعكـس تغيـّر تفكيـرها و أرتقـى و صـارت تتحسـر لأن أخـوها متعلـّق فيها و يكــابر و تحـسّ أن وتيـن تنـاسبه برغـم الأختلافـات بينهم" .....

نـصّ ساعــــــه مـرت على وجود وتين في الكوشـــــه و ينقصها وجود (عـرق قـلبها ) اللي يحسـب الدقايق والثواني عشـان يجلس جنبها و يمتـّع نظره بـ شوفتهـا لأوّل مــره على الطبيعه و بداخلـه أروع شعور وهي من هاللحظـــه صارت ( مـُلكـه و حـلاله) ....





دقايــــــــــق سريعه عـدّت و دخل عمــــر وهو لابـس البشـت الأسـود و يمشي مع أبـوه بإتجـاه المنصــّــه ..
مـا حـسّ ولا أنتبه لـ صوت الطقـاقه اللي تغني بأسمـه ولا بصـوت الزغاريد ولا أمـه و خواتـه وهم يسلمون عليه ويبـاركون لـه ،، وكــل عيونــــــه عليهــــــــــا وهي منزله رأسـها ومـا يبآن إلا شفايفهــــا..

جلـس عـمـر على الكرسي و يحــاول يلتفت عليها عشـان يشوفها لكن أستحـــى و بخـاطره تمر هالدقايـق الصعبه و يطلع بأقـل وقت و يوصل للفنـدق عشان يرتـــاح من التوتر وحـرق الأعصـــآب..


وبعد مـا أنتهت الطقـاقه من الأغنيه ،، طلع أبـوه من صالة النســــــاء و جات داليا تطلـب منه يآخذ العروسه و يصعـد للدور العلوي ..

وقـف عمــر و وقفـت معاه وتيـــن وهي منزله رأسهـا للأرض.. مـا قدر يصبـر و سـرق النظر لها بسرعه وهو يتنهـــد وأنفـاسه تروح وترجع من الفرحه و خـانه التعبير ولـو بـ خيالـــه وأحتار بـ أي كلمه يوصفـها ..!!!!
مسك يدهــا و شــدّ عليها بقــوووه و صار يمشي بـ مهـل عشان فستـانها ثقيل و معوقها عن المشي بأرتيـاح .........

الساعــــــــــه 12 و نـصّ .....



وصلـوا الفنــدق و دخلـت وتين و هي تمشي بهدوء لين الصـّاله .. رمـت الطرحه و العبـايه على الكرسي و حاولت تضبـط شكلها بـ عشـوائيه لأن يدينها ترجـف من الخـوف و التوتـّر ..

سـكـر عمر البـاب و أقبـل عليها وهو يناظرها بـ حـــب وشـوق و ولـــه وإعجـــاب .. كـلّ المعـاني أجتمعت بالنظـره الأولى لها و هـُم لـ وحدهـم ..

قـرّب منها و وقـف قبالها وهي تنـاظر الأرض و الدمـوع حايره بعيونها ولا تـدري وش سببها ..!؟
(حـُب و شـُوق) يشـابه شعوره !! أو ( خـوف و توتـّر ) مثل شعـور أي عـروس بهـاللـّيله!!


" نطـق عمر بكلمـه و يقصـد فيها معـاني كثيرة بـس عـآجز يعبـّر عنها " : مبــــروك ..

" مـا ردّت عليه وتيـــن ومـا زالت منزلـــه رأسها .. مسـك عـمـر خدّهـــا اليمين وهو يشـد عليه بـ خفـّـه و يرفــع راسها ..
صـارت عينها بعينـــه و نزلـت دمعه من عينها بــدون مـا تحس و طـاحت على أصابـع عـمـر ..

أبتســم وهو يمسـح بقايا الدمعـــه من فـوق خدّها و يقرب يــده لـ فمــه و يبوسهـــا ..
" هـمـس لها ": من يومـي و أنا أعشـــق هالعيون و دمـوعها لأني كنت ملجــأك بوقـت ضيقتـك و كنتي تعتـزين فيني و تطلبين مني أدافــع عنك لما أحـد من أهلك يزعــلك.. أنبسـط كثيييير وأنا أمسـح الدموع و أطيـّب خاطرك و أدوّر على رضاك بأي طريقـه..
بـــس باقي أسمع صوتـــــك اللي أنحرمـت من شهووور و سنيـن..
تـدرين أن آآآخر مـرّه سمعته بـ عيد الأضحى اللي العـام لما عايدتيني و كانت أحلى عيديه بحيـاتي . . ومن لحظتها ألين هالحين وهـو واحشنـــــي مـوووت فوق مـا تتصورين ...

" برزت خـــدود وتيـن لأنها أبتسمـت بإرتيـاح من أسلوبــه في التعبير " : .............

"عمر وهو ينـاظر شفـايفهـــا": طيب أنطقـي أسمــــك (واااااااتيييييين)؟؟؟


"ضحـكـت وتين بـصمـت وهي تصـــدّ عنه ..
عرفـت أنه يقصد طفولتهــا لمـّا كان يطلـب منها تنطق أسمها و يضحـك عليها "..

"عمر وهو يعـضّ على شفـايفه لأنه ماسك الضحكـه .. رجع طلبها ومـا زال يناظر شفايفها": طيـّب أنطقي أسمـــــي ......

"سكتت ثوانــي و ردت بهمس وهي تناظر بعيونـــه": عـُمــــــري ...

" سـكــت عمـر وهو يـآخـذ أنفــااااااس من الفرح و ينقـل نظره بملامحهـا .........




© ‏‏‏‏‏لا شفتنـي ساكـــــت لا تنشـد علامـي
اعـرف تراني من ســبب | نظــرتك | ضعــت ..
جايــع .. وحصّـل في عيــونك طعـامي
لا تحـرم عيونـك عيونــي اذا جعـت !!
تصــدّق انك صـرت كــل اهتمامــي
أكذب عليك ان قلت لك (مـا تولـّعــت)
عن حــُب غيرك صـرت معلن صيـامــي
من يـوم شفتـك .. ارتويــت و تشبـّعـت !!
مـن ويــن ما لدّيـت تلقى غرامــي
على دروبك يا غـــرامي توزّعـت !!
اسمـك محى عندي جميـع الأسامــي
كنـّك على لسـاني ربيت و ترعــرت!!
الحـق علي و | ضمنـــــي | يـا غرامــي
يمكن أمـــووووت من الولــه لا تراجعــت ! ©

و بــعــد مــرور (( سنتـيـــــــن )) ...

* يـــوم الأحـــد *


7 رجــــــب ..~





الساعـــه 6 و نصّ الصبــاح....


" صحت هنـــاء من النـوم و قـامت من السرير بـ تعـب و تحسّ بألـم من الحمل وهي في آخـر أيام شهرها الثـامـن ..

مشت بهـدوء لين غرفــة صفـاء و لقتها متجهـزه عشان تروح لـ دوامها في مدرسه أهليــه واللي توظـّفت فيها من 6 شهــور ..


" هنـاء وهي تسند جسمها على بـاب الغرفه و تتكلـّم بصعـوبه": تقـدرين تآخذيني بطريقك للمستشفـى .. حاسـّه بألآم فضيعه في ظهري ..

" صفـاء وهي تـزين شعرها قدام المرايه و ترد بـدون ما تنـاظرها": آسفـه ما عندي وقـت.. و أظـن عندك زوج مسؤول عنك يعني أطلبيـه !!!

" هناء بـ حــزن ": مـا يرد على إتصالاتي ومـن جابني لبيت أهلـي يوم الجمعه مـا سأل عني ولا كلـّف على نفسه يرسل لـو مسج ..
ولما أتصـل أو أرسل يطنش ولا يرد .. تعبت منه و تعبت من هالمولود اللي شـايلته في بطني ولا هـو حاس فيني ولا حـاس بالفرحه لأنه أول مولـود ...


" مـا تـأثرت صفاء بكلامها ولا تعـاطفت معاها لأن ربـّي أخذ منها (النصيب) وعطـاها (الوظيفه) اللي تعـزّها و تعلي من شأنها و مكانتها في المجتمع ..
مـا عاد يهمـّها زواج أو طلاق وكل همـها ترتقي بنفسها وترتبـط بشخص يحبـّها و يحترمها ويعوضها عـن (متعـب) واللي أكتشفـت بعد زواجه من هنـاء بإنه أســـوء و أردى مما كـانت تتخيله و كانت خِـيره من الله إنها مـا أرتبطت فيه،،

بـسّ المسكينه اللي توهقت هي (هنـاء) و ندمـت على اللحظه اللي وافقت على الـزواج منه !! وهذا الموال دايم تفضفض فيه قـدام صفاء و تنصحها برغم " صغر سنـها " بأنها تواصل تعليمها و تتمسـّك في وظيفتها و تعوض عن كل شيء غـالي أرخصته عشـان متعب .......؟؟


هناء: أنا أبغى أصحي أمي عشـان تروح معاي .. نوصلـك لـ دوامك مع السايق و بعدها نروح للمستشفـى ..

" أنقهـرت صفاء من سلبيتها وردت بقهر": ليه ماتعودين زوجك يهتم بصحتك ويداري خاطرك؟؟؟ أقل شيء هالفتره لأن حالتك ماتسمح بالأهمال وممكن يتأثر الجنين بأي شكل ويصيبه أمراض لاسمح الله..

" دنقـت هناء و ردّت بصـوت مخنوق فيه الصيحـه": لا تقهريني يـا صفاء !! أنا خلقه تعبـانه و كآآآرهه نفسي ومـو طايقه أي شـي حولي ..
مـا عاد فيني أصبـر أكثر من كذا و الوضع من سيء لأسـوأ وكل السبب أهلي وأهله!!
الله يسامحهم بـسّ والله ظلموني من البدايه لمـّا زوجوني و أنا صغيره ولا توفقـت لا بدراسه الجامعه ولا بحياة زوجيه سعيده مثل باقي البنـات ..

" صفـاء بإستهـزاء ": بـدري .. ألحين صحصحتي و ندمتي بعد إيـش ؟!
ليه مـا كان هذا كلامك من بدايـة الخطبه وإلا ............. وإلا بلاش أقـول خليها بالقلـب ولا تطلع وتجرح ..
المهـم...... أنا طـالعه للسياره أنتظرك إنتي وأمي ولا تتأخرون ....

وفـي بيت أبـو سطـــــام ...


دخل سطام الصـّاله و وراءه تمشـي أحــلام و معها خـدّامتها سوزي واللي أستقـدمها سطام من فتره عشـان تشتغل بدل أحلام لأنها ( حـــامــــــل ) بـ شهـرها الثانــي ولا يبي يتعبها في شغـل البيت ..

ربـّـي أستجـاب دعواتهم وعـوّضهم خير من بعد سنـوات ..* و كـلّ هذا بـ فضـل أستمرارهـم و مداومتهم على قـراءة ( سورة البقــــره) وألتـزامهم بـــ (الأستغفــــار) يوميـــآ و (التصــــدق) لـوجه الله و بـ نيـّة أن يرزقهـم الذرية الصـالحه....



سطام: السلام عليكم ..


" ردّوا السـلام بصوت واحـد وكان موجود أمه وأبـوه و صالح و نـاديا و ولده عمــر و اللي صـار عمره سنتيــــن و شهرين ..


"صالح وهو يـأشر لـ عمـر بحمـــاس": عمـّوري.. روح سلـّم على عمـــو سطام.. يـالله يا بطل ..

" مـا ردّ عمـر و راح تخبى وراء أمــه... جلـس سطام وهـو مبتسـم ويقول بمـزح": الظاهر ولـدك إنطوائي مـو أجتماعي مثلك ..

"صالح وهو يبـّرر له": والله إني معلمه على السـلام والمصـافحه بعد .. بـسّ البلا من أمه هـي اللي مدلعته و مخربه طبعه و صـاير شيييين..

"أنقهــرت ناديا و ردّت بزعـل": وش دخلني أنا كـل شي تحطـّه برأسي ........

"أبو سطام وهـو يـدافع عنها": مـا عليك منه ترى يمزح وإلا أنتي مربيتـه نعم التربيه..

"أستانسـت نـاديا ": تسلم يـا عمي ..

سطام: أي والله وأنا أشهـد يا يبه أنه إذا كبر راح يصير مثل سميـّه عـُمـر ،، وعمر مـا شاء الله غني عـن التعريف ..

"ألتفتت أم سطام وهي تسأل أحـلام بـ إهتمـام": غريبه مـا رحتي للجـامعه اليوم ؟ لأن مـو عـادتك تزورينا الظهر ؟

أحلام: أنا قـدّمت أعتـذار هذا الترم عشان أهتم بصحتي ومـا راح أبدأ دراسه إلا الترم الجاي بإذن الله ..

أم سطام: أحسـن لك لأن المشاوير كل يوم تتعبـك ..


" قـامت ناديا وهي تستـأذنهم ": أنا رايحه أجهز لكـم الغداء..

أم سطام: إنتظري شـوي لما يرجع فــارس من الجامعه و نتغدى ســــوا ..

أبو سطام: فـارس أتصل علي الصبح و قال أن عنده دروس و بـيتأخر للعصـر والله مدري هـو صادق وإلا يتسذب ..

سطام: قصـدك محاضرات .. و بعدين هذا نظام الجـامعه يكون عندهم تأخير بيوم أو يومين من الأسبـوع ..

ناديا: أجل أروح أجهز الغداء .. عن أذنكـم ..

" جلسـت على السريـر بهدوء وهي شايله بنتها وجـــدان اللي عمـرها ( سنـــــه ) و تحاول تصحـّي زوجها عمر عشـان يروح للمسجـد قبل أذان المغـرب " ..


"وتين بهمـس": عمـر .. عمـر .. حبيبـــي قوووم عشـان الصلاة ..

"عقـد عمر حواجبه ومـا زال مغمـّض عيونه و تمتـم": أذّن ؟؟

وتين: بـاقي ربع ساعه .. بـسّ قلت أصحيك و تجهز بسرعـه..

"فتـح عيونه ببطـئ و أبتسـم لما شـاف وجـدان سـاكته و تنـاظره.. فتح يدينه و قـال لها بحنان ": جوجو .. بــابـــا تعالي بحضنـــي ..

"وتين بـ دلـع وهي تمثل الزعـل": بـس جوجو هاه؟؟؟ أحنا خلاص مـا عاد يبينا هالحضن ... الله لنـا ..

" أتسعـت أبتسـامة عمر وهو يقـرّب بجسمه لجهتها و يسحب يـدها لما أرتخت و صـارت بجنبه و وجدان جـالسه بينهم ..
تكلـّم بـ غـزل": أنتي مخبيـك بوجداني .. و حضني مـا يسع حبك وغــلاك لأن كل عـرق فيني ينبض بـ حبـّك .. و وجودك بحياتي يكفينــــي و يغنينـــي عن كـلّ حاجه أحبـها لأنك إنتي الأبدى والأهـم ..

"وتين وهي تمسـح على صدره بأطـراف أظافرها و تتكلم بخجل": تصـدّق .. أمس تضـايقت من نعاسك لما رجعت من السفر لأنـك على طول رحت نمت من التعب و ظليت جالسه بالصاله مع جوجو وأفكـّر فيك و أحس أشتقـتــلك ..
ولما صحيت و رحت لـ دوامك و رجعت متأخر ونمـت ..! أحس أشتقتــــلك أكثر و أكثــر ..
لين هاللحظـه وأنت بجنبي أقولـك/ مشتاقه لك و بخاطري أعـوض كل لحظه غبت فيها عني ..


" أنبـســط عمـر و قـرّب لها أكثـــر ............ بـــس ......... فـــزّ بسـرعه وهو يتـألم لأن وجدان عضـّته بأسنانها على فخـذه .. صرخ بمزح ": لااااا عـورتي رجول بابا يـا جوجو مـا يصلح كذا ..

"ضحـكـت وجدان بـ براءة و طفوليه و رجعـت عضـّته من جديد .. سحبهـا عمر و حطها بحضنه و عضـّها على أيدها بخفه وهي تضحك بقـوووه..
نزلـت وتين من السرير وهي تتأملهم": يـا عمـري عليها مبسوطه بأسنـانها ..

" نـزل عمر وهو شايل وجدان بيدينه و يتحلطـم ": أسنـانها ذي خربت علينا جـوّنا آآآخخخ منها ..

"ألتفـت على وتين وقال لها بتأكيد ".. حبيبتي أنـا عازمك على العشاء اليـوم .. و يا ليت لـو تتركين بنتك عند أمك لمـّا نرجع عشان نآخذ راحتنا ولا تخرب علينا ..

"ضحكـت وتين": هههههههههه حرام عليك بكل مشـوار لازم نتركها و نطلـع بدونها ..

"عـمـر بلهفـه": والله مشتاق لـك و أبي جوّ روقـآآآن معك بدون إزعـاج ..

"وتين بـ خجـل": سنتين وأحنا باقي على نفس المشـاعر و الأحـاسيس ولا تغيـّرنا بالرغم من وجود وجــدان بحياتنا ..

عمر: لـو يكون عندنـا عشر أطفال راح أظـل العمر كلـــه أدلعـك وأهتـم فيك وأحبــّـك .. الله لا يغيـر علينا ..

وتين: آآآميــن ..


"رن جوال وتين بـأسم ( الأستراليه ) .. أخـذت وجدان من عمر و راحت عشـان ترد و تسمعه يقولهـا ": لا تطولين بالمكالمه عشـان الصلاة و مشوارنا بعد شوي ..

"أبتسمـت وتين وهي تفتح الخـط": من عيوني .. هـلا هـدوله ...

"هديل بلقافـه": من تكلمين ؟

"أنخرعـت وتين": يممممه منـك ما تتركين لقافتـك حتى و إنتي مسـافره..؟

هديل: ليش متوقعـه إني أعقل إذا صرت بأستراليا بالعكـس زااااد جنوني وهبالي لأن الأجواء ما خلت فيني عقـل ..

"وتين بشـوق": الله يهنيك و يسعدك يـا ربْ ..

هديل: الله يسلمك .. أحسـاسي يقول إنك غرقانه بالعسل و بالك مـو معاي لأنك تدعيـن لي من قلبك بدون منـاسبه ..

وتين: حرام عليك هـذا جزاة اللي يشتـاق لك ؟

هديل: الظاهر مشتاقه لـه مو لي .. يالله بـس طسـّي روحي أشبعي غـزل من زوجك أبو وجدان ..

وتين: فدييييته .. إلا إنتي شخبـارك مع رائد مبسوطه ..؟ و لسـّه ما حملتي ؟؟

"تنهـدت هديل و قالت بهـدوء": أمممم لأ .. بـسّ أحس أن الوضع عـادي عندنا ولا إحنا متضايقين لأن عملنا فحوصات و كلنا سليمين الحمدلله وهذا أهـم شي و كل تأخيره فيها خِـيره ..

وتين: على قولتك خيره .. الله يعطيكم على قـد نيتك ويرزقكم الذريه الصالحيه ..

هديل: يـآ رب .. مـا أطول عليك يا قلبي بـس حبيت أسمع صوتك قبل أنـام لأن طرى لي ذكريـاتنا أنا و إنتي وصوفي .. وحشتوني حييييل والريـاض كلها وحشتني ..

وتين: يـا عمري وإنتي أكثرررر .. الله يشهد علي أن ما يمر يوم ألا وأفكر فيك .. ولا أشغلني عنك لا زوج ولا بنت ولا بيت ولا أي شي بالدنيا ..

هديل: تسلمين هذا من طيب أصلـك .. سنعه ومعدله من يوم يومـك ..
تصبحين على خير ..

وتين: تلاقين الخير يـا الغاليه ..





* * * * * * * * * * * * * * * * * * * * *




© | خـاوا جروحه ،، و خلاّها على ربه |
هذي آخر أخبار " قلبــي" يا مشـاويري ..

كلـّه ذهــول .. و هبـوب الغبنـة تهبـّه
مـ غ ـبـون و عـتـابـه أصـدق من معاذيري ..~

الـقـلـب: مركـب سهر و الريـح تلعـب بـه
والمـوج مـا يرحم ذنوبــي و تقصيـري ..

مـرّات أقـول؛ الخطـأ مني و أنـــا السبـّـه
و مـرّات أقـول؛ السبـب: قســوة مـقـاديـري ..

يقـولـون: | سـامح زمانك والحـزن خبـّه |
و آقـول: منهـو يعوضني مخـاسيـري ؟!

وشلـون أسـامح زمـاني ؟؟ واللي آحبه
خـذاه غـيـري ** و أنـا أولى فيه مـن غيـري..!! ©





" كـان مشعـل جالس في دوانيـة بيت عمـّه سطام و سرحــآن وكل تفكيــره فيها ..
هـذا هو أوّل يــوم يدخــل فيـه بيت عمـّـه فهـد بعد مـا ذآب الجليــد بين العائلتيـن و رجعت العلاقـه مثل أول بـس ظل فيها شـروخ بسيطه..

يحـسّ الغِـيـره تعـذبه و تثـُور بداخلـه لأن غيــره خـذاهـا .. و مـا يدري القســوة منـه وألا من القــدر؟؟؟
مـا كان قاســي بـ قـد ما هو صــريح و واثــق ولا يحـب الكـذب و المجـاملآت ..و أكبــر و أصـدق من أنه يتعــذر لها بالـرغـم من أن الذكــرى تشقيـه وتتعبـه و القلــب يعآنـده وعآجـز يكرههـا"..





-: مشعــل .. مشعــل .............؟؟؟؟؟




"ألتفـت على فـارس و نـاظـره بعيـون محجــره فيها دمــوع الصــبر": نعـــــم ..

" فـارس وهو شـايل وجـدآن بنت وتيــن": شرأيـك بالأمـوره هذي؟ بذمتـك مو قمــر..؟؟

" فتح ذراعـه مشعـل عشان يحضنـهـا وهو مبتسـم ويناظـرها بلهفـه .. قـرب منه فـارس و نزلها بوسط كفوفـه...
حضنها مشعـل و باسها على رأسهــا وعلى خدهــا وهـو يآخـذ أنفااااس من ريحتها .. يحسها ريحـة امّهـا اللي ما زال يتنفس طاريها و ذكـراها برغـم كل السنوات اللي مـرت "...

فارس: تراها عسـّوله مـا تصيح لما تشـوف أحد غريـب عنها مثل باقي الأطفـال ..


"مشعل أخذ نفـس عميق و صـدّ وهو مازال حاضن وجـدان ،، و بخاطــره ":


[ يـا غــلاتـــك بقلـبـي يا نصيب الغـيـــر ] ....
[ يـا غــلاتـــك بقلـبـي يا نصيب الغـيـــر ]
[ يـا غــلاتـــك بقلـبـي يا نصيب الغـيـــر ]
[ يـا غــلاتـــك بقلـبـي يا نصيب الغـيـــر ]

هكــذا يجــب أن تكــون الفتــاة في مجتمعنـــا ..

قويــه أمام نفسها و أسرتها ومجتمعهــا ..

واضحــه بحيث يقرأ عن نجاحهــا إلى الأبــد .. و يسمـع عنها ألى الأبــد .. وتخبــر عن نفسها أي شخـص بكل فخـر وأعتــزاز ..


الفتــآه من حقهــا أن تتمتع بجانب من الحرية الشخصيه في منزل والدهــا .. وأن يكون لها فكرهــا وأستقلاليتها الخاصــه
ولآ تتنازل عن أحتياجاتها حتــى لا تظلم نفسها ..

وما أجملــه وما أرقــآه من أسلـوب في التربيــه عندمـا تجـد من يفهمهـا ويدرك أحتياجاتها ويسعـى لتحقيقها بهـدف أسعادهــا ..
لأن هذا يزيدها من الثقـه بنفسها و يشعـرها بحجم المسؤوليه أتجاه أختياراتهــا ..
فــ الواقع تغيــر و وصلنا لـ مرحله التمييـز بين الصواب والخطــأ ..



أتمنـــــى أن تكــون قـد وصلتـكم ( رســآلة وتـيـن ) بكل شفافيــه و وضــوح وأن أكـون قد وفـّقت و أيــآها في أيصــال ما يجـول في خـآطـر كل فتـاة في أي مجتمــع كـان ..

و كلـّـي أمل أن تتحســن النظــره العامــه للفتـآة الخليجيـه والعربيــه وأن تتغيـر المفاهيـم والقيـم والعادات والتقاليــد لـصالحهـا وأستشهـد بقولي آخــر وصية للرسـول عليه الصلاة والسلام بحياته ( استوصـوا بالنسـاء خيرا ) ..


لـن أعبـــر عن مضمـون الروايـه أكثــر فهي تحدثـت عن نفسـهـا بما فيـه الكفايــه **

لكــن ** سأجعــل الخاتمــه مسـاحه خاصــه بي لـ تقديـم * شكـري و أمتنانـي * لكل من وقف بجـانبي و ساندني في منذ ولآدة هذا الأبـدآع بداخلــي إلـى النهايـة**

و للأمــانه أعتبــر نفسـي ولهذه اللحظــه لم أحقـّق سـوى جــزء بسيـط من أحلامـي و أمنيـاتي .. بداخلــي طـاقـه أبداعيه لا ترضــى بالقليــل و تطمــح للأكثــر بأذن الله .. و كتابـة الروايـات ماهي ألا تجربــه ستنطــوي من هنــا بحلوهـا ومرهـــا وكلــي ثقــه بأن مازال هنـاك نجاح ينتظـرني في المستقبـــل ..







* كـُل عبـارات الشكر لا تكفيـك يــا / " أختـي و تـوأمـي و صديقتـي " .. *

أفتخـر بـ عـلاقتنا الرائعه التي تجـاوزت الأخـوّة و الصـداقـه ..
و ممتنـّه لـ صبرك علي و أعطائي الكثير من وقتـك لتعديـل و تنسيق الأجـزاء قبل النشـر . . ممتنه و أكثــر ..
و كـل نجاح في حياتي هـو لـكِ إنتي في المقدمـه .. لأني كبيره و عظيمـه بـك ! و صغيره و ضعيفـة حـدّ التلاشي بدونـك ..






* صـاحبة الحدس العـالي و النقـد البنـّاء و الإحسـاس المرهـف / أحــلام .. *

بالرغـم من تقديم شكري لـكِ بعد كل أتصـال و لقـاء بخصوص مساعـدتك و دعمك و تشجيعـك الدائم لي في الأستمـرار ..
أجـده لا يكفيـكِ و حريصه على تواجـدك في هذه المسـاحه الخاصه و بإسمك الذي تعشقينـه و أسميـت بطله من أبطـال روايتي بـه ^_^ ..
شكـرآ بـ حجم السمـاء لأفكارك الرائعه و لصدقـك و وضوحك و صراحتـك التي سـاهمت بشكل كبير للإرتقـاء بشخصيتي أولآ ثـُم الرواية ..
لـم أنسى اللحظات الممتعه التي نقضيها معـآ ما بين جـدّ و ضحك ونقـاش ونزاع و هـُدوء ...... كل الأنفعـالات تجتمع بساعآت و أقـل بدون أن نشعر بالملل ..




* الأخصائيـه النفسيـه / هنــــاء .. *
أحبـّك بـ قـدر خوفك علي و بـ قـدر الـدفء الذي أشعر بـه معك .. و أكثـر ..





* الأخصائية الإجتمـاعيه / أمـــل .. *
أحبـّـك بـ قـدر الأمـان الذي يمنحني أيـّاه وجودك و بقدر الدقـائق التي أمضينـاها معآ .. و أكثــر ..







* صديقـاتي المقـرّبات جدآ لـ نفسـي / صديقـات الوفاء في الزمن الصعــب .. *

أحبـكـم ** ولا أعـرف لـ حـُبـّي تجـاهكم أي كميه أو حــد ..
كــ الحـــب و التفاهــم و الأحتــرام و الوفــاء بيننا اللآ محــدود ..
لا حــدود لأحتيـاجي لكـُم ..
ولا حــدود لـ نسيان أحزانـي معكـم..
لأنكم أثبتـّم أن الحيـــاة ليسـت عقيمــه عن أنجــاب أشخـاص لا يعرفون الأقنـعـه ولا يبخلون في إسـداء النصائح والأهتمـام بالمصلحه العـامه للجميع ..

أتمنى من كل قلبـي أن نحقق حلمنا الوحيـد والبسيط وهـو/ أن يستمر الحـُـب و التفاهـــم و الإحتــرام و الوفــاء بيننا إلى الأبـد ..






* رآئـدة الإبــداع و ملهمتــي في الكتـابـه / الجــوري .. *

بـُعـدك عن الريــاض و أستقرارك بـ أستراليــا ** لا يمنع من توجيـه شكـري لـكِ وعظيـم أمتنانــي لـ شخصيتـك الراقيـه ..
لم أكـن أعلـم أنـّكِ بلحظـه واحـده ستخلقيـن مني إبـداع يستهـوي الملايين من القراء والمعجبيــن ..
فكـرة ( النصيــب ) تواجـدت بين حديثــك ** و أستمــرت و تتابعــت معــي و مع بـاقي صديقـاتـي إلى أن وصلت لهذه النهايــه ..
لكـن أعــود و أذكــّرك دائمآ في حديثــي و افتقـدك و أشتـاق لك .. و أدعـو لك بكل حـُب و صـدق بأن يوفقـك في حياتك الزوجيـه و ان يرزقك الذريـه الصالحـه وأن يحقق جميع أمنيـاتك ..
أحبــّــك يـا رآقيــه : )




لكــل من تابع الروايـه من البدايــه لـ النهايـــه .. شـكــر خآص محمــل بـ عبـارات الودّ والإحتـرام لشخصيــاتكم ** بالرغم من أننا لـم نرى بعضنـا ولا أرض واحده تجمعنــا لكــن أجتمعنــا على الرضــا و الصـدق والخيــر ..

لا تحرمونــي من دعواتكـم الصـّادقـــه لي في ظهــر الغيـب ....


( * سبحـانك اللهـم و بحمـدك . . أشهـد ان لا إلـه الاّ انـت . . أستغفـرك و أتـوب إلـيـك * ) ......

،
*
الكـاتبــه / * أم الظـفـــايـــر *
